
1
لەناو  واهەستدەكەم  دەزرنگێتەوە،  لە مێشكمدا  نامۆ  دەنگێكی 
شتێك  هیچ  بە  هەست  گوێكانمەوە،  دێتە  بێ  بیابانەوە  تاریكایی 
ناكەم، چاوەكانم هێندە تاریكن، هەست بە كوێربوونی خۆم دەكەم، 
بەردەوام ئەو دەنگە دووبارە دەبێتەوە، ترس هەموو جەستەمی 
تەنیوە ،ئەو دەنگە زۆر سامناك دیارە، لەناو وشەكانیدا هەست بە 
بوونی هێزێكی نادیار دەكەم. ئەو دەنگە لە دەنگی هێزێكی تۆقێنەر 
دەچێت، وشەكانی هێندە كاریگەرن، وەك ئەوەی لە زاری كەسێكی 
بەرامبەریدا  لە  بەرهەڵستیم  توانای  دەرەوە،  بێتە  باڵادەستەوە 
لە  لاواز  تەواو  كۆیلەیەكی  وەك  منیش  دەكا،  فەرمان  ئەو  نییە، 
بەردەمیدا چۆك دائەدەم، ئەو چی بوێت، دەبێت بە خواستی ئەو 
بكەم و بجووڵێم و بیر بكەمەوە ،توانای ڕاڤەكردنی دۆخەكەم نیە 

بۆخۆیشم نازانم چی دەگوزەرێت.

ئەو بەردەوام دەدوێ، وەك تەلیسمبازێك دەمخاتە نێو دنیایەكی 
جیاوازەوە، ئەو دنیایەی كە تەنیا لە خەونەكاندا دەبینرێ. ئێستا 
واهەستدەكەم    ، دەكەم  قورسایی جەستەم  بە  بەتەواوی هەست 
هێدی  هێدی  ومنیش  بەردەوامە  ،ئەو  ئەدا  لوش  بۆخۆیم  زەوی 
لەگەڵ ئەو دەنگەدا ئاشنا دەبم. ئەو هێزێكی گەورەی پێیە، تەنانەت 
ئەگەر فەرمان بە هەر شوێنێكی جەستەم بكا، توانای بەرهەڵستیم 
نییە، هەست دەكەم بەتەواوی هەموو بیر و هۆشم لەژێر ڕكێفی 
دەنگێك  لە  نییە،  شێوەیەكی  جەستەو  هیچ  دەنگە  ئەو  ئەودایە، 
زیاتر هیچی تر نییە، تەنیا دەنگێكی نامۆیە، لەناو قوڵایی مێشكمدا 
بوونی  بە  هەست  دەنگەدا،  ئەو  بەردەوامی  لەگەڵ  دەزرنگێتەوە. 
كەمێك  چاوەكانم،  پێڵوی  و  دەك��ەم، جەستە  قاچەكانم  و  دەست 
سووكتر دەبن، ئەو وا دەڵێت، منیش وا هەست بە خۆم دەكەم. 
خۆم  ونبوونی  بە  هەست  تێڕاماوم،  ئاگاییدا  و  خەون  نێوان  لە 
دەكەم و پرسیاری ئەوە دەكەم: ئاخۆ بوونم لە چ قوژبنێكی ئەم 

گەردوونەدایە!
سەر  بڕۆ  هەستە  هەستە،  تكایە  بەیانییە،  دەی   سەعات   -

كارەكەت. 
ئەوەی  دەزرنگێتەوە. وەك  ب��ەردەوام  گوێكانما  لە  وتەیە  ئەم 
كاتێك    ، دەبم  بیستی  گوێ‌  وایە،بەئاستەم  بێت  دوور  دەنگێكی 
ئامێرە  ئەو  دەنگی  كە  دێتەوە  بیرم  دەكەمەوە،ئەوكاتە  چاوەكانم 
كۆمپیوتەرەیە كە هەر لە سەرەتای هاتنمەوە بۆ سەر هەسارەی 
مەبەستی  ب��ە  چ��ان��دب��ووی.  گوێكانمدا  ل��ەن��او  كریستینا  م��ان��گ، 
و  ئەندامان  هەموو  دەنگییەكانی  پەیوەندییە  هەموو  وەرگرتنی 
نۆكێك  دەنكە  هێندەی  ئامێرەكە  گومەزەكە.  ن��او  ڕۆبۆتەكانی 

سەر  كارۆموگناتیسەكانی  شەپۆلە  هەموو  توانایدایە  لە  بچوكە. 
مانگ وەربگرێت و بەشێوەی دەنگ، پەیوەندیەكانم ببیستم. جگە 
لەوەی وەك ئامێرێكی كۆمپیوتەر كار دەكات، هەمانكات شەپۆلە 
خۆم  كۆمپیوتەرە سەرەكییەكەی  بۆ  دەگواستەوە  ئاخافتنەكانمی 
كە لە ژوورەكەمدا بۆیان جێگیر كردبووم. كاری ئەو كۆمپیویتەرە 
ئامێرەكەی  ڕێگەی  لە  بوێ،  زانیارییەكم  هەر  زۆرت��رە.  جێگیرە، 
گوێكانمەوە، دەیگەیشتێ و ئەویش زانیاریەكانی لە كۆمپیوتەری 
دایكەوە بۆ بەدەست دەهێنام. گرنگی ئەم ئامێرە لەوەدایە هاوكاری 
زۆرم دەكات لە بەدەستهێنانی زانیاری لەسەر لێكۆڵینەوەكانم و 
كەمدا  زۆر  ماوەیەكی  لە  هەربۆیە  مێشك.  شەپۆلەكانی  لەسەر 

توانیم زۆر لە تاقیكردنەوەكانم ئەنجام بدەم. 
ب��ەئ��اس��ت��ەم لەسەر  ب���ووە زۆر  ق���ورس  ئ��ەوەن��دە ج��ەس��ت��ەم 
پێخەفەكەم بڵنددەبم. شەو ئەو ئامێرە نەعلەتییە ئەوەندەی ماندوو 
كردبووم، ئێستاش هەست بە قورسیی سەرم و جەستەم  دەكەم.
بەستراوە.  بەسەرمەوە  گ��ەورە  ئاسنێكی  پارچە  واهەستدەكەم 
زۆرجار بەهۆی كارەكەمەوە بەو جۆرە ماندوو بووم، بەڵام ئەم 
جارەیان جیاوازە، زۆریش جیاواز، جیاواز لەهەموو ئەو ڕۆژانەی 

بەبێئومێدی و شەكەتی ئەگەڕامەوە ماڵەوە.
دوێ���ش���ەو، ش���ەوی ه��ات��ن��ەدی��ی خ��ەون��ەك��ان��م ب���وو ،خ��ەون��ێ��ك 
كەبەدرێژایی مێژوو مرۆڤایەتی بیری لێدەكاتەوەو كۆششی بۆدەكا. 
بێ  مێشك،  پەیوەندییەكانی  دۆزینەوەی شەپۆلی  لە  سەركەوتنم 
هاوتایە. لەوەتەی پڕۆژەی سەر مانگ دروست بووە تاكو ئێستا 
هیچ لەو توێژینەوانەی لەسەر شەپۆلەكانی مێشك ئەنجام درابوون. 
نەیانتوانیوە بەو شێوەیەی من، درك بە دۆزینەوەی ئەو شەپۆلانە 

جودا  زۆر  ،من  حاشاهەڵنەگرە  ڕاستسەكی  ئەوە  دڵنیام   ، بكەن 
لەهەموو زاناكانی ئەم بوارە بیرم لەشەپۆلەكانی مێشك دەكردەوە.
بەردەوام چاودێری ڕەفتارو بیركردنەوەكانی خۆم دەكرد ، بیرم 
لەوە دەكردەوە ،شەپۆلەكان چۆن دروستدەبن و بڕیار بەجەستەو 
دەكرد..ئەبێت  لەخۆم  ئەوەم  ،پرسیاری  ئەدەن  بیركردنەوەكانم 
قوژبنێكی مێشكمدا  لە چ   ، بیرانە چۆن دروستدەبن  ئەو  هەموو 
خۆیان مەڵاس داوە و لەكاتە پێویستیەكانی بیركردنەوەدا خۆیان 
قوت دەكەنەوەو دێنە یادمەوە. ئەوە ندە بیرم لەخۆم كردبوویەوە 
،واهەستم بەخۆم ئەكرد مێشكی خۆم ئەخۆمەوە ،لەناخی خۆمدا 
بەناو هەموو كون و قوژبنێكی مێشكمدا ئەگەڕام و ئەمدۆزی ،پەیم 
بەهەموو شوێنە تاریكەكانی ناوەوەی خۆم ئەبرد. بەتەنێ‌ هەرخۆم 
نا بەڵكو بەهەمان شێوە لە هەموو مرۆڤەكانی دەوروپشتی خۆشم 
گەشتیارانەی  ئەو  لەهەموو  تەنانەت  بەیەكیان  لەیەك  دەڕوان��ی 
 .، دەپەیڤین  بەدەم خواردن و خواردنەوەكانەوە  لەقاوەخانەكاندا 
بیرم لەوە دەكردەوە دەبێت چ مەبەستێك لە پشت وتەكانیانەوە 
هەبێت دەبێت دواتر چی بڵێن و چ ڕەفتارێكی نوێ‌ ئەنجام بدەن 
، وەك پێشبینی زانێك بەو شێوەیە بیرم لێیان دەكردەوە.  دڵنیام 
تاقیكردنەوەكانیان  بەئەنجامی  لەبیركردنەوەم  هەستە  هەرئەو 

گەیاندم. 
بەئاستەم لە پێخەفەكەم بڵند دەبم. بەرەو دەستشۆرەكە دەڕۆم 
و كەمێك ئاو بە دەموچاوە ڕەقەڵەكەمدا دەكەم و لە ئاوێنەكەی 
دەڕوان��م  خۆم  شینەكانی  چاوە  لە  كەمێك  ڕادەمێنم.  بەرامبەرم 
و بە دەستێك مووە ڕەش و ئاڵۆزكاوەكانی سەرم بۆ سەرەوە 
هەڵئەدەمەوە. گومان لە ڕوخساری خۆم ئەكەم دەمەوێت زیاترو 

زیاتر لەبوونی خۆم دڵنیابم ، خۆم وەك كەسێكی جیاواز و نامۆ 
لە  ئەوەی  ، وەك  لەخۆم دەڕوان��م  بە شێوەیەك  دێتە پێش چاو 
جەنگێكی مەزندا گەڕابێتمەوە و سەركەوتنێكی گەورەم بەدەست 

هێنابێت. ئەو سەركەوتنەی كە ئەلینا چاوەڕوانی دەكات. 
ئەو، بە تەواوی هەموو بیرو هۆشمی داگیر كردووە. ڕۆژانە 
لە ڕێگەی ئامێری پەیوەندییەكەی گوێكانمەوە دەمدوێنێ. هەواڵی 
تاقیكردنەوەكانم دەپرسێ، منیش بە خۆشحاڵیەوە سەركەوتنەكانمی 
زۆری  كاریگەریی  من،  بۆ  ئەو  خۆشەویستی  ڕادەگەیەنم.  پێ 
بەبوونی  هەست  چاوەكانیدا  لە  هەبووە.  سەركەوتنەكانمدا  لە 
بەدیم  تردا  هیچ كەسێكی  نیگای  لە  پێشتر  كە  دەكەم  تەلیسمێك 
وا هەست دەكەم هێدی  نیگاكانی دەڕوانم،  لە  كاتێك  نەكردووە، 
هێدی ڕۆحم ڕۆئەچێتە ناخییەوە، بەجۆرێك سەرمەست ئەبووم 
كە خۆم لەنێو دنیایەكی پڕلە هیواو خەونەكانم ئەبینیەوە، هەموو 
ب��ەت��ەواوی  دەك����ردەوە  لێیان  بیرم  لەئەندێشەمدا  ئەوشتانەی 
لە  پڕ  بەدڵێكی  دەهاتمەوە،  بە هۆش  كاتێك  ئەبوون،  بەرجەستە 
هیواو هەستێكی چێژبەخشەوە لە بیری تاقیكردنەوەكانم دەڕوانی 

و لە خۆمدا هەستم بە گوڕێكی تەلیسم ئامێز دەكرد. 
ڕابگەیەنم.  پێ  سەركەوتنەكەمی  هەواڵی  چۆن  نازانم  ئێستا 
دەبێت  بكەم.  ئاراستە  پەیامەكەمی  بە چ شێوەیەكی شكۆمەندانە 
ڕایمۆنی  هەڵوێستی  ئاخۆ  بێت.  خۆشحاڵ  چەند  بیستنی  بە  ئەو 
سەركەوتنە  ئەو  پێشوازیی  شێوەیەك  چ  بە  بێت،؟  چۆن  باوكی 
گومانەی  ؟ئەو  متمانەیە!  ڕایمۆن جێگەی  ئایا  بكا!  لێ  گەورەیەم 
یەكلاكردنەوەیم  توانای  بەرامبەریدا  لە  دەگوشێت،  دڵم  و  ناخم 
نییە. وەك مۆتەكەیەك هەرلەمنداڵییەوە لەناخمدا گەورە بووە و 

لەگەڵما دەژی، تێكەڵ بەهەموو هەست و بیرو ڕەفتارەكانم بووە، 
ڕوخسارمدا  لە  كەسێك  هەموو  كە  ئەنوێنێ‌  خۆی  بەشێوەیەك 
لەگەڵیدا ئەجەنگم و ئاسەواری  هەست بەبوونی دەكا، بەردەوام 
بەڕوونی لە سیما پڕ لە ترس و گوماناویەكانمدا دیارە، بەردەوام 
چاوەڕوانی ئەو ڕۆژە دەكەم بە هێزێكی ئەفسوناوییەوە بەرەنگاری 
ببمەوە و بۆ دواجار كۆتایی بەو جەنگە بەردەوامەی ناخم بێنم كە 

بۆتە ئاستەمێك لە بەردەم هێنانەدی خەونەكانم.
ئایا دەبێت چی بكەم؟ ئایا پێكهاتەكە حەشار بدەم و نكووڵی لە 
سەركەوتنەكەم بكەم؟ یان بچمە بەردەمی و ساویلكانە ئەو پێكهاتە 
گرنگەی كە دۆزیومەتەوە و هەموو مرۆڤایەتی چاوەڕوانی دەكات، 
ڕادەستی ئەوی بكەم؟!  ئەمە و چەندین بیرگەلێك لە ئەندێشەمدا 
دێن و دەچن. لە هیكرا قسەیەكی كڵاركی ڕەحمەتیم دێتەوە یاد: 

-«تا لە داهێنانەكانت دڵنیا نەبیت، مەیدركێنە، نەوەك كەسانی 
تر سوودمەند بن لە ناكامڵیی كارەكانت«.

گ��ۆڕی.  بۆچوونەكانمی  بیرو  هەموو  ك�اڵرك  قسەیەی  ئ��ەو 
هەر بۆیە بڕیارم دا بەرەو تاقیگە بەڕێ بكەوم، بۆ ڕەواندنەوەی 
گومانەكەی ناخم ، دڵنیابوونم لەوەی تاچەند ئامێرەكە دەتوانێت 
پەیوەندی بە مێشكەوە بكات و شەپۆلەكان لە نێوان ئامێرەكە و 
مێشكدا ئاڵوگۆڕ بكا. ئەو بەرگە فەرمیە دەپۆشم كە پێویست بوو 
لەبەری  كاركردنیاندا  كاتی  لە  گومەزەكە  ناو  ئەندامێكی  هەموو 

بكەن. 
دروست  دڵبەر  خانمێكی  وێنەی  بە  ڕۆبۆتەی  ئەو  جێنیفەر، 
كراوە، نانی بەیانی لەسەر مێزی چێشخانەكە بۆ ئامادە كردبووم، 
ڕۆبۆتێكی گوێڕایەڵە، داواكانم بە باشی جێبەجێ دەكات. هەست 

دەكەم وەك مرۆڤێك خۆشم دەوێت، سۆزێكی تایبەتیم بۆی هەیە. 
قومێك چای   و چەند  دەممەوە  دەخەمە  پەنیر  پارچەیەك  بەپەلە 

بەسەردا دەكەم. 
ل��ەب��ەردەرگ��ای  ڕۆب��ۆت��ەك��ە  ئۆتۆمبێلە  »ب��ا  دەك���ەم.  ف��ەرم��ان 
لە ڕێگەی  ناخایەنێت  ئامادە بێت«. دوو خوولەك  ئەپارتمانەكەم 

كۆمپیوتەرەكەوە ئاگادار دەكرێمەوە: 
-«بەڕێز ئاریا، ئۆتۆمبێلەكە چاوەڕوانتە«. 

لە دەركەی سەرەكیی ئەپارتمانەكەم دێمە دەرەوە و سواری 
داگیر  مێشكی  ت��ەواو  سەركەوتنەكەم  بیری  دەب��م.  ئۆتۆمبێلەكە 
كردووم. ئەوەی گرنگە ئەوەیە چۆن هەواڵی كارەكەم بە سەرۆك 
گومانیان  چەندین  تووشی  ئ��ارۆن  قسەكانی  بگەیەنم.  ڕایمۆن 

كردووم. ئەو هەموو جارێك لە قسەكانیدا دەڵێت: 
مانگ  پ����ڕۆژەی  دەی��ەوێ��ت  و  لادەرە  پیاوێكی  -«ڕای���م���ۆن 
كوشتنی  لە  بەرپرسیارە  ئەو  بهێنێ.  بەكار  خۆی  مەبەستی  بۆ 
تاوانبارێكی  ئ��ەو  ژنەكەشم.  شێتبوونی  و  ك�الرك  بڕۆفیسۆر 

گەورەیە«. 
هەموو ئەمانە وایان لێ كردووم كە لە ڕاگەیاندنی سەركەوتنی 

پڕۆژەكەم پڕگومان بم.
دەڕۆم  تاقیگە  بەرەو  دابەزم.بەگومانەوە  كە  كرامەوە  ئاگادار 
ئ��ەدەم. لەسەر كورسییەكە  لە خۆم كڵۆم  و دەرگ��ای ژوورەك��ە 
كیبۆردی  و  دەك��ەم  لەسەر  ئەلەكترۆنیەكە  ك�اڵوە  و  دائەنیشم 
ئامێرەكە كەمێك لە خۆم نزیكتر دەكەمەوە. كڵاوە ئەلەكترۆنییەكە 
لە ماددەیەكی پلاستیكی نەرم دروست كراوە بە لەسەركردنی بێزار 
نابم. لە ناوەوە، لە چەندین بەش پێك هاتووە كە هەر بەشەیان 

بەهۆی  یەكەیان  ه��ەر  مێشك.  جیاوازەكانی  بەشە  بە  تایبەتە 
مێشك  تایبەتەكانی  شەپۆلە  ناویانەوە  كانزاییانەی  پێكهاتە  ئەو 
دەگەیەنن و كاری ›پل‹ەكانی  مێشك ئەنجام ئەدەن. ئەو كڵاوە 
بەهۆی چەند گەیەنەرێكی زۆر باریكەوە بەستراوە بە ئامێرێكی 
تایبەتەوە كە لە ناویدا ئەو پێكهاتەیەی  تیادایە كە دۆزیومەتەوە، 
شەپۆلە  و  مێشك  شەپۆلەكانی  نێوان  لە  گۆڕانگاری  دەتوانێت 
تۆماركردنی  كیبۆردەكەش،  ك��اری  بكا.  كارۆموگناتیسیەكاندا 
مێشكمدا  لە  مەبەستمە  كە  ئەدات  ئەنجام  زانیاریانە  ئەو  و  كات 
جێگیریان بكەم وهەروەها هێنانەوەی هەموو زانیارییەكانی مێشك 
لە ڕێگەیەوە، ئەو پێكاتە كیمیاوییە كە توانای 13.7 بیتا ی  هەیە،  
لە توانایدایە لە دووریی 13.7 سانتیمترەوە شەپۆلەكان بگەیەنێتە 
شاشەیەكی  ڕێگەی  لە  و  بگرێتەوە  وەری���ان  پاشان  و  مێشك 
ئەو  هەموو  دەبێت،  سانیمتر   35*53 قەبارەكەی  كە  بچوكەوە 

زانیاری و وێنانەی مێشك نیشان ئەدا. 
كەمێك ڕادەمێنم، بیر لەوە دەكەمەوە لە چ مێژوویەكەوە دەست 
تۆمار   ٩-٤-٢٠٤٧ ڕۆژی  كیبۆردەكە،  لەسەر  دواج��ار،  پێبكەم! 
دەكەم و كرتە دەكەم لەسەر بەكارخستن. پێڵووی چاوەكانم لێك 
دەنێم، بۆئەوەی وێنەكان بە ڕوونی ببینم، هەست بە خاوبوونەوەی 
جەستەم دەكەم، خۆم لەو جیهانەدا دەبینمەوە كە ڕۆژانە خەونی 
بۆچی؟!...  دەكەم،  ڕووداوەك��ان  تێكەڵیی  بە  هەست  دەبینم.  پێوە 
بیرم كەوتەوە، پێویستە لە هەستەكانی خۆمەوە لە ڕووداوەكان 
بڕوانم.. ئێ هەر وا دەكەم، هەموو بیرم لە خاڵێكی ڕووداوەكاندا 

كۆ دەكەمەوە.. ئێستا وێناكان بە ڕوونی هەست پێدەكەم. 

وێنای دایكم دەكەم لە بەردەم دەرگای چاوەڕوانییەكەدا ڕاوەستاوە. 
بە  تێكەڵ  بەدەم هەنسكەوە،  گ��ۆڕراوە.  قاوەییەكانی ڕەنگیان  چاوە 
خۆشبەختیەك. سەرنجەكانی خۆی ئاراستە كردووم. بەجۆرێك لێم 
دەڕوانێ، دەڵێی پەیكەرێكە و بەو مەبەستە دروست كراوە. چاكەتێكی 
سوور و پانتۆڵێكی ڕەشی لەبەردایە. بەئاستەم دەستی ماڵئاواییم بۆ 

بڵند دەكاتەوە. وەك ئەوەی بۆ دواجار بێت، ئیتر نەمبینێتەوە. 
بیر  ب��اوك��م  م��ردن��ی  ڕۆژی  دڵتەزێنە!  چەند  ساتە  ئ��ەم  ئ��ای 
دەهێنێتەوە. كاتێك باوكمیان بەمردوویی لە نەخۆشخانە هێنایەوە 
ئەو شێوەیەی  بەهەمان  دایكم  بەڕێیان كرد.  بەرەو گۆڕستان  و 
یەكترناسینیان  ك��رد.  ب��اوك��م  ل��ە  ماڵئاوایی  دواج���ار  ب��ۆ  ئێستا، 
ڕێكەوتێكی ناوازە بوو،وەك هەموو ئەو ڕوداوانەی بۆهەتاهەتایە 
ناتوانیت لەیادەوەریتدا فەرامۆشیان بكەیت. كاتێك باوكم مامۆستا 
بوو لە زانكۆی ›تبوك‹ لە واشنتن و بە هۆی كاری توێژینەوەیەكی 
زانستییەوە، دایكم دەناسێت. ئەو كاتە دایكم لە كوردستانەوە بە 
مەبەستی خوێندن هاتبووە ئەمەریكا. ئیتر ئەو كارە دەبێتە هۆی 
نزیكبوونەوەی هەردووكیان و پاش دوو ساڵ لە خۆشەویستی، 
دایكم  بۆ  باوكم  خۆشەویستیی  دەدەن.  هاوسەرگیری  بڕیاری 
دایكم  لە  وای  ئەوەش  هەر  بوو.  ئەفسووناوی  خۆشەویستیەكی 
تەمەنی  بەدرێژایی  ب��دا.  ئەمەریكا  لە  مانەوە  بڕیاری  كردبوو 
هاوسەرگیرییان هیچكات باوكم بەبێ ڕەزامەندی دایكم، تەنانەت 
لە  بكرایە،  پێی  چەندیشی  نەكردبوو،  قاوەخانەكانیشی  سەردانی 
بۆنە تایبەتییەكان و كارەكانی خۆیدا، دایكمی لەگەڵ خۆی دەبرد. 
جیاكردەوە،  جەستەی  لە  ڕۆحی  نەخۆشییەكەی،  كاتەی  ئەو  تا 

وەك دوو عاشقی هەرزەكار ڕەفتاریان دەكرد.

بۆنەی ٣٦ ساڵەی  بە  باوكم  ئەو ڕۆژەی  ئەوە دەكەم  وێنای 
لەبەری كردبوو  پانتۆڵەی  لەدایكبوونی دایكمەوە، ئەو چاكەت و 
بۆ ماڵئاوایی كردنم، لەناو پاكەتێكی نابوو. لەدوای كوژاندنەوەی 
مۆمەكانی تەمەنی، بەدەم زەردەیەكی پڕ لەخۆشەویستییەوە، لێی 
هاتە پێشەوە و وەك بەیانیانی هەموو ڕۆژەكانی ژیانیان، ماچێكی 
پێشكەش كرد. ئیتر ئەوە بۆ چوار ساڵ یان زیاتر دەچێت. واتا 
لەوەتەی باوكم مردووە، لە هەموو بۆنەكاندا لەو چاكەت و پانتۆڵە 

زیاتر، هیچ جلێكی تری لەبەر نەكردووە. 
دەبینرێ،  سیمایدا  لە  جیاواز  هەستێكی  دایكم،  جلانەوە،  بەو 
ب���ەردەوام لەگەڵ ڕۆح��ی ئ��ەودا ب��ژی، بەو دیمەنە  وەك ئ��ەوەی 
خەونێكی  لە  بەردەوام  ئەو  ئەدوێت،  خۆیدا  لەگەڵ  خەمگینەیەوە 
دەوروب��ەری،  لە  بێئاگایانە  دەك��ات.  ب��ەڕێ  ژیانی خۆی  درێ��ژدا، 
هەمیشە لە ئەندێشەی گەڕانەوەیە بۆ شاری هەڵەبجە، ئەو شارەی 
هۆڵی  بڵندگۆی  سەرەمەرگیدا.  لە  ب��وو  باوكم  خەونەكانی  دوا 

پێشوازییەكە، گەشتیارەكان ئاگادر دەكاتەوە: 
»تكایە بەرەو دەروازەی كەشتییە ئاسمانییەكە بەڕێ بكەون«. 
هۆڵەكە لە گەشتیاری بیانی و هاوڵاتیانی شارەكانی ئەمەریكا، 
جمەی دێت. هەموو ئەوانەی لە هۆڵەكەدان، بۆ گەشتكردن بەرەو 
و  پلە  خ��اوەن  و  دەوڵەمەند  كەسانی  زۆرب��ەی��ان  ل��ەوێ��ن.  مانگ 
بۆ  و  دەك��ەن  مانگ  سەردانی  گەشتیاری  بۆ  تەنیا  كە  پایەكانن. 
ماوەیەكی زۆر لەسەر مانگ دەمێننەوە. لەناو هۆڵەكەدا چەندین 
هەنگوینییەكانیان  مانگە  ئ��ەوەدان  چاوەڕوانی  لە  زاوا  و  بووك 

لەسەر مانگ بەسەر بەرن. 

دەبێت.  زیاتر  دێ��ت  تا  موگناتیسییەكە  كەشتییە  گیزەگیزی 
تۆقێنەرە، هەموو  نامۆ و  ئەو دەنگە  پێی جارس دەبم.  من زۆر 
گەشتیارەكانی تووشی گومان كردووە و ترس لە دەموچاویاندا 
و  گرتووە  گوێكانیانەوە  بە  دەستەكانیان  هەندێكیان  دەبینرێ، 

هەست بە نائارامی دەكەن. 
بۆ دواجار بە دڵێكی پڕ لە گریانەوە ماڵئاواییم لە دایكم كرد 
ناو  بۆ  نزیكبوونەوەم  لەگەڵ  دەك��ەم.  دەروازەك���ە ڕێ  ب��ەرەو  و 
پاڵنەرەكان  مووگناتیسییە  گیزەگیزە  دەنگی  كەمتر  كەشتییەكە، 
فڕۆكە  لەناو  كە  دەك��ەم  هەست  وا  كە  بەشێوەیەك  دەبیستم، 

ئاساییەكاندام. 
گ��ەورەی  شۆڕشێكی  موگناتیسیەكان  پاڵنەرە  دۆزی��ن��ەوەی 
بەدی هێنا لە گەشتەكانی بۆشایی ئاسماندا، هەر ئەو هۆكارەش 
ئەم  دروستكردنی  لە  بیر  كرد.  ئەمەریكا  زاناكانی  لە  وای  بوو 
پاڵنەرە  بكەنەوە.  ئێستای،  شێوەیەی  بەم  مانگ  پڕۆژەیەی سەر 
لە  پێكهاتووە  هەیە.  ئاڵۆزیان  زۆر  كاركردنێكی  موگناتیسییەكان 
چەندین ڕووتەختی بازنەیی فراوان كە هەموو ڕووی كەشتییەكەی 
داپۆشیوە. ئەگەر لە دوورەوە لە كەشتیەكە بڕوانیت  بە وێنەی 
ڕووتەختە  دابەشبوونی  ئ��ەم  هۆكاری  دەچێت.  ئەختەبووتێك 
بازنەییانە، بەمەبەستی هاوسەنگی ڕاگرتن و پاڵنانی كەشتیەكەیە 
بۆ بڵندكردنەوە و جێگیركردنی بە ئاراستەیەكی ڕاست بەرەو هەر 

خاڵێكی بۆشایی ئاسمان. 
تایبەت  موگناتیسیی  شەپۆلێكی  ڕووتەختانە،  ئ��ەو  هەموو 
دروست دەكەن، كە هاوشێوەی شەپۆلە موگناتیسییەكان و هێزی 
زیرەكەوە،  كۆمپیوتەرێكی  هۆی  بە  ب��ەڵام  زەوییە،  كێشكردنی 

ئاڕاستەی شەپۆلە  بەرزبوونەوەیدا  كاتی  لە  و  دەكرێ  كۆنترۆڵ 
موگناتیسییە بەرهەمهاتووەكان، پێچەوانەی ئاڕاستەی شەپۆلەكانی 
وەك  زەوی،  ڕووی  كەشتییەكەو  بەمەش  دەك��رێ��ت��ەوە.  زەوی 
و  دەكەونەوە  دوور  یەكتری  لە  هاوجەمسەر  موگناتیسی  دوو 
كەشتییەكە بەرەو ئاسمان بڵند دەبێتەوە. جا بەهۆی چڕیی شەپۆلە 
بەهێزتر  تاودانێكی  كەشتییەكە  زەوی��ی��ەوە،  مووگناتیسیەكانی 
وەردەگرێ كە لە ماوەیەكی كەمدا خێراییەكەی دەگاتە 29858 
میل لە سەعاتێكدا. بەمەش دەتوانێت لە ماوەی 8 سەعاتدا بگاتە 
سەر ڕووی مانگ. هەموو ڕووتەختە مووگناتیسییەكانیش كە بە 
كار  ئەتۆمییەوە  وزەی  بەهۆی  كەشتییەكەوەن،  دەرەوەی  دیوی 

دەكەن، كە كوورەكانی ناو كەشتییەكە خۆیدا بەرهەم دێت.
وا بە ئەسپایی، بەناو ڕاڕەوی كەشتییەكەدا ڕێ دەكەم و نزیك 
دەبمەوە لە جێگەی سەرنشینەكان. كچە ڕۆبۆتێك لەوسەری نزیك 
كورسیەكانی پێشەوە، بە ناوی خۆم گازم دەكات. پێدەچێت پێشتر 
ئەو ڕێ دەكەم  ئاراستەی  بە  ناساندبێت،  ڕاستەوخۆ  منیان پێ 
لەسەر  ئەكات.  كورسییەكەم  ئاماژەی  دەستێكی  بە  ئەویش  و 
لەوە  بدەم،  ڕۆبۆتەكە  بە  گوێ  بێئەوەی  دائەنیشم.  كورسییەكە 
تێدەگەم ئەو شوێن و بەشەی كەشتییەكە، تایبەتە بە كەسایەتییە 

تایبەتییەكانی پڕۆژەی مانگ. 
ڕیگەی  لە  گەشتەكە،  بۆ  خۆئامادەكردن  چۆنیەتی  ڕێنمایی 
شاشەیەكی گەورەوە كە ڕووی لە هەموو گەشتیارەكانە، شێوازی 
بەستنی پشتێنی سەلامەتی ڕوون دەكاتەوە كە وەك چاكەتێك بە 
لە شاشەكەدا  ئەكرێ.  لەبەر  و  پشتی كورسیەكەوە چەسپكراوە 

نووسینێك بە ڕەنگێكی سوور، سەرنجم ڕادەكێشێت: 

مووگناتیسیی  ڕێكخەری  ب��ەه��ۆی  تكایە،  ئ��اگ��اداری��ت��ان  »ب��ۆ 
جووڵە  كاردانەوەیەكی  و  كار  هەموو  فڕیندا،  لەكاتی  تایبەتەوە، 

لەناو كەشتییەكەدا، دەوەستێنرێ«.
لەوە تێدەگەم كە مەبەستی كاردانەوەی خێرایی كەشتییەكەیە 
ڕێكخەرە  ئ��ەو  ئ��ەگ��ەر  خ��ۆ  سەرنشینەكان.  جەستەی  ل��ەس��ەر 
جەستەی  كەشتییەكەوە،  فڕینی  تاودانی  زۆریی  بەهۆی  نەبوایە. 
لەبەر  كەشتییەكە،  ناو  كەرەستەكانی  هەموو  و  گەشتیارەكان 
جاریانە گەشت  یەكەم  كە  گەشتیارانەی  ئەو  هەڵدەوەشان.  یەك 
بۆ سەر مانگ دەكەن، هەریەكەیان لە لای خۆیانەوە مقۆمقۆیانە. 
»بەڕێز..  دەك��ەن:  كارمەندەكان  لە  ئ��ەوە  پرسیاری  هەندێكیان 
بۆچی كورسییەكان دەلەقن؟«. دواجار یەكێك لە ڕۆبۆتەكان، بە 

جاڕسییەكەوە:
»تكایە بێدەنگ بن، كورسییەكان بەو شێوەیە دروست كراون، 
ئاراستەی كەشتیەكەدا، یان گۆڕینی  لە كاتی گۆڕینی  بۆ ئەوەی 
ئاسایی  ب��اری  میكانیكی،  شێوەیەكی  بە  كورسییەكان  ت��اودان��دا، 

خۆیان وەربگرنەوە«.
ب��وون،  بێدەنگ  گەشتیارەكان  ڕۆب��ۆت��ەك��ە،  قسەكانی  دوای 
هەندێكیان بەردەوام خۆیان بە جوڵەی كورسییەكانەوە سەرقاڵ 

كردبوو. 
بە  دەك��ەم��ەوە.  دایكم  لە  بیر  دەگوشێت.  دڵم  نامۆ  هەستێكی 
ئێستا  دان��ەب��ڕاوم.  لێی  شێوەیە  ب��ەو  هەرگیز  تەمەنم،  درێ��ژای��ی 
هەست بە بۆشاییەكی گەورە دەكەم لە ناخمدا. ئااااای دایك چەند 
ناكەین.  مەزنییەكەی  بە  هەست  نەبین  دوور  لێی  تا  گەورەیە!!! 
دڵم قوڵپ ئەدات، ئارەزووی گریان ئەكەم، هەست بە تەڕبوونی 

چاوەكانم ئەكەم و بە دەستەكانم دەیانسڕم. ئەو گەشتیارە ژنەی 
كە بەرامبەرم دانیشتووە، بە نیگایەكی نامۆوە لێم دەڕوانێت، لە 

نیگاكانیدا خەمی خۆی تیا دەبینم. 
»تكایە،، ئامادە بن بۆ گەشت بەرەو هەسارەی مانگ،، بەهیوای 
كاتێكی خۆش«. ئەم دەنگە لە ڕێگەی بڵندگۆكانی ناو كەشتیەكە 

دەبیستم. 
بێدەنگی ناو كەشتییەكە داگیر دەكات. زۆرێك لە سەرنشینەكان 
جووڵەیەك  لەناكاودا،  دیارە.  سیمایانەوە  بە  دڵەڕاوكێ  و  ترس 
هەست  تەواوی  بە  كەمێك  پاش  ئەدات،  جەستەمان  بە  شەپۆل 
وا هەست  دەبێتەوە.  كەم  هێدی، كێشی جەستەم  هێدی  دەكەم. 
دەكەم لەناو قوڵایی دەریادا مەلە دەكەم. هەستێكی خۆش هەموو 
جەستەم ئەتەنێ. ئارامی باڵی بەسەر كەشتییەكەدا كێشاوە. كەس 
دەرەوە  لە  پەنجەرەكانەوە  لە  هەموو  نایەت.  دەمیەوە  لە  ورتە 
دەڕوانن. وەك ئەوەی یەكەم جاریان بێت سواری فڕۆكە بووبن. 
ئاودا  لەناو  تەختەیەك  پارچە  بەوێنەی  دەلەنگی،  كەشتییەكە 
خۆی  بەخێرایی،  كەشتییەكە  شێوەیە  بەو  دەبێتەوە،  بڵند  چۆن 
قوڵایی  ب��ەرەو  و  دەك��ات  قوتار  زەوی  كێشكردنەی  هێزی  لەو 

ئاسمان دەكشێت.
بڕوایەدام،  لەو  كردووم.  نائارامی  تەواو  دایكم،  بەجێهێشتنی 
ئەم گەشتە، كۆتایی بە هەموو شتێك دەهێنێت،‌ ئیتر بۆ جارێكی 
نایبینمەوە. ئەویش وەك باوكە بەدبەختەكەم لە وڵاتی بێكەسیدا 

سەر دەنێتەوە. وێنای دەكەم و ئەیدوێنم:
-نا دایكەگیان، بەجێت ناهێڵم، دڵنیا بە، بەردەوام تۆ لەناو هەموو 

هەستەكانمدایت. دڵنیا بە دێمەوە. چاوەڕێم كە، هەر دێمەوە. 

دایكم، زۆرجار باسی ژیانی چەرمەسەریی باوكمی بۆ كردووم. 
كیمابارانكردنی  بەهۆی  دەبێ  تەمەنی شەش ساڵان  باوكم  كاتێ 
شاری هەڵەبجەوە لە لایەن ڕژێمی ئەو كاتەوە، دایك و باوك و 
سێ خوشك و برایەكی شەهید دەبن. ئیتر باوكم و برا گەورەكەی 
پورێكی،  دەمێننەوە،  بەبێكەسی،  دەب��ێ��ت،  س��اڵ  نۆ  تەمەنی  كە 
و  بێكەسی  هۆی  بە  ئەویش  خۆی،  دەیانگرێتە  باوكم،  خوشكی 
لەناوچوونی مێرد و منداڵەكانی، ئەمان بەخێو دەكات. بەناچاری 
ڕوو دەكاتە شاری سلێمانی و بە كاری نانكردن و خزمەتكرنی 
بەهۆی  گەورەكەی  برا  دەگوزەرێنن.  ژی��ان  بەناچاری  و  م��اڵان 
لەدەست  گیان  ساڵ،  سێ  دوای  كیمیاوییەوە،  چەكی  كاریگەری 
ئەدات و هەموو هیواو ئاواتێكی پوری باوكم تەنیا باوكم دەبێت 
كە لەم گەردوونەدا بۆی مابێتەوە. كاتێك باوكم تەمەنی دەگاتە 
بیست، ئیتر پوری تەواو پەكی دەكەوێت و بەهۆی نەخۆشییەوە 
گیان لەدەست ئەدا. باوكم بە هۆی بێكەسییەوە، پەنای نامێنێت، بە 
ناچاری، بە ڕێگەی نایاسایی، ڕوو لە هەندەران دەكات و یەكەم 
جار ڕوو لە وڵاتی ئەڵمانیا دەكات، لە شاری بەرلین دەمێنێتەوە و 
مافی پەنابەری وەردەگرێ. دواتر دەست بە خوێندن دەكات و لە 
خوێندن بەردەوام دەبێت تا بڕوانامەی دكتۆرا لە بواری میكانیك 
بوارەكەی خۆیدا، هەر  لە  لێهاتووییشی  بەهۆی  دێنێت.  بەدەست 
بە مەبەستی زیاتر خوێندن، ئەڵمانیا جێدەهێڵێت و بەرەو ولایەتە 
جێگیر  دی سی  واشنتن  لە  و  دەچێت  ئەمەریكا  یەكگرتووەكانی 
دەبێت. دایكم بەردەوام لەناو ئازارەكانی ناخی باوكمدا دەژیا، هەر 
ئەوەش وای كردبوو هەستێكی جیاوازی بۆ خەمی تەنیایی باوكم 

هەبێت. 

»بۆ ئاگاداریتان. كەشتییەكە لەسەر ڕووی مانگ دەنیشێتەوە، 
تكایە ئامادە بن«.

ك��ات��ێ��ك ئ���ەم دەن��گ��ە ب��ی��س��ت��را، ه��ەم��وو س��ەرن��ش��ی��ن��ەك��ان بە 
ببینن،  خەون  ئەوەی  وەك  دەڕوان��ن.  یەكتر  لە  سەرسوڕمانەوە 
ل��ە ڕووی مانگ  پ��ەن��ج��ەرەك��ەی لای خ��ۆی��ان��ەوە  ل��ە  ه��ەم��ووی��ان 
دەڕوانن. ئەو ڕەفتارەی گەشتیارەكان وایان لێ كردم منیش لەلای 
وێنەی  ب��دەم.  با  خۆم  لای  ی  پەنجەرەكە  بۆ  سەرێك  خۆمەوە، 
دەكەوێتە  كە  دەچێت  ئاو  تنۆكێك  لە  دەبینم  گ��ەورە  بازنەیەكی 
ناو ئاوێكی مەنگەوە و شەپۆل ئەدا. سێ شەپۆلی بازنەیی یەك 
دی��ارە  داوە.  ناوەڕاستیان  گومەزەكەی  دەوری  ی��ەك  دوای  لە 
لە  هەر  ك��راوە،  دروس��ت  شووشەیی  ماددەیەكی  لە  گومەزەكە 
دوورەوە دەبریسكێتەوە. سەرنشینەكان تەواو سەراسیمە ببوون. 
بەگومانەوە لە جووڵەی كەشتییەكە دەڕوانن هەستێكی نامۆ بیری 

هەموومانی داگیر كردووە.
ئەوەی  وەك  دەلەنگێ،  زیاتر  زیاترو  دەلەنگێ،  كەشتییەكە 
بە  پاش كەمێك، هەست  پەتێكەوە هەڵواسرابێت و بجووڵێت.  بە 
سوڕانەوەی كەشتییەكە دەكەم كە سەرەو خوار دەبێتەوە، بەڵام 
خۆیان  ئاسایی  باری  ئۆتۆماتیكیانە  بەشێوەیەكی  كورسییەكان 
هەموو  قورساییەك  چركەیەك،  چەند  ل��ەدوای  وەردەگ��رن��ەوە. 
جەستەمی تەنی، وەك ئەوەی هێزێك بۆ خۆیم كێش بكا، گیزەگیزی 
بەشێوەیەك،  دەب��ێ��ت،  زی��ات��ر  نیشتنەوەی،  ل��ەگ��ەڵ  كەشتیەكە، 
لەناوەوە هەستی پێدەكەم. ئەوەندەی پێناچێت، كەشتییە كە لەسەر 
ڕووتەختی پنتێكی فراوان، خۆی جێگیر دەكات و لە چەند لایەكەوە 
دەبن  كەشتییەكەوە چەسپ  دەرگاكانی  بە  بزوێنەرەكان  ڕێڕەوە 

و  دەكرێنەوە  ن��اوەوە،  هاتینە  لێیانەوە  دەرگایەی سەرەتا  ئەو  و 
لەناو ڕاڕەوێكی  لە دەرگای كەشتییەكە دەرباز دەبین و خۆمان 

درێژدا دەبینینەوە. 
بۆن و بەرامەیەكی خۆشی گوڵ و گوڵزار، لووتمان پڕ دەكەن. 

گوێبستی دەنگێك دەبم: 	
ئای خوایە ئەو بۆنە خۆشانە لە كوێوە دێنە لوتمانەوە؟! 

منیش وا هەست دەكەم و هەمان پرسیار دەكەم.
لە ڕاڕەوەكان دەڕوانین، دیارە لە ماددەیەكی تێكەڵەی پلاستیك 
پێكانمان  دەنگی  بە  هەست  بۆیە  دروستكرابوون،  ئەلەمنیۆم  و 
ناكەین، فراوانیی ڕاڕەوەكان، هێندەیە كە چوار كەس دەتوانێت بە 
لە بەردەم  یەك ڕیزدا ڕێ بكات. پاش كەمێك ڕۆیشتن، خۆمان 
دەرگایەكی گەورەدا بینییەوە، هەموو گەشتیارەكان پێكەوە بەیەك 
لەچاوەڕوانیدا  ئەوان  منیش وەك  یەكتری وەستان.  لەدوای  ڕیز 
بێ‌ ئارامم. پاش كەمێك چاوەڕوانی، دەرگاگە دەكرێتەوە و دەچینە 
كەوتووەتە  یەكێكیان  تیایە.  دەرگای  دوو  گەورەوە،  هۆڵێكی  ناو 
لای ڕاست و ژمارە 1ی لەسەر نووسراوە، ئەوی تریان لە لای 
لەبەردەم هەر دەرگایەكدا ڕۆبۆتێك  چەپەو ژمارە 2ی لەسەرە. 

دەبینم كە بەتەواوی بەشێوەی مرۆڤ دەچن.
»تكایە گەشتیارەكان، لە دەرگای ژمارە یەكەوە، بە یەك ڕیز، 
ژمارە  دەرگ��ای  لە  مانگیش  پ��ڕۆژەی  ئەندامانی  ژوورەوە.  بچنە 

دووەوە«.
بەرەو  هێمنی  بە  و  دەرەوە  هاتمە  لەناو ڕیزی گەشتیارەكان 
دەك��ەم. هەموو گەشتیارەكان وەك  2 ڕێ  ژم��ارە  لای دەرگ��ای 

كەسێكی نامۆ لێم دەڕوانن. 

دەرگاكە دەكرێتەوە و ڕۆبۆتەكە بەدەست ئاماژەم بۆ دەكات 
كەمێك  پاش  دەك��ەم.  وا  منیش  ژوورەوە.  بچمە  دەرگاكە  لە  كە 
ژمارەیەك  كە  بینییەوە  بچوكدا  ژوورێكی  لەناو  خۆم  ڕۆیشتن، 
كورسییەك  لەسەر  دەبێت.  كەس  دە  جێگەی  كە  تیایە  كورسیی 
دانیشتم و چاوەڕێ دەكەم. هەست بە جووڵەی ژوورەكە دەكەم 
ب��دات!  ڕوو  چی  دەبێت  ئەتەنێت،  جەستەم  ترسێك  دەب��زوێ��ت. 
ژوورە  ئ��ەو  تێدەگەم  ل��ەوە  كەمێك  پ��اش  ئێرە!  هاتوومەتە  بۆ 
گالیسكەیەكە و بەناو شەپۆلەكانی دەوری گومەزكەدا تێپەڕ دەبێت 

و ڕاستەوخۆ دەمگەیەنێتە ناو گومەزەكە. 
دیمەنی ناو گالیسكەكە زۆر دڵگیر دەبینرێت  لە گەیەنەرەكانی 
ڕەنگ  چەرمێكی  بە  دی��وارەك��ان��ی،  هەموو  ناچێت.  زەوی  س��ەر 
قاوەیی كاڵ داپۆشراوە. هەر لە خۆی، بەچەندین نیگاری جوان و 
سەرنجڕاكێش ڕازێنراوەتەوە. لەو دەلاقانەی كە كەوتوونەتە ڕیزی 
كورسییەكانەوە، لە دیمەنی ناو شەپۆلەكان دەڕوانم. ژمارەیەكی 
جانتای  وگواستنەوەی  پشكنین  سەرقاڵی  دەبینم  ڕۆب��ۆت  زۆر 
تێدەپەڕم،  دەستكرددا  كێڵگەیەكی  لای  بە  پاشان  گەشتیارەكانن. 
چەندین مێوەی وەك كاڵەك و خەیارو شووتی بە پەلەكانیەوەیە بە 
قەبارە گەورەكانیان سەرسامم، هەرگیز ئەو میوانەم بەو شێوەیە 
نەبینیوە. ئارەزوودەكەم  پرسیاری ئەوە بكەم ئاخۆ بۆچی میوەكان 
بەو هێندەیە گەورەو جوانن! گالیسكەكە لە ڕۆیشتن بەردەوامە و 

منیش سەرقاڵی نیگای دیمەنە نامۆكانی ناو شەپۆلەكانم. 
دەرگای گەیەنەرەكە دەكرێتەوە و لێی دەرباز دەبم. خۆم لەناو 
دیمەنی ئەفسووناوی گومەزەكەدا دەبینمەوە، كە بە چەندین داری 
شەقامەكاندا  ناوەڕاستی  كەنارو  لە  ڕازێنراوەتەوە،  گوڵ  بەرداو 

ئەپارتمانە سێ  پەلەكانیان هێندەی  باڵای درەختە بەردارەكان و 
نهۆمیەكان بڵندبوون و بەبڵاوی شۆڕبوونەتەوە ، هەندێ جۆری 
ئەو دارانەی كە لەناو گومەزەكەدایە، پرتەقاڵ و سێو و هەنار و 
هەنجیر و قۆخ و هەڵوژەن. قەبارەی بەرەكانیان هێندە گەورەن 
بووەتەوە.دڵنیام  زەوی شۆڕ  نزیكی  تا  پەلەكانیان  قورسیاندا  لە 
ئەگەر لەسەر زەوی بوونایە بەهۆی هێزی كێشكردنی زیاترەوە 
گوڵی  چەندین  دارەكاندا  لەنێوان  ئەبوون.  جەسپ  بەزەویەكەوە 
وەك هەموو جۆرەكانی گوڵەباخ و مێخەك و جۆری تر و میناو 
نازناز و پاتۆنیا و گەزانیا و دالیا ڕوێنراوە. بۆن و بەرامەی ئەو 
گوڵانە بە هێندەیەك تێكەڵ بە هەوای ناو گومەزەكە بووە، تەنانەت 

لەناو ئەپارتمانەكانیشدا، لووتی بنیادەم پڕدەكەن. 
لە بەردەممدا ئۆتۆمبێلێكی ڕۆبۆت وێستە دەكات و ڕۆبۆتێك 
لە ئۆتۆمبێلەكە دادەبەزێت و بە دەستێكی پێشوازی سواربوونم 
دەڕوان��م  لێی  هەیە،  جوانی  شێوەیەكی  ئۆتۆمبێلەكە  دەك��ات.  لێ 
دەمەوێت لەگەڵ ئەوانەی زەوی بەراوردی بكەم، ناو ئۆتۆمبێلەكە 
بە هەمانشێوەی ئۆتۆمبێلەكانی زەوییە، تەنیا جێگەی چوار كەسی 
تیادا دەبێتەوە، بەڵام شێوەی بەنیوە گۆیەكی دەچێت و قەبارەكەی 
كیژۆڵەیەكی  دەنگی  بە  كە  هێمن  دەنگێكی  بچوكتریشە.  كەمێك 

ناسك دەچێت لە بڵندگۆی ناو ئۆتۆمبێلەكەوە دەبیستم. 
داهێنانە  پڕۆژی  نوێ.  ئەندامی  مانگ.  بۆ سەر  بێیت  »بەخێر 
دەگمەنەكان«. ناو : ئاریا، لەدایكبووی 2022 واشنتن دی سی، بە 
ڕەگەز كورد، كۆلیژی پزیشكی لە زانكۆی ›تبوك‹ تەواو كردووە و 
بڕوانامەی ماستەری لە بواری ›بایۆئەلەكترۆنیك‹ بەدەستهێناوە، 
بە  لەلایەن دەستەی راوێژكاری پڕۆژەی مانگەوە هەڵبژێردراوە 

مەبەستی بەدەستهێنانی بڕوانامەی دكتۆرا لە بواری، شەپۆلەكانی 
مێشك. هیوادارین سەركەوتوو بیت. دووبارە بەخێر بێیت«.

وەڵامی ئۆتۆمبێلەكە نادەمەوە. چەند ڕۆژێك پێش گەشتەكەم، 
گشتیم  زانیاریی  زەوی،  لەسەر  مانگ  پ��ڕۆژەی  لیژنەی  لەلایەن 
دەربارەی گومەزەكە و چۆنیەتی ڕەفتاركردن لەگەڵ ئەندامان و 
ڕۆبۆتەكان وەرگرتووە. بەرامبەر بە ڕۆبۆتەكان پێویستە فەرمان 
بكەم و لەبەرامبەر ئەندامەكانی ناو گومەزەكە، دەبێت بە ڕێزەوە 
ناو  نهێنیەكانی  پاراستنی  لە هەموو شتێك گرنگتر  بكەم،  ڕەفتار 
منی  ئایا  هەیە!  نهێنی  گەشتیاریی  شوێنێكی  ئایا  گومەزەكەیە. 
كە  چین  نهێنیانە  ئەو  بپارێزم!  نهێنیەك  چ  پێویستە  خوێندكار، 
پێویستە لە زانیارییە گشتییەكان جودایان بكەمەوەو بە ئاگاییەوە 
ڕەچاویان بكەم. بابەتی ›نهێنیەكان‹ بووەتە خولیایەك لە مێشكمدا، 
نهێنیەكان  بەبوونی  بە  هەست  دەتوانم  ئایا  دەكەم،  ئارەزوویان 

بكەم. 
دەچێتەوە  كە  دەگرێ  فراوانە  شاڕێگە  ئەو  ملی  ئۆتۆمبێلەكە 
بەرەو ناوەڕاستی گومەزەكە. بە درێژایی شەقامەكە، تا چاو بڕبكا 
دارو درەختی سەوز و بەردارە، پەلەكانیان هێندە بڵاون، خۆیان 
دارەكانی  لەنێوان  ك��ردووە،  ئەپارتمانەكانیشدا  پەنجەرەی  بەناو 
كەنار و نێوانی شەقامەكاندا، چەندین گوڵەباخی هەمەجۆر دیمەنی 
ئەو شەقامەیان هێندەی تر جوانتر كردووە. گوڵەكانیان بە هێندەی 
بە هەموو لایەكی خۆیاندا بڵاو كردووەتەوە.  دوولەپی دەستێك 
كە  دەبینم  ق��اوەخ��ان��ە  و  یانە  چەندین  ش��ەق��ام��ەك��ان��دا،  ل��ەن��ێ��وان 
ڕی��زك��ردووە.  شەقامەكانیش  شۆستەی  لەسەر  كورسیەكانیان 
كەشتیەكەدا  لەناو  كە  نوێیانەی  گەشتیارە  لەو  پڕن  شەقامەكان 

بوون و بۆ بەسەربردنی كاتەكانیان هاتوونەتە ناو گومەزەكە. 
كردبوو،  ڕێمان  ئۆتۆمبێلەكە  بە  خولەكێك  دوانزە  ئەوەندەی 
لەو ڕاستە شەقامەی كە لێوەی هاتووین، خۆمان لە ناوەڕاستی 
ئەو  دەبینم،  ›ئارمسترۆنگ‹  مۆنۆمێنتی  بینییەوە،  گومەزەكەدا 
لەسەر  مانگ،  سەر  نابووە  پێكانی  بوو  كەس  یەكەمین  پیاوەی 
شەقامە  چوار  ئەو  ك��راوە،  دروست  گەورە  بازنەیی  سەكۆیەكی 
یەكسانەوە،  بەشی  چ��وار  دەك��ات  گومەزەكە  كە  سەرەكییەی 
ئەو  سەر  بۆ  دەهاتنەوە  گومەزەكەوە  كەناری  لە  یەكەیان  هەر 
سەكۆیەی كە لە ناوەڕاستدا بوو. ئۆتۆمبێلەكە بەرەو ئەو شەقامە 
سەرەكییە لائەدا كە دەكەوتە لای ڕاستی شەقامەكەی كە لێوەی 
هاتبووین. بەناو ئەپارتمانی سێ نهۆمی و باخچەیەكی گەورەی 
دڵڕفێندا تێدەپەڕین كە بە چەندین گوڵ و داری بەرز ئەو ناوەی 

سەراپا سەوزپۆش كردووە. 
تێكەڵ  بۆنێكی  بەردەوام  تێرنابێت،  دیمەنەكانی  لەو  چاوەكانم 
لە لووتەكانما دێن و دەچن، زیاتر هەستەوەرتر دەبم و لە هەموو 
بەراوردكاریم  هەستێكی  و  دەبمەوە  ورد  بچووكەكانیش  شتە 
بەرهەمە  ب��ەرزەك��ان و  دارە  ب��ە  ب��ەرام��ب��ەر  دەب��ێ��ت  لا دروس���ت 
زۆرەكانیان، بە بۆنی بڵاوی گوڵەكان و قەبارەكانیان بە شێوەی 
ئ��ارەزووی  تەنانەت  دورستكردنیان.  چۆنیەتی  و  ئەپارتمانەكان 
ئەوانیش وەك  ،،ئایا  دەكەم   جیاوازیی هەستی گەشتیارەكانیش 

من هەستی پێ دەكەن! 
كە  دەكەمەوە  مرۆڤ  مێشكی  ل��ەڕادەب��ەدەرەی  هێزە  لەو  بیر 
چۆن ئەم هەسارە مردووەی بە شارستانییەتەكانی ئاشنا كردووە، 
دەبێت ئەو هێزە نادیارەی مێشك چی بێت كەوا لە مرۆڤ دەكات 

باڵادەستی خۆی بگەیەنێتە قوڵایی گەردوونەوە و زیاتر درێژە بە 
ژیانی مرۆڤایەتی بدا، هەستدەكەم گەورەیی ئەو هێزە لە خودی 
چونیەتی بیری مرۆڤاكانەوە سەرچاوە دەگرێ‌، ئەو بیرەی كە لە 
مێشكماندا وەك هیوایەك دروست دەبێت و بەقەبارەی گەورەیی 
بەرەو خۆی  دەكاو  كردارەكانمان  بیرو  هەموو  كۆنترۆڵی  خۆی 
پەلكێشمان دەكات، لەناو خۆیدا ئاوێتەمان دەكاو وامان لێدەكات 
هەموو  كاتەی  تائەو  بۆبكەین،  كۆششی  و  بجەنگین  پێناویدا  لە 
بیرو هەست و كردارمان بەتەنها دەبێتە ئەو ئەو هیوایەی كەبە 
ویستی خۆمان تۆوەكەی ئەچێنین و گەشەی پێئەدەین. كەمێكی 
ئەپارتمانە  لەو  یەكێك  لەبەردەم  ئۆتۆمبێلەكە  تا  دەكەین  ڕێ  تر 
دەرەوەی،  دیوارەكانی  ڕووك��اری  كە  دەك��ات،  وێستە  گەورانەدا 
لەسەر  ك��راوە.  ڕووپ��ۆش  زیوی  ڕەنگ  ئەلەمنیۆمی  میتاڵێكی  بە 
بۆ  تایبەت  )نەخۆشخانەی  ن��ووس��راوە:  ئەپارتمانەكە  دەرگ���ای 
لێكۆڵینەوە پزیشكیەكان(. لە بەردەم دەرگاكەیدا دوو ڕۆبۆتی باڵا 
بەرز وەستاون، كە شێوەیان تەواو بەو پاسەوانانە دەچێت، كە 
لە بەردەم كۆشكی پیاوە گەورەكاندان. لە ئۆتۆمبێلەكە دائەبەزم. 
ناو  بۆ  دەستێكی  بە  و  دائەبەزێت  ئۆتۆمۆبیلەكەم،  ناو  ڕۆبۆتی 

نەخۆشخانەكە ڕێنمایم دەكا.
وەڵام  پرسیارانە  ئەو  پێی  بە  ئەدوێن،  كەم  زۆر  ڕۆبۆتەكان 
ئەدەنەوە كە ئاراستەیان ئەكرێت، ئەگەر پرسیارێكت لێ نەكردبان 
ئەستەم بوو، تەنانەت وشەیەكیش لە دەمیانەوە هاتبایەتە دەرەوە. 
لەنێو خۆیاندا  پێیان سپێرراوە.  ئەو كارانە دەكەن كە  ب��ەردەوام 
تەواو بە مرۆڤی ئاسایی دەچن. بە هۆی ئەو پێكهاتە ئەلەكترۆنییەی 
مێشكیانەوە، زانیاریەكانیان ئاڵوگۆڕ دەكەن و یەكتری لە كارەكان 

ئاگادار دەكەنەوە. ڕەفتارەكانیان ئەو پرسیارەم لا دروست دەكەن 
لە  هەیە  هەستیان  هەمان  مرۆڤەكان  وەك  ڕۆبۆتەكانیش  ئایا 
بیركردنەوە و بڕیاردان! ئایا ئەوانیش وەك مرۆڤەكان هەست بە 

كۆیلەیەتیی خۆیان دەكەن! 
گ��ەورەدا  هۆڵێكی  لەناو  خۆم  ژوورەوە،  دەچمە  دەرگاكە  لە 
دەبینمەوە، سێ دەرگای گەورە لە هۆڵەكەدایە، نێوانی دەرگاكان 
بەچەند ئینجانەیەكی گوڵ ڕازێنراوەتەوە، ڕۆبۆتەكە بەرەو دەرگای 
)تاقیگەی  نووسراوە  لە سەری  كە  دەكەوێت،  پێشم  ژوورە  ئەو 
دەبینم.  كریستینا  كراوەتەوە.  دەرگاكە  نەخۆشیەكان(.  پشكنینی 
ژنێكی باڵابەرزە، پرچە زەردو خاوەكانی بە لای چاوە گەورە و 
پانتۆڵە  بەری،  سپیەكەی  چاكەتە  خوارەوە،  هێناوەتە  شینەكانیدا 
ڕەشەكەی تا سەر ئەژنۆی داپۆشیوە. دەچمە ژوورەوە و سڵاوی 
لێ دەكەم، ئەویش وەڵامم ئەداتەوە. بە ڕەفتارە پێشوەختەكانیدا 

تێدەگەم لە چاوەڕوانیی مندایە. بەدەنگێكی نزم دەپەیڤێت:
بۆ  پشكنینێكت  ك��ەوە،  پاڵ  جێگەیە  ئەم  لەسەر  »ف��ەرم��وون.. 

دەكەم«.
بڵێت، خۆی بەو ئامێرەوە  كریستینا بێئەوەی هیچ شتێكی تر 
س��ەر ق��اڵ دەك���ات ك��ە دەستێكی ڕۆب��ۆت��ی��ی پ��ێ��وەی��ە، ل��ە س��ەری 
دەستەكەدا، ئامێرێكی قەبارە گەورەی پێوە لكێنراوە، ڕووبەرەكەی 
هێندەی پانیی شانی بنیادەمێك دەبێت. خۆم لەسەر ئەو سیسەمە 
لە  كریستینا  دان��راوە.  ناوەڕاستی ژوورەك��ەدا  لە  كە  درێژدەكەم 
ڕبۆتییەكە  دەستە  دەك��ات،  لەسەر  كاری  كیبۆردەی  ئەو  ڕێگەی 
بەسەر هەموو جەستەمدا دەجووڵێنێ،‌ كە ئامێرەكەی پێوەیە. لە 
ڕێگەی ئەو شەپۆلە جیاوازانەی لە ئامێرەكەوە دەردەچن، وێنەی 

هەموو بەشەكانی ناوەوەی جەستەم لەسەر شاشەكەی بەردەمی 
كریستینا، بە ڕوونی نیشان ئەدرێ. بە ویستی خۆم نییە، ترسێك 
هەموو جەستەمی تەنیوە، چەندین بیری نامۆ بەناو مێشكمدا دێن 
و دەچن. دەروونم كەمێك ئارام دەكەمەوە و لەگەڵ خۆم دەپەیڤم 
»تەنیا پشكنینێكی ئاساییە و بەس، خۆ نەشتەرگەریم بۆ ناكەن، 

نازانم بۆ هێندە هەست بە ترس دەكەم«.
پارچە  كریستینا،  بەردەمی  ئامێرەكەی  لە  خولەكێك  دوای 
كاغەزێك بە هێمنی دێتە دەرەوە، وێنەی هەموو ئەندامەكانی ناو 
جەستەمی تیادا دەبینم، كریستینا كاغەزەكەی بە پەنجە باریكەكانی 
لە ئامێرەكە دەرئەهێنێت، ماوەیەك بە چاوەشینەكانی لە وێنەكان 

دەڕوانێ، پاشان بە پێكەنێنێكی ترسناكەوە ڕووم تێدەكا: 
»تەندورستیت زۆر جێگیرە«. 

بە شەرمێكەوە لێی دەڕوانم و بە دەنگێكی شەرمنانەوە سوپاسی 
دەكەم. ئەویش بە ساردیەكەوە دەخەنێ. ڕەفتارەكانی كریستینا، نامۆ 
دێنە پێش چاوم، ئەو بەمرۆڤ ناچێت. زۆر بە ساردی ڕەفتار دەكات. 
تەواو بە ڕۆبۆتێك دەچێت. نیگا تۆقێنەرەكانی، ترسێكی گەورەی لە 
ناخمدا هەژاندووە. ڕەنگی نینۆكە درێژەكانی بە كەڵبەی دڕندەیەك 

دەچن كە تازە لە ناو هەناوی نێچیرەكەیەوە دەری هێنابێتەوە. 
ئامێرەكە لەسەر سەرم دوور دەخاتەوە، ئەو كاغەزەی وێنەی 
هەموو جەستەمی لەسەر تۆماركراوە، لەنێو بەرگێكی نایلۆنی سپی 
دەنێت. ئەو ڕۆژە دوای تەواوبوونی پشكنینەكانم لای كریستینا، 
ڕۆبۆتەكە تا ئەو ئەپارتمانەی گەیاندم كە بۆیان ئامادەكردبووم، 
لە ژوورەكەمدا  ناساندم، كە  بەو ڕۆبۆتە گارگوزارەكەی  پاشان 

چاوەڕوانم بوو. 

ڕۆژی  2047-5-18
ڕۆشنایی گڵۆپی شارەكان، زەویی تەواو ڕۆشن كردووەتەوە، 
دیمەنی گڵۆپەكانی سەر زەوی، وەك گڕكانێك جۆگەلەی بەستووە، 
وا هەست دەكەم زەوی لە سووتاندایە. بە جۆرێكە، لەڕووی مانگەوە 
،بیرلەوە  پڕئازارەی مرۆڤایەتی دەكەم  ئاڵۆزو  ژیانە  بەو  هەست 
بیرە زانستیە  لەڕێگەی  توانیویەتی  ، مرۆڤایەتی چۆن  دەكەمەوە 
كانیەوە زەوی و بیری مرۆڤایەتی بەوجۆرە ڕۆشنكردۆتەوە. لە 
ترس   ، ئەكەم  گ��ەورە  ترسێكی  و  لاوازی  بە  هەست  دەرون��م��دا 
لە نشوستی تاقیكردنەوە كانم ترس لە دوركەوتنەوەم لە زەوی 
سادەو  شتە  لەو  تەنانەت  شتێك  لەهەموو  ،ترس  مرۆڤایەتی  و 

ساكارانەی كە لای هەموو كەسێكی ئەم گومەزە لایان ئاساییە. 

نزیكەی  ئ��ەوە  كێشاوە،  مانگدا  بەسەر  باڵی  هێمنی  ئەمشەو 
بیستوپێنج ڕۆژ دەبێت، هاتوومەتە سەر مانگ، تا ئێستاش هەست 
بە نامۆبوون دەكەم. تێكەڵ بە كەس نابم و بەردەوام خۆمیان لێ 
دەپارێزم. بەدەست خۆم نییە شتێك لە ناخمدایە تەواو بە وێنەی 
بكەم.  دەرب��از  لێ  خۆمی  ناتوانم   ، دەچێت  ئەستوور  دیواریكی 
دەبێت تا ئەو كاتەی هەست ودڵ و دەروونم ئاشنای ئەو دیمەنە 
ئەوە  ئەكەم  هەست  بم.  ئارام  دەبێت،  گومەزەكە  ناو  نامۆیانەی 
قەدەرێكە منی هێناوەتە ئێرە. نازانم بەرە و كام لە ئاراستەكانی 

ژیان پەلكێشم دەكات. 
ئەوەی زیاتر دڵی تەنگ كردووم دووریی دایكە بێكەسەكەمە. 
ئەوەندەی بیرم بێت، بۆ تەنیا شەوێكێش بەبێ دایكم شەوەكانم 
سەروو  گەیشتووەتە  تەمەنم  كاتەی  ئەو  تا  ن��ەك��ردووە،  ب��ەڕێ 
بیستوپێنج ساڵیش، ئێستاشی لەسەر بێت، تەنانەت ڕێگەی ئەوەی 
پێ نەداوم بۆ تەنیا ساتێكیش لێی دوور بكەومەوە، لەوانەیە هەر 
ئەوەش هۆكاری ئەو گۆشەگیری و شەرمە نەعلەتیەم بێت كە وەك 
هێزێكی گەورە ناخمی داگیر كردووە. بەردەوام لەگەڵ دەروونی 
خۆمدا لە جەنگدام، هەست دەكەم بەتەواوی كۆیلەی دەستی بووم. 
جێنیفەر بە لەنجەیەكەوە، وەك ئەو سۆزانیانەی لە باڕەكاندا بە 
پێكە شەرابەكانیانەوە دێن و دەچن، قاوەیەك لەبەردەم مێزەكەی 
ناو بالكۆنەكەم دائەنێ، بە هێمنی لە گۆشەیەكی دیواری بالكۆنەكە 
ڕادەوەستێت و وەك پیشەی هەموو جارێكی، چاوەڕوانی فەرمانێكی 
بایەكی  كزە  ئارامە،  زۆر  بالكۆنەكە  ب��ەردەم  كەشی  دەك��ا.  نوێم 
سارد لەناو گومەزەكەدا، هەستێكی جیاواز لە دەروونمدا دروست 
دەكات. لە ئەپارتمانەكەی ئەوبەرمەوە گوێم لە قاقاو پێكەنینی ئەو 

كیژانە دەبێت كە لە باڕەكانەوە بە مەستی گەڕاونەتەوە، ئەمشەو 
لە شەوەكانی تر ناچێت، خۆئەگەر سەرۆك ڕایمۆن بڕیاری ئەو 
ئاهەنگەی نەدابا، كە بەهۆی چوارساڵەی دامەزراندنی گومەزەكەوە 
كوچەو  هەموو  بەناو  بەرەبەیان  تا  گەشتیارەكان  دابوو،  سازی 
كۆڵانێكی ناو گومەزەكەدا ئەسووڕانەوە. ئەوەندەیان ئەخواردەوە 
دەڕۆیشتن،  سەرەكیەكان  شەقامە  كۆتایی  بەرەو  بەبێئاگایی  تا 
خۆیان دەكرد بەناو ئەوشەپۆلە قەدەغەكراوەی لە دوای كەناری 
دەروازەی  ل��ە  ڕۆبۆتەكانیش  ی��ێ��دەك��ات.  دەس��ت  گ��وم��ەزەك��ەوە 
كرابوو  تۆمار  تیایاندا  كە  ڕیتمەی  بەو  ب��ەردەوام  شەپۆلەكاندا 

دەیانگوت
تكایە  ق���ەدەغ���ەك���راوە..  شوێنێكی  ئ��ێ��رە  ب���ەڕێ���زان..  »ت��ك��ای��ە 

دووركەونەوە. 
ڕۆب��ۆت��ەك��ان ك��اری زۆرگ��رن��گ��ی��ان دەك���رد، خ��ۆئ��ەگ��ەر ئ��ەوان 
فراوانی  بەڕێوەبردنی  پاككردنەوەو  بوو  ئاستەم  نەبوونایە، زۆر 
ئەو گومەزەی كە تیرەكەی 2000مەتر دەبێت بە مرۆڤەكان كرابا. 
سێ  ناوەڕاستی  گەورەكەی  گومەزە  لەناو  ڕۆژان��ە  ڕۆبۆتەكان 
شەپۆلەكەدا، بەردەوام سەرقاڵی ڕێكخستنی كاری گەشتیارەكانن، 
هەموو یانەكانی شەوانە و بازاڕەكان و ئەو چێشتخانانەی خواردنە 
لە  بەردەوام  بەڕێوەی دەبەن.  ئەوان  دەگمەنەكان دروستدەكەن، 
هاموشۆدان بەبێئەوەی بۆتەنیا ساتێكیش هەست بە ماندووبوون 

یان بێزاری بكەن لە كارەكانیاندا. 
لە  ڕاستەوخۆ  كە  دەك��ەن،  كار  تایبەتە  وزەی  بە  ڕۆبۆتەكان 
هەموو دیوارو كوچەو كۆڵانی ناو گومەزەكەدا شوێنی تایبەتییان 
بارگ  خۆیان  تایبەتەوە،  گەیەنەری  لەڕێگەی  كرابوو،  بۆدیاری 

دەكردەوە. ئەمە تەنیا بۆ ڕۆبۆتەكان نەبوو، بەڵكو ئۆتۆمبێلەكانیش، 
بەهەمان  بوون،  تایبەت  ڕۆبۆتی  ئەوانیش  خۆیان  بۆ  خۆیان  كە 

شێوە خۆیان بارگ دەكەنەوە. 
ئاسمانی گومەزەكە بە ماددەیەكی پلاستیكی هاوشێوەی شوشە 
دروست كرابوو. بەرزاییەكەی لە ناوەڕاستی گومەزەكەدا، 750م 
لە كەنارەكانیا  دەبوو. بەهۆی چەمانەوەی بازنەیی گومەزەكەوە 
لەسەر  بچووكانەی  فڕۆكە  ئەو  دەبوویەوە.  كەمتر  بەرزاییە  ئەو 
چوار  دەیانتوانی  ك��راب��وون،  دروس��ت  گ��ەورە  باڵندەی  شێوەی 
گومەزەكەدا  ن��او  ئاسمانی  بە  و  بكەن  س��وار  پێكەوە  گەشتیار 
ئاسمانەكەیەوە،  لە  گومەزەكە  زەمینی  دیمەنی  بیان سوڕێننەوە. 
گومەزەكەوە،  كەناری  لەگۆڕەپانێكی  هەیە.  دڵڕفێنی  هەستێكی 
فڕۆكەی تایبەت دروست كرابوون كە تەنیا لە دوو باڵ پێكهاتبوون 
و هیچی تر. گەشتیارەكان ئەم باڵانەیان لە خۆیان دەبەست و وەك 
باڵندەی گەورە بە ئاسماندا دەفڕین. فڕین بەم باڵانە پێویستی بە 
وزەی زۆر كەم هەبوو، چونكە زیاتر بە هۆی كەمیی كێشكردنی 
باڵندەیەك،  وەك  كەسەكە  لەگەڵیدا  دەبوو  پاشان  بوو.  مانگەوە 
دروست  لەلا  باڵندەی  وەك   ت��ەواوی  هەستێكی  تا  بكا  باڵەفڕێ 
بوایە. ئەگەر بەو باڵانە فڕیبایت، وات هەست دەكرد كە خواوەند 

دوو باڵی بۆ دروست كردوویت و بە هێزی خۆت دەفڕیت. 
زەوی لە كاتی ڕۆژدا لە ئاسمانی گومەزەكەزەكەوە،  دیمەنێكی 
سەر سوڕهێنەری هەیە، كە سەرنجی هەموو گەشتیارەكانی كێش 
بەساڵاچووەكان  ئەپارتماكانیانەوە  بالكۆنی  لە  ڕۆژان��ە  كردبوو. 
لەسەر كورسیەك دادەنیشتن و بەدیار دیمەنی شینی زەوییەوە. 
دیار  بە  زەوی  لەسەر  كە  ئەچوو  ڕۆژان��ەی��ان  ئەو  بۆ  داڵخەیان 

تریفەی مانگەوە دەستلەملانی عاشقەكەنیان بوون.

گومەزەكە، تەواو بەشێوەی شارێكی گەورە دەچوو، چەندین 
نێوان  كۆڵانی  و  شەقام  و  جیاجیا  ڤێلای  گ���ەورەو  باڵەخانەی 
كەلوپەلی  فرۆشتنی  دوكانی  و  سۆپەرماركێت  و  ئەپارتماكان 
لە  خولقاندبوو،  دڵڕفێنی  كەشێكی  ب��ازاڕەك��ان��دا،  لە  هەمەجۆر 
ئەو  بەتایبەت  دەك���ەوت.  دەس��ت  ك��اڵای��ەك  هەموو  دوكانەكاندا 
چەندین  ب��ە  ك��ە  ب���وون،  ڕۆب���ۆت  وەك  ئەلەكترۆنیانەی  ئامێرە 
میكانیكی  یاری  و  منداڵ  لەسەر شێوەی  دروستكرابوون،  شێوە 
و بووكەشوشە. هەموو ئەمانە لەسەر مانگ دروست دەكران و 
دەیان  زەوی  بۆ  خۆیاندا  لەگەڵ  دیارییەك،  وەك  گەشتیارەكان، 

بردنەوە. 
گومەزەكە تەواو بەشێوەی شارەگەورەكانی وەك لاس فیگاس 
هەبوو.  قومارخانە  ئەپارتماكاندا  ژێر  شوێنی  ل��ەزۆر  نیویۆرك، 
زۆر لە سەرمایەدارە گەورەكانی جیهان بۆ كەیفی خۆیان ساڵانە 
كە  زۆری��ان  دەهێنا.  لەگەڵ خۆیان  زۆری��ان  پارەیەكی  و  دەهاتن 
بانكانەوە  ئەو  ڕێگەی  لە  دەب��ووەوە،  بەتاڵ  گیرفانەكانیان  تەواو 
حسابە  بە  كرابوون  پەیوەست  كە  دەك��ردەوە  پڕ  گیرفانەكانیان 
قومارخانەكان  داهاتی  هەموو  زەوی.  لەسەر  بانكییەكانیانەوە 
و  تاقیكردنەوەكان  تێچووی  مەبەستی  ب��ۆ  ب��ازاڕەك��ان��ی��ش،  و 
لە  كە  دەوڵەمەندانە  ئەو  دەك��را.  تەرخان  پڕۆژەكە  فراوانكردنی 
ڤیلاكاندا دەمانەوە، زیاتر لەگەڵ یەكێك لە ئافرەتە سۆزانییەكانی 
كاتی  تا  و  دەكەوتن،  ڕێك  پارە  بە  بەرامبەر  شەواندا  یانەكانی 
گەڕانەوەیان لەگەڵیان دەمانەوە. هەندێكیشیان وەك گۆڕینی ژەمە 

خواردنەكان، سۆزانیەكانیان دەگۆڕی. 

ئاااا.... لەبیرم چوو، قاوەكەم كەمێك سارد بووەتەوە، قومێكی 
لێ ئەدەم و چاوێك بە دیمەنی ناو گومەزەكەدا ئەگێڕم، سەرنجم 
ئێستا  دەك��ا.  وێستە  ئ��ارۆن‹  ›پڕۆفیسۆر  ئەپارتمانەكەی  لەسەر 
بەڕاستی  ناسی.  تیا  ئارۆنم  كە  بیر  دێتەوە  ئەو ڕۆژەم  بەڕوونی 
یەكترناسینێكی ناكاو بوو، دڵنیام ئەگەر تۆش لە جێگەی من بووبای 
ئەو گۆشەگیركردنەی  بەهۆی  نەڵێم  با  ئەبوو،  هەڵوێستت  هەمان 
تێكەڵبوونی  لە  ترسێكم  ب���ەردەوام  ك��ردب��ووم  لێ  وای  دایكمەوە 
كەسەكان هەبێت. ترس بۆ خۆی شتێكی غەریزییە، تەنانەت لەناخی 
هەموو كەسە ئازاو بەجەرگەكانیشدا هەر هەستی پێ دەكرێ، بەڵام 
نكووڵی لەوە ناكەم، ئەزانم ئەو ترسەی لە ناخی مندایە ئاسایی نییە، 

وەكو وتم، لەوانەیە هۆكاری ئەو پەروەردە جیاوازەی دایكم بێت.
ب��ارەی  ل��ە  نهێنی  و  تایبەتی  زۆرش��ت��ی  ئ���ارۆن  پرۆفیسۆر 
ئەو  كردبوو.  باس  شەپۆلەكانەوە  تری  بەشەكانی  و  گومەزەكە 
بەشداری  گ��وم��ەزەك��ەوە،  پ��ڕۆژەی  دروستكردنی  س��ەرەت��ای  لە 
كردبوو. كاتێك ئەنجوومەنی پڕۆژەی مانگ لەلایەن كۆنگرێسەوە 
بەهۆی  دانرابوو،  ئەندامانی سەرەكی  لە  یەكێك  بە  دادەم��ەزرێ، 
شارەزاییە تەواوەكەی لە بواری پرۆگرامی كۆمپیوتەر و ئەندازەی 
بە  ئەو  پڕۆژەكەدا.  لە  بەشدار دەبێت  بەو شێوەیە  ئەلەكترۆنیدا، 
ناو  ئەلەكترۆنیەكانی  پێكهاتە  و  ڕۆبۆت  هەموو  نەخشەی  تەنێ 
پڕۆژەكە دەكێشێ، كاتێ بڕیاری گەشتەكەی دەدا بۆ سەر مانگ، 
خێزانی،  ›درۆسیا‹ی  بۆ  زۆری  خۆشەویستی  بەهۆی  ناتوانێت 
كە  دەكا  ئەنجومەنەكە  لە  داوا  هۆیەوە  بەو  هەر  ب��ڕوا.  تەنیا  بە 
ئەوانیش  خۆیان،  لەگەڵ  درۆسیا  هێنانی  بە  ب��دەن  ڕەزام��ەن��دی 

بەهۆی پێویستییە زۆرەكەیان بە ئارۆن، پەسەندی دەكەن. 

درۆسیا عەشقێكی ئەفسووناوی بۆ ئارۆن هەبوو. وەك ئارۆن 
بەسەر  ژی��ان  زەوی  لەسەر  ب��وو  ئەستەم  ئ��ەو،  بەبێ  دەی��گ��وت 
ئەوان  ناسیبوو.  یەكتریان  منداڵیەوە  تەمەنی  لە  هەر  ئەوان  ببا، 
تەمەنێكی پڕلە عەشقێكی ئەفسوناویان بەڕێ‌ كردبوو بەدرێژایی 
شەوە درێژەكان بەدەم تریفەی مانگەوە ژوانەكانیان بەڕێدەكردوو 
چەندین پەیڤی عەشق ئامێزیان بەگوێی یەكتریدا ئەچپاند ،ئەوان 
لەنێو  جیاوازبوون  دوومرۆڤی  ،بەڵكوو  نەبوون  دووعاشق  تەنها 
بوون  یەكدی  ئاوێتەی  بەشێوەیەك  دەبینران  سپیدا  بەرگێكی 
بیركردنەوە  و  كەوت  هەڵسو  لە  بتتوانیبا  بەئاسانی  بوو  ئاستەم 
بەهێندەیەك  ئەوان   ، بكردبایانەوە  جودا  لێكت  بڕیارەكانیاندا  و 
ب���ەردەوام  ئ��ەوش��ارەدا  شوێنێكی  لەهەموو   ، ب��وون  نزیك  لێك 
پێكەوە دەبینران ، تەنانەت لە نێو قوتابخانەو پۆلەكانی خوێندندا 
نێوانیان  ، بەئاستەم هەستت بە بۆشایی  بەشێوەیەك دائەنیشتن 
دەكرد.  كاتێ ئارۆن زانكۆ تەواو دەكا درۆسیا دەبێتە مامۆستای 
سی،  دی  واشنتن  شاری  قوتابخانەیەكی  لە  كۆمەڵایەتی  وانەی 
ساڵێك بەسەر تەمەنی مامۆستایی درۆسیادا تێپەڕ نابێت، ئارۆن 
بچووكی  خانوویەكی  لە  پێكەوە  دەكاو  لێ  هاوسەرگیری  داوای 
نزیك ئەو قوتابخانەیەی درۆسیا وانەی تیا دەوتەوە، جێگیر دەبن. 
لە ماوەی ئەو چەند ساڵەدا درۆسیا هیچ منداڵیكی لە ئارۆن نابێت، 
ئیتر درۆسیا بەهۆی حەزی زۆری بۆ منداڵ، كارەكەی دەگوازێتەوە 
قوتابخانەی منداڵە بێ سەرپەرشتەكان. ماوەی چەند ساڵێك  بۆ 
هەستێكی  منداڵ،  بۆ  خۆشەویستی  بەهۆی  دەمێنێتەوە.  ل��ەوێ 
وەها لە ناخی منداڵەكاندا دروست دەكات، هەموو منداڵەكان وەك 
ئەدا  گەشتەكەی  بڕیاری  كاتێ  دەڕوان��ن.  لێی  نمونەیی  دایكێكی 

لەگەڵ ›ئارۆن‹ی هاوسەری، هەموو منداڵەكان ناڕەزایی خۆیان 
دێنە  گریانەوە  بە  و  دەكەن  قەتابخانەكە  بەڕێوەبەری  ئاراستەی 
بەردەمی ماڵی درۆسیا، درۆسیا كە دیمەنی گریان و پاڕانەوەی 
زۆر  دەهەژاند،  مرۆڤێكیان  هەموو  دڵی  كە  دەبینێ،  منداڵانە  ئەو 
لەگەڵ  گەشتەكەی  ماوەیەك،  بۆ  دەبێت  ناچار  و  تێدەكا  ك��اری 
ئارۆن دوا دەخا، بەڵام خۆشەویستی زۆری درۆسیا و منداڵەكان 
ناتوانێت ڕێگە لە گەشتەكەی لەگەڵ ئارۆن بگرێ، هەربۆیە دواجار 
بەناچاری و بە دڵێكی پڕ خەم و گریانەوە، بەرەو هەسارەی مانگ 

بەڕێ دەكەوێ. 
بوو،  باریك  ئێسك  باریكەلەی  ب��اڵاب��ەرزی  پیاوێكی  ئ��ارۆن 
تەواو  دەرپەڕیبوون،  دەموچاوی  ئێسكەكانی  بوو  لاواز  ئەوەندە 
لە مردوویەك دەچوو كە تازە لە گۆڕەوە دەرهێنرابێ. ئێستاش 
بە تەواوی بیرم ماوە، بۆ یەكەم جار لە قاوەخانە گەورەكەی ناو 
هاتبوومە  دەبوو  هەفتەیەك  ئەوەندەی  هات،  تووشم  گومەزەكە 
خۆم  بەبێكەسیی  هەستم  ب��ەت��ەواوی  ڕۆژە  ئ��ەو  گ��وم��ەزەك��ەوە. 
بڕەوێنمەوە،  كەمێك  ناخم  خەمۆكییەی  ئەو  بۆئەوەی  دەك��رد، 
دووەمی  نهۆمی  دەكەوتە  كە  كرد  قاوەخانەیەم  ئەو  سەردانێكی 
ئەپارتمانێكەوە، ئارۆن لە مێزەكەی بەرامبەرم دانیشتبوو، بە چاوە 
بچكۆلە و زیتەكانی لێمی دەڕوانی، زۆر نامۆ دەبینرا. لە مەردومی 
ڕاستی نەدەچوو، وام دەزانی بوونەوەرێكە و تازە دۆزراوەتەوە. 
لێم مەگرە وا دەڵێم لە هەسارەیەكی نامۆدا، زۆر ئاسایی بوو بە 
لامەوە كە بوونەوەرێكی جیاواز هەبێت. تەنیا من وام نەئەبینی، 
بەڵكو زۆرێك لەو گەشتیارانەی یەكەمجار ئەو دیمەنەی ئارۆنیان 
لەوە  من  دەب��وو.  دروس��ت  لەلا  منیان  بۆچوونی  هەمان  دەبینی، 

دڵی  چۆن  جوانییەوە  و  ناسكی  بەو  درۆسیا  سوڕمابوو  سەرم 
چووەتە سەری. ئەمە پرسیارێكی تایبەتە، ڕەنگە درۆسیا بۆ خۆی 

وەڵامەكی بزانێت. 
ئارۆن سەری تەواو ڕووتابووەوە و چرچ ببوون. لاجانگەكانی 
چەند تاڵێك مووی زەردیان پێوە مابوو. ناوچەوانی چرچی دای 
پۆشیبوو، لووتێكی درێژو باریك، جووتێك چاوی شینی بچووكی 
چاوەكانی  پێڵووی  ژێ��ر  دەبریسكانەوە،  ك��وژەك��ە  وەك  زی��ت، 
ڕەگ  بەرگێكی  ل��ەن��او  ڕەق��وت��ەق  جەستەیەكی  ش��ۆڕب��ب��وون��ەوە، 
ڕەساسی چرچ و لۆچ. سەرنجەكانی هێندە تۆقێنەر بوون ترسێكی 
ئێستا  دەكرد،  وام هەست  كربوو،  ناخمدا دروست  لە  گەورەیان 
لێ  ئارامیان  سەرنجەكانی  س��ەرم.  دەكاتە  هێرش  تر  تاوێكی  نا 

بڕیبووم. 
ئەو ڕۆژە قاوەخانەكە چۆڵ بوو، لە ڕۆبۆتەكان زیاتر كەسی 
ل��ە ڕێ��گ��ەی ئامێری  ن��ەك��رد. چ��ەن��د ج��ارێ��ك ویستم  ب���ەدی  ت��رم 
پەیوەندییەكانەوە، بارێكی نائاسایی بەخۆم ڕابگەیەنم و ڕۆبۆتی 
ئاسایشی ناو قاوەخانەكە ئاگادار بكەمەوە، بەڵام ئەوەم بەگونجاو 
ڕوودانی  و  تێكدەرانە  بۆكاری  ئەوان  ئاگاداركردنەوەی  نەزانی. 

نائارامی دەبوو. چەند جارێك بەخۆم ئەوت:
پەلامارم  یان  بگرێ،  یەخەم  نەهاتووە  كابرایە  ئەم  خۆ  »ئێ 
بدا. ئەو تەنیا سەرنج ئەدا و هیچی تر، ئەگەر هاتو  شتێك ڕووی 
دا، ئەوەندە بەسە بڵێم هاوكاری، هەموو ڕۆبۆتەكان بەهۆی ئەو 

ئامێرەی لە گوێكانمایە دەگەنە سەرم«.. 
ئێستاش بەتەواوی وێنای ئەوساتە ترسناكە دەكەم واهەستدەكەم 
ئەوەی  بە شێوەیەك وەك  ئ��ەدا  ئ��ارۆن سەرنج  ڕووئ��ەدا.  ئێستا 

بییەوێت بەرەو ڕووم بێت. قاچەكانم دەلەرزن، وەك ئەوەی كەسێك 
پێم بڵێ »بڕۆ خۆت لەو دۆخە قوتاركە«، چاوەكانی ئەوەندە زیت 
و ترسناك بوون، ئاستەم بوو بۆم، توانیبام خۆمیان لەبەر ڕاگرم. 
ناچار بیرێكم بۆ هات، لەسەر كورسییەكە هەڵسام، بە ترسێكەوە 
خۆم گەیاندە ناو ئەو ئەسانسۆرەی پێداویستییەكانی قاوەخانەكەی 
دەچووم  ئەسانسۆرەكە  دەرگای  بەرەو  دەگوازرایەوە،كاتێك  پێ 
كاتێ  س��ەرم،  دەكاتە  هێرش  دواوە  لە  ئێستا  دەك��رد  واهەستم   ،
بدەمەوە،  دواوە  بۆ  ئاوڕ  بێئەوەی  ئەسانسۆرەكە،  ناو  گەیشتمە 
یارییە  بە  بچم  بۆئەوەی  نا،  دوودا  نهۆمی  دووگمەی  بە  پەنجەم 
بۆ  ئاوڕدانەوەم  لەگەڵ  بكەم.  سەرقاڵ  خۆم  ئەلەكترۆنییەكانەوە 
دەرگاكە، ئارۆن بە سەرسامییەوە لەناو دەرگاكەدا، لەبەر دەممدا 
وەك مرۆڤێكی مۆمیاكراو وەستابوو. پارچە كاخەزێكی قەدكراوی 
بەدەستەوە بوو، كاغەزەكە ئەوەندە چرچ بوو لەوە دەچوو چەند 
ڕۆژیك بێت لە گیرفانیدا هەڵی گرتبێت. لەگەڵ بینینی ئەودا، خوێن 
لە جەستەمدا نەما. لەجێگەی خۆمدا ڕەق ڕاوەستام. بێئەوەی هیچ 
دەستە  بە  ئارۆن  ئەكرد.  گەورەم  كارەساتێكی  چاوەڕوانی  بڵێت، 
چاوێكی  بە  و  ك��ردم  درێ��ژ  بۆ  ك��اغ��ەزەك��ەی  لەرزۆكەكانییەوە، 

بەزەییەوە لێمی دەڕوانی، وەك ئەوەی پێم بڵێت: 
»تكایە لێم وەرگرە«. 

بەبێئەوەی بە ویستی خۆم بێت، نەستیانە دەستم بۆ درێژ كرد 
و كاغەزەكەم لێ وەرگرت. هەمانكات بێئەوەی پرسیاری ئەوەی 

لێبكەم، 
»ئەمە چییە؟ چی تێدا نووسراوە؟ بۆچی ئەیدەیتە دەستم؟ تۆ 

كێیت؟ من ناتناسم«.

بە  بیكەمەوە،  نەبوو  ئەوەم  هێزی  نا.  گیرفانم  لە  كاغەزەكەم 
گەیشتنم بە نهۆمی دووەم، خۆم لەناو عەشاماتی گەشتیارەكاندا 
بینییەوە. بە پڕتاو خۆم گەیاندە سووچێكی هۆڵەكە، پرسیارگەلێك 

مێشكمیان وروژاندبوو:
»دەبێت ئەو كاغەزە چیی تیادا نووسرابێت! تۆ بڵێی كێشەیەك 
ڕووی نەدابێ، ئەبێ ئەم كابرایە چیی لە من بوێت! بۆچی لەناو 
ئەو هەموو كەسەدا یەخەی بە من گرتووە! تۆبڵێی داوای پارەم 

لێ بكا! بەڵێ.. لەوانەیە وا بێت«.
دیمەنی بە قومارچییەكی دۆڕراو دەچوو، ئێ باشە خۆ ئەگەر 
دوای پارەش بكا. هیچ فلسێك شك نابەم. بۆ هەر پێداویستییەك، 
دەناسێنرێ،  كەسایەتیمان  گوێكانمەوە  ئامێری  ڕێگەی  لە  ئێمە 
داوای  دیاریكراو  بە بڕی  بوێت،  ئەوەی هەرچییەكم  بۆ  ئەویش 
كراوە.  قەدەغە  ئێمە  بۆ  كە  نەبێت،  قومار  یاری  لە  جگە  بكەم. 
ئەوی  بۆ  بێت،  قەدەغە  خۆم  بۆ  پارە  ئەگەر  بتوانم  چۆن  ئیتر 
بخوازم! ئەگەر داوای ئەوەی كردبێت، ئەوە ڕاستەوخۆ ئاگاداری 
دەكەمەوە و پێی دەڵێم: »من ئەندامی پڕۆژەكەم و پارە بەكار 
ڕۆبۆتەكانی  داواك��ەی،  لەسەر  بوو  سوور  ئەگەریش  ناهێنم«. 
لێ ئاگادار دەكەمەوە. گوڕێكم بە خۆم داو كاغەزەكەم كردەوە، 

نووسرابوو:
»من پڕۆفیسۆر ›ئارۆن‹م. دەمەوێت لە پڕۆژەكەتدا هاوكاریت 
بكەم. زۆر كاری گرنگ هەیە كە دەمەوێت بە تایبەت پێتی بڵێم. 
تكایە ئەمشەو بەتەنێ سەردانی ماڵەكەم بكە لە ئەپارتمانی ژمارە 
چاوەڕوانتم..  سوپاس..   .٢ ژمارە  دەرگای  یەكەم،  نهۆمی   ›31‹

تكایە با كەس نەزانێت«.

گ��ۆڕی.  ب��ەت��ەواوی  بۆچوونەكانمی  هەموو  ن��ووس��راوە،  ئ��ەم 
لەنێوان دوو بڕیاری جیادا مام، بۆخۆشم نازانم كامیان هەڵبژێرم، 
نازانم، تووشی چ كارەساتێك هاتووم. بەردەوام ئەو پرسیارەم لە 
خۆم دەكرد: »بۆچی كەس نەزانێت؟« تێناگەم.. دەبێت مەبەستی 
چی بێت! ئاخۆ ئەم پیاوە كاری بە من چی بێت! بۆچی هاوكاریم 
دەكا! تۆبڵێی پلانێكی خراپی نەبێت؟! یان ئەوەتا بۆ خۆی دەڵێت 
من پڕۆفیسۆرم. ئێ باشە بۆچی بەرگی فەرمیی لەبەردا نەبوو؟! 

بۆچی بەو شێوەیە خۆی نیشان ئەدا؟! 
مێشكیان  س��ەم��ەرە  و  سەیر  بۆچوونی  چەندین  و  ئەمانە 
تەواو سەرقاڵ كردبووم، بۆخۆشم نەمدەزانی چ بڕیارێك بدەم، 
دەگوت  بەخۆم  زۆرج��ار  ك��ەم،  فەرامۆشی  یان  بكەم  سەردانی 
»نا.. لەوە ناچێت ئەو پیاوە درۆ بكا.. بۆچی نابێت ئەوە پیاوێكی 
لە  زۆرج��ار  گەورانە  كەسە  ئەو  خۆ  نابێت!  بۆچی  گەورەبێت؟! 
لەوەی  دڵنیام  من  ئ��ەدەن.  نیشان  خۆیان  شێوەیەدا  بەو  بەرگی 
زۆر لە زاناكان تەواو بە شێت دەچوون، خاوەنی ڕەفتاری سەیر 
و سەمەرە بوون، زۆریان لەلای خەڵك جێگەی گومانیش بوون. 
منیش ئەو ڕەفتارە گوماناویانە لە خۆمدا دەبینم، بۆ نمونە هەست 
بە ترسێكی نائاسایی دەكەم، تۆ بڵێی ئەوە وام لێ بكات ببمە زانا؟! 
كە  دێتەوە  بەبیر  ›ك�اڵرك‹م  پڕفیسۆر  وتەیەی  ئەو  نییە.  دوور 
دەیگوت: »زاناكان ئەوەندەی بایەخ بە بیركردنەوە لە كارەكانیان 

دەدەن ئەوەندە بایەخ بە خۆیان نادەن«. 
ئەوەندەی  دێت،  لەبیرم  ڕاستە.  كڵارك  قسەیەی  ئەو  دڵنیام 
لەو  بیرم  ئەوەندە  قەت  داوە،  دۆزینەوە  و  خوێندن  بە  بایەخم 
بۆ  دەك���ردەوە.  لێ  بیریان  هاوڕێكانم  كە  نەكردووەتەوە  شتانە 

نمونە سێكس لەگەڵ كچەكانی زانكۆ.. یان ئەو گەشتانەی هەموو 
كۆتایی هەفتەیەك لەگەڵ هاوڕێ كچەكانیاندا دەچوونە دەرەوەی 
شاری نیویۆرك و شەویش لەوێ دەمانەوە. دڵنیام ئەو شەوانە تا 
سپێدە لە ئامێزی یەكتریدا خۆشترین چێژیان بە یەكدی بەخشیوە. 
من هەست بەوە دەكەم.. لەوانەیە هەر ئەو دوورە پەرێزییەم كە 
دایكم بە شیاوی دەزانی ڕەنگدانەوەی لەسەر ترسەكانم هەبێت. 
بەناچاری و گومانێكی زۆرەوە بڕیارم دا، بەڵام ئەوەی تووشی 
گومانی كردووم، ئەوەیە: بۆچی دەبێت بە تەنێ و بەبێ ئاگاداری 
هیچ كەسێك، سەردانی بكەم! دەبێت ئەم پیاوە چی بێت! چی لێم 
دەوێت؟ بۆچی هاوكاری پڕۆژەكەم دەكا؟ باشە ئەو چۆن دەزانێت 

من پڕۆژەم هەیە؟ یان سەرقاڵی چیم و چ كارەم؟ 
سەیریان  گومانی  تووشی  ت��ەواو  پرسیارگەلانە  ل��ەو  زۆر 
كردبووم. ئەی ئەگەر نەڕۆم چی ڕوو ئەدا؟ یان بە پێچەوانەوە؟ 
تۆ بڵێی ئەم پیاوە بیەوێت بمكوژێت! یان تووشی كارێكی خراپم 
بكا؟ لەوانەیە.. بەڵام بۆ چی؟ من چیم كردووە تاكو بم كوژێت؟ ها؟ 
دەڕۆم و سەردانی دەكەم، بەڵام دەتوانم بە وردی و لەسەرخۆ 
و زرنگانە لێی بكۆڵمەوە، تاكو بزانم ئەم كابرایە كێیە. باشە خۆ 
ئەگەر لە گەشتیارەكان بپرسم، كەس نایناسێت، ئەویش مەبەستی 
بوو كەس نەزانێت. دەڕۆم، چی دەبێت با ببێت، كێ ناڵێت ڕاست 
ناكا و هاوكارییەكی باشم ناكات. لەوانەیە ئەو زۆر شت بزانێت. 
لەوانەیە شارەزاییەكی باشی لە بوارەكەی مندا هەبێت. دوور نییە 
ئەویش سەرقاڵی هەمان پڕۆژەی من نەبێ. بۆچی نابێت! دەڕۆم، 

سەردانی دەكەم. 

مەردومیان  گومەزەكە  ناو  فڕۆكەكانی  گیزەگیزی  ئێوارەیە  ئەو 
هەراسان دەكرد، گەشتیارەكان ئەوەندە زۆر بوون وەك مێروو بە 
هەموو شوێنێكی ناو گومەزەكەدا بڵاو ببوونەوە، ئەو كامێرایانەیان 
بە دەستەوە بوو كە لەناو دوكانەكاندا ڕۆبۆتەكان دەیانفرۆشتن. بە 
هەموو لایەكی شەقام و كۆڵانەكانی ناو گومەزەكەدا دەگەڕان و لە 
نێوان ئەو دار و گوڵە جۆراوجۆرانەی لە ڕێگەی گۆڕینی جیناتیانەوە 
لێیان دەڕوانین.  بەرهەم هاتبوون، وێنەیان دەگرت. بە سەرنجەوە 
بەكرێ  تایبەتیان  ڕۆبۆتی  دەوڵەمەندەكان،  لەگەشتیارە  زۆرێ��ك 
و  گەڕان  لە  هاوكاریكردنیان  ڕوونكردنەوەو  مەبەستی  بە  گرتبوو 
پێدانی زانیاری لەسەر شتە جیاوازەكانی سەر مانگ. بەشێكی زۆری 
گەشتیارەكانیش بە ئوتۆمۆبیلە وزە خۆرییەكانەوە بە خۆشحاڵی و 
پێكەنینەوە بە شەقامەكاندا دەگەڕان وێنەی دیمەنی ئەپارتمانە سێ 
نهۆمیەكان و ڤێلاكانیان دەگرت، لەگەڵ ئەو ڕۆبۆتانە وێنەیان دەگرت 
كە لەناو گومەزەكەدا بە خاوێنكردنەوەی باخچەكانەوە خەریك بوون. 
ئەو ئێوارەی بریارمدا سەردانی ئارۆن بكەم، سواری یەكێك 
لە ئۆتۆمبیلەكان بووم. پێم ڕاگەیاند بمگەیەنێتە ئەو ناونیشانەی 
نەبوو،  شۆفێریان  ئوتۆمۆبیلەكان  نووسیبووم.  بۆی  ئ��ارۆن  كە 
یادەكانیان  دەك��رد،  كاریان  تایبەت  ڕۆبۆتێكی  وەك  هەموویان، 
گومەزەكەوە.  ن��او  سەرەكی  كۆمپیوتەری  ی��ادی  بە  بەسرابوو 
هەموویان بە جۆرێك ڕێكخرا بوون كە شارەزای هەموو جێگەو 
بەشەكان،  هەموو  نەخشەی  و  ب��وون  گومەزەكە  ناو  شوێنێكی 
لەوەش،  بەدەر  دەكرا.  پەخش  ڕەنگ  ڕەنگاو  لەسەر شاشەیەكی 
دەیانتوانی وەك ڕۆبۆتە ئاساییەكان لەگەڵ سەرنشینەكان قسەیان 

كردایە و وەڵامیان بدایەوە. 

بۆ  داب��ەزی��م.  ئوتۆمبیلەكە  لە  ب��ووم��ەوە،  ئەپارتمانەكە  نزیك 
یەكەم  نهۆمی  بەرەو  ڕوان��ی،  ئەپارتمانەكەم  ژم��ارەی  لە  دڵنیایی 
ڕۆیشتم، بەردەم دەرگای ماڵی ئارۆن بە چەندین گوڵی هەمەجۆر 
پەلەكانیان  بوون  بڵند  ئەوەندە  دارگوڵەكان  پەلی  ڕازێنرابووەوە 
بەرامەی  و  ب��ۆن  داپۆشیبوو.  دەرگ��اك��ەی��ان  س���ەرەوەی  بەشی 
دەروونی  تەواوی  بە  ئەوەی  دەكەن،  سەرسام  مرۆڤ  گوڵەكان 
ئارام كردمەوە ئەو نووسینە بوو كە لەسەر دەرگاكە بە خەتێكی 

گەورە نووسرابوو ›پڕۆفیسۆر ئارۆن‹. 
بەهێمنی پەنجەیەكم نا بە دوگمەی ئاگاداركردنەوەكەدا، هێندەی 
نەخایاند، ئارۆن دەرگاكەی كردەوە و بە بینینی من، خۆشحاڵییەكی 
تەواو، سیمای ئارۆنی داگیركرد. بەڕوویەكی گەشەوە فەرمووی 
لێكردم. هەر نهۆمێكی ئەپارتمانەكان لە سێ ژوور پێكهاتبوو، وەك 
هۆڵێكی گەورەی دانیشتن و ژوورێكی نووستن و چێشتخانەیەكی 
میتاڵی  لە  دیوارەكانی  دەستشۆرێك،  و  حەمام  لەگەڵ  بچووك 
ئەلەمنیۆم دروست كرابوون و بە ماددەی سلیلۆزیی هەمەڕەنگ 

داپۆشرابوون، كە پلەی گەرمی ژوورەكانی ڕێك دەخست. 
دی����واری ه��ۆڵ��ەك��ە ب��ە چ��ەن��دی��ن وێ��ن��ەی ل��ە چ��وارچ��ێ��وەن��راو 
منداڵانە  ئەو  وێنەی  وێنەكان،  زۆری  بەشێكی  ڕازێنرابوونەوە. 
درۆسیا  وێنەیەكیاندا  لە  وتبوو.  پێیان  وانەی  درۆسیا  كە  بوون، 
لە ناوەڕاستی هەموویاندا وەستابوو، منداڵەكانیش وەك دایكێكی 
بەسۆز و میهرەبان، باوەشیان پیادا كردبوو. لە وێنەكاندا وێنای 
درۆسیا  بۆ  كە  ئەكرد  بێسەرپەرشتەكانم  منداڵە  ئ��ەو  هەستی 
ئەو  لە یەك دەچ��وون، چونكە هەمان  هەیانبوو. زۆری وێنەكان 
منداڵانە بوون. تەنیا لەوەدا جیاواز بوون كە لە هەر وێنەیەكدا هەر 

یەكەیان لە شێوەی دانیشتن و وەستانیاندا جیاواز بوون. 
و  ئ��ارۆن  گ��ەورەك��راوی  وێنەیەكی  هۆڵەكەدا،  ناوەڕاستی  لە 
درۆسیا هەڵواسرابوو. دیاربوو وێنەی سەرەتای هاوسەرگیرییان 
و  وەس��ت��اب��وون  بچووكدا  بەلەمێكی  ل��ەن��او  ه��ەردووك��ی��ان  ب��وو. 
باوەشیان بە یەكتریدا كردبوو. لە چاوی هەردووكیاندا، عەشقێكی 
بەهێز دەبینرا. لەوە دەچوو لەو ساتەدا لە مانگی هەنگوینیدا ئەو 
وێنەیان گرتبێت. درۆسیا پرچە درێژو خاوەكەی بەسەر شان و 
ملیدا بڵاو كردبووەوە و ئارۆن چاویلكەیەكی ڕەشی لە چاودا بوو، 

لەو كاتەشدا هەر لاواز بوو. 
لەناو هۆڵەكەدا، تاقمێكی ڕەنگ سەوز دانرابوو، كە لایەكی بە 
دیواری هۆڵەكەوە نووسابوو، دوو لاكەی تری هۆڵەكەیان كردبوو 
بە سێ بەشەوە، لە ناوەڕاستی تاقمەكەدا، مێزێكی شێوە هێلكەیی 
شووشە دانرابوو، كە لە ناوەڕاستی سەر مێزەكەدا دوو چەپكە 
گووڵی سوور لەناو گوڵدانێكدا بوو. شێوەی هۆڵەكە سادە دیار 

بوو، دەرگای ژوورەكان ڕوویان لە هۆڵەكە بوو.
ئارۆن لە ناوەڕاستی هۆڵەكەدا وەستابوو، وەك ئەوەی پێشوازی 
خۆشحاڵییەوە،  زەردەخ��ەن��ەی��ەك��ی  بە  بكا.  گ��ەورە  میوانێكی  لە 
بەخێرهاتنی كردم. لەو ساتەدا، درۆسیا لە ژووری نووستنەكە دێتە 
دەرەوە بە بینینم، زەردەخەنەیەك دەكا و بە هێمنی دێتە لامەوە 
وەك ئەوەی بمناسێت. دەستە لاواز و چرچەكانی بەسەر سەرمدا 
لەرزۆكەكەی  بە دەنگە  لێم دەڕوانێ،  دەهێنێ. بە چاوە كزەكانی 

پێی ووتم. 
»تۆ قوتابی من نەبوویت؟« 

لەگەڵ تەواوكردنی قسەكەیدا ئارۆن هەڵیدایە:

»با ئەوە یەكێكە لە قوتابیەكانت، ئەوەتا گەورە بووە و هاتووەتە 
ئێرە، بەتەمای تاقیكردنەوەیەكی گەورەیە«.
بە نیگایەكی گوماناوییەوە لێم دەڕوانێ.

»وا نییە ئاریا؟‌!«.
لە نێوان هەردووكیانا دۆش دامابووم، بۆئەوەی ئارۆن بەدرۆ 
نەخەمەوە،. بەسەر وەڵامێكی بەڵێم بۆ دایەوە. ڕەفتارەكانی درۆسیا 
ئاسایی نەبوون، لە قسەكانیدا وێنای خەمێكی قووڵ ئەبینم، خەمێك 
بووە،  گەورە  منداڵێك  وەك  دڵیدا  لەناو  تەمەنی  درێژایی  بە  كە 
بە شێوەیەك  داگیر كردووە.  بیرو هەستێكی  تەواوی هەموو  بە 
كە لە هەموو ڕەفتارێكیدا خۆی دەنوێنێ، بێئەوەی درۆسیا خۆی 
هەستی پێبكا. دڵنیام بۆ خۆشی نازانێت، بەڵام كاتێك دەپەیڤێت، 
ئەو خەمە، خۆی حەشارداوە. درۆسیا  لەناو هەموو وشەیەكیدا 
بە بینینم هەستێكی جیاوازی لا دروست بووە، لێوەكانی بەردەوام 
دەڕوانێ، وەك  لێم  بەردەوام  هەنگوینیەكانی  بە چاوە  دەخەنێن، 

ئەوەی بە كەسێكم وێنا بكا.
ئێستا  هێندەی  مانگ،  سەر  هاتبووە  درۆسیا  كاتەوەی  لەو 
سپییەكانی  پرچە  دەستەكانی،  بە  تاوناتاوێك  نەبووە،  بەختەوەر 
زیاتر  ڕومەتەكانی  چرچی  پێكەنیینەكەیدا  لەگەڵ  دەك��ات،  شانە 
هەستێكی  دەبینرێن.  سپیەكەیەوە  لەپێستە  دەمارەكانی  دەبێت، 
بیر  شێوەیە  بەو  بۆچی  نازانم  دەبزوێت،  دەروونمدا  لە  جیاواز 
دەكەمەوە، لە سیمای درۆسیادا وێنەی دایكم دەبینم، بۆ خۆشم 
نازانم بۆچی هەموو شتەكان بەو شێوەیە وێنا دەكەم. هەستێك 
پڕ لە سۆزو خۆشەویستی دایكمی پێ دەبەخشیم. بەدەست خۆم 
نییە، ئەو هەستە لە ناخمدا وەك گڕكانێك دەوروژێت و دەڕژێتە 

مێشكمدا  لە  نەبێت  دەنگە  ئەو  هۆكاری  بڵێی  تۆ  مێشكمەوە،  ناو 
دەزرنگێتەوە، وام لێ دەكا هەموو شتەكانی ناخم بدركێنم. 

نییە،  دەنگەم  ئەو  بەرەنگاربوونەوەی  توانای  خۆشم  بۆ  من 
وا هەست دەكەم ئەو دەنگە هێزێك بێت لە سووچێكی مێشكمدا 
خۆی حەشار داوە، بەتەواوی هەست بە گۆڕرانی ناخم دەكەم، 
لەوانەیە هەموو ئەوانە هۆكاری دووریی دایكم بێت، ئێستا هەست 
بە مەزنیی ئەو دەكەم، خۆشەویستی ئەو لە درۆسیادا دەبینیمەوە، 
پێم خۆشە پڕ بە دڵم لە ئامێزمی بگرم. دڵنیام هەمان بۆنی دایكمی 
لێ دێت. تاو نا تاوێك پرسیاری لێ دەكردم، هەر جارەو ناوێكی 

دەگوت: 
»تۆ لە ›كارڵ‹ دەچێت، زۆر لەو دەچیت، نا.. ئێستا بیرم هاتەوە 

تۆ ›ماك‹یت. دەزانم لە وانەی كیمیادا زۆر زیرەك بوویت..«.
پرسیارێكی  و  ج��ارە  هەر  دەوت��ەوە،  قسانەی  ئەم  ب��ەردەوام 
سەیری دەكرد و بابەتەكەی دەگۆڕی، ناچار ئارۆن، بە دەنگێكی 

هێمن بە گوێكانی درۆسیادا چپاندی:
»درۆسیا گیان.. ئێمە هەندێ قسەمان هەیە، دەتوانیت كەمێك 

بەجێمان بێڵیت؟«.
درۆسیا بەبێ ئەوەی هیچ بڵێ، بە هێمنی لە جێگەكەی خۆی 
هەڵساو بە دەم ئاوڕدانەوەوە بەرەو ژوورەكەی خۆی ڕۆیشت. 

ئارۆن، بەرامبەرم دانیشت. نەرمە كۆكەیەكی بۆ كردو دەستی 
بەقسەكانی كرد:

»دەزانیت بۆ چی بانگم كردیت بۆ ئێرە؟ بە دڵنیاییەوە نازانیت، 
ئیرەم سنووردار كردووە لە چوونەدەرەوەی هەموو شەپۆلێكی 
كارۆموگناتیسی، دڵنیا بە كەس ناتوانێت قسەكانمان ببیستێ. من 

خۆم دەزانم چۆن ئەم كارەم كردووە.. شارەزام.. بەڵێ، زۆریش.. 
ئەوان نازانن كە من ئەم كارەم كردووە.. خۆ ئەگەر بزانن، ئەوا 
سزایەكی توندم ئەدەن.. بۆ خۆت باش دەزانیت كە سزای ئێرە 
چۆنە! ئیرە زۆر ترسناكە، ئەوەی شتێكی زیاتر لە بارەی ئێرەوە 
دەستبەسەری  دێت  بەسەر  منی  وەك  هەبێت،  ب��اوەڕت  بزانێت، 
ئەكەن.. ئەزانیت، ئێرە زۆر نهێنیی تیایە، من دەیانزانم، باوەڕم پێ 

بكە«. 
كردبووم،  جارسی  دەك���ردەوە  دووب���ارە  قسەكانی  ئ��ەوەن��دە 
بەدەم  جارێك  هەموو  دەك��رد.  ڕەفتاری  ت��ەواوە  شێتێكی  وەك 
قسەكردنەوە، جێگەی خۆ چاك دەكرد و سەری دەهێنایە پێشەوە، 
تا ئەوەندەی نەمێنێ لووتی بنێت بە لووتمەوە، بێئەوەی بوەستێ 

دەستی بە قسەكردن كردەوە:
ئێرە!  هاتوویتە  بۆچی  تۆ  كە  دەزان��م  باش  تەنانەت  »بەڵێ.. 
دەزانم تۆ ئەتەوێت، تاقیكردنەوە لەسەر دۆزینەوەی شەپۆلەكانی 

مێشكی مرۆڤ بكەی وانییە؟«.
ب���ە س���ەرس���وڕم���ان���ەوە س��ەرێ��ك��م ب���ۆ ل��ەق��ان��د، ئ���ەوی���ش بە 
زەردەخەنەیەكەوە بە گوڕێكی ترەوە دەستی بە قسەكانی كردەوە:
من دەتوانم هاوكارییەكی باشت بكەم.. دەزانیت؟ ئەو ›دایڤید‹ە 
لە  دەیویست  ئ��ەو  ب��ێ،  سەركەوتوو  نەیتوانی  دەبەنگە،  و  گێژ 
مێشكەوە  بە  پەیوەندی  كارۆموگناتیسییەكانەوە  شەپۆلە  ڕێگەی 
گێلەپیاوە  ئەو  نازانم  من  دەبەنگە.  زۆر  لاوێكی  بەڕاستی  بكا. 
ساڵی  یەك  دەبەنگە!  بەڕاستی  هێناوە!  بەدەست  دكتۆرای  چۆن 
ڕێك، خەریكی تاقیكردنەوە بوو. دواجار تاقیكردنەوەكەی لەسەر 
نەئەدا.  وا  بە كاری  ئەگینا ڕێگەم  نەبووم،  ئاگادار  درۆسیا كرد، 

ئەو لەگەڵ دكتۆر كریستینا ڕێك كەوتبوون، كە چۆن كارەكەیان 
بكەن. پێشتر پلانیان بۆ ئەوە داڕشتبوو. ئەزانی چۆن؟ ئەو ڕۆژە 
گران  ژانەسەرێكی  تووشی  نەبوو.  باش  تەندروستی  درۆسیا 
هاتبوو، منیش بەپەلە پەیوەندم بە فریاكەوتنەوە كرد. ڕۆبۆتەكان 
كریستینا.  نەخۆشخانەكەی  بۆ  برد  درۆسیایان  و  هاتن  پەلە  بە 
نەخۆشییەكەی ئەوە نەبوو كە تووشی ئەمەی بكا، ئێستا درۆسیا 
هاتووە.  توند  سەرئێشەی  و  خ��ەوزڕان  لەبیرچوونەوەو  توشی 
هەندێك  و  دەكا  وڕێنە  خۆیەوە  لەبەر  زۆرج��ار  ئەوەشدا  لەگەڵ 
كات وەك منداڵ بێتەوە، ناوی هاوڕێكانی منداڵیی خۆی دێنێت و 

لەبەر خۆیەوە قسەیان لەگەڵدا ئەكا.
ئ��ارۆن ه��ەر قسەی دەك��رد، ب��واری ئ��ەوەی پێ ن��ەئ��ەدام ئەو 
پرسیارەی كە ببووە خولیای مێشكم، بیدركێنم. هەرچۆنێك بێت، 

دەرفەتێكم لەنێو قسەكانیدا قۆستەوە، پێم وت:
»بەڕێز ئارۆن.. ئەتوانی پێم بڵێی چۆن زانیت من بۆتاقیكردنەوەی 
شەپۆلی مێشك هاتووم؟ پاشان بەڕێزتان چ كارێكی تایبەتتان بە 

من هەیە؟«.
بەو چاوە زیتانەی كە لێمی دەڕوانی، هەستم بە ترسێكی تۆقێنەر 
دەكرد، لە ڕەفتارەكانیا شتێكی نامۆم دەبینی، گومانم لەوە هەبوو، 
پڕۆفیسۆرێكی وەها مەزن بۆچی بەو شێوەیە ڕەفتار دەكا! ئەوە 
خاوەنی  زاناكان  دەچێت،  ئەوە  بۆ  بیرم  دیسانەوە  بەڵام  نازانم، 
كەسێك  هەموو  كە  كەسایەتییەی  ئەو  تایبەتین،  كەسایەتییەكی 
ناتوانێت بە ئاسانی لێی تێ بگا و خوێندنەوەیەكی دروستی بۆ بكا، 
ئەوەش ڕەفتارێكی تەواو قێزەونە بۆ خۆی. ئارۆن بە پێكەنینێكی 

گاڵتە ئامێزەوە وتی:

»بە دڵنیاییەوە، ئەگەر بەڕێزتان ڕێگە بدەن، دەتوانم زانیاری 
زۆرتان بدەمێ«‌.

كورتدا  زۆر  ماوەیەكی  لە  دەیویست  دەك��رد،  قسەی  بەپەلە 
بیری  لە  دەك��رد  باسی  ئ��ەوەی  هەندێكجار  بڵێت،  شتێ  هەموو 
دەچوویەوە و دەچووە سەر باسێكی تر. نەخۆشییەكەی درۆسیا 
لەسەر  كاریگەریی زۆری  مانگ،  لەسەر  بەسەربوونی  و دەست 
ئ���ارۆن دروس���ت ك��ردب��وو. هەستم ب��ەو ئ���ازارەی ناخی ئ��ارۆن 
دەكرد. بەتایبەت ڕەفتارە نامۆكانی درۆسیا، ئەوەندەی تر هەستی 
بزواندبووم، هەرچەندە بە قسە دووبارە و سێ بارەكانی ئارۆن 
چی  كردبوو،  شل  بۆ  گوێكانم  بەناچاری  ب��ەڵام  ببووم،  ج��اڕس 
كە هەردووكمان  دەكرد  ئەو خاڵەم  بیڵێت، چاوەڕوانی  با  دەڵێت 

تێیدا دەوەستین.
ئ��ەل��ەك��ت��رۆن و شەپۆلە  ئ���ەن���دازەی  ب����واری  ل��ە  »دك���ت���ۆرام 
زانیاری  زۆری  بەشێكی  دەتوانم  هەیە..  كارۆموگناتیسییەكاندا 
بۆ لای  هاردی ڕۆبۆتەكانەوە وەرگرم  ڕێگەی  لە  كۆمپیتەرەكان 
خۆم، مەبەستم مێشكی ڕۆیۆتەكانە، ئەوان هاردەكانیان بەستراوە 
هەموو  ل��ە  ئ���ەوان  گ��وم��ەزەك��ەوە.  س��ەرەك��ی��ی  كۆمپیوتەری  ب��ە 
ڕووداوێكی ناو گومەزەكە ئاگادار دەكرێنەوە، بۆ ئەوەی كەسەكان 
و گەشتیارەكان بناسنەوە و زانیاری لەسەر هەڵسوكەوتیان كۆ 
بكەنەوە. كاتێك بەڕێزتان هاتن، لە ڕێگەی ئەوانەوە، توانیم زانیاری 
ئەمە  بزانم.  لێرە  ئیشوكارتان  و  بكەم  پەیدا  بەڕێزتان  لەسەر 
نایاساییە، خۆ ئەگەر ڕایمۆن بەمە بزانێ، دڵنیام لەوەی  كارێكی 
كە سزایەكی تووندترم ئەدا. هەربۆیە داوام لە بەڕێزتان كرد بۆ 
قسەكردن بێنە ئێرە. بەڕاستی ئەگەر سەركەوتوو بیت لە كارەكەتدا 

تكام وایە، هاوكاریم بكەیت لە چارەسەری درۆسیادا، ئەوە هەموو 
مەبەستێكی منە. ئەوان ڕێگەیان نەدام بگەڕێمەوە بۆ زەوی. دڵنیام 
كارەكانیان  دەترسێت  ل��ەوە  ڕایمۆن  ناكرێ.  چارەسەر  لەوێش 
دەستبەسەریان  هەربۆیە  دەزان���م.  بێت.  ئاشكرا  زەوی  لەسەر 
كردووم. من زۆر تكام لە ڕایمۆن كرد، بەڵام ڕازی نەبوو. ئەو دڵی 
وەك بەرد وایە. تكات لێ دەكەم بەڕێز ئاریا، تكات لێ دەكەم و 
هیوادارم هاوكاریم بكەی. ئەوە بۆ من زۆرگرنگە، دواتر ڕێگایەك 
بۆ هەڵهاتنم ئەدۆزمەوە، ئیتر با ئەو ڕایمۆنە دڕندەیە ڕێگەم پێ 
تەنانەت  گرتووم.  لێ  تاقیكردنەوەكانیشمی  ڕێگەی  تەنانەت  نەدا، 
سەردانم بۆ شەپۆلەكان لێ قەدەغەكراوە. ئەو دەزانێت من زۆر 
و خۆم  بشكێنم  دی��وارە  ئەو  بێت  ڕۆژێك  هەر  دەتوانم  زیرەكم، 

بگەیەنمە ناو كەشتییەك و بەرەو زەوی هەڵبێم. 
ئەو شەوە ئارۆن زۆر قسەی بۆ كردم تا ئەوەندە درەنگی كرد، 
بە دەم قسەكانییەوە باوێشكم ئەدا. لەو ماوە زۆرەی من و ئارۆن 
دەرەوە.  نەهاتە  خۆی  ژوورەك��ەی  لە  درۆسیا  دەك��رد،  قسەمان 
شەوە  ئ��ەو  نەئەهات.  لێوە  ورت��ەی  هیچ  مردبێت  ئ��ەوەی  وەك 
قسەكانی ئارۆن و دیداری  زۆر ناخۆش بوون، بەتایبەت بینینی 
دیمەنی درۆسیا، خەمی دووری دایكمی لە ناخمدا وروژاندەوە، لە 
هاتنەوەم لە ماڵی ئارۆن، ئەو شەوە تا بەیانی خەوم لێ نەكەوت، 
لە پەنجەرەی ژوورەكەمەوە لە دیمەنی هەسارەی زەویم دەڕوانی، 
چاو.  پێش  دەهاتە  دایكم  خەمبارییەكانی  دیمەنە  وەك  زەوی 
یادگارەكانی  بە دەم  دایك و  بووبووە  بۆ من  ئەو شەوە زەوی 
منداڵیمەوە لە تەكیا ڕۆژم كردەوە، تا سپێدە وا هەستم دەكرد لە 

ئامێزی ئەودا هەموو هەست و دەرونم ئارام دەگرێ.

3 

2047-6-27
بە  بادەركێشەكان  خاوێنە،  و  جێگیر  گومەزەكە  ناو  كەشی 
با  جووڵەی  بە  هەست  بەئاستەم،  زۆر  كە  ئەكەن،  كار  جۆرێك 
بەشێوەیەكی  با  ئاڵوگۆڕی  بەردەوام  ئەكرێ،  شەپۆلەكاندا  لەناو 
ناو گوومەزەكە،  لە جووڵەی هەوای  هێمن كار دەكات. جیاوازە 
بەردەوام  دەكا،  پێویست  وا  گەشتیارەكانەوە  زۆریی  بەهۆی  كە 
بادەركێشانەی  ئەو  هەربۆیە  بجووڵێت.  خێرا  بەشێوەیەكی  هەوا 
ناو گومەزەكە، ئەوەندە بەهێزن زۆرجار لەكاتی پێویستدا جووڵە 
بایەكی خێرا لەناو گومەزەكەدا دروست دەكەن، پەل‌وپۆی هەموو 
دارو درەخت و گوڵەكانی دەبزواند، ئەو شەماڵەی لەناو گومەزەكەوە 
هەڵ دەكات هەستێكی دڵڕفێنی لە ناخی گەشتیارەكاندا دەبزوێنێ. 

ب��ە ه��ەوای��ەك��ی خ��اوێ��ن و  تاقیگەكەدا ه��ەس��ت  ل��ەن��او  ئ��ەم��ڕۆ 
مامناوەند دەكەم. حەزێكی زۆر لە ناخمدا بۆ كاركردن قوڵپ ئەدا. 
گەورەدا  هۆڵێكی  لەناو  تاقیكردنەوەكان  پێداویستییەكی  هەموو 
زەوی  سەر  زانكۆكانی  وەك  لێرە  كاركردن  شێوازی  ئامادەیە، 
كەسێك  هەر  دوودای���ە،  شەپۆلی  لەناو  تاقیگەكان  هەموو  نییە، 
بە مەبەستی خوێندن و تاقیكردنەوە بێتە سەر مانگ، لەناو ئەم 
شەپۆلەدا ژوورێكی تایبەتی بۆ تەرخان دەكرێ، كۆدێكی تایبەت 
هەبێت  خۆی  تایبەمەندیی  ئ��ەوەی  بۆ  ئ��ەدرێ  پێ  دەرگاكانی  بە 
نەتوانێت  تر  كەسێكی  هیچ  تا  تاقیكردنەوەكانی،  لە  بێت  دڵنیا  و 
تاكەكەس  بێت.  مەبەستی  خۆی  مەگەر  كارەكانیەوە،  ناو  بێتە 
كە بۆی هەبوو بێتە ناو ئەو تاقیگانەوە سەرۆك ›ڕایمۆن‹ بوو. 
ڕێگەی  لە  دەكا،  بوێ، سەردانی  پڕۆژەكەی  ناو  هەر جێگەیەكی 
كۆدی  بوون  شەپۆلەكەدا  لەناو  پاسەوان  وەك  ڕۆبۆتانەی  ئەو 

دەرگاكانی بۆ دەكرایەوە. 
م��اددە  گ���ەڕان و پشكنینی  ل��ە  ب�����ەردەوام  م��اوەی��ەك��ە  ئ���ەوا 
هێندەی  كە  دەستمەوە  ئامێرەكەی  ڕێگەی  لە  ج��ی��اوازەك��ان��دام، 
كاتژمێرێك دەبێت و دەتوانم وەك كۆمپیوتەرێكی ئاسایی بەكاری 
بهێنم، لە ڕێگەیەوە وێنەو نووسین و زانیاری بەرفراوانم دەست 
دەكەوێت، ئەم ئامێرە ئەوەند فراوانە، كە دەتوانێت لە ڕێگەی ئەو 
قەبارە  وێنەیەكی  شێوەی  بە  دەردەچێت  لێی  كە  ڕووناكییەوە 
گەورەی 30سم بە55سم زانیارییەكان لەسەر ڕوویەكی بەردەمم 
هەموو  داواك��ردن��ی  و  كۆكردنەوە  و  دەرهێنان  دەدات.  نیشان 
گوێم،  ناو  ئامێرەكەی  كە  گوفتارەوەیە  ڕێگەی  لە  زانیارییەكان 
كارەكانی ڕادەپەڕێنێ. ئەوەندە بەسە تەنیا ناوێك یان ناونیشانی 

ڕێگەی  لە  چركەیەكدا  چەند  ماوەی  لە  بكەم،  ئاراستە  بابەتێكی 
ئەو شاشە ڕووناكییەوە كە لە ئامێرەكەی دەستمەوە دەردەچێ، 

دەیخستە پێش چاوم. 
سەرسوڕهێنەرەوە  ئامێرە  ئەم  ڕێگەی  لە  زۆرم  زانیاریەكی 
بەدەست هێناوە، بەڵام تا ئێستا ئەنجامێكی دڵخۆشكەرم بەدەست 
بە  پەیوەندی  بتوانێت  ب��دۆزم��ەوە  وەه��ا  شەپۆلێكی  تا  نەهێناوە 
مێشكی مرۆڤەوە بكا. هەرچەندە باوەڕم بە قسەكانی پڕۆفیسۆر 
بتوانم  ئاستەمە  دەكردمەوە،  دڵنیای  لەوە  ب��ەردوام  نییە،  ئارۆن 
لە ڕێگەی شەپۆلە كارۆموگناتیسیەكانەوە پەیوەندی بە مێشكەوە 
ئەو، گومانی زۆریان لا دروست كردبووم،  بكەم. بۆچوونەكانی 
بیرۆكەی  بێت  مەبەستی  ئ��ارۆن  دەك��رد،  هەست  وام  زۆرج��ار 
پڕۆژەكەم بۆ خۆی ببا، ئەو گومانێكی گەورەی لە ناخمدا دروست 
كردبوو، بەدەست خۆم نەبوو كاتێك ئەوم بینیبا، زمانم دەبووە 
پەڵاس و هەستم بە ترسێكی نامۆ دەكرد لە بەرامبەری. زۆرجار 
پرسیاری كار و تاقیكردنەوەكانی لێ دەكرم، باسەكەم ئەگۆڕییە 
گومانەوە  بە  ئ��ەوەن��دە  خێزانی.  درۆس��ی��ای  هەواڵپرسینی  س��ەر 
ڕەفتاری دەكرد، تەنانەت باوەڕیشم، بەوە نەبوو درۆسیا بەهۆی 

تاقیكردنەوەكەی ›دایڤید‹ەوە بیر و كەسایەتیی شێوابێت. 
من تا ئێستا دایڤیدم نەبینیوە، تەنانەت ناشزام شێوەی چۆنە و 
چۆن بیر دەكاتەوە، تواناكانی تا چەندە لە بواری تاقیكردنەوەكانی 
سەر شەپۆلەكانی مێشك. تەنانەت تائێستاش سەرۆك ڕایمۆن بۆ 
نەهێناوە.  ناویشی  نەكردووم و  تەنیا جارێكیش باسی ئەوی بۆ 
ب��ەڵام ئ���ارۆن ب��ۆ خ��ۆی ئ��ەو گ��وم��ان��ەی لام دروس���ت ك���ردووە. 
هەموو  لە  گومان  شێوەیە  بەو  تا  بم  نەخۆش  هێند  ناكەم  بڕوا 

شتەكان بكەم، یان لێیان بترسم. دڵنیام قسەو ڕەفتارەكانی خۆی 
سەرچاوەی هەموو گومانەكانن. ئا... ئێستا بە بیرم هاتەوە، دوور 
ئەو كێشە كۆنەوە  بەهۆی  ئارۆندایە  ناخی  لە  كینەیەی  ئەو  نییە 
ئارۆن  كاتێ  دابوو.  ›تبوك‹ ڕووی  زانكۆی  لە  پێشتر  كە  نەبێت 
شەپۆلی  ب��واری  لە  ماستەر  بڕوانامەی  سەرپەرشتیاری  وەك 
قوتابییەكانی  لە  یەكێك  داڤید  دەك��رێ.  دیاری  كارۆموگناتیسیدا 
دەبێت و لە ئەنجامی، هەڵەیەكی زۆری داڤیدەوە لە لێكۆڵینەكەیدا، 
پێ  ناپەسەندی  پلەی  و  دەك��ا  ئاراستە  توندی  ڕەخنەی  ئ��ارۆن 
دەیەوێت  داڤید  دەمەبۆڵەیان،  دەبێتە  لەمەوە  ئیتر  دەبەخشێت، 
پەلاماری ئارۆن بدا، بەڵام دكتۆرەكان ڕێگری لێ دەكەن و بەو 
هۆیەشەوە داڤید لەو بڕوانامەیە بێبەش دەكرێ، ناچار بۆ جارێكی 

تر لەسەر هەمان بابەت دەست بە خوێندن دەكاتەوە. 
ئارۆن، هەمیشە سەرۆك ›ڕایمۆن‹ی بە هاوكاری داڤید دەزانی، 

دەیگووت:
ئەوە  شایەنی  وا،  دەبەنگێكی  هەرگیز  نەبوایە،  ڕایمۆن  ئەگەر 
نییە ببێتە خوێندكار، ئەو هەر بۆ ئەوە باشە وەكو گوێدرێژێك، 

باری زانكۆی پێ بگوێزرێتەوە.
ئارۆن سەرزەنشتكردنی ›داڤید‹ی كردبووە خوویەك، بەردەوام 
لە هەموو قسەكانیدا دەیهێنایەوە. هۆكاری دەستبەسەربوونیشی 

دەگەڕاندەوە بۆ هەموو ئەو كێشانەی لەگەڵ ئەودا هەیبوو. 
دەبێت بیر لە شێوازێك بكەمەوە بۆ دۆزینەوەی شەپۆلەكانی 
مێشك، كاركردن لە بوارێك تا ئێستاش هیچ كەسێك نەیتوانیوە 
دوای  بە  گ��ەڕان  نییە،  ئاسان  كارێكی  هەڵقورتێنێت،  تێ  خ��ۆی 
دۆزینەوەی پێكهاتەیەكی ئاڵۆز كارێكی تاقەت پڕووكێنە، ئەوەندە 

تایبەتیم  هەستێكی  ك��ردووەت��ەوە  مێشك  پێكهاتەكانی  لە  بیرم 
كاتانەی  ئەو  بەتایبەت  دروستبووە،  لا  مرۆڤەكان  بە  بەرامبەر 
شەپۆلەكانی  لە  بیر  ب��ەردەوام  خوویەك،  بووەتە  ئەوە  دەپەیڤن. 
هەموو  بەناو  و  دەب��ن  دروس��ت  چ��ۆن  كە  دەك��ەم��ەوە  مێشكیان 
هەستەوەرەكانی مێشكیاندا چۆن گوزەر دەكەن! دەبێت نهێنی ئەو 

شەپۆلانە لە كوێی مێشكدا بێت! شێوە و پێكهاتەیان چۆن بێت! 
من ئەوە دەزانم لە ڕێگەی پێنج هەستەكەوە شەپۆلەكانی بینین 
و بیستن و بەركەوتن و چەشتن و بۆنكردن، دروست دەبن و 
جیاوازن  زۆر  شەپۆلانە  ئەو  ب��ەڵام  دەكرێن.  مێشك  ئاراستەی 
ڕێگەی  لە  دەب��وو  نا  ئەگەر  كارۆموگناتیسییەكان،  شەپۆلە  لە 
هەموو ئامێرە سادەكانی ناردن و گەیاندنی زانیاریەكانەوە وەك 
ڕیسیڤەری سەتەلایت و ڕادیۆ و تەلەفزیۆنەكان بەئاسانی هەستمان 
پێ كردبان، بەڵام شەپۆلەكانی مێشك، نهێنیەكی تایبەتیان هەیە، 
لەوانەیە لە نهێنیی دروستبوونی گەردوون و هەسارەكان بچێت، 
یان ئەو نهێنییە بێت كە بەدرێژایی مێژوو، مرۆڤایەتی بە دوویدا 

دەگەڕێت. 
لە  نهێنییەی  ئەو  بكەمەوە  پێكهاتەیەك  لە  بیر  دەبێت  ئێستا 
و  تاقیگەیە  ئەم  ناو  دێمە  ڕۆژێك  هەموو  دابێت،  حەشار  خۆیدا 
چەند ماددەیەك بە چەندین بڕی جیاواز تێكەڵ دەكەم، بە ئومێدی 
ئەوەی ئەو ئەندێشە مەحاڵەی لە مێشمكدایە، بیكەمە ڕاستی. بۆ 
ئەوە هەڵیان بژرادووم، كە لە ناخی خۆمدا بڕوایەكی بەهێزم بە 

خۆم هەیە وێنای ئەو دۆزینەوەیە ئەكەم. 
بكە،  ڕایمۆن  س��ەرۆك  سەردانی  ئێستا  تكایە  ئاریا..  »بەڕێز 
»تكایە  دەك���ەم���ەوە«...  »دووب����ارەی  پ��ێ��ت��ە«....  پێویستی  ك��اری 

پێتە«...  پێویستی  كاری  بكە،  ڕایمۆن  سەرۆك  سەردانی  ئێستا 
»سوپاس«.

دانیشتن لەگەڵ سەرۆك ڕایمۆن، چێژێكی تایبەتی هەیە، ئەو 
بەشی  ئەو  مرۆڤەكان.  تێگەیشتنی  لە  هەبوو  تایبەتی  نهێنیەكی 
لە دەرون��زان��ی��دا  پێدەچوو  ب��ەڵام  ك��ردب��وو،  ت��ەواو  ئ��ەن��دازی��اری 
ئەزموونێكی باشی هەبێت، كاتێك سەردانیم دەكرد، وەك ئەوەی 
لە  منداڵیەوە  لە  كە  دەكرد  دیوارە  بەو  هەستی  بێت،  ناخمدا  لە 
ناخمدا گەورە بووە. بەردەوام چیرۆكی ئەو پەیوەندیانەی خۆی 
كچەكانی  لەگەڵ  هەرزەكاریدا  تەمەنی  لە  كە  دەگێڕامەوە  بۆ 
دڕندەیەك  وەك  سێكسی  چیرۆكەكانیدا  لە  هەیبووە.  زانكۆدا 

دەچواند:
»ئەگەر ئەو ئارەزووە سێكسەی لە ناختدایە، ئازادی نەكەیت، 
دەربازبوون،  بۆ  دەك��ات،  وێران  ناخت  دڕندەیەك  وەك  بە  دڵنیا 
خۆت  بە  بێئەوەی  دەتوانێت  دەك��ا.  داگیر  هۆشت  بیرو  هەموو 

بزانیت، كۆنترۆڵی هەموو بیر و هەستەكانت بكا«.
لە  دڕندەیە  ئەو  بوونی  بە  هەست  من  دەگ��وت،  ڕاستی  ئەو 
ناوەوەی خۆمدا  لە  ناخمدا دەكەم، وا هەست دەكەم ڕۆژب��ەڕۆژ 
بەرەو داڕمان دەچم، بەڵام چی بكەم، ئەو دیوارە گەورەیەی لە 
ئەوە هێزێكی  بكەم،  ئازاد  ناخم  نادات دڕندەكەی  ناخمدایە ڕێگە 
ناخم  ناو  بەربەرستەی  بەو  ه��ەرەس  بتوانم  تا  دەوێ��ت  مەزنی 
ڕایمۆن  وەك  كەسێكی  دەبێت  دڵنیام  بكەم!  چی  باشە  بهێنم، 
بتوانێت هاوكارم بێت، كاتێك ئەو دەبینم، هەست بە بوونی ئەو 
هێزە دەكەم، دەمەوێت بەردەوام گوێم لەو چیرۆكانە بێت كە بە 

دەنگێكی هێمن و نەرم، بۆم دەگێڕێتەوە.

بوو،  سەرمانگ  پ��ڕۆژەی  سەرۆكی  ئەوەی  لەگەڵ  پیاوە  ئەو 
بەڵام لە ڕواڵەتدا، ئەوەندە سادەبوو، كە لەگەڵ هەموو كەسێكدا 

خۆی دەگونجاند. زۆرجار بەگاڵتەپێكردنەوە، بەخۆی دەگوت. 
دەوەستم،  هاوڕێم  زاناكانی  لەگەڵ  كە  باڵابچووك  »منێكی 
پێكەنینم بە خۆم دێت، پێیان دەڵێم. من لە هەمووتان بچووكترم، 

بەڵام لە ئەزموندا لە هەمووتان گەورەترم«.
ئەوانیش بەگاڵتەئامێزێكەوە وەڵامیان ئەدایەوە:

»بۆیە بوویتە سەرۆك چونكە لە هەموومان بچوكتریت«. 
ئەم ڕەفتارانەی ڕایمۆن، وای دەكرد زیاتر متمانەم بە وتەكانی 
ئارۆن نەبێت، ڕۆژبەڕۆژ ئارۆن لە لام وەك پیاوێكی نەخۆش و 

بێدەسەڵات دەهاتە پێش چاو. 
بە یەكێك لە ئۆتۆمبێلە ڕۆبۆتەكان خۆم گەیاندە لای سەرۆك 
ڕای��م��ۆن، ڤێلاكەی ڕای��م��ۆن دەك��ەوێ��ت��ە ك��ەن��اری گ��وم��ەزەك��ەوە، 
هێواش  كارەباوە،  وزەی  بە  كاركردنیان  بەهۆی  ئۆتۆمبێلەكان 

دەڕۆیشتن، ماوەی پانزە خولەكێكی دەوێت بگەمە ڤێلاكەی. 
سەرۆك ڕایمۆن لەگەڵ پڕۆفیسۆر كڵارك، بەرامبەر بە یەك 
دانیشتوون، بە شێوەیەك سەریان لێك نزیك بوو، دیار بوو باسی 
بابەتێكی تایبەتییان دەكرد، دەرگای ژوورەكەی كرابۆوە، دیاربوو 
لە چاوەڕوانی مندا بوو. بەهێمنی لەبەردەم دەرگاكە وێستەیەكم 
ب��دەم.  نیشان  خ��ۆم  ئ��ام��ادەب��وون��ی  ئ���ەوەی  مەبەستی  ب��ە  ك��رد 
ڕایمۆن بێئەوەی لێم بڕوانێت، بەدەست ئاماژەیەك دەكا كە بێمە 
ژوورەوە، بەچەند هەنگاوێك خۆم گەیاندە نزیكیان، ڕایمۆن داوام 
دانیشم.  بوو  كلارك  تەنیشتی  لە  كورسیەی  ئەو  لەسەر  لێدەكا 
هەردووكیان بەگەرمی بەخێرهاتنیان كردم، ڕایمۆن ڕوو دەكاتە 

كلارك، منی پێ دەناسێنێ. 

»بەڕێز ئاریا، خوێندكاری دكتۆرایە«. 
كلارك بە زەردەیەكەوە دەستەكانیم بۆ درێژ دەكا و تەوقەیەكی 
گەرمم لەگەڵ دەكا، منیش بە هەمانشێوە بە ڕێزێكەوە دەستەكانی 

دەگوشم. دەڵێت
هیوادارم  دیاریت،  زی��رەك  كوڕێكی  بەڕاستی  »خۆشحاڵم.. 

سەركەوتوو بیت«.
باڵایەكی  چوارشانەیە،  سەرزلی  پیاوێكی  كلارك،  پڕۆفیسۆر 
مامناوەندی هەیە، بە ڕواڵتدا تەمەنی نزیكی شەستوپێنج ساڵێك 
دەبێت، چاویلكەیەكی پزیشكیی لە چاودایە، خاڵی وردی قاوەیی 
مووەكانی  زۆری  بەشی  شاردووەتەوە.  سوورەكەی  دەموچاوە 
هەڵگەڕاوە.  سپی  و  داوە  لەدەست  زەردەك���ەی  ڕەنگە  س��ەری، 
تەمەنتر  كەم  ڕایمۆن  بەڵام  بوو  تەمەنی  هاو  ڕایمۆن  هەرچەندە 
ڕایمۆن  ئەوەتا  بووبوون،  تەنیا لاجانگەكانی سپی  دەردەكەوێت، 
پیاوێكی  وەك  كەچی  ب��ووە،  تەنك  لاوە  ه��ەردوو  لە  ناوچەوانی 
بە ڕواڵەتی  بەردەوام گرنگی  دیار دەكەوێت.  پەنجا ساڵ  تەمەن 

خۆی ئەدا. 
ڕایمۆن لەسەرقسەكانی بەردەوام دەبێت: 

»كلارك.. بۆخۆت باش دەزانیت، ڕێگەدان بە هەموو كەسێك 
زان��ك��ۆی  س��ەرۆك��ی  ل��ەلای��ەن  بخوێنێت.  ل��ێ��رە  ك��ە  نییە  ئاسایی 
›تبوك‹ەوە ئاگاداریان كردمەوە سەبارەت بە لێهاتوویی و ژیری 
بۆیە،  هەر   ،  Iq 138، دەگاتە  زیرەكییەكەی  ڕێژەی  كە  ›ئاریا‹ 
لە  دڵنیام  بۆنارد،  بانگهێشتكردنیم  داواك��اری  كات،  زووترین  بە 
لە  ناوی  ك��ارەی،  بەو  دەتوانێت  دەبێت.  سەركەوتوو  كارەكەیدا 

مێژووی ئێرەدا تۆمار بكا. 

لەگەڵ ئەو ستایشەی ڕایمۆن، هەستم بە گوڕێكی زۆر كرد. 
گەورەی  هیوایەكی  دەك��ردەوە.  بیری  شێوەیە  بەو  هەمیشە  ئەو 
ناخمدایە تێكی  لە  بتوانم ئەو ترسەی  پێم دەبەخشی. بۆ ئەوەی 
بشكێنم، بەڵام چۆن! تۆبڵێی كڵارك وەك من هەستی بەو ترسە 
بۆهێڵی  لە  كە  لەو گۆڕانكاریانە دەكردەوە  بیری  كاتێك  كردبێت 
ڕووەكەكاندا كردووێتی! دڵنیام ئەویش هەستی پێ كردووە، بەڵام 

چۆن توانیویەتی تێكی بشكێنێ! ئەوە نازانم! 
كلارك، بە وتەكانی ئەو، سەرێكی ڕەزامەندی بۆ لەقاند. ڕایمۆن 

لەسەر قسەكانی بەردوام دەبێت.
»بەڕێز ئاریا.. پڕۆفیسۆر كلارك، كارەكانی لێرە تەواو بووە. ئەو 
داهێنانێكی گەورەی ئەنجام داوە. سەركەوتنێكی تری لە مێژووی 
ڕادەگەیەنرێ،  ك��ارەی  ئەو  نزیكانە  بەم  ك��ردووە،  تۆمار  ئێرەدا 
بەڵام لەبەر كارەكەی تۆ، داوام لێ كردووە كە بۆ ماوەیەكی تر 
لێرە بمێنێتەوە و وەك سەرپەرشتیارێكی بڕوانامەكەت هاوكاریت 
بكا. ئەو دەتوانێت لە بواری زانستی خانەكانی مێشكدا. زانیاری 

تەواوت پێ بدا. ئەوەت پێ گونجاوە؟«.
هەبێت  ه��اوك��اری  بە  پێویستیت  نییە  دڵخۆشكەرتر  »ل��ەوە 
ڕێگا  و  بگرێ  دەستەكانت  توانایەكەوە،  هەموو  بە  كەسێك  و 
خۆبەخشانە  مرۆڤە  ئەو  دڵنیام  بكاتەوە،  ڕۆشن  بۆ  تاریكەكانت 
زۆر  هەڵكەوتێكی  ئەوە  ژیانتەوە،  ئاسادێنە  فریشتە  وەك  كەمن، 
دەگمەنە، لەوە دەچێت من یەكێك بم لەو ملیۆنان كەسەی تووشی 
هاتووم. هەست بە ئارامی و نزیكبوونەوە لە هیواكانم دەكەم. لەوە 
دەچێت، كڵارك ئەو كلیلە بێت كە یەكەمین دەرگای خەونەكانم بۆ 

دەكاتەوە. من وای دەبینم. تۆبڵێی وابێت، نازانم! 

»من شانازی بە بەڕێزتانەوە دەكەم. ئەوە بۆ من، هاندەرێكی 
و  هاوكار  كلارك،  بەڕێز  وەك  زانایەكی  كە  بەتایبەت  گەورەیە. 

چاودێرم بێت. هیوادارم بتوانم، ببمە جێگە شانازی بۆ ئێرە«.
كلارك بە خەندەیەكەوە وتەكانی لە دەمم سەندەوە و ڕووی 
ڕێك  چاوی  قۆقزەكەی  چاویلكە  ڕاستی  دەستی  بە  و  كردم  تێ 

دەخات. 
»بۆئەوەی سەركەوتوو بیت، پێویستە سەرەتا زانیاری لەسەر 
شەپۆلەكانی مێشك بەدەست بهێنی، كارەكە بەو شێوەیە دەبێت. 
مێشكەوە.  پێكهاتەی  هاوشێوەكانی  م��اددە  ڕێگەی  لە  پاشان 
بەدەست  شەپۆلانە  ئ��ەو  بتوانیت  تاكو  بدۆزیتەوە  تێكەڵەیەك 
كارۆموگناتیسیەكان  شەپۆلە  لەوەی  دەكەمەوە  دڵنیات  بهێنیت. 
ناتوانن ئەو كارە بكەن، ئەوە كارێكی زۆر ئەستەمە. سەرەتا كە 
باسی بیرۆكەكەی تۆی بۆ كردم ئەوەم بە ›ڕایمۆن‹ وت، هەربۆیە 

پێم خۆش بوو هاوكاریت بكەم«. 
ڕاگ��رت��ووە.  ك�الرك  قسەكانی  ب��ۆ  گوێی  وردی  ب��ە  ڕای��م��ۆن 
چاوە  ناو  بچێتە  نەماوە  ئ��ەوەن��دەی  دەڕوان��ی  لێی  بەشێوەیەك 
ڕوویەكی  بە  دی��ارە،  دڵخۆش  زۆر  بەقسەكانی  بچكۆلەكانیەوە 

گەشەوە، دەستی كێشا بە شانیدا. 
»دەبێت ئەمەریكا شانازی بە پیاوێكی وەك بەڕێزتانەوە بكا، 
دنیادا  لە  نیشتمانەكەتان  ناوبانگی  توانیتان،  ئێوە  وەك  كەسانی 
بە  ڕاژە  گەورەترین،  كارانەتان  بەم  ه��ی��وادارم،  بكەنەوە.  ب��ەرز 

مرۆڤایەتی پێشكەش كەن«.
لەو  جیاواز  دەبینرێ،  كڵاركەوە  ڕووی  بە  شەرم  هەستێكی 
نامۆوە دروست دەبێت. هەستێكی  لە ترسێكی  شەرمەی من كە 

بە دەنگە  ناخیدا، ئەو شەرمەی ڕەوان��دەوە.  لە  خۆبەگەورەزانین 
گڕەكەی وەك ئەوەی وتارێك بخوێنێتەوە دەپەیڤی. 

»بەدڵنیاییەوە، زانست و تەكنۆلۆجیا دەبێت هەمیشە لە ڕاژەی 
دەمانەوێت،  دروستكەرێتی.  خۆی  م��رۆڤ  چونكە  بێت.  مرۆڤدا 
بیرو ژیانی مرۆڤایەتی بە زانست ڕۆشن بكەینەوە، وەك چۆن لە 

مێژەوە، بەو شێوەیە بیرمان لێ كردووەتەوە«.
ڕایمۆن بە قسەكانی، خەندەیەكی كرد و سەرێكی ڕەزامەندی 

بۆ لەقاند. 
كلارك ڕوو دەكاتە ڕایمۆن و دەستی تەوقەی بۆ درێژ دەكا، 
و  ق��ورس  دەستە  ڕوان���ی.  لێمی  ئ��ارام��ەوە  نیگایەكی  بە  پاشان 

ئەستوورەكانی خستە سەر شانم، بە هەستێكی باوكانەوە وتی:
پەیوەندیمان دەبێت، لەكاتێكا پێكەوە دادەنیشین و سەبارەت بە 

كارەكەت قسەدەكەین، باشە؟
بە چەند هەنگاوێكی هێمن لەنێو دەرگاكەوە خۆی ون كرد. 

میهرەبانی، نەرم و نیانی، ڕووبەڕووبوونەوەی ئەستەمەكان، 
ویستی  بەبێ  ئەوانەی  مەزنەكانن،  پیاوە  سیفەتی  ئەوانە  هەموو 
خ��ۆی��ان م��ێ��ژوو دروس���ت دەك���ەن. وەس��ت��ان ل��ەت��ەك ئ��ەو ج��ۆرە 
لە  بكەیت.  مەزنیی خۆت  بە  هەست  دەك��ەن  لێ  وات  مرۆڤانەدا، 
قسەكانیا بەتەواوی هەستم بە گەورەیی و بە بوونی خۆم دەكرد. 

بوونێك، دڵنیایی سەركەوتنی لە ناخمدا دروست كرد. 
مانەوەی كلارك بەتەنیا لەبەر هاوكاری من نەبوو. ئەو بۆ خۆی 
حەزی بە مانەوەی زیاتر دەكرد لەسەر مانگ. زۆری زاناكان و 
ئەو كەسانەی بۆ كاری پڕۆژەكان دەهاتن، هەستێكی جیاوازیان 
نەبوو،  زەوی  س��ەر  وەك  مانگ  س��ەر  كەشی  ژی��ان.  بۆ  هەبوو 

كە  تەكنۆلۆجیا،  بەرزی  ئاستێكی  و  داهێنان  لە  سەیر  جیهانێكی 
مەردوومی سەرسام دەكرد خەونی ئەوان بوو. ئەوان بۆ خۆیان 
داهێنانەكان  ئاسۆی  زیاتر  زیاترو  تا  خولقاندبوو،  ژیانەیان  ئەو 

فراوانتر و گەورەتر بكەن. 
ڕۆب��ۆت��ەك��ان ب��ەب��ێ م��ان��دووب��وون ك��اری��ان دەك����رد، هەموو 
لای  بە  خۆشتر  هەموو  لە  دەكرد.  دابین  زاناكانیان  پێداویستیی 
زاناكانەوە ئەوە بوو، دەیانتوانی لە كەشێكی ئارام و دوور لە كێشە 
كۆمەڵایەتییەكان، كاریان كردبا و بیر و هۆشیان سافتر دەبوو، 
زۆریان وەك نەریتێكی خۆیان كە دەهاتنە سەر مانگ، بەتایبەت 
زانا بەتەمەنەكان، ڕاستەوخۆ سەردانی یانەكانی شەوانیان دەكرد، 
زۆری شەوەكانیان لەگەڵ كیژە سۆزانییە كەمتەمەنەكان بەسەر 
دەبرد. ئەم كارە زیاتر لە لایەن ›ڕایمۆن‹ەوە ڕێگە پێدراو بوو. 
ئەو وای بۆدەچوو، دووركەوتنەوەی زانایان لە ژن و منداڵەكانیان، 
ب��ەردەوام  بتوانن  و  بێت  ئ��ارام  بیریان  تا  دەبێت  باش  هاوكاری 
پەیوەندیە  بەتابیەت،  ب��ن.  دۆزی��ن��ەوەك��ان��دا  و  داهێنان  بیری  لە 
سێكسیەكان لەگەڵ سۆزانییەكاندا دەبێتە پاڵنەرێكی سەرەكی بۆ 
ئارامی و دووركەوتنەوە لە بارگرژییە دەرونییەكان. ئەو هەر لە 
هەر  كە  داب��ووم  پێ  ڕێگەی  وتبوو.  منیش  بە  ئەوەی  سەرەتادا، 
مەرجێك  بە  بكەم.  كارە  ئەو  دەتوانم  بێت  لێ  ئ��ارەزووم  كاتێك 
بۆئەو  جەستەیی  و  دەروون��ی  چاودێری  ›كریستینا‹وە  لەلایەن 

سۆزانیانە كرابێت. 
پ��ڕ ب��ە دڵ���م ت���ام���ەزرۆی دەك����ەم، دەم���ەوێ���ت گ���ەر ب��ۆ تەنیا 
جارێكیشە ئەو حەزەی ناخم دابمركێنمەوە كە وەك مۆتەكەیەك 
هۆشی  بیرو  هەموو  تەنانەت  دەنوێنێ.  خۆی  ڕەفتارەكانمدا  لە 

دۆزینەوەكەشمی داگیر كردووە، لە بەرامبەریدا هەست بە لاوازی 
دەكەم. 

لەیادمە وەك ئەوەی ئێستا شتەكان ڕوو بدا، تاقیكردنەوەكان 
ئاڵۆز و فراوانن، هێندە بیریان لێ دەكەمەوە مێشكی تەواو ئاڵۆز 
كە  كەسێكە  بە  پێویستیم  و  ماندووم  دەك��ەم  هەست  ك��ردووم، 
بمدوێنێ، بۆ تەنیا ساتێكیش بێت دەروونم ئارام بكاتەوە. بە لای 
ئەو یانە شەوانەدا تێدەپەڕم كە كەوتووەتە بەرامبەر پەیكەرەكەی 
ڕۆبۆتێك  دەرگا  ب��ەردەم  لە  یانەكەوە  ناو  دەچمە  ئارمسترۆنگ، 
وەستاوە پێشوازی چوونە ژوورەوەم لێ دەكا، گوێم لە گۆرانییەكی 
تێپەڕ دەبم و دەچمە  یانەكە  لە دەرگ��ای دووەم��ی  هێمن دەبێت. 
لەناو  تر  ڕۆبۆتێكی  دێت.  جمەی  گەشتیاران  لە  هۆڵەی  ئەو  ناو 
هۆڵی یانەكە بە دەستی ئاماژەم بۆ دەكات لەسەر ئەو كورسییە 
دابنیشم كە مێزێكی بازنەیی لە بەردەمدایە. ڕووناكی ناو هۆڵەكە 
بەهۆی ڕەنگی سووری گڵۆپەكانەوە كەمێك تاریكە، لە دوورەوە 
بە ئاستەم دەتوانم شێوەی كەسەكان هەست پێ بكەم، دوای دوو 
خولەكێك ڕۆبۆتێكی كچ بە سینییەكەوە دێت و هەندێك میوەی 
مۆز و پرتەقاڵ و سێو بە ئامادەكراوی لە بەردەمم دائەنێت، بە 

دەنگێكی هێمن دەڵێت:
»ب��ەخ��ێ��ر ب��ێ��ی��ت، دەت���وان���م ب��زان��م ب��ەڕێ��زت��ان ئ�����ارەزووی چ 

خواردنەوەیەك دەكەن؟«.
تا  ناكەم،  ئارەزووی هیچ خواردنەوەیەكی كحولی  من هێشتا 
ئێستاش نازانم تامی چییە، بۆئەوەی گۆڕانێك لە خۆمدا بكەم، داوای 
پەرداخێك لەو شەرابە دەكەم كە ئارۆن بەردەوام دەیخواردەوە، 
ڕۆبۆتەكە پاش خولەكێك شەرابەكە دێنێ. هەست دەكەم چاوەكانم 

هۆڵەكە  ناو  ئەوانەی  ئێستا  دەكرێنەوە،  هۆڵەكە  تاریكیی  لەگەڵ 
ڕوونتر دەبینم. سۆزانیەكان بەشێوەیەكی بڵاو دانیشتوون، چاوە 
چەند  ئ��ەولام��ەوە  ئەملاو  لە  سەرمە،  لە  شەهوەتەكانیان  لە  پڕ 
گەشتیارێكی لاو، بەتەنێ دانیشتوون. لەلای مێزەكەی تەنیشتمەوە 
لەسۆزانیەكان  یەكێك  نێزیكی شەست ساڵان،  بەتەمەنی  پیاوێك 
لە جێگەی  دەكەن.  قسە  بەنزمی  بۆخۆیان  دانیشتووە.  لایەوە  لە 

خۆمەوە گوێبیستیان دەبم:
»بۆ یەك كاتژمێر، سێسەد دۆلارم دەوێت، دەتوانیت دوو جار، 

یان سێ جار بیكەی«.
جارێك  تەنیا  من  كەمە،  م��اوە  ئ��ەو  بۆ  زۆرە  پ��ارەی��ە  »ئ��ەو 

دەتوانم«.
نیمچە  جلێكی  سۆزانییەكان  ئەگێڕم،  هۆڵەكەدا  بەناو  چاوێك 
بە  لەسەرمە،  شەهوەتەكانیان  پڕ  چ��اوە  ل��ەب��ەردای��ە،  ڕووت��ی��ان 
بۆیان  هەستم  بمناسن.  ئ��ەوەی  وەك  دەڕوان���ن  لێم  شێوەیەك 
بۆ لای  گەشتیارەكان  ئەوەی سەرنجی  بۆ  هەندێكیان  دەبزوێت، 
خۆیان كێش بكەن، بە پێڵاوە پاژنە بەرزەكانیانەوە چەندین جار 
خۆیان  جەستەی  هۆڵەكەدا  بەناو  شتێكەوە  هێنانی  بیانووی  بە 
بەڕاستی  دەس��وڕێ��ن��ن،  گۆشتنەكانیان  سمتە  دەك���ەن.  نمایش 
سووچێكی  لە  دەك��ەم  كچێك  تێبینیی  بزوێنە.  هەست  نمایشێكی 
هۆڵەكەدا دانیشتووە. بە نیگا پڕ لە شەهوەتەكەی سەرنجم بۆ لای 
بەسەر  لولەكەی  و  درێژ  پرچە  نییە.  دەكا. خراپیش  خۆی كێش 
شان و ملیدا بڵاو بووەتەوە. ئێسك باریكە. وای دەیبینم باڵایەكی 
دوو  وەك  كوڵمەكانی  ئەستورن،  لێوەكانی  هەبێت.  مامناوەندی 

گڵۆپی سوور لەبەر چاوم ئەدرەوشێنەوە. 

پێدەچێت  نایبینم،  ئاسایی  نابێت.  تێر  تێڕوانینم  لە  ئەویش 
بمناسێت، تۆبڵێی یەكێك نەبێت لە هاوڕێكانی زانكۆم! بڕواناكەم. 
لەوانەیە ناچارم بكا كە بانگهێشتی لای خۆمی بكەم، ماوەیەك چاوە 
پڕ حەزەكانمی لێ دوور دەخەمەوە. ئەو پیاوەی لە تەنیشتمەوە 
سەرقاڵی سەودا بوو لەگەڵ سۆزانییەك، دیارە پێك هاتن، بۆیە 
ئاگری  كە  دەڕۆن  سەرەوە  ژوورەكانی  بەرەو  پێپلیكانەكاندا  بە 
ناخیان تیادا دادەمركێتەوە. چاوەڕوان دەبم، بزانم چی ڕوودەدات! 
زاتی  چۆن  ب��ەڵام  ببینم.  چاوەكانم  بە  ئەزموونە  ئەو  دەمەوێت 
 ، دەبم  هێمن  دەنگێكی  گوێبیستی  نازانم!  بۆخۆیشم  بكەم!  ئەوە 
كە بەچەند وشەیەك هەموو ژێكانی ناخم ئەبزوێنێ‌ ، كاتێك ئاوڕ 
ئەدەمەوە ،دەبینم  ئەو كیژەی لێمی دەڕوانی، وا لە تەنیشتمەوەیە: 

»دەتوانم كەمێك لات بمێنمەوە؟«. 
بە  ئەكرد،  تێبینییم  دوورەوە  لە  كە  جوانترە  ل��ەوە  زۆر  ئەو 

هەستێكی خۆشبەختیەوە بۆی دەپەیڤم:
»فەرموو.. تكایە.. فەرموو دانیشە«. 

بە  دان��ی��ش��ت.  و  ڕاكێشا  كەمێك  تەنیشتمی  كورسییەكەی 
خەندەیەكەوە لێم دەڕوانێت، بێشەرمانە ڕەفتار دەكا، بە دەستەكانی 

پرچە لول‌و ئاڵۆسكاوەكەی لەسەر ڕووی لا ئەدا:
»ناوم ئەنجێلایە«.

بەگومانێكەوە لێی دەڕوانم.. دۆخەكە بە لامەوە ئاسایی نییە.. 
دڵم كەمێك خێرا لێ ئەدا، بە شەرمێكەوە پێی دەڵێم:

»منیش ناوم ئاریا-یە«.
قووڵایی  لە  ب���ەردەوام  بێت،  گەمەكە  سەرەتای  ئ��ەوە  ڕەنگە 
دەكەم  هەست  وا  نییە.  قسەكردنم  توانای  دەڕوانێت.  چاوەكانم 

مێشكم تەواو خاڵییە لە هەموو شتێك، ماوەیەك بێدەنگ دەبین، 
چاوەڕوانی دەكەم شتێك بڵێ پاش كەمێك ئەو دەستپێدەكاتەوە :

»لەوە دەچێت بەڕێزتان یەكەم ڕۆژتان بێت لێرە!«.
»نەخێر زیاتر لە دوو مانگە لێرەم«.

»واو... ئەی چۆنە تا ئێستا نەمناسیویت،..سەیرە..«.
دڵنیام لەوەی بە گەشتیارم دەزانێت، تا بڵێی شۆخێكی هەست 
بزوێنە. لە چاوە قاوەییەكانیدا شتێكی جیاواز دەبینم. بە نیگایەكی 
بوونی  بە  هەست  لەچاوەكانیەوە  دەڕوان��ێ��ت   لێم  عاشقانەوە 
عەشقێك ئەكەم كەوەك تاڤگەیەك دەڕژێتە ناخمەوە وكەفوكوڵی 

هەراسانم دەكا ،بەهەمان هەستی ئەو وەڵام ئەدەمەوە. 
»من لێرە، بۆ بڕوانامەی زانكۆ دەخوێنم.. لەوانەیە بۆ ماوەیەكی 

درێژخایەن لێرە بمێنمەوە« 
مانەوەم  بە  دی��ارە  ك���ردەوە..  زیاتر  لێوەكانی  خەندەیەك  بە 

خۆشحاڵە:
»زۆر باشە.. كەواتە دكتۆر كریستینا-ش دەناسیت!«.

»بەدڵنیاییەوە، بۆچی؟«.
هەناسەیەكی پڕ لە ئازار هەڵدەكێشێ، بەدەنگێكی ناڕازییەوە:

»كەسێكی زۆر بێ بەزەییە، دڵنیام تۆش هەستی پێ دەكەیت، 
وا نییە!«

بە  هەست  چاوەكانیا  لە  بدركێنێ،  شتێك  دەیەوێت  وایە  پێم 
بێزاری دەكەم، دەمەوێت ئەو شتە بزانم. هەست دەكەم دڵی قوڵپ 

ئەدا.
نا.. من هیچ لە بارەیەوە نازانم.. دەتوانیت بۆمی باس بكەیت؟!«.
ڕۆبۆتێك پەرداخێك شەربەتی پرتەقاڵ لەسەر مێزەكە دائەنێت 

و دەڕوا، ئەنجێلا بە تیلەی چاوە جوان و گەورەكانی لە ڕۆبۆتەكە 
دەڕوانێت تا بە تەواوی دوور دەكەوێتەوە. ڕووم تێ دەكاتەوە:

هێلكەكانی  مانگانەمان،  سوڕی  دوای  هەردەم،  و  »هەمیشە 
و  قێزەون  زۆر  ئامێرێكی  بە  بێبەزەییانە  زۆر  منداڵدانمان  ناو 
بكات  ئەو شوێنەمان هیچ سڕ  بێئەوەی  ئازاردەر، دەردەهێنێت. 
ئێوەی  ئاریا  بەڕێز  بێزاركەرە،دڵنیام  زۆر  ئەمە  ئەكا.  كارە  ئەو 
بكە  ئ��ەوە  وێنای  تو   ، ناكەن  ئ��ازاران��ە  ج��ۆرە  بەو  هەست  پیاو 
تۆی  ئ��ازاری  هەمان  و  هەست  هەمان  كەخۆی  كەسێك  كاتێك 
مەبەستم   ، شێوازە   بەو  پێئەدا  ڕێگەی  ویژدانی  چۆن   ، هەیە 
ژانێكی  ،بەئازارو  جەستەدا  ناو  لە  هێلكەیە  دەرهێنانی  شێوەی 
زۆرەوە بەشێك لەجەستەی ناوەوەت دەربهێنن ، تۆ لەو ئازارە 
بێئەندازەیەش گەڕێ‌ كە هەموو كاتێك  وەك ئەو هێلكەیە ڕۆحم 
لەجەستەما جیا دەبێتەوە  ، لەوە ناخۆشتر ئەو ئازارە دەرونییە 
واهەستدەكەم  هەمیشە   ، لێدەستێنن  كۆرپەلەیەكت  هێلكەی  كە 
و  دەبەن  تۆبزی  بە  باوەشمدا  لەنێو  لەدایكبووم  تازە  منداڵێكی 
 ، هەبێت  ئ��ەوەم  توانای  بەبێئەوەی   ، دەب��ەن  بۆكوێی  ناشزانم 
تەنانەت پرسیاری ئەوەش بكەم چیلێدەكەن و بۆكوێی دەبەن ، 
دەمەوێت  بزانم  كۆرپەكانم  دەمەوێت سۆراغی  من  ئاریا  بەڕێز 
بۆچی  تێدەگەیت  لەوە  ئێستا   ، دڵنیابم  بونیان  و  سەلامەتی  لە 
ئەوپرسیارەت لێدەكەم.  بەڵام چی بكەین، بەهۆی ئەو بڕە پارە 
زۆرەی لێیەوە دەستمان دەكەوێت، ناچارین بەرگەی ئەو ئازارە 

زۆرە بگرین«.
من بۆ خۆم، ئەوەندە ئارەزووی پرسیارە تایبەتییەكان ناكەم، 

بەڵام ئەو قسانە پرسیارگەلێكی لە مێشكمدا وروژاند. وتم:

»ئاخۆ كریستینا ئەوەی بۆ چی بوێت! دەبێت ئەو پرسیارەی 
لێ بكەم«. 

»منیش نازانم! لە تۆ دەپرسم بۆ چییەتی! چ كارێكی پێی هەیە! 
تكایە ئەگەر شتێكتان لەبارەیەوە زانی تكادەكەم ئاگادارم بكەرەوە 

.«
هەست بە تەڕایی چاوە گەشەكانی دەكەم، دڵم ئازار دەچێژێت، 
دڕندانەیە  بەو شێوە  ئەنجێلا  دەبێت كچێكی جوانی وەك  بۆچی 
بۆچی  ژیان  دەك��ا!  وا  بۆچی  كریستینا  بكرێ!  لەتەكدا  مامەڵەی 
ئەوەندە بێبەزییە و وا لە مرۆڤەكان دەكا لە پێناوی مانەوەیاندا 
جەستەی  بە  ئ��ازار  گەورەترین  خۆشگوزەرانی،  كەمێك  بۆ  یان 
بووە!.پاشكەمێك  قیزەون  هێندە  بۆچی  مرۆڤایەتی  بدەن!  خۆیان 
بێدەنگی  ئەنجێلا قومێك لە گوشراوی پرتەقاڵەكە ئەدا، دەستێك 
بە چاوە تەڕەكانیدا ئەهێنێ. بە خەندەیەك گرژییەكەی ڕووخساری 

دائەپۆشێ:
»چی بكەین؟ بچینە سەرەوە؟«. 

دڵم دەگوشرێ، وێنای ئازارەكانی ناخی دەكەم.. دەمەوێت خۆم 
ئارام بكەمەوە بەڵام ناتوانم، دەبێت خۆم لەو دۆخە قوتار كەم، 
بە دوای بیانوویەكدا دەگەڕێم، دڵنیام لەوەی ناتوانم هیچ شتێك 
بكەم، واهەستدەكەم بەتەواوی پیاوەتیم لەدەستدابێ‌ ،ئەوقسانەی 
لەناو  وەكئەوەی  كرد  لەهەستەكانم  كاریگەرییان  بەهێندەیەك 
تاوانێكی گەورەدا تێوە گلابێتم هەست بە پەژیوانی دەكەم ، نازانم 
بۆچی بەوهێندە یە هەستەكانم بەرامبەر بەو كارانە ئازارم ئەدەن 
،گەروم قوڵپ ئەدا دەمەوێت  ئەو هەستەم لە نیگا عەشق بازیەكی 

ئەنجیلا بشارمەوە ، بە ساردیەكەوە پێی دەڵێم .

»بمبوورە.. ئێستا ئارەزووی هیچ ناكەم«.
»بەڵام من دەتوانم وات لێ بكەم حەزت لێی بێت.. بەبێبەرامبەر 
ئەو كارە ئەكەم.. تاسپێدە لەگەڵت دەنووم.. چونكە خۆم پێم خۆشە.. 
دەیخوازێت..  دڵم  كە  بنووم  پیاوێك  لەگەڵ  بۆ جارێك  دەمەوێت 

داواكەم پەسەند دەكەیت؟!«
هەست دەكەم نێچیرێكی بریندارم، دەمەوێت لە دەستی هەڵبێم، 
تر یەكتری  لێدەكەم شەوێكی  بە خۆشحاڵییەكەوە داوای ئەوەی 

ببینینەوە، ئەویش داواكەم بە ناچاری پەسەند دەكا.
ڕایمۆن دەڵێت: »كلارك بە لای تۆوە پیاوێكی چۆنە؟«.

پ��رس��ی��ارەك��ەی ل���ەوە دەچ��ێ��ت ب��ی��ەوێ��ت، ه��ەس��ت��م ب��ەرام��ب��ەر 
بیر  بەبێئەوەی  كردبووم.  پێشنیازی  كە  بزانێت  هاوكارییەكەی 

بكەمەوە، وتم »كەسێكی باش و بەتوانا دیارە«.
بەردەوام  بەهێزبوو،  زۆر  زاناكاندا  لەگەڵ  ڕایمۆن  پەیوەندی 
بەتایبەت  زۆرج��ار  دەك��ردن.  لەگەڵ  گاڵتەی  قسەو  و  دەیدواندن 
دەینارد بە دوایاندا بۆ قاوە خواردنەوە، لەوێدا بەدەم قسە و یاری 
پرسیاری  دەك��ردن.  لەگەڵ  پڕۆژەكانی  و  كار  باسی  كاغەزەوە، 
چۆنێتیی كاركردن و ئاستی تاقیكردنەوەكانی دەكرد. ئەوانیش بە 
شانازییەوە، وەك ئەوەی لەگەڵ كەسێكی هاوشارەزای بوارەكەی 
و  باسەكانیانەوە  ناو  دەچوونە  زانستییانە  بكەن،  قسە  خۆیاندا 

شێوازی كارەكان و دەرئەنجامەكانیان، بۆڕوون دەكردەوە. 
بە  ن��اردب��ووی  جارێك  چەند  هاتبووم،  كە  كەمەی  م��اوە  لەو 
دوای منیشدا. چەندین پرسیاری هاوشێوەی ئەوانی لێ كردبووم، 
تەنانەت، جارێك بە دەم پرسیاركردنەوە، دەرگای بەستەرەكەی 
كردەوە. شووشەیەكی ڤۆدگا، لەگەڵ دووپەرداخ لەسەر مێزەكەی 

بەردەممان ئامادە كردوو، پەرداخەكانی نیوە كرد. داوای لێكردم 
بخۆمەوە. هەستم بە شەرم دەكرد. لەگەڵ پیاوێكی وەها گەورە 
ئەوەم  بیانووی  بخۆمەوە..  م��ەزن  زانستیی  پلەیەكی  خ��اوەن  و 
هێنایەوە كە ئارەزووی خواردنەوەم نییە، بەڵام ئەو لێم تێگەیشت، 

گاڵتەئامێزانە پەرداخەكەی هەڵگرت و وتی
»لەوە خۆشتر نییە كوڕ و باوك پێكەوە بخۆنەوە. بە تایبەت 

لەسەر مانگ«. 
بخۆمەوە.  كردم  ناچاری  شكاندم،  شەرمی  هەڵوێستەی،  بەو 
هەر بەو ڕفتارانەی، خۆی لای كەسایەتییە گەورەكانی كۆنگرێس-
زانكۆكانی  ب����ەردوام س��ەرۆك��ی  ك��ردب��وو،  خ��ۆش��ەوی��س��ت  ی��ش 
نیوریۆك و واشنتۆن، پەیوەندییان پێوە دەكرد و هەواڵی كار و 
چالاكییەكانی سەرمانگیان لێ دەپرسی. زۆرجار لەكاتی دانیشتنم 
لەگەڵیدا بێئەوەی گوێ بداتە ئەوەی لەگەڵ كێدا دانیشتووە. باسی 
لەگەڵ  كە چۆن، شەوەكانیان  دەكرد  ڕاب��ردووی خۆیان  ڕۆژانی 

سۆزانییەكاندا بەسەر بردووە. 
نزیك  لێم  ڕایمۆن  زیاتر  ب��ووم،  ل��ەوێ  كە  كەمەی  م��اوە  لەو 
دەبووەوە. بە شێوەیەك ڕفتاری لەگەڵ دەكردم، حەزم دەكرد زۆر 
شتی تایبەتی خۆمی بۆ باس بكەم، وەك شەرمكردن و بوونی ئەو 
بە  دەكاتەوە،  لێ  بیریان  چۆن  ئەو  نازانم  ناخمدایە.  لە  ترسەی 

پێكەنینێكەوە وتی:
»پێویستیت بە هاوڕێ-كچێكی بەئەزموونە.. كە دەتوانێت زۆر 

لە شتەكانی ناخت بگۆڕێت«. 
ئەو وای بۆ دەچێت بەڵام چۆن ئەوە بكەم!!! 

4 

ڕۆژی 2047-7-15
شەقام و كۆڵانەكان، لە گەشتیاران، جمەی دێت. ئەو ماوەیە، 
بەردەوام كەشتییەكان ڕۆژانە گیزەگیزیان دەهات. ڕۆژ نەبوو بۆ 
هات‌وچۆیان  مانگدا  و  زەوی  هەسارەی  نێوان  لە  جار  چەندین 
نەبووبا، لەگەڵ هەموو هاتنەوەیەكیاندا، بڕێكی زۆری خۆراك و 
گەشتیارانیان لەگەڵ خۆیان دەهێنا. ئەو ماوەیە، ئەوەندە گەشتیار 
بەرهەم  مانگ  لەسەر  خۆراكەی  ئەو  بڕی  كردبوو،  سەردانیان 
بۆیە  هەر  نەئەكرد،  دابین  گەشتیارەكانی  پێداویستیی  دەه��ات، 
لەگەڵ  خۆراكیان  لە  زۆر  بڕێكی  هاتنەوەیەكیاندا،  هەموو  لەگەڵ 

خۆیان دەهێنا.
سەرقاڵی  ڕۆبۆتەكان  فراوانبووندایە،  لە  ب��ەردەوام  پڕۆژەكە 
بوو  تایبەت  شەپۆلە  ئەو  بوون،  چوارەم  دروستكردنی شەپۆلی 

لەبەر  خۆراكییەكان.  ڕووەك��ە  ج��ۆرە  هەموو  بەرهەمهێنانی  بە 
ئەو هۆیەش، ئاسمانی شەپۆلەكە، كە شێوەیەكی بازنەیی قۆقزی 
لە  دەكرا  دروست  گومەزەكە  ئاسمانی  هەمانشێوەی  بە  هەبوو، 
پێكهاتەی پلاستیكی شێوە شووشەیی و ماددەكانی وەك سلیكۆن 
و جێرمانیۆم. كە دەیتوانی كاتەكانی ڕووناكی و تاریكی بە پێی 
پێویستیی ڕووەكەكان كۆنترۆڵ بكات. هەروەها دەیتوانی سوود لە 
ڕووناكی خۆریش وەرگرێ بۆ كردەی ڕۆشنەپێكاتنی ڕووەكەكان.
بیری ئەنجێلا دەكەم، بەدەست خۆم نییە، دڵم دەخوازێت وەك 
نیگاكانیم.  تامەزرۆی  ئاوا  بێت،  ئاو  توونیی  كە  وشك  بیابانێكی 
ئەمڕۆ هەموو كاتەكانم بەو دەبەخشم، دەمەوێت بۆ تەنیا جارێكیش 
بێت ئەزموونی ئەو شتە بكەم كە پێی دەڵێن عەشق، پرسیارگەڵێك 
لام دروست بووە، زۆرجار هەست بە گێلێتیی خۆم دەكەم: چۆن 
دەكرێ عاشقی سۆزانییەك بم كە باكی بە جەستەی خۆیشی نییە 

و بەرامبەر بە بڕێك پارە، بە هەموو كەسێكی دەبەخشێت! 
ئاخۆ ئەویش عاشقی من بووە! نازانم چۆن بیر لە من دەكاتەوە! 
تۆ بڵێی بە هەستێكی عاشقانەوە ئەویش لێم بڕوانێت! ئەوە نازانم.. 
بەڵام لە نیگاكانیدا شتێكم دەبینی كە ڕەنگە هەر ئەو شتە بێت كە 
پێی دەڵێن عەشق و خۆشەویستی. ئەو تەنانەت ئامادە بوو بەبێ 
بەرامبەر، پێكەوە بخەوین، بیرمە وتی: »خۆم پێم خۆشە تا سپێدە 
پێكەوە بین«. ئەو هەستە بۆ كیژێكی سۆزانی، كەم نییە. ئەو بۆ 
دەكەم  بەوە  هەست  ئێستا  ئەكا،  پارە  بڕێك  س��ەودای  كاژێرێك 
عەشق تەلیسمێكە بەبێ ویستی خۆت، دێتە ناو دڵ و ڕۆحتەوە 
و كاری خۆی دەكات، هەموو بیرو هەستەكانت داگیر دەكاو بە 
ویستی خۆی گەمەت پێدەكا. بە كەناری شەقامە سەرەكییەكەدا 

چەند  پ��اش  لەوانەیە  دەڕۆم،  ئارمسترۆنگ  مۆنۆمێنتی  ب��ەرەو 
خولەكێك بگەمە یانەكە. 

و  ڕەنگا  وێنەی جوڵاوی  گومەزەكە چەندین  ئاسمانی  ئەمڕۆ 
كاتی  لە  زاناكان  وێنەی  ئەدا،  گەشتیاران  نیشانی  جوانی  ڕەنگی 
داهێنانەكانی  و  خۆر  كۆمەڵەی  هەسارەكانی  و  تاقیكردنەوەكان 
پڕۆژەی سەر مانگ. زۆر جار وێنەی ڕایمۆن لە كاتی سەردانی 
بەشەكاندا بەدەر دەكەوێت. لەگەڵ هەموو ئەمانەدا جارناجارێك، 
و  ئەكەوێت  دەر  بازنەیی  شێوەی  بە  زەوی  هەسارەی  وێنەی 
پاشان وردە وردە گەورە دەبێت تا دەگاتە شارەكانی ئەمەریكا، 
واشنتن و لاس فیگاس، تەكساس و نیۆرك و كالیفۆرنیا. لەگەڵ 
ژیانی  دیمەنی  و  دەگۆڕرێن  دیمەنەكان  وێنەكاندا،  نمایشكردنی 
مرۆڤە  چۆن  كە  دەردەكەوێت  فلمیك  وەك  مرۆڤایەتی،  ئاسایی 
دابینكردنی  دوای  ب��ە  م��ان��دوو  ئاژەڵێكی  وەك  سەرەتاییەكان 
لە  بەفر خۆیان  و  باران  ترسی سەرماو  لە  و  بوون  خۆراكەوە 
ئەشكەوتەكان دەخزاند. پاشان ئاسمان سپی و بێگەرد دەبێتەوە و 

وێنەی خۆر و هەور و ئەستێرەكان دەردەكەونەوە. 
گەشتیارەكان بەوپەڕی تامەزرۆییەوە سەریان بۆ دیمەنەكانی 
ئاستەمە  ب��وون،  دیمەنگەلێك  كردبوو،  بڵند  گومەزەكە  ئاسمانی 
نمایشانەدا  ئ��ەو  ل��ەگ��ەڵ  ب��ك��ا.  ف��ەرام��ۆش��ی��ان  بتوانێت  كەسێك 
لە  دیمەنەكانن.  وسەرنجدانی  گ��ەڕان  سەرقاڵی  گەشتیارەكان 
ناكاودا، ئاسمانی گومەزەكە بە جارێك سپی دەبێت، تەمێكی زۆر 
پێناچێت،  ئەوەندەی  دەخ��وات.  مۆڵ  گومەزەكەدا  س��ەرەوەی  لە 
نمە نمە، باران دێتە خوارەوە. تا دەگاتە ئەوەی، باران بە لێزمە 
هەندێكیان  وەردەگ��رن.  دیمەنە  لەو  گەشتیارەكان، چێژ  دەب��ارێ. 

لەودیو  بازاڕەكاندا و  بەناو دوكان و  بە ڕاكردن خۆیان دەكەن 
دەرگا و پەنجەرەكانەوە لەو دیمەنە نامۆیەی مانگ و لەو هاتنە 
زۆر  كە  دەڕوان���ن،  بارانەكەیان  دەن��ك��ەی  دەنكە  خ��وارەوەی��ەی 
خ��وارەوە  ب���ەرەوە  دەنكەكان  زەوی  س��ەر  ب��اران��ی  لە  هێواشتر 
كامێرای  بە  زەوی  بارانێكی سەر  دیمەنی  ئەوەی  وەك  دەهاتن، 
خێرا ڤیدیۆی گیرابێت دواتر لە ڕی-پلەیدا هێواش كرابێتەوە. بە 

ڕاستی دیمەنێكی ئەفسوناوییە.
بەژێر لێزمەی بارانەكەدا ڕێ دەكەم و لە پێشمەوە كۆمەڵێك 
بە هۆی  لە شەقامەكە دەڕوان��ن،  گەشتیار مۆڵیان خ��واردووە و 
زیاتر  دان��اوە،  چەوانم  نێو  لەسەر  دەستم  بارانەكەوە،  لێزمەی 
نزیك دەبمەوە، تێبینی شتێكی نامۆ دەكەم، ئەو ژنە بۆ وادەكات، 
نێوان  لە  داوە،  گرمۆڵەیان  دەوری  لە  بۆ  گەشتیارە  هەموو  ئەو 
ئەكەمەوە،  ڕێچكەیەك  دەستەكانم  بە  گەشتیارەكاندا  ئاپوورەی 

ئای خوایە چی دەبینم. 
ه��ەردوو  ڕاوەس��ت��اوە،  شەقامەكەدا  ناوەڕاستی  لە  درۆس��ی��ا 
خواوەند  لە  ئەوەی  وەك  كردووەتەوە،  بڵند  ئاسمان  بۆ  دەستی 
بپارێتەوە، لە بەردەم ئەو بارانەدا بە دەوری خۆیا دەسووڕێتەوە، 
و  ئەمبەر  ڕاكردن  بە  جارێك،  جار  دەبینرێ،  بووكەڵەیەك  وەك 
یەكدی  تێكەڵی  وگریانی  پێكەنین  دەك��ات.  شەقامەكان  ئەوبەری 

بووبوون، هاوار دەكات، دەڵێت:
هاوار  ئەی  زەوی،  سەر  گەڕامەوە  تر  جارێكی  بۆ  »ئۆخەی 
خوایە گیان، ئەو بارانە چەند خۆشە، دڵم وەك گوڵەكان دەژێتەوە 

سوپاس بۆخوا كە گەڕامەوە«.
ئ��ەوەی  وەك  داوە  دەورەی���ان  شێوەیەك  بە  گەشتیارەكان 

سەیری نمایشێك بكەن ، دیمەنی درۆسیا بە لایانەوە وەك شتێكی 
لە  س��اڵ  شەست  نزیكەی  تەمەن  پیر  ژنێكی  دەیبینن،  ئاسایی 
بەردەم ئەو بارانە بەلێزمەیە وەك شێت هەڵئەپەڕێت و سەمادەكا. 
خۆشگوزەرانی  نمایشە  ئەو  ئەبێت  ئاساییە!  دیمەنێكی  ئەوە  ئایا 
بێت بۆئەوەی لە هەسارەی مانگ باران دەبارێ و با هەڵ دەكاو 
سەوزایی دەڕوێت و ژیان تێیدا دەگوزەرێ! یان بەئاگابوونەوەی 
بە  خ��ەون  كە  بەندكراوە  مرۆڤێكی  ناخی  مردووەكانی  هەستە 

ئازادییەوە دەبینێ؟!
كردبوو، جەستە جرچ  بارانەكەدا سەمای  ب��ەردەم  لە  ئەوەندە 
وەك  كەوتبوون.  ب��ەدەر  كراسەكەیدا  لەژێر  پیرەكانی  مەمكە  و 
ئەوەی هیچی لەبەردا نەبێ. ئەوەندە بە دەوری خۆیدا دەخولایەوە، 
تا لە ناوەڕاستی شەقامەكەدا وەك پاچە  تەواو شەكەت بووبوو، 
بە  درۆسیا،  دیمەنەی  ئەو  نووسا.  زەویەكەدا  بە  تەڕ  قوماشێكی 
شێوەیەك هەستی بزواندم، ئەنجێلام لەیاد نەما. بەكەوتنی درۆسیا، 
ئیتر خۆمم پێ ڕانەگیرا، بە ڕاكردن گەیشتمە سەری، دەستەكانم 
دەخەمە ژێر باڵە باریك و لاوازەكانی و سواری یەكیك لە ئۆتۆمۆبیلە 

ڕۆبۆتەكانی دەكەم و بەرەو ماڵەوەیان بەڕێی دەكەوین. 
ئارۆن لە ماڵەوە سەرقاڵی كۆمپیوتەرەكەیەتی، دیارە بە دووی 
شتێكدا دەگەڕێت. كە درۆسیای بەو شێوەیە بینی، لەجێگەی خۆی 
بەپەلە بڵند دەبێت و بە پڕتاو بەرەو ڕووم دێت، بە سەرسوڕمانەوە 
لێم دەڕوانێت، وەك ئەوەی تووشی شۆك بووبێت، ورتە لە دەمی 
نایەتەتە دەر، هەر ئەوەندەی پێ دەكرێ باوەش بە درۆسیادا دەكا 
و توند بە خۆیەوە چەسپی دەكا و بە چاوێكی پڕ لە پرسیارەوە 

كەمێك لێم دەڕوانێت. 

»ئاریا ئەوە چییە؟ درۆسیا بۆ وای بەسەر هاتووە ؟«.
بەئاستەم  كردبوم.  تێ  ك��اری  هێندە  درۆسیا  دیمەنەی  ئەو 

وەڵامی ئارۆنم دایەوە.
»لە بەردەم بارانە دەستكردەكەدا زۆر مایەوە«. 

هەردووكیان بەدەم هەنسكی گریانەوە وەك ئەوەی سەما بكەن 
بەناو ژوورەك��ەدا دێن و دەچن، ئارۆن بە دەم هەنسكەوە وەك 

ئەوەی وڕێنە بكا، لەبەر خۆیەوە بە دەنگێكی لەرزۆكەوە دەڵێت 
نا،  ئەگەر  هێشتبێتەوە.  كارێك  بۆ  منی  خوا  دەچێت  »ل��ەوە 
زۆر لەمێژ بوو خۆم دەكوشت. هەرچۆنێك بێت نامەوێت بمرم و 
نامەوێت وەك كەسێكی بوودەڵە و بێدەسەڵات هەر وا بەئاسانی 

خۆم ڕادەستی مەرگ بكەم.
بۆ  دەگەڕێینەوە  بێت  هەرچۆنێك  بە  دڵنیا  گ��ی��ان..  درۆس��ی��ا 
زەوی. بە هەموو دیمەنە جوانەكانی زەوی شاد دەبینەوە.. دڵنیا 
بۆ  دەگەڕێنەوە  جاران..  وەكو  ئاسایی  مرۆڤێكی  بە  دەبینەوە  بە 
جوانتریشی  و  دەڕازێنینەوە  جوانتر  باخچەكەمان  و  ماڵەكەمان 
دیوارە  ئەم  هەموو  ناو  لە  نەك  دەژی��ن..  مرۆڤ  وەك  دەكەین.. 

ئاسنین و ئامێرە بێ هەستانەدا ژیان بەسەر بەرین.. 
دروستمان  خۆمان   ئارامیی  و  خۆشبەختی  بۆ  خۆمان  ئێمە 
بەندیان  ك��ۆت‌و  و  گ��ەورەم��ان  بوونەتە  ئ��ەوان  ك��ردوون، كەچی 
كردووین. دڵنیا بە، چۆن دروستمان كردوون، هەر ئاواش لەناویان 

دەبەین و دەگەڕێینەوە.. درۆسیا.. بەڵێنت ئەدەمێ گیانەكەم«. 
ئارۆن ئەوەی دەوت و درۆسیا بەدەم هەنسكی گریانەوە لەبەر 

خۆیەوە، وەك ئەوەی وڕێنە بكات:

»ئارۆن گیان.. تۆ بڵێی بگەڕێینەوە و بچینەوە ماڵەكەی خۆمان! 
هەمەڕەگ  و  جوان  گوڵی  باخچەكەماندا  لە  ڕۆیشتینەوە  ئەگەر 
ئەزانیت زۆر بیری منداڵەكانم ئەكەم؟!  بڵێ..  پێم  دەڕوێنین.. ها.. 
ئارۆن..  ها..  بمناسنەوە؟!  بوون  گەورە  كە  ئەوان  ئێستا  تۆبڵێی 

ئەوە بۆچی دیسان وەڵام نادەیتەوە؟؟«.
ئاسایی  ئارۆن  كردبوو.  داگیر  ژوورەكەی  ماوەیەك  بێدەنگی 
نییە، چاوە بچكۆلەكانی بە تەواوی، تەڕ بووبوون، پەلی درۆسیای 
گرت و بەرەو ژوورەكەی خۆی بردی. پاش كەمێك دەگەڕێتەوە 
بۆ لام. لە نزیك كۆمپیوتەرەكەوە دانیشت و بە دەم هەڵكێشانی 
بۆ لام  ئازارەوە ڕووی كۆمپیوتەرەكە  لە  پڕ  قوڵی  هەناسەیەكی 
وەر دەگێڕێت. لەسەر شاشەی كۆمپیوتەرەكە، وێنەیەكی ئەنجیلا 
دەبینم. ئەو كیژەی كە بە جوانی و نەرم‌و نیانییەكەی ئەو شەوەی 
بە  هەستم  وێنەكە،  بەبینینی  كردبووم.  سەرسامی  یانەكە،  ناو 
نائارامییەك كرد. پرسیارگەلێك بە مێشكمدا دێن و دەچن، ئارۆن 
وەك جنۆكەیەك یان هەر دەعبایەكی ترسناك، دەهاتە پێش چاوم. 

بیر دەكەمەوە و بە خۆم دەڵێم:
»ئەو پیاوە ئاگاداری هەموو شتێكە. هەر لە سەرەتای هاتنم بۆ 

ئێرە تا هەموو بیر و كردار و پڕۆژەكانیشم دەزانێت«. 
چەندین  هۆیە  هەمان  لەبەر  هەر  دەڕوان��م.  لێی  گومانەوە  بە 
بەڵام  بكەومەوە،  دوور  لێی  هێمنی  بە  داوە  ئ��ەوەم  هەوڵی  جار 
چار نییە. كارەكان وا ڕێكەوتوون. ئەم جارەیان ئەو دڵە گێل و 
پەلیم  و  هاتەوە  بە درۆسیادا  بەزییم  و  دام  فریوی  ساویلكەیەم 
گرت و هێنامەوە، وەك ئەوەی قەدەر ئەم جارەیان منی هینابێتەوە 

بۆ ماڵەكەی ئارۆنە شێت. 

هەر من بە تەنیا بەو ناوە ناشرینە ناویم نەدەهێنا، بەڵكو هەموو 
ناوە گازیان  تەنانەت ڕۆبۆتەكانیش، هەر بەو  زانا و كارمەند و 
دەكرد. ئەوەندە شێتانە و بە هەڵەشەیی ڕەفتاری دەكرد. تەنانەت 
بۆماوەیەكی  كە  ئەوانەی  تایبەت  بە  گەشتیارەكانیش  لە  زۆرێك 

زۆر دەمانەوە. لێی تێگەیشتبوون.
ئەنجیلا لە شاشەی كۆمپیوتەرەكەدا نازدار و شۆخ و شەنگ 
دیارە. هەستی ئەو شەوەم لا دەبزوێنێ كە بە ڕەفتارە سێكسیەكانی 
دەڕوان��م  لێی  تاسەوە  بە  بزواندبوو.  هۆشمی  و  هەست  هەموو 
و تەواو هەموو جەستەمی نغرۆی حەزێكی سەرشێتانە كردوە. 
بێئاگام لە ئارۆن، نازانم چەندێك دەبێت لە وێنەكە دەڕوانم. ئارۆن 

لە نزیكمەوە دانیشتووە:
»لەوە دەچێت ئەو كچە بناسیت؟ ڕاستم نەگووت؟!«.

بەو پرسیارە، سەرنجەكانمی بۆلای خۆی كێش كرد. لە ژێر 
لێوەكانمەوە بەدەنگێكی نزم پێم وت:

»نا.. بۆچی؟!«.
بۆ  كۆكەیەكی  نەرمە  بخوێنێتەوە  گوتار  ئەوەی  وەك  ئارۆن 

دەكاو بە دەنگێكی گڕەوە دەپەیڤێت:
»دەزانیت ئەوە یەكێكە لە كچە سۆزانیەكانی ئێرە؟ بزانە چەند 
ڕایمۆنە  ئەو  دەستی  بە  ن��ازدارە  ئەو  جوانە،  و  شەنگ  و  شۆخ 
ك��ارەی  ئ��ەو  تر  كەسی  زیاتر  ل��ەو  دڵنیام  ك���وژراوە،  ت��اوان��ب��ارە 
كارە  هەموو  خۆشەویستی،  كریستینای  لەگەڵ،  ئەو  نەكردووە. 
خراپەكانی ناو ئەم گومەزە، ئەوان لێی بەرپرسیارن. لەوان زیاتر 
كەسی تر ناتوانێت ئەو كارانە بكا. من دەزانم.. ئاگام لە هەموو 
ئەم  دڵنیام  بكە..  پێ  باوەڕم  ئاریا..  گومەزەیە..  ئەم  ناو  كارێكی 

شۆخە جوان و نازدارە بێكەسەیان، بە دەردی درۆسیای خێزانم 
بردووە.. دڵنیام ئەو داماوە لەژێر تاقیكردنەوە قیزەونەكانی ئەواندا 

گیانی سپاردووە.. خوا لە گوناهەكانی ببوورێ«.
ئارۆن بەردوام هەر قسەی دەكرد و سەرزەنشتی ڕایمۆن و 
كریستینا دەكا بێئەوەی من ئاگام  لێی مابێت. قسەكانی ئارۆن، 
وەك بروسكەیەك لە جەستەی دام. تەواو بێئاگا لە جێگەی خۆمدا 
بكەم.  ئارۆن  بە  باوەڕ  نەمدەزانی چۆن  بۆ خۆشم  دامام.  دۆش 
یان  بكا؟  ئ��ارۆن ڕاس��ت  بڵێی  تۆ  ك��رد.  لەخۆم  ئ��ەوەم  پرسیاری 
هەواڵێكی  دروستكردنی  بە  دەیەوێت  خۆی  هۆكارەكانی  لەبەر 
دیكەی ئاوها درۆ، ڕایمۆن و كریستینا تاوانبار بكا... تاوەكو بیكاتە 

دەركەیەك بۆ ڕزگاربوون لەسەر مانگ. 
وا ئێستا منیش ئەم ڕووداوە زۆر جیاواز دەبینم.. دڵم گۆڕرا.. 
بیر  ب��ەلام  دەك��ەم..  قسەكانی  بە  متمانە  ت��ەواوی  بە  خەریكە  وا 
ئەو كچە  لەناو هەموو  ئارۆن چۆن  ئاخۆ  لەوەش دەكەمەوە كە 
دیاری  داماوی  ئەنجیلای  تەنیا  بە  گومەزە  ئەم  ناو  سۆزانیانەی 
كردووە؟! ئا.. بیرم هاتەوە، ئارۆن بەهۆی ئەو كۆمپیوتەرەی باسی 
دەكرد توانیویەتی لە ڕێگەی ڕۆبۆتەكانەوە، لێم ئاگادار بووبێت و 
چاودێریمی كردبێت. وەك چۆن هەموو شتێكی لە بارەی منەوە 
بۆ  ئەنجیلای  ئ��ارۆن  نییە  دوور  دەبێت..  هەموو شتێك  دەزان��ی. 
ئەوە دیاری نەكردبێت، تا هەستیم بۆ لای خۆی ڕابكێشێت و لە 

پڕۆژەكانم نزیك بێتەوە. 
كۆمەڵێك  لەناو  مرۆڤ  كەوا  دژوارە  دۆخێكی  ئەمە  بەڕاستی 
گوماندا بژی. چۆن بتوانم لەو دۆخە دژوارە قوتارم بێت! بۆچی 
بەو شێوەیە لە ئارۆن دەڕوانم! بۆچی ناتوانم بەسەر ئەو گومان 

و ترسەی ناخمدا سەركەوم! بەردەوام گومان لە هەموو شتەكان 
دەكەم، بە هێندەیەك مێشكم ئاڵۆز دەبێت تا ئەو ئاستەی لە خۆشم 
لە  تر  كەسێكی  گەر  بڵێی  تۆ  نییە،  خۆم  بەدەست  دەب��م..  بێزار 
جێگەی من بێت، ئا بەو شێوەیە بیر لە شتەكان بكاتەوە! دەمەوێت 
ڕاست و درۆكان لە یەكتر جیا بكەمەوە، تا بتوانم وەك كەسێكی 
ئاسایی خاوەن بڕیارێكی دروست بم و بتوانم هەستەكانی خۆم 

دەربڕم و خۆم لەو ئاڵۆزییەی ناخم قوتاركەم. 
لە  پیاوێكی وریاو زرنگە،  ئارۆن هەڵدەسەنگێنم. ئەو  سەرەتا 
گفتوگۆكردندا بەردوام لەنێو چاوەكانم دەڕوانێت، لە سەرنجەكانیدا 
هەستم پێدەكات كە من متمانەی پێ ناكەم. هەر بۆیە بەردوام لە 
قسەكانیدا دەیەوێت لە ڕووداوەكان دڵنیام بكاتەوە. بەڵام بۆچوونی 
من بۆ ئارۆن جێگەی گومانێكی زۆرە، بە هۆی بوونی هەموو ئەو 

كێشانەی كە لەگەڵ ڕایمۆن و كریستینا هەیەتی. 
ڕۆبۆتەكان  ك��اری  كە  ڕاستن،  ئ��ارۆن  قسەكانی  لایەكەوە  لە 
یادو چۆنییەتی  لە  بە وردی سەرنج  ئەگەر  ئاڵۆز و گرانە،  زۆر 
كارەكانیان بدرێ، ئەو كات هەست بەوە دەكرێ، كە دامەزراندنی 
یادێكی ئەلەكترونی و بەرنامەڕێژكردنی مێشكی ڕۆبۆتەكان بۆ ئەو 
كارانەی سەر مانگ، كارێكی ئەوەندە مەزنە، كە كەم لە زاناكان 
دەیانتوانی بەو شێوەیە و ئاوها بە سەركەوتوویی ئەنجامی بدەن. 
ئەو ڕۆبۆتانە بە جۆرێك كاریان دەكرد و وەڵامی گەشتیارەكانیان 
بە شێوەیەك ئەدایەوە، كەم كەس هەبوو بە ئاسانی دركی بەوە 
شارەزایەكی  كە  گەشتیارانەی  ئەو  ڕۆبۆتن.  ئەوانە  كە  بكردایە 
كە  كاتێك  ن��ەب��وو،  سەرمانگ  داهێنانەكانی  ل��ەس��ەر  ت��ەواوی��ان 
ئەدرانەوە  وەڵام  بەجۆرێك  دەك��رد،  ڕۆبۆتەكان  لە  پرسیاریان 

بەرنامەڕێژ  بەتایبەت  و  ڕۆبۆتن  ئەمانە  نەئەكرد  هەستیان  كە 
كچە  گەشتیارەكان،  پیاوە  زۆرجار  كارە.  هەموو  ئەم  بۆ  كراون 
هەندێجار  تەنانەت  و  دەبینی  سۆزانی  كیژە  وەك  ڕۆبۆتەكانیان 
داوای كاری سێكسیشیان لێ دەكردن. بەڵام ڕۆبۆتە كانیش، بە 
وەڵامیان  نیان،  نەرم‌و  كیژێكی  هەروەك  ئاساییەوە،  زەردەیەكی 

ئەدانەوە و دەیانگوت:
»داوای لێبوردن دەكەم.. ئێمە ناتوانین كاری وا بكەین«.

گومەزو  لەناو  دەكەن  كار  ڕۆبۆتەكان  ب��ەردوام  بەو شێوەیە 
بەشەكانی تری شەپۆلەكانی تردا، هەر یەكەیان بۆ كارێكی تایبەت 

تەرخان كرابوون، بێئەوەی تەنیا بۆچركەیەكیش پشوو بدەن. 
ئەو كارە گرنگ و گەورە و مەزنە  هی ئارۆنە شێتە كە هەموو 
زاناكانی سەرسام كردووە لە ئاست ئەو كارە دەگمەنەیدا. ئیستاش 
ئەو وەك كەسێكی بێبەهاو بێكار دەستبەسەر و فەرامۆش كراوە. 
ئەو بلیمەتەی كە توانی هەموو پێكهاتە ئەلەكترۆنییەكانی پڕۆژەكەی 
سەرمانگ ئەنجام بدا، ئیستا تەنیا خاوەنی كۆمپیوتەرێكی تەواو 
سادە و بێنرخە، كە تەنانەت لەسەر زەویش زۆر كەس بەكاری 
دەیتوانی  بەدڵنیاییەوە،  ئ��ەوە  هەبا،  ب��واری  ئەگەر  خۆ  ناهێنێت. 
هەموو كۆد و ژمارە نهێنییەكانی بەرنامەی یادی ڕۆبۆتەكان بە 
بەتەواوی  مانگی  سەر  پڕۆژەكانی  هەموو  بدایەو  تێك  ئاسانی 

تەفروتونا ئەكرد. 
زەوی  لەسەر  مانگی  سەر  پ��ڕۆژەی  كارەكانی  كاتێك  ب��ەڵام 
مانگەوە،  پڕۆژەی سەر  زانایانی  كۆمەڵەی  لەڕێگەی  كرد،  تەواو 
بڕیاری ئەوە درا كە پێویستە ژمارە نهێنییەكانی ڕۆبۆتەكان، لە 
لایەن چەند كەسێكی باڵاوە بگۆڕرێ و پارێزراو بێت، هەر بۆیە 

گۆڕانگاریان  كۆدەكان  هەموو  كارەكەی،  تەواوبوونی  ل��ەدوای 
بەسەردا هێنرا. ئەویش بە مەبەستی پاراستنی ئاسایشی نیشتمانیی 

ئەمەریكا ئەو كارە ئەنجام درا. 
بەڵام ئارۆن زۆركات ئەوەی دەگووت: 

»ڕای���م���ۆن، وەك ش��ەی��ت��ان وای���ە، ل��ەوان��ەی��ە ئ��ەو ه��ەوڵ��ی بۆ 
ك��ارەی  ئ��ەو  كۆنترۆڵی  و  دابێت  دەس��ەڵات��ە  ئ��ەو  بەدەستهێنانی 
كردبێت و كۆدی هەموو ڕۆبۆتەكانی بە ویستی خۆی گۆڕیبێت«.
كۆمپیوتەرێكی  ڕێگەی  لە  مەزنە.  كارە  ئەو  خاوەنی  ئێستاش 
لە ڕێگەی  زانیاری گرنگ  بڕێكی زۆر  دەتوانێت  تەواو س��ادەوە، 
كە  كردبوو  من  لە  داوای  زۆرج��ار  وەرگ���رێ.  ڕۆبۆتەكانییەوە 
لە  و  بێنێت  بەكار  گوێچكەكانم  كۆمپیوتەرەكەی  پێبدەم.  ڕێگەی 
كارێكی  ئ��ەوە  ب��ەڵام  بكاتەوە.  ڕۆبۆتەكان  كۆنترۆڵی  ڕێگەیەوە 
لەبەر  نەك  ب��دەم،  وەه��ا  كارێكی  بە  ڕێگە  توانیبام  بوو  ئەستەم 
لە ئارۆن، ڕێگەیان پێ  ترسی بەرپرسیارێتیم، بەڵكو گومانەكانم 
نەئەدام، بەدەر لەوەی دەرئەنجامێكی ترسناك چاوەڕوانم دەكات، 

لەوانە بوو لە ئارۆن و ژنەكەی خراپتریان بەسەر هێنابام. 
دەستەكانی  ه��ەردوو  بكا،  ژان  س��ەری  ئ��ەوەی  وەك  ئ��ارۆن 
ڕاڕای��ی  بە  هەست  سیمایدا  لە  گرتووە،  سەریەوە  بە  بەتوندی 
دەكەم، بەردەوام چاوە زیتەكانی لە سەرمەو ئاگریان لێ دەبارێ. 
سەرنجدانم،  كەمێك  پاش  دەك��ەم،  تۆقێنەر  ترسێكی  بە  هەست 
بێزارییەوە  لە  پڕ  بەدەنگێكی  تەقییەوە،  بە سەرما  بۆمبێك  وەك 

هاواردەكات:
»تۆ مێشكت هەیە؟ دەزانم باوەڕم پێناكەیت، بەهەرحاڵ گرنگ 
نییە، با وا بێت، دەزانم تۆش و زۆرێك لەوانەی وەك هەموو ئەو 

ئامێرانەی كە لەم گوومەزەدان وەك یەكن، بە جۆرێك مێشكتان 
بەرنامەڕێژ كراوە لە قسەكانی ڕایمۆن زیاتر هیچی تر لە مێشكتاندا 
نییە. دەزانم باش.... باش دەزانم، ماوەیەكی تر نابات هەمووتان 
بە دەردی درۆسیاتان لێ دێت. نا.. بەڵكو لەوانەیە خراپتریشتان 
كوێ  بۆ  نەزانێت  كەس  دام��اوە  ئەم  وەك  ئیوەش  بێت.  بەسەر 
لەسەر  تاقیكردنەوەتان  بێبەزەییانە  شێوەیەكی  چ  بە  و  دەبرێن 
دەكرێ. ئێوە دەكرێنە خۆراكی هەموو ئەو ئامێرانە و خەونەكانی 

ڕایمۆن. من لەمە دڵنیام.. هەر وا دەبێت«.
ئارۆن چاوەڕوانی هەڵوێستم دەكا. پێدەچێت گڕكانەكەی ناخی 
دەمەوێت  تەنیوە.  جەستەمی  ترس،  تەزوویەكی  دانەمركابێتەوە. 
خوێندنەوەیەك بۆ هەڵچوونە شێتانەكەی بكەم، یان بە شێوەیەك 
كە  بم  دڵنیا  لەو شتانە  و  بكەمەوە  هێوری  كەمێك  لە شێوەكان 
دەكرد  باسی  ئ��ەوەی  تۆبڵێی  دركاندی.  هەڵچوونیەوە  لەوپەڕی 
بیریشم  هەرگیز  و  ناكەم  چاوەڕوانی  كە  بێت  چارەنووسە  ئەو 
لێ نەكردووەتەوە! پێدەچێت نهێنیەكی گەورە هەبێت، كە من لێی 
بێئاگا بم! باشە چۆن ئەمە بزانم! دەمەوێت لەو قسانە دڵنیابمەوە، 
بەڵام چۆن بتوانم لە زمانی نهێنیەكان تێبگەم! چۆن ڕەفتار لەگەڵ 

ڕووداوە نەخوازراوەكانی ناو ئەم گومەزەدا بكەم.
بڕوا ناكەم دۆخەكە بەو شێوەیە بێت، مرۆڤ كاتێك هەڵدەچێت 
دەربڕینی  یان  ڕاستییەكانە  دركاندنی  یان  كە  ئەڵێت،  شت  زۆر 
یەكلا  بۆچوونە  دوو  ئ��ەو  دەم��ەوێ��ت  بێدەسەڵاتییە.  هەستێكی 

بكەمەوە:
قسەكانت  لە  لەوانەیەگومانم  من  بمبوورە..  ئ��ارۆن..  »بەڕێز 
نەبێت. بەڵام بۆخۆت دەزانیت ئێرە شوێنێكی تایبەتە. ئێمە ناتوانین 

كە  ك��ارەوە  هەندێك  ناو  بچینە  یان  بدەین  بڕیار  خۆمانەوە،  لە 
پەیوەندیی بە خودی ئێمەوە نەبێت«.

لە  دیارە.  نائارام  بەڵام  ئاساییبوونەوە دەچێت،  بەرەو  ئارۆن 
جێگەكەی خۆی دەبزوێت وەك ئەوەی لەسەر ئاگر بێت. كەمێك 

بیردەكاتەوە:
»دەزان���م.. ب��اش دەزان���م.. ب��ەڵام دەبێت ئ��ەوە ب��اش بزانن كە 
بێئەوەی هەست بە خۆتان بكەن. بوونەتە خۆراكی دڕندەیەك. من 
ئەوە باش دەزانم.. بەڵام ئێوە لەوە ناچێت كە بەئاسانی هەستی 
درۆسیا  وەك  ئازیزتان  كەسێكی  من  وەك  ئێوەش  با  پێبكەن؟ 
لەدەست بدەن، ئەوسا هەست دەكەن. گەر دەتەوێت دڵنیا بیت، بڕۆ 
باش بگەڕێ، بزانە ئەنجێلا چەند ڕۆژە دیار نییە! من لە ڕێگەی 
ئەم كۆمپیوتەرە بێنرخەوە دەتوانم زانیاری تەواو لە ڕۆبۆتەكان 
بردووەتە  گومەزەكە  لە  لەسەر چی  ئەنجێلای  دەزان��م  وەرگ��رم. 

دەرەوە«.
ڕووی  چی  نیم  ئاگادار  نەبینیوەتەوە،  ئەنجێلام  ڕۆژەوە  لەو 
بڵێی ئارۆن بە هەموو شتەكان بزانێت. دەمەوێت دڵنیا  داوە! تۆ 
بم، ئەو پرسیارە دەكەم وەك خۆی دەیەوێت وەڵامەكەی بداتەوە.

»لەسەر چی ؟«
بیەوێت  ئ��ەوەی  وەك  دەك��ات��ەوە  نزیكتر  لێم  س��ەری  كەمێك 

بەگوێكانمدا بچپێنێ. 
بۆچی  نەدركاندبێت.  نهێنییەكی  ئەگەر  ئەو  نازانیت!  هیچ  »تۆ 
بە  كەسانەی  ئ��ەو  نازانیت  ئ��ەوە  ئ��ەی  ه��ا؟  دێنن؟  بەسەر  وای 
زەوی  سەر  بۆ  گەڕانەوەیان  ئێرە،  دێنە  لەشفرۆشی  مەبەستی 

مەحاڵە؟ دەزانیت بۆچی؟!«.

»نازانم.. بۆ؟«.
»بۆئەوەی نهێنییەكانی ئێرە لەسەر زەوەی نەدركێنن، چونكە 
ئ��ەدا..  ڕوو  لێرە  كە  دەب��ن  شت  زۆر  ئ��اگ��اداری  لەشفرۆشەكان 
لەسەر  )كۆپیكردن(  لەبەرگرتنەوە  تاقیكردنەوەكانی  بەتایبەت 
مرۆڤ.. ئەوان سەرچاوەی هەموو ئەو كارانەن.. ئێستا زانیت؟!«.
بارێكی سەر شانی سوك  ئەوەی  و وەك  كرد  قسانەی  ئەو 
ئەسپایی  بە  كرد،  تەواو  خاوبوونەوەیەكی  بە  هەستی  بووبێت. 
پاڵ ئەداتەوە و دەستەكانی لە پشت سەری دەنێت. هیچ قسەیەكی 
بەس  ئەوەندە  نەكردم.  تێ  كاری  قسانەی،  ئەم  هێندەی  ئ��ارۆن 
ببمەوە.  دڵنیا  ئەنجێلا  بوونی  لە  بكات  ناچارم  ئ��ەوەی  بۆ  بوو 
تەواو هەست بە شەكەتیی دەروونم دەكەم. قسەكانی ئارۆن، ئەو 
شەوەیان بەبیر هێنامەوە. كە بۆیەكەم جار لە یانەكە لەگەڵ ئەنجیلا 
یەكتریمان ناسی. ئەو هەندێ باسی سەبارەت بە تاقیكردنەوەكان 
بردنی  و  كچە سۆزانییەكان  هێلكەی  دەرهێنانی  وەك  كردم،  بۆ 
بۆ تاقیگەكان بە مەبەستی تاقیكردنەوە. هەموو مانگێك لە كاتی 
سووڕی مانگانەدا دەبوایە هەموو ئەو كچە سۆزانیانە سەردانی 
ڕێگەی  ل��ە  پشكنینەوە،  ن��اوی  ب��ە  ل���ەوێ،  ك��ردب��ا.  كریستینایان 
ئامێرێكی تایبەتەوە، كە دەخرایە ناو لەشیانەوە، هێلكەكانیان لەناو 
هێلكەدانیان دەردەهێنا و دەیانخستە ناو كەمووڵەی تایبەتەوە و 
بۆ  باسی  ئەنجیلا  وەك  دەنووسی.  لەسەر  سۆزانیەكەیان  ناوی 

كردبووم، ئەو كردەیە ئەوەندەی دە خولەكێكی پێدەچوو. 
كارانە  بەو  هەستی  ئەو  بوو.  وریا  و  زرنگ  كیژێكی  ئەنجیلا 
كردبوو كە لەلایەن كریستیناوە دەكرا، وەك دەرهێنانی هێلكەكان 
لە  زۆرێك  پرسیاری  جێگەی  بووبووە  كە  دیاریكراودا،  كاتی  لە 

كریستینا  لە  ئەوەی  پرسیاری  كچە سۆزانییەكان. جارێك خۆی 
دەیانپارێزن!  و  دەردەهێنن  لێ  كانیان  هێلكە  بۆچی  كە  كردبوو 
پاراستنی  و  دەرهێنان  كە  داب���ووەوە  وەڵام��ی  ب��ەوە  كریستینا، 
لە  كە  سێكسیەكانە  نەخۆشییە  پشكنینی  مەبەستی  بۆ  هێلكەكان 
هێلكەكاندا بەدەر دەكەون. بەڵام ئەنجیلا متمانەی بەوە نەبوو، ئەو 
وای بۆ دەچوو كە ئەوان مەبەستیان لە پاراستنی هێلكەكانیانە بۆ 
بەو  كارێكیان  نەیدەزانی چ  بەڵام  دیاریكراو،  دیكەی  مەبەستێكی 

هەموو هێلكانە هەیە و بۆ چ كارێك بەكاریان دەهێنن؟.
بەتایبەت  دەبینییەوە.  یەكدا  بە  دژ  هێزی  دوو  نێوان  لە  خۆم 
قسەكانی ئارۆن بۆ خۆی وەك بروسكەئاسایەك ڕای دەچڵەكاندم. 
هەركاتێك ئارون لە هەر جێگەیەكدا بوایە، ئیتر ئەوە بەس بوو بۆ 
ئەوەی ئەو شەوە بەتەواوی، تووشی دڵەڕاوكێی كردبام، بەجۆرێك 
سەرقاڵی بیر كردنەوەی دەكردم تەنانەت توانای بیركردنەوەشم لە 
پڕۆژەكە نەدەما. ئەوەندە بە كاریگەریەوە قسەی بۆ دەكردم، وام 
هەست دەكرد هەموو قسەكانی تەواو ڕاستن، دەبێت متمانەیان پێ 
بكەم. ئەوەشی جێگەی نائارامیە، هەڵوێستەكانی ڕایمۆن، ئەوەندە 
جودا بوو لەگەڵ قسەكانی ئارۆن، هێندەی دووری نێوان مانگ و 
زەوی، لە نێوان ئەو دوو بۆچوونەدا، خۆم لە نێوان دوو هەسارەی 
گەورەدا دەبینییەوە، بۆ خۆیشم نەمدەزانی كامیان بە لای خۆیدا 
ڕام دەكێشێت. لەو نێوەندەدا دەبیت بڕیارێكی یەكلاكەرەوە بدەم. 
بەڵام چۆن؟! هەردووكیان وەك یەك هەردوو باڵیان گرتووم و بە 

هێزێكی یەكسان هەر یەكان بۆ لای خۆیم پەلكێش دەكا. 
ئارۆن لە جێگەی خۆی هەڵدەستێت و بەناو ژوورەكەدا دێت 
لە  دەستەكانی  ه��ەردوو  دەك��ا.  چی  بزانێت  بێئەوەی  دەچێت  و 

دێت،  ورتی  ورتە  هەر  كردنەوە  پیادە  ب��ەدەم  دان��اوە،  پشتییەوە 
وەك ئەوەی بیەوێت خۆی بۆ شتێك ئامادە بكا. پاش كەمێك بە 
چاوە زیتەكانی لێم دەڕوانیت و لەبەر دەممدا وەك دارێك قوت 
دەبێتەوە. لێوەكانی دەلەرزن، وەك ئەوەی بیەوێت قسەیەك بكات، 

دڵی لە گریان قوڵپ ئەدا:
»دەزانیت بۆچی بەوشێوەیە لێت دەپاڕێمەوە؟؟!! ها؟؟!!«.

مێشكم تەواو ئاڵۆز بووە، ئارۆن بەردەوام قسە دەكا و منیش 
هەموو هۆش و خەیاڵم لای ئەنجێلایە، ئارەزووی ئەوە ناكەم هیچ 

شتێك بڵێم.
»دەزانیت؟! دڵنیام باش دەزانیت.. لەو ڕۆژەوەی تۆ هاتوویتە 
ئیرە، پێم وتی من پێویستیم پێتە، ئەو كارەی تۆ دەیكەیت، خەونی 
منە. بە سەركەوتنت لەو پڕۆژەیەت، درۆسیا ڕزگار دەكەیت.. تكات 
پێش  تكایە  بوویت،  سەركەوتوو  ئەگەر  ئاریا..  بەڕێز  دەكەم  لێ 
ئەوەی پڕۆژەكەت پێشكەش بە ڕایمۆن بكەیت، تكات لێ دەكەم 
یەكەمجار لەسەر درۆسیا تاقیكردنەوەیەك بكە.. تكا دەكەم.. بەڵكو 
درۆسیای خێزانم چاك كەیتەوە.. ئەوە هەموو خەونەكانی منە.. 
گرنگ نییە تا چەند لێرە دەمێنینەوە. خۆ ئەگەر تەنیا بۆ جارێكی 
تر زەوی نەبینینەوە. گرنگ ئەوەیە من و ئەو هەتا مردن پێكەوە 

لێرە بژین. تكا دەكەم بەڕیز ئاریا بەڵێنم بدەرێ«.
لەوەتەی هاتوومەتە ئێرە، خەونی ئاڵۆز دەبینم. ئەو دۆزینەوەیە 
دەبنە  ماددەكان  خەونەكانیشمدا  لە  داگیركردووم.  بیری  هەموو 
بنیادەم و دەیاندوێنم، پرسیاریان لێدەم و بە دوای نێهنیەكانیانەوەم، 
ئەوانیش وەك ئەوەی گەمەم لەگەڵدا بكەن ڕەنگ و شێوەی خۆیانم 
لێ دەگۆڕن، بەشێوەیەك كەناتوانم بیانناسمەوە. بەردەوام دەبم 

لە گەڕان بە دوایاندا، ماندوو نابم، خۆئەگەر ماندووش بم، پاش 
پشوویەكی كورت بەدوویان دەكەومەوە و كۆڵ نادەم تا ئەوان 
هەست بە شەكەتیی خۆیان دەكەن و بە ویستی خۆیان یەكدەگرن 

و بەیەك دەنگ ئەو نهێنیەم پێ دەسپێرن. 
»بەدڵنیاییەوە، مەبەستی من تەنیا كارێكی مرۆییە بۆ مێژوو، 
لەوە زیاتر هیچی تر نییە. هیوادارم سەركەوتوو بم. گەر وا بوو، 

بەڵێن بێت ئەو كارە بكەم«.
قوڵ  لە خەونێكی  ئەوەی  بەڵێنە وەك  ئەو  بیستنی  بە  ئارۆن 
بەئاگا بێتەوە، بە پڕتاو بەرەو ڕووم هات‌و بەتوندی باوەشی پێدا 
هەردوو  پاشان  و  كردم  ماچ  ڕوومەتەكانی  هەردوو لای  كردم، 

دەستەكانمی توند گوشی. بە ڕوویەكی گەشئامێزەوە وتی:
بەقوربانت بم.. لێم گەڕێ با دەستەكانت ماچ كەم.. تۆ هیوایەكی 
گەورەت پێم دا.. دڵنیا بە تۆ سەركەوتوو دەبیت.. من دەزانم.. پێم 
خۆشە هاوكارت بم.. ڕێنمایت بكەم.. بەڵام تكات لێ دەكەمەمەوە، 
ئەو كارەت باش بپارێزە لە دەستی ڕایمۆن.. ئەو وەك مار وایە 
لەناكاودا هاوارت لێ هەڵدەستێنێ.. دڵنیا بە، مەبەستمە بتپارێزم لە 

دەستی ئەو.. ئاگاداری خۆت بە. باشە بەڕێز ئاریا؟!«.
هەواڵی دیارنەمانی ئەنجێلا، ئۆقرەی لەبەر بڕیبووم، تەمەننای 
ئەوەم دەكرد بە زووترین كات خۆم بگەیەنمە یانەی شەوانەكە و 

بە دوویدا بگەڕێم.
یارمەتیت،،  بە  ئامۆژگارییەكانت..  بۆ  ئارۆن  بەڕێز  »سوپاس 

دەبێت بڕۆم. كاتێكی تر دەتبینمەوە«.
ئارۆن لە خۆشحاڵیدا بێئاگا بوو لەوەی دەستەكانمی گرتووە، 
بە هەڵسانم لەسەر كورسیەكە هەست بە شەرمەزاری دەكات بە 

خێرایی دەستەكانم بەر ئەدا و وەك ئەوەی ڕێگام بۆ چۆڵ بكا. 
كەمێك بەرەو دواوە دەكشێتەوە و سەرێكی ڕێزم بۆ دائەنەوێنێ. 

دەگەمە دەرگای ئەپارتمانەكە، ئارۆن لە دوامەوەیە:
»خوات لەگەڵ بەڕێزم.. بە هیوای سەركەوتنت.. دەتبینمەوە«.

چ  بە  نەمدەزانی  بۆخۆیشم  تەنیبووم.  بیری  ت��ەواو  گومان 
شێوەیەك بیری خۆم كۆبكەمەوە، تا دەهات بیرم زیاتر ئاڵۆزتر 
ئ��ازاری سەرم  بە  هەست  ك��ردووەت��ەوە،  بیرم  ئەوەندە  دەب��وو، 
ڕایمۆن.  و  ئ��ارۆن  لە  بیركردنەوە  بووە  كارێكم  هەموو  دەك��ەم، 
ناكاودا  لە  كە  واب��وون  بۆمبێك  وەك  هەردووكیان  مێشكمدا  لە 
یەكێكیان بتەقێتەوە و ئەوی تریان لەناو ببات. دواجار ئەوەم بەبیر 
هاتەوە، بۆ یەكلابوونەوەی گومانەكانم، بیر لە دۆزینەوەی ئەنجیلا 

بكەمەوە. 
بەپەلە خۆم دەگەیەنمە یانەكە. لەناو هۆڵەكە بە ئومێدمێدێكەوە 
چاو بە هەموو كووچە و قوژبنێكی ناو یانەكەدا ئەگێڕم، بیر لەوە 
دەكەمەوە لە نهۆمی سەرەوە بێت، بیر لەوە دەكەمەوە پرسیار لە 
هاوڕێیەكی بكەم.. دڵنیام ئەوان هەواڵی دەزانن، لە یەكێك دەپرسم 

كە وەك موشتەریەك لێم دەڕوانێت، دەپرسم:
»ئەنجێلات نەبینیوە؟« 
دەڵێت: »كام ئەنجێلا؟«.

بیركردنەوە  كەمێك  دوای  دەك��ەم،  بۆ  شێوەی  باسی  منیش 
دەڵێت:

»ئا.. ئا.. بیرم كەوتەوە.. مەبەستت كچە بەڕازیلیەكەیە« 
ئەو  نەكردبوو، كە خەڵكی كوێیە و منیش  ئەوەی  باسی  ئەو 

پرسیارەم لێ نەكردبوو:

»نازانم خەڵكی كوێیە.. بەڵام ئەو شێوەیەی هەیە كە بۆم باس 
كردیت«.

بیەوێت شێوەم  ئەوەی  لە چاوەكانم دەڕوانێت، وەك  كەمێك 
بكاتەوە، داوای ئەوەم لێ دەكات چاوەڕوان بم، بەرەو لای كچێكی 
كەمێك  موشتەریەكدا،  لەگەڵ  سەودایە  خەریكی  كە  دەچێت  تر 
موشتەرییەكە  نەیانەوێت  ئ��ەوەی  وەك  دەنێن  یەكەوە  بە  سەر 
یەكەم  كچەكەی  دێن،  ڕووم  ب��ەرەو  پێكەوە  هەردووكیان  تێبگا. 
ئەوی ترم پێ دەناسێنێت كە سەرقاڵی سەودا بوو، ئەوە هاوڕێی 
نزیكی ئەنجێلایە. كیژەكەی هاوڕێی بە گومانێكەوە لێم دەڕوانێت:

»تۆ ئەو كوڕە نەبوویت كە چەند ڕۆژێك پێش ئێستا بەڵێنی 
هاتنەوەت پێدا؟!«.

هەستم كرد سەرە داوێكم بەدەست كەوتووە، بەخۆشحاڵیەكەوە 
ئەوەی پێدەڵێم

»ڕاستە.. بەڵێن بوو بێمەوە بۆ لای.. ئێستا ئەو لە كوێیە؟!«.
دەستم دەگرێ و بەرەو لای گۆشەیەك دەمبات، تا كەس گوێی 

لێمان نەبێت:
»نازانم.. ئەو شەوە لە دوای تۆ چی بەسەر هات، تا بەیانی خەو 
نەچووە چاوی.. بۆ بەیانی وەك ئەوەی تەلیسمیان لێ كردبێت، 
بڕیاری ئەوەی دا، لە كارەكەی دوور كەوێتەوە.. نازانم بۆچی؟؟ 
ئەو چەند ڕۆژە بەردەوام لە ژوورەكەی خۆیدا بوو.. دوێنێ بەڕێز 
تایبەتی  میوانی  ئەچێت  لەوە  نارد،  بەدوویدا  ڕۆبۆتێكی  ڕایمۆن 

هەبێت، دڵنیام لای ئەوان ماوەتەوە«. 
لە قسەكانی تەواو دڵنیانیم، دەمەوێت ڕاستی ڕووداوەكە بزانم:

»تۆ دڵنیایت ئێستا لای ڕایمۆنە؟!«.

هەست بەوە دەكات متمانە بە قسەكانی ناكەم، بە گومانێكەوە 
دەپرسێت:

»بەڵێنی هاوسەرگیریت پێداوە؟!«. 
بە ڕەفتارێكی بێئاگاییەوە وتم:

»نا.. تەنیا كەمێك قسەمان كرد.. بۆچی هیچ بووە؟!«.
بە  هەست  چاوەكانیا  لە  ئەدزێتەوە.  خ��ۆی  پرسیارەكەم  لە 

نهێنییەك دەكەم، دەمەوێت ئەوەم پێ بڵێ كەمێك دەخەنێت:
بۆ  تۆی  باسی  ب���ەردەوام  ب��ووە،  عاشقت  ئەنجێلا  بزانم  »وا 

دەكردم، چاوەڕێ كە تا میوانە تایبەتەكە دەڕوات«.
هەست دەكەم قسەكانی ئارۆنە شێت خەریكە دەبنە ڕاست. لە 
گەشتیارەكانەوە،  عەشاماتی  ناو  دەكەومە  دەرەوە،  دێمە  یانەكە 
بیر لەوە دەكەمەوە بە چ شێوەیەك ئەو پرسیارە لە ڕایمۆن بكەم، 
ڕاستیەكان.  لە  دەب��م  دڵنیا  ب��ەت��ەواوی  تا  بكەم  چ��اوەڕێ  دەبێت 
ببمە جێگەی گومانی  ئارۆنە شێتەوە  بەهۆی قسەكانی  نامەوێت 
بەڕێز ڕایمۆن. ئەی ئەگەر قسەكانی ئارۆن ڕاست بێت چی بكەم؟ 
دڵنیام ئەنجێلا لەناو دڵمدا ئەمێنێتەوە. ئەو تاكە كەسێك بوو توانی 
دوورەپەرێزیمی  سنوورەكانی  ناخم،  دی��وارەی  ئەو  نەداتە  گوێ 
شكاند. ئەو تاكە مرۆڤێك بوو توانی لە تەنیاییم بگا. دڵنیام لەوەی 
دەیتوانی ئەو شەرمەم بشكێنێ كە لە منداڵیمەوە بوونی هەیە و 

بووەتە بەشێك لە كەسایەتیم.
نازانم،  بۆخۆیشم  بڕیوم.  لەبەر  ئۆقرەی  ئەنجیلا  دیارنەمانی 
خۆشەویستی ئەنجیلا چۆن بەو شێوەیە توانی دڵم داگیر بكا! ئەو 
بە خێرایی وەك گڕكانێكی گەورە و لە ناخمدا تەقییەوە. هەموو بیر 
و هۆشمی تەنییەوە، بە شێوەیەك كە توانای سەردانی تاقیگەكەشم 



92

نەمابوو، هەموو ئەو یاسا و ڕێسایانەی بیرم، بووەتە هۆكارێك بۆ 
دۆزینەوەی ئەنجیلا. ئەوەی لە بیری مندا بوو، تەنیا خۆشەویستی 
ئەو نەبوو بەتەنیا، بەڵكو، پشتڕاسكردنەوەی قسەكانی ئارۆنیش 

بیری داگیر كردبووم. 
پرسیارگەلێك.  س��ەره��ەڵ��دان��ی  ه��ۆی  ب��وون��ە  ئەمانە  ه��ەم��وو 
گەورەیی خۆشەویستی و عەشق، ئەو هێزەی مەزنترە لە هەموو 
شتەكانی گەردوون، لە زانست و بیرو هێز و گەلێ شتی تر، ئەو 
ئەوەندە گەورەیە كە دەتوانێت بەسەر هەموو بیری كەسێكدا زاڵ 
بێت و لەیەك كاتدا دەتوانێت، توانا و گوڕێكی بەهێز بداتە مرۆڤ 
و بیكاتە بوونەوەرێكی خاوەن عەقڵ. زۆركات هەر ئەو هەستەیە 
كە دەمانكاتە كۆیلەی جیهانێكی ئەفسووناوی، تیایدا بۆ خۆیشت 

نازانیت لە كوێوە و بۆكوی گوزەری تیادا دەكەیت!
ئەوە تەلیسمی عەشقە، كە بەردەوامی بە هەموو بوونەوەرێكی 
ئەم هەسارەیە داوە، هەر ئەو هێزە مەزنەیە كە توانیویەتی مرۆ 
بكاتە خاوەنی هەموو ئەم دۆزینەوانە. ئێستا یان لە داهاتوویەكی 
دۆزینەوەكانمان.  و  داهێنان  كۆیلەی  دەبینە  هەموومان  نزیدا 
خۆشەویستیی ئەنجیلا، توانی لەناو دڵ و دەروونمدا، هەموو بەها 
مرۆییەكان بۆ جارێكی تر زیندوو بكاتەوە. لەوەتەی هاتوومەتە 
سەر ئەم هەسارە مردووە، وەك هەموو ڕۆبۆتەكانی ئێرە ڕفتار 

دەكەم. 
زۆرجار وا هەست دەكەم، وەك ئەوان لەناو ئەم تاقیگە سارد 
و سڕانەدا لەدایك بووم. وەك ئەوان لە هەموو شتەكان دەڕوانم، 
گەورە  جیاوازییەكی  هیچ  دەخوێنمەوە.  و  دەخ��ۆم  ئ��ەوان  وەك 
لەنێوماندا نابینرێ، ئەوە نەبێت ئەوان تەنیا ناتوانن. وەك مرۆڤ 

نەوە بخەنەوە و هیچی تر. ئێستا ئەوان لەمن باشتر بیر دەكەنەوە 
و كارو بەرنامەكان باشتر ئەنجام ئەدەن. منی خاوەن بیر، هەموو 
هێز و ئەو توانایەی كە بە درێژایی چەند ساڵە بەدەستم هێناوە. 
ئێستا ئەوان، بە هێندەی تەنیا چركەیەك بیری لێ دەكەنەوەو بەبێ 

كەموكووڕی دەیخەنە بەردەست. 
منێكی خاوەن بیر و عەقڵ، ئێستا لە تاقیگەكەمدا، زۆرجار لە 
چاوەڕوانی ئەواندام، كە وەڵامی پرسیارەكانم بدەنەوە، ئەوە منم 
ئەو  هەموو  ناتوانم،  ئەوان  بەبێ  ئەوان.  كۆیلەی  بوومەتە  ئیستا 
كارە ئاڵۆز و فراوانە لە كاتێكی زۆر كورتدا، ئەنجام بدەم. ئەوان 
زۆر كار دەكەن و لەوانەیە ڕۆژێك ئەوانیش، یاخی ببن و هەموو 
پێ  پەی  ماوە،  ئیتر چی  بكەن!  داگیر  و سۆزەكانیشمان  هەست 
لە  مرۆڤایەتی  مێژووی  زانیاری  و  دانایی  هەموو  ئێستا  نەبەن! 

مێشكی ئەواندایە. 
بەڵام  نییە،  جیاوازییەكمان  هیچ  ئەواندا  لەگەڵ  منیش  ئێستا، 
قوربانی  دەكردە  داهاتووی خۆی  هەموو  ئەو شۆخەی  ئەنجیلا، 
ساتی پڕ چێژ بۆ پیاوە بچوكەكان، ئەو سۆزانییەی كە لای هەموان 
بە بێنرخی وەك كاڵایەك سەیری دەكرا، ئەو مرۆڤە بێدەسەڵاتە، 
ببزوێنێت!  س���ۆزم  و  ه��ەس��ت  ك��ەم��دا  زۆر  ساتێكی  ل��ە  ت��وان��ی 
هەموو شتە  بە  جاران هەست  مرۆڤ. وەك  بە  بمكاتەوە  توانی 
جوانەكانی زەوی بكەمەوە. یادەكانمی وروژاند و خۆشەویستیی 
دایكمی هێنایەوە بیرم. ئێستا هەست بە بوونی خۆم دەكەم، بەڵام 
ئەفسوس دەبێت چارەنووسی ئەو شۆخە بەچی گەیشتبێ! دەبێت 

ئێستا، لە چ جێگەیەكی ئەم گەردوونەدا بێت؟.

5

ڕۆژی 2047-8-3
پڕۆژەكەم لە ناوەڕۆكدا گەورەیە، بەڵام هەموو ئەو كارانەی كە 
مەبەستم بوو ڕێكیان بخەم، دەمتوانی هەموویان لەناو سندوقێكی 
بچووكدا، هێندەی 50سم دووجا كۆبكەمەوە. ئامێرەكەم لە ڕێگەی 
ڕۆبۆتە تەكنیك-كارەكانەوە بۆ دروست كراوە. ئەوان لە هەموو 
بەشێكدا كاردەكەن. هەر بەشێك پێویستی بە ئامێرێكی تاقیكردنەوە 
هەبوایە، لە ڕێگەی نەخشەسازیی زاناكانەوە دەخرایە یادیانەوە. 
زیادەیەك، وەك  و  كەموكورتی  هیچ  بەبێ  ئەوانیش وەك خۆی 
خۆی لە ماوەیەكی زۆر كورتدا، كارەكان جێبەجێ دەكەن. ئەوان 
زۆر كاری زاناكان ئاسان دەكەن. ئەوەندە بەوردی كار دەكەن 
دروست  شێوەیەك  بە  ئەلەكترۆنییەكانیان  پێكهاتە  هەموو  كە 
ك��ارەب��ای و دروس��ك��ردن��ی شەپۆلە  ل��ەرەی  لە ڕووی  ك���ردووە، 

زانیاریانەی  ئەو  هەموو  بێ-وێنەیە.  كارۆموگناتیسییەكانەوە 
تایبەتن بە كاری ڕۆبۆتە تەكنیكییەكان، لەناو زاكیرەیەكی تایبەتدا 
پارێزراون، ئەگەر ڕۆبۆتێكی ئاسایی، ئەو توانایانەی تیا نەبوایە، 
دەكرا لە ڕێگەی ئەو زاكیرەیەوە لە ماوەی پێنج خولەكدا، هەموو 
و  ئاساییەكە  ڕۆبۆتە  ی��ادی  ناو  بۆ  بگوازرێتەوە  زانیارییەكان 
بەمەش، ئەو ڕۆبۆتەش دەبێتە ڕۆبۆتێكی تەكنیكار و وەك ئەوانی 

تر كار دەكات.
هەموو  ئ��ام��ادەك��راوە.  ب��ۆ  ئامێرەكەم  خ��ۆم،  ویستی  بەپێی 
جۆرێك  بە  چێنراوە  تیا  شەپۆلەكانی  ڕێكخستنی  پێكهاتەكانی 
شەپۆلی  شێوەی  لەسەر  بیر  هاتووەكانی  شەپۆلە  دەتوانێت  كە 
كارۆموگناتیسی بگوازێتەوە بۆ بەشی بینین و لە ڕێگەی شاشە 
ڤیدیۆیی  وێنەیەكی  وەك  شەپۆلانە  ئەو  س��ەرەوەی،  بچوكەكەی 
لە ڕێگەی هەمان سیستمی هاوشێوەی  بدا. لەهەمانكاتدا،  نیشان 
پێچەوانەوە، دەتوانێت هەموو شەپۆلێكی بینراوی كارۆموگناتیسی 
لە  م��رۆڤ.  بیری  شەپۆلەكانی  س��ەر  بۆ  بگوازێتەوە  ج��وڵاو،  و 
بە شێوەیەكی  بیر،  لە مێشكی مرۆدا وەك شەپۆلێكی  ڕێگەیەوە 

زۆر بەهێزو زاڵبوو، جێگیریان بكات. 
ئەوەی كاری سەرەكی داهێنانەكەمە، دۆزینەوەی پێكهاتەیەكی 
سەر  وەرگێڕێتە  مێشك  شەپۆلەكانی  بتوانێت  كە  وەهایە  وزەیی 
شەپۆلی كارۆموگناتیسی و بە پێچەوانەوە. تەواو كارەكەم لێرەدا 
قسەكانی  و  ئەنجێلا  دۆزینەوەی  كێشەی  ماوەیە  ئەو  وەستاوە، 
ئارۆن تەواو مێشكمیان ماندوو كردووە، تەنانەت وام لێ هاتبوو، 
لە پڕۆژەكەم بكشێمەوە، لە دۆزینەوەی پێكهاتەكە بێ-هیوا بووم، 
جارێك بۆ ئەو مەبەستە، چوومە لای سەرۆك ڕایمۆن. داوام لێ 

كرد بۆ ماوەیەك پشوویەك وەرگرم و بگەرێیمەوە سەر زەوی. 
بەڵام ڕایمۆن وەك هەموو ڕەفتارەكانی جارانی، بە زەردەیەكەوە، 

دەستی خستە سەر شانم و بە ستایشێكەوە وتی:
»پ��اڵ��ەوان��ەك��ەی س��ەرم��ان��گ، ئ����ەوەی دەی���ەوێ���ت ب��ە تەنیا 
دۆزینەوەیەك هەموو مێژووی مرۆڤایەتی بگۆڕێت، خەریكە چۆك 
دائەدات؟! ئەوە مەحاڵە.. ئەمەریكا چاوەڕوانی تۆیە كە سەربەرزی 

بكەی.. ئەمە نابێت.. ئەوە لە تۆ ناوەشێتەوە«.
ڕایمۆن لە قسەكردنا پیاوێكی زۆر بە سەلیقەیە، دەتوانێت بەو 
بكا. جارێك بۆ خۆشم  ئاسانی ڕازی  بە  بەرامبەرەكەی  شێوەیە 
بەردەمیدا  لە  ئەنجیلام  ناوی  دەرچوو  دەمم  لە  نەمدەزانی چۆن 
هێنا، هەستم بەوە نەكرد لەبەردەم ڕایمۆن وەستاوم، هەر ئەوەندە 
پێكەنینێكی ساردەوە  بە  بوو،  ئەنجێلا  ناوی  لە  گوێی  بوو  بەس 

قسەكەی لە دەمم قۆستەوە
»ئا ئا.. ئێستا زانیم، دیارە عاشق بویت؟! ئەی بۆچی زووتر 
ئێستا،  پێش  ماوەیەك  ئاریا..  بەڕێز  بەداخەوە  نەوتم؟! زۆر  پێت 
بووین،  ناچار  كوشندە،  نەخۆشییەكی  بە  تووشبوونی  بەهۆی 
لەژێر  ئێستا  لەوانەیە  بدەین.  پێ  زەوی  بۆ  گەڕانەوەی  ڕێگەی 
چاودێری پزیشكیدا بێت. تكات لێدەم بەڕێز ئاریا، بەبێ ڕێنمایی 
پێتە. دەزانم  ئێمە پێویستمان  ئێرە لەو كەسانە نزیك مەبەرەوە، 
ئێستا ئارەزووی سێكس دەكەیت، بۆیە لە كارەكەتدا ماندوو بویت، 
پێشتریش پێم وتبوویت، بە ویستی خۆت بگەڕێ. لەگەڵ كێدا پێت 

خۆشە سێكس بكە. دڵنیام پاش ئەوە بیرت باشتر دەبێت«.
ڕایمۆن، كە دەهاتە سەر باسی ئافرەت و سێكس، وەك ئەوەی 
دەكرد.  باسی  دڵخۆشكەرەوە  زۆر  هەستێكی  بە  بیگرێ،  گەشكە 

وەك ئەوەی لاوێكی تازەپێگەیشتوو بێت. 

دەبێت  نییە.  ئاسان  كارێكی  بیر،  شەپۆلەكانی  دۆزی��ن��ەوەی 
ئەو  چۆنییەتی  كەبتوانێت  بكەم،  دروس��ت  تایبەتی  پێكهاتەیەكی 
شەپۆلانە بدۆزێتەوە، بەڵام ئەم كارە بەتەنیا لە لای من گران نییە. 
زۆرێك لە زاناكانی پێش من، تاقیكردنەوەی زۆریان لەو بوارەدا 
دڵخۆشكەر  دەرئەنجامێكی  نەگەیشتوونە  هیچیان  داوە.  ئەنجام 
پێش  كردبووم،  بۆ  باسی  ئ��ارۆن  وەك  نەبوون.  سەركەوتوو  و 
لەو  تاقیكردنەوە  مەبەستی  بە  و  مانگ  س��ەر  دێتە  داڤید،  م��ن، 
ب��ەردەوام  و  دەمێنێتەوە  مانگ  لەسەر  زۆر  ماوەیەكی  ب��وارەدا، 
تاقیكردنەوە دەكات، ئەو لە پێش مندا زۆر ماددەی جیاوازی بۆ 
ئەو تاقیكردنەوەیە بەكارهێناوە، زۆرێك لە زاناكان لەو بوارانەی 
داڤید  ك��ردووە.  تەواویان  هاوكاریی  ك��ارە،  بەو  بوون  نزیك  كە 
ئەو هەموو  بۆ  بوو  ئەمەش هۆكارێك  بوو،  كە كوڕی كریستینا 

یارمەتیدانەی. 
پاش هەوڵێكی زۆر، داڤید دەتوانێت پێكهاتەكانی ئامێرەكەی لە 
ماددەیەكی شێوە زیندوو دروست بكا، كە تاڕادەیەك، لە ڕێگەی 
ئامێرەكانی نیشاندەرەی شەپۆلەوە، هەست بە بوونی شەپۆلەكانی 
سەگ  ل��ەس��ەر  ئامێرەكەی  یەكەمجار  ب��ۆ  ب��ك��ات.  م��رۆڤ  بیری 
تاقیكردەوە. لەكاتی ناردنی شەپۆلێكی وێنەیدا، هەست بە نائارامی 
دا  بڕیاری  داڤید،  ئیتر  دەكرا.  سەگەكە  هەڵسوكەوتی  گۆڕینی  و 
دڵنیابوون  زیاتر  بۆ  بكا  مرۆڤێك  لەسەر  دووەم  تاقیكردنەوەی 
لە كارەكەی، بۆ ئەو كارەش كریستینای دایكی لە مەبەستەكەی 
پ��ڕۆژەی  كاتە  ئ��ەو  ئ��ەوەی  بەهۆی  ئەویش  دەك��ات��ەوە.  ئ��اگ��ادار 
كە  نەبوو  لا  وایان  نەبووبوو. كەسی  فراوان  ئەوەندە  سەرمانگ 
كریستینا،  لەگەڵ  دەبێت  ناچار  تاقیكردنەوەكە.  بۆ  بێت  گونجاو 

پلانێك دابڕێژن، بۆئەوەی بە نهێنی تاقیكردنەوەكە لەسەر درۆسیا 
بكرێ، ئەویش بێئەوەی ئارۆن لەم كارە ئاگادار بكرێتەوە. 

ئاگاداردەكرێتەوە،  بڵندگۆكانەوە  ڕێگەی  لە  درۆسیا  ڕۆژێك 
بكا بۆ مەبەستی پشكنینی نەخۆشی.  لەوەی سەردانی كریستینا 
كاتێك دێتە ژوورەكەی كریستینا، ڕۆبۆتەكان لەسەر جێگەیەكی 
تایبەت بە پشتا پاڵی دەخەن و چوارپەلی بە بەستەرێكی پلاستیكی 
كۆمەڵێك  بە  پەیوەست  پلاستیكی  كڵاوێكی  دەبەستنەوە،  بەهێز 
ناو  دەیخەنە  و  دەكەنە سەری  كارەبایی  و جەمسەری  گەیەنەر 
ئەو  لەناو  داڤید  ئامێرەكەی  پێشتر  كە  ش��ووش��ەوە،  ژوورێ��ك��ی 
تاقیكرنەوەكان  كەرەستەكانی  هەموو  ك��راوە.  جێگیر  ژوورەدا 
ئامادەیە. د.ڕایمۆن لە ژوورەكەی تەنیشتییەوە، لە ڕێگەی دیوارێكی 
شوشەییەوە تێبینی كارەكەیان دەكات. كاتێك كریستینا، ئامێرەكە 
پێدەكا و كرتە لەسەر ئەو دوگمەیە دەكا، كە كاری ناردنی شەپۆلە 

دیاریكراوەكەیە بۆ مێشكی درۆسیا.. 
لەگەڵ ناردنی شەپۆلەكەدا، درۆسیا وەك دڕندەیەكی پەلبەستوو 
پڕ بە گەرووی هاوار دەكا، لە جێگەی خۆی وەك مار، خۆی لوول 
ئەدا بە هەموو لایەكدا سوڕ دەخوا و دەقریشكێنێ، كریستینا تێبینی 
ئەوە دەكا درۆسیا خەریكە بەتەواوی لە هۆش خۆی ئەچێت، بۆ 
چەندجارێك لە ڕێگەی ئامێری پەیوەندییەكەی گوێكانییەوە. داوا 
بەبێئەوەی  داڤید  بەڵام  ڕابگرێ،  تاقیكردنەوەكە  دەكات  داڤید،  لە 
گوێبداتە تەندروستیی درۆسیا، ڕێگە بە وەستانی تاقیكردنەوەكەی 
بە  دەستەكانی  درۆس��ی��اوە،  ق��ی��ژەی  ب��ەه��ۆی  كریستینا  ن���ادات. 
 110 نزیكەی  دەگاتە  درۆسیا  دڵی  لێدانی  دەگرێ،  گوێكانییەوە 
جار لە خولەكێكدا. هەست دەكات، لەگەڵ بەرزبوونەوەی لێدانی 

دڵی چاوە سەوزەكانی، بوون بە دوو گۆمی سووری پڕ لە خوێن 
وەك  نەماوە  هێندەی  دەب���وون،  گ��ەورەت��ر  و  دەپەیمن  زیاتر  و 
بێئەوەی  كریستینا  ئیتر،  دەرەوە.  دەرپەرێنە  گ��ەورە  تۆپی  دوو 
چاوەڕوانی بڕیاری داڤید بكا، بە خێرایی ئامێرە كە دەكوژێنێتەوە. 
تەواو  دەرەوە،  دێننە  شووشەكە  ژوورە  لە  درۆسیا،  كاتێك 
ئەوەی  بۆ  ئەدا  زۆر  هەوڵێكی  كریستینا،  دەچێت.  لەهۆش خۆی 
ڕۆژ  چ��وار  م��اوەی  بۆ  دەبێت.  بێهودە  ب��ەڵام  بێنێتەوە،  هۆشی 
درۆسیا بەو شێوەیە دەمێنێتەوە، تەواو بێئاگا، بەهیچ شێوەیەك 
جووڵەش ناكا. هەموو چاوەڕوانی ئەوەی لێ دەكەن بۆ جارێكی 
تر نەتوانێت، بێتەوە سەر پێی خۆی. ماوەی ئەو چوار ڕۆژە لەژێر 

چاودێری كریستینادا، دەمێنێتەوە. 
لای،  ب��ەرەو  بەخێرایی  دەبیستێت،  هەواڵە  ئەو  كاتێك  ئ��ارۆن 
ڕۆبۆتەكان  تا  ئەدا  پەلاماری  ژوورەكەیدا  لە  و  دەچێت  ڕایمۆن 
مستەكۆڵە  بە  ڕایمۆن،  گوێلاكی  و  سەر  ڕایمۆن،  فریای  دەگەنە 
پڕخوێن ئەكات. ڕۆبۆتەكانیش پەلاماری ئارۆن ئەدەن و دووری 
ئەكرێ،  بەند  داخراودا  ژوورێكی  لە  ماوەیەك  ئارۆن  ئەخەنەوە. 
لەو ماوەیەدا تەواو بیری تێك ئەچێت، وەك شێت لەو ژوورەدا 
بەردەوام ئەكێشێت بە دیوارەكاندا و هاوار دەكا، بەردەوام جوێن 

بە ڕایمۆن ئەدا. 
ئ��ارۆن بە بەندكراوی ب��ەرەو ژوورەك���ەی س��ەرۆك  ڕۆژێ��ك 
ڕایمۆن دەبەن، كاتێك ئارۆن دێتە ژوورەوە، درۆسیا لە ژوورەكەی 

ڕایمۆن دەبینێت. ڕایمۆن، بە گرژییەكەوە دەڵێت:
»ت��ۆ ك��ارێ��ك��ی خ��راپ��ت ك���رد.. ئێمە ل��ە ه��ەوڵ��ی چ��ارەس��ەری 
كرد  دیاری  درۆسیامان  مەبەستە،  ئەو  بۆ  بووین..  خێزانەكەتدا 

سنووری  و  كرد  نایاسایت  كارێكی  تۆ  ب��ەڵام  تاقیكردنەوە،  بۆ 
دەسەڵاتی خۆت بەزاند، هێرشت كردە سەر من، ئەوە درۆسیای 
خێزانتە. دەیبینیت! زۆر سەلامەتە و لەوە دەچێت سوودی باشی 
لەو چارەسەرە بینیبێت، هیوادارم باشتریش بێت. ئیستا دەتوانیت 

لەگەڵ خۆتدا بیبەیتەوە«.
كردی  ڕایمۆن  بە  بەرامبەر  ك��ارەی  ئەو  لەسەر  ئ��ارۆن  ئیتر 
دەستبەسەركردنی  بڕیاری  سەرمانگ،  ئەنجومەنی  ئەندامانی 
ئارۆنیان دەركرد لەگەڵ ئەوەشدا مافی هەموو پەیوەندییەكیان بە 
زەوییەوە لێ سەندەوە و ئامێرە چێنراوەكەی گوێكانیان دەرهێنا 
و وەك هاوڵاتییەكی ئاسایی سەرمانگ، مامەڵەیان لەگەڵدا دەكرد. 

...
بەردەوام  سەر،  دەباتە  خۆی  بڕیارەكەی  كڵارك،  پرۆفیسۆر 
ئەو  دەپرسێ.  تاقیكردنەوەكانم  هەواڵی  و  پەیوەندیكردندایە  لە 
پیاوێكی ئیشكەر و لەسەرخۆیە، زۆر گرنگی بە كاتەكانی ئەدا. هەر 
دەكرد.  دیاری  دانیشتنەكەی  كاتی  بمبینێ،  بایە  مەبەستی  كاتێك 
و  دەبڕی  باسەكەی  نیوەدا  لە  هەبوایە،  گرنگی  كارێكی  زۆرجار 
بە  ئایپادە سلیكۆنییەكەی كۆ دەكردەوە و  و  بەخێرایی چاویلكە 

داوای لێبوردنەوە دەڕۆیشت.
لەبەرگرتنەوەی  و  بۆماوەیی  ئ��ەن��دازەی  ب��واری  لە  ك�اڵرك 
زانایانەی  لەو  یەكێكە  هەیە،  فراوانی  زۆر  شارەزاییەكی  مرۆڤدا 
پێكاتەیەكی  دۆزینەوەی  كاریشی  دوا  ب��وارەدا.  لەو  دەگمەنن  كە 
ئۆرگانییە  ماددە  ئەو  ڕێگەی چاندنی  لە  دەتوانێت  كە  ئۆرگانییە، 
پیتێنراوی  زنجیرەیەكی كرۆمۆسۆمی خانەیەكی  بۆهێڵ ی  لەناو 
هەموو زیندەوەرێكدا. وەك هێزێكی كارا و لەڕادە بەدەر، چالاكیی 

كرۆمۆسۆمیدا  لەبەرگرتنەوەی  گەشەو  ڕووی  لە  خانەیە  ئەو 
توانای  لە  زیاتر  هێندەی دووسەد جار  بە  بكا  كاراتر  و  خێراتر 

خۆی.
...

كاركردن لە بواری ماددە زیندووەكانا كارێكی گران نییە، لە 
زانكۆ زانیاری زۆرم لەو بوارەدا كۆكردبۆوە. پڕۆفیسۆر كڵارك 
بۆ من سەرپەرشتیارێكی باشە لە پێكهێنانی پێكهاتە زیندووەكاندا. 
قسەكردن  بە  دەست  پێشئەوەی  چاوپێكەوتنەكاندا  لە  زۆرج��ار 
بكات، ناوی بابەتێكم بۆ دیاری دەكات و ئیتر تا كۆتایی لەسەر 
تر.  بابەتێكی  بۆ  بگۆڕێت  باسەكە  بەبێئەوەی  دەڕوات  باسە  ئەو 
هەرچەندە كڵارك لە بواری شەپۆلەكاندا زانیارییەكی ئەوتۆی نییە، 
بەڵام بەهۆی زرنگییەوە، دركی بەوە كردووە، بۆ بەدەستهێنانی 
و  زیندوویی  پێكهاتەیەكی  پێویستە  م��رۆڤ،  بیری  شەپۆلێكی 
كار  بەو شێوەیە  و  بێت  پێكهاتەكانی خانەی مێشك  هاوشێوەی 
بكات، تا بتوانم لەسەر هەمان شێوەی ئەو پێكهاتانە، شەپۆلەكان 

بەدەست بهێنم.
تایبەتی لەسەر ماددە پێكهاتووەكانی خانەی  جارێك باسێكی 
ڕوون  بۆ  وردی  بە  باسەكەم  ب��ۆئ��ەوەی  ك��ردب��ووم،  بۆ  مێشك 
لەسەر  و  دەرهێنا  لەگیرفانی  سلیكۆنییەكەی  ئایپادە  بكاتەوە، 
مێزەكەی بەردەمی كردییەوە و دەستی كرد بە باسكردنی بابەتەكە. 
كڵارك بە هۆی زانایی وردی لە بوارەكەی خۆیدا، پێویستییەكی 
زۆری بەو ئایپادە سلیكۆنییە هەیە، كە تایبەتە بە خۆی. هەموو 
زانستی  بۆماوەیی و  ئەندازەی  بواری  زانیارییەكانی  كارەكان و 

لەبەرگرتنەوەی تیادا تۆمار دەكات.

ئەو ئایپادە كۆمپیوتەرێكی پێشكەوتووی خێرایە، لەسەر شێوەی 
هێندەی  ئەستورییەكەی  دروستكراوە،  تەنك  كاغەزێكی  پارچە 
ئەوەندە  *35س��م-ە.   50 نزیكی،  قەبارەكەشی  دەبێت،  2ملمتر 
پارچە  ئاسانی وەك  بە  دەتوانێت  ك��راوە،  نەرم و شل دروس��ت 
لاستیكێكی نەرم قەدی بكا و بیخاتە ناو گیرفانیەوە. گرنگی ئەو 
ئایپادە سلیكۆنییە لەوەدایە، توانای كۆكردنەوەی دەگاتە نزیكەی 
بەركەوتنەوەیە.  ڕێگەی  لە  كاركردنی  شێوەی  تێرابایت.  یەك 
دەتوانێت بە ئاسانی دەرئەنجامەكانی هەموو بۆچوونێكی تایبەت 
كاتێكی  بەبێئەوەی  ڕوو  بخاتە  كلارك  پڕۆفیسۆر  كارەكانی  بە 

زۆری بوێت بۆ لێكداوەی لە ڕێگەی مێشكەوە. 
ئەدا.  نیشان  ڕوون  وێنەیی  شێوەی  بە  زانیارییەكان  هەموو 
زیندووەكان   پێكاتە  ئاڵۆزەكان. وەك  كیمیاوییە  پێكهاتە  بەتایبەت 
هەر  هەیە  كاركردنی  تایبەتمەندییەكی  ئەمانەدا،  هەموو  لەگەڵ 
ڕێگەی  لە  ڕێكخراوە،  شێوەیەك  بە  داتاكردنییەوە  سەرەتای  لە 
بەركەوتنی پەنجەكانی كلارك خۆیەوە نەبوایە بەهیچ شێوەیەك 
هەیە.  خۆی  بە  تایبەت  كۆدێكی  ل��ەوەی  ب��ەدەر  نەدەكرد،  ك��اری 
ئەم  شێوەیەك  هیچ  بە  ئەوەیە  تایبەتمەندییەكانی  لە  تر  یەكێكی 
نەكراوە.  تۆمار  تیا  زانیاری  ناردنی  و  وەرگرتن  توانای  ئایپادە 
ڕێگەی  لە  ن��اوی،  زانیاریەكانی  نەتوانرێ  ئ��ەوەی  بۆ  ئەویش 

شەپۆلەكانی پەیوەندییەوە بدزرێ. 
ئەو لێكۆلینەوانەی تایبەت بوون بە مێشك، لەناو فایلێكی تایبەتدا 
لە ڕێگەی  دەك��ات و  دی��اری  باسێك  دایناوە، هەر جارە و  بەجیا 
و  شێوە  بەتایبەت  دەكاتەوە.  ڕوون  بۆم  وێنەییەكانەوە  شیكارە 
پێكاتەكانی خانەی مێشك و چۆنییەتی دەرپەڕاندنی وزەكانی ناوی. 

ناو  تایبەتەكانی  ق��اوەخ��ان��ە  ل��ە  چاوپێكەوتنەكانی  ك�ڵ�ارك 
بەو  ب��وو  تایبەت  قاوەخانەیە  ئ��ەو  دەخست.  ڕێ��ك  گومەزەكەدا 
كارگوزارەكانی  ب��وون،  مانگ  سەر  پ��ڕۆژەی  ئەندامی  كەسانەی 
بەتایبەت  كە  ب��وون  سۆزانیانە  كچە  لەو  ب��ەزۆری  قاوەخانەكە 
كاری  بۆ  ڕۆبۆتەكان  دەك��ەوت،  ڕێك  زۆرك��ەم  هەڵبژێررابوون. 
ئەویش  قاوەخانەكانەوە،  هۆڵی  ن��او  هاتبانایە  خزمەتگوزاری 
توانای  كچەكان  و  هاتبایە  جمەی  قاوەخانەكە  كاتێك  مەگەر 
بەدەنگەوەهاتنی ئەندامەكانیان نەبوایە. بەزۆری ڕۆبۆتەكان لەناو 
دەكرد.  كاریان  خواردنەوەكان  و  خواردن  ئامادەكردنی  ژووری 

ئەم كارەش لەلایەن د.ڕایمۆنەوە ڕێكخرابوو. 
ئەو دەیزانی كە زاناكان ئەوەیان پێ خۆشە پشووەكانیان لەگەڵ 
ئەوان،  كارانەی  بەو  ئەندامەكان  ببەن.  بەسەر  بەسۆزدا  كچانی 
خواردنێك  بانگكردنی  بەهۆی  و  جارە  هەر  دەب��وون.  خۆشحاڵ 
یان خواردنەوەیەكەوە، داوایان لە كچەكان دەكرد لایان دانیشن 
داوای  دانیشتنەكاندا،  كاتی  لە  هەندێكیان  بخۆنەوە،  كەمێك  و 
پەیوەندی سێكسییان لە كچەكان دەكرد. ئەوانیش بەبێ نیگەرانی، 
لەسەر كاتی سەردانیان بۆ ژوورە تایبەتەكانیان رێك دەكەوتن. 
بۆئەوەی  بكردایە.  كارەیان  ئەو  شەوان  بوو  پێ خۆش  زۆریان 
ببەن.  بەسەر  ن��ازداران��ەدا  كچە  ئەو  لەگەڵ  تەنیاییان  كاتەكانی 
ئەوانیش لەگەڵ گەمە و بەزمی یارییە سێكسیەكانیاندا، باسی ژیان 

و بەسەرهاتی سەیری خۆیان دەگێڕایەوە..
بۆدیاری  كاتێكی  ك�اڵرك  پەیوەندییەوە،  ئامێری  ڕێگەی  لە 
كردووم. شوێنی یەكتربینینمان قاوەخانە تایبەتەكەیە، كڵارك مێزی 
ژمارە 7ی دەستنیشان كردبوو. پێنج خولەكێك پێش ئەو هاتووم 

و چاوەڕوانی كڵارك دەكەم. دوو خولەكی تر تێپەڕ دەبێت، كڵارك 
لەسەر  ڕاستەوخۆ  و  ژوورەوە  دێتە  قاوەخانەكەوە  دەرگ��ای  لە 
كورسییەكەی دائەنیشێت، كچێك دوو قاوەمان بۆدەهێنێت. بەدەم 
لە  قومێك  جارجارە  بابەتەكانەوە،  ڕوونكردنەوەی  و  قسەكردن 
كوپی قاوەكەی ئەدا و كەمێك دەوەستێت و پاشان بە دەستێكی، 

چاویلكە قۆقزەكەی ڕێك دەخاتەوە و دەست پێدەكاتەوە. 
ئەو  باسی  ئەمڕۆ  گرنگن.  زۆر  من  بۆ  كلارك  زانیارییەكانی 
نیسڵ   دەنكۆڵەكانی  پێكهاتنی  لە  ئاوێتەن  كە  دەكات  بۆ  ماددانەم 
لەناو خانەكانی مێشكدا، ئەو وای بۆ دەچێت ئەو پێكاتە ئاڵۆزە، 
وا دەكات بەهۆی شێوەی جیاوازی ئاوێتەكەیەوە، ئەو شەپۆلانە 
دەر بكەن كە تایبەتن بە شەپۆلەكانی مێشك. بەتایبەت چۆنییەتی 
یەكگرتنیان لەسەر شێوەی شلی و ڕەقی ڕۆڵی سەرەكی دەبینێت 

لە چۆنییەتی ناردن و وەرگرتنی شەپۆلەكاندا.. دەیگوت:
»ئەو شەپۆلانەی تۆ بە دوایدا دەگەڕێت، ئەو شەپۆلانەیە كە 
كاتێك  نموونە،  بۆ  دەكا.  كار  بیردا  خوێندنەوەی  دیاردەكانی  لە 
مرۆڤ دەخەوێت، دەرپەڕاندنی شەپۆلەكانی مێشكی، بەپێی ئاستی 
خەوتنەكەی دەگۆڕرێ، كە ئەو شەپۆلانەش بریتین لە، ئەلفا و بێتا 

و گاماو سیتا«.
ب��ەردەوام  تێكرم،  كاری  شێوەیەك  بە  كڵارك،  زانیارییەكانی 
لە  بیركردنەوە  چۆنییەتی  لە  دەك���ردەوە،  خۆم  مێشكی  لە  بیرم 
ژیانی ڕۆژانەم، لە خەوتن و خەو بینین و هەڵس‌وكەوتەكانم، لە 
پەیوەندیم بە كەسانی ترەوە، یان بیرم لە كەسانی تر دەكردەوە، 
كە چۆن دەتوانن، لە ڕێگەی مێشكیانەوە، بیر و ئەندێشەی كەسانی 
تر بخوێننەوە. ئەوەندە بیرم لە باسەكانی كڵارك دەكردەوە، وام 

بە هەموو شتێكەوە دەبینم..  لە شەوەكان خەون  لێهاتووە، زۆر 
بە گەشتیارەكان و سەرۆك ڕایمۆن و ئارۆنەشێت و درۆسیاوە 
خەونەكانمەوە  دێتە  ئەنجێلا  شەوەكان  لە  زۆر  دەبینم.  خ��ەون 
لەگەڵم دەپەیڤێت و باسی ژیانە پڕ تاڵی و نەهامەتییەكەی خۆیم 
بۆ دەكات. بیر لەوە دەكەمەوە خەونەكان هیچ شتێكم پێ ناگەیەنن 
لە دووبارەبوونەوەی ڕووداوە پڕ ئازارەكان زیاتر، هیچی تر نین.
ناكەمەوە، هەموو تواناو خەونەكانم كۆ  لە ئەنجێلا  بیر  چیتر 
دەكەمەوە و بە دوای پڕۆژەكەمدا دەچم، كلارك بەرچاوڕوونیەكی 
باشم دەكات، دەمەوێت وەكو ئەو گۆشەگیر بم، جیهانێكی تایبەت 
بە خۆم دروست دەكەم و بە ویستی خۆم تێیدا گوزەر دەكەم. 
دەچمەوە ناو ئەو جیهانەی كە لە منداڵیەوە هۆگری بووبووم. ئەو 
جیهانەی هەموو خەونەكانمی تیادا دەبینمەوە، ئەو خەونەی تەواو 
بە  دۆزینەوەكانیدا  داهێنان  لەناو  دەچێت،  بە خەونەكانی كڵارك 
دووی عەشقی خۆیدا دەگەڕێت، دەیەوێت ئەو خەونەی لە دەستی 
چووە و ناگەڕێتەوە جارێكی تر بە داهێنانانەكانی، ڕۆحی بە بەردا 

بكاتەوە.
دەمەوێت ئەوە بكەم، دڵنیام منیش ئەو عەشقە لەناو ئەو ماددانە 
ئەدۆزمەوە كە بێهەست و مردوون، دەیانكەمە ڕۆحێكی زیندوو 
كە بتوانن پەی بە هەموو هەست و نەستی مرۆڤەكان ببەن، بە 
ڕەفتارو بیركردنەوەكانیان، بە ئەهریمەنە نووستووەكەی ناخیان، 

بە هەستە شارراوەكانی بەرامبەریان، بە ژیان و داهاتوویان.
لەدوای چاوپێكەوتنەكەم لەگەڵ پڕۆفیسۆر كڵارك، بیرم تەواو 
لەسەر تاقیكردنەوەكان زیاتر چڕ بووەتەوە، بە شێوەیەك هۆگری 
تاقیكردنەوەكانم بووم. ئەوەندە ئارەزووی سەردانی قاوەخانەكە 



107

ئاڵۆزتر  تاقیكردنەوەكانم  دێ��ت..  تا  نابم.  كەس  تێكەڵی  و  ناكەم 
ب��واری ماددە  لە  لە ج��اران، كاركردن  دەب��ن، جیاواز  فراوانتر  و 
ئۆرگانییەكاندا، كارێكی ئاسان نییە، وا پێویست دەكات هەر جارەو 
چەند  ڕێگەی  لە  و  بهێنایە  پێك  ئۆرگانیم،  ئاڵۆزی  پێكهاتەیەكی 
گەیەنەرێكی تایبەتەوە بە ئامێرەكەوە پەیوەستم بكردایە، تاكو لە 

سەركەوتنی كارەكەم دڵنیا بم.. 
ئەو ماوەیە زۆرێك لە پێكهاتەی كیمیاویم دروست كرد. ئەوەندە 
دڵخۆشكەر.  ئەنجامێكی  نەگەیشتمە  كرد،  نێوانیاندا  لە  ئاڵوگۆڕم 
ن��ادی��ارەوە، شتێكم پێ بڵێ.  ئ��ەوەی كەسێك لە  تا ڕۆژێ��ك وەك 
لوولەكێكی شووشەییم دروست كرد، پێكهاتەیەكی ئاڵۆزی ئەندامی 
شلم تێ كرد. جێگەیەكی تایبەتم، لەناو ئامێرەكەدا بۆدروستكرد بە 
ئامێرەكەوە، پەستانە  لە ڕێگەی  مەبەستی پەیوەستكردنی كاتێك 
كارەباییەتایبەتەكەم خستە سەر كە پێكهاتبوو لە چەندین شەپۆلی 
جیاواز هاوشێوەی شەپۆلەكانی گەردوون وەك شەبۆلەكانی گاما 
ئامێری  لە  كرد.  نامۆ  جوڵەیەكی  بە  هەستم  شوشەكەدا  لەناو   ،
ئۆرگانیم  شەپۆلێكی  تێبینی  ڕوان��ی..  شەپۆلەكەم  خوێندنەوەی 
كرد، جیاواز لە هەموو ئەو شەپۆلانەی كە ئاسایی لەو ئامێرەدا 

دەخوێنرایەوە. 
ئەو تاقیكردنەوەیە دەرگایەكی فراوانی بۆ كردمەوە. بۆ ئەوەی 
ئەو  گەیشتمە  ب��دەم،  كاركردنەكەم  ش��ێ��وازی  ب��ەو  ب��ەردەوام��ی 
و  دەبزوێن  شلی  شێوەیەكی  بە  ئۆرگانییەكان  ماددە  ئەنجامەی 
لە ڕێگەیانەوە دەتوانرێ، شەپۆلە جیاوازەكان لەسەر چۆنییەتیی 
جیاوازی پێكهاتەی ماددەكانیان بەدەست بهێنرێن. بەڵام ئەوە بەس 
نییە بۆ ئەوەی بەئاسانی شەپۆلەكانی مێشك بەدەست بێنم. ئەو 

شەپۆلەی بەدەستم هێناوە تەنیا شەپۆلێكی ئۆرگانییە، هاوشێوەی 
شەپۆلەكانی مێشكی مرۆڤ نین. 

تێپەڕ  تاقیكردنەوەكانمدا  ب��ەس��ەر  هەفتەیەك  س��ێ  م���اوەی 
و  كردووەتەوە  تاقی  جیاوازم  ئۆرگانی  م��اددەی  چەندین  بووە، 
چەندین شەپۆلی جیاوازم بەدەست هێناوە. هەست دەكەم لەگەڵ 
شەپۆلگەلێكی نوێ ئاشنا بووم خۆشحاڵم و بەردەوام دەبم ئەو 
بە  ب���ەردەوام  دەبەخشن.  پێ  بەهێزم  تینێكی  و  گوڕ  ئەنجامانە 

دوویاندا دەڕۆم تا دەگەنە ئەو سنورەی پێم دەڵێن: 
»ئیتر بەسە.. ئەوە نهێنیی یەكگرتن و سیفاتی ئێمەیە كاتێك بە 
شێوە جیاوازەكان یەك دەگرین و دەتوانین هەموو ئەو پێكهاتانە 
پێك  لێ  زیندەوەرانی  هەموو  و  م��رۆڤ  ئێوەی  كە  بخولقێنین، 

هاتووە.. ئەوە نهێنی ژیانی ئێمەیە« 
دواتانەوە  بە  ئەو سنوورە  تا  دەوێ��ت..  لێتان  ئ��ەوەم  »منیش 
دەبم.. گرنگ نییە كەی و چۆن پێی دەگەم، هەست بە شەكەتبوون 

ناكەم، بەردەوام دەبم«. 
ئەمشەو، وەك هەموو شەوەكانی تر، ئارەزووی تاقیكردنەوە 
دروست  لا  تایبەتیم  هەسێكی  لام��ەوە  بە  كاری شەوانە  دەك��ەم. 
دەكا. ئارامی باڵی بەسەر گومەزەكەدا كێشاوە، وێنەی زەوی لە 
شەوانی تر جوانتر و ڕوونتر دەبینرێ. دیمەنی زەوی لە پەنجەرەی 
وەك  دەچێت  شۆخ‌وشەنگ  كیژێكی  وێنەی  بە  ژوورەك��ەم��ەوە، 
ببزوێنێ. ئەمشەو،  نیگاكانی، هەست و ناخم  بە  بییەوێت  ئەوەی 
هەست بە تەنیایی ناكەم زیاتر هەستێكی پڕ لە عەشقم هەیە بۆ 
كارەكەم، وەك ئەوەی دایكم لە وێنەی زەویدا هاتبێتە میوانیم... 

بیری دایكم دەكەم. 

ئامادە  سایتۆپلازما  شلەیەكی  دەكەم،  تاقیكردنەوە  بە  دەست 
دەكەم و توخمە كیمیاییەكانی وەك فسفۆر و ئاسن و سۆدیۆم 
و  دەك��ەم  تێكەڵ  دیاریكراو  ڕێژەیەكی  بە  ك��ارب��ۆن،  و  كلۆر  و 
دەیانخەمە ناو شلەی سایتۆپلازماكەوە. ڕێژەكانیان لەناو ئایپادە 
سلیكۆنیەكەمدا تۆمار دەكەم بۆ ئەوەی بتوانم دووبارە لە كاتی 
تردا دروستیان بكەمەوە. پێكاتەكە دەخەمە ناو لولە شووشەكەوە 
دەنگییە  شەپۆلە  كاتێك  ئامێرەكەوە.  بە  دەك��ەم  پەیوەستی  و 
دەك��ەم،  ئاراستەی  گەیەنەرەكانەوە  ڕێگەی  لە  دی��اری��ك��راوەك��ە 
دڵنیابوونم  بۆ  دەكەم.  بەدی  لەناو شلەكەدا  نائاسایی  جوڵەیەكی 
لە كارەكەم چەند گۆڕانكارییەكی كارەبایی لە شەپۆلەكەدا دەكەم، 
تێبینی ئەوە دەكەم لەرەی شەپۆلە دەنگییەكان، گۆڕانكاری بەسەر 
شلەی ناو شووشەكەدا دەهێنن و ڕەنگەكانی دەگۆڕن. لە دوای 
مێشكمدا. لە  دەكەم  نامۆ  بە شەپۆلێكی  هەست  چەند چركەیەك 
ئەو شەپۆلە هەڵگری هیچ زانیارییەكی بیر نییە، بەڵام دەزانم ئەو 
شەپۆلە هاوشێوەی شەپۆلەكانی مێشكی مرۆڤە. كاریگەری ئەو 
شەپۆلە بە جۆرێكە وەك زەنگێك لە مێشكمدا دەزرنگێتەوە هەست 
بە كەمێك گرانیی سەرم دەكەم و دڵم كەمێك خێرا دەبێت، وەك 
جەستەمی  هەموو  خۆشییەك،  كەوتبێت،  پێ  دڵەڕاوكێم  ئ��ەوەی 
تەنیوە، بۆ خۆیشم نازانم چۆن شیكار بۆ ئەو گۆڕانكارییە بكەم! 
دركاندبێت!!  ت��ەواوی  بە  خۆیان  نهێنییەكانی  م��اددەك��ان  تۆبڵێی 

نازانم..
ئەنجامەكان  لە  و  دەك��ەم  ك�اڵرك��ەوە  بە  پەیوەندی  ئەمشەو 
گەیاندە  دوو خۆی  و  یەك  بڵێی  ئەوەندەی  دەكەمەوە.  ئاگاداری 
لام، ئایپادە سلیكۆنییەكەی لەسەر مێزی تاقیگەكە دانا و دەستی 

تاقیكردنەوەكەم  كە  شلەیەی  پێكهاتە  ئەو  تۆماركردنی  بە  كرد 
لەسەر كردووە. پاش كەمێك لەناو ئایپادەكەدا وێنەیەكی پێكهاتە 
سەری  دەردەك��ەوێ��ت.  لكاو  بەیەكدا  تۆپی  شێوەی  بە  ئاڵۆزەكە، 
تر  ئەوەندەی  چاوەكانی  شۆڕكردووەتەوە،  ئایپادەكەیدا  بەسەر 
بچوكتر بوونەتەوە.. بە وردی لێیان دەڕوانێ. سەری بڵند دەكا و بە 
دەستێكی چاویلكە قۆقزەكەی ڕێك دەخاتەوە. بە زەردەیەكەوەلێم 
دەڕوانێ، بێئەوەی هیچ شتێك بڵێت، وەك ئەوەی بییەوێت زیاتر 
ئایپادەكە دەڕوانێتەوە. دواجار سەری  لە  دڵنیا بێت، جارێكی تر 

بڵند دەكاتەوە، بەدەنگێكی نزم پێم دەڵێت
»تۆ.. لە ئامانجەكەت زۆر نزیك بوویتەتەوە، ئاگادار بە، تاكو 
تەواو لە دۆزینەوەكەت دڵنیا نەبیت، ئەم كارەت لای كەس مەدركێنە. 
لێكۆڵینەوەیەكی  دەپارێزم،  خۆم  لای  پێكهاتەیە  شێوەی  ئەم  من 
دواتر  چین!  كورتییەكانی  و  كەم  بزانم  و  ئەكەم  لەسەر  وردی 
كارێكی  دەستخۆش..  بە،  ب��ەردەوام  تۆ  دەكەمەوە..  ئاگاداریشت 

زۆر باشت كردووە«.
ب��ە ئ��ەس��پ��ای��ی دەس��ت��ێ��ك��ی ب��ەس��ەر ش��ان��م��دا كێشا و ب���ەرەو 

ئەپارتمانەكەی خۆی گەڕایەوە.

6

ڕۆژی 2047-8-12
كزەبایەكی  بە  هەست  دڵگیرە.  گومەزەكە  ناو  كەشی  ئەمڕۆ 
سارد دەكەم.. گەشتیارە كان بەرگی ئەستووریان لەبەردایە. كات 
دەمە و ئێوارەیە و شەقامەكان جمەی دێت. لە بەردەم ئەو قاوە 
لەنێو  دەكات.  بەردەوام سەردانی  كڵارك  كە  دانیشتووم  خانەیە 
قەرەباڵخیی گەشتیارەكاندا سەرۆك ڕایمۆن دەبینم لەگەڵ كریستینا، 
بە یەكەوە لە شەقامە سەرەكییەكەی تەنیشتی قاوەخانەكەوە دێن. 
دەستی یەكتریان گرتووە وەك دوو عاشقی لاو چاوەكانیان بەناو 
مێژە  لە  زۆر  ئەوان  دەگێڕن.  گومەزەكەدا  كۆڵانەكانی  و  شەقام 

پەیوەندی خۆشەویستی لە نێوانیاندا هەیە. 
لە  شتێكی  هەموو  دەناسێ.  باش  ئەندامەكانی  هەموو  ئارۆن 
بارەیانەوە دەزانێ.. بە ڕاستی پیاوێكە كە من پێی سەرسامم! چۆن 

هەموو ئەو شتانە ئەزانێت؟! وێنای ئارۆن دەكەم كە باسی ئەوانم بۆ 
دەگێڕێتەوە كاتێك ڕایمۆن ژنی یەكەمی بە نەخۆشییەكی كوشندە 
كۆچی دوایی دەكا. لەو ژنە تەنیا كچێكی دەبێت بە ناوی ئەلینا. 
لەبەر خۆشەویستیی ژنەكەی، بڕیاری ئەوە ئەدا ژن نەهێنێتەوە. 
بەڵام كاتێك لە زانكۆی شیكاگۆ وەك بەڕێوەبەر كار دەكات، لەوێ 

كریستینا دەبینێت. جوانیی كریستینا دڵی داگیر دەكا.. 
ئەوكات كریستینا لە هەموو تەمەنیدا ئارەزووی خۆشەویستی 
نەخۆش  كەسێكی  بە  زانكۆ  لە  هاوەڵەكانی  زۆرج��ار  نەكردووە. 
و  خوێندن  هیوایەكی  هەموو  ئ��ەو  دەك��رد.  ن��اوزەدی��ان  ئاڵۆز  و 
لێكۆڵینەوە بووە، بەڵام قسە و قسەڵۆكی هاوەڵەكانی، لێی ناگەڕێن 
لەگەڵ  هاوسەرگیری  بڕیاری  بەناچاری  بمێنێتەوە.  شێوەیە  بەو 
بەهۆی  ئەبێت.  داڤیدی  تەنیا  پیاوە  لەو  ئەدات  ئامۆزایەكی خۆی 
دەبێت،  بێهۆشكەرەكان  ماددە  ئالوودەی  ئامۆزاكەی  كە  ئەوەی 
دوای خەونەكانی خۆی  و  ئەدات  جیابوونەوە  بڕیاری  كریستینا 
ناوبانگی  زانكۆ  لە  جار  بۆیەكەم  ڕایمۆن  كاتێك  دەكەوێتەوە. 
پێكهێنانی  لە  ب��ەش��داری  دەك��ا  لێ  داوای  دەبیستێت،  كریستینا 
لیژنەیەكی نوژداری بكا لەناو زانكۆ، بۆ لێكۆڵینەوەی نەخۆشییە 
دەگمەنەكان. ئیتر كریستینا، ئەو داوایەی ڕایمۆن پەسەند دەكاو بە 

هۆیەوە، نزیكییەكی تەواو لە نێوانیاندا دروست دەبێت. 
لە شەودا گومەزەكە دیمەنێكی سەرسوڕهێنەری هەیە، هەموو 
گڵۆپەكانی شەقام و ئەپارتمانەكان داگیرساوە. ڕۆشنایی گڵۆپەكان 
ئەدا و ئەوەندەی تر ڕۆشنتری دەكاتەوە،  لەئاسمانی گومەزەكە 
بە جۆرێك ئەگەر لەسەر زەوی، لە مانگ بڕوانیت وەك تۆپێكی 
سپی دەردەكەوێت. گەشتیارەكان سەردانی قاوە خانە و یانەكان 

دەكەن، بە درێژایی شەقامە سەرەكییەكانی ناو گومەزەكە، هەموو 
كاڵا  فرۆشتنی  و  چێشتخانە  و  خواردەمەنی  فرۆشتنی  دوكانی 
نهۆمەكانی  ئەپارتمانەكاندان.  لەژێر  دوكانەكان  ئەلەكترۆنییەكان، 
سەرەوەی ئەپارتمانەكان پێكهاتوون لە میوانخانەی گەشتیارەكان، 
بە شێوەیەكی تایبەت ڕێكخراون، هەموو پەنجەرەكانیان دەڕوانێتە 

سەر شەقامەكان. 
ئەپارتمانەكان لە سێ نهۆم پێك هاتبوون، هەموو ئەپارتمانەكان 
گومەزەكە  كەناری  بەشی  گومەزەكەوە،  ناوەڕاستی  كەوتوونە 
شوێنی  بە  تایبەتن  كە  ك��راوە،  دروست  لێ  تایبەتەكانی  خانووە 
لە  هەمووخانووەكان  پڕۆژەكە.  ئەنجومەنی  ئەندامانی  و  زاناكان 
لە  پێكهاتووە  جیاوازە،  ڕایمۆن  ڤێلاكەی  پێكهاتبوون.  نهۆم  دوو 
سێ نهۆم. گومەزەكە بەرەو تاریكبوون دەچێت، گڵوپی شەقامەكان 
داگیرساون لە نێو ئەو دیمەنە ئەفسووناوییەدا، ڕایمۆن و كریستینا 
پێكانیانا  تاریكیدا ون دەبن. منیش بەدووی شوێن  لەنێو  پێكەوە 

ئەوپرسیارە لەخۆم دەكەم 
سەرزەنشتیان  ئ��ارۆن  كە  بن  شێوەیە  بەو  ئ��ەوان  بڵێی  »تۆ 
ئاڵۆزەكەم، دەمەوێت ئەوە  دەكات! ئەوە بووەتە خولیای مێشكە 

بزانم«.
جیاواز  هەستێكی  ئەفسووناویە،  دیمەنە  ئەو  من  بۆ  شەوانە 
تاقیكردنەوەكاندا  لە  كات  زۆر  دەك��ات،  دروس��ت  دەروون��م��دا  لە 
دەكەم  قاوەخانەیە  ئەم  سەردانی  دەكەم.  ماندوبوون  بە  هەست 
مۆنیمێنتەكەی  بەرامبەر  گومەزەكەوە،  ناوەڕاستی  كەوتبووە  كە 
و  مێز  چەند  قاوەخانەكەدا،  بەردەم شۆستەی  لە  ئارمسترۆنگە، 
ئ��ارەزوی  لێرە  شەواندا  لە  گەشتیارەكان  دان��راوە،  كورسییەك 

دانیشتن دەكەن، بە دەم قاوە خواردنەوەوە، لە ڕوخساری زەوی 
زەوی  ڕوخساری  شەوانەی  ئەو  ئ��ەوان  وەك  منیش  دەڕوان��ن! 
دیمەنی  كە  دائەنیشم  جێگەیەدا  لەو  و  قاوەخانەكە  دێمە  دی��ارە، 

زەوی بە جوانترین شێوە دەبینم.
وێنای  یاد.  دەهێنێتەوە  منداڵیم  شیرینی  یادگاری  زۆر  زەوی 
یەكەم ساڵی زانكۆم دەكەم. لە زانكۆوە دەگەڕێمەوە بۆ ماڵەوە، 
گوێم لە دایكمە بە زمانی كوردی دەپەیڤێت، دەزانم بە تەلەفۆنەكەی 
خوویەكی  بووەتە  ئ��ەوە  دەك��ات،  قسە  خۆی  خزمەكانی  لەگەڵ 
بەردەوامی، بەو شێوەیە هەستی غەریبی خۆی ئەڕەوێنێتەوە، بەو 
كارانەی زۆر جاڕس دەبم، دەزانم هەر ڕۆژێك بێت بەوە قایلی 

دەكەن بڕیاری گەڕانەوە بۆ كوردوستان بدا.
بۆ  هاتنی  بە  هەرگیز  هەیە،  جیاوازی  كەسایەتییەكی  دایكم 
ئەمەریكا دڵخۆش نەبووە، ئەو بەردەوام لە ڕێگەی تەلەفونەكەیەوە 
هەفتەی چەند جارێك، پەیوەندی بە كەسەكانی باوكمەوە دەكات، 
هەموو كەسە نزیك و هاوڕێكانی بەسەر دەكاتەوە و بەردەوام 
هەواڵی هەموان دەپرسێ. زۆرجار لەكاتی تەلەفونكردندا ئەوەندە 
قسە دەكات، ناچار دەچمە دەرەوە، تا ئەو كاتەی دایكم لە قسەكردن 
بێزار دەبێت، جارسیم لە تەلەفونەكانی دایكم لەبەر ئەوە نییە كە 
كەسانێك  لەگەڵ  ب��ەردەوام  ئەوەیە  لەبەر  بەڵكو  دەپەیڤێت،  زۆر 

تەلەفون دەكات ئاشنا نیم پێیان، تەنیا ئەوە جارسم دەكات. 
ئەو كاتانەی دایكم لە ماڵ نەبێت، ئەگەر كوردستانەوە تەلەفون 
بكەن ، بە زمانی بێگانە وەڵام ئەدەمەوە، ئەوانیش  بەناچاری لە 
كاتی تردا دووبارە پەیوەندییان ئەكردەوە. زۆرجار دایكم لەسەر 

ئەو كارە، لێم دڵگران دەبێت، بەردەوام دەڵێت:

نابەم!  تر شك  كەسی  زیاتر  ل��ەوان  غەریبییەدا،  وڵات��ە  »ل��ەم 
نازانن.  كەسایەتی  مانای  ئەمانە  بكەم!  سەردانی  لێرە  هەیە  كێم 
وڵات��ە،  ئ��ەم  خەڵكی  ن��اك��ەن��ەوە.  تر  هیچی  لە  بیر  زیاتر  پ��ارە  لە 
تەنانەت پەیوەندییە خزمایەتییەكانیشیان، بە پارەوە بەندە. ئەوەی 
پارەی نەبێت، لای ئەوان، بێنرخ و بێ بەهایە.تەنانەت ئەوزانست 
دا  پارە  لەپێناوی  هەموویان  دەیبینیت  لیرە  تۆ  وپێشكەوتنانەی 
ئەنجام ئەدرێت ،ئەوان بۆخۆیان دەژین ،تەنها لەپێناوی خۆشبەختی 
وەك  كەسانی  توانازانستیەكانی  ،تەنانەت  بیردەكەنەوە  خۆیاندا 
تۆش لەپێناو بەرژەوەندی خۆیاندا بەكاردەهێنن. كوڕەكەم.. ئەوانە 
كەسی ڕاستی و پشتی ئێمەن.. تكایە كارێكی وا مەكە كە لێمان 
داببڕێن.. هەرچەندە زۆر زۆر دوورن لێمانەوە، بەڵام هەر ئەوان 
بەكەڵكمان دێن.. هاوزمان و هاوخوێنمانن.. بەڵام ئەمانەی ئێرە، 

ئەگەر لە سەرەمەرگیشدا بیت، باكیان نییە.. 
تاكە  لە  كرد،  دوایی  باوكت كۆچی  كاتێك  بیرتە  لە  بزانە،  تۆ 
هاوڕێیەكی زیاتر، كێ ئێمەی بەسەر كردەوە، ها؟ بیرت ماوە؟! خۆ 
ئەگەر باوكت لە وڵات و نیشتمانەكەی خۆیدا بمردایە، پرسەكەی 
تەنانەت،  نەدەكەوت..  بەر  دەوروب��ەری  خەڵكانی  و  كەس  لەبەر 
ئەوەی ڕۆژێك بیناسیبایە، دەهاتە پرسەكەیەوە. ئەمانە بۆ خۆیان 
دەژین.. تەنیا لە نێو خۆیاندا ئەگونجێن.. ئێمە لەناو ئەماندا وەك 

بێگانەیەكین و هێچی تر«.
دایكم لە ئەمەریكا لەدایك نەبووە، هەر ئەوەشە بووەتە هۆی 
ئەوەی هەست بە جیاوازیی خۆی بكا، بۆچوونەكانی بە شێوەیەك 
كاری تێكردووم كە بەردەوام لە ترسدا بژیم، ترس لە هاوڕێیەتی 

و تێكەڵاوبوون، ترس لە بیر و بۆچوون و ڕەفتارەكانیان.. 

غەریبیی دایكم دەكەم.. لەوەتەی هاتومەتە سەر ئەم هەسارە 
مردووە.. بەهۆی نەبوونی ئامێری پەیوەندی گشتی لە نێوان مانگ 
ئەوە  ك��ردووە.  دایكمەوە  بە  پەیوەندیم  جارێك  تەنیا  زەوی��دا،  و 
ئێستا لە ڕێگەی ئامێرەكەی گوێكانمەوە داوای پەیوەندی دەكەم 

بە ژمارەكەی دایكمەوە. دەنگی ڕۆبۆتێك پێم دەڵێت:
»تكایە كەمێك چاوەڕێ بكە تا داواكەت دەگەیەنم بە زەوی«. 
دایكم  دەنگی  لە  گوێم  خولەك  نیو  پ��اش  دەك���ەم،  چ���اوەڕێ 
لە  دەبێت. هەستێكی خۆش، دڵ و دەروونم ڕووناك دەكاتەوە.. 

تەلەفۆنەكەیدا ئەوەی بۆ تۆمار كردووم: 
پەیوەندی  بووم  تۆ  چاوەڕوانی  چۆنی؟!  كوڕەكەم..  »ئاریا.. 
وا  ئێستا  هێشتیت..  جێ  بۆ  نامەیەم  ئەم  ناچاری  بە  بكەیتەوە.. 
بوو  مەبەستم  هەڵەبجە..  شاری  بۆ  كوردستان،  بۆ  دەگەڕێمەوە 
لە  كوردستانم  ژمارەكەی  گەڕایتەوە،  ئەگەر  بیت..  ئاگادار  لەوە 

ماڵەوە بەجێ هێشتووە«.
دەمەوێت هەست بە بوونی دایكم بكەم. ئاخۆ ئێستا لە چ جێگەیەكی 
زەویدا ئارامی گرتبێت! تا نەگەڕێمەوە بۆ زەوی، ناتوانم پەیوەندی 
ئینتەرنێتەكەی  ڕێگەی  لە  دەگەڕێمەوە  ماڵەوە  بەرەو  بكەم.  پێوە 
دەستمەوە لە بەشی گەڕاندا دەنووسم ›كوردستان‹ و كرتە لەسەر 
ئەو  دێنە سەر  ناونیشانگەلێك  دوگمەی چوونە ژوورەوە دەكەم. 
ئامێرەكەی دەستمەوە دەردەچێت.  لە  بە ڕووناكی  شاشەیەی كە 
بە  كوردستان  نەخشەی  و  دەك��ەم  نەخشە  بەشی  لەسەر  كرتە 
قەبارەی شاشەكە دەردەكەوێت. ناوی چەندین شاری كوردستان 
لەسەری نووسراوە بە دوای ناوی هەڵەبجەدا دەگەڕێم، ئا ئەوەتا.. 
دۆزیمەوە.. كەوتووەتە كیشوەری ئاسیاوە لە نزیك سنوری ئێرانە.

دەچمە ئەو بەشەی كە مێژووی ئەو شارەی تیادا نووسراوە. 
كرتەی لەسەر دەكەم و بابەتەكە بە كوردی نووسراوە، لە تەمەنی 
بە  ك���ردووم..  فێر  كوردیی  ڕێنووسی  دایكم  ساڵیمەوە  دوان��زە 

ئاستەم بابەتەكە دەخوێنمەوە:
چەندین  كوردستان..  دڵگیرەكانی  ن��اودارە  شارە  لە  »یەكێكە 
بەگی  موختار  ئەحمەد  وەك  هەڵكەوتووە..  تیا  مەزنی  شاعیری 
لە سەردەمی  گ��ۆران و مەولەوی،  بەگی جاف و  تایەر  و  جاف 
 1918 ساڵی  لە  ك��راوە،  ب��ۆردوم��ان  جار  چەندین  داگیركاریدا، 
دەستی  ب��ە   1988 س��اڵ��ی  ل��ە  دواج����ار  1974دا  ل��ە  پ��اش��ان  و 
ئەو  سەرتاپای  كیمیاوی  چەكی  بە  فاشیست  بەعسی  ڕژێمی 
ب��ۆردوم��ان دەك��رێ و زیاتر لە پێنج ه��ەزار شەهیدی لێ  ش��ارە 
دەكەوێتەوە كە زۆربەیان ژن و منداڵ بوون«. چەند وێنەیەكی 
قوربانی كیمیابارانكردنەكە سەرنجم كێش دەكەن، كرتەیان لەسەر 
دەكەم، ئای... چی دەبینم، لە وێنەكاندا دیمەنی هەموو كووچە و 
منداڵ و  م��ردووی  بە جستەی  دەبینم كە  ئەو شارە  كۆڵانەكانی 
ژن و پیاو و مێردمنداڵ داپۆشراوە، لە وێنەكاندا هەست بە دوا 
هەناسەی زیندوو دەكەم كە بە تاسەوە بۆ هەڵمژینی هەوایەكی 
خاوێن و بێگەرد لە كیمیاوی هەڵیان كێشاوە. هەست بە گەرمی 
ئەو خوێنە دەكەم كە ئاوێتەی نزاو سكاڵایە و لە دەم و لوت و 
دەبێتەوە.  بڵند  ئاسمان  بۆ  هاڵاوی  و  دەرەوە  هاتۆتە  گوێكانیان 
هەنگاوی   دوا  بە  هەست  جەستەیاندا  پەیكەری  جوڵەی  دوا  لە 
هەڵهاتنی بێدەستەوسانی هەموویان دەكەم لە دەستی ئەو مەرگە 
ناوەختە، لە چاوی هەموویاندا ئەو دوانیگایە بە ڕوونی دەبینم كە 
بە تاسەوەن بۆ دیداری یەكدی. دەبێت لەو ساتە پڕ ئازارەی ڕۆح 

دایكەكان  كردبێت،  یەكتریان  دیداری  دوا  وێنای  چۆن  كێشانەدا 
ب��وون،  منداڵەكانیان  پڕلەگریانی  نیگای  دوا  ت��ام��ەزرۆی  چ��ۆن 
باوكەكان بە چ تاسێكەوە هیواخوازی گەڕانەوەی خێزانەكانیانن، 
عاشقەكان چ وێنەیەكی دوا ژوانی خۆیان بە بیریاندا هێنابێتەوە و 

تامەزرۆی دووبارەبوونەوەی بن. 
گەشتیاریی  دیمەنێكی  چەند  وێنەی  نەخشەكەدا،  لایەكی  لە 
شاری هەڵەبجە دیارە. كرتەی لەسەر دەكەم و دەیان بینم لە ژێریدا 
نووسراوە سەیرانگای : ›باوە كوچەك و چاوگ‹ دیمەنێكی دڵگیر 
›ئەحمەدئاوا‹  وێنەی  لەسەر  كرتە  ئاسا..  بەهەشت  و  دڵڕفێن  و 
دەكەم و دیمەنی تاڤگەی ئەو شوێنە تەواو بە تاڤگەكانی نیاگارا 
دەبێت.  ئارامی  هەناسەی  بە  تێكەڵ  كەفوكوڵەكەی   دەچێت،كە  
ئای لە دیمەنی جوانی و دڵڕفێنی ئەو شارە! ئای لە دارە چڕ و 
سەوزەكانی گەرماوی ›باوە كوچەك و چاوگ‹! كە پەلەكانیان لە 
لە  ئارامیان  پڕلە  فێنكی  تێكڕژاوە و سێبەرێكی  ئاسماندا  بەرزی 

خوارەوە خولقاندووە.
و  ه��ەواڵ  ناونیشانی  چەند  وێنەكان،  خ���وارەوەی  بەشی  لە 

ڕوداوەكانی كوردستان سەرنجم ڕادەكێشن بۆ خوێندنەوەیان:
بە  كچێك  كوڕێدا،  لەگەڵ  پەیوەندی  ئاشكرابوونی  »بەهۆی 
دەستی براكەی دەكوژرێ.. گروپێكی ئیسلامی توندڕەو، هەڕەشەی 
داخستنی یانەكانی خواردنەوەی مەی دەكەن.. ڕێژەی خۆكوشتن 
لە ماوەی چەند ساڵی ڕابردوودا بەرەو هەڵكشان چووە.. ڕێژەی 

كۆچكردنی لاوەكان بۆ هەندەران ڕوو لە زیادبوون دەكات..«
هەست دەكەم دڵم دەگوشرێ، پرسیارگەلێكی نامۆ بە مێشكمدا 
ئەو  لەناو  هەیە؟!  دۆزەخ  بەهەشتدا  لەنێو  ئایا  گ��وزەردەك��ەن: 

بەهەشتەی هەڵەبجەدا، دۆزەخێكی شاراوە لە ناخی مرۆڤەكانیدا 
دەبینم. بۆ نموونە لە ناخی دایكمدا هەستم بەوە كردووە بۆچی 
هێزە  ئ��ەو  بكەنە  زانست  خۆیان  دەستی  بە  مرۆڤەكان  دەبێت 
تا  بكەن!  توونا  و  تەفر  پێ  مرۆڤایەتی  بێبەزەییانە  و  تۆقێنەرە 
بەو  ئ��ەدەن  ناخیان  ئەهریمەنەكەی  بە  ڕێگە  مرۆڤەكان  چەند 
بسڕێتەوە!  مرۆڤایەتییان  سۆزێكی  و  هەست  هەموو  شێوەیە 
تەنیا  یان  ڕەگەزەكانە!  جیاوازی  ئەوانە سەرچاوەی  هەموو  ئایا 
خەونێكی ئەهریمەنانەی مرۆڤەكانە بۆ ژیان؟ بۆچی دایكم بڕیاری 
گەڕانەوەی بۆ ئەوێ داوە؟ ئایا ئەویش وەك ئەوان بیر دەكاتەوە 
هەست  نزیكەوە  لە  دەیەوێت  یان  دەبینێ؟  ئازارانە  لەو  چێژ  و 
ئینتەرنێتەكەوە  لە  ئەوانەی  هەموو  بكات؟  ئازاری كەسەكانی  بە 
كۆی  وشەیەك  چەند  لە  دایكم  كە  دەچ��وون  قسانە  لەو  بینیمن 

دەكردنەوە:
سەربەخۆیی،  و  نەتەوەیی  ج��ی��اوازی  مرۆڤەكان،  »ئ��ازادی��ی 

مرۆڤگەلێك بە درێژایی مێژوو قوربانی بۆ ئەدەن«.
وێنای ئەوە دەكەم كاتێك باسی داهێنانە زانستییەكان بۆ دایكم 
ئەكەم، دڵی دەگوشرێ. چاوەكانی پڕ لە ئاو دەبن و بە دەنگێكی 

لەرزۆكەوە دەڵێت:
»ئەو زانستەی بە هۆیەوە چەكی كیمیاوی و تانك و تۆپی پێ 

دروست دەكرێ بۆ لەناوبردن و سڕینەوەمان!«.
دایكمدا  ناخی  لە  خەمەی  ئەو  دەزان��م  ئێستا  ناكەم..  لۆمەی 
بوو لە كوێوە سەرچاوەی گرتووە، هەر ئەو هۆكارانەن بوونەتە 
هۆی ئەوەی وەك كەسێكی دوورەپەرێز ڕەفتار بكا و هەست بە 
نامۆبوونی خۆی بكات.. دڵنیام ئەو ڕەفتارەی دایكم، كاریگەریی 

لەسەر كەسێتیی منیش بەجێ هێشتووە. پرسیار لە خۆم دەكەم 
زانست  ئایا  ئەدا..  قوڵپ  هەڵەبجە  مەرگەساتانەی  ئەو  بۆ  دڵم  و 
خەونێكی  تەنیا  یان  مرۆڤەكانە،  و خۆشبەختیی  جوانتركردن  بۆ 
ئەهریمەنانەی كۆمەڵگەلێكە بۆ باڵادەستییان بەسەر مرۆڤایەتیدا؟! 
لە ناخی ›ڕایمۆن‹دا خۆی مەڵاس  بڵێی هەمان ئەهریمەن  تۆ 
دابێت؟! ئەوە نازانم.. لەوانەیە لە ساتێك لە ساتەكانی هەڵچوونیدا 
بێتەوە و هەست بەبوونی بكەم. كەی ئەوە ڕوو ئەدات؟!  بەئاگا 

لەوە ئەچێ ئارۆن هەستی پێ كردبێت. بەڵام ئایا ئەوە ڕاستە؟!

******             ******            ******
وێ���ن���ای ق���اوەخ���ان���ەك���ە دەك�����ەم�����ەوە، م���اوەی���ەك���ە ب��ەه��ۆی 
بەوەیە  پێویستم  دەچ��م.  ج��اران  لە  كەمتر  تاقیكردنەوەكانەوە 
كەمێك پشوو بدەم، دیمەنی قاوەخانە تایبەتەكە هەستی نامۆییم 
بكەم.  قوتار  گۆشەگیرییە  ل��ەو  خ��ۆم  دەم��ەوێ��ت  ئەڕەوێنێتەوە. 
زاناكان  لە  هەندێك  ناخمدا.  لە  خوویەك  بووەتە  گۆشەگیری 
دەڵێن گۆشەگیری خوویەكی تایبەتی هەموو زانا و داهێنەرەكانە. 
تەنیا  یان  داهێنان!  و  بیركردنەوە  بۆ  هۆكارێكە  گۆشەگیری  ئایا 
دەروونی  نەخۆشیەكی  وەك  من  دەروونییە!  نەخۆشیەكی  وەك 
هەڵكشانی  لەگەڵ  ڕۆژب��ەڕۆژ  ئەوەشدا  لەگەڵ  دەك��ەم،  پێناسەی 
بۆئەوەی  بم  زیاتر گۆشەگیر  بەوەیە  پێویستیم  تاقیكردنەوەكاندا 
پێویستیم  ئەوەشدا  لەگەڵ  بكەم  فراوانتر  بیركردنەوەم  ب��واری 
بەوەیە كەمێك تێكەڵ بم و هەوایەك هەڵمژم بۆئەوەی ئاسوودەیی 
وا دەكەن  زاناكان  دڵنیام هەموو  بدەم.  بە دەروونە شەكەتەكەم 
بەتایبەت كڵارك، بەڵام ئەو بەشێوەیەكی تر بیری لێ دەكاتەوە. 



121

شەقامە  دوو  بەسەر  كە  دائەنیشم  گۆشەیە  ل��ەو  ب���ەردەوام 
سەرەكییەكەی بەرامبەرمدا دەڕوانێت. زۆر لە كەسە ناسراوەكانی 
ئ��ەو ق��اوەخ��ان��ەی��ە، ب��ەه��ۆی ئ��ەوەی  ن��او گ��وم��ەزەك��ەی دەهێنایە 
تایبەتمەندییەكی  ئەم شوێنە  گومەزەكەوە.  ناوەڕاستی  كەوتبووە 
نرخی  و  ناودارەكان  كەسە  بە  تایبەتە  قاوەخانەكە  هەیە،  خۆی 
كاپوچینە  و  نیسكافە  و  ق��اوە  نرخی  گرانە.  خواردنەوەكانیشی 
بیست دۆلارە، هەر بەو هۆیەشەوە ئەو سۆزانیانەی كە زۆر جوان 
و سەرنجڕاكێشن سەردانی ئەم قاوەخانەیە دەكەن، لەبەر ئەوەی 
بەهۆی  دەكەوێت و  زیاتریان دەست  ماددیی  لێرە دەسكەوتێكی 
لەناو گومەزەكەدا  ناوبانگێكی گەورەی  ئافرەتی جوانەوە  بوونی 

پەیدا كردووە. 
زۆر  پارەیەكی  و  ئێرە  دێنە  دەوڵەمەندەكان  و  ناسراو  كەسە 
بە سۆزانییەكان ئەدەن بۆ مانەوەی شەوانە. زۆرێك لە ئەندامانی 
ئەنجومەنی پڕۆژەكە، سەردانی ئەكەن بە تایبەت سەرۆك ڕایمۆن 
لەگەڵ كریستینا هەفتەی جارێك لەگەڵ زاناكانی تردا شەوانە كاتێكی 

خۆش بە گۆرانی و یاری كاغەز و سەماكردنەوە بەسەر دەبەن.
پرۆفیسۆر كلارك یەكێكە لەوانەی بەردەوام دێتە قاوەخانەكە 
و لە سوچێكی ژوورە تایبەتەكەیدا، دائەنیشت و لەگەڵ كچەكاندا 
كاتێكی خۆش بەدەم خواردنەوەی ڤۆدگاوە بەسەر دەبات، تا ئەو 
كاتەی شەو درەنگ دەبێت. دواجار لەگەڵ یەكێك لە كچەكان بەرەو 
ماڵەكەی دەگەڕێتەوە. ئەو شەوەی میوانێكی كچی هەبێت وەڵامی 
هیچ كەسێكی ناداتەوە جگە لە سەرۆك ڕایمۆن. لەگەڵ ئەوەشدا 
كۆمپیوتەرەكەی گوێكانی ئاگادار دەكاتەوە كە هەر كارێكی كتوپڕ 

یان پێویست هەبێت، ئاگاداری بكەنەوە.



122

كڵارك زۆر ئارەزووی تێكەڵاوبوونی سۆزانییەكان ئەكات، كەم 
شەو هەیە بەبێ كچێك بخەوێت. ئەو بۆچوونێكی تایبەتی هەیە:

مانایەكی  هیچ  ئافرەت  بەبێ  دنیا  ئافرەت،  لە  بریتییە  »ژیان 
بیرلە  كچێكدام،ئەوكاتە  باوەشی  لەنێو  شەوانەی  ئەو  نییە،  تری 
ئەو دۆزینەوانەی  دەبێت هەموو  باشتر  بیرم  و  دەكەمەوە  ژیان 
كردوومە، ئەگەر ئافرەت بوونیان نەبوایە، بڕوام نەئەكرد توانیبام 

بەو جۆرە سەركەوتوو بام.
شۆستەی  ب���ەردەم  لە  ت��ر،  ئێوارەكانی  هەموو  وەك  ئەمڕۆ 
ق��اوەخ��ان��ەك��ە دان��ی��ش��ت��ووم.  ب���ەردەم دەرگ���ای ق��اوەخ��ان��ەك��ە بە 
نمایشی  ئاهەنگی  پێدەچێت  دێ��ت.  جمەی  سۆزانیەكانەوە  هۆی 
بزوێنەكانیان  بەدەم گەڕانەوە جەستە هەست  بێت.  شاجوانەكان 
سەرنجی  دڵبەرەكانیان  چاوە  بە  دەك��ەن.  نمایش  كڕیارەكان  بۆ 
نمایشە  ئەو  بەهۆی  دەكەن.  كێش  خۆیان  لای  بۆ  گەشتیارەكان 
بێوێنەیەوە، گەشتیارێكی زۆر لە گەنج و پیر لە بەردەم شۆستەكەدا، 
مۆڵیان خواردووە و چاوە پڕ لە شەهوەتەكانیان لەسەر جەستەی 
بە  ق��اوەك��ە  كوپی  دەبینم.  شەقامەكە  بەئاستەم  سۆزانیەكانە. 

دەستمەوەیە و دیمەنی سۆزانییەكان بیریان داگیر كردووم. 
ئەوەندە نابات وەك ئەوەی شتێك لەناكاوا لەبەر دەممدا دروست 
بێت پڕۆفیسۆر كلاِرك دەبینم وەك تەلیسمێك لە بەردەممدا خۆی 
ئایپادە سلیكۆنیەكەی  لێوەكانیەتی،  لەسەر  ئەكاتەوە، خەندە  قوت 
بەدەستەوەیە، بەبێئەوەی داوای مۆڵەت بكا، لەسەر كورسییەكەی 
بەرامبەرم دائەنیشێت. كەمێك لێم دەڕوانیت، بەدەم زەردەخەنەوە 
پەنجەیەك  بە  و  ڕاخست  بەردەمان  مێزەكەی  لەسەر  ئایپادەكەی 
پێی دەكات. بەهێمنی بەسەری پەنجەكانی كرتەی لەسەر دۆسییە 

كۆكراوەكانی سەر شاشەكە دەكات و كەمێك سەرقاڵ دیارە، بە 
لەسەر  ›ئاریا‹ی  ناوی  ئەدۆزێتەوە.  دۆسییەكە  دەگەڕێت  ناویاندا 
تۆمار كردووە. كرتەیەكی لەسەر دەكات لەنێو ئەو دۆسیەدا دەیان 
یەكەیان  هەر  ك��راوە.  تۆمار  كیمیاوی  ئاوێتەی  ئاڵۆزی  پێكهاتەی 
ئەندامی  جیاوازی  م��اددەی  چەندین  لە  دیاریكراو  ڕێژەیەكی  بە 
لە  خشتەیەكدا  لە  ماددەكانی  تێكەڵكردنی  ڕێ��ژەی  هاتوون.  پێك 

خوارەوەیاندا تۆمار كردووە، لەگەڵ شێوازی ئامادەكردنەكانی.
ئاستەم  بە  ب��ەرزە  ئەوەندە  كچەكان  قریوەی  و  دەنگەدەنگ 
نزیكتر  لێم  س��ەری  كەمێك  ك�اڵرك  دەبین.  یەكتری  گوێبیستی 

دەكاتەوە، بە دەنگێكی نزم دەپەیڤێت:
»ئەمانە هەمووی لەو ماددانەن، كە خانەكانی مێشكی مرۆڤ 
و  بكەیت  ت��ی��ادا  ك��اری��ان  وردی  ب��ە  زۆر  دەب��ێ��ت  دەه��ێ��ن��ن،  پێك 
ئامادەیان بكەیت. تكایە، ئەم كارە مەدەرە دەست ڕۆبۆتەكان، با 
لەم  یەكێك  ڕێگەی  لە  لەوەی  دڵنیام  نەكەن..  دزە  ڕێگەیانەوە  لە 
پێكهاتانەوە دەتوانیت باشترین شەپۆلی مێشك بەدەست بهێنیت.. 
ئاگادارم  تكایە  هێنا،  بەدەست  دڵخۆشكەرت  ئەنجامێكی  ئەگەر 
ك��راوە  هەمیشە  ت��ۆدا  لەگەڵ  پەیوەندییەكەم  ئامێری  ب��ك��ەرەوە. 
دەبێت، هەر كاتێك بێت، تەنانەت كاتی نووستنیش بێت، دەتوانیت 

ئاگادارم بكەیتەوە باشە؟«.
كردەوە.  دڵنیام  سەرم،  جووڵەیەكی  بە  منیش  و  وت‌  ئەوەی 
كە  دەردێنێت  گیرفانی  لە  بچووك  میمۆری  ئامێرێكی  بەخێرایی 
هێندەی نینۆكێك دەبێت، لە ئایپادەكەی پەیوەست دەكات و ئەو 
دۆسییەی كە نەخشەی كیمیاوی پێكهاتەكانی تیایە، بە كرتەیەك 

گواستییەوە بۆ ناوی و دایە دەستم.

ئەمڕۆ كڵارك ئاسایی نییە، هیچ كاتێك بەو شێوەیە نەمبینیوە، 
بەوەی  كردووم،  دروست  لا  تەواوی  دڵنیاییەكی  ڕەفتارەی،  ئەو 
كارەكەمان  پ��ارێ��زراوە،  ك�اڵرك  لای  تاقیكردنەوەكەم  ئەنجامی 
تەواو دەبێت، كڵارك بە هەستێكی خۆشحاڵییەوە لێم دەڕوانێت. 
سەركەوتنی  لە  ئامانجی  خۆشحاڵە!  شێوەیە  بەو  بۆچی  كڵارك 
ئامادە كردووم  بۆی  پێكهاتانەی  ئەم  تۆبڵێی  دەبێت چیبێت!  من، 
ئەنجامێكی ڕاستم پێ بدەن! داوای مۆڵەتی ڕۆیشتنم لێ دەكاو بە 

خەندەیەكەوە خۆی بەناو قاوەخانەكەدا ئەكات. 
هەست دەكەم لە خەونێكی خۆش بەئاگا دێمەوە، بۆخۆییشم 
تەواو  خواردنەوەكەم  دەرب��ڕم،  ك�اڵرك  بۆ  هەستم  چۆن  نازانم 
خۆم  ڕۆب��ۆت��ەك��ان��ەوە  ئۆتۆمبیلە  ڕێگەی  لە  ڕاستەوخۆ  ن��اك��ەم، 
دەكەم  پەیوەست  ئایپادەكەم  لە  میمۆرییەكە  تاقیگەم.  دەگەیەنمە 
و بە هەستێكی پڕ تامەزرۆییەوە پێكهاتەكان دەخوێنمەوە. وێنەی 

پێكهاتەكان ئاڵۆزن، ئاستەمە بە ئاسانی لێیان تێبگەم. 
سەرەتا لە پێكهاتەیەكەوە دەست بە لێكۆڵینەوە دەكەم، بەبێئەوەی 
لە  پێكهاتەكان  هەموو  بكەمەوە.  ئامادەكردنی  چۆنییەتی  لە  بیر 
توخمەكانی  لە  بەزۆری  لەیەك دەچن.  تەواو  ماددەكانەوە  ڕووی 
وەك ›فۆسفۆر و ئاسن و كاربۆن و كلۆرو كالسیۆم و گۆگرد و 
هایدرۆجین و ترشەناوكییەكانی ناو خانەی زیندەوەران و پێكهاتەی 
سایتۆپلازما‹ بوون. هەر یەكەیان بە ڕێژەیەكی جیاواز تێكەڵ كراوە. 
ئەمە كارێكی زۆر ئەستەمە. چۆن بتوانم بۆ خۆم ئەم كارە بكەم! 
ئەمە كاری ڕۆبۆتەكانە. ئەوان دەتوانن بەو شێوە وردییە ڕێژەكان 
دیاری بكەن و تێكەڵكردنی ماددەكان و دروستكردنی پێكهاتەكان، 
لە ڕێگەی ئامێرەوە دەكرێ. بەتایبەت دیاریكردنی ڕێژەی ماددەكان. 

دەتوانی  ئەو  تەنیا  ك��ردووە،  دروستی  ئ��ارۆن  ئامێرەی  ئەو 
كاتێك  بكا.  تیادا  گۆڕانكارییان  و  بكا  بەرنامەكانی  دەستكاری 
زیندووەكانی  پێكهاتە  دروستبوونی  بایۆلۆجی  بواری  زاناكانی 
خانەیەكی  دروستكرنی  بۆ  دۆزییەوە،  بوونەوەرانیان  جەستەی 
كە  هەبوو  ورد  ئەلەكترۆنی  ئامێرێكی  بە  پێویستیان  سەرەتایی، 
ڕێژەكانیان  دەكەن،  دیارییان  كە  پێكهاتانەی  ئەو  بەپێی  بتوانێت 
توانی  ئ��ارۆن  بەڵام  دەب��وو.  كەمتر  مایكرۆگرام  لە  بڕەكانیان  و 
كەموڵەیەكی  چەند  لە  پێكهاتووە  كە  بكات  دروس��ت  ئامێرەكە 
كەموڵەكان  دەكرێ،  تێ  تایبەتی  ماددەیەكی  هەریەكەیان  بچوك، 
لە ڕێگەی بۆریی بچووكی موولوولەیی كە هێندەی مووی سەر 
باریكن. هەموویان بە كەموڵەیەكی گەورەترەوە پەیوەست كراون، 
هەموو بۆرییەكان پەیوەستن بە چەندین ئامێری ئەلەكترۆنییەوە، 
كە لە ڕێگەیانەوە، ڕێژەی تێكەڵكردنی ماددەكان بەپێی پێكهاتەكە 

دیاری دەكەن.
ئارۆن لەسەر خواستی زاناكان، ئامێرەكەی دروست كردووە، 
ك��ارەی  ئ��ەو  ك���ردووە.  خێراتر  و  ئاسان  زاناكانی  زۆری  ك��اری 
بەتایبەت  نایەوە،  گ��ەورەی  دەنگگۆیەكی  زاناكاندا  نێو  لە  ئارۆن 
زاناكانی بواری بایۆلۆجی و پزیشكی، كە پێیان وایە ئەو ئامێرە 
كارەكانیان هێندە خێرا دەكات، دەتوانن لە ماوەیەكی زۆر كورتدا، 
بگەنە  كات  زووترین  بە  و  بدەن  ئەنجام  تاقیكردنەوە  زۆرترین 

سەركەوتنەكان.
پێویستم پێتە بەڕێز ئارۆن.. تۆ پیاوێكی چەند مەزنی؟! ئێستا 

هەست بەگەورەیت دەكەم..

پێویستە سەردانی بكەم و داوای ئەوەی لێ بكەم بەو ئامێرەم 
ئاشنا بكات چۆن كار دەكات و چۆن بتوانم ئەو پێكهاتانەی كڵارك 
بۆی ئامادە كردووم تاقیكردنەوەیان لەسەر بكەم! كەسێك ئارۆن 
ئارۆن  نابێت كە  نەناسێت هەرگیز متمانەی ئەوەی لا دروست 
خاوەنی هەموو ئەو كارە گرنگانە بێت. تەنانەت گەشتیارەكانیش 
وەك شێت سەیری دەكەن. ئێستا ئەو كەسەی بۆ یەكەمین جار 
لێی  خۆم  ب��ەردەوام  ئەوەی  دەترسام..  لێی  و  پێناساندم  خۆی 
بزر دەكرد و هەرگیز حەزم بە بینینی نەبوو.. ئێستا ئەو بۆ من 

گرنگترین كەسی ناو گومەزەكەیە. 
ئەو پیاوە هەتا لێی نزیكتر بیتەوە، گەورەتر دەبێت. گەرچی لە 
ڕواڵەتدا، هیچ گەورەییەكی تیا بەدی ناكرێ، بەڵام كارە مەزنەكانی، 
بلیمەتیی ئەو پیاوە دەسەلمێنن. ئیستا تامەزرۆی بینینیم. ئەگەر 
پێشتر ئەوەم زانیبا، هەموو كاتەكانم لەگەڵ ئەودا بەسەر ئەبرد. 
تەنانەت شەوانیش لە ماڵی ئەو سپێدەم دەكردەوە، بەبێ ئەوەی 
هەست بە بێزاری بكەم. ئەو چەند قسەی بكردایە گرنگ نەبوو. 
ئەو بە هۆی درۆسیاوە بەو دەردە چوو. درۆسیا بۆ ئەو، هەموو 
شتێكە. ئەگەر ئەو نەبوایە لەوانەیە ئێستا مەزنترین پیاوی ناو 

گومەزەكە بوایە.
پەراوێز  شێوەیە  ب��ەو  بۆچی  بلیمەت  وەه��ا  كەسێكی  ئاخۆ 
خراوە! ئارۆن بە باوكی پڕۆژەكەی سەر مانگ ناسرابوو، بۆچی 
دەبێت بەو شێوەیە ڕەفتاری لەتەكدا بكرێ! هەموو مافێكی خۆی 
پڕ  بوونەوەرێكی  خۆی  بۆ  مرۆڤ  بەڕاستی  بكرێ!  زەوت  لێ 
نهێنییە! كاتێك بە دوای خەونەكانی دەكەوێت سەركەشانە ڕەفتار 

دەكات. تا ئەو كاتەی باجی گێلێتیی خۆی ئەداتەوە. لێكدانەوەی 
كەسێتی ئارۆن بۆ من زۆر گرانە، هەتا بیری لێ بكەمەوە زیاتر 

لام ئاڵۆزتر دەبێت.
ئەوەی بۆ من گرنگە، نزیكبوونەوەمە لە ئارۆن. بەڵام چۆن 
ئەوە بكەم! ئاااای لەیادم نەبوو.. ئەویش پێویستی پێمە. بەڵێنێكم 
پێ داوە. بەڵام ئەو چۆن بتوانێت و هاوكارم بێت، ئێستا ئەو هیچ 
با زانا-ش  تاقیگەكانەوە.  ناو  بێتە  بتوانێت  نییە  یاسایی  مافێكی 
بێت و خاوەنی داهێنانی ئامێرەكە بێت، ئەوە گرنگ نییە هێندەی 

ئەوەی كە بتوانێت كارەكەم بۆ ئاسان بكا. 
كێشەكەم  لە  و  بكەم  ئ��ارۆن  سەردانی  نهێنی  بە  دا  بڕیارم 
ئارۆن  بەبێ  ش��ەوەم  ئەم  بێت  هەرچۆنێك  بكەمەوە.  ئاگاداری 
بەڕێ دەكەم. خەو لە چاوەكانم ناكەوێت، بەیانی لە چاوەڕوانی 

ئەودا دەبم تا سپێدە بیر لە كاتێكی گونجاو دەكەمەوە. 
كات شەشی بەیانییە، هێشتا كەس بەئاگا نییە، گەشتیارەكان 
نغرۆی خەوێكی قووڵن، لە ئەپارتمانەكەم دێمە دەرەوە و دەچمە 
بۆن  دەچێت.  ئ��ارۆن  ماڵی  ب��ەرەو  شەقامەی  ڕاستە  ئەو  سەر 
سییەكانم  بە  پڕ  دەكەن.  مەستم  كڵارك،  گوڵەكانی  بەرامەی  و 

هەوایەكی تێكەڵ بەو بۆنە هەڵئەمژم و بە پیادە بەڕێ دەكەوم.
ئامێرێكی  بە  دەچ��ن.  و  دێن  شەقامەكاندا  بەناو  ڕۆبۆتەكان 
تایبەت سەر قاڵی خاوێنكردنەوەی شەقام و شۆستەكانن، دیمەنی 
دەبەخشێت.  پێ  چێژم  پڕ  هەستێكی  گومەزەكە  ناو  سەوزایی 
ئەو كۆڵانەی دەچێتەوە  بەردەوام دەبم. دەگەمە  بەو هەستەوە 
سەر ئەپارتمانەكەی ئارۆن. لە نزیك ماڵەكەی، چەند ڕۆبۆتێك 

دەرگاكە  بەرەو  بەهێمنی  شۆستەكانن،  پاككردنەوەی  سەرقاڵی 
ڕێ دەك��ەم. لە زەنگی دەرگ��اك��ە ئ��ەدەم، م��اوەی��ەك چ��اوەڕوان 
دەكەم، ئارۆن لە كامێرای زەنگەكەوە بە بینینم خۆشحاڵ دەبێت. 
بەئاگام  پێدەچێت  دیارە  دەكاتەوە، خەواڵو  دەرگاكە  دێت  خۆی 
ڕێزەوە  بە  دەك��ەم.  پەشیمانی  بە  هەست  بەوكارەم  هێنابێتەوە 
فەرمووی چوونە ژوورەوەم لێ دەكات. وەك هەموو جارەكانی 
تر، بەوپەڕی خۆشحاڵییەوە، پێشوازیم لێ دەكات. لەسەر دوو 
كورسی لە بەرامبەر یەكتر دائەنیشین. بێئەوەی پرسیارم لێ بكا، 
ڕاستەوخۆ بەرەو چێشتخانەكە دەچێت و پاش كەمێك دوو كوپ 

قاوە لەسەر مێزەكەی بەردەممان دائەنێت. 
ئ���ارۆن ب����ەردەوام لێم دەڕوان��ی��ت و ورت���ەی ل��ێ��وە ن��ای��ەت. 
لەچاوەڕوانی ئەوەدایە، بە شتێك دەست پێبكەم. گوڕێك بە خۆم 
كە  دەكەم  كۆمپیوتەرەكەی  بۆ  ئیشارەتێك  دەست  بە  و  ئەدەم 
بیهێنێت. ئارۆن، بە خێرایی لە مەبەستەكەم تێدەگات و بە خێرایی 
لە ژووری نووستنەكەی كۆمپیوتەرەكەی دەهێنێت و چەند شتێك 

دەنووسێت نیشانم ئەدات، دەیخوێنمەوە:
دەنگەكانمان  دەه��ێ��ن��م  ئامێرێك  ئێستا  ب���ە..  »چ�����اوەڕوان 

دەشێوێنێت و كەس لێمان تێناگات، باشە؟«.
ئەو  بووم،  نووسینەكەی  خوێندنەوەی  سەرقاڵی  ئەوەندەی 
بەخێرایی دوو نیوە گۆی هێنا، كە بە تۆپێك دەچێت، كرابێت بە 
دوو كەرتەوە. هەردوكیانی لە گوێكانم پەیوەست كرد. كەمێك لە 

هەردوو لای گوێكانم دەڕوانێ.. پاشان:
»ئێستا دەتوانین بە ئازادی قسە بكەین، فەرموو بەڕێز ئاریا«. 

بە گومانەوە لە ئارۆن دەپرسم:
تۆ دڵنیای لەوەی شەپۆلی دەنگەكانمان، دەرناچێت؟!

وەك ئەوەی گاڵتە بە قسەكەم بكات بە خەندەیەكەوە:
ك��ردووە..  دروس��ت  مەبەستە  ئەو  بۆ  ئ��ەوەم  بەدڵنیاییەوە.. 
كۆم  كە  وازلێهێنراو  كۆنی  كۆمپیوتەرێكی  پارچە  هەندێ  لە 
ك��ردوون��ەت��ەوە، ئ��ەوەم لێ دروس��ت ك���ردووە.. دڵنیا ب��ە.. گەر 
دەیخوێنێتەوە..  كۆمپیوتەرەكەم  ئەوا  بچێت  دەر  هەر شەپۆلێك 

دەتوانیت بە ئارەزوی خۆت قسە بكەیت«.
خاوەنی  ناچێت.  ك��ەس  هیچ  لە  ج��ی��اوازە،  پیاوێكی  ئ��ارۆن 
متمانەیەكی بەهێزە بە خۆی. هەر كارێك مەبەستی بێت، هەموو 
بیر و هێزی خۆی بۆ دەخاتە كار تا ئەنجامی بدا. ئەو متمانەیە 
وای لە ئارۆن كردبوو هیچ كارێكی لەدەست نەچێت. ئەو گوێ 

ناداتە كارە ئاستەمەكان. زۆرجار دەیگوت:
»مرۆڤ خاوەنی هێزێكی گەورەیە، ئەگەر باوەڕت بە گەورەیی 
خودا هەبێت، ئەوا دەبێت باوەڕت بەو هێزە گەورەیەش هەبێت 

كە خودا پێیی بەخشیویت«.
بەردەوام هەموو هەفتەیەك سەردانی كەنیسەی ناو گومەزەكە 
بە هیچ كلۆجێك  بۆ درۆسیای خێزانی دەكات،  دەكات و دوعا 
دڵی درۆسیا ناشكێنێ، داوای هەرچییەك بكا، بەهەر نرخێك بێ، 

بۆی دابین ئەكات.
بەوردی كێشەكەم بۆ ئارۆن باس دەكەم ، داوای ئەوەم لێ كرد 
كە هاوكاریم بكا لە چۆنییەتیی بەكارهێنانی ئامێری ئامادەكردنی 
پێكهاتەكان. ئارۆن بەوە زۆرخۆشحاڵ بوو كە توانیومە بگەمە 

ئەو دەرئەنجامەی لە ڕێگەی پێكهاتە كیمیاوییەكانەوە تاقیكردنەوە 
بەوپەڕی خۆشحاڵییەوە  ئەو  بكەم.  لەسەر شەپۆلەكانی مێشك 
ئامادەیی خۆی نیشان دا. بڕیاری ئەوەی دا لە ماوەیەكی زۆر 

كورتدا فێرم بكات لە بەكارخستن و ڕێكخستی ئامێرەكە. 
لە  بەتایبەت  ئەكرد،  ئارۆنم  ب��ەردەوام سەردانی  ئەو ماوەیە 
شەوەكاندا. بە نهێنی كاتەكانی چاوپێكەوتنەكانمان دیاری دەكەم. 
هەموو شەوێك ب��ەردەوام بۆ ماوەی دوو تا سێ كاژێر لەوێ 
دەمێنمەوە. هەر كاتێك لە دەرگای ئەپارتمانەكەدا بە ژوور بكەوم، 
ئارۆن ئامێری بڕینی شەپۆلەكەی لە گوێكانم پەیوەست دەكات، 
ئامادە  بۆ  قاوەمان  درۆسیا  دەبم. شەوانە  وانەكانی  گوێبیستی 
دەكات و جارناجارێك بۆ ماوەیەك لە لامان دەمێنێتەوە. ئەو لە 
ئێمە تێناگات ئێمە باسی چی دەكەین. ناچار جارس دەبێت و بە 
بێدەنگی بەرەو ژوورەكەی خۆی دەچێت. پاش كەمێك دێتەوە بۆ 

لامان و خۆی لە قسەكانمان هەڵدەقورتێنێتەوە. 
ماوەی هەفتەیەك، بە نهێنی سەردانی ئارۆنم كرد. لەو ماوەیەدا 
ماددەكان  تێكەڵكردنی  ئامێری  بەكارهێنانی  فێری  ت��ەواوی  بە 
ئامێرەكەی  وێنەی  سلیكۆنییەكەمدا  ئایپادە  لەناو  ئارۆن  بووم، 
بۆ كێشابووم، لەگەڵ چۆنییەتی بەكارهێنانی. ئێستا پێویستیم بە 
ڕۆبۆتەكان نییە و نهێنی كارەكەم وەك پڕۆفیسۆر كڵارك داوای 
لێ كردم پارێزراوە. ئامۆژگاریەكەی كڵارك گومانێكی گەورەی 
لا دروست كردم: بۆچی دەبێت بەو شێوەیە كارەكانم بە نهێنی 
بكەم! دیارە ئەو زۆر شت دەزانێت بەڵام نایەوێت بیان وروژێنێ. 

پێویستە بەڕوونی لەوە تێبگەم و بیری لێ بكەمەوە.

تاقیكردنەوەكان  ب��ە  دەس���ت  ه��ی��واوە  ل��ە  پ��ڕ  هەستێكی  ب��ە 
دەكەمەوە، شەوانە تا درەنگانێك بۆ ئەوەی هیچ كەسێك بە نهێنیی 
كارەكەم نەزانێت، ئەو نەخشانەی كڵارك بۆی ئامادە كردووم، 
نەخشەی  دەك��ەم.  لەسەر  تاقیكردنەوەیان  و  دەك��ەم  ئامادەیان 
هەموویان  بۆئەوەی  پێویستە  كاتێكی زۆرم  پێكهاتەكان زۆرن، 
تاقی بكەمەوە. ئارۆن كارێكی مەزنی بۆ كردم، ئێستا هەستێكی 
جیاوازم بەرامبەری هەیە، جیاواز لە جاران. بەڵام باشە بۆچی 
بەو شێوەیە گومانم لێ دەكرد و خۆم لێی دوورەپەرێز ئەگرت! 
دەبێت ئەو ترسە لە ناخی خۆمەوە وێنا كرابێت، یان ڕەفتارەكانی 

ئارۆن ئەوەیان لە ناخمدا دروست كردووە! 
بیر لەوە دەكەمەوە بۆچی دەبێت بەردەوام گومان لە هەموو 
ب��ەردەوام  و  غەریزەیەكە  ترس  و  گومان  ئایا  بكەم!  شتەكان 
و  نووستووە  هەستێكی  تەنیا  یان  دەبێت..  گ��ەورە  ناخماندا  لە 
چاودێریی  ب���ەردەوام  و  دێننەوە  بەئاگای  دەوروب��ەرەك��ان��م��ان 

ڕەفتارەكانمان دەكات. 
بوونی  بە  هەست  م��ردووەدا  هەسارە  لەم  بێت،  هەرچۆنێك 
پێناوی  لە  مرۆڤانەی  ئەو  دەك��ەم..  زان��اش  و  بەخشندە  مرۆڤی 
بێئەوەی  دەبەخشن،  خۆیان  وزەی  تردا  كەسانی  خۆشبەختیی 
چاوەڕوانی پاداشت بن لە مرۆڤایەتی. دەمەوێ لە ناخی خۆمدا 
ئەو گومانەم بەرامبەریان بڕەوێنمەوە و لە جێگەیدا هەست بە 
لێیان  بێخەوشەوە  هەستێكی  بە  و  بكەم  جوانەكانیان  ك��ردارە 

بڕوانم. ئایا دەتوانم بەو شێوەیە بیربكەمەوە؟!

ڕۆژی 2047-9-28
هەموو ئەو شوێنانەی لە گومەزەكەدا تایبەت بوون بە ڕیكلامە 
بازرگانییەكان، بە وێنەو ناوی پڕۆفیسۆر كڵارك، ڕازێنراوەتەوە. 
لە ئاسمانی گومەزەكەدا وێنەی كڵارك بە چەندین شێوەی جیاواز 
بە گەورەیی نمایش دەكرێ. هەندێك لەو وێنە ڤیدیۆیانە هی ئەو 
وێنەكان  تاقیكردنەوەكانە.  و  كار  سەرقاڵی  كڵارك  كە  ساتانەن 
تا  منداڵییەوە  وێنەی  لە  دەك��رێ��ن.  نمایش  زنجیرە  شێوەی  بە 
گەیشتووەتە تەمەنی ئێستای لەگەڵ وێنەكاندا. چەندین نووسراو 

دەبینم:
مرۆڤایەتی  نهێنیی  ت��وان��ی  ك��ە  مەزنەیە  زان��ا  ئ��ەو  »ك�ڵ�ارك، 

بدۆزێتەوە«.

ئەوە ڕاستە نهێنیی پێكهاتەی مرۆڤ و هەموو زیندەوەرەكان 
لە كرۆمۆسۆمەكانیاندا هەر ئەو پێكهاتە بچوكەی توانای بینینیمان 
ئەلەكترۆنیی  مایكرۆسكۆبی  بە  تەنانەت  بەچاوەكانمان.  نییە 
بكەین.  وردەكارییەكانیان  بە  هەست  ناتوانین  نەبێت  تایبەتیش 
هەموو نهێنیی ژیانی ئێمەی لە خۆیدا تۆمار كردووە. كڵارك توانی 
ڕێگەیانەوە  لە  و  بكات  كرۆمۆسۆمەكان  ناو  بەونهێنیانەی  درك 
كارێكی  ئەوە  بكات..  پێكهاتنیان  شێوەی  لە  گۆڕانكاریی  چەندین 
شوێنی  لە  بكات؟!  ك��ارە  ئ��ەو  توانی  چ��ۆن  ك�اڵرك  مەحاڵە  زۆر 

ڕیكڵامەكان نووسراوە:
»پڕۆفیسۆر كڵارك مرۆڤایەتی خستە قۆناغێكی نوێوە«.

و  جێگە  هەموو  لە  ئەو  ستایشی  بۆ  وشەگەلانە  لەم  زۆرێك 
شوێنەكان بە خەتێكی گەورە دەنووسران. 

ڕۆبۆتەكان بەناو هەموو كووچەو كۆڵانەكانی ناو گومەزەكەدا، 
ب��ە س����واری ئ��ۆت��ۆم��ۆب��ی��ل��ەك��ان��ەوە دەس���ووڕێ���ن���ەوە. ل��ە ڕێ��گ��ەی 

بڵندگۆیەكەوە كە بە دەنگی سەرۆك ڕایمۆن تۆماركراوە:
»سڵاو گەشتیارە بەڕێزەكان، خۆشحاڵم بە ئامادەبوونتان بۆ 
ئاهەنگی ڕێزلێنانی پڕۆفیسۆر كڵارك. كات چوار ی ئەم ئێوارەیە. 
هیوادارم كاتێكی خۆش بەسەر بەرن. هەمووتان لەسەر حیسابی 
بۆ  ڕێ��زە  جێگەی  ئامادەبوونتان  ك��راون.  بانگهێشت  پ��ڕۆژەك��ە، 

پڕۆفیسۆر كڵارك«.
ئەم وتانە بەردەوام لە ڕێگەی بڵندگۆكانەوە لە هەموو شوێنێكی 
ناو گومەزەكەدا دەنگی ئەدایەوە بۆ بانگهێشكردنی ئەندامانی ناو 
ئاگادار  گوێكانیانەوە  ئامێری  ڕێگەی  لە  زاناكانیش  و  گومەزەكە 

دەكرانەوە.

بیستنی ئەم هەواڵە، بۆ گەشتیارەكان جێگەی خۆشحاڵییە، ئەوان 
بەردەوام كاتەكانیان بە ئاهەنگ و خۆشی بەسەر دەبەن. زۆر كات 
ئەم  بەڵام  بۆ گەشتیارەكان ڕێك دەخات،  ئاهەنگانە  ئەو  ڕایمۆن 
جۆرە ئاهەنگانە دیارە زۆر دەگمەنە. لەبەرئەوەی هەموو خواردن 
و خواردنەوەیەكی میوانەكان لەسەر حیسابی گومەزەكەیە. هەموو 
لە  زۆر  قەرەباڵخییەكی  هۆیەوە  بە  دەبن  بەشدار  گەشتیارەكان 
شوێنەكەدا دروست دەبێت. جگە لەوەی هەموو كچە سۆزانییەكان 
لەو شوێنەدا كۆ دەبنەوە بە جل و بەرگە سەرنجڕاكێش و نیمچە 

ڕووتەكانیان گەشتیارەكان خۆشحاڵ دەكەن. 
كەشتییەكان  ئاهەنگەكە،  دەستپێكردنی  پێش  ڕۆژێ��ك  چەند 
لە  زۆری���ان  میوانی  ب���ەردەوام  دەه���ات.  گیزەگیزیان  ب���ەردەوام 
زەوییەوە دەهێنا. میوانەكان بە زۆری زاناكان و دكتۆر و كەسە 
ناودارەكانن كە لە لایەن ڕایمۆنەوە بانگهێشت كرابوون كە هەموو 
ڕایمۆن  گومەزەكە،  چالاكییەكانی  ك��ارو  بە  تایبەت  ئاهەنگێكی 
وەك پیشەیەكی هەمیشەیی، زۆرێك لەو میوان و كەسایەتییانەی 
بانگهێشت دەكرد بۆ ئەوەی ئاشنا بن بە كارو سەركەوتنەكان و 
بزانن ڕایمۆن چۆن توانیویەتی پڕۆژەكەی سەرمانگ بەو شێوەیە 

بە سەركەوتوویی بەڕێوە بەرێ.
ئاهەنگەكە لەسەر سەكۆی مۆنیمێنتی ئارمسترۆنگە. بە دەوری 
سەكۆكە  ت��ی��رەی  و  ك���راون  ڕی��ز  تایبەت  كورسیی  س��ەك��ۆك��ەدا 
نزیكەی 12 م دەبێت. بەرزییەكەشی نزیكی 1مەترە. لە سێ لای 
سەكۆكەوە پلیكانە دروست كراوە. بە دەوریدا چەند دارتەلێكی بڵند 
دانراوە لەسەر هەر یەكێكیانەوە چەند گڵۆپێكی گەورەی پێوەیە. 
ئەو سەكۆیە لە لایەن گەشتیارەكانەوە وەك چەقێكی گرنگی ناو 

گومەزەكە سەیر دەكرێ. ڕۆژانە گەشتیارەكان بۆ بەسەربردنی 
گوڵە  و  باخچە  لەناو  و  سەكۆكە  دەوروب��ەری  دێنە  كاتەكانیان، 
بۆنخۆش و ڕەنگاو ڕەنگەكانیدا وێنە دەگرن و كاتێكی پڕ خۆشی 

و ئارامی بەسەر دەبەن. 
چەند خولەكێكی ماوە بۆ دەستپێكردنی ئاهەنگەكە. ڕۆبۆتەكان 
هەندێكیان  تایبەتەكانن.  میوانە  كورسیی  ڕێكخستنی  سەرقاڵی 
گەشتیارەكان  ئ��ەوەی  بۆ  كۆبوونەتەوە  سەكۆكەدا  دەوری  بە 
پێداویستیی  هێنان‌وبردنی  تریان سەرقاڵی  هەندێكی  بخەن،  رێك 
و  خ��واردەم��ەن��ی  ئەلەكترۆنییەكان  ئۆتۆمبیلە  ئ��اه��ەن��گ��ەك��ەن. 

خواردنەوەكان دەهێنن.
ئێستا گەشتیارەكان لە هەموو لایەكی گومەزەكەوە دێن و لە 
دانیشتنیان  ئارەزووی  هەندێكیان  دەبنەوە،  كۆ  سەكۆكە  دەوری 
مقۆمقۆی  و  دەنگەدەنگ  بوەستن.  پێوە  بە  خۆشە  پێیان  و  نییە 
گەشتیارەكان ئەو ناوەیان تەواو قەرەباڵخ كردووە. زۆر بە ئاستەم 
لێیان حاڵی دەبم، هەندێكیان باسی پڕۆفیسۆر كلاِرك دەكەن و 
هەندێكیان قسە لەسەر شێوەی ڕێكخستنی سەكۆكە دەكەن و بە 
دەست ئیشارەت بۆ كاری ڕۆبۆتەكان ئەكەن. دیارە لە كارەكانیان 

زۆر ڕازین. 
زۆر لە ڕۆژەكان ڕایمۆن بڕیاری ئەوە ئەدات وەك ناكاوێك 
گەشتیارەكان  بۆ  سروشتی  كەشێكی  ئ��ەوەی  بۆ  ببارێ  ب��اران 
بخوڵقێنێ، بەڵام ئەمڕۆ بە هۆی ئاهەنگەكەوە ئاسمانی گومەزەكە 
ڕێگەی  ل��ە  دەك���ەم.  ب��ە شەماڵێك  دی���ارە هەست  ت���ەواو س��ام��اڵ 
بڵندگۆكانی دەوری سەكۆكەوە، دەنگی كچێك دەبیستم. ئەو دەنگە 

ئاشنایە بە گوێكانم.. وا هەستدەكەم دەیناسم:

لە شوێنەكانی خۆیان جێگیر  دەكەین  لە گەشتیارەكان  »داوا 
بن.. تكایە هێمنیی سەكۆكە بپارێزن«.

هێمنی باڵ بەسەر ئەو ناوەدا دەكێشێت، ماوەیەك گەشتیارەكان 
ڕۆبۆتەكان  كە  دێت  كەرەستانە  ئەو  دەنگی  تەنیا  دەبن.  بێدەنگ 
ڕێكیان دەخەن. ڕۆبۆتەكان لەگەڵ یەكدی بە دەنگ ناپەیڤن، تەنیا 
ئەلەكترۆنییەكانیاندا  مێشكە  لە  كە  تەلەوە  بێ  ئامێری  ڕێگەی  لە 
جێگیر كراوە، پەیوەندی دەكەن. ئەم ئامێرە بە شێوەیەك دروست 
ئەوانەی  گومەزەكەش  ناو  ئەندامەكانی  لەگەڵ  دەكرێ  كە  كراوە 
ڕۆبۆتەكاندا  لەگەڵ  بەستراوە،  لی  گوێیان  كۆمپیوتەری  ئامێری 
قسە بكەن. ئەوەتا من بەردەوام لە ڕێگەی ئامێرەكەی گوێمەوە 
لەگەڵ جینیفەر قسە دەكەم و داوای لێ دەكەم ئەو خواردنانەی 

ئارەزووی دەكەم، بۆم ئامادە بكا.
و  ج��ل��ەك��ان  شوشتنی  وەك  دەك���ا،  ب��ۆ  زۆرم  ك���اری  ئ���ەو، 
هەواڵی  تەنانەت  ئەپارتمانەكە.  خاوێنكردنەوەی  و  ئوتوكردنیان 
ن��او گ��وم��ەزەك��ەش��م ب��ۆ ب��اس دەك����ات. ئ��ەو ه��اوەڵ��ێ��ك��ی باشە، 
بەناو  پێكەوە  لەگەڵ دەكەم،  زۆرجار وەك هاوڕێیەك ڕەفتاری 
دەكەن  هەست  وا  گەشتیارەكان  دەسووڕێینەوە.  گومەزەكەدا 
مرۆڤێكی ئاساییە، لاوەكان ئیرەییم پێ دەبەن. بەڕاستی جینیفەر 
ڕۆبۆتێك  هەموو  ك��راوە.  دروس��ت  ج��وان  زۆر  شێوەیەكی  بە 
بۆئەوەی  ناوەكانیان  لەبری  هەیە،  خۆی  تایبەتی  ژمارەیەكی 
بتوانرێ  و  بێت  ئاسان  كارەكانیان  ئەنجامدانی  و  جیاكردنەوە 
لە  ڕۆبۆتەكان  هەرچەندە  بناسرێنەوە،  ئەندامەكانەوە  لەلایەن 
یەكتر ناچن، بەڵام بە هۆی ئەوەی هەموویان یەك شێوە ڕەنگی 

پۆشاكیان لەبەردایە، ناسینەوەیان كەمێك ئاستەمە.

داوا لە میوانەكان دەكرێ، لە جێگەكانی خۆیان دانیشن، یەكێك 
دەكات،  لێ  داوام  گوێكانیەوە  ئامێری  ڕێگەی  لە  ڕۆبۆتەكان  لە 
بچمە ئەو جێگەیەی بۆم دیاری كراوە. ڕیزی سێهەم لە پێشەوە، 
دیاریكراوە.  ئەندامەكان  هەموو  جێگەی   .38 ژم��ارە  كورسی 
ڕیزەكانی  ئەندامەكان.  و  میوان  بە  تایبەتن  پێشەوە  ڕیزەكانی 
لە  ئەندامان جگە  دان��راوە. هەموو  ئەوان بۆ گەشتیارەكان  دوای 
لەسەر  لەبەردایەو  فەرمییان  بەرگی  زەوی،  تایبەتەكانی  میوانە 

كورسییەكانی خۆیان دانیشتوون.
چاو بە كورسییەكانی پێشەوەدا دەگێڕم و ناوی كورسییەك 
دەب��ی��ن��م. كورسیەكەی  ئ���ارۆن  ن���اوی  ڕادەك��ێ��ش��ێ��ت،  س��ەرن��ج��م 
ناكەم.  خۆم  چاوەكانی  بە  متمانە  درۆسیایە.  هی  تەنیشتیشی 
زیاتر لێی ورد دەبمەوە. بیردەكەمەوە دەمەوێت ئەوە بزانم چی 
ئ��ارۆن وەك  دەبێت  دەك��ەم چۆن  لە خۆم  پرسیار  ئ��ەدات!  ڕوو 
دەستبەسەرێك هەمان ماف و تایبەتمەندیی هەبێت و لە ڕۆژێكی 
وەهادا جێگەی تایبەتی بۆ دیاری بكرێ! لە هەموو ئاهەنگەكانی 
یان  ئاسایی،  كەسی  دوو  وەك  خێزانەكەی  و  ئ��ارۆن  پێشتردا 
ڕوونتر بڵێم وەك دوو گەشتیار مامەڵەیان لەتەكدا دەكرا. ئێستا لە 
ئاهەنگێكی فەرمی گەورەی وەهادا چۆن دەكرێ بەو شێوەیە وەك 
داوە!  ڕووی  هەڵبەت شتێك  بكرێ!  پڕۆژەكە سەیری  ئەندامێكی 
ئایا ئەوە چۆن ڕووی داوە، تۆبڵێی ئارۆن بەوە بزانێت! ئەگەر وا 

بێت خۆشحاڵ دەبم.
ڕایمۆن لەگەڵ میوانەكان دڵخۆش دیارە. بە چواردەوری خۆیدا 
مل دەسوڕێنێت وەك ئەوەی چاو بۆ كەسێك بگێڕێ. گەشتیارەكان 
و  دەپەیڤن  ئ���ارۆن  ل��ەگ��ەڵ  ك�اڵرك  دەڕوان����ن،  میوانەكانیان  ل��ە 

تەواو  دیمەنیان  بە  لەبەردایە،  فەرمیی  بەرگی  ئارۆن  پێدەكەنن. 
بیرم  ئاڵۆزیی  بە  بیر دەكەمەوە. هەست  نازانم چۆن  سەرسامم. 
دەكەم. دەمەوێت ئەو دۆخە شیكار بكەم. بەڵام ناتوانم چاوەڕێ 

دەكەم بەردەوام چاوم لەسەر ڕەفتارەكانیانە.
لەگەڵ  و  سەكۆكە  سەر  دێنەوە  تر  جارێكی  بۆ  ڕۆبۆتەكان 
خۆیاندا چەندین ئینجانە گوڵی مێخەك و میناو نازناز و پاتۆنیا 
و گەزانیا و دالیا لە بەردەم سەكۆكە ڕیز دەكەن. پاشان مێزێكی 
وتار خوێندنەوە لەژێر پەیكەرەكەی ئارمستۆرنك دائەنێن و دوور 
باڵابەرزی  كیژێكی  نابات،  دوو خولەكێك  ئەوەندەی  دەكەونەوە. 
جوان دێتە بەردەم مێزەكە، بە پەنجە ناسكەكانی پرچەكانی كەمێك 
ڕێك دەخا. شێوەی نامۆ نییە. بیر دەكەمەوە و دەمەوێت وێنای 
بكەمەوە! لە كەسێك دەچێت! پاش كەمێك جووڵەكردن بە ڕەفتارە 
بزێوەكانیدا دەیناسمەوە. ئەلینا-یە. بەڵێ خۆیەتی. ئەو شۆخەی بە 
جوانی و بە ڕەفتارە هەست بزوێنەكانی دڵی دەیان كوڕی زانكۆی 

سەرشێت دەكرد.ئەلینا دەپەیڤێ :
»میوانە بەڕێزەكانی زەوی.. گەشتیارە بەختەوەرەكان.. بەخێر 
ئەمڕۆ  ئایندەیە..  ئێرە  ئەمەریكا..  ئایندەی  پڕۆژەكانی  بۆ  بێن 
لە  یەكێك  ئایندە..  پ��ڕۆژەی  دامەزرێنەرانی  لە  یەكێك  ئاهەنگی 
بەردەوام  ئەمەریكا..  كە  دەگێڕین..  مرۆڤایەتی..  مەزنەكانی  زانا 
ئەمریكادا..  سایەی  لە  هەموان  هیوادارین  دەك��ا..  پێوە  شانازیی 
بەختەوەربن.. ئێستاش فەرموون لەگەڵ وتەی سەرۆكی پرۆژەی 

ئایندە.. بەڕێز.. سەرۆك ڕایمۆن«.
بەردەوام چاوەكانم لەسەر ئەلینایە. چێژ لە جووڵەكانی دەبینم. 
بۆ  درێژەكانی  پرچە  تاوناتاوێك  وەس��ت��اوە،  دارچنارێك  وەك 

بەنێو  تەلیسماویەكانی  ئەداتەوە و چاوە  سەر شان و ملی هەڵ 
دەخەنێتەوە.  و  دەكات  نیگام  ناویاندا  لە  ئەگێڕێ.  گەشتیارەكاندا 
دەمناسێتەوە. منیش بە ڕوویدا نەستیانە بۆی دەخەنم. سەرنجەكانی 
دەگوازێتەوە بۆ سەر ڕایمۆن. ڕایمۆن بە زەردەیەكەوە بە كاوەخۆ 
قۆپچەی  و  دەوەستێ  مێزەكەوە  پشت  لە  سەكۆكە.  سەر  دێتە 

چاكەتەكەی دائەخا. بە خەندەوە دەپەیڤێت:
ڕۆشنتر  داه��ات��وو  زان��س��ت..  ب��ە  ئێمە  ئ��ەم��ەری��ك��ای��ن..  »ئێمە 
دەكەینەوە.. بەڕێزان.. هەموو ئەم داهێنان و دۆزینەوە گەورانەی 
ئێستا ئێوە دەیبینن.. بەرهەمی ڕەنجی چەندین زانا و كەسایەتی 
بەرزی وەك بەڕێز پڕۆفیسۆر كڵارك-ە. ئێستا ئێوە لێرە ئامادەی 
ئەمەریكا  پیاوە مەزنەن..  ئەم  داهێنانێكی تری گەورەی  ئاهەنگی 
لە  ئاڵاكەی  هەمیشە  بێت..  ك�اڵرك  وەك  كەسانی  خاوەنی  هەتا 
گ��ەردوون��دا ب��ە س��ەرب��ەرزی ب��ۆ م��ێ��ژوو دەش��ەك��ێ��ت��ەوە.. میوانە 
ئازیزەكان.. داوا لە برا و هاوڕێی خۆشەویستم، كڵارك، دەكەم.. 

بێتە ئێرە و.. داهێنانە نوێكەی بە ئێوە ئاشنا بكا«.
ڕای��م��ۆن، ه��ەر لە جێگەكەی خ��ۆی وەس��ت��اوە و چ��اوەڕوان��ی 
بەهێز،  موگناتیسی  دوو  وەك  ئەلینا  چاوەكانی  دەك��ات.  كڵارك 
كێشم دەكەن. خەریكە بە تەواوی لە دۆخی ئاهەنگەكە بێئاگا دەبم. 
قسەكانی،  بێت.  كڵارك  پرۆفیسۆر  قسەكانی  لە  گوێم  دەمەوێت 
ئارامیم پێ دەبەخشن. بە دۆزینەوەكانی سەرسام دەبم. ئاخۆ ئەم 
جارە دۆزینەوەكی چی بێت! لەگەڵ هەستانی كڵارك ئامادەبوان 
بە چەپڵەڕێزانێكی گەرم، پێشوازی لێ دەكەن لە دوورەوە، ڕایمۆن 
توند  سەكۆكە،  سەر  بۆ  گەیشتنی  بە  كردووەتەوە،  بۆ  باوەشی 
باوەش بەیەكدا دەكەن. ڕایمۆن بە هێمنی دەگەڕێتەوە بۆ جێگەكەی 

ڕێك  قۆقزەكەی  چاویلكە  ئەستورەكانی  پەنجە  بە  كڵارك  خۆی. 
دەخات و بە نەرمە كۆكەیەكەوە دەپەیڤێت:

بەوەوە  ئەمەریكایە.. شانازی  بۆ  كردبێت،  هەر چییەكم  »من 
دەكەم، كە هاوڵاتییەكی ئەمەریكام.. هەموو ئەم كارانەی كردوومن.. 
مرۆڤایەتییە..  بۆ  بەگشتیش  و  ڕۆڵەكانییەتی  سەربەرزیی  بۆ 
دۆزینەوەكانم  بیەشێنم..  سەرتان  زۆر  نامەوێت  من  بەڕێزان.. 
ڕووەكەكانەوە  لە  بووە.. سەرەتا  بۆماوەیدا  ئەندازەی  بواری  لە 
دەس��ت��م پ��ێ��ك��رد.. وەك ئ��ەو گ��ولاِن��ەی ك��ە ل��ە ب��ەردەم��ت��ان��دای��ە 
كۆتاییانەدا  لەم  دواتر  زیندەوەرەكان..  لەسەر  پاشان  دەیانبینن.. 
تاقیكردنەوەم لەسەر چالاككردنی گەشەی خێرای خانەكانی  دوا 
مرۆڤە.. ئێستا سەركەوتنی كارەكان بە نموونە دەبینن.. ئەم كارانە 
زۆر ئەستەم بوون.. بەڵام كاركردنم لێرە زۆرێك لە ئاسانكاریی 
بۆ كردم.. بەتایبەت هاوڕێ و زانای گەورە.. بەڕێز.. پڕۆفیسۆر 
من  باشی  زۆر  هاوكارێكی  توانی  داهێنانەكانی..  بە  كە  ئ��ارۆن.. 
بێت لە خێرایی ئەنجامدانی تاقیكردنەوەكانم.. هەر بەو بۆنەیەوە.. 
دوای  لە  دیسانەوە  بكەم..  ئەو  سوپاسی  زۆر  لێرەوە  دەمەوێت 
ئێستاوە، بەڕێز ئارۆن، وەك ئەندامێكی ئەنجومەنی مانگ مامەڵەی 
هەموو  و  ئەمەریكا  بۆ  سەركەوتن  كۆتاییدا  لە  دەك��رێ،  لەتەكدا 

مرۆڤایەتی دەخوازم«.
پێ  خۆیم  خۆشحاڵیی  پێكەنینەوە،  بە  دەڕوان��ێ��ت.  لێم  ئ��ارۆن 
ڕادەگەیەنێت. منیش بە هەمان شێوەی ئەو دەكەم، بە چاوەكانی 

پێم دەڵێت: »ئازادیم بەدەست هێنایەوە«
كڵارك لە سەكۆكە دێتە خوارەوە.. ئامادەبوان بە چەپڵەڕیزانەوە 
بە  ئەلەكترۆنیی  كاغەزێكی  ئەلینا  دەك��ەن.  لێ  گەرمی  پێشوازی 

دەستەوەیە. بەدەم خەندەیەكی دڵبەرانەوە، كەمێك لە ئامادەبوان 
سەر  ن��ووس��راوی  خوێندنەوەی  بە  دەس��ت  پاشان  دەڕوان��ێ��ت، 

كاغەزەكە دەكات.
ساڵ  دە  پێش  ئەلەكترۆنی،  كاغەزی  دروستكردنی  بیرۆكەی 
ل��ە دروس��ت��ك��ردن��ی پ���ڕۆژەی س��ەر مانگ ب��وون��ی ه��ەب��وو. ب��ەڵام 
مانگەوە،  پ��ڕۆژەی  داڕشتنی  بە  زاناكانەوە  سەرقاڵیی  هۆی  بە 
بەر  بیخەنە  و  ب��دەن  كارانە  بەو  گرنگی  نەبوو  ئەوەیان  ب��واری 
پێدەكا، زاناكان وای  دەست. كاتێك پڕۆژەكە بە كردەیی دەست 
لەسەر  تر،  كارەكانی  لە  و زۆرێ��ك  ك��ارە  ئەم  دەزان��ن،  باش  بە 
و  تەكنۆلۆژی  تایبەتمەندییەكی  وەك  بەردەست،  بخرێنە  مانگ 
دەرخستنی ئاستێكی بەرز بۆ پڕۆژەی مانگ، كاغەزەكە بە هێندەی 
 A4 2 ملم ئەستوورە. ڕوبەرەكەی تەواو بە هێندەی كاغەزێكی
و  كاركردن  دەچێت،  نەرم  نایلۆنێكی  پارچە  لە  شێوەی  دەب��وو، 
لە ڕێگەی شەپۆلە دەنگییەكان و هەمان كات  شێوەی نووسینی 
بە  بنووسیت،  لەسەر  شتێكی  بتەوێت  ئەگەر  بەركەوتنیشەوەیە. 
هەرچییەكت  ئیتر  نووسین.  بەرنامەی  سەر  دەیخەیتە  كرتەیەك 
گوتبا ئەو بەو شێوەیەی خۆت مەبەستت بێت، بۆتی دەنووسی. 
جگە لە دیاریكردنی شێوەی نووسین و فۆنتەكان، یان ڕەنگ و 
بۆ خوێندنەوەش سیفەتێكی سەرسوڕهێنەری هەیە.  قەبارەكەی، 
لەگەڵ ئاستی خێرایی و شێوەی خوێندنەوەی بابەتەكە، دێڕەكانی 
ب��ەدوای یەكدا دێن و ڕەچ��اوی خێرایی خوێنەرەكە دەك��ات. خۆ 
ئەگەر لە خوێندنەوەكەشدا هەڵە بكرێ، وشە هەڵەكە، ڕەنگەكەی 
دەگۆڕرێ بۆ ڕەنگی سوور. بەڕاستی داهێنانێكی سەرنجڕاكێشە. 
چ��ەن��د خ��ۆش��ە زان��اك��ان ل��ەب��ری ك��ەرەس��ت��ەك��ان��ی ج��ەن��گ، بیر لە 

خۆشبەختیی مرۆڤەكان بكەنەوە! ئایا هەموویان وا دەكەن؟! ئەلینا 
بەدەنگە نەرمو نیانەكەی دەپەیڤێت:

ك�اڵرك..  پڕۆفیسۆر  بەڕێز  ك��اری  دوا  بەڕێزەكان..  »میوانە 
كە  كیمیاوی..  ئاڵۆزی  پێكهاتەیەكی  دۆزی��ن��ەوەی  لە  بوو  بریتی 
كرۆمۆسۆمەكانی  لە  تایبەتەوە..  ئامێرێكی  ڕێگەی  لە  دەتوانرێ، 
گەشەی  هۆیەوە..  بە  بچێنرێ..  مرۆڤدا  پیتراوی  هێلكەی  خانەی 
خێراتر  و  زیاتر  خ��ۆی..  ئ��ەوەن��دەی  بیست  هێندەی  خ��ان��ەك��ان.. 
بە ڕووی  گەورە  دەرگایەكی  ك�اڵرك..  بەڕێز  كارەی  ئەم  دەك��ا.. 
زانستی ئەندازەی بۆماوەیی دەكاتەوە.. لە ڕێگەیەوە دەكرێ دژی 
هەموو نەخۆشییەكان بوەستینەوە.. چونكە دەكرێ لە ڕێگەیەوە، 
هەموو ئەندامێكی جەستەی مرۆڤ، بەشێوەیەكی خێراتر و وەك 
كەسە  لەسەر  بیرۆكەیە..  ئەم  ئێستا  بكرێتەوە..  دروس��ت  خۆی 
بەڵام  دەك���رێ..  لەسەر  تاقیكردنەوەی  ب���ەردەوام  ئاساییەكان 
پێكهاتەكە.. لەسەر چەند هێلكە و تۆوێك تاقی كراوەتەوە، تیایدا 
توانراوە ئەو كۆرپەلانەی كە دروستبوون، لە ماوەی سێ مانگدا، 
تەمەنی  گەشەی  بگەیەنرێنە  بكەن،  گەشە  خێرا  شێوەیەكی  بە 
منداڵێكی شەش ساڵانە. ئیستاش بفەرموون، بۆ بینینی نموونەی 
ئەو تاقیكردنەوانەی كە ئەنجام دراون و سەركەوتنیان بەدەست 

هێناوە«.
لە بەشی پێشەوەی سەكۆكە دوو ستوونی لولەیی شوشەیی بە 
ئەسپایی لە زەوییەوە بڵند دەبن. هێدی هێدی لە ناویدا دوو منداڵی 
كوڕەكەیان  دەك��ەون.  ب��ەدەر  وەستاون،  پێوە  بە  كە  كچ  و  كوڕ 
تەواو بە وێنەی كڵارك خۆی دەچێت. كچەكەش پرچێكی زەرد و 
قاوەییەكانی دەم‌وچاوی  تا كەمەری شۆڕ بووەتەوە، خاڵە  خاو، 

بە هۆی سپێتیی پێستەكەیەوە لە دوورەوە دەبینرێ، هەردوكیان 
دەڕوان���ن،  لێیان  عەشاماتەی  ئ��ەو  دیمەنی  بە  ش��وش��ەك��ەوە،  لە 
سەرسامن. ئەلینا خۆیشی بە تاسەوە لێیان دەڕوانێت و دەپەیڤێت:
»ئەم دوو منداڵە.. بەپێی گەشەی جەستەیان.. تەمەنیان 6 ساڵە.. 
بەڵام لە ڕاستیدا 3 مانگن.. ئەم گەشەكردنە خێرایەیان.. بەهۆی 
ئەو پێكهاتەیەوە بووە.. كە بەڕێز پڕۆفیسۆر كڵارك، دۆزیویەتەوە.. 
بەڵام لە گەشەی بیر و مێشكیاندا لاوازن.. ئەویش بەهۆی خێرایی 
بە  بەڵام  ئەزموون..  وەرگرتنی  كەمیی  و  جەستەیانەوە  گەشەی 
تەواو  ی��ەوە،  فسیۆلۆجی  ڕوویەكی  هەموو  لە  مێشكیان  ڕاستی 
ئاسایی،  منداڵی  ناتوانن وەك  ئەوەیە كە  تەنیا  گەشەی كردووە، 
بیر بكەنەوە و زانیاری تەواویان هەبێت سەبارەت بە ژیان.. بۆ 
هەوڵی  لە  ئێستا  گومەزە..  ئەم  ناو  زاناكانی  مەبەستەش..  ئەو 
بەردەوامدان بۆ دۆزینەوەی ئامێرێكی پێشكەوتوو.. كە بتوانێت.. 
هەموو ئەو بیرانەی كە گونجاوە.. لەگەڵ گەشەی جەستەیاندا ڕێك 
بخاتەوە و پڕ ئەزموونیان بكات، بەمەش ئەو كاتە دەتوانرێ لە 
ماوەی یەك ساڵدا لاوێكی تەواو پێگەیشتوو لە ڕووی جەستە و 
بیرەوە بەرهەم بێت.. بۆ زانیاریشتان.. بەڕێز كڵارك كوڕەكەی بە 

ناوی خۆیەوە ناو ناوە و كچەكەش ناوی سۆفیایە«.
ئێستا  ئ��اراوە.  دێنە  مێشكمدا  لە  بیرگەلێك  و  دەكەمەوە  بیر 
هەست بە گرنگیی دۆزینەوەكەم دەكەم، ئەوەی دەیكەم، داتاكردنی 
مێشكی ئەو منداڵە لەبەرگیراوانەیە. ڕایمۆن ئەوەی دەوێت. باشە 
ئایا بە داتاكردنی  لەبەرگیراوانە بكات!  لەو مرۆڤە  دەیەوێت چی 
مرۆڤێكی  دەیانكاتە  یان  دەك��ات؟  دروس��ت  لێ  زانایان  مێشكیان 
ئاسایی وەك ڕۆبۆتەكان و بە ویستی خۆی بەكاریان دێنێت؟! تۆ 

بڵێی ڕایمۆن بەو شێوەیە بیر بكاتەوە!

ئەلینا داوا لە گەشتیارەكان دەكات دەست بە گێڕانی ئاهەنگ 
بكەن. ڕۆبۆتەكان دەكەونە جووڵە و خواردنەوەكان ئامادە دەكەن 
دەنگی ڕایمۆن لە نێوان عەشاماتی گەشتیارەكاندا بە دەنگێكی پڕ 

لە شادمانییەوە هاوار دەكا:
»میوانە بەڕێزەكان.. ئەمڕۆ بە خۆشیی سەركەوتنەكانی بەڕێز 

كلارك، دەخۆینەوە«. 
گەشتیارەكان لە دەوری سەكۆكە مۆڵ دەخۆن بە شێوەیەك 
عەرز.  سەر  نەدەكەوتە  هەڵبدایە  دەرزیەكت  ئەگەر  دەبن  تێكەڵ 
ڕایمۆن شوشەیەكی شەمپانیای بە دەستەوەیە بە هەموو هێزی 
گەشتیارەكاندا.  هەموو  بەسەر  ئەیپرژێنێت  و  ڕایدەوەشێنێ 
هەندێك گەشتیار وەك ئەوەی خۆیان لەبەر دەم بارانێكی بە لێزمە 
دەمەوێت  من  دەك��ەن.  بڵاوە  گومەزەكە  دەوری  لە  بكەن،  قوتار 
بۆ  چ��اوی  ڕابگەیەنم.  پێ  خۆمی  هەستەی  ئەو  و  ببینم  ئ��ارۆن 
دەگێڕم، ئارون لەنێو بڵاوەی میوانەكانا دەردەكەوێت. گوێبیستی 
دەوری  ت��اوەرەك��ان��ی  بڵندگۆی  ل��ە  دەب��ی��ن  هێمن  مۆسیقایەكی 
دەكەن.  سەما  بە  دەست  گەشتیارەكان  دەبیسترێ.  سەكۆكەوە 
بەرەو  دڵیەوە دێت،  ناخی  لە  قووڵەوە كە  بە خەندەیەكی  ئارۆن 
شێوەیە  بەو  ماوەیەك  ئەكەین.  یەكتردا  بە  باوەش  دێت،  ڕووم 
ئەمێنینەوە وەك ئەوەی زۆر لە مێژە یەكترمان نەدیبێت لێك دوور 

دەكەوینەوە و لە یەكتر دەڕوانین، چاوەكانی ئارۆن تەڕبوون.
»ئاریا.. بۆ دواجار ئازادكرام!«.

ئەو  وێنەی  بە  ناخمدا  لە  دەك��ەم،  ئەو  خۆشحاڵی  بە  هەست 
شادمانی  فرمێسكی  چاوەكانم  نییە  خۆم  دەست  بە  ئاسوودەم، 
لەو  چێژ  دەكات  لێ  داوام  دەكات  ئەوە  تێبێنی  ئارۆن  دەڕێژێت 

تێكەڵ  خۆمان  و  دەكەم  پەسەند  داواك��ەی  منیش  ببینم.  ئاهەنگە 
لەنێو  ئەلینایە،  لای  دڵ��م  دەك��ەی��ن،  گەشتیارەكان  ئ��اپ��ۆرەی  ب��ە 
سۆزانی  كچێكی  دەستی  ك�اڵرك  ناكەم،  چ��اوی  گەشتیارەكاندا 
گرتووە و سەما دەكا گەشتیارەكانیش لە دەوریان كۆبوونەتەوە و 
بەدەم قوم لێدانی پێكەكانیانەوە لێیان دەڕوانن. هەست بە نامۆیی 
خۆم دەكەم. ڕایمۆن و كریستینا لە لایەكی سەكۆكەوە وەك دوو 
ت��ەواو لەناو  ئ��اڵاون و سەما دەك��ەن،  ماری عاشقە ماشقە، تێك 
بەناخمدا  كەسێك.هەستێك  هەموو  لە  بێئاگا  ڕۆچوون،  یەكتریدا 
دێت ، پێم خۆشە تەنیا بم دوورەپەرێز لە هەموو كەسێك، بەدەست 

خۆم نییە لەم دۆخەدا دڵم وا دەخوازێت.
مۆنۆمێنتەكەیە.  بەرامبەر  كە  دەكەم  قاوەخانەیەك ڕێ  بەرەو 
دەچمە هەمان ئەو جێگەیەی كە بەسەر دوو شەقامە سەرەكییەكەدا 
قاوەخانەكە،  دەك��ەم.  ئاهەنگەكە  تێبینی  دوورەوە  لە  دەڕوانێت. 
نەبێت  ڕۆبۆتەكان  تەنیا  نییە.  لێ  كەسی  ئاهەنگەكەوە،  بەهۆی 
لەگەڵ  دوورەپەرێزیمەوە  بەهۆی  سەرقاڵن.  خۆیانەوە  كاری  بە 
ئەم  هاتومەتە  لەوەتەی  دەكەمەوە.  لە خۆم  بیر  و  دەدوێم  خۆم 
هەر  بەتەنیا  گرتووە.  قاوەخانەیەوە  بەم  دەقم  تەواو  گومەزەوە، 
كە  گرتووە  ڕەفتاریشەوە  كۆمەڵێك  بە  دەق��م  نییە،  قاوەخانەكە 
توانای خۆ قوتاركردنم نییە لێیان، وەك دوورەپەرێزی و گومان 

و ترس لە زۆر شت. 
وەك ڕۆبۆتێكی بەرنامەڕێژكراو لەسەر ئەو شێوازە دیاریكراوە 
ڕەفتار دەكەم و جوڵە و كردارەكانیشم تەواو سنووردارن. هەر 
تەواو  كەسەكاندا  لەگەڵ  پەیوەندیەكانیشم  تەنانەت  نییە،  ئەوەش 
سنووردار بووە. ئەوەتا لە ڕۆژێكی ئاوادا، گەشتیارەكان هەزاران 

میل دەبڕن و پارەیەكی خەیاڵی خەرج دەكەن تەنیا بۆ بەسەربردنی 
كاتێكی خۆش و بینینی ئاهەنگی داهێنان و دۆزینەوەكان لەگەڵ 
ئەوەشدا بۆ ماوەیەكی زۆرە لێرە دەژیم ئارەزووی بەشداری ئەو 
هەستە خۆشەی ئارۆن و كڵارك ناكەم. هەست دەكەم بەردەوام 
كاتێكیش  نادۆزرێتەوە!  بۆ  و خۆم  دەبم  ون  زیاتر  لەناو خۆمدا 
كوڕێك لەگەڵ هاوڕێ كچەكەیدا دەبینم هەست بەكەمیی خۆم دەكەم 
لە بەرامبەریان. وا هەست دەكەم بۆشاییەكی گەورە لە ناخمدایە. 
تۆبڵێی نەخۆش نەبم! بیر لەوە دەكەمەوە ئایا نەخۆشییەكەم لەنێو 

فەرهەنگە دەروونییەكاندا بوونی هەیە! 
تەمەنم  كاتێك  دەك��ەم  كاتە  ئەو  وێنای  ئێستاش  ئا  یادمە،  لە 
چوار ساڵ دەبوو، پێشئەوەی بچمە قوتابخانە دەمتوانی ڕۆژنامە و 
گۆڤارەكان بخوێنمەوە دایكم هەستی بەو جیاوازییەی من كردبوو. 
لە تەمەنی شەش ساڵیدا دەچمە قوتابخانە، دایكم ئەو توانایەم لە 
لەلایەن  تاقیكردنەوەم  دوای  لە  دەكاتەوە  ئاگادار  بەڕێوەبەرەكە 
هاتبوون،  تایبەتەكانەوە  قوتابخانە  لە  كە  مامۆستایەكەوە  چەند 
بڕیاری گواستنەوەم ئەدەن بۆ ئەو قوتابخانەیەی تایبەتە بە منداڵە 
ئاستی  لەسەر  پلەم  بەرزترین  ساڵێك  هەموو  بەهرەمەندەكان. 
ئەمەریكا بەدەست هێناوە. دایكم بە هۆی كۆمەڵە شتگەلێكەوە وای 
تەنیا  شتانەش  ئەو  هەموو  بم.  دوورەپەرێز  تەواو  كردبووم  لێ 
جیاوازی بوو. جیاوازی لە زۆر شت وەك بەرزی ڕێژەی زیرەكیم 
و جیاوازیی نەتەوەیی و جیاوازیی كەلتور و بیرو بۆچوونەكانمان 

زۆر جیاوازیی تریش كە من هەستم پێ نەكردووە.
یەكێك لە هۆكارە سەرەكیەكانی كە دایكمی زیاتر هەستەوەر 
ك��ردب��وو، ت��اق��ان��ەی ئ��ەو ب���ووم، ب����ەردەوام ب��ی��ری ل��ە پاراستنم 

دەكردەوە، هەمیشە ترسی ئەوەی هەبوو ڕۆژێك لە دەستی بچم. 
ئایا هەمان ترسی ناخی ئەوە لە مندا ڕەنگی داوەت��ەوە! ئایا ئەو 
هەیە  بوونی  داهێنەرانەدا  زاناو  ئەو  هەموو  لە  من  جیاوازییەی 
هەیە  خۆیان  بە  تایبەت  جیاوازیی  كۆمەڵگەلێك  ئەوانیش  ی��ان 
پێوەی گیرۆدەن و وەك من دەقیان پێوە گرتووە! بۆنمونە گەورە 
زانای ئەمەریكی ئەدیسۆن ،لەمنداڵیدا وەك كەسێكی زۆر گێل و 
نەزان بەدەردەكەوت ،بەڵام دواتر بوو بەوزانا مەزنەی كە توانی 
مێشك و دڵ و دەروونی هەموو مرۆڤایەتی ڕۆشنبكاتەوە.ئایا ئەو 
بوونی  یەك  وەك  مرۆڤەكاندا  هەموو  لەكەسێتی  هەڵگەڕانەوەیە 
هەیە ؟. لە دوورەوە ئارۆن دەبینم زۆر خۆشحاڵە و سەمادەكات.. 
ئاااای ئارۆن بۆ دواجار ئەو خەونەت هاتە دی! ئیتر تۆ ئازادیت.. 

دەتوانیت بە ویستی خۆت ڕەفتار بكەیت. 
سۆزانییەكی  لەگەڵ  كڵارك  گەشتیارەكانە  مۆڵگەی  لە  چاوم 
دڵبەردا دەپەیڤێت دڵنیام كاتی سەردانەكانیان ڕێك دەخات. ئەو 
دیمەنە پرسیارگەلێك لە مێشكمدا دەوروژێنێت، دەمەوێت خۆمی 
پێ بەراورد بكەم ئایا هۆكاری سەرەكی دۆزینەوەكانی كڵارك 
بتوانێت هەموو  بەهێزەیە كە  پاڵنەرە  ئەو  ئایا سێكس  سێكسە؟! 
و  بكات  ف��راوان  و  هێمن  شێوەیەك  بە  مرۆڤ  بیری  و  هەست 
پەی بە هەموو نهێنیەكانی ژیان ببات! تا ئێستا ئەزموونی ئەوەم 
دەرب��ارەی  زانیاریم  هەندێك  گۆڤارەكاندا  لە  بەڵام  نەكردووە. 
ڕۆشنبیری سێكسی خوێندووەتەوە كە باس لەوە دەكەن )سێكس 
هۆكارێكە بۆ ڕەواندنەوەی گرژیی دەروون و ئارام بەخشە(. ئایا 
ئەوە تا چەند ڕاستە! لەوانەیە كڵارك لەو بۆچوونەوە بیری لێ 

ئایا  بكەمەوە.  بیر  كڵارك  پڕۆفیسۆر  وەك  دەمەوێت  بكاتەوە. 
دەتوانم ئەوە بكەم! ئایا سێكس دەتوانێت ئەو بۆشاییەگەورەیەی 

ناخم پڕ بكاتەوە... دەمەوێت ئەزموونی بكەم ئایا دەتوانم؟! 
لە دەنگی ئۆتۆمبێلە فریاگوزارییەكان بە هۆش خۆم دێمەوە، 
خ��واردووە.  مۆڵیان  سەكۆكە  دەوری  لە  گەشتیارەكان  هەموو 
هەست بە شتێكی نامۆ دەكەم بە پەلە بەرەو لای سەكۆكە ڕێ 
دەكەم ڕۆبۆتەكان كڵارك بە چواردەستە دەخەنە ناو ئۆتۆمبێلەكەو 
هەموو  دەب��ەن.  كریستینای  نەخۆشخانەكەی  بەرەو  لورەلور  بە 
ئەندامانی گومەزەكە بە ئارۆنیشەوە سواری ئۆتۆمبێلەكان دەبن 
و بە دوایدا دەڕۆن. لە ڕێگەی ئامێری پەیوەندییەكەمەوە پرسیار 

دەكەم:
»پڕۆفیسۆر كڵارك چی بەسەر هاتووە؟!«.

هۆش  لە  كڵارك  »پڕۆفیسۆر  دەك��ات:  قسە  پەلە  بە  دەنگێك 
خۆی چوو.. پڕۆفیسۆر كڵارك كەوت..«

نەخۆشخانەكەی  ب��ەرەو  و  دەبم  ئۆتۆمبێلێك  س��واری  منیش 
بە  ك�اڵرك  پرۆفیسۆر  ئ��ەوێ  دەگەمە  كاتێك  دەڕۆم،  كریستینا 
تایبەت  نایلۆنێكی  لەنێو  یان  قەڵەوەكە  دەبینم.جەستە  مردوویی 
ناوە ، ئارۆن لە ژورسەریەوە دۆشداماوە ، بەبینینی ئەو دیمەنە 
بڕوابە  دەڕوانم  لەوجەستە ساردووسڕی  كاتێك  ئەدا  قوڵپ  دڵم 
چاوەكانی خۆم ناكەم كە كڵاك بەمردوویی ئەبینم ، واهەستدەكەم 
هەر ئەو ساتانەیە كەلەقاوە خانەكە بۆم دەپەیڤێت ، باسی چۆنیەتی 
واهەستدەكەم   ، بۆدەكا  ماتریالەكانیم  پێكهاتەی  و  پێكهاتەكان 
بەردەوام لەگەڵم ئەدوێ‌ ، وەك هەموو ئەوساتانەی بەو جەستە 

لەئەندێشەی  ب��ەردەوام  من   ، ئەكا  ڕەفتار  بزێوانە  قورسەیەوە 
بەئاگا  كاتێك   ، دەپەیڤی  بۆم  كڵارك  كە  نغرۆبووم  ئەوساتانەدا 
،گ��ەرووم   تەڕبوون  بەتەواوی  چاوەكانم  هەستدەكەم   دێمەوە 
تیا  ئەكەم  هەموو هەستەكانمی  ئ��ارەزووی گریانێك  ئەدا  قوڵپ 

بتوێتەوە.

8 

ڕۆژی 2047-11-17
بۆن و بەرامەی گوڵەمێخەك و جۆری و مینا و نازناز و پاتۆنیا 
و گەزانیا و دالیا، ت��ەواو گومەزەكەی پڕ ك��ردووە. ڕۆژب��ەڕۆژ و 
بەرامەیە  و  بۆن  ئەم  دەبێت.  زیاتر  بەرامەیان  و  بۆن  ب��ەردەوام 
ئەپارتمانەكاندا  پەنجەرەی  كردنەوەی  لەگەڵ  بڵاوە  شێوەیەك  بە 
لە  خۆشتر  دەك��ات.  سەراسیمەت  ئارامبەخش  و  تێكەڵ  بۆنێكی 
هەموو ئەو بۆنانەی كە لە كۆگاكاندا دەفرۆشران. بۆنێكی سروشتی 
وەها كە زۆرێك لە گەشتیارەكان پێیان وابوو هاوشێوەی ئەو بۆنە 
بەهەشت  بۆنی  بە  ئایینزاكان  پیاوە  لە  زۆرێ��ك  كە  سیحراوییەیە 
ناوزەندی دەكەن. دارە بەردارەكانی نێوان شەقام و كۆڵانەكانی ناو 
گومەزەكە ڕۆژبەڕۆژ لە زیادبوون و گەشەكردندان، بەشێوەیەك 
كە بوونەتە جێگەی سەرسوڕمانی ئەو گەشتیارە دەوڵەمەندانەی كە 

ماوەیەكی زۆر لێرە ماونەتەوە. 

م��ردن��ی د.ك��ڵ��ارك ه��ەس��ت��ێ��ك��ی ج���ی���اوازی لای زۆرێ����ك لە 
ڕۆژی  لە  ئەوانەی  بەتایبەت  ك��ردووە.  دروس��ت  گەشتیارەكان 
ڕۆژە  ئ��ەو  ب���وون.  ئ��ام��ادە  ك�اڵرك  بەخاكسپاردنی  مەراسیمی 
لەگەڵ  پێكەوە  كڵارك  بۆ  ڕێزێك  وەك  گەشتیارەكان  زۆرینەی 
ناشتنیدا بەدەم گریانەوە و بە ئاوازێكەوە ئەو وتەیەیان دووبارە 

دەكردەوە: »ماڵ ئاوا مرۆڤی مەزن«. 
بەڕاستی ئەو زۆر مەزن بوو. مەزنتر لەوەی وێنات دەكرد ئەو 
بكاتەوە. گۆڕانكاری  توانی دنیایەكی نوێ بە ڕووی مرۆڤایەتیدا 
لە زۆرێك لە یاسا سروشتییەكانی ڕوەك و ئاژەڵ و مرۆڤدا بكا. 
ئەو توانی پەی بە هەموو نهێنییەكانی پێكهاتە كرۆمۆسۆمییەكان 
لەناو  بۆماوەییەكان  جیاوازە  سیفەتە  هەموو  بتوانێت  و  ببات 
كرۆمۆسۆمەكاندا دیاری بكات و كاریان تێدا بكات. هیچ زانایەك 
پێش ئەو بەو شێوەیە نەیتوانیبوو ئەو هەموو پێكهاتانە بە وێنەی 
كڵارك لێك جیا بكاتەوە و گۆڕانكاری بایۆلۆجییان تیادا دروست 

بكات. 
ئەو شێوازێكی تایبەتی هەبوو لە كاركردنیدا. وەك زاناكانی 
بەخشیبووە  ژی��ان��ی  كاتەكانی  زۆری  ن��ەدەك��ردەوە.  بیری  ت��ر 
لێكۆڵینەوە و تاقیكردنەوەكان لەو بوارەدا. زۆر بەڕوونی وێنای 
ناوەندی  قۆناغی  لە  د.كلاركی  كاتێك  دەك��ەم،  ئارۆن  قسەكانی 
و  ك��ارك��ردن  و  بۆچوون  و  بیر  هەمان  كاتەوە  ل��ەو  ناسیبوو، 
ئامانجی هەبوو لە مەڕ لێكۆڵینەوە لە جیناتەكان. هەموو ئاواتی 
ئەوە بوو كە لە داهاتوودا بتوانێت گۆڕانكارییەكی نوێ لە پێكهاتە 
ژیانی  كاتەكانی  زۆرب��ەی  هەربۆیە  بكات.  كرۆموسۆمییەكاندا 
ئەم  بۆ  كردبوو  تەرخان  تاقیكردنەوەوە  و  بە خوێندنەوە  خۆی 

مەبەستە. تەنانەت ئەوەندەش تێكەڵاوی هاوڕێكانی نەدەبوو. ئەو 
وەك كەسێكی گۆشەگیر ڕۆژانە لە كاتی پشووەكانی قوتابخانەدا 
لەگەڵ  تایبەتی  كتێبێكی  چەند  گەشتەكانیشدا  كاتی  لە  تەنانەت 
خۆیدا دەهێناو خۆی پێیانەوە سەر قاڵ دەكرد. هەندێ جاریش 
و  دەب��ووی��ەوە  ورد  خ��ۆی  دەوروب���ەری  لە  زۆر  ماوەیەكی  بۆ 
لە هەموو شتەكانی دەوروب��ەری خۆی دەك��ردەوە. وەك  بیری 
نیگاركێشێك بیەوێت دیمەنەكانی سروشت لە بیریدا تۆمار بكات 

بۆ كارێكی داهاتووی. 
كڵارك وەك ڕایمۆن نەبوو، ئەو هەرگیز بیری لای كچەكانی 
هاوڕێی زانكۆی نەبوو. تەنانەت زۆرێك لە كچەكان لە قۆناغەكانی 
زانكۆدا بۆ تەنز لە نێوان هاوڕێكاندا دەهاتنە لایەوە خۆیان نمایش 
بێئەوەی  ئەمیش  ئ��ەدا.  نیشان  نیوەڕوتەكانیان  مەمكە  و  دەك��رد 
لە  و  گ��رت  دەی  زەردەی���ەك  شەرمێكەوە  بە  ببزوێت،  هەستی 

نێوەندیاندا خۆی قوتار ئەكرد. 
ئەو  نەبوو.  نەخۆشی  سێكس  بۆ  ك�اڵرك  ئ��ارەزوون��ەك��ردن��ی 
سەرشێتانە عاشقی سۆفیا بوو، ڕۆژانە پێشئەوەی دەوامی فەرمی 
زانكۆ دەستی پێ بكردبا سپێدە زوو لە بەردەم دەرگای بەشەكەی 
خۆیان چاوەڕوانی نیگایەكی جوان و دەمبەخەندەی سۆفیا بوو. 
ئەو تەلیسمەی سۆفیا وای لە كڵارك كردبوو تا دوا قۆناغەكانی 
خوێندن بەرزترین پلەی زانستی بەدەست بێنێت. چەندجار كڵارك 

خۆی ئەوەی بۆ باس كردبووم:
»هەموو ئەوانەی دەیكەم لە پێناوی چاوەكانی سۆفیادایە. ئەو 
دەیەوێت هاوسەرگیری لەگەڵ كەسێكدا بكا، كە خاوەنی پێگەیەكی 

زانستی بەرز بێت«.

بكا.  ب��ۆلای خ�ۆی كێش  ئ��ەوەی سەرنجی سۆفیا  بۆ  ك�اڵرك 
بەردەوام لەگەڵ ناخی خۆیدا لە زۆراندا بوو بۆئەوەی ئەو خەونەی 
سۆفیا بێنێتە دی. بەڵام ئەفسوس.. سەد ئەفسوس.. كڵارك ئەوەی 
ویستی كردی، كەچی كورتیی تەمەنی سۆفیا، نەیهێشت خەونەكانی 
سەردانی  بۆ  سۆفیا  زستان  سەرەتای  ڕۆژێكی  ببینێت.  كڵارك 
ماڵی مامی لە شاری واشنتۆن لەگەڵ دایكیدا بە ئۆتۆمۆبیلەكەیان 
واشنتندا سەیارەیەكی  و  نیویۆرك  نێوان  ڕێگای  لە  دەكەن.  ڕێ 
ئۆتۆمۆبیلەكەی  بە  لە ڕێڕەوەكەی خۆی لائەداو خۆی  بارهەڵگر 
ئەدا  لەدەست  گیانی  سۆفیا  دایكی  كاتەدا  لەو  ئەكێشێت.  ئەواندا 
بێئاگایی  بە  نەخۆشخانە  لە  ڕۆژێ��ك  دوو  م��اوەی  سۆفیاش  و 
دەمێنێتەوە. كاتێك كڵارك ئەم هەواڵە دەبیستێت بەخێرایی خۆی 
دەگەیەنێتە لای سۆفیا. كڵارك سۆفیا بەو حاڵەوە دەبینێت، تەواو 
ڕزگاری  بۆئەوەی  دەبات  پزیشكەكان  بۆ  هانا  و  دەبێت  شپرزە 
بكەن. بەڵام پزیشكەكان كڵارك لەوە ئاگادار ئەكەنەوە كە چیتر 
هیچ هیوایەك نییە بۆ ڕزگاربوونی. هەر بۆ ئەو ئێوارەیە سۆفیا 
لە ئامێزی كڵاركدا گیان لەدەست ئەدا. كڵارك بۆئەوەی بەردەوام 
هەست بە بوونی بكات، كەمێك لە پرچە زەردو درێژەكانی سۆفیا 

دەردەهێنێت و لەلای خۆی دەیپارێزێت. 
لەدوای سۆفیا، بەردەوام بیر لەوە دەكاتەوە بگاتە ئەوەی پەرە 
بە بواری لەبەر گرتنەوە و خێراگەشەكردنی بایۆلۆجی بدا. ئەو 
خەونی ئەوە بوو ڕۆژێك لە ڕێگەی لەبەرگرتنەوەوە بۆ جارێكی تر 
هاوشێوەیەكی وەك سۆفیا لەبەر بگرێتەوە. بۆئەوەی هیچ نەبێت 
سەوزەكانی  چ��اوە  و  ن��ەرم  نیگای  بە  بێت  جارێكیش  بۆ  ئەگەر 
بێتەوە. ئەوەی كڵارك ویستی بەدی هێنا. ئەو دوو  سۆفیا شاد 

لاوێتیی  كوڕەكەیان  كران.  نمایش  ڕێزلینانەكە  ڕۆژی  كە  لاوەی 
كڵارك خۆی بوو، كچەكەشیان سۆفیای خۆشەویستی بوو. ئەو 

پێش مردنی بە هیواكانی خۆی گەیشت. 
كاتەی  ئەو  تا  لە هەتیوخانەدا گەورەبوو،  بە هەتیوی  كڵارك 
ل��ە خ��ان��ەی بێ  ب��ەدەس��ت دەهێنێت،  ب��ڕوان��ام��ەی دك��ت��ۆراك��ەش��ی 
نۆ  تەمەنی  لە  ب��وو.  دایكی  تاقانەیەكی  ئەو  ب��وو.  سەرپەرشتان 
هۆشبەرەكانەوە  م��اددە  بە  بازرگانی  بەهۆی  باوكی  ساڵانەوە 
مافیا  لەگەڵ  شەڕێكەوە  بەهۆی  زینداندا  لە  دەك���رێ.  زیندانی 
بەندكراوەكاندا دەكوژرێ. دایكی بۆ ئەوەی كڵارك بەردەوام بێت 
بەڵام  یانەكانی شەوانەدا كار دەكات.  كافتریاو  لەناو  لە خوێندن 
لە دوای مردنی باوكی بە دوو ساڵ، دایكیشی  بێبەخت  كڵاركی 
بە نەخۆشی شێرپەنجە گیان لەدەست ئەدات. ئیتر كڵارك وەك 
دایكی گۆشەگیری  لە دوای مردنی  دەكاتەوە  بیر  نامۆ  كەسێكی 
ژیانی كڵارك داگیر دەكات. ئەو بۆئەوەی خۆی لە بیری تەنیایی 
ئەندازەی  بواری  لە  لێكۆڵینەوە  بۆ  كاتەكانی  هەموو  بكا.  قوتار 

بۆماوەیی تەرخان دەكات. 
هاتن و مانەوەی كڵارك لە سەر مانگ خەونەكانی بوون. ئەو 
هەرگیز بیری لەوە نەدەكردەوە بۆ جارێكی تر لەسەر زەوی ژیان 
بۆیە لەسەر داوای خۆی  بە س��ەردان. هەر  بكات، مەگەر  بەڕێ 

لەسەر مانگ بە خاك سپێردرا. 
دەستكردەكەوە.  تاڤگە  نزیك  كەوتووەتە  ك�اڵرك  گۆڕەكەی 
كێش  خۆیدا  بەلای  گەشتیارانی  هەموو  سەرنجی  جێگەیەی  ئەو 
كردووە. ناوبانگی تاڤگە دەستكردەكەی سەرمانگ لەسەر زەویش 
بووەتە جێی باسی میدیا جیهانییەكان. وای لە دانیشتوانی زەوی 

كردووە بە تایبەت ئەوانەی كەم دەرامەتن لە خەیاڵی ئەوەدا بن 
ڕۆژێك لە ڕۆژان بتوانن گەشتێك بۆ هەسارە مانگ بكەن و بە 
داهێنانە  و  بەشەكان  و  جێگەیە  ئەو  دڵڕفێنی  و  جوانی  دی��داری 

سەرسوڕهێنەرەكانی سەر مانگ ئاشنا بن. 
تاڤگەكە كەوتووەتە كەرتێكی خۆرئاوای گومەزەكەوە. لەسەر 
خاكی هەسارەی مانگ دروست كراوە. ئاوی تاڤگەكە بە بەرزی 
پانزە مەتر لە بەرزی دیواری شوشەیی گومەزەكەوە بە لێشاوێكی 
بەهێز دەڕژێتە ناو دەریاچە دەستكردەكەی بەردەم خۆیەوە. توندی 
بەهێزەوە  ئاوی  پاڵنەرێكی  ڕێگەی  لە  تاڤگەكە  ئاوی  خێرایی  و 
كار دەكات كە توانای پاڵنانی دەگاتە 1700 باڕ. ئاوی تاڤگەكەی 
بەردەمیدا  دەریاچەكەی  بەسەر  و  فێنك  هەڵمێكی  و  تۆز  دەكاتە 
تیرەكەی  هەیە،  هێلكەیی  شێوەیەكی  دەریاچەكە  دێتەخوارەوە. 
دەگاتە نزیكە 165 مەتری بە باری فراوانییەكەی تیرەكەی نزیكەی 
74 مەتر دەبێت. بە كەناری دەریاچەكەوە شەقامێكی فراوان هەیە 
كە دەریاچەكەی لە بەشەكانی تری ناو گومەزەكە دڵڕفێنتر كردووە، 
بەرامەی  و  بۆن  بە  تێكەڵ  تاڤگەكە  ئ��اوی  فێنكی  شێوەیەك،  بە 
گوڵەكانی دەوروبەر دەبێت وا لە گەشتیارەكان دەكات زۆربەی 
كاتەكانیان لە كەنارەكانی دەریاچەكە بەسەر بەرن و زۆریان بۆ 
ڕۆشنایی  ژێر  لە  شەوانە  ئەپارتمانەكان،  ناو  ناچنەوە  خەویش 
كزی شوشەی سەقفی گومەزەكەدا، دڵدار و هاوسەرەكان ڕاز و 
نیازەكانیان بۆ یەكدی باس دەكەن بە دەم گاڵتە و یاریكردنەوە 
دەچنە نێوان دارە چڕەكانی لێواری دەریاچەكەو لەوێدا تا سپێدە 

لێك دەئاڵێن.

ڕۆبۆتە كارگوزارەكان بە چەندین شێوەی جیا دروست كراون 
جگە لەوانەی وەك مرۆڤ بوون، هەندێكیان بۆ كاری فرۆشتنی 
خواردەمەنییەكانی كەناری دەریاچەكە تەرخان كراون، بەشێوەی 
بەستەرێك دەچن تەنیا دوو پەلیان هەیە لە ڕێگەیەوە كڕیارەكان 

ساردەمەنی و شیرینی و خواردەمەنییەكانیان لێ وەردەگرن.
بە  لەو شوێنەدا هەست  تاڤگەكە دەكەم  وێنای دیمەنی كەنار 
دڵگیرە،  شوێنێكی  دەستكردەكە  تاڤگە  دەك��ەم،  دەروون��م  ئارامی 
ئێرە دەكات ویستی خۆم  ئ��ارەزووی سەردانی  ب��ەردەوام  ئەلینا 
دڵی  ئەو ساتەی  تا  دەك��ەوم  دووی  بە  و  دەك��ەم  ئەو  ڕادەستی 
بخوازێت دەڕۆم. ڕۆژانە دوو ساردەمەنی لە ڕۆبۆتەكان دەكڕێن 
تاڤگەكەدا ڕێ دەكەین. مانگێك زیاتر  و بە شەقامەكەی كەناری 
دەمانخوێند  زانكۆ  یەك  لە  هەرچەندە  دەناسین  یەكتری  دەبێت 
كوڕەكانی  ب��ە  ڕووی  لووتبەرزیەكەیەوە  ه��ۆی  ب��ە  ئ��ەو  ب��ەڵام 
بە  قوتابیەكان  هەموو  كردبوو  وای  ئ��ەوەش  هەر  نەئەدا.  زانكۆ 
كچەكانیشەوە لێی دوورەپەرێز بوون. یەكتر ناسینی من و ئەلینا 
ڕێكەوت نەبوو، بەڵكو بە ویستی خۆی بوو. لە دوای سێ ڕۆژ 
لە مردنی كڵارك، سەردانی قاوەخانەكە ئەكەم، دەچمەوە هەمان 
شوێن كە بەردەوام دەقم پێوە گرتووە، ئەلینا بە مەبەست داوای 
ئەوەم لێ دەكات لەگەڵم دانیشێت. منیش داواكەی پەسەند دەكەم 

ڕاستەوخۆ دەپەیڤێت:
»بەڕێز ئاریا دەمناسیتەوە؟!«. 

منیش بێئەوەی خۆمی لێ بدزمەوە ڕاشكاوانە پێی دەڵێم: 
»بەڵێ بێگومان دەتناسمەوە.. ئەلینای كچی سەرۆك ڕایمۆن«. 
ئیتر ئەو دەپەیڤێت، باسی ئەو ڕۆژانەی زانكۆم بۆ دەگێڕێتەوە، 

لێی دەپرسم هۆكاری هاتنتان بۆ ئێرە چییە؟ ئەویش بە هەستێكی 
هاتووم  پشوویەك  مەبەستی  بۆ  تەنیا  دەڵێت  پێم  ب��ێ��زاری��ەوە 
خۆیم  بێزاری  هەستی  زەوی،  بۆ  دەگەڕێمەوە  ماوەیەك  پاش 
دەكات ڕۆژانە  لێ  ئەوەم  داوای  لە گومەزەكەدا.  دەرئەبڕێت،  بۆ 
یەكتری ببینین، منش نەستیانە داواكەی بە خۆشحاڵیەوە پەسەند 

دەكەم.
لە گۆڕەكەی كڵارك نزیك دەبینەوە لەو دیمەنە سەرنجڕاكێشە 
دەڕوانین كە لە دەوروبەری گۆڕەكەی هەیە. لە دوری گۆڕەكەی 
كڵاركەوە بە دوو مەترێك. هەموو ئەو ڕووەكانە ڕواوە كە خۆی 
كاری گەشەكردنی خێرای بۆ كردبوون و تاقیكرنەوەی لەسەریان 
تایبەت و  دارەك��ان و گۆڕەكەیدا هەموو گوڵە  لەنێوان  ك��ردووە. 
كۆمەڵەیەكدا  هەر  لە  ڕوێنراوە.  كۆمەڵێك  چەند  بە  بۆندارەكان 
ئەگەر لە دورەوە لێی بڕوانیت، ڕەنگەكانیان شێوەی دەم‌وچاوی 
كڵارك خۆی دەنوێنن. بە تایبەت لە كاتی سپێدەدا كاتێك گوڵەكان 
دەكەوێت.  ب��ەدەر  ڕوونتر  بە  كڵارك  وێنەی  زیاتر  دەگەشێنەوە 
ڕەنگ  لاكێشەی  كێلێكی  ك�اڵرك��ەوە  گ��ۆڕەك��ەی  س��ەری  پشت  لە 
»زانای  نووسراوە:  كاڵ  س��ەوزی  خەتێكی  بە  هەیە  خۆڵەمێشی 
نووسراوە  ڕەش  خەتێكی  بە  ژێریدا  لە  مرۆڤایەتی«  ژیانەوەی 

»گۆڕی خواڵخۆشبوو سیراڵ كڵارك 2047-1984«
بووەتە  ك�اڵرك  مردنی  دەنگۆی  دەك��ەم،  مردنەكەی  وێنای 
ڕێگەی  لە  ب��ەردەوام  جیهان.  میدیاكانی  هەموو  باسی  جێگەی 
بروسكەی  زەوی،  و  م��ان��گ  ن��ێ��وان  پ��ەی��وەن��دی��ی  ئ��ام��ێ��رەك��ان��ی 
ماتەمینی ئاراستەی دەستەی بەڕێوەبەری مانگ دەكرێ. هەموو 
س��ەرك��ردەو  و  جیهان  گ��ەورەك��ان��ی  زان��ا  ل��ەلای��ەن  بروسكەكان 

سەركۆمارەكانەوە دێت. ڕایمۆن و كریستینا ئەو ماوەیە زۆر بە 
كەمی دەردەكەون، بەردەوام لە پەیوەندیكردندان لەگەڵ زەویدا. 
كریسینا ڕاپۆرتێكی نوژدارییانەی لەسەر مردنی كڵارك بە ڕونی 
ئاراستەی كۆشكی سپی كردووە، تیایدا ئاماژەی بەوە كردووە 
بووە  مێشكییەوە  بەشێكی  وەستانی  بەهۆی  كڵارك  مردنی  كە 
ئەم  كە  چەورییەوە.  گەردێكی  چەند  كۆبوونەوەی  ئەنجامی  لە 
دروست  كحولیەكانەوە  ماددە  خواردنەوەی  بەهۆی  گەردانەش 
دەبن. بۆنی ئەم دیاردەی كەڵەكەبوونی چەورییە ئاوا بە خێرایی 
ئاوا دروست دەبێت.  لە كەم كەسانێكدا  لە دەمارەكانی مێشكدا 
كە لە ناكاودا توانای شیكردنەوەی چەورییەكان لەدەست ئەدەن. 
ئەم ڕاپۆرتەی كریستینا لە كاتی كۆبوونەوەی هەموو ئەندامانی 

پڕۆژەی مانگیشدا دەخوێنرێتەوە. 
تێبینی  ڕاپۆرتەكەی كریستینادا،  كاتی خوێندنەوەی  لە  ئارۆن 
زۆری لەسەر هەیە. ئەو بڕوای تەواوی بە مردنی لەناكاوی كڵارك 
ئامادەبووانی  هەموو  دەم  لەبەر  ڕاشكاوانە  بە  بۆیە  هەر  نییە. 
پڕۆژەكەدا داوای دووبارە پشكنینی جەستەی كڵارك دەكاتەوە. 
بەڵام زۆرینەی ئەندامان ئەوەیان پێ پەسەند نییە و زۆریان وای 
بۆ دەچوون ئەو داوایەی ئارۆن پەیوەندی بە كێشەی نێوان خۆی 
و ڕایمۆنەوە هەیە. هەر بۆیە داواكارییەكەی ئارۆن ڕەت دەكرێتەوە 

ڕاپۆرتەكەی كریستینا بە زۆرینەی دەنگ پەسەند دەكرێ. 
هەیە.  پشتەوە  لە  هۆیەكی  ك�اڵرك  مردنی  وای��ە  پێی  ئ��ارۆن 
ئەگەر نا لە شوێنێكی خاوەنی توانایەكی زانستی و تەكنۆلۆژیای 
سەردەم، چۆن دەكرێ كەمتەر خەم بن لە ڕوودانی نەخۆشییەكی 

وەها بەتایبەت هەموو ئەندامانی پڕۆژەكە مانگی جارێك پشكنینی 
بە  هەست  كات  زووترین  بە  دەتوانرێ  كە  دەك��رێ  بۆ  گشتییان 

بوونی هەموو نەخۆشییەكانی جەستەیان بكرێ. 
گومانەكانی ئارۆن گونجاون، هەندێكیش لە ئەندامان هاوڕان 
ئەندامە  هەموو  داوای  لەسەر  ڕایمۆن  بەڵام  بۆچوونەكانی.  لە 
ناشتنی كڵارك،  دوای  لە  بۆ چەند ڕۆژ  پڕۆژەكە،  ناڕازییەكانی 
كۆبوونەوەیەك ڕێك دەخات. لە كۆبوونەوەكەدا، باسی پەیوەندی 
و هاوڕێیەتی خۆی كریستینای لەگەڵ كڵارك بۆ ئەندامان دەكات. 

بە دڵێكی پڕ و بەدەم هەنسكی گریانەوە دەپەیڤێت:
كۆسپێكی  ئێمە  بۆ  ئەو  مردنی  بوو.  وا  برام  وەك  »كڵارك 
گومەزەی  ئ��ەم  نەبا  ئ��ەو  ئەگەر  ك��ردی��ن.  دروس��ت  بۆ  گ��ەرەی 
و  گرانتر  كارەكانمان  هەموو  نەدەبوو.  شێوەیە  بەم  دەیبینن. 
ئاڵۆزتر دەبوو. ئەو كۆڵەكەی ئێرە بوو. ئەوە كارەكانی كڵاركی 
مەزنە كە توانی كارێكی وەها بكا ئێمە بە بێ پێداویستی زەوی 
خۆراكی پێویست بۆ خۆمان و گەشتیارانیش ئامادە بكەین. ئەی 

بۆ باسی تاقیكردنەوەكانی ناكەن لەسەر مرۆڤ!«. 
ب���ە دەس����ڕەك����ەی ك��ەم��ێ��ك ت����ەڕی چ���اوەك���ان���ی دەس���ڕێ���ت. 
لێ  فرمێسكیان  چاوەكانی  ڕایمۆن،  هەمانشێوەی  كریستینا-ش 
دەچۆڕێ بەدەم هەنسكێكی نەرمەوە چاوەشینەكانی خستووەتە 

نێو لەپی دەستەكانیەوە.
توانی سنوری زۆری  ئەمەریكا كە  پیاوە مەزنەی  ئەو  »ببینن 
یاساكانی سروشت ببەزێنێت، ئەوەتا خۆ بە چاوی خۆتان بینیتان 
چیی كردووە. دوو مرۆڤی كۆپی لە ماوەی تەنیا یەك ساڵدا. واتا 



161

دوانزە مانگ. توانی وایان لێ بكات لەو ماوەیەدا وەك كەسانێكی 
تەمەن هەژدەساڵان گەشە بكەن. ئەمە لە كام مێژووی ئەم دنیایەدا 
توانراوە كاری وەها مەزن بكرێ. تەنیا لە كەسێكی وەك كڵاركی 
برام ئەم كارانە ئەوەشێتەوە. ئەو خاوەنی مێشكێكی بەهێزو بیرێكی 
دڵنیام  نەبوایە.  نەعلەتییە  نەخۆشییە  ئەو  ئەگەر  بوو.  لەڕادەبەدەر 
بیری لە زۆر شتی تریش ئەكردەوە. من زۆر دڵنیام ئەو دەیتوانی 
كاری زۆر لەمانە گەورەتریش بكات بەڵام زۆر بەداخەوە مردنی 
كڵارك بە هیچ شێوەیەك پەیوەندی بە كەمتەرخەمی كریستیناوە نییە. 
بەڵكو بە داخەوە ئەوە ئەڵێم دروستبوونی ئەو نەخۆشییە كتوپڕە 
هۆكارەكەی خواردنەوەی زۆری مەی بوو، بەتایبەت خواردنەوەی 
ئەو ڤۆدگایانەی لە هەسارەی زەوییەوە لە ڕێگەی گەشتیارەكانەوە 
دەهاتنە ئێرە. كڵارك بۆ خۆی چەندجار ئەوەی لای من باسكردبوو 
وەك خۆی دەیگوت: من زۆر تامەزرۆی خواردنەوەكانی هەسارەی 
زەویم بە تایبەت ڤۆدگا. بەردەوام لە باڕەكاندا دەگەڕا بە دووی ئەو 
كەسانەدا دەگەڕا كە ئەو خورادنەوانەیان لە گەڵ خۆیاندا هێنابوو. 
باوەڕ بكەن جارێكیان كڵارك خواردنەوەی لێ بڕابوو. زۆر داوای 
لێ كردم هاوكاری بكەم. هەرچەند ئەوە كارێكی باش نەبوو. بەڵام 
ئەوەی كردم لەبەر خۆشەویستی زۆری كڵارك بوو كردم. فەرمانم 
دا بە پاسەوانەكانی دەروازە سەرەكییەكانی گومەزەكە، داوام لێ 
كردن هەر گەشتیارێك خواردنەوەی لە تەك خۆیدا هێنابێت، ئەوا 
بدەن  پێ  ئێرەی  هێندە خواردنەوەی  ئەوانەی خۆیان دوو  لەبری 
و ئەوانەی خۆیانی لێ وەرگرن. من ئەمەم كرد بەڵام ئەزانم ئەمە 
كڵارك  بۆ  زۆرم  خۆشەویستی  لەبەر  تەنیا  نەبوو.  باش  كارێكی 

ئەمەم كرد«.

ناڕازییەكان  ئەندامە  لە  زۆرێ��ك  گرتووە،  هۆڵەكەی  بێدەنگی 
بەدەم هەنسكی گریانەوە جارجار نووزەیەكیان لێ دێت. ئارۆن 
وەك ئەوەی كەسێكی زۆر ئازیزی لەدەست دابێت بە دەم گریانەوە 
هۆڵەكە بەجێ دەهێڵت و بەرەو ماڵەوە دەگەڕێتەوە. ئەندامەكانی 
تریش بە بێئەوەی هیچ نوزەیەك لە دەمیانەوە بێت بە بێدەنگی بە 
دوای یەكدا هۆڵەكە چۆڵ دەكەن و هەر یەكەیان دەگەڕێنەوە سەر 
ئەندامان  ناڕەزایی  هەستی  شێوەیە  بەم  ڕایمۆن  خۆیان.  كاری 
دەڕەوێنێتەوە. ئیتر لە دوای ئەوە كەس باس و هۆكاری مردنی 

كڵارك دووبارە ناكاتەوە. 
لێدەكات  داوام  پەیوەندییەكانییەوە  ئامێری  ڕێگەی  لە  ئارۆن 
سەردانی بكەم بۆ ماڵەوە. سەردانەكانم بۆ لای ئارۆن و درۆسیا 
وەك جاران نییە. لەوەتەی ئارۆن ئازادكراوە، هەستێكی جیاوازم 
زۆرج��ار  نابێت.  نیگەران  ڕایمۆن  واب��وو  پێم  ب��ووە.  دروس��ت  لا 
گومان  ئ��ارۆن جێگەی  ئەگەر  كە  دەك��ەم:  لە خۆم  پرسیارە  ئەو 
دەبێت  بێت  وا  ئەگەر  ك��ردووە؟  ئ��ازادی  بۆچی  بێت  و مەترسی 
ئاسایی  مانگ  سەر  تری  كەسەكانی  هەموو  لەگەڵ  پەیوەندیم 
نەبێت. ئەگەر بەپێی یاساكانی پڕۆژەی مانگ بێت، كارێكی هەڵەم 
نەكردووە، لەگەڵ هیچ كەسێكی گەشتیار و بیانیدا پەیوەندییەكی 
بكات.  دروست  لەسەر  گومانم  ڕایمۆن  تا  نەبەستووە  نائاسایم 
لەوەتەی هاتوومەتە ئەم شوێنە بەهیچ شێوەیەك كارێكی هەڵەم 
بە  خۆی  بۆ  ڕایمۆن  بكەن.  لەگەڵدا  لێپرسینەوەم  تا  نەكردووە 
تەواوی سەرپشكی كردووم لەوەی چۆن ڕەفتار دەكەم. بەڵام بە 
مەرجێك نابێت بە هیچ كلوجێك پەیوەندییەكی گوماناویم لەگەڵ 
گەشتیارەكاندا هەبێت تەنانەت لەگەڵ سۆزانیەكانیشدا، ئەویش بۆ 

دزەنەكردنی هیچ زانیارییەكی مانگ و پڕۆژەكانی.

ڕایمۆن لەوەدا ڕاست دەبێژێت، ئێ خۆ ناكرێ هەموو كار و 
پڕۆژەكانی مانگ بۆ گەشتیاران ئاشكرا بێت. پڕۆژەی مانگ تەواو 
كە  هەیە  ل��ەوە  ترسی  ڕایمۆن  هەمیشە  هەیە  تایبەتی  نهێنیەكی 
كەسانێكی نامۆ بە بیانووی گەشتەوە، بیانەوێت دزە بۆ پڕۆژەكانی 
ئێرە بكەن و بیر و داهێنانەكان لە ڕێگەیانەوە بگوازنەوە بۆ زەوی 
بۆیە  هەر  گرنگە،  لا  زۆر  خاڵەی  ئەم  ڕایمۆن  تر.  وڵاتانی  بۆ  و 
بەر دەوام ڕۆبۆتەكانی ئاگادار كردووەتەوە بەردەوام چاودێری 
و  توانا  لوتكەی  بە  مانگ  پ��ڕۆژەی  ڕایمۆن  بكەن،  گەشتیارەكان 
هێزی ئەمەریكا دەچوێنێ. باشە بۆچی بەو شێوەیە بیر دەكەمەوە 
و هەست بە ترس دەكەم! هەست دەكەم بە ویستی خۆم نییە دڵم 
وا دەخوازێت وەك ئەوەی هەستی شەشەمم بەهێز بێت، ئەو ترسە 
لە ناخمدا بۆ خۆی دێت، هەست دەكەم ترس لە وەهمێك زیاتر 
هیچی تر نییە. دەمەوێت ئاسایی بم و بە جورئەتەوە ڕووبەڕووی 
ڕووداوەكان ببمەوە. ئایا دەتوانم! بە ئازادكردنی ئارۆن هەست بە 
شادمانی دەكەم. ئەو پیاوەی سەرەتا وەك دڕندەیەك دەهاتە پێش 
چاوم. ئێستا ئەو بووەتە كەسێكی زۆر نزیك و جێی متمانەم. ئەو 
كیمیاوییەكان سەلماندی  پێكهاتە  ئامادەكردنی  بۆ  یارمەتیدانم  بە 

كە چەند مەبەستیەتی بگەمە ئامانجەكانم. 
ئەوەندە  ناگۆڕێت.  ژیانیدا  لە  شتێك  هیچ  ئارۆن  ئازادكردنی 
نەبێت دەتوانێت بە ئازادی بە ناو هەندێك لە بەشە تایبەتەكانی 
تاقیگەكەیدا  لە  دەتوانێت  بكات، وەك جاران  گومەزەكەدا گوزەر 
بڕیاری  بەپێی  ئارۆن  بەڵام  تاقیكردنەوەكانی.  لە  بێت  ب��ەردەوام 
لیژنەی مانگ، بۆی نییە گەشتی هەسارەی زەوی بكاتەوە تا ئەو 
كاتەی دەگەنە بڕیارێكی گشتی. ئارۆن دەیزانی ئەم كارە زیاتر لە 

ئەو بۆ خۆی باش كەسایەتییەكانی  بڕیارەكانی ڕایمۆن دەچێت. 
هەندێك  لە  ناتوانن  ئەوان  دەیزانی  دەناسێت.  مانگ  ناو  لیژنەی 
بڕیاری سەرەكیدا ڕووبەڕووی ڕایمۆن ببنەوە. ڕایمۆن لە لایەن 
هەسارەی زەوییەوە دەسەڵاتێكی وەهای پێدراوە، ئەوەی مەبەستی 
بێت دەتوانێت بیكات، ئەو خاوەنی هەموو بڕیارەكانە لە وەرگرتن 
و دەركردنی كەسایەتییەكانی ناو پڕۆژەكە. هەر بۆیە لە بەردەم 
بەرەنگاریی  ناتوانن  هیچیان  ڕایمۆندا  یەكلاكەرەوەكانی  بڕیارە 

ڕایمۆن ببنەوە.
ئۆتۆمبێلێك  بە  ڕاستەوخۆ  ئ��ارۆن.  پەیوەندییەكەی  ل��ەدوای 
لە  ئارۆن  جارانی  عادەتێكی  هەموو  وەك  لای.  دەگەیەنمە  خۆم 
نزیك دەرگاكەی ماڵەوە چاوەڕێم دەكات. هۆڵی میوانەكەی ئارۆن 
ژوورەوە  دەچمە  ڕازێنراوەتەوە.  كڵارك  بۆندارەكانی  گوڵە  بە 
كاتێك  دەبم و هەموو  گوڵەكان سەرمەست  بەرامەی  و  بۆن  بە 
وێنەكانی  دنیای  نغرۆی  ت��ەواو  درۆسیا  دەك��ەم.  ك�اڵرك  وێنای 
یادگاری زەویە. یەك بە یەك لاپەڕەی ئەلبومەكەی هەڵئەداتەوە 
و بۆماوەیەك لێیان ڕادەمێنێ. وەك ئەوەی لەگەڵیاندا بدوێت، بە 
ساتەیە  ئەو  دەك��ات  هەست  وا  ناویانەوە  ڕۆچووەتە  شێوەیەك 
بە دەمیانەوە دەخەنێت دەپەیڤێ. هەندێجار ناوی كەسەكانی ناو 
وێنەكانی دەهێنێ. ئەو هەستێكی وەهای لا دروست بووە. تەواو 
بێئاگایە لە هاتنە ژوورەوەم. ئارۆن كەمێك لە چێشتخانەكە خۆی 
بە  ناخایەنێت  جگەرەیەك  كێشانی  ئەوەندەی  ك��ردووە.  سەرقاڵ 
كورسییەكەی  لەسەر  و  دێت  گەرمەوە  ق��اوەی  كوپ  دوو  دەم 

بەرامبەرم دائەنیشێت. 

كاتێك  تایبەت  بە  ئەكات.  ڕەفتار  ئاسایی  ماڵەوە  لە  ئ��ارۆن 
ناكات كە  بەهیچ كلوجێك كارێكی وەها  بێت،  نزیكی  لە  درۆسیا 
درۆسیا بێزار بێت. ئەو بەردەوام دڵی ئەداتەوە، كاتێك درۆسیا 
ئەبەخشێتەوە.  پێ  هیوایەكی  ئ��ارۆن  بكات،  نائارامی  بە  هەست 

بەچەند پەیڤێك دڵنیای ئەكاتەوە: 
»درۆسیا گیان دڵنیا بە.. بەم نزیكانە دەگەڕێینەوە بۆ زەوی.. بە 
هەموو شتە جوانەكانی شاد ئەبینەوە.. درۆسیا.. هەموو ئەوانەی 
گەڕاینەوە،  كە  دڵنیابە  بوو،  دا، هەمووی هەڵەی من  كە ڕوویان 
بۆ  بێت  بەڵێن  ئەكەمەوە..  شاد  خۆشەكانت  یادگارە  بەهەموو 
یەكەمجار بە یەكەوە دەچینەوە بۆ كەنار دەریاكان، لەناو بەلەمە 
ئەمجارەیان  ڕاوەماسی،  بە  دەكەینەوە  دەست  بچووكەكەماندا 

گەورەترین ماسیت بۆ ڕاو ئەكەم«. 
درۆسیا وەك منداڵیكی وڕكاوی ڕفتار ئەكات. كاتێك گوێبیستی 
ب��ەدەم  دەبینرێ  سیمایدا  ب��ە  ئ��ارام��ی  دەب��ێ��ت  ئ���ارۆن  قسەكانی 

زەردەیەكەوە وەڵامی ئارۆن ئەداتەوە:
»گیانەكەم ئەزانیت تۆ زۆر كارامەیت لە ڕاوی ماسی، دڵنیام 

ئەتوانیت ماسی زۆر ڕاو بكەیت«.
ئارۆن  لە  دەگوشرێ،  دڵم  دەبزوێنێ،  هەستم  ئەوان،  دیمەنی 
دەڕوانم، بیر لەوە دەكەمەوە دەبێت چ كارێكی پێم هەبێت. ئارۆن 
لە  بیر  ئەوەی  وەك  دائەنەوێنێ،  سەر  داو  قاوەكەی  لە  قومێكی 
كەسێك  ئ��ەوەی  وەك  هیكڕا  لە  بێئاگایە  ت��ەواو  بكاتەوە،  شتێك 
بانگی بكا بە خێرایی سەری بڵند دەكاو بە دوو چاوە بچوكەكانی 
ماوەیەك لێم دەڕوانێ، ئەوەندە بە تاسەوە سەیرم دەكات دەڵێم 
ئیستا نا تاوێكی تر، بە ڕوومدا ئەتەقێتەوە، گومان دڵی گرتووم، 



166

بێشەرمانەم  كارێكی  بڵێی  »تۆ  ئەكەم  خۆم  لە  ئ��ەوە  پرسیاری 
لە  تر  قومێكی  پاشان  دەكاتەوە،  هێمن  خۆی  ئ��ارۆن  نەكردبێت! 
قاوەكەی دەدا، كەمێك قوڕگی بۆ پاك دەكاتەوە و بەزەردەیەكی 

تاڵەوە دەپەیڤێت:
»ئەزانیت ئاریا زۆر بەگومانم لە مردنی كڵاك؟!«. 

لێم دەڕوانێت. چاوەڕوانی وەڵامێكی یەكلا كەرەوەم لێ دەكات. 
وەك ئەوەی بیەوێت گومانەكانی دڵی خۆی برەوێنێتەوە. ئارۆن 
دەك��ەم  ب��ەوە  هەست  ئێستا  خ��ۆم  وەك  ت��ەواو  دەك���ات،  گومان 
ڕەفتارەكانی بەرامبەرمان هۆكاری گومانەكانن، هەست بە گۆڕرانی 
خۆم دەكەم. بیر دەكەمەوەو ڕەفتارەكانم بەراورد دەكەم، هەست 
نییە.  كە شایەنی  ك��ردووە  بە شتگەڵێكەوە سەرقاڵ  دەكەم خۆم 
هەست بە هێمنبوونەوەی خۆم دەكەم و دەمەوێت لۆژیكیانە بڕیار 
بدەم هەموو ئەو بیرانەی مێشكیان ئاڵۆز كردووم لە یادی خۆمیان 
دەبەمەوە دەمەوێت لە ئێستا بەدواوە وەك پڕۆفیسۆر كڵارك بە 
دووی خەونەكان كەوم تا ئەو كاتەی دەیانكەمە ڕاستی. ئارۆن بە 

نەرمە كۆكەیەك دەمهێنێتەوە، چاوەڕوانی بۆچوونەكانمە:
داهاتودا  لە  بن..  بۆچوونەكانت ڕاست  لەوانەیە  نییە..  »دوور 

ڕاستییەكان بۆ خۆیان دەردەكەون وا نییە بەڕێز ئارۆن؟«.
ئارۆن وەك عادەتی هەمیشەیی خۆی، بە ساردیەكەوە دەخەنێ، 
بەدەم سەربادانێكەوە كوپەكەی دەستی لەسەر مێزەكەی بەردمی 

دائەنێت و خۆیم لێ نزیك دەكاتەوە بە دەنگێكی بەرز دەپەیڤێت:
»تێناگەم بۆ ئەوەندە ئەترسیت؟« وەڵام نادەمەوە و لەچاوەكانی 
دەڕوانم »تۆ خۆت دەناسیت؟ ها؟ خۆت دەناسیت كێی؟ ئەگەر لەم 
كارەتدا سەركەوتوو بیت دەزانیت دەبیت بە چی؟ ها؟« چاوەكانی 

لە سەرمە بێئەوەی پێڵوەكانی بتروكێنێ،‌ دەیەوێت شتێك بڵێم تاكو 
دڵنیابێت لەوەی چۆن بیر دەكەمەوە:

»بێگومان دەبم بە زانا.. بۆ نمونە وەك بەڕێزتان«. 
ئارۆن وەك ئەوەی لە ئاسمان فڕێی دەنە خوارەوە، دەماری 
ڕەنگی  دەبن،  پڕ خوێن  ئەستورو  تر  ئەوەندەی  لاوازەك��ەی  ملە 
دەم‌وچاوی سوور هەڵدەگەڕێت بە دەنگێگی بەرزو هەڵچوونێكی 

شێتانەوە:
لە  تەواو  زۆڵە  ڕایمۆنە  ئەو  لەوەی  دڵنیام  گێلیت..  زۆر  »تۆ 
خشتەی بردوویت. وای لێ كردوویت كارەكەت زۆر بە كەم سەیر 
بكەیت.. بۆ ئەوەی لە داهاتوودا لە گەورەییت كەم بكاتەوە. ئەو 
دەیەوێت تۆ وەك بووكەڵەیەك لێ بكا بۆ ئەوەی بە ویستی خۆی 
یاریت پێ بكا. دڵنیام ئەو مەرامێكی تایبەتی هەیە. ئەگەرنا بۆچی 
بۆ  كرووە  دیاری  تۆی  تەنێ  بە  خوێندكارانە  ئەو  هەموو  لەنێو 
ئێرە. ئەو زانا نییە، بەڵام لە زۆڵێتیدا زانایە. ئەو بۆ خۆی دەزانێت 
چی دەكا. هەی گێلە.. ئەو گرگنە بە دەیان كەسانی وەك ئێمەوە 
خۆی گەورە كردووە. تۆ وەك من ڕایمۆن ناناسیت، من دەزانم 
ئەو گرگنە چەند شەیتانە. ئەو هەموو كارەكانی ئێرەی پێ تەواو 
كردم، ئێستاش ئەبێت چاوەڕوانی بڕیاری گرگنێكی وەكو ئەو بم. 
ڕێگەم بدا بگەڕێمەوە بۆ سەر زەوی. ئەو مرۆڤ نییە ئاژەڵێكی 

دڕندەیە«. 
ئ��ارۆن بە ت��ەواوی جڵەوی بیر لە دەس��ت دەدا و ئ��ەوەی بە 
بیریدا دێت دەیڵێت، پاش كەمێك خۆی ئارام دەكاتەوە بە دەنگێكی 

نەرمەوە دەست پێدەكاتەوە:

»ئاریا كوڕم.. كەمێك بیر بكەرەوە بزانە چی دەكەیت، ئەوەی 
تۆ دەیكەیت ئەگەر سەركەوتوو بیت، دڵنیام دەبیتە زانایەكی مەزن، 
زانایەك لە هەموومان مەزنتر، زۆر لە كڵارك مەزنتر ئەبیت، تۆ 
بكەیت،  مرۆڤایەتیدا  هەموو  بیری  لە  كار  دەتوانیت  كارەت  بەو 
دەتوانیت وا لە هەموو مرۆڤێك بكەیت چۆنت بوێت ئاوا بیر بكاتەوە 
و ئاوا ڕەفتار بكا، ئەوەی تۆ دەیكەیت، ئەزانیت چییە. تۆ دەتوانیت 
كڵاركی لەبەر گیراو لە ماوەیەكی كەمدا بكەیتە كەسێك وەك ئێمە 
بیر بكاتەوە و كار بكات. تەنانەت دەتوانێت وای لێ بكەیت بیكەیتە 
زانایەك لە بوارێكی دیاریكراودا، تۆ ئەوەیت.. پێویستە تۆ خۆت 
بناسیت و بزانیت چی دەكەیت كوڕم.. تۆ گەورەیت.. بەڵام هەست 
بە گەورەیی خۆت ناكەیت.. لۆمەت ناكەم.. ئەوانەی سەر زەوی كە 
وەك ڕایمۆن گرگنن، وایان لێ كردوون بەم شێوەیە بیر بكەنەوە. 

بۆئەوەی گەورەیی ئێوە بۆ خۆیان تۆمار بكەن«.
وتەكانی ئارۆن كارم تێ دەكات ئەو تەنیا كەسێكە ڕوبەڕوی 
ڕای��م��ۆن دەب��ێ��ت��ەوە، ب����ەردەوام ك��ار ل��ەس��ەر ڕۆب���ۆت و ئامێری 
كۆنترۆڵەكان دەكات بۆ ئەوەی بتوانێت ڕێگاچارەیەك بۆ هەڵاتن 

لە دەستی ڕایمۆن بدۆزێتەوە دەڵێت:
»من و درۆسیا نامانەوێت لێرە چاوەڕوانی مەرگ بكەین، هەر 
بمان  ڕایمۆن  ئەوەی  پێش  دەمەوێت  بەڵام  دەمرین،  بێت  كاتێك 

كوژێت، دەمەوێت لەسەر زەوی گۆڕێك بۆ ئەو هەڵكەنم«. 
مانگ  لەسەر  خۆی  بێت  كلوجێك  هەر  بە  دەیویست  ئ��ارۆن 
قوتار بكا، بۆ ئەوەی لە ڕێگەی دەسەڵاتی باڵای مانگەوە لەسەر 
زەوی سكاڵا لەسەر ڕایمۆن و داڤید تۆمار بكا كە چۆن درۆسیای 
خێزانیان بەم دەردە بردووە، لە ڕوخساری ئارۆن ئەو هێز و توانا 

و زرنگیە دەبینم... ئایا دەتوانێت ئەوە بكات!

9 

ڕۆژی 2048-1-9
لە تاقیكردنەوەكان بەردەوامم، هەست بە گۆڕرانی ئەرێنی خۆم 
ناخمدا بوونی هەیە، دەنگێكی  لە  دەكەم.  هەست دەكەم هێزێك 
و  دەمدوێنێ  بێت  گەردوونەوە  قووڵایی  لە  ئەوەی  وەك  نادیار 
وزەم پێ دەبەخشێت و لە تاقیكرنەوەكان بەردەوامیم پێ دەدات 
و لەگەڵم دەپەیڤێت: )بە بیركردنەوە و كۆڵنەدان دەگەیتە ئامانج، 
تۆ  بیت،  زاڵ  گومانەكانتدا  و  ت��رس  هەموو  بەسەر  دەتوانیت 
مرۆڤیت و خاوەنی هێزی بیریت، دەتوانیت ئەوە بكەیت(. زۆرجار 
وا هەست دەكەم هەر ئەو دەنگەیە لە شێوەی كڵارك و ئارۆن 
و ئەلینادا خۆیم نیشان ئەدات ئەو ڕاست دەبێژێت. توانیم بەسەر 
بەوە  هەست  ئێستا  ببم،  زاڵ  ناخمدا  نەرێنییەكانی  بیركردنەوە 
دەكەم وەك كەسێكی ئاسایی بیر دەكەمەوە و خاوەنی بڕیارەكانی 

خۆمم، بیر لەوە دەكەمەوە مرۆڤ بوونەوەرێكی لاوازە لە ڕووی 
جەستەوە، بەڵام بە هۆی بیركردنەوە لۆژیكیەكانیەوە توانیویەتی 
ژیانی  و  م��ردووە  هەسارە  ئەم  بگەیەنێتە  خۆی  دەسەڵاتەكانی 
تیادا بخولقێنێ، ئەوە هێزی عەقڵە كە دەتوانێت هەموو سنوورە 
ئەستەمەكانی بیركردنەوە ببڕێت و فراوانتری بكات. بەو هێزەوە 
لە تاقیگەكەم بەردەوام دەبم، هەست دەكەم گەیشتوومەتە سەرە 
داوێك لە شەپۆلەكانی بیر پێكهاتەكانی كڵارك زیاتر لە ئامانجەكەم 
ئێستا  كردووە.  هەندێكیان  لەسەر  تاقیكردنەوەم  دەكاتەوە  نزیك 
ئاااا  بكەم!!!  ئەوە  چۆن  ماددەكانە..  تێكەڵكردنی  ڕێژەی  كێشەكە 
بیرێكی نوێم بۆ دێت دەبێت گوڕانكاری گشتی لە ڕێژەو جۆری 
تێكەڵكردنی ماددەكاندا بكەم كە كڵارك بۆی نووسیبووم، دەست 
بە تاقیكردنەوە دەكەم و كەموڵەكان ئامادە دەكەم بۆ پێكهاتەیەكی 

نوێ و دەست بە كاركردن دەكەم.
ڕەفتارم  وانەبێژێك  وەك  ب��ەردەوام  ئەو  دەكەم  ئەلینا  وێنای 
لەگەڵ دەك��ات، وەك وتم ئەو تەواو بەو دەنگە ش��اراوەی ناخم 
دەچێت، هانی ئەوەم ئەدات زیاتر و زیاتر بیر بكەمەوە. ئەلینا بە 
هۆی لوتبەرزی و لە خۆبایی-بوونییەوە، زۆر بە كەمی تێكەڵ بە 
كوڕەكانی زانكۆ دەبوو، ئەو كەسێك بوو هاوڕێیەتی ئاستەم بوو، 
كەچی ئێستا، ئەو ئەلینایەی هەموو كوڕەكانی زانكۆی سەرمەست 
نزیكتر  لێم  ب���ەردەوام  ب��ەردەم��م.  هاتووەتە  خ��ۆی  بۆ  ك��ردب��وو، 
هەموو  پ��ڕۆژەك��ەم،  خەمخۆری  بووەتە  ئەو  تەنانەت  دەبێتەوە، 

كاتێك، لەبارەی تاقیكردنەوەكانەوە پرسیاری ئەوەم لێدەكات:
»خۆشەویستم.. چیت كرد لە تاقیكردنەوەكانت؟ لە ئامانجەكەت 

نزیك بوویتەوە؟!«.

لە  جاران  زۆر  دەبەخشێت  پێ  بەهێزم  گوڕێكی  ئەلینا  نزیكیی 
ناو تاقیگەكاندا وا هەست ئەكەم لەگەڵمدایە و هاوكاری كارەكانمە 
و ڕاوێژی لەگەڵ دەكەم لە ماوەیەكی زۆر كورتدا توانیم زۆرێك 
كردبووم  دی��اری  بۆی  م��ەزن  كلاركی  كیمیاوییانەی  پێكهاتە  لەو 
ئاڵۆزن،  زۆر  كڵارك  پێكهاتەكانی  بكەم.  لەسەر  تاقیكردنەوەیان 
پێكهاتوون،  كیمیاوی  نازیندووی  و  زیندوو  م��اددەی  چەندین  لە 
هەموو پێكهاتەكان بریتین لە سەد و چواردە بەشی جیاواز، هەر 
یەكەیان لە چەندین ماددەی جیاواز پێكهاتووە زۆرێك لە ماددە و 
هەر  بوونەتەوە.  دووبارە  جیاوازەكاندا  پێكهاتە  لەناو  پڕۆتینەكان 
جارەی یەكێكیان بە بڕێكی زۆر جیاواز لە پێكاتەكاندا دیاری كراون.
ماددەكان  تێكەڵكردنی  لە چۆنییەتیی  من  بۆ  ئارۆن  هاوكاری 
بە  پێویستیم  كردبوو  وای  ب��وو،  گرنگ  زۆر  ئامادەكردنیان،  و 
دەتوانم  بەمەش  پێكهاتەكاندا.  ئامادەكردنی  لە  نەبێت  ڕۆبۆتەكان 
نهێنیی كارەكەم بپارێزم، ئارۆن لەو جۆرە كارانەدا پیاوێكی زۆر 
زرنگە، داوای ئەوەم لێ دەكات نهێنی كارەكەم و دەر ئەنجامەكانم 
لای هیچ كەسێك نەدركێنم، ئەم قسانەی ئارۆن وای لێكردووم، 
زۆر  ئەخەمەوە،  دوور  ئەلینا  پرسیارەكانی  لە  خۆم  ب��ەردەوام 
كات خۆشەویستیی ئەلینا وام لێ ئەكات كەمێك باسی ئاڵۆزی و 
تێكەڵی كارەكانی بۆ بكەم. هەرگیز گومانی ئەوەم لێ نەكردووە 
ئەو پێویستی بە نهێنیی پڕۆژەكانم بێت، تەنانەت ئەگەر بیزانێت، 
لێم  خۆشەویستییەوە  هەستێكی  لە  ئەو  نابێت،  حاڵی  لێی  هیچ 
دەڕوانێت، بەڵام بەشێوەیەكی جیا هەستەكانی دەرئەبڕێ، كاتێك 
باسەكانمان دەهاتە سەر هاوسەرگیری، دەیگوت )هیوادارم ببمە 

هاوسەری زانایەكی مەزن(.

ماندووبوون  بە  هەست  لێكردووم،  وای  ئەلینا  وتانەی  ئەم 
و  دەك��ەم  ك��ار  سپێدە  تا  تاقیكردنەوەكاندا  لە  زۆرج��ار  نەكەم، 
هەست بە بێزاری و ماندووبوون ناكەم. وێنای ڕۆژی كریسمس 
ئەكەم، ئەو ڕۆژە تا درەنگ مامەوە. هاوشێوەی ڕۆبۆتەكان كار 
كاركردن  بۆ  زۆرم  حەزێكی  بم،  ماندوو  ناكەم  هەست  دەك��ەم، 
دەك��ەم،  دی��اری  كیمیاوی  ئ��اڵ��ۆزی  پێكهاتەیەكی  س��ەرەت��ا  هەیە، 
ڕێگەی  لە  بتوانم  ئەوەی  بۆ  ئەوێت  زۆری  كاتێكی  پێكاتەیە  ئەو 
لە  بریتین  پێكهاتەكە،  ماددەكانی  بكەم،  تێكەڵیان  كەموڵەكانەوە 
لەگەڵ  سۆدیۆم  و  گۆگرد  و  هایدرۆجین  و  ئاسن  و  فۆسفۆر 
ناو  دەچمە  مەیموون،  مێشكی  خانەكانی  پێكهاتەی  پرۆتینێكی 
كۆگای تاقیكردنەوەكانەوە، پێداویستییەكانم دەردەهێنم و ئەیدەمە 
دەستی یەكێك لەو ڕۆبۆتانەی كاری كۆگاكانی تاقیكردنەوەكانی 
پێ سپێردراوە، پاشان داوا لە ڕۆبۆتەكە دەكەم ئەو پرۆتینەم بۆ 
ماددەیەكی وەك  لە  تایبەتدایە  لەناو سندوقێكی  كە  بكات  ئامادە 
ستیل دروست كراوە و دەتوانێت هەموو پڕۆتین و ماددەكان لە 
كارلێكی كیمیاوی و شیبوونەوە بپارێزێت، ڕۆبۆتەكە پرۆتینەكەم 
تۆمار كراوە  تیایاندا  كە  دێنێت و وەك عادەتی هەمیشەییان  بۆ 

دەڵێت:
»بەڕێز ئاریا، هەرچییەكی ترت پێویست بێت، من لێرە ئامادەم 
بۆ خزمەتی بەڕێزتان بە هیوای سەر كەوتنتان«. دواتر بە هێمنی 

دەگەڕێتەوە بۆ لای دەرگای كۆگاكە و دەوەستێت.
بە  دەك��ەم  دەس��ت  و  دەردەهێنم  سندوقە  ن��او  لە  ماددەكانم 
لە  یەكەیان  هەر  جیا  بە  ماددەكان  دیاریكردنیان،  جیاكردنەوەو 
ناو كیسێكی نایلۆنی تایبەتدا دانراون، ئەو نایلۆنەی ماددەكانیان 

تێ دەكرێ زۆر جیاوازن، توانای ئەوەیان هەیە، ڕێگە لە هەمووو 
هەواو شێ  لەگەڵ  بگرن،  ناویان  ماددەكەی  كیمیاوی  كارلێكێكی 
یان هەر ماددەیەكی تر لە هەوادا بێت. ماددەكان تەواو بە شێوەی 
ئارد ئەچن، ئەو ماددانە بە تایبەت لە نێو تاقیگەكانی سەر مانگدا 
لە  پاشان  و  تایبەتانەوە  نایلۆنە  ناو  دەخرێنە  و  دەكرێن  ئامادە 
ناو سندوقێكی گەورەی ستێل دائەنرێن بۆ ئەوەی تایبەتمەندێتی 
خۆیان لەدەست نەدەن و تێك نەچن، ئەگەر ئەو ماددانە بەر هەوا 
یان شێ یان هەر ماددەیەكی تر بكەوتنایە، ئەوا سروشتی تایبەتیی 
خۆیان لەدەست ئەدەن و ئامانجی تاقیكردنەوەكان بە ئاراستەیەكی 
جیا دەچێت، هەربۆیە كاركردن لەگەڵ ئەو ماددانە زۆر دژوارە. 
پێویستیشە تێكەڵكردن و دیاریكردنیان لە ناو سندوقێكی شوشەی 
بادەركێشراودا بێت ، پاشان لە ڕێگەی دوو دەستكێشی پەیوەست 
بە سندوقە شوشەكەوە، دەمتوانی دەسكاریان بكەم و بە پێی لیستی 
پێكهاتەكان تێكەڵیان بكەم، پێكهاتەكانی وەك پڕۆتین، پاراستنیان 
جیاوازە، ئەوان لە ناو كەموڵەیەكی شوشەی بچوك پارێزراون، 
كەموڵەكان لەسەر شێوەی پەپكەیەكی خڕدان لە ناویاندا شلەیەكی 
تێكچوون  وشكبوونەوەو  لە  پڕۆتینەكە  كە  تێدایە  ئ��اوی  وەك 
دەپارێزێت و وا لە پڕۆتینەكان ئەكات وەك خۆیان بمێننەوە وەك 

ئەوەی تازە لە ناو مێشكی زیندەوەرەكاندا دەرهێنرابن. 
دەڕوان��م  ڕێژەكانی  لە  كەمێك  و  كرد  پێكهاتەكەم  سەیرێكی 
هەریەكەیان بە ملیگرام كێشی جیاوازی بۆ دیاری كراوە، پێویستە 
سەرەتا پڕۆتینەكە جیا بكەمەوە، كەمێك ڕاڕایی دڵی داگیر كردووم، 
هەموو  وەك  كە  ل��ەوەی  ب��ووە  دروس��ت  مێشكمدا  لە  گومانێك 
كە  بێنم  بەدەست  شەپۆلانە  ئەو  شێوەی  هەمان  تر  شەوەكانی 

یەكەم جار بەدەستم هێناو كڵاركی ڕەحمەتیم لێ ئاگادار كردەوە، 
ئەوەندەیان  نووسیبووم،  ب��ۆی  ك�اڵرك  پێكهاتانەی  ئ��ەو  ئێستا 
نەماوە كۆتاییان بێت، خۆ ئەگەر هیچ لەو پێكهاتە نووسراوانەی 
كڵارك كە ماونەتەوە ئەنجامێكی دڵخۆشكەرم نەدەنێ لەوانەیە بە 
بێهودەیی و بێ ئەنجام. بەرەو هەسارەی زەوی بەڕێم كەنەوە. 
وێنای ئەوە دەكەم دەبێت چی بكەم دان بە نشوستی خۆمدا بنێم 
و لەبەر دەم ڕایمۆن و ئارۆندا هەست بە شەرمەزاری دەكەم من 
ئەو خوێندكارە بلیمەتەم كە خاوەنی بەرزترین ڕێژەی زیرەكیم لە 
گەردووندا و كە ئارۆن چارەنووسی درۆسیای خێزانی ڕادەست 

كردووم، ئەبێت ئەو چۆن لێم بڕوانێت. 
لەوانیش كرنگتر ئەلینایە، ئەو ئێستا بووەتە هەموو هیوایەكی 
لەسەرم  تاقیكردنەوەكان  شكستی  بڕیاری  كاتێك  ئاخۆ  ژیانم. 
ئەدرێ ئەو داهێنانەی چەندین ساڵە خەونی پێوە دەبینم هەر وا 
بە ئاسانی دەستبەرداری بم و هەموو خەونەكانی خۆم بە دەستی 
خۆم لە گۆڕ نێم، گەر كار وا بڕوات خۆشەویستی ئەلینا لەدەست 
ئەدەم. دڵنیام ئەویش سەرزەنشتم دەكات لەوەی تاكەكەسێكم لە 

نێوان هەموو خوێندارەكاندا پڕۆژەكەم پەسەند كراوە. 
ت��اق��ی��ك��ردن��ەوە ل��ەس��ەر ه��ەس��ارەی م��ان��گ خ��ەون��ی ه���ەزاران 
سەرمایە  خاوەن  باوكیان  زۆرێكیان  كە  ئەمەریكایە  خوێندكاری 
تایبەت  پەیوەندیی  ڕێگەی  لە  جار  چەندین  بازرگانین،  كاری  و 
و پێدانی پڕی پارەی خەیاڵی بە لیژنەكانی بڕیاردەری خوێندنی 
باڵا لەسەر مانگ نەیانتوانیوە ڕەزامەندیان بەدەست بێنن. ئێستا 
بێئەوەی هیچ لەمانەم هەبێت نە كەسایەتییەكی ناسراو نە باوكێكی 
تەنیا  پایەی سیاسی و كۆمەڵایەتیی گەورە،  پلە و  نە  زەنگین و 

بە هۆی تواناكانمەوە لێرەم هەموو پێداویستیەكان لە بەردەممدا 
م��اوەدا،  كەمترین  لە  بكەم،  چییەك  هەر  داوای  و  ك��راون  ئامادە 
ڕاستەوخۆ  خۆی  ڕایمۆن،  وەك،  تەنانەت  دەمم.  بەر  دەهێنرێتە 
لەسەر  دەتوانم  هەبێت  سێكسیشم  ئ��ارەزوی  ئەگەر  وتبوم،  پێی 
ویستی خۆم چ كچە سۆزانیەكم پێخۆشە و دڵم ئارەزوی ئەكا. 

ئەوا دەتوانم داوای بكەم. 
زان��او  ب��ە  هێز  و  ورە  ب����ەردەوام  لێزانە،  پیاوێكی  ڕای��م��ۆن، 
تەكنیكارەكانی سەر مانگ ئەدا. كارێكی وا دەكات ئەوەی خۆیان 
ناتوانن داوای بكەن یان شەرمێكیان هەبێت لە دەربڕینیان، وەك 
دەكەوت.  ئەوان  پێش  و  دەوتن  پێی  بێت،  ناخیاندا  لەناو  ئەوەی 
زۆرجار لە تەكیاندا دەچوو بۆ یانەكان و دەیخواردەوە و قسەی 
خۆش و پێكەنین ئامێزی بۆ ئەكردن، وەك عادەتێكی هەمیشەیی، 
باسی لاوێتی خۆی بۆ ئەكردن كە چۆن لەگەڵ هاوڕێ كچەكانیدا 
باسی  زۆرج���اران  تەنانەت  ئ��ەك��ردن،  ماچی  و  ئەبەست  ژوان��ی 
بەم  ئەوانیش  ئەگێڕایەوە،  بۆیان  سێكسیەكانیشی  پەیوەندییە 
قسانەی ڕایمۆن دڵخۆش ئەبوون و كاتێكی خۆشیان ئەبردە سەر. 
ئەم ڕفتارەی ڕایمۆن وای لە هەموو زاناو تەكنیكارەكان كردبوو 
كە زۆر خۆشیان بوێت، بەتایبەت خوێندكارەكان وەك باوكێكی 
لەوان جیاوازم، ڕایمۆن،  ئەكرد. هەست دەكەم  خۆیان سەیریان 
گرنگییەكی تایبەتیم پێ ئەدا. بە شێوەیەك، بوومەتە جێگەی ئیرەیی 

زۆرێك لە تەكنیككارەكان. 
ئێستا دەبێت چی بكەم كڵارك نەماوە تا بتوانێت هاوكارم بێت 
لە داڕشتنەوەی كۆمەڵێك لە پێكهاتەی كیمیاوی تر، تا هیوایەكی 
تر بە تاقیكردنەوەكانم ببەخشم.  هەناسەیەكی قوڵ هەڵدەمژم و 

كەمێك بیرم هێور دەكەمەوە، ماددەكان و پڕۆتینەكەم لە ڕێگەی 
كە  شووشەیەی  سندوقە  ئەو  ناو  خستە  تایبەتەوە  دەرچەیەكی 
پێكهاتەكانی تیا ئامادە دەكران. ڕادەمێنم لەوەی چۆن دەستبەكار 
بم، وەك ئەوەی بۆ یەكەم جار پێكهاتەكان ئامادە بكەم، گوڕێك 
دەسكێشەكانەوە،  ن��او  دەخ��ەم��ە  دەستەكانم  و  ئ��ەدەم  خ��ۆم  بە 
سەرەتا بڕی 25 میلیگرام لە شلەی سایتۆپلازم دەكەمە ناو ئەو 
كەموڵەیەی كە بۆ گیرانەوەی پێكهاتەكان ئامادم كردووە، پاشان 
پڕۆتینەكە لە ناو قوتوی پەپكە كانزاییەكە دەردەهێنم و بە هێمنی 
لەگەڵ سایتۆپلازمە شلەكەدا تێكەڵاویان دەكەم كەمێك چاوەڕێ 
بێت  تێكەڵ  سایتۆپلازماكەدا  لەگەڵ  هێمنی  بە  ئەوەی  بۆ  دەكەم 
دواتر ئایۆنی  ماددەكانی تری وەك ئاسن و فۆسفۆر و سۆدیۆم 
یەكەیان  ه��ەر  و  دەردەه��ێ��ن��م  ش��ل  هایدرۆجینی  و  ك��ارب��ۆن  و 
بە  كردبووم  هێنانی  بەكار  فێری  ئارۆن  ئامێرەی  ئەو  لەڕێگەی 
بڕی دیاریكراو لە گەڵ بڕی 5 میلیگرام سایتۆپلازمادا دەگرمەوە. 
تێكەڵ  سەرەكییەكەدا  كەموڵە  لەناو  پڕۆتینەكەم  و  م��اددەك��ان 
بە  بۆئەوەی سەرەتا  دەك��ەم  پاش 7 خولەك، چ��اوەڕێ  دەك��ەم. 
هێمنی تێكەڵی یەكتری ببن. دواتر سەری كەموڵەكە دادەخەم بۆ 
بێت،  ت��ەواو  كیمیاوییەوە  ڕووی  لە  تێكەڵكردنەكە  كاری  ئ��ەوەی 
كەموڵەی پێكهاتەكە دەخەمە ژێر جیاوازیی پەستانێكی كارەبایی 
تایبەت كە بڕەكەی 12.5 ڤۆڵتە، بۆ ئەوەی پێكهاتەیەكی كیمیاوی 
 450 كارەیاییە  پەستانە  ئەو  شەپۆلی  بێنم،  بەدەست  گونجاو 
پێكهاتەیەكی  بۆ دروستكردنی  لە چركەیەكدا،  لەرەی هەمەجۆرە 
كیمیاوی زیندوو پێویستە بۆ ماوەی 45 خولەك پێكهاتەكە لە ژێر 
بمێنێتەوە بۆ ئەوەی كانزا و ماددەكان  ئەو پەستانە كارەباییەدا 

لە گەڵ پڕۆتینەكەدا كاری یەكگرتن و تێكەڵبوونی كیمیاوی تەواو 
دروست بكەن و ئاوێتەیەكی گونجاو بەرهەم بێت. 

بە گۆڕانی  پێكهاتەكە دەڕوان��م هەست  لە  چ��اوەڕێ دەكەم و 
ڕەنگی پێكهاتەكەم دەكەم. دیاردەیەكی نامۆیە تا ئێستا پێكهاتەكان 
خولەكەكە   45 و  ناگۆڕرێ  هێمنی  بە  ڕەنگەكانیان  شێوەیە  بەو 
پەیوەست  ئامێرە  لەو  ئامادەكراوەكە  پێكهاتە  و  دەبێت  ت��ەواو 
لەسەرم  ك�اڵوەك��ە  پێوەیە،  ئەلەكترۆنیەكەی  ك�اڵوە  كە  دەك��ەم 
دەنێم و كرتە لەسەر دوگمەی بەكارخستن دەكەم ماوەی چەند 
چركەیەك چاوەڕێ دەكەم هەست بە هیچ گۆڕانكارییەك ناكەم بێ 
ئومێدیەك بیرم داگیر دەكات. بەردەوام دەبم لە چاوەڕوانی دوای 
چەند چركەیەك هەست بە قورسیی پێڵوەكانم دەكەم و جەستەم 
دەكەم  هەست  وا  ڕووئ���ەدات،  چی  خودایە  ئای  دەبێتەوە.  خاو 
دەبێتەوە  تەواو خاو  دەچم و جووڵەی جەستەم  لە هۆش خۆم 
خەریكە بەرەو بێئاگایی ڕۆ دەچم لەهیكرا هەست بە شەپۆلێكی 
نامۆ دەكەم بە مێشكمدا دەگوزەرێ. هەست بە ئارامی دەروونم 
دەكەم و توانای بیركردنەوەو شیكاری دیمەنەكان لەدەست ئەدەم 
پێكهاتەكەیە  كاریگەری  ئەوە  ئایا  بم  دڵنیا  دۆخەكە  لە  دەمەوێت 
یان باری تەندروستیم شێواوە! بەئاستەم كرتە لەسەر دوگمەی 
هێدی  هێدی  دەك��ەم  هەست  و  دەك��ەم  ئامێرەكە  ك��وژان��دن��ەوەی 

ئاسایی دەبمەوە و بیر دەكەمەوە.
هێنابێت؟  بەدەست  شەپۆلەكەم  تۆبڵێی  ڕووئ��ەدا؟  چی  ئ��ەوە 
كارەكە  تر  جارێكی  دا،  ڕووی  ل��ەوەی  ببمەوە  دڵنیا  دەم��ەوێ��ت 
دووبارە دەكەمەوە. هەست بەهەمان ئەو دیاردە نامۆیە لە خۆمدا 
دەكەمەوە كە پێشتر بە سەرمدا هات. لە تاقیكردنەوەكەم دڵنیا دەبم. 

هەست بە گەورەیی بە هێزی خۆم دەكەم ڕێژەی تێكەڵاوكردنی 
ئەو پێكهاتەیە لەناو ئایپادە سلیكۆنیەكە تۆمار دەكەم و كۆدێكی 

لەسەر دائەنێم و دەیپارێزم.
ئەلینا لە ڕێگەی ئامێری پەیوەندیی گویكانمەوە داوام لێدەكات 
خۆم بۆ ئاهەنگی كریسمس ئامادە بكەم. ئەو لە یانەكە چاوەڕێمە، 
بۆ  هاتوون  زەوییەوە  هەسارەی  لە  بەناوبانگ  میوزیكی  تیمێكی 
ئەمشەو  ن��وێ-وە،  ساڵی  بۆنەی  بە  تایبەت  ئاهەنگێكی  گێرانی 
گەشتیاران،  لە  پڕن  ئەپارتمانەكان  و  هاتوون  زۆر  گەشتیارێكی 
دانیشتوون  گ��وم��ەزەك��ەدا  ن��او  كۆڵانی  شەقام  لەسەر  زۆری���ان 
بكەن.  دابین  بۆ  مانەوەیان  شوێنێ  ڕۆبۆتەكانن  چ��اوەڕوان��ی  و 
ئاهەنگەكە نزیكی سەعات 11 ی شەو بە كاتی سەر مانگ دەست 
قاتێكی  ئاهەنگەكە،  بۆ  جوانە  هەڵبژاردنەكانی  جنیفەر  پێدەكات. 
بۆ  كاڵی  شینی  ملپێچێكی  و  سپی  كراسێكی  لەگەڵ  تۆخ  شینی 
ئامادە كردووم. ئەو دەزانێت بەهۆی سەری ساڵەوە كەشی ناو 
گومەزەكە ساردە. قاتەكە لەبەر دەكەم و جنیفەر هاوكاریم دەكات 
و ئێخەی چاكەتەكەم بۆ ڕێك دەخات، خۆشحاڵم، ڕۆبۆتێكی خراپ 

نییە. 
ڕایمۆن سەردانی  دەكەوم، سەرۆك  بەڕێ  یانەیە  ئەو  بەرەو 
ب��ەژوور دەك��ەوم و دوو  یانەكە  لە دەرگ��ای سەرەكیی  دەك��ات 
ڕۆب��ۆت لە دەرگ��اك��ەوە پێشوازیم لێ دەك��ەن و ب��ەرەو لای ئەو 
لەسەر  دەمگەیەنن،  ڕازێنراوەتەوە  ڕایمۆن  بۆ  مێزەگەورەیەی 
مێزەكە شوشەی ویسكی و ڤۆدگاو شەراب دانراوە، لە ناوەڕاستدا 
لەسەر سینییەكی گەورەی زیو، میوەی سێو و پرتەقاڵ و هەنار و 
قەیسی و هەرمێ، لەناو چەند قاپێكدا بە شێوەیەكی هەرەمی ڕێك 

ڕازێنراونەتەوە. ڕایمۆن و كریستینا لە نزیك یەكەوە دانیشتوون، 
لەبەر  ك��اڵ��ی  پ��ەم��ەی��ی  ڕەن���گ  ع��ەزی��ی��ەك��ی  ب��ەرام��ب��ەری��ان��ە  ئەلینا 
بچوكەكانی  مەمكە  عەزیەكە  س��ەرەوەی  بەشی  تەنگی  ك��ردووە، 
بە  پرچە زەردە و درێژەكانی  دەرپ��ەڕان��دووە،  بۆ دەرەوە  زیاتر 
ڕایمۆن  دەبمەوە  نزیك  مێزەكە  لە  خوار  هاتوونەتە  شانەكانیدا 
بە خۆشحاڵییەكەوە لەجێگەی خۆی بڵند دەبێت بۆ ئەوەی ڕێزی 

خۆیم نیشان بدا بە دەنگێكی پڕخۆشحاڵیەوە:
بۆ  ئیشارەتی  دەستێكی  بە  هاتووە؟!  كێ  بزانن  كەن  »سەیر 
ئاریا  بەڕێز  »ف��ەرم��وو  و  دەك��ات  ئەلینا  تەنیشت  كورسیەكەی 

دانیشە«.
كریستینا لە جێگەی خۆی نابزوێت، كەمێك سەریم بۆ دائەنەوێنێ،‌ 

دائەنیشم و ئەلینا بە دەنگێكی پڕ لە سۆزەوە:بەخێرهاتنم دەكا.
»ئاریا بەخێر بێیت«.

نیگای دەكەم بەخۆشحاڵیەكەوە:
»زۆر سوپاس ئەزیزم«. پاشان ڕوم بۆ لای ڕایمۆن و كریستینا 
وەر دەگێرم، »سوپاسی هەستتان ئەكەم، بمبورن كەمێك درەنگ 

هاتمە لاتان« 
ڕایمۆن بە دەنگێكی نێرەوە دەڵێت »ئاساییە كوڕم«.

چاوێك بەناو یانەكەدا ئەگێرم و ئارۆن درۆسیا لە گۆشەیەكی 
لە  هۆڵەكە  نییە،  هاتنم  ئاگاداری  دەك��ەم،  قسە  دەبینم،  هۆڵەكەدا 
تەواو  مێزەكان  دێ��ت،  جمەی  ن��اودارەك��ان  و  زەنگین  گەشتیارە 
هۆڵەكەوە،  ناوەڕاستی  كەوتووەتە  ئێمە  مێزەكەی  بوونەتەوە  پڕ 
بانگهێشت كراون بۆگێڕانی  تیمێكی میوزیك لە شاری تەكساس 
ئاهەنگەكە بە ڕتمێكی هێواش دەژەنن، بیرم تەواو ئارامە و هەست 

دەك��ات،  ئامادە  بۆ  شەرابم  پێكێك  ئەلینا  دەك��ەم.  شادمانی  بە 
ڕایمۆن پەرداخەكەی بۆ ئاسمان بڵند دەكاتەوە و بە پێكەنینێكی 
هەمووتان«.  ئەڵێت: »بەخۆشیی  و  دەڕوانێت  لێم  خۆشحاڵییەوە 
پێكەكەی بە ڕووی هەموومان دەگێڕێت و پاشان بە قومێك چۆڕی 
لێ دەبڕێت. هەموومان پێكەكانمان هەڵدەگرین و ئەلینا پێكەكەی 

بەرز دەكاتەوە »بەخۆشیت خۆشەویستم«. 
خواردبێتەوە  هیچم  بێئەوەی  كاریگەرن،  ئەلینا  سەرنجەكانی 
هەست بە مەستی خۆم دەكەم، بۆ خۆییشم نازانم چۆن ڕەفتار دەكەم، 
هەستێكی پڕ لە شادومانی دڵم داگیر دەكات. ڕوو لە ئەلینا دەكەم، بە 

دەنگێكی نزمی شەرمنانەوە: »بە هیوای بە ختەوەریت ئازیزم«.
دەستی  كریستینا  دەك��ەی��ن،  ت��ەواو  پەرداخەكە  هەردوكمان 
لای  بە  چاوەكانی  ب��ەردەوام  ن��ەب��ردووە.  بەردەمی  پێكەكەی  بۆ 
خۆی  لای  بۆ  سەرنجی  ڕایمۆن  ئەگێڕێت،  خۆیدا  دەوروب���ەری 
كێش دەكات »ئەزیزم بۆ ناخۆیتەوە ؟ چاوەڕێی چی دەكەیت ؟« 
كریستینا بەئاگا دێتەوە لەبەر خۆیەوە »هیچ ئەزیزم بابخۆینەوە«.
هەردوكیان دەستەكانیان وەك دوو ماری عاشق تێك دەئاڵێنن 
و لێك نزیك دەبنەوە و سەر و قومێك لە پێكەكەیان ئەدەن و پاش 
كەمێك تێڕوانین لە چاوی یەكدی، بە هێمنی لێك نزیك دەبنەوە و 
دەم لەناو دەمی یەكتری دەنێن، بە شێوەیەك سەرمەست بوون وا 
هەست دەكەن كەس لە دەوریان نییە. ئەلینا شەرم دەكات خۆی بە 
پێكەكەیەوە سەرقاڵ دەكات و بە نەرمە كۆكەیەك ڕایمۆن بەئاگا 
دەهێنێتەوە. كریستینا بۆ ئەوەی خۆی لەو دۆخە قوتار بكا كەمێك 
خۆی شپرزە دەكات و ئەلێت »پێكەكەم خەریكە ئەڕژێت« ئیتر 

ڕایمۆن بە نیگایەكی مەستانەوە سەری دەكێشێتە دواوە. 

درۆسیا سەری  دەكەن،  گەشتیارەكان سەما  زۆری  بەشێكی 
لە  بێئاگان  ڕادەژەن����ن،  یەكتری  و  ئ��ارۆن  سنگی  س��ەر  ن��اوەت��ە 
پڕ  تر  پەرداخێكی  دەكەم،  خواردنەوە  ئ��ارەزووی  دەوروبەریان، 
دەكەمەوە، دەیخۆمەوە، شوشەكەی بەردەمی ڕایمۆن خاڵی بووە، 
دەستی  بیباتەوە  ئەوەی خەو  وەك  نیشتوون  كەمێك  چاوەكانی 
دەڕۆن  گەشتیارەكان  ئاپۆرەی  ناو  ب��ەرەو  و  دەگ��رێ  كریستینا 
بەپێوە  خ��ۆی  ئاستەم  بە  ب��وون،  شل  ت��ەواو  پێیەكانی  ڕای��م��ۆن 
لەگەڵ  ملی كریستینادا شۆڕ كردووەتەوە  بە لا  دەگرێ، سەری 

نەزمی میوزیكەكەدا خۆیان ئەلاوێننەوە.
قەرەباڵغ بووە هێدی هێدی  ئەوەندە  گۆڕەپانی سەماكردنەكە 
چاوان  لە  گەشتیارەكاندا  ئاپۆرەی  نێو  لە  ڕایمۆن  و  كریستینا 
هەموو  ب��وون،  چۆڵ  یانەكە  ناو  مێزەكانی  زۆرب��ەی  دەب��ن.  ون 
گەشتیارەكان لەناو گۆڕەپانی یانەكەدا سەرقاڵی سەماكردنن، ئیتر 
ئارەزووی خواردنەوە ناكەم، ئەوەندەی لەبیرم بێت تا ئێستا دوو 
بووە  نیوە  بەردەممان  جار شەرابم خواردووەتەوە. شوشەكەی 
تا ئێستا تەنیا سێ پێكم خواردووەتەوە، كەمێك سەرم مێروولە 
بە  پەرداخەكەی  ئەلینا  دەك��ەم،  بە مەستی خۆم  دەك��ات، هەست 
لە  قومێك  جارجارە  دەڕوانێت،  سەماكە  دیمەنی  لە  دەستەوەیە، 
لە  دەك��ات  نیگام  خ��وم��ارەوە  چاوێكی  بە  و  ئ��ەدات  شەرابەكەی 
چاوەكانیا عەشق دەبینم. نیگاكانی ناخم دەبزوێنن، لە قوڵایی چاوە 
شینەكانی دەڕوانم، هەست دەكەم كۆنترۆڵی خۆم لەدەست ئەدەم، 
ئەلینا  ئەكەم، دەستەكانم دەخەمە سەر دەستی  نەستیانە ڕەفتار 
ئەو  نازانم چۆن  ،بۆ خۆیشم  هەڵگئەگڵۆفم  توندی  بە  پەنجەكانی 

كارەم كرد.

ئ��ارەزوو،  لە  ب��وون  پڕ  كە  تەلیسماویەكانی  چ��اوە  بە  ئەلینا 
هەستیان زیاتر بزواندم داوای ئەوەی لێدەكەم پێكەوە سەما بكەین 
ئەویش بەخەندەیەكەوە ڕەزامەندیی خۆیم بۆ دەرئەبڕێت و بەرەو 
دەكەن  گەشتیارەكان سەما  زۆربەی  دەچین،  گۆڕەپانی سەماكە 
گۆڕەپانی سەماكە جمەی دێت، هەست بە ئارامی دەروونم دەكەم، 
لە  دەمەوێت  بووە  ئەلینا  بە جەستەی  تێكەڵ  هەستەكان  هەموو 
لە  ،پرسیار  ناخیەوە  ڕۆچوومەتە  تەواوی  بە  بگەم،  هەستەكانی 
لێ  بیرم  شێوەیە  بەو  ئەویش  ئایا  بیردەكەمەوە  و  دەكەم  خۆم 
ئەم  ئایا  نەبێت!  بەرامبەرم  هەستی  هەمان  بڵێی  تۆ  دەك��ات��ەوە؟ 

سەمایە دەبێتە دەرگایەك بۆ ئاشنابوونی هەستەكانمان! 
و  زیاتر  نەستیانە  دەك��ەم.  بەخۆشەویستی  هەست  ناخمدا  لە 
زیاتر جەستەی بە خۆمەوە توندتر دەكەم، ئەویش وەك منداڵێكی 
بەناز زیاتر خۆی لە باوەشمدا گرمۆڵە دەكات. تێبینی ڕایمۆن دەكەم 
بە تیلەی چاو چاودێریمان دەكات. ڕیتمی میوزیك هێواشە، ئارۆن 
پێدەچێت  دەوروبەریان.  لە  بێئاگا  ئاڵاون  لێك  تەواو  درۆسیا  و 
ڕۆچووبنە ناو یادگارییەكانی لاوێتیانەوە لە كاتژمێرەكە دەڕوانم 
كات 11.48 نیشان ئەدات، بەئاگا دێمەوە، ئەلینا هەست بە جووڵە 
نامۆكانم دەكات. تەواو لێك نزیك بووینەتەوە. لە قوڵایی چاوەكانم 
دەڕوانێت. لە چاوەكانیدا هەست بە خۆشەویستی دەكەم. دەیەوێت 
شتێكم پێ بڵێ،‌ بەدەم یەكتر ڕاژەنینەوە لێوەكانی لێك دەترازێنێ 

و بە دەنگێكی تامەزرۆوە پێم دەڵێ:
»لە باوەشتدا هەست بەئارامی دەكەم«. 

دەمەوێت  ئەتەنێت،  جەستەم  شادمانی  لە  پر  موچوڕكێكی 
ئەوەی پێ بڵیم: 

»منیش هەمان هەستی تۆم هەیە« 
هەر وا دەكەم:

»پێم خۆش بوو زۆر شەوان لێرە بووینایە، شەوانی ئێرە زۆر 
دڵڕفێنە، وا نییە خۆشەویستم ؟«

»بە دڵنیاییەوە، بەڵام بۆ خۆت دەزانیت، من شەوانە حەز بە 
كاركردن دەكەم«. 

»ناتوانیت، كەمێك كاتی خۆتم بۆ تەرخان بكەیت؟«.
تۆ  بە  خۆم  كاتەكانی  هەموو  دەرن��گ  تا  ئەمشەو  بە  »دڵنیا 

دەبەخشم«. 
»هەر ئەمشەو؟«.

»نا.. شەوانی تریش زۆرن.. بەڵام ئەمشەو زۆر تایبەتە لام«.
»بە دڵنیاییەوە دەبێت زۆر تایبەت بێت!«

لە مەبەستە هەست بزوێنەكەی تێدەگەم، زەنگی ساڵی نوێ لێ 
ئەدات، ئامادەبووانی هۆڵەكە پڕ بە دەمیان هاوار دەكەن و ماچی 
پێشوازی لە ساڵی نوێ دەكەن، گوێمان لە دەنگی تەقینی فیشەكە 
ئاسمانی  و  ئەتەقێتەوە  گومەزەكەدا  ئاسمانی  لە  دەبێت  شێتە 
گومەزەكەی بە چەندین ڕەنگ و وێنەی جوان ڕازاندووەتەوە و 
میوزیك ژەنەكان ڕیتمەكەیان خێرا دەكەن سوزانیەكان دێنە ناو 
پێشكەش  بزوێن  هەست  نمایشێكی  چەند  سەماكەوە،  گۆڕەپانی 
دەكەن. ئەو شەوە تا درەنگ لەگەڵ ڕایمۆن و كریستینا پێكەوە 
ماینەوە چاو بۆ ئارۆن و درۆسیا دەگێڕم لە هۆڵەكەدا نەماون. 
هەبێت،  شەوە  ئەو  هەر  ژیانیاندا  لە  ئەوەی  وەك  گەشتیارەكان 

بەردەوام لە سەماكردن و هەڵبەزو دابەزدان. 

لە  داوا  ئارەزووی سەمای ڕیتمە خێراكانیان دەكەن  زۆریان 
ئەوەی  وەك  بكەن،  خێراتر  ڕیتمەكان  دەكەن  ژەنەكان  میوزیك 
وڵاتەكەی  سەمای  كۆمەڵێك  هەر  بن،  جیهانیدا  فیستیڤاڵێكی  لە 
دەوری��ان  لە  ناوبژیوانێك  وەك  دیكەش  ئەوانی  و  دەك��ات  خۆی 
كۆبوونەتەوە، چەپڵەیان بۆ لێ ئەدەن، كاتێك كۆمەڵێك كۆتایی بە 
سەماكردنەكەیان دێت، هەموو پێكەوە دەست بە هاوارو فیكە لێدان 
ئەكەن. ئەمشەو بە ڕۆژی حەشر ئەچێت. كەس ئاگای لە كەس 
نییە.. بەڕاستی شەوێكی خۆشە.. هەرگیز لە ژیانمدا بەو شێوەیە 
لە  ئەوە بەهۆی دووریمانەوەیە  ئایا  نەكردووە..  ساڵەكانم بەڕێ 

زەوی! یان دۆخەكە خۆی بەو شێوەیە بەڕێوە دەچێت! 
ڕایمۆن بە بینینی ئەو دیمەنانە خۆی پێ ناگیرێ داوا لە كریستینا 
دەكات بچنە ناو ئاپۆرەی گەشتیارەكانەوە. ئەویش بە خۆشحاڵیەوە 
بەدووی دەكەوێت. لە نیگاكانی چاوە هەستبزوێنەكانی ئەلینا تێر 
لە  و  دەكاتەوە  نزیك  لێ  خۆیم  بڵێ،  پێ  شتێكم  دەیەوێت  نابم. 
قووڵایی چاوانم دەڕوانێت و داوای ئەوەم لێ دەكات بە شەقامەكاندا 
بگەڕێین. داواكەی پەسەند دەكەم. ئارەزووی ئەوە دەكەم دوور 
كۆڵانەكانی  بەرەو  بكەین.  ڕەفتار  ئازادانە  ڕایمۆن  چاودێری  لە 
گیر  كەمەرم  لە  دەستی  ئەلینا  و  دەگرین  ڕێچكە  ئەپارتمانەكان، 
دەكات هەست دەكەم شتێك ڕوو ئەدات بێئەوەی پرسیار لەخۆم 
بكەم دەست دەكەمە ملی ئەویش بەو كردارەم خۆشحاڵە. زیاتر 
خۆیم لێ توندتر دەكات و سەری ئەنێت بە سنگمەوە. هێدی هێدی 
دەبێت.  خامۆش  گویكانماندا  لە  گۆرانییەكان  و  میوزیك  دەنگی 
ئەلینا سەری لەسەر سنگمە و دەستەكانی لە كەمەرم ئاڵاندووە 
زیاتر و بەهێزتر خۆیم پێوە چەسپ دەكات. ئایا ئەوە دەربڕینی 

هەستی خۆشەویستیی ڕاستەقینەیە یان تەنیا نمایشێكی دەربڕینی 
هاوڕێیەتییە و بەس! 

بۆخۆشم نازانم چی ڕوو ئەدا! چاوەڕێ دەكەم و دەمەوێت تا 
كۆتایی ئەو گەمە پڕ ئارەزووە پێكەوە بین. كۆڵانەكان چۆڵن تاك 
و تەرا گەشتیاران دەبینین جڵەوی هەنگاوەكانم لە دەستی ئەودایە، 
ئەو  دەبینەوە.  نزیك  ئەلینا  ئەپارتمانەكەی  بەرەو  دەكەم  هەست 
ماوەیە هیچمان قسە ناكەین تەنیا لە دیمەنی جوانیی دارەكانی نێو 
بۆنێوشەقامەكە شۆڕبۆتەوە.  كەپەلەكانیان  دەڕوانین  شەقامەكان 

گوێبستی دەنگی دەبم:
»گیانەكەم حەز ناكەم ئەمشەو بە تەنیا بم، ئارەزوو دەكەیت 

پێكەوە بین؟!
بێشەرمانە ڕەفتار دەكەم. هەست بە ئاگایی ئەو ئەهریمەنەی 
ئەوە  ئایا  دەك��رد.  ب��ەردەوام سەركۆنەی  دایكم  كە  دەك��ەم  ناخم 
شەرابەیە  پێكە  چەند  ئەو  هۆكاری  یان  خۆمە  خ��ودی  بڕیاری 
كە ئەلینا پێی نۆش كردم! لێ دەگەڕاێم بۆئەوەی كارەكان وەك 
خۆیان بەڕێوە بچن، بە دەنگێكی لەرزۆكەوە، دەمەوێت بەردەوامی 

بە قسەكردن بدەم:
»بۆ نا؟.. دڵنیام شەوێكی زۆرخۆش دەبێت«

خۆم  دەڕوان��ێ��ت،  لێم  خۆشەویستیەوە  لە  پڕ  خەندەیەكی  بە 
بێت  جارێكیش  تەنیا  بۆ  دەمەوێت  دەك��ەم،  حەزەكانی  ڕادەستی 
ئەزموونی ئەوە بكەم، كاتێك بە هۆش دێمەوە، خۆمان لە بەردەم 

ئەپارتمانەكەدا ئەبینینەوە. 
ئەلینا دەستم دەگرێ و بەرەو ژووری نووستنەكەی پەلكێشم 
دەكا، بێئەوەی هیچ پەرچەكردارێكی نامۆ بنوێنم جڵەوی خۆمی بۆ 

شل دەكەم، لەبەر دەم جێگەی نووستنەكەدا دەوەستین و ڕووم 
تێ دەكات، لێوەكانی لە لێوم نزیك دەكاتەوە. هەست بە گەرمی 
بێئەوەی  بەرنامەڕێژكراو  ڕۆبۆتێكی  وەك  دەك��ەم..  هەناسەی 
ئەویش  دەك��ەم.  ماچ  ئەستورەكانی  لێوە  بێت،  خۆم  ویستی  بە 
گازێكی نەرم لە لێوم دەگرێ و گڕكانە پەنگخواردووەكەی ناخم 
دائەكەنێت منیش  بەدەم ماچكردنەوە چاكەتەكەم  ئەتەقێنێتەوە و 

وەك ئەو دەكەم.
بووینەتەوە  ڕووت  ت���ەواو  ه��ەردووك��م��ان  دەك��ەی��ن  هەست 
وەك  جەستەی  نمایشێكی  بەچەند  و  دەچێت  سیسەمەكە  بەرەو 
موگناتیسێك بەرەو لای خۆیم كێش دەكات. هەست بە ڕەقبوونی 
چووكم دەكەم، ئەویش دەست بە گەمەكانی خۆی دەكا. دیارە ئەلینا 
بە ئەزموونە بە ماچكردنەوە بەرەو خوارەوەم دەچێت و چووكم 
دەخاتە دەمیەوە. هەستێكی بێوێنەیە.. دەمەوێت چێژ لەو دەیمەنە 
بیبینم.. دواتر لە سەرم دائەنیشێت و چۆكم دەخاتە لەشیەوە و 
دێت و دەچێت منیش دەستە بزێوەكانم بە هەموو جەستەیدا دێنم. 
چەندجارێك باری گەمەكە ئاڵوگۆڕ دەكەین هەست دەكەم لەگەڵ 
هەر جوڵەیەكدا پارچەیەكی گەورە لە دیوارەكەی ناخم دائەڕمێت 
بەردەوام دەبین تا ئەو كاتەی، هەردووكمان بە دەم هەناسەسواری 
نامۆ  جیهانێكی  نغرۆی  ئەفسووناویەوە،  چێژێكی  ناڵەی  ئاهو  و 
دەبین. جەستەمان تەواو شەڵاڵی عارەقەی یەكدی دەبێت، بە بۆن 
و بەرامەی جەستەمان زیاتر مەست دەبین، بێئاگا لەو دنیایەی كە 
كەفوكوڵی  دامركانەوەی  گەڵ  لە  دەكرد،  گوزەرمان  تێیدا  پێشتر 
لە  بێئاگا  قوڵی  خەوێكی  دەچینە  ئارامی  بە  ناخمان  گڕكانەكەی 

یەكتر. 

10

ڕۆژی  2048-1-27       
لەو  وێنای ئەو ڕۆژە دەكەم  گەردەلوولێكی بەهێز، بەهێزتر 
خێرایی   بە  ئەوەندە  دەكرد،  هەڵی  كالیفۆرنیا  لە  گەردەلوولانەی 
سەراسیمە  توشی  گەشتیارەكانی  بوو،  پەیدا  گومەزەكەدا  لەناو 
هەسارە  لەم  ڕووی  نامۆ  ڕوداوێكی  پێدەچێت  كردبوو.  ترس  و 
دوورەدەستە كردبێ، ئەوەندە بەهێزە  كەس لە بەردەمیدا خۆی 
پێ ناگیرێ. با لە هەموو شوێنێكی گومەزەكەوە دێتە دەرەوە، زۆر 
لە گەشتیارەكان وای بۆ دەچوون، سەقفی گومەزەكە درزی تێ 
كەوتبێت و ئێستا نا تاوێكی تر بە سەریاندا دێتە خواری. ئەگەر 
و  بنیادەم  هەموو  لە  ڕوو  مرۆیی  كارەساتێكی  چ  ئەبێ  بێت  وا 

ڕووەكانەی ناو ئەم هەسارە تەمەن كورتە بكا.

وەها  كارەساتێكی  دەس��ت  لە  ناتوانێت  هێزێك  هیچ  دڵنیام 
قوتارمان بكا. ئەگەر وابێت پیاوە ئاینییەكان ئەبێت بە دەم نزاو 
پاڕانەوەوە دەستەكانمان بۆ ئاسمان هەڵبڕن و لە خودا بپاڕێنەوە 
و  میدیاكان  ناو  لە  مێژوو  بۆ  ئەوەتا  یان  بێت،  فریادڕسمان  تا 
بۆ  تەنیا  گ��ەردوون��ی  ساتێكی  ك��ارە  وەك  زانستیەكاندا  گۆڤارە 
جارێك، لە كاتی باس و خواسەكانی گۆڕانە گەردونییەكاندا باس 

بكرێینەوە. 
هەموو  بە  بەهێزە خۆی  ئەوەندە  گەردەلولە  ئەو  خودا..  ئای 
ئ��ەو پەنجەرە و  ئ��ەك��ات    ن��او گ��وم��ەزەك��ەدا  ك��ون و قوژبنێكی 
دەیانبات   و  هێنێت  دەی��ان  ئەوەندە  ن��ەدراون  كڵۆم  دەرگایانەی 
هەموویانی لەق كردووە.  هەرچی خۆڵ خاشاكی ناو كۆڵان و بەر 
كۆیان  ڕۆبۆتەكان  كە  هەیە  گومەزەكە  ناو  دەرگاو شەقامەكانی 
كاغەزی  پاشماوەكانی  هەموو  دەك���ردەوە،  ب�اڵوی  ك��ردب��ووەوە 
جبس و ئایسكرێم كە لەسەر مانگ دروست دەكران، كارتۆنی ئەو 
خواردنەوانەی لە هەسارەی زەوییەوە گەشتیارەكان هێنابوویان، 
بۆ زیاتر مەستكردنی كچە سۆزانییەكان بۆ ئەوەی بە لای خۆیاندا 
كێشیان بكەن  یەك بە یەكیان لە ئاسمانی گومەزەكەدا بەدەست 
نێو  بە  ناتاوێك دەیانكاتەوە  تاو  گەردەلولەكەوە سوڕ ئەخۆن و 
كۆڵان و ئەو ئەپارتمانانەی دەرگا و پەنجەرەكانیان لەسەر پشتن.
قەبارە  گوڵە  پ��ەڕەی  و  ب��ەردارەك��ان  درەختە  گ��ەڵای  هەرچی 
تێكەڵ بەو  لەبەرگرتنەوە ڕواندبوونی،  بە  گەورەكانی كە كڵارك 
گەردەلولە نەگریسە بووە و لە ئاسماندا سەما دەكەن، ئەوبایە وەك 
دەستی بزێوی مێردمنداڵە لاكۆڵانەكانی نیۆرك  تەنورەی هەموو 
ئەو كچ و ژنانە هەڵئەداتەوە كە زۆرێكیان لە ژێرەوە دەرپێیان لە 

نیگایەكی ئەو  پێ نەكردبوو، ئەوەندە سامناكە، كەس هۆشی بۆ 
گەشتیارەكان  ڕۆبۆتەكانی  ئۆتۆمبێلە  ناكات.  وێنانە  كەم  دیمەنە 
دەگوزێتەوە لە شوێنی خۆیان مانیان گرتووە، ئەوەندە گەشتیار 

خۆیان پیا هەڵواسیوە، بە دەنگێكی بەرز هاوار دەكەن:
»تكایە هەندێكتان دابەزن، بزوێنەرەكەم توانای ئێوەی نییە«..

ئەو گەشتیارانەی كە خۆیان قوتار كردووە لە نێو ئەپارتمانەكان 
و یانەكاندا، بە نیگایەكی توقێنەرەوە لە گەردەلوولەكە دەڕوانن و 
بەهێزتر  زیاتر  دێت  تا  گەردەلوولەكە  دەك��ەن.  مەرگ  چاوەڕێی 
ئ��ەو گ��وم��ەزە هەیە لەگەڵ  ن��او  دەب��ێ��ت، هەرچی خ��ۆڵ و ت��ۆزی 
كردووە،  تاریك  گومەزەكەی  ئاسمانی  ك��ردووە   ڕاپێچی  خۆیدا 
مەترێكەوە  چەند  دووری  لە  كەسێك  بتوانیت  ئەستەمە  زۆر 
گوێی  لە  ترسناكی  دەنگێكی  گەردەلوولە  ئەو  خێرایی  ببینیت، 
دێت.  جمەی  قاوەخانەكە  ناو  ك��ردووە.  دروس��ت  گەشتیارەكاندا 
پیرەكان دەستەكانیان بۆ ئاسمان بەرز كردووەتەوە و نزا دەكەن 
لە ژێر لێوەكانیانەوە ئەو دوعایانە دەخوێنن كە ڕۆژانی هەینی لە 

كڵێسەكانی ناو گومەزەكەدا بەدوای یەكدا وەك توتی ئەیڵێنەوە.
ك��ردووە،  دروس��ت  ناخمدا  لە  ترسێكی  سامناكە،  دیمەنە  ئەو 
لە  بزانم   ترسناكە  ڕووداوە  ئ��ەو  هۆكاری  زان��ی��اری  دەم��ەوێ��ت 
لەسەر  زانیاریم  دا  ئ��ەوەم  هەوڵی  گوێكانمەوە  ئامێری  ڕێگەی 
ئەو گەردەلوولە ترسناكە بدەنێ، لەبەر خۆمەوە لەنێو عەشاماتی 

گەشتیارەكاندا داوای فریاكەوتنی خێرام كرد:
»داوا دەكەم لەم ڕوداوەی ناو گومەزەكە ئاگادارم بكەنەوە«.

گەشتیارەكانی چواردەورم بە گومانەوە لێم دەڕوانن و زیاتر 
لێم نزیك دەبنەوە لە چاوەكانیاندا پرسیاری ئەوە دەكەن دەبێت چ 

هەواڵێكی گرنگم لابێت، لەناو غەڵبە غەڵبی گەشتیارەكاندا گوێم لە 
دەنگی كیژێك دەبێت:

»ئەمە كێیە؟ كاری چیە؟«
دەنگێكی تر لە پشتەوە بە گڕی وەڵام ئەداتەوە:

»بێدەنگ بە، با تێ بگەین بزانین چییە!«. دەنگێك لە ڕۆبۆتەكانی 
سەنتەری زانیاری فریاگوزاری ناو گومەزەكەوە. وەڵام ئەداتەوە:

»بەڕێز ئاریا.. هیچ شتێكی گرنگ نییە، تەنیا تاقیكردنەوەیەكی 
ناوەڕاستی  سەكۆی  سەردانی  دەتوانیت  دڵنیاییت  بۆ  زانستییە.. 

گومەزەكە بكەیت«.
ئ��ارام  ئەوانیش  و  دەگەیەنم  گەشتیارەكان  بە  ه��ەواڵ��ە  ئ��ەو 
دەبنەوە. لێوەكانیان كە پێش كەمێك لە ترس و دڵە ڕاوكێدا وشك 
خۆشبەختی  پێكەنینێكی  دەگەڕێتەوە،  بۆ  زەردەیان  هەڵهاتبوون، 

تێكەڵ بە مقۆمقۆی نێوانیان دەبێت.  
لە قاوەخانەكە دێمە دەرەوە و خۆم دەگەیەنمە نزیكی سەكۆكە. 
و  دەیهێنا  خۆیدا  لەگەڵ  گەردەلولەكە  خاشاكانەی  و  خۆڵ  ئەو 
بە شەقامەكاندا  چاو  ك��ردووە.  ڵێڵ  تەواو  بینینی  بواری  دەیبرد، 
لە  كەسێك  تارمایی  ئاستەم  بە  نەماوە،    پێوە  كەسی  دەگێڕم، 
ناوەڕاستی سەكۆكەدا دەبینم، دەستەكانی  بە هەردوو لای خۆیدا 
بۆ ئاسمان بڵند كردووە، گەردەلولەكە چاكەتە درێژو ڕەشەكەی بە 
هەموو لایەكدا دەهێنا و دەبرد. زیاتر خۆمی لێ نزیكتر دەكەمەوە 
و دەمەوێت ئاشنای بم، ئەو بە قارەمانێكی نێو فیلمە ترسناكەكان 
بەو شێوەیە  دەبنەوە  دڕندەكان  ڕووب��ەڕووی  كە چۆن  دەچێت. 
س��ەرۆك  ئ��ەوە  دەیناسمەوە،  كورتەكەیدا  ب��اڵا  بە  دەك��ا.  ڕەفتار 
ڕایمۆنە ئەو چاویلكەیەی لە چاودا بوو كە لە نێو كۆبوونەوەكانی 

زانكۆكاندا لە ژێریەوە بە چاوە  برسییەكانی لە سمت‌و ڕانی ژنە 
خانەدانەكانی دەڕوانی. بۆئەوەی درك بە هەستە شەهوانییەكانی 
نەكەن. لەگەڵ خێرابوونی باكەدا زیاتر لووتی بۆ ئاسمان بڵند دەكا 

و بەدەنگێكی تۆقێنەرەوە هاوار دەكات:
»با بەهێزتر بێت، زیاتر لەوەی كە دەتوانرێ، با هەموو گەڵاو 
و  بۆن  با  ئاسمان.  بباتە  خۆیدا  لەگەڵ  گومەزەكە  نێو  گوڵەكانی 
بەرامەی گوڵەكانی كڵاركی ڕەحمەتی تێكەڵ بە لووت و مێشكی 
هەموان بكا بۆئەوەی هەرگیز لە یاد نەكرێ، با ئاسمانی گومەزەكە 
دار  بۆئەوەی  دەتوانرێ،  كە  لەوەی  ڕوونتر  بێت،  ڕوونتر  تەواو 
و ڕووەكەكان سەما بكەن، تەواو یەكتری بناسن و لێك نزیكتر 
ببنەوە، بۆ ئەوەی چیتر لە تاریكیدا یەكتری ماچ نەكەن.. با ئەو 
بەهێزترو  بۆئەوەی  هەیانە،  ئێسا  تا  كە  بشكێت  تێك  شەرمەیان 
قەدەكانیان  زەم��ی��ن،  س��ەر  ڕووەك��ەك��ان��ی  هەموو  لە  بن  جوانتر 
ئەوەندە بەهێز بێت بەرگەی هەموو ڕووداوێكی دژوار بگرن، بۆ 

ئەوەی ژیان لێرە زیاتر بەر دەوام بێت«.
بیر لەوە دەكەمەوە ئایا ئەو پیاوەی لە ناوەڕاستی ئەو سەكۆیەدا 
وەستاوە سەرۆك ڕایمۆنە، ئەو وێنای كەسێكی بەهێز دەكات كە 
شتەكانی  هەموو  دەتوانێت  ئەو  بەخشراوە،  پێی  خواوەندەوە  لە 
ناو ئەو گومەزە بگۆڕێ. تەنانەت ڕەنگی ئاسمان و پلەی گەرما 
و  باران و بەفر دروست بكا، دەتوانێت زۆر شتی گەورە بكا كە 
هیچ كەسێك لە توانایدا نەبێت، زۆر لەوانە خراپتر: دەتوانیت تەنیا 
بە چەند وشەیەك كە لە دەم و لێوە باریكەكانیەوە دەردەپەڕێ، 
سەراپای خەڵكی ناو ئەو گومەزە بە ئاقاری مەرگدا ببات. ئەوەندە 
بێ-بەزەیی و ترسناك دەبینرێ، لەو ڕایمۆنە ناچێت كە بە وتە 

شیرینەكانی هەموانی دەهێنایە پێكەنین. ئەو ئێستا لە دڕندەیەكی 
لەبەر دەمیدا بوەستێ.  ناتوانێت  بەهێز دەچێت، كە هیچ كەسێك 

دەڕندەیەك كە هیچ بەزەییی و نەرمییەكی لێ چاوەڕوان ناكرێ.
تا دێت گەردەلوولەكە بەهێزتر دەبێت، زۆر بەئاستەم پێڵووی 
چاوەكانم دەكەمەوە و لێی دەڕوانم. ڕایمۆن وەك شێر دەنەڕێنێ:
ئ��ەوەی  بۆ  بكەن،  بەهێزتر  لوولەكان  گ��ەردە  دەت��وان��ن  »ت��ا 
بتوانین ئێرە بكەینە هەسارەیەكی تەواو زیندوو، با ئەو مێژووەی 
بە  بای  ئاسەواری  هەیە  لەوەتەی  كە  بسڕینەوە،  ئەم هەسارەیە 
بێت  توانایدا  لە  كە  بێت،  بەهێز  ئەوەندە  دەبێت  نەدیوە،  خۆیەوە 
بێت  بەهێز  ئەوەندە  با  بگرێتەوە،  هەسارەیە  ئەم  ڕووی  هەموو 
جێگە پێڵاوەكانی ئارمسترۆنگ كە یەكەم مێژووی سەردانی ئەم 

هەسارەیەی تۆمار كردووە، نەمێنێت«.
لەوە  بیری  بەردەوام  دەژیا،  لە خەونێكی سیحراویدا  ڕایمۆن 
دەكردەوە هەسارەی مانگ بكاتە هەسارەیەكی زیندوو، تەواو بە 
دەبێتەوە.  نزیكتر  لە خەونەكانی  زیاتر  بچێت. ڕۆژب��ەڕۆژ  زەوی 
بەردەوام لە ژوورەكەی خۆیدا بە چاویلكە سیحراوییەكەیەوە لە 
نەخشەكەی بەردەمی دەڕوانێ، ئەو نەخشە تۆقێنەرەی كە زۆرێك 
لە زاناكان باسی لێوە دەكەن، بە پەنجە باریكەكانی ئەو بەشەی 
ڕەنگێكی  بە  دەب��وون  ت��ەواو  و  ئ��ەدران  ئەنجام  تیا  پڕۆژەكانی 
لەسەر  كە  ئەلەكترۆنییەی  نەخشە  ئەو  دەك��ات.  دیارییان  سەوز 
مێزی ژوورەكەی دایناوە، بەشێكی زۆری سەوز كردووە، كاتێك 
لەگەڵ  پڕۆژەكە كردبا، ڕۆژانە  ناو  نوێی  پڕۆژەیەكی  بە  دەستی 
كریستینای هاوسەری بۆچەند جارێك بەسەری دەكاتەوە لە كاری 

ڕۆبۆتەكان دەڕوانێ.

لە هیكڕا دەستە كورتەكانی بۆئاسمان بڵند دەكاتەوە:
نەگات،  گومەزەكە  بە  زی��ان  با  بوەستێنن،  بزوێنەرانە  »ئ��ەو 
دەستە  گەردەلوولەكە  هێوربوونەوەی  لەگەڵ  وەستێنن«.  بیان 
كپوكاس  ت��ەواوی  بە  گومەزەكە  خ��وارەوە،  دەهێنێتە  كورتەكانی 
ن��ەم��اوە، بێدەنگی  ل��ە نێو ش��ەق��ام و ك��ۆڵان��ەك��ان��دا  ب���ووە. ك��ەس 
هەموو كووچەو كۆڵان و شەقامەكانی تەنیوە، وەك ئەوەی هیچ 
هەموو  ترس،  و  بێدەنگی  نەژیابێت،  گومەزەدا  لەم  بوونەوەرێك 
ئ��ەوەدان  چاوەڕوانیی  لە  و  ك��ردووە  سەرسام  گەشتیارەكانی 

دەنگێك گومانی ئەو ترسەیان بڕەوێنێتەوە. 
مەڵاس  خۆیان  لەترسا  ئەپارتمانەكان  ناو  ئەوانەی  هەموو 
كردووە، ئەوانەی لە كونجی یانەكان و كڵێسە و كوچە و كۆڵانی 
كتێبی  ب��اوەڕدارەك��ان  دەرەوە.  دێنە  ترسەوە  بە  گومەزەكەدان 
ئینجیلەكانیان بە دەستەوەیە و سوپاسگوزاریی خوا دەكەن. تەنیا 
بەناو  ڕۆژان��ەی��ان،  ب��ەردەوام��ی  پیشەی  وەك  نەبێت  ڕۆبۆتەكان 
كووچەو كۆڵانەكاندا، مێش میوانیان نییەو سەرقاڵی كاری خۆیانن. 
دێنە  گومەزەكەوە  شوێنێكی  كووچەو  هەموو  لە  گەشتیارەكان 
دەرەوە. لە هەر چوارڕیانی سەرەكی ناوەندی گومەزەكەوە بەرەو 
هێمنانە  خۆپیشاندانێكی  ئ��ەوەی  وەك  دێن،  گومەزەكە  سەكۆی 
بكەن، بێئەوەی كەسیان نتوق لە دەمیان بێتە دەرەوە. بەردەوام 
دێن وەك ئەوەی ڕایمۆن تەلیسمی لێ كردبێتن و بۆ لای خۆی 
بەرەو  هەموویان  بێت.  بە ویستی خۆیان  بێئەوەی  بكا،  كێشیان 
مۆنیمێنتەكەی ئارمسترۆنگ خڕ دەبنەوە، چاوەكانیان لە ڕایمۆن 
ناوەڕاستی  لە  نیۆرك   ئ��ازادی  پەیكەری  وێنەی  بە  كە  بڕیوە، 

سەكۆكەدا وەستاوە. 

بیر لە بۆچوونەكانی ڕایمۆن دەكەمەوە. بەدیمەنی گەشتیارەكان 
خۆشحاڵە، هەست بە گەورەیی و مەزنی خۆی دەكات. لە سیمای پڕ 
ترسی گەشتیارەكان دەڕوانێت و دەخەنێت دیارە چێژ لەو دیمەنانە 
دەبینێت. ئەو بە ڕەفتارە نامۆكانی دەیەوێت كەشێكی وا لە گومەزەكەدا 
بكەن.  هەسارەكە  زیندوویی  بە  هەست  گەشتیارەكان  تا  بخولقێنێ 
بە  زیندوو  كەشێكی  دەیەوێت  ناكاوانە،  گەردەلوولە  و  ب��اران  بەو 
هەسارەی مانگ ببەخشێت.  گوێبیستی مقۆ مقۆی گەشتیارێكی زۆر 

دەبم لە دەورمان مۆڵیان خواردووە و دەپەیڤن: 
»ئەوە چییە؟!..«. 

یە كێكیتر لە پشتەوە: »ئەوە چۆن ئەو گێژەڵووكەیە وەستا؟! 
ئەو پیاوە وەستاندی؟!«

كە  دەك��ات��ەوە  ك��ۆ  كەسێك  ل��ەس��ەر  سەرنجەكانی  ڕای��م��ۆن 
ئەو  دێ��ت.  ڕووی  ب��ەرەو  ب��ەردەم��ی��ی��ەوە  عەشاماتەكەی  ل��ەن��او 
سەرنجەكانی  ب��ەدووی  دەڕوان��ن  لێی  پێشەوە  لە  گەشتیارانەی 
لەبەردەم  لە  كە  گەشتیارانەوە  ئاپۆرەی  لەناو  دەكەون  ڕایمۆن 
لە  قارەمانێك  وەك  ئ��ارۆن  وەس��ت��اون.  سەرباز  وەك  ڕایمۆن 
لەوەتەی  پێشەوە.  دێتە  هێنابێت  بەدەست  سەركەوتنی  جەنگدا 
ئارۆن دەناسم بەو شێوەیە نەمبینیوە و متمانە بە چاوەكانی خۆم 
خەون  داوە  ڕوویان  ئەوانەی  هەموو  دەكەم  هەست  وا  ناكەم. 
چاوەكانی  دیارە.  لێوەكانیەوە  بە  خۆشبەختی  پێكەنینی  بوون. 
و  دەرپەڕاندووە  پێشەوە  بۆ  سنگی  دەبرسكێنەوە.  سەوزیدا  لە 
لەبەردەم ڕایمۆن بە شەرمەوە دەوەستێت، بە دوایدا  دوو زانای 
ئەندازیارە میكانیكیەكان  دێن و ئەوانیش لە دوای ئارۆنەوە وەك 

دوو ڕۆبۆتی بێهەست دەوەستن، بێئەوەی نووزە لە دەمیانەوە 
خۆشبەختیەوە  دەنگێكی  بە  ڕایمۆندا  ب��ەردەم  لە  ئ��ارۆن  بێت. 

دەپەیڤێت:
»گەورەم هێشتا  35000 باڕی  مابوو بۆ توانای تەواوی 
ئەو  وەستاندمان،  بەڕێزتان  فەرمانی  بە  بەڵام  بادەركێشەكان، 

گێژەڵووكەیاتان پێ چۆن بوو؟«.
سەركەوتنەكانی  كاتی  لە  هەستەی  ئەو  هەمان  بە  ڕایمۆن 

پڕۆژەكانیدا دەینواند دەپەیڤێت:
»دەستەكانت خۆش ئارۆن، ئەم كارەتم لا پەسەندە، ئەوەی 

مەبەستم بوو، تۆ كردت، دەستخۆشیتان لێدەكەم«.
هەموو  خ��ۆش  گەشكەیەكی  ڕای��م��ۆن،  قسەكانی  بە  ئ��ارۆن 
جەستەی ئەتەنێ، پێكەنینی لێوەكانی، پێستی ڕوومەتەكانی زیاتر 
لەبەر  ئۆقرەی  كارە  ئەو  چرچ دەكرد. خۆشبەختی سەركەوتنی 
چەند  تاوناتاوێك  دەچێت   و  دێت  ڕایمۆن-دا  بەدەوری  بڕیوە. 

پەیڤێك بە گوێكانی ڕایمۆندا ئەدا:
تۆ  بكەم،  تەواو  تر  كارانەی  ئەو  هەموو  دەتوانم  »گ��ەورەم 
دەك��ەم،  ت��ەواوی��ان  سەركەوتوویی  بە  بە  دڵنیا  نەبێت،  خەمت 
كارانەی  ئ��ەو  پشتە،  لە  ئارۆنت  تۆ  گ��ەورم،  نەبێت  خەمت  تۆ 
ئەندازیارە نەزانەكان نەیانتوانیوە بیكەن، من بۆتی ئەكەم، خەمت 

نەبێ گەورم«.
ڕایمۆن وەك ئەوەی لەگەڵ منداڵێك بپەیڤێت:

ئەو  هەموو  ئەتوانیت  ژیریت،  زۆر  كەسێكی  تۆ  »ئ��ەزان��م، 
كارانە بكەیت، بەردەوام بە، باشە؟«.

هێمنی  بە  و  ئەلەقێنێ  بۆ  بچكۆلانەكەی  س��ەرە  ئارۆنیش 
دەك��ش��ێ��ت��ەوە ش��وێ��ن��ی خ���ۆی. ئ���ارۆن ب��ی��رم داگ��ی��ر دەك���ات و 
ئایا هەموو مرۆڤەكان  لە مێشكمدا دەوروژێنێت.  پرسیارگەلێك 
كاتێك  دەك��ەن��ەوە؟!  بەرژەوەندییەكانیان  لە  بیر  شێوەیە  بەو 
مرۆڤ مەزنێتیی خۆی بە كەسانی تر دەبەخشێت لە دڵسۆزێتی 
قەتیسماوەی  ژیانە  بەو  درێژەدانە  تەنیا  یان  مرۆڤایەتییە  بۆ 
حەز  و  هەست  هەموو  لە  مرۆڤەكان  ئایا  نییە.  گۆڕینی  توانای 
ویستی  بە  بۆچی  نییە  وا  گەر  یەكسانن؟!  بیركردنەوەكانیان  و 
ژیان  ب��ەرژەوەن��دی��ی  ئایا  ت��ر؟!  كەسانی  كۆیلەی  دەبێتە  خ��ۆی 
دەتوانێت وا لە مرۆڤەكان بكا بەو شێوەیە ڕەفتار بكەن؟! ئەو 
ڕایمۆن-دا  بە  خێری  ددانێكی  ساتێكیش  بۆ  هەرگیز  ئارۆنەی 
ناوزەندی  شەیتان  بە  دەكردو  سەرزەنشتی  ب��ەردەوام  نەدەنا، 
كردبوو. لە هەموو كووچە و كۆڵان و ناو ئەپارتمانەكان، لای 
باسی  مانگ،  پ��ڕۆژەی  سەرەكی  لیژنەكانی  و  زاناكان  هەموو 
خراپییەكانی ئەوی دەكرد، تەنانەت لەلای گەشتیارە بیانییەكان 
و منداڵەكانیش ڕایمۆنی بە شەیتانێكی دڕندەو دڵڕەق دەناساند. 
ڕایمۆندا  ب��ەردەم  لە  بەوەفا  دڵسۆزو  كۆیلەیەكی  وەك  ئێستا 

چۆكی داداوە. 
تری  دیوەكەی  لە  یان  ئارۆنە؟  ڕاستەكەی  دی��وە  ئ��ەوە  ئایا 
نامەوە  ڕێگەی  لە  كە چەندین جار  بووە  نائومێد  كەسێتییەكەی 
كە بۆ سەرۆكایەتی پڕۆژەی مانگ دەینووسی و دەیدا بە دەست 
گەڕانەوەیاندا  كاتی  لە  ئ��ەوەی  بۆ  ئەمەریكییەكان  گەشتیارە 
ڕۆبۆتەكان  گەڕانەوەیاندا  كاتی  لە  ب��ەڵام  دەستیان.  بیگەیەنە 

بێئەوەی خۆیان ماندوو بكەن بە پشكنینیانەوە، لەو جێگەیەی كە 
حەشاریان دابوو، دەریان دەهێنا. تاكو جارێكیان ڕایمۆن ئارۆنی 
بۆ ژوورەكەی خۆی بانگ دەكات و ئاگاداری دەكاتەوە لەوەی 
كە ئەگەر كارێكی لەو شێوەیە دووبارە بكاتەوە، ئەوا لە ڕێگەی 
ئەسەپێنێت.  سەردا  بە  زیندانی  سزای  مانگەوە،  باڵای  لێژنەی 

وەك خۆی بۆی باس كردبووم ڕایمۆن پێی وتبوو:
ڕەوان��ەی  ئێستا  نەبێت  خێزانت  ی  درۆسیا  خاتری  »لەبەر 
ڕوناكی  تەمەنت  كۆتایی  تا  كە  دەك��ردی��ت  بەندیخانەیەم  ئ��ەو 

نەبینیتەوە«.
ئارۆن تەواو سەرسام بوو لە كارەكانی ڕایمۆن، هەر بۆیە بە 
شەیتان ناوی دەبرد، بەردەوام لە هەموو باسێكدا ناوی ڕایمۆنی 

دەهێنایە ناو باسەكانەوە:
بەو  ناتوانێت  بێت،  م��رۆڤ  ئەگەر  نییە..  م��رۆڤ  »ڕای��م��ۆن  
شێوەیە هەست بە هەموو كارێكم بكا، ئەو چۆن زانیویەتی كە 

نامەكانم داوە بە گەشتیارەكان؟!«.
نامەیەكی  كە  كردم  بۆ  كارەی  ئەو  چۆنییەتی  باسی  جارێك 
نووسیبوو، لەناو نامەكەدا زۆر شتی لە بارەی ڕایمۆن و كریستینا 
وە باس كردبوو، كە چۆن تاقیكردنەوەی شەپۆلەكانی مێشكیان 
بێت  ئاگادار  ئەم  بێئەوەی  لە سەر درۆسیا ی خێزانی كردووە 
و ڕەزامەندی درۆسیای لەسەر بێت، لە بەشێكی تری نامەكەدا 
كچە سۆزانییەكان  كە چۆن  كردبوو  نمونە  بۆ  ئەنجیلای  باسی 
كەسێك  بێئەوەی  دەك��رێ��ن  س��ەروش��وێ��ن  ب��ێ  یانەكاندا  ل��ەن��او 
گیرفانی  لە  ڕۆبۆتەكان  نامەیە،  ئەو  كاتێك  بزانێت.  هەواڵیان 

ژنە  ئەو  ئەدۆزنەوە،  ئەمەریكی  ژنێكی  گەشتیارێكی  لە  یەكێك 
یەكێك دەبێت لە ڕێكخراوی داكۆكیكەرانی ئەو ژنانەی بازرگانی 
بە جەستەیانەوە دەكرێ، لە ڕۆبۆتەكان توڕە دەبێت و هەڕەشەی 
ئەوەیان لێدەكات كە لە كاتی گەڕانەوەیدا، ئەو ڕێكخراوەیان لێ 
ئاگادار ئەكاتەوە، تاكو چارەنووسی ئەنجێلا ئاشكرا بكەن، بەڵام 
ڕایمۆن ئەو ژنەی بانگهێشی ژوورە تایبەتییەكەی خۆی دەكات 
و بە فەرمی رێگەی پێ ئەدا كە چۆن پێی خۆشە دەتوانێت بە 
ویستی خۆی سەردانی هەموو بەشەكانی ناو گومەزەكە بكات، 
ئەندامانی  لە  جگە  بوون  قەدەغە  كە  شوێنانەشی  ئەو  تەنانەت 
نزیك  لێیان  نەبوو  بۆی  كەسێك  هیچ  مانگ  سەرەكی  لیژنەی 
بێتەوە. دواتر باسی ئارۆنی بۆ دەكات.  دەیگەیەنێتە ئەو باوەڕەی 
نەخۆشیی  ت��ووش��ی  و  نییە  ت��ەن��دروس��ت  كەسێكی  ئ���ارۆن  ك��ە 
دەروونی بووە.  هەر بۆیە ژنەكەش باوەڕ بە قسەكانی ڕایمۆن 
دەكات و واز لە داواكەی دەهێنیت.  ڕایمۆن بەم كارەی ئارۆن 
تەواو شێتگیر دەبێت و هەموو ئەوانەی كردوویەتی بۆی باس 
كارە  و  لە  واز  لەوەی  دەكاتەوە  ئاگاداری  دواجار  بۆ  دەكات.  
ئەدات،  خۆی  بڕیاری  دوا  ئەگەرنا  بهێنیت،  شكستخواردوانەی 
ئیتر ئارۆن لە دوای ئەوەی بێهودە دەبێت لە ناردنی نامەكانی بۆ 
زەوی، سەرزەنشتەكانی دەكاتە چەكێك بۆ ڕووبەڕووبوونەوەی 

ڕایمۆن.  
هەبوو،  ئەو شەیتانەدا  لەگەڵ  توندی  ئارۆنەی شەڕێكی  ئەو 
ئێستا بووەتە هاوبەش و هاوكاری.  وەك كۆیلەیەكی بێدەسەڵات 
هەموو  لە  ب���ەردەوام  دائ���ەدا،  چ��ۆك  فەرمانەكانیدا  ب��ەردەم  لە 

شوێنێكی گومەزەكەدا بە دوایەوە و لە فەرمانەكانی دەرناچێت. 
لە ژوورە تایبەتییەكەی خۆیدا كە دیوارەكانی بە چەندین تابلۆی 
وێنەی كچە سۆزانیەكان داپۆشراوە، پێكەوە وەك دوو هاوڕێی 
خۆشەویست و لێك دانەبڕاو دائەنیشن و باسی كار و چۆنیەتی 
ل��ەو ش��ەوان��ەی ڕای��م��ۆن سەرقاڵی  ئ��ەك��ەن. زۆر  پ��ڕۆژەك��ان��ی��ان 
دەكات  ئارۆنەوە  بە  پەیوەندی  نەبێت،  پڕۆژەكانی  لێكۆڵینەوەی 
و  نازدار  كچە سۆزانیە  ئەو  كە  خۆیدا  تایبەتییەكەی  یانە  لە  و 
كریستینا  و  درۆسیا  دەبوونەوەو  كۆ  تیایە،  و شەنگانەی  شوخ 
لەگەڵ خۆیاندا دەهێنن و تا شەوانێكی درەنگ پێكەوە دەخۆنەوە 

و سەما دەكەن. 
ب���ەڵام درۆس��ی��ا وەك ڕۆب��ۆت��ێ��ك ل��ە ن��ێ��وان��ی��ان��دا دەب��زوێ��ت، 
ج��ارن��اج��ارێ��ك دەس��ت��ە ب��اری��ك��ەك��ەی ئ���ارۆن دەگ���رێ و ب��ۆ ناو 
درۆسیا  ماوەیە  ئەو  دەك��ات.  پەلكێشی  سەماكەران  عەشاماتی 
كچە  كە  یانەكاندا  ناو  لە  دیمەنانەی  بەو  كەیف خۆشبوو،  زۆر 
سۆزانییەكان دەیان نواندو بە دەوری ڕایمۆن و ئارۆندا دەهاتن 
بە  ژەن��ەك��ان  مۆسیقا  كە  دەڵێنەوە  گۆرانییە  ئ��ەو  دەچ���وون،  و 

ویستی گەشتیارە زەنگینەكان دەیان چڕی.  
ئارۆن تەواو لە هەموو شتێكدا گۆڕاوە. بە تەواوی لەبیری 
تاقیكرنەوەكانم  پێداویستی  مەبەستی  بۆ  جاران  زۆر  كردووم، 
دەبینم،  شپرزەیی  بە  ئ��ارۆن  دەك��ەم،  دوو  شەپۆلی  سەردانی 
بەناو ڕاڕەو و بەشەكانی ناو شەپۆلەكەدا وەك توێسكە دێت و 
دەچێت  خۆی بە ژوورێكدا دەكا و چەند پارچە كاغەزێكی بە 
دەستەوە دەگرێ و بەدەم ئەو ڕۆیشتنە خێرایەوە لێی دەڕوانێ 

سەرسامم  خۆشم  بۆ  بدا،  خۆی  بەردەمی  سەرنجی  بێئەوەی 
بەوەی چۆن دەتوانێت خۆی بەو بەشانەدا بكا كە مەبەستیەتی. 
بەڵام ئەو بەشەكانی لە مێشكیدا وەها ئەزبەر كردووە، بێئەوەی 
تەواو  ئارۆن  دەكا، سەرقاڵیی  ڕێ  بكا  پێی خۆی  بەر  سەیری 
كۆ  جیاجیاكاندا  بەشە  زانای  لەگەڵ   ب��ەردەوام  بێ-ئەندازەیە، 
ئەو  بەدرێژایی  دەك��ات،  پ��ڕۆژەك��ان  و  كار  باسی  و  دەبێتەوە 
بە  هەست  یان  بدا،  پشوو  نابینم  ئ��ارۆن  ساتێكیش  بۆ  ڕۆژان��ە 

ماندووبوونێكی زۆر بكا.
ئەو پیاوە وزەیەكی لە ڕادەبەدەر لە جەستە و مێشكیدا هەیە، 
لە كاركردنیدا بە هیچ شێوەیەك هیچ لەو ئامێرە ئەلەكتر‌ونیانەی 
هەنگڵیاندا  بن  لە  ب��ەردەوام  زاناكان  هەموو  كە  نەدەهێنا  بەكار 
لە  پاراستبویان. سەرسامم  بەوەی ئەم ئارۆنە چۆن دەتوانێت 
ڕێگەی ئەو مێشكە بچكۆلانەیەوە هەموو ئەو زانیاری و ژمارە 
و یاسا ئاڵۆز و جیاوازانە  ئەزبەر بكات و لە كاتی خۆیدا وەك 
بلیمەتیی  و  زانایی  یادی.  هێنێتەوە  بیان  بەتوانا  كۆمپیوتەرێكی 
ئ���ارۆن ب��ێ-ه��اوت��ای��ە، ب��ەڵام ئەفسوس ئ��ەو پ��ی��اوە گ��ەورەی��ەی  
لە  بێدەسەڵات،  و  بچكۆلانە  پیاوێكی  نەبمە  دەكردم  ئامۆژگاری 
نمایش  بچووكی  بە  زۆر  خۆی  ئێستا  گرگندا،  ڕایمۆنی  بەردەم 
ئەو  بڕیارەكانی  لە  گەردیلەیەك  هێندەی  بە  بێئەوەی  دەك��ات، 

پیاوە گرگنە لابدات. 
دەمەوێت لە دیوە ڕاستیەكەی ئارۆن دڵنیا بم، بیر لە گێلیی 
بە  كە چۆن  ئەوەیە  كردووم  نیگەرانی  ئەوەی  دەكەمەوە  خۆم 
ئاسانی دڵە ساویلكەكەم  ڕادەستی ئەو پیاوە دوو ڕووە كرد، 

چۆن هەموو شتێكم بۆ دركاند، ئێستا دوور نییە لە ژوورەكەی 
باسی  داه��ێ��ن��ەر،  و  ترسناك  پلانی  ل��ە  لێوانلێوە  ك��ە  ڕای��م��ۆن 
لە  كە  بدركێنێ  ئەوانە  هەموو  و  بگێڕێتەوە   بۆ  منی  گێلێتی 
تاقیكردنەوەكانما بەدەستم هێناوە. دەبێت ڕایمۆن چۆن ڕەفتار 
تاقیكردنەوەكانم  دەرئەنجامی  دەك��ا  ب��ەوە  هەست  كاتێك  بكا 

شاردووەتەوە.  
***

لەو ڕۆژەوە ئارۆن پەیوەندیم پێوە ناكات، چەند جارێك لە 
ڕێگەی ئامێری پەیوەندییەكانەوە داوای ئەوەم لێ كردبوو تەنیا 
بۆ ساتێكیش بێت، دەمەوێت بیبینم، بەو شێوەیە داواكەمی ڕەت 
گەورەی  پ��ڕۆژەی  ئێستا  و  هەیە  زۆر  كارێكی  كە  دەك��ردەوە 
لەبەر دەمدایە و پێویستە كاریان بۆ بكات، ڕۆژێك بە تایبەت 
شتێك  هیچ  بكەم  لێ  ئ��ەوەی  داوای  ئ��ەوەی  بۆ  لای  چوومە 
هەرچەندە  نەدركێنێ،  ڕایمۆن  لای  تاقیكردنەوەكان  دەربارەی 
كە  گومانەی  ئەو  ب��ەڵام  نەكات  باسی  كردمەوە  دڵنیای  ل��ەوە 
نەیتوانی  ببوو،  دروست  بۆم  ڕەفتارەكانی  بەرامبەر  ناخمدا  لە 
لە  ڕایمۆن  كە  دەژی  ئومێدەوە  بەو  ئەو  ئێستا  بیڕەوێنێتەوە. 
پێ  ڕێگەی  و  دەكات  ئازادی  تەواوی  بە  نزیكدا  داهاتوویەكی 

ئەدات بگەڕێتەوە بۆ زەوی.
بیر  ب��ووم،  سەرقاڵ  زۆر  ئارۆنەوە  كێشەكانی  بە  ماوەیەك 
ئەگەر  ئەدا؟!  گەڕانەوەی  بە  ڕێگە  ڕایمۆن  ئایا  دەكەمەوە  لەوە 
وا بێت، دەبێت چۆن بیر لە ڕایمۆن بكەمەوە. چاوەڕێ دەكەم تا 

ڕووداوەكان خۆیان ئەو هەستەم لا دروست دەكەن. 

11 

ڕۆژی   2048-3-4            
دەك��ەم  هەست  وا  گ���ۆڕراوە.  شتەكان  هەموو  بۆ  تێڕوانینم 
زیاتر  ئێستا  دەكەمەوە.  بیر  جاران  لە  جیاوازتر  ترم،  مرۆڤێكی 
بە  و  دەك��ەم  كڵارك  گوڵەكانی  بۆنخۆشیی  و  جوانی  بە  هەست 
دڵێكی پڕ لە خۆشەویستییەوە لە هەموو شتەكانی ناو گومەزەكە 
دەڕوانم. لە ئەپارتمانەكان و دۆكان و بازاڕەكان لە باخچە پڕ لە 
گوڵ‌و دارە بەردارەكان و لە شەقام و كۆڵانەكانی ناو گومەزەكە 
شەوانەی  ئاهەنگەكانی  و  گەشتیارەكان  هات‌وچۆی  دیمەنی  و 
لە  هەست  دەڵێن  پێی  ئ��ەوەی  ڕۆبۆتانەی  لەو  تەنانەت  یانەكان، 
مێشكە ئاڵۆزە پڕ ماتریالەكانیاندا نییە. هەستێكی جیاوازم بۆیان 
هەیە، هەستێك لێوان لێو لە خۆشەویستی و مانای ژیان. هەموویان 

وەك یادگارییەكی شیرین لە ناخمدا چەسپ بوون.

ئێستا هەست بە بوونی خۆم دەكەم و تێڕوانینم بۆ ترس و 
دڵەڕاوكێ و هەستی شەرمنانەم  بۆ مرۆڤەكان  تەواو گۆڕراوە. 
ئەلینا  ل��ەگ��ەڵ  دەك���ەم  ڕەف��ت��ار  بێشەرمانە  ج���اران و  ل��ە  ج��ی��اواز 
ماچمان  پڕچێژترین  كە  دەكەین  ئەو شەوانە  باسی  و  دائەنیشم 
داهاتوو  شەوانی  بۆ  ئەهریمەنانە  پلانی  و  تۆماركردووە  تیادا 
دائەڕێژین. ئەو وەك وانەبێژێكی بەئەزموون ڕەفتاردەكات، منیش 
خوێندكارێكی گوێڕایەڵیم و هەموو بیر و هەستم لەسەر پەیڤەكانی 
چڕ دەكەمەوە و ڕۆ دەچمە ناو ڕۆحییەوە و لە ناخیدا تەلیسمێكی 
بەهێز دەبینم كە لە ڕێگەیەوە توانی هەرەس بەو دیوارە ئەستورەی 

ناخم بهێنێ كە لە منداڵییەوە بوونی هەیە. 
بیرم  ئاسۆی  هەیە،  كارەكەم  بۆ  جیاوازم  هەستێكی  ئێستا 
دەكەمەوە  تاقیكردنەوەكان  لە  بیر  ئارامی  بە  و  ب��ووە  فراوانتر 
بە  و  دەك��ەم  پێكهاتەكاندا  تێكەڵكردنی  شێوازی  لە  نوێگەری  و 
خۆشەویستیەوە بیریان لێ دەكەمەوە و لەگەڵیاندا دەپەیڤم و دوای 
نهێنیەكانیان دەكەوم هەست بە جاڕسبوون ناكەم. هێزێكی نادیار 
لە ناخمدایە كە ئەلینا پێی ناساندم، ئەویش وشەی )خۆشەویستی(
یە، ئەو وشەیەی هەموو كون‌و كەلەبەرێكی ناخمی داگیر كردووە 

و لە ڕەفتارەكانمدا خۆی ئەنوێنێ. 
وێنای قاوەخانەكە دەكەم و ئەلینا بەرامبەرم دانیشتووە، پێكەوە 
شەقامەكانیشیان  كە  دەڕوانین  گەشتیارەكان  عەشاماتەی  لەو 
پڕكردووەتەوە. بە هۆی دەنگۆی جوانی و سەیر و سەمەرەكانی 
هەسارەی مانگ، لە ڕووی پێشكەوتنە ناوازەكانی  تەكنۆلۆجیا و 
بایۆلۆجیەوە، گەشتیارێكی زۆر لە هەسارەی زەویەوە تامەزرۆی 
گەشتكردنیان  توانای  ئەوانەی  دەكەن.  هەسارەیە  ئەم  سەردانی 

نەبوو، بە هۆی ئەو بڕە پارەیەی كەپێویست بوو بۆ هەر كەسێك 
بڕی پێنج هەزار دۆلاری ئەمەریكی بدا بۆ ماوەی تەنیا هەفتەیەك، 
ناچار بوون  لە ڕێگەی تەلەسكۆبەكانیانەوە كە زۆر لە هاوڵاتیانی 
هەسارەی زەوی كڕیبوویان بۆ سەیركردنی ئەو پڕۆژە ناوازەیە، 

بەكاریان دەهێنا.
دروست  مانگ  هەسارەی  باشوری  جەمسەری  لە  پڕۆژەكە 
كراوە و بەردەوام لە زەویەوە دیارە، بە تایبەت شەوانە لەسەر 
ئەو  دیمەنی  لە  تاسەوە  بە  ئەپارتمانەكانیان  و سەربانی  باڵكۆن 
پڕۆژەیە دەڕوانن كە لەسەر مانگ  بە تنۆكی ئاو دەچێت، كە چۆن 
دەكەوێتە ناو ئاوێكی مەنگەوە و چەندین شەپۆلی بازنە بە دوای 
خۆیدا دروست دەكات. ئەو شەوانەشی كە دیمەنی مانگ دەكەوتە 
تاریكییەوە، ڕۆشنایی گومەزەكە وەك پارچە ئەڵماسێكی گەورە 

لەئاسماندا  دەبریسكایەوە.
زۆر  گەشتیارێكی  تر  ڕۆژان��ی  هەموو  لە  زیاتر  ماوەیە  ئەو 
بە هۆی پشووی خوێندنەوە س��ەردان��ی     گومەزەكە دەك��ەن، 
لەگەڵ  تاقیگەكاندا   لە  كارەكانم  بوونی  تەواو  دوای  لە  ئێواران 
ئەلینا، لەسەر ئەو كورسیانە دائەنیشین، كە ڕۆبۆتەكان لە بەردەم 
گومەزەكە  سەكۆی  بەرامبەر  ڕێ��ك،  بەڕیزێكی  قاوەخانەكەدا 
دایانناوە،  گەشتیارەكان لە دوای گەڕانێكی تاقەت پڕوكێن بە ناو 
هەموو كووچەو كۆڵان و شەقام و بازاڕەكاندا دێنە قاوەخانەكە و 
بەدەم خواردنەوەی قاوەیەكی بە كەف، پشوویەكی كەم ئەدەن و 
جارێكی تر دەكەوتنەوە گەڕان بە ناو دوكان و بازاڕو ماركێتەكاندا 

بۆ بینینی داهێنانە ناوازەكانی كە لەسەر مانگ دروست دەكرێن.

سەكۆی  س��ەر  دەه��ات��ەوە  س��ەرەك��ی��ی��ەی  شەقامە  دوو  ئ��ەو 
ش��اری  سەرەكیەكانی  شەقامە  وێ��ن��ەی  ب��ە  ت���ەواو  گ��وم��ەزەك��ە، 
نیویۆرك دەچێت لە دوورەوە گەشتیارێكی زۆر بەدەم پیاسەیەكی 
هیمنانەوە بە درێژای ئەو دوو شەقامە دێن و دەچن و بە دەوری 
سەكۆكەدا خولێك دەخۆن و پاشان بەرەو شە قامەكانی تر بەڕێ 
دەكەونەوە. دەوروبەری سەكۆكە لە گەشتیاران جمەی دێت، بۆ 
ئەوەی بە تەواوی كۆنتڕۆڵی بینینی جووڵە و دیمەنی چوارڕیانی 
گومەزەكە بكەن.  بەدەم خواردنەوە ئەلكهولیەكانەوە بە دەوری 

سەكۆكەدا گرمۆڵەیان كردووە. 
ئەم قاوەخانەیە بۆ هەردوكمان خۆشترین جێگەی ژوانە، ئەلینا 
لە  ڕۆبۆتەكان  كە  دێت   نوێوە  جلوبەرگێكی  بە  ڕۆژێ��ك  هەموو 
كۆگاكاندا بۆی هەڵدەبژێرن. پێش ئەوەی بێینە قاوەخانەكە، بەهۆی 
قەرەباڵغی زۆری گەشتیارەكانەوە شەكەت بووین، هەناسەیەكی 

قووڵ هەڵدەكێشێت پاشان دەپەیڤێت:
»خۆشیی ئەم گومەزە لە گەڕانیدایە.. وا نییە ئاریا؟«.

بە زەردەیەكی خۆشحاڵیەوە وەڵامی ئەدەمەوە: 
»بە دڵنیاییەوە ئەزیزەكەم«.

زۆرب��ەی  دەك���ردم،  پێوە  پەیوەندی  زۆر  ئەلینا  م��اوەی��ە  ئ��ەو 
كاتەكانمان لەسەر كورسیەكانی ئەو قاوەخانەیە بەسەر ئەبەین. 
لە زانكۆ ناسی، كەسایەتیەكی  وێنای ئەوە دەكەم كاتێك ئەلینام 
زۆر جیاوازی هەبوو، زۆر بە ئاستەم تێكەڵاویی كوڕ و كچەكانی 
ئەگەر  ب��وو.  ك��ەم��دوو  ئ��ەوەش��دا كەسێكی زۆر  ل��ەگ��ەڵ  دەك���رد، 
پرسیارێكت لێ كردبا بە كەمترین وشە خۆی لە وەڵامەكەی قوتار 
دەكرد. لەگەڵ هاوڕێ كچەكانیشدا بە هەمان شێوە ڕەفتاری ئەكرد. 

لەوەتەی هاتووەتە سەر مانگ ، جیاواز لە جاران، ئارەزووی ئەوە 
دەكات زێدەتر لەسەر بابەتەكان بپەیڤێت، بەتایبەت ئەو بابەتانەی 

لەسەر خۆشەویستی و عەشقن.
زانكۆ  كچەكانی  ه��اوڕێ  نموونەی  وتەكانیدا  لە  ج��ار  زۆر 
دەهێنێتەوە. كە چۆن نەیانتوانیوە لە پەیوەندییە سۆزدارییەكانیان 
نموونەیەكی  وەك  دەپەیڤێت،  شێوەیە  ب��ەو  ئ��ەو  ب��ن،  ب���ەردەوام 

سەركەوتوو و هەڵبژاردەیەكی دەگمەن باسم دەكات:
داوای  و  بەردەمت  دەهاتمە  خۆم  بمناسیبای  زووتر  »ئەگەر 

خۆشەویستیم لێ دەكردیت«. 
خۆم  مرۆڤبوونی  لە  بیر  و  دەبزوێنێ  هەستم  وشانە  ئ��ەم 
دەكەمەوە بە ناخمدا ڕۆ دەچم و هەستەكانم بەرامبەری دەچوێنم 

دەمەوێت ئەوەی پێ بڵێم:
»خۆشم دەوێیت زیاتر لەوەی هەستی پێ دەكەم.. تۆ بوویتە 
فریادڕەسی خەونەكانم و دەرگا داخراوەكانی دڵمت واڵا كرد و 
وات لێ كردم هەست بە بوونی بەهێزی خۆم بكەم و تواناكانم 
ناخمدا  لە  بە عەشقێكی مەزن  ئێستا هەست  بەگەڕ بخەم.  زیاتر 
دەكەم بۆ تۆ.. بۆ دۆزینەوەكانم.. بۆ ژیان.. بۆ هەموو شتێكی ئەم 

گەردوونە..«.
هەر وا دەكەم و ئەوەی پێ دەلێم، ئەویش بە نیگایەكی شەرم 

ئامێزەوە لێم دەڕوانێت.
ئەم ئێوارەیە جیاواز لە هەموو ئێوارەكانی تر، هەموو شەقام 
تایبەت  و كۆڵان و ئەپارتمانەكان لە گەشتیاران جمەی دێت، بە 
هەر چوار شەقامە سەرەكییەكە، وەك ئەوەی خۆپیشاندان ئەنجام 
بدەن، بە لێشاو بە ناوڕاستی شەقامەكانیشدا دێن و دەچن، زۆرجار 

لە  گەشتیارەكانەوە  ئاپوورەی  هۆی  بە  ڕۆبۆتەكان  ئۆتۆمۆبیلە 
ئاگادار  ئامێری  ڕێگەی  لە  بنیادەمێك  وەك  شەقامەكاندا  نێوە 

كردنەوەوە، هاوار دەكەن و داوا لە گەشتیارەكان دەكەن:
تكایە  كەن،  چۆڵ  شەقامەكان  بەڕێزەكان،  گەشتیارە  »تكایە 

بەسەر شۆستەكانا بڕۆن«.
بڕی  هێندەیەكە،  ب��ە  گەشتیارەكان  زۆری���ی  و  قەرەباڵخی 
هەست  ك��ردووەت��ەوە   كەم  ت��ەواو  گومەزەكەی  ناو  ئۆكسجینی 
دارە  و  گ��وڵ  ب��ەرام��ەی  ب��ۆن‌و  دەك���ەم،  هەناسەدانم  قورسی  بە 
بەردارەكان تێكەڵ بە بۆنی ئارەقە و جەستەی گەشتیارەكان بووە. 
مرۆڤ  ئەستەم  بە  زۆر  پێدەكەم،  هەستی  هەناسەكانمدا  لەگەڵ 
گەشتیارە  تێپەڕێت،  ئاسانی  بە  گەشتیارەكاندا  بەنێو  دەتوانێت 
ناو  ه��ەوای  ل��ەڕادەب��ەدەری  پیسبوونی  بەهۆی  بەساڵاچووەكان، 
بە  هەندێكیان  بوون.  هەناسەدان  قورسە  تووشی  گومەزەكەوە، 
هۆی قەرەباڵخی ناو شەقام و كۆڵانەكان لەهۆش خۆیان دەچن. 
جڕت‌و  ب��ەردەوام  گومەزەكە،  ناو  فریاگوزاریەكانی  ئۆتۆمبێلی 

فرتیانە لە ڕێگەی بڵندگۆكانیانەوە هاواردەكەن:
»تكایە.. ئوتۆمبێلی فریاگوزاریە.. ڕێگاكان چۆڵكەن..«.

مۆسیقایەی  دەنگە  ئەو  ڕێگەی  لە  هاواركردنیانەوە  دەم  بە 
لە  دەكەن  ناچار  گەشتیارەكان  دەچێت،  گورگ  لورەی  بە  تەواو 
شەقامەكان دوور بكەونەوە و ڕێگاكانیان بۆ چۆڵ بكەن. لەهیكڕا 
زۆری  سەرنجی  گ��وم��ەزەك��ەوە  ئاسمانی  لە  تۆقێنەر  دەنگێكی 
هات‌و  غەڵب‌و  غەڵبە  لەبەر  ڕاكێشا،  ئاسمان  بۆ  گەشتیارەكانی 
هاواری ئەو عەشاماتە زۆرەی گەشتیارەكان، زۆربەیان هەستیان 
گەشتیارانەی  ئەو  نەكرد.  گومەزەكە  ناو  ترسناكەی  دەنگە  بەو 

لەبەردەم گەرمی  ئارمسترۆنگ خۆیان  لە دەوری مۆنیمێنتەكەی 
خۆرە دەستكردەكەی ئاسمانی گومەزەكەدا هەڵخستبوو، سەریان 
بگەڕێن،  شتێكدا  ب��ەدوای  ئ��ەوەی  وەك  دەك��ەن  بڵند  ئاسمان  بۆ 
هەندێكیان پەنجەكانیان بۆ ئاسمان بڵند كردووەتەوە، دیارە شتێكی 

نامۆیان بەدی كردووە.
ئەو دیمەنە گومانێكی لای من و ئەلیناش دروست كرد، ناچاری 
بەرزەكەی  ئاسمانە  لە  بینەوەو  سەكۆكە  نزیكی  ئێمەش  كردین 
گومەزەكەدا بە دوای ئەو شتە نامۆیەدا بگەڕێین. تێبینی شتێكی 
نامۆدەكەم، ئاسمانی گومەزەكە هێدی هێدی تاریك دەبێت، تەمێكی 
خێرایی  بە  گومەزەكەدا  ئاسمانی  كەنارەكانی  لە  تاریك   ڕەشی 
تا دێت  تەمەكە   ، دەبێتەوە  بەرز  ناوەڕاستی گومەزەكەدا  بەرەو 
كەمدا  زۆر  ماوەیەكی  لە  خێرایە  هێندە  دەبێت،  چڕتر  و  خێراتر 
تەواوی ئاسمانی گومەزەكە تاریك دەكات. گەشتیارەكان بە هۆی 
ئەو دیمەنە نامۆیەوە زۆربەیان لە ترسدا بە خێرایی خۆیان بەناو 
یانە و دوكان و بازاڕەكاندا دەكەن. ئەو گەشتیارانەی چەند ڕۆژێك 
بوو هاتبوونە سەر مانگ، بەو دیمەنە تۆقێنەرە، سەراسیمە بوون، 

لە گەشتیارە كانی دەوروبەر یان دەڕوانن و پرسیار دەكەن:
تاریك  بۆچی  ئاسمانەكە  ئەوە  قەوماوە؟!  چی  چییە؟!  »ئەوە 

بوو؟! ئایا ئێوە ئەزانن چی ڕووئەدات؟!«.
تەمە  ئ��ەو  ب��ارەی  لە  شتێك  هیچ  بێئەوەی  گەشتیارەكانیش 

تاریكەوە بزانن، یەكێكیان دەڵێت:
»نازانم لەوە ئەچێت تاقیكردنەوە بێت«.

یەكێكی تر ئەڵێت:
»ئێرە شوێنێكی زانستییە، لەوانەیە تاقیكردنەوە بێت«.

یەكێكی تر: »نا لەوانەیە كارەبا بڕابێت«.
كردووە،  سەرقاڵ  گەشتیارەكانی  ڕەشە  هەورە  ئەو  دیمەنی 
ئەوەندەی پێ ناچێت  كزەبایەكی سارد لە دەوروبەری گومەزەكەدا 
و  قام  شە  لەناو  دەبێت.   بەهێزتر  هێدی  هێدی  و  دەك��ات  هەڵ 
كووچەو كۆڵانەكانەوە بەرەو ناوەڕاستی گومەزەكە دێت، لەگەڵ 
چڕبوونەوەی پەڵە هەورەكانی ئاسمانی گومەزەكە. نمە بارانێكی 
سارد ناوەڕاستی گومەزەكە ئەتەنێتەوە خێراتر و بەخوڕتر دەبێت. 
گەشتیارەكان بەهۆی ئەو پۆشاكە تەنك و ڕووتانەی لەبەریاندایە، 
خۆیان لە بەردەم ئەو بارانە بەلێزمەیە پێ ناگیرێ كە بەدەم ئەو 

بایە ساردەوە هەڵی كردووە.
و  شەقام  گەشتیارانە  ئەو  هەموو  كەمدا  زۆر  ماوەیەكی  لە 
كۆڵان و جادەكان چۆڵ دەكەن، بە ڕاكردن خۆیان بەژێر كەپری 
ئەو دوكان و بازاڕانەدا ئەكەن  كە بۆ جوانكاری و سێبەر دروست 
ئەو  عەشاماتی  لەبەر  قاوەخانەكان،  و  ب��ازاڕ  و  دوك��ان  ك��راون، 
گەشتیارانەی خۆیان خزاندووە ژێر كەپرەكانیانەوە جمەی دێت. 
ئەو كامێرایانەی گەشتیارەكان لەگەڵ خۆیاندا هێنابوویان بۆگرتنی 
لێ  ئاویان  تەڕبوون  ئەوەندە  گومەزەكە،  ناو  دەگمەنەكانی  وێنە 
ئەو گەشتیارانەی  بكەنەوە،  كار  تر  پێناچێت جارێكی  دەچۆڕێت، 
گومەزەكەدا  ناوەڕاستی  لە  بارانەكەدا  نمە  بارینی  سەرەتای  لە 
بە هەموو جەستەیاندا دەهاتە  ئاو  تەڕبوون،  وەستابوون، هێندە 
خوارەوە، بە تابیەت ئەو كچانەی لە ژێر كراس و عەزییەكانیانەوە 
ستیانیان نەبەستبوو، مەمكە قوتەكانیان لەژێر كراسە تەڕەكانیانەوە 

سەرنجی گەشتیارە گەنجەكانی بۆ لای خۆی كێش كردووە.
ئەو گەشتیارانەی لەناو ئەپارتمانەكاندا بۆ پشوودان مابوونەوە 

ئامێزانەی گەشتیارەكانی  پێكەنین  دیمەنە  لەو  پەنجەرەكانەوە  لە 
بەناو  خۆیان  ڕاك���ردن  بە  چ��ۆن  كە  دەڕوان���ن  شەقامەكان  ن��او 
پێكەنینیان بەو كچانە دێت كە  قاوەخانە و مەیخانەكاندا دەكەن. 
بە هۆی پێڵاوە پاژنە بەرزەكانیانەوە سەرسم ئەدەن و بە عەرددا 
دەكەون.  بارانەكە تا دێت زیاتر و بەهێزتر دەبارێ، ئەو بایەی 
دروست  گێژەڵووكەیەكی  گومەزەكەدا  ئاسمانی  ناوەڕاستی  لە 
هەموو  بە  و  دەك��رد  بارانەكە  تنۆكەكانی  بە  سەمای  ك���ردووە، 
هاتنی  لەگەڵ  زۆرجار  دەبرد،  و  دەهێنا  گومەزەكەدا  ناو  لایەكی 
ئەو بایە پێچخواردوەی ناوەڕاستی گومەزەكە، تاوێك باران وەك 
ئەوەی گەمە لەگەڵ گەشتیارەكاندا بكا، خۆی بە ژێر ئەو كەپرانەدا 
ئاو بە  لە ژێریدا خۆیان حەشار دابوو.  ئەكرد كە گەشتیارەكان 
لە  گەشتیارەكانەوە  دیمەنی  بەهۆی  خوارەوە،  دێتە  جەستەماندا 
قاوەخانەكە  بەرەو  و  دەگرم  ئەلینا  دەستی  بێئاگابووین،  خۆمان 
دیمەنی  لە  و  گەشتیارەكانەوە  نێو  دەخزێنینە  خۆمان  و  دەچین 

جوانی بارانەكە دەڕوانین.
دیواری  بە  ك��ردووە،  تەڕ  گومەزەكەی  شوێنێكی  هەموو  ئاو 
ئەپارتمانەكاندا بە لێشاو دێتە خوارەوە بۆسەر شۆستەكان و لە 
پاشەڕۆی  ئەو  هەموو  كردووە،  دروست  لافاوێكی  شەقامەكاندا 
فڕێیان  مەستەكان  گەشتیارە  شیرینیانەی  و  ئایسكریم  كاغەزی 
داوەتە كەناری شۆستەكانەوە  لافاوەكە لەگەڵ خۆیدا دەیانبات بۆ 
ناو ئەو كونە گەورانەی لە كەناری شۆستەكانەوە دروستكراوە. 

خ��وڕەی  دەنگی  لە  جگە  خامۆشە،  ت��ەواو  گومەزەكە  ئێستا 
ئ��ەو لاف����اوەی ل��ە نێو ش��ەق��ام��ەك��ان��ەوە  و ڕۆدەچ���وون���ە كونی 
لە  ت��ەواو  ترسێكی  نابیسترێ،  تر  دەنگێكی  هیچ  ئاوەڕۆكانەوە، 

ڕوخساری گەشتیارەكاندا دەبینم. ئەو گەشتیارانەی پێش كەمێك 
و  قریوە  پیاسەكردنەوە  ب��ەدەم  كۆڵانەكەندا  و  شەقام  نێوان  لە 
قوژبنی  كووچەو  نێو  لە  خۆیان  بەتەواوی  دەه��ات،  پێكەنینیان 
نازەوە  لە  پڕ  ترسێكی  بە  ئەلینا  قاوەخانەكان خزاندووە.  و  یانە 
پشتم  لە  ناسكەكانی  پەنجە  باوەشمەوە،  نێو  خزاندووەتە  خۆی 
توند كردووە، ڕومەتە ئاڵ‌و سوورهەڵگەڕاوەكانی نووساندووە بە 
سنگمەوە، مەمكە قوتەكانی بە شێوەیەك لە جەستەم توند كردووە 
جۆش‌و خڕۆشێكی پڕ شەهوەت  لە ناخمدا دەهەژێنێت. جارجارێك 
بە چاوە گەورە و شینەكانی لە دیمەنی ئەو گەشتیارانە دەڕوانێ 
كە بۆ دۆزینەوەی جێگەیەكی ئارامتر خۆیان بە نێو گەشتیارەكاندا 
دەكەن. تاوناتاوێك نیگایەكی پڕلە خۆشەویستی لە چاوەكانم ئەدا. 

لە چاوەكانیدا هەستێكی پڕ لە شەهوەتبازی دەبینم. 
تاوە بارانەكە تا دێت زیاتر بەهێز دەبێت، ئەو بارانە ئامانی نییە، 
هەموو جێگەیەكی ناو گومەزەكەی لە ئاودا نغرۆ كردووە، ئاو بە 
هەموو شوێنێكی ناو گومەزەكەدا دێتە خوارەوە، ئەو بارانە هەموو 
ئەو دیوارانەی سپی كردووەتەوە كە لە سەرەتای دروستكردنییەوە 
پاكژ نەكراونەتەوە، گەڵای هەموو دارو گوڵەكانی وەها تەڕ كردووە 
دەبریسكێنەوە.  س��ەوز  كوژەكەی  وەك  سەوزەكانیان  ڕەنگە  كە 
تەمێكی چڕ لەگەڵ تاوە بارانەكەدا ئاستی بینینی كەم كردووەتەوە، 
زۆر بە ئەستەم  دیمەنی شەقام و ئەپارتمان و بازاڕ و دوكانەكانی 
بە  هەست  گەشتیارەكان  زۆری  دەبینم.  قاوەخانەكە  بەرامبەر 
دەكەم  ئەلینا  لە  داوا  قاوەخانەكەوە.  ناو  دەچنە  و  دەكەن  سەرما 
بەلاوە جوانە و  بارانەكەی  دیمەنی  ئەو،  بچینە ژوورەوە.  ئێمەش 
وای پێخۆشە هەر لە دەرەوە بمێنینەوە. منیش لەگەڵی هاوڕا دەبم.

ماوەیەكی زۆرە دیمەنی بارانم بەو شێوەیە نەبینیوە. دیمەنێكی 
دڵگیرە. ئەلینا زیاتر خۆیم پێوە چەسپ دەكات. بەشێوەیەك پێكەوە 
نووساوین هەست بە لێدانی دڵی دەكەم. پێم خۆشە بەو شێوەیە 
بمێنینەوە و زیاتر چێژ لەو كەشە ڕۆمانتیكیە ببینین، دڵنیام ئەویش 

ئەوە دەخوازێت.
خ��وڕەو  بە  تێكەڵ  دەبیستم  ڕۆبۆتەكان  ئۆتۆمبیلی  دەنگی   
لێزمەی بارانەكە دەبێت. ڕوناكی گڵۆپەكانی لەنێو تاوی بارانەكەدا 
قاوەخانەكەوە  بەرامبەر  شەقامەكەی  لە  دەبینرێ،  ئاستەم  بە 
ب��ە ن��اوەڕاس��ت��ی ش��ەق��ام��ەك��ەدا ب���ەرەو س��ەك��ۆك��ە دێ���ت، بەهۆی 
شەپۆلێكی  وەك  شەقامەكە  سەر  ئاوی  هەموو  تیژڕەویەكەیەوە 
بەهێزی دەری��ا، دی��وار و دەرگ��ا و پەنجەرەی دوك��ان و ب��ازاڕو 
و  قاوەخانەكە  نزیكی  دەگاتە  دەك��ات،  ئاوپڕژێن  ئەپارتمانەكان 
چەند جارێك بە دەوری سەكۆی گومەزەكەدا دەسوڕێتەوە پاشان 
دەوەستێت و ڕووناكییەكانی پێشەوەی پێ دەكاو ماوەیەك بەو 

شێوەیە دەمێنێتەوە.
جووڵەی ئۆتۆمبێلەكە نامۆیە. ئەوە ڕەفتاری ڕۆبۆتەكان نییە، 
پێدەچێت كەسێك لە ناویدا بێت. ئەلینا سەری بە سنگمەوە ناوە، 
هەست دەكەم ڕۆ دەچێتە ناخمەوە، دەمەوێت لە سەرنشینەكەی 
ناوی دڵنیا بم، زیاتر لێی ورد دەبمەوە، لە ناویدا ئارۆن دەبینم، بە 
هەستێكی خۆ بە گەورە زانییەوە لە ئوتۆمبێلەكە دائەبەزێت و لە 
كەناری سەكۆكە نزیكتر دەبێتەوە. بە چاوە بچكۆلەكانی كەمێك 
لە ئاسمانی گومەزەكە دەڕوانێ، پاشان دەستە ئێسك باریكەكانی 
كە  دەڕوان��ێ  بارانەكە  دڵۆپانەی  لەو  و  بارانەكە  بەردەم  دەخاتە 
ملی  خەندەیەكەوە  بە  بچوكەكانی.  دەستە  لەپی  نێوان  دەكەوتنە 



214

بۆ لای ڕاستە شەقامەكانی تر وەردەگێرێ، وەك ئەوەی بە دوای 
بارانەكەدا  تاوە  ب��ەردەم  لە  بچوكەكانی  چاوە  بگەڕێت،  شتێكدا 
هێندەی تر بچوكتر بوونەتەوە، ئەوەندەی پێ ناچێت ئارۆن  تاو 

ئەداتە دەرگای ئوتومبێلەكەو خۆی دەخزێنێتەوە ناوی. 
تەنیشتی  ش��ەق��ام��ەك��ەی  ب����ەرەو  خ��ێ��رای��ی  ب��ە  ئوتومبێلەكە 
دەروازە  ئەوپەڕی  تا  خێرایی  بە  دەبێت،  تێپەڕ  قاوەخانەكەوە  
لێواری گومەزەكە دەڕوات و پاشان بە شەقامی  سەرەكییەكەی 
بازنەیی لێواری گومەزەكەدا دەزڤڕێ و دێتەوە سەر ئەو شەقامە 
سەرەكییانەی كە دێنەوە سەر سەكۆی گومەزەكە. ئارۆن بەردەوام 
بەناو هەموو شەقام‌و كۆڵانەكانی ناو گومەزەكەدا دەسوڕێتەوە و 
لە هەندێك شوێن بە خێرایی دائەبەزێت و دەستەكانی لەبەردەم 
س��واری  دیسان  و  دەڕوان���ێ  لێی  كەمێك  و  ڕادەگ���رێ  بارانەكە 
ڕێ  گومەزەكە  تری  شوێنێكی  ب��ەرەو  و  دەبێتەوە  ئوتومبێلەكە 

دەكات.
ئەو ئێوارەیە ئارۆن بۆ تەنیا ساتێكیش نەسرەوت. ئەوەندە بەناو 
ئەو كۆڵان و شەقامانەدا ئەسوڕایەوە، ئەو گەشتیارانەی لە ماڵەكان 
پەنجەرەكانەوە  لە  قاوەخانەكانەوە  و  شەوانەكان  یانەی  ناو  و 
هاواریان  تێدەپەڕی،  دەمیاندا  بەر  بە  ئارۆن  كاتێك  دەیانڕوانی، 
دەوت  پێیان  هەندێكیان  ڕەشەباكەیە«.  پیاوی  »ئ��ەوە  دەك��رد: 
یانەی  بەردەم  دەگەیشتە  كاتێك  گەردەلوول«.  و  باران  »پیاوی 
پێشوازیان  ڕێزانەوە  چەپڵە  بە  باڕەكان،  و  قاوەخانە  و  شەوان 
سەراسیمە  گەشتیارەكانیشی  داهێنانەكانی  بە  ئارۆن  دەكرد.  لێ 

كردبوو. ئەو پیاوێكی مەزنە، مەزنتر لەوەی دەیناسن.

ب��ارەی  ل��ە  شتی  زۆر  ئەلینا  دەك���ەم  ڕۆژان����ە  ئ��ەو  وێ��ن��ای 
گومەزەكەوە بۆ دەگێڕامەوە كە لێیان بێئاگا بووم. ئەو ڕۆژەی 
زیندەوەران  لە گەشەی خێرای  بۆنەی سەركەوتنی   بە  كڵارك 
سەركەوتنی بەدەست هێنا، وەك هەستێكی بۆ هاوڕێیەتی ئارۆن 
كە زۆر لە مێژەوە یەكتریان ناسیبوو، دوای لە ڕایمۆن كردبوو 
شێتانەیەی  ڕەفتارە  و  لە  ئ��ارۆن  بێت،  جارێكیش  بۆ  تەنیا  كە 

ببەخشێت. ئەو بە ڕایمۆن-ی وتبوو:
»ئ���ارۆن زان��ای��ەك��ی داه��ێ��ن��ەر و ب��ەت��وان��ای��ە، ئ��ەو داه��ێ��ن��ەرو 
بوونی  گومەزەدا  لەم  كە  شتانەیە  ئەو  هەموو  نەخشەكێشی  
هەیە. ناكرێ بۆتەنیا هەڵەیەكی بچوك كەنار بخرێ. لەگەڵ ئەوەی 
ئێوە بێئەوەی ڕەزامەندی لێ وەرگرن، تاقیكردنەوەتان لە سەر 
خێزانەكەی كردووە و بەو دەردەتان بردووە. ئاخر چۆن دەبێت 

تاقیكردنەوە لەسەر خێزانی زانایەكی وەك ئارۆن بكرێ؟!«.
ئارۆن  بۆ  بەزەیی  هەستی  ئەوەی  لەبەر  نەك  ڕایمۆن  ئیتر 
بزوابێت، بەڵكو لەبەر ئەوەی نەیدەتوانی داوای زانایەكی مەزنی 
وێنەی  بە  تر  كەسێكی  هیچ  پاشان  بكاتەوە،  ڕەت  وەك كڵارك 
ئیتر  بكات،  تەواو  گومەزەكە  ناو  كارەكانی  نەیدەتوانی  ئارۆن 
ژوورە  بانگهێشتی  ئ��ارۆن  ك�اڵرك،  داواك���ەی  لەسەر  ڕای��م��ۆن 
منداڵێك  ئامۆژگاری  ئەوەی  وەك  و  دەكات  خۆی  تایبەتەكەی 

بكا، پێی دەڵێت:
ئەمەریكادا  بەرژەوەندیی  پێناوی  لە  هەموومان  ئێمە  »برام.. 
كار دەكەین، داوات لێدەكەم، كەمێك بە خۆتدا بچیتەوە و واز لەو 
ئێمە دەتوانین  بەتوانایت،  بهێنێت. تۆ كەسێكی  كارە نەشیاوانەت 

دەكەم  لێ  لێبوردنت  داوای  بین،  سوودمەند  تواناكانت  لە  زیاتر 
كە درۆسیایان بەو دەردە بردووە، باوەڕت بێت، ئاگادار بوومایە 
نەمدەهێشت شتی وا ڕووبدا، دڵنیابە نەك بە تەنیا ئاریا، تەنانەت 
داهێنانی  لە  بێت  بێت، سەركەوتوو  توانایدا  لە  تر  هەر كەسێكی 
ئامێری شەپۆلەكانی مێشك، ئەوا بەڵێنی چاكبوونەوەی درۆسیات 

ئەدەمی«.
بەڵێنی  دەبێت،  تەواو شاگەشكە  ڕایمۆن،  بەم قسانەی  ئارۆن 
ئەوەشی لە ڕایمۆن وەرگرتبوو، لەگەڵ چاكبوونەوەی درۆسیا-ی 
سەردانی  تر  زانایەكی  هەموو  وەك  پێكەوە  دەتوانن  خێزانی، 
هەسارەی زەوی بكەنەوە و بە ویستی خۆیان بێن و بچن، تەنیا 
كەمێك ئارام بگرێ. ئیتر لەو ڕۆژەوە ئارۆن بەو خەونە خۆشانەی 
لە هات‌و  بەردەوام  نەئەسرەوت.  لە مێشكیدا چاندبووی  ڕایمۆن 
چۆدا بوو، بەڵێنی بە ڕایمۆن دابوو ئەویش هەر چییەك لە توانایدا 
هەبێت بۆ گومەزەكەی بكات، تەنانەت بڕیاری هاوكاری تەواوی 
ئەو زانا هندییەی دابوو كە ناوی )راجا( بوو، بۆ تاقیكردنەوەكانی 
كردووم،  نیگەرانی  ئەوەی  مرۆڤ.  مێشكی  شەپۆلەكانی  لەسەر 
نهێنیی پێكهاتە كیمیاویەكانی كڵارك-ە. ئەوە ترسێكی گەورەی لە 
ناخمدا دروست كردووە.  بەردەوام لە خەیاڵی ئەوەدام  ڕۆژێك  
بۆ راجا  پێناوی خۆیدا،  لە  ئەو شتانە  ئارۆنە شێتە، هەموو  ئەو 

بدركێنێ و نسكۆ بە خەونەكانم بهێنێ.  
ماوەی دە خولەكێك دەبێت باران بە لێزمە دەبارێ. هەوای 
گەرماو  بە  هەست  ب��ووەت��ەوە.  خاوێن  ت��ەواو  گومەزەكە  ن��او 
ناو  كەشی  و  دەبێتەوە  كەم  بارانەكە  ناكەم.  هەناسە  گرانیی 

گومەزەكە ئارامە. گەشتیارەكان قاوەخانەكە چۆڵ دەكەن. داوا 
ئەویش  بخۆینەوە،  قاوەیەك  ژوورەوە  بچینە  دەكەم  ئەلینا  لە 
قسەكانی  دەك��ات.   پەسەند  داواك��ەم  بە خۆشحاڵیەوە  ئ��ەوەی 
مێشكمدا  لە  پرسیارگەلێكی  راج��ا،  و  ئ��ارۆن  ب��ارەی  لە  ئەلینا 
بزواندبوو. دەمەوێت هەموو شتێك بزانم سەبارەت بە راجا و 
ئەم  تا  داڤیدی كوڕی كریستینا كە  تەنانەت دەربارەی  ئارۆن، 
ساتەش نایناسم و نازانم شێوەی چۆنە! ئەو یەكەم كەس بووە 
داوە،  ئەنجام  مێشك  شەپۆلەكانی  لەسەر  تاقیكردنەوەی  لێرە 
جارێكی  دایڤید  ئایا  بكەم  ئەلینا  لە  ئەوە  پرسیاری  دەمەوێت 
تاقیكردنەوە  هەمان  لە  بیر  و  گومەزەكە  بۆ  دەگەڕێتەوە  تر 

دەكاتەوە؟!
ئەوەم  باسی  دەزانێت،  دایڤیدەوە  ب��ارەی  لە  شت  زۆر  ئەلینا 
باوكیدا  ڕایمۆن ی  لەگەڵ سەرۆك  كریستینا  كاتێك  دەكات   بۆ 
ئاهەنگی گواستنەوە لە یەكێك لە هۆڵە بەناوبانگەكانی نیویۆرك 
دەڕازێنێتەوە   بە شێوەیەك خۆی  ئەو ڕۆژە  داڤید   ئەدەن،  ساز 
زۆر لە میوانەكان وای بۆ دەچن، لە هەمان هۆڵ دوو ئاهەنگ بۆ 
خۆی و كوڕەكەی ساز بكات، بە درێژایی ئەو هۆڵەی ئاهەنگەكەی 
میوە  چەندین  بە  مێزەكان  س��ەری  كرابوو،  ڕیز  مێز  ئەكرا،  تیا 
میوان  بە س��ەدان  ڕازێ��ن��راب��وون��ەوە،  و خ��واردن��ەوەی هەمەجۆر 
كرابوون.  بانگهێشت  ئاهەنگە  ئەو  بۆ  ئەمەریكاوە  شارەكانی  لە 
خەڵكانێكی  كە  كردبوو  بانگهێشت  هاوڕێیانەشی  ئ��ەو  ڕایمۆن 
كەسە  تەنانەت  بوون،  زانكۆكان  زانا و سەرۆك  و  سەرمایەدار 

ناودار و باڵادەسەتەكانی ناو حكومەتیشی تێدابوو. 

ب��ەن��اوب��ان��گ��ت��ری��ن ت��ی��پ��ی م��ۆس��ی��ق��او س��ەم��اك��اری ئ��ەم��ەری��ك��ا 
لەناو  كەسێكت  بوو  ئەستەم  زۆر  ئەبرد،  بەڕێوە  ئاهەنگەكەیان 
هەموو  نەناسرابێت.  ئەمەریكادا  لە  كە  دیتبا  میوانانەدا  ئ��ەو 
دەم‌وچ��اوەك��ان ئ��ەوان��ە ب��وون ك��ە ب���ەردەوام ل��ە لای��ەن خەڵكی 
زانستییەكانیان  و  سیاسی  چالاكییە  و  كار  باسی  ئەمەریكاوە 
دەوری  لە  میوانەكان  ئاهەنگەكەدا  دەسپێكردنی  لەگەڵ  دەكرد، 
نوێیانەیان  گۆرانییە  ئ��ەو  و  كۆبوونەوە  كریستینا  و  ڕایمۆن 
كاتێك  ئەیانچڕی،  ن��اودارەك��ان  گۆرانیبێژە  كە  ئەچڕینەوە  بۆ 
ڕێوڕەسمی مارەكردنی ڕایمۆن و كریستینا كۆتایی دێت، دایڤید، 
كرابوو،  دروس��ت  ئاوریشم  لە  كە  تایبەتەی  ڕەش��ە  قاتە  ب��ەو 
دێتە  دەكرد،  لەبەریان  تایبەتەكان  ئاهەنگە  بۆ  سەرمایەدارەكان 
قژە  بە  كورتەكانی  و  ئەستور  پەنجە  و  هۆڵەكەوە  ناوەڕاستی 
لەبەری خۆیدا  پڕو زەردەكەیدا دەهێنێت و كەمێك چاكەتەكەی 
ڕێك دەخاتەوەو بەهێمنی دێتە بەردەم ئەلینا و دەكەوێتە سەر 

ئەژنۆكانی و بە دەنگە گڕەكەی داوا لە ئەلینا دەكات:
و  مانگ  ئەی  بوویتە شاژنی خەونەكانم،  ئەو كەسەی  »ئەی 
ئاسمانی من، داوای ئەوەت لێ دەكەم بە هاوسەرێكی خۆشەویست 

و ئازیزی خۆت پەسەندم بكەیت«.
لەگەڵ تەواوبوونی قسەكانیدا، پاكەتێكی بچوك لە گیرفانی ڕاستی 
چاكەتەكەی دەردەهێنێت و دەیكاتەوە، لە ناویدا ئەنگوستیلەیەكی 
تێدایە كە لە زیو دروست كراوە، لەسەری ئەنگوستیلەكەدا پارچە 
ئەڵماسێكی گرانبەهای پێوەیە، میوانەكان بە دیتنی ئەو دیمەنەی 
دایڤید كە لە بەردەم ئەلینا چۆكی داداوە و وەك تاوانبارێك لەبەر 

دەمیدا لێی دەپاڕێتەوە، هەستی زۆری ئەو ژن و پیاوانە دەبزوێنێ 
ئەلینا  لە  داوا  یەكدەنگ  بە  هەموو  وەستاون،  نزیكیانەوە  لە  كە 

دەكەن:
»پەسەندی بكە پەسەندی بكە ئەلینا«.

ژنێك كە لە دوای ئەلیناوە وەستابوو، دەستێكی دەخاتە سەر 
شانی ئەلیناو دەڵێت

»ئەو پیاوە تەواو عاشقی تۆیە، دڵی مەشكێنە«.
ئەلینا وەك ئەوەی لە ئاسمانەوە فڕێ درابێتە خوارەوە، تەواو 
بەو دیمەنە سەرسام دەبێت، لە نێوان هات‌و هاواری میوانەكان و 
سەرنجە نامۆكەی كریستینای دایكی داڤید، زمانی دەبێتە پەڵاس و 
نازانێت چۆن خۆی لەو بارودۆخە قوتار بكا، بەبێ ویستی خۆی، 
هەستێكی نامۆ، دەم‌وچاوی ئەلینا دائەپۆشێت. سیمای  میوانەكان 
لەپێش چاویدا دەگۆڕرێن و شێوەیان لە گەڵ یەكدی تێكەڵ دەبێت، 
یەكدی  لە  پیاوەكان  و  ژن  بەئاسانی  ناتوانێت  كە  شێوەیەك  بە 
بە  شوو  من  »بەسە..  بڵێت:  هاواربكاو  دەیەوێت  بكاتەوە،  جودا 
ئەستەم  زۆر  ئەو  بۆ  بەڵام  تۆناكەم«  وەك  كەسێكی خۆویستی 
بوو توانیبای بەو ڕفتارە نەشیاوە لە پێش چاوی سەدەها میوانی 
نامۆ، داڤید بخاتە بارێكی شەرمەزارییەوە. ئەوەندە نابات فشاری 
خوێنی دادەبەزێت و لە جێگەكەی خۆیدا بەلادا دێت و لە هۆش 
خۆی دەچێت، كاتێك بە هۆش خۆی دێتەوە، خۆی لە ژوورێكی 

نەخۆشخانەكەی كریستینا دەبینێتەوە.
نەبینییەوە.  داڤیدی  جارێكیش  بۆ  تەنیا  ڕۆژەوە  لەو  ئەلینا 
ڕێگایەك  لە  بیر  دەك��ات  دایڤید  لە  وا  ئەلینا  بۆ  داڤید  عەشقی 

بكاتەوە بۆ ئەوەی هەستی ئەلینا ببزوێنێت، لە ڕێگەی كریستینای 
دایكییەوە دێتە گومەزەكە و دەیەوێت ئەو خەونەی ڕایمۆن بهێنێتە 
دی كە بەردەوام بیری لێ دەكاتەوە. كاتێك لە تاقیكردنەوەكەیدا 
سەركەوتوو نابێت و درۆسیا بەو دەردە دەبات كە ئێستا تووشی 
هاتووە، ئیتر بڕیاری ئەوە ئەدا بۆ هەرگیز  بیر لە ئەلینا نەكاتەوە.
قومی  قسەكانیەوە  بەهۆی  بووەتەوە  سارد  ئەلینا  قاوەكەی 
لێ نەدابوو، داوا لە ڕۆبۆتێك دەكات قاوەیەكی تری بۆ بهێنێت، 
ڕۆبۆتەكە قاوەیەكی بۆ دێنێت و قاوە ساردەكە دەباتەوە. قومێك 

لە قاوەكە ئەدا و بە خەندەیەكەوە دەپەیڤێت:
دایكی  كریستینای  تێدەگەن،  چی  بە  مرۆ  ئەوانە  نازانم  »من 
ناتوانێت  هەرگیز  دڵنیام  زان��ا،  بكاتە  گێلەكەی  ك��وڕە  ئ��ەوەی  بۆ 
گەمژەیەكی وا بتوانێت كاری وا بكا، ژنێكی داماویان خستووەتە 
بەردەستی تا بە نەزانی خۆی تاقیكردنەوەی لەسەر بكا. ئەوەتا ئەو 
ژنە داماوەیان بەو دەردە بردووە كە ئێستاش پێوەی ئەناڵێنێت«.

قومێكی تر لە قاوەكەی ئەداتەوە و چاوێك بەناو قاوەخانەكەدا 
ئەگێڕێت.  

هاتنی راجا بۆ گومەزەكە ترسێكی گەورەی لە ناخمدا دروست 
كردووە. بیر لەوە دەكەمەوە ئایا راجا دەتوانێت لە تاقیكردنەوەكانی 
شەپۆلی مێشكدا سەركەوتوو بێت؟! دەبێت چوون بیری لێ بكاتەوە 
و كاری تێدا بكات؟! ئایا ئەو دەتوانێت ئەوە بكات؟! دەمەوێت زۆر 
شت لە بارەیەوە بزانم. ئێستا ئەو بووەتە ڕكەبەرێكی بەهێزی من. 
دوور نییە لە ڕێگەی ئارۆن-ەوە زۆر شتی دەربارەی من زانیبێت. 
بەردەوام  ئەو  دەزانێت.  گومەزەكەوە  بارەی  لە  زۆر شت  ئەلینا 

لە ڤێلاكەی ڕایمۆنی باوكی دەژی، بۆیە دڵنیام ئاگاداری هەموو 
شتێكە. پرسیاری ئەوە لە ئەلینا دەكەم:

سەركەوتوو  كارەكەیدا  لە  دەتوانێت  راج��ا  ت��ۆ..  ب��ڕوای  »بە 
بێت؟!«.

بە خەندەیەكەوە لێم دەڕوانێت، ماوەیەك دەوەستێت و پاشان 
دەپەیڤێت:

»بۆچی تۆ لە خۆت دڵنیا نیت سەركەوتوو دەبیت؟!«.
ئەوەی  نامەوێت  دەڕوانێت،  لێم  گومانەوە  بە  دەكەم  هەست 
بەدەستم هێناوە بۆی باس بكەم. دەبێت نهێنی كارەكەم پارێزراو 

بێت. بە خەندەیەكی دەستكردەوە وەڵامی ئەدەمەوە:
تا  دەزانیت  خۆت  بۆ  بیناسم  زیاتر  ئەوەیە  مەبەستم  »تەنیا 

ئێستا لە نزیكەوە یەكتر ناناسین«.
ئەلینا ئاسایی دەبێتەوە.

سەرۆك ڕایمۆن  بەڵێنی ئەوەی بە ئارۆن داوە ئەگەر راجا لە 
تاقیكردنەوەكانی سەركەوتوو بێت یەكەمجار  درۆسیای خێزانی  
چاك ئەكاتەوە. ئیتر ئارۆن لەو ڕۆژەوە بەردەوام لە كاركردندایە. 
بۆ  ناچێتەوە  بۆ خەویش  ج��اران  زۆر  دەك��ات،  ك��ار  ش��ەوان��ەش 
»درۆسیا  دەڵێن:  پێی  پڕۆژەكە  ئەندامانی  كاتێك  درۆسیا.  لای 

بەتەنیایە« بە خەمساردییەكەوە دەڵێت: 
لەوانەیە  بچمەوە  كەوتووە،  لێ  خەوی  بۆ خۆی  ئێستا  »ئەو 

بەئاگا بێتەوە، نامەوێت لە خەوی بكەم، لێرە بم باشترە«.
ئ���ارۆن ل��ە س��ەرەت��ای ه��اوك��اری ب��ۆ راج���ا دەس��ت��ی ك��رد بە 
دروستكردنی هەمان ئامێری شەپۆلی موگناتیسیەكان هاوشێوەی 



222

ناساندبوو  ئارۆن  بە  ی  راجا  بۆ خۆی  ڕایمۆن  من.  ئامێرەكەی 
كە ماوەی مانگێك بوو بانگهێشتی كردبوو.  زۆر لەو شەوانەی 
ئەوان  ب��وون،  بێئاگا  خ��ەودا  قوڵایی  لە  زاناكان  و  گەشتیارەكان 
ڕایمۆن كۆدەبنەوە و  تایبەتەكەی  ئەپارتمانە  نهۆمی سێهەمی  لە 
وەك  ئ��ارۆن  دەك��ەن،  و سروشتی شەپۆلەكان  چۆنییەتی  باسی 
زانایەكی فیزیۆلۆجی، بەردەوام چۆنیەتی شەپۆلە كارۆموگناتیسی 
و شەپۆلە گەردوونیەكان بۆ راجا شی دەكاتەوە، ڕاجا-ش وەك 
لە  هەندێك  بە  ئ��ارۆن��ی  بۆچوونەكانی  ب��ۆم��اوەزان��ی،  پسپۆری 
بۆ  جیاوازییەكانی  و  دەچوێنێت  مرۆڤ  جەستەی  شەپۆلەكانی 

ئارۆن ڕوون دەكاتەوە.  
هەمان  دەچنە  تەنیا  بە  شەوەكان  زۆرب��ەی  ڕاج��ا  و  ئ��ارۆن 
چۆنیەتی  و  شێواز  باسی  و  ڕایمۆن  ئەپارتمانەكەی  شوێنی 
تاقیكردنەوەكان دەكەن، كە چۆن راجا دەست بە تاقیكردنەوەكانی 
بەدەست  سەركەوتن  م��اوە  كەمترین  بە  بتوانێت  چ��ۆن  بكاو 
ل��ەس��ەر  ب��ە راج���ای داب���وو  ئ���ارۆن  ئ��ەو زان��ی��اری��ان��ەی  بهێنن. 
من  لای  شێوەیە  ب��ەو  هەرگیز  كارۆموگناتیسیەكان،  شەپۆلە 
ناخمدا  لە  گ��ەورەی  ترسێكی  ئەلینا  قسەكانی  دركاندبوو.  نەی 
دروست  لا  گومانەم  ئەو  چۆن  نەمدەزانی  خۆشم   بۆ  هەژاند، 
پێكهاتانەی  ئەو  هەموو  زانیاری  ئ��ارۆن  ئ��ەوەی  گومانی  ب��وو، 
كڵارك بۆی ئامادە كردبووم، لای راجا باسی كردبێت. بڕیاری 
ئەوەم دا، پێكهاتەكان لە شوێنێكی نهێنیدا بشارمەوە، بۆ ئەوەی 
ئارۆن یان هەر كەسێكی تر لەوان دركی پێ نەكەن و نەكەوێتە 

بەردەستی راجا. 

پەلە خۆم  ب��ە  ب��ووم��ەوە   ئەلینا جیا  ل��ە  ك��ە  ئ��ێ��وارەی��ە  ئ��ەو 
سەرەتا  بەشەوە،  دوو  كردە  پێكهاتەكانم  و  تاقیگەكە  گەیاندە 
لە  پێشتر  كە  دانا  فایلانە  ئەو  شوێنی  هەمان  لە  بەشانەم  ئەو 
ترم،  ئەوانی  دواتر  نەبوو،  ئەنجامێكی  هیچ  تاقیكردنەوەكاندا، 
زۆر  فلاشێكی  نێو  خستمە  دەرهێناو  كۆمپیوتەرەكەدا  ناو  لە 
ئاسەوای  هەرچی  دەب��وو.  نینۆكێك  هێندەی  بە  كە  بچوكەوە، 
وایت  و  كۆمپیتەر  ناو  مێزو  لەسەر  هەبوون  تاقیكرنەوەكان 
بۆردەكە هەموویانم سڕییەوە، بۆئەوەی تەواو دڵنیا بم لەوەی 
هیچ كەسێك نەتوانێت، درك بە ئاست و شێوازی تاقیكرنەوەكانم 
ئەوەی  وەك  بەڵام  بوو.  متمانەم  جێگای  ئەلینا  هەرچەندە  بكا، 

كەسێك لە هیكڕا پێم بڵێت: 
»ئاریا گومان لە هەموو كەسێك بكە.. تەنانەت لە خۆتیش.. ئەمە 
كارێك نییە هەر وا بە ئاسانی لە دەستی بدەیت.. ئەوە داهاتووی 

تۆیە دەبێت زیاتر لە چاوەكانت بیان پارێزیت«.
 قسەكانی ئەلینا، هەستێكی بەتینی لە دەروونمدا دروست كرد، 
وەك پاڵنەرێك بۆ خۆیشم نەمدەزانی چۆن بیر لە نهێنی و شتە 
پێكهاتەكان  وێنەی  دەكەمەوە،  مێشك  شەپۆلەكانی  شاراوەكانی 
بە ڕوونی دێتە پێش چاوەكانم. هێزێكی نامۆ و كاریگەر تەواو 
هەموو بیری تەنیوم، تەنانەت شەوانەش خەون بە پێكهاتەكان و 
شەپۆلەكانی مێشكەوە دەبینم. دەمەوێت سەركەوتوو بم بەرامبەر 
ئەلینا  ئ��ەوەی  بۆ  دەكەمەوە  بیر  زیاتر  و  دەب��م  بەهێزتر  راج��ا. 
هەست بە لاوازیم نەكات، بەڵێنی ئەوەی ئەدەمێ لە داهاتوویەكی 
نزیكدا سەركەوتن بەدەست بهێنم و خەونەكانم دەكەمە ڕاستی 

و شادمانی دەكەم. دەزانم ئەو چاوەڕوانی سەركەوتنەكانمە، لە 
ئەلینا دەكەم  تاقیكردنەوەكانە، سەردانی  خۆم زیاتر خەمخۆری 
نەیتوانی  دایڤید  ئ��ەوەی  دەتوانم  كە  ئ��ەدەم  پێ  بەڵێنەی  ئەو  و 
و  دێنم  بەدەستی  دەك��ات��ەوە،  لێ  بیری  ڕاج��ا  ئ��ەوەی  و  بیكات 
هەموو ئەندامانی گومەزەكە سەرسام دەكەم. كارێك دەكەم بۆ 
مێژوو كەس نەی كردووە. وا دەكەم ئەلینا شانازی بە بوونمەوە 
گەورەیی  بە  هەست  دەوەستێت  تەنیشتمەوە  لە  كاتێك  و  بكات 
خۆی بكات. ئەوە دەكەم و پێی دەڵێم. ئەویش لە جاران زیاتر 
یانەكاندا  لە  كە  شەوانەی  ئەو  بەتایبەت  دەبێتەوە.  نزیكتر  لێم 
ئەو  دەكات،  لێ  زۆرم  دەخۆینەوە،  پێكەوە  درەنگانێكی شەو  تا 

شەوە لای بمێنمەوە.  
بەڵكو  نییە،  دروستكەری  ئەلینا  تەنێ  بە  ناخم،  هێزەی  ئەو 
گومانەكانی ئارۆنیش بۆ خۆی وای لێ كردووم، وەك تۆڵەیەك 
بۆ بێمتمانەیی بە هەوڵەكانم، گوڕو تینێكی زیاتری پێ بەخشیوم، 
ئیتر لە دوای هەموو ئەوانەوە بڕیاری ئەوەم دا، بەهەر كڵوجێك 
بێت دەبێت خەونەكانم بەدی بهێنم، دەبێت ئەو متمانەیەی ئەلینا 
دا،  ئ��ەوەم  بڕیاری  بۆیە  هەر  ن��ەدەم،  دەستی  لە  هەیە  منی  بە 
كاتی تاقیكردنەوەكانم زیاتر بكەم.  لە یەكێك لەو ئێوارانەی كە 
لەگەڵ ئەلینا پێكەوە دەمان خواردەوە، ئەلینا هێشتا بە تەواوی 
پڕ  هەستێكی  بە  نەبووبوون،  مەست  مەی  بە  گەشەكانی  چاوە 
لە عەشقەوە  داوای ئەوەم لێ كرد ژوانەكانمان لە ماڵەوە بێت 
خۆیشم  بۆ  ڕۆژە  ئەو  بكەین.  قاوەخانەكە  سەردانی  كەمتر  و 
نەمزانی چۆن بیرم لەو قسەیە كردەوە،  ئەلینا بە دیوێكی تر لە 

مەبەستەكەم حاڵی بوو، بە خۆشحاڵییەوە وتی:

لە  چێژ  دەتوانین  زیاتر  لەماڵەوە  ئەزیزەكەم..  دڵنیاییەوە  »بە 
یەكدی ببینین«.

ئەمەی وت و بە تاسەوە قومێكی پڕی لە پێكەكەی بەردەمی 
داو بە پێكەنینێكەوە وتی

»تۆ پیاوێكی زۆر زیرەكیت، دەبوایە زووتر ئەوەمان كردبا«.
قاوەخانەكاندا  یانەو  لە  بوو  شەومان  دواهەمین  شەوە  ئەو 
دانیشین.  سپێدە لە جاران زووتر دەچمە سەر كارەكەم و كاتێكی 
شێواز  لای  بیرم  ب���ەردەوام  دەب��ەم،  بەسەر  تاقیگەكەدا  لە  زۆر 
كڵارك  پێكهاتانەی  لەو  بتوانم  چۆن  كە  پێكهاتەكانە،  چۆنیەتی 
بكەم،  لێ دروست  نوێتریان  پێكهاتێكی  وێنەو  نووسیبووم،  بۆی 
لە دەرئەنجامەكانمدا بەدی  نوێم  لەو ڕۆژانەی دیاردەیەكی  زۆر 
دەب��وو،  بەهێزتر  ناخمدا  لە  كاركردن  ئ��ارەزووی  زیاتر  دەك��رد، 
لە  ئەلینا  تاقیكردنەوەكاندا وەها نغرۆ بووبووم،  لەناو  بەجۆرێك 
بكەم،  ماندووبوون  بە  هەست  بێئەوەی  نەمابوو،  هۆشمدا  بیرو 
دووبارە و سێبارە پێكهاتەكان تاقی دەكەمەوەو بە چەندین شێواز 
لەگەڵ یەكدیدا تێكەڵیان دەكەمەوە، لەگەڵ هەر گۆڕانكارییەكیش لە 
پێكهاتەكاندا، لە ناو ئایپادەكەمدا تۆماریان دەكەم و جارێكی تر بە 

جیاجیا گۆڕانكاری لە ڕێژەكەیاندا دەكەمەوە.
ئەو ماوەیە بە تەواوی خۆم لە سەردانی یانەو قاوەخانەكان 
و هەموو ئەندامان و كەسانی ناو پڕۆژەكە دوور خستووەتەوە، 
پەیوەندییەكانی  ئامێری  ڕێ��گ��ەی  ل��ە  ئەلینا  زۆرج���ار  تەنانەت 
گوێكانمەوە پەیوەندیم پێوە دەكات و داوام لێ دەكات، تەنیا بۆ 
كاتژمێرێكیش بێت لە ماڵەوە سەردانی بكەم، ئەلینا ئەو ڕەفتارەمی 

بۆ  ناخمدا  لە  هەستەی  ئەو  دەزانێت  ئەو  ئاساییە،  زۆر  لاوە  بە 
كاركردن لام دروست بووە، هۆكارەكەی عەشقە بێ سنورەكەی 
نێوانمانە. لەگەڵ ئەوەشدا بەرگەی ئەو دووری و خۆ ونكردنەم 
و  دەك��ات  تاقیگەكەدا  نێو  بە  خ��ۆی  هیكڕا  لە  زۆرج���ار  ن��اگ��رێ. 

ماوەیەكی زۆر لام دەمێنێتەوە.

ڕۆژی     2048-5-9 
دیمەنی شەقام و كۆڵانەكانی ناو گومەزەكە، گۆڕانێكی زۆری 
كەنارو  دەك��ات��ەوە،  س��ەوز  بكا  بڕ  چ��او  هەتا  هاتبوو،  ب��ەس��ەردا 
ناوەڕاستی شەقامەكان تەواو بە دارە بەردارەكان و گوڵی هەمەڕنگ 
پێیەك  و هەمەجۆر ڕازێنراوەتەوە. پەلی دارەكان هێندەی پەنجا 
بۆ ئاسمان بڵند بوونەتەوە، لە ئاسماندا هەموو پەلەكانیان بەناو 
یەكتردا چوون. هێندە چڕ بوونەتەوە، زۆر ئەستەمە  بتوانیت لە 
و  دار  گەڵای  ببینیت.  گومەزەكە  ئاسمانی  و  ڕووناكی  ژێریاندا 
باڵای گوڵەباخەكان هێندی  لە سەوزیدا دەبریسكێنەوە،  گوڵەكان 
قەدی دارەكان بڵند بوون، جوانی ئەو دیمەنانە هەستێكی نامۆ بە 
بۆنی  بە  تەواو  كە  هەستێك  دەبەخشێت،  گەشتیارەكان  دەرونی 

بەهەشتەكانی خەیاڵ دەچێت.  

ڕۆب��ۆت��ەك��ان ڕۆژان����ە س��ەرق��اڵ��ی ڕوان��دن��ی گ��وڵ��ی ن��وێ��ن، بە 
ئۆتۆمبێلەكانیان نەمامی گوڵە نوێكان لە تاقیگەكانەوە دەهێنن بۆ 
ناو گومەزەكە و بەناو شەقام و كۆڵانەكاندا بڵاو بوونەتەوە، هەر 
ئۆتۆمبێلێك دوو ڕۆبۆتی لەگەڵدایە، بەنێو شۆستەو شەقامەكاندا 
دەگەڕێن و چاوە تیژەكانیان بەنێو دار و گوڵەكاندا دەگێڕن  بە 
نوێكانی  تا گوڵە  فراواندا دەگەڕێن  كەلێنێكی  یان  دوای شوێنێك 
تیادا بڕوێنن.  ئەو گوڵانەی كە لەناو تاقیگەكانەوە هێناویانن زۆر 
تاقیگەكاندا  لە  پێشتر  كە  نەبوو  كڵارك  گوڵانەی  ئەو  جیاوازن. 
هاوشێوەی  گوڵەكان  نەمامی  كردبوو،  جینەكانیاندا  لەنێو  كاری 
گوڵەكانی كڵارك بوون، بەڵام لەلایەن  ڕاجا وە گۆڕرانێكی نوێیان 
لە  ئەو گوڵانە  ڕەنگەكانیانە.  ئەویش گۆڕینی  هێنرابوو،  بەسەردا 
ڕۆژدا  حەوت  ماوەی  لە  دەیانڕواندن،  ڕۆبۆتەكان  ئەوەی  دوای 
لەو  پێ،  حەوت  نزیكەی  دەگاتە  قەدەكانیان  ب��ەرزی  ت��ەواوی  بە 
ماوەیەدا هەر نەمامێك نزیكەی بیست بۆ بیست‌وپێنج گوڵی ڕەنگ 

جیاواز دەگرێ. 
گوڵەكانی ڕاجا سیفەتێكی تایبەتییان هەیە، لە ماوەی شەو و 
ڕۆژێكدا ڕەنگی هەر گوڵێك، لە ڕەنگی سپییەوە بە هێمنی دەگۆڕرێ 
و هێدی هێدی ڕەنگەكەی بەرەو ڕەنگێكی پیازی دەچێت، پاشان 
وردە وردە ڕەنگەكەی تۆختر دەبێت، بۆ ڕەنگی زەرد و پەمەیی و 
سوور و وەنەوشەیی و قاوەیی كاڵ و پاشان بۆ قاوەیی تۆخ بەو 
شێوەیە ڕەنگەكانیان تۆخ دەبێتەوە تا بە تەواوی ڕەنگی گوڵەكان 
دەبێتە ڕەنگێكی ڕەشی تەواو قەترانی كە لە ڕەشیدا دەبریسكێتەوە. 
ئینجا بەم شێوەیە شەو تاكو سپێدە ڕەنگە ڕەشەكەیان بە تەواوی 

كاڵ دەبێتەوە تا وەكو كافور سپی دەبنەوە. 

گومەزەكە  ناو  ه��ەوای  و  ئاو  پێی  بە  ڕەنگەكانیان  زۆرج��ار 
هەتاو  گومەزەكە  كەشی  ڕۆژان���ەی  ئ��ەو  بەتایبەت  دەگ���ۆڕرێ، 
پەمەییەكی  زەردو  و  سپی  وەك  كاڵی  ڕەنگێكی  گوڵەكان  بوایە 
باراندا ڕەنگەكانیان تۆختر  لە كەشەكانی هەور و  كاڵ دەنوێنن، 
دەبێتەوە بۆ ڕەنگێكی قاوەیی و ڕەشێكی مەیلەو ڕەساسیی تۆخ.  
لای  نامۆی  هەستێكی  ڕاجا،  گوڵەكانی  ڕەنگی  گۆڕرانی  دیمەنی 
لە  هەندێك  سەرنجی  تەنانەت  ك��ردووە،  دروس��ت  گەشتیارەكان 
دیمەنە  ئەو  بینینی  بۆ  ڕاكێشاوە،  شێوەیەك  بە  گەشتیارەكانی 
و  ك��ۆڵان  كووچەو  نێو  لە  ش��ەو  درێ��ژای��ی  بە  سەرسوڕهێنەرە، 
شەقامەكاندا دەمێننەوە و بەدەم خواردنەوە كحولیەكانەوە بەناو 

گوڵەكاندا دەگەڕێن و سەرنجی گۆڕرانی ڕەنگەكانیان ئەدەن.
ئەوە تەنیا كاری ڕاجا نەبوو كە لەسەر مانگ ئەنجامی داوە، 
بەڵكو بیری لە شێوازێكی تر كردووەتەوە، ئەویش گۆڕانكاریە لە 
لە  ڕاجا  دەژی،  بیابانەكاندا  لە  كە  ›سوبێر‹،  ڕووەكی  سروشتی 
ڕێگەی دەستكاری و گۆڕانكاری كرۆمۆسۆمەكانەوە توانیویەتی 
لە  لە شێوازی بەدەستێنانی بڕێكی زیاتر  گۆڕانكارییەكی گەورە 
گازی ئۆكسجیندا بكات لەو ڕووەكانەدا، ئەو گۆڕنكارییە وای لەو 
ڕووەكانە كردووە، دەتوانن لە ماوەی شەو ڕۆژێكدا سێ هێندەی 

سروشتی خۆیان بڕی گازی ئۆكسجین بە هەوا ببەخشن. 
ڕایمۆن بەو كارانەی راجا تەواو سەراسیمە بووە، بەردەوام 
گرنگی پێ ئەدات، لە هەموو بۆنە و كارە تایبەتیەكانی لەگەڵ خۆیدا 
دەیهێنێت. تەنانەت كاتێك سەردانی یانەكانی شەوانەش دەكات راجا 
ی لەگەڵدایە. ئەو پەیوەندییە بەهێزەی نێوانیان، ترسێكی گەورە لە 
ناخمدا دروست دەكات. ئێستا هەست بە ڕكەبەرێكی بەهێز دەكەم 



230

كەسێكی  ئەو  بووەتەوە.  بەرەنگارم  و  وەستاوە  بەرامبەرمدا  لە 
بەهێزە، دڵنیام كلیلی هەموو نهێنیەكانی مرۆڤی لایە، دەیەوێت لە 
لایە،  ماتریالەكانی  داخراوەكانی  نهێنیە  دەرگا  هەموو  ڕێگەیەوە 
پرسیار لە خۆم دەكەم و بیر دەكەمەوە دەمەوێت زیاتر ئاشنای 
و  بكێشێت  پێكهاتانە  ئەو  وێنەی  دەتوانێت وەك كڵارك  ئایا  بم. 
ئەوە  بكات؟!  ئەوە  دەتوانێت  ئایا  بكات؟!  تیادا  تاقیكردنەوەیان 

سەرچاوەی ئەو ترسەیە كە دڵم دەگوشێ.
هەناسەیەكی قووڵ هەڵدەكێشم و زیاتر بیر لە خۆم دەكەمەوە 
تواناكانم بەراورد دەكەم و ئەو ئەنجامانەی بەدەستم هێناون تاو 
دەمەوێت  دەك��ەم و  ڕاڤ��ە  تواناكانم  و  دەك��ەم و هێزی  توێیان  و 
وەك پاڵەوانێك لە ڕوویدا بوەستم و شكست بە خەونەكانی بهێنم، 
هەست بە بوونی هێزێك لە ناخمدا دەكەم وام لێ دەكات زیاتر بیر 
لە مرۆڤبوونی خۆم بكەمەوە. ئێمەی مرۆڤ جیاوازییەكانمان لەگەڵ 
بوونەوەرانی تردا لە چیدایە؟! ئێمە وەك ئەوان دەخۆین و دەخەوین  
و سێكس دەكەین لەمانەدا تەواو بەیەك دەچین. ئەوەی جیاوازی 
نێوانمانە تەنیا خەون بیركردنەوەكانمانە. نێهنیی بیركردنەوەكانمان 
تەنیا لەو پێكهاتە جیاوازەی مێشكمانەوەیە. تەنیا ئەو پێكهاتەیەی 
كە دەتوانێت هەموو زانیارییەكانی سروشت كۆبكاتەوە و ڕێكیان 
بخات و لە ڕێگەی وێناكردنەكانمانەوە چەندین بیری نوێمان پێ 
ببەخشێت. ئەو بیرانەی كە بەردەوام لە خەونەكانماندا هەستی پێ 
دەكەم  هەست  وا  ڕاستی.  دەیكەینە  كردارەكانمان  بە  و  دەكەین 
لە  خۆمان  ڕێگەیەوە  لە  دەتوانین  كە  مرۆڤبوونمانە  نهێنی  ئەوە 
›مرۆڤبوون‹  بكەینەوە. وشەی  پێ جودا  تر  زیندەوەرانی  هەموو 

ئەو قسەیەی كڵاركی ڕەحمەتیم بیر دێنێتەوە كە دەیگوت:

بكەین..  ڕەفتار  ئاژەڵەكان  وەك  نییە  ئەوە  تەنیا  »مرۆڤبوون 
مرۆڤبوون ئەوەیە بە داهێنان و دۆزینەوەكانمان خۆمان لەوانی تر 

جودا بكەینەوە، ئەوە مانای ڕاستەقینەی مرۆڤبوونە«.
ڕێگەی  ل��ە  دڵنیام  بسەلمێنم  خ��ۆم  م��رۆڤ��ب��وون��ی  دەم��ەوێ��ت 
و  ب��دۆزم��ەوە  نهێنیەكان  كلیلی  دەت��وان��م  بیركردنەوەكانمەوە 
و  دەب��م  ب��ەردەوام  تاقیكردنەوەكانم  لە  بكەم.  واڵا  دەرگاكانیان 
تواناكانم بەگەڕ دەخەم و زیاتر بیر دەكەمەوە و بەردەوام دەبم. 

دڵنیام دەتوانم ئەو كارە بكەم. هەر واش دەكەم. 
وێنای ئەلینا دەكەم، ئەو سیفەتێكی جیاوازی هەیە، بەردەوام 
پرسیاری هەموو زاناكان لە ڕایمۆن دەكات. بۆ خۆیشم تێناگەم 
ئەلینا بۆچی بەو شێوەیە بیر دەكاتەوە و دەیەوێت هەموو شتێك 
لە بارەیانەوە بزانێت! ئەو بەم شێوەیە باسی ڕاجای بۆ كردبووم:
ڕاجا بە ڕەگەز هیندیە، كاتێك لە هیندستان خوێندنی ئامادەیی 
واشنتۆن  لە  و  ئەمەریكا  دێتە  زانكۆ  بۆ خوێندنی  دەكات،  تەواو 
دی سی جێگیر دەبێت، لە هەموو قۆناغەكانی زانكۆدا پلەی یەكەم 
بەدەست دێنێت، ئەم بلیمەتییەی ڕاجا وا لە خوێنكارە ئەمەریكییەكان 
دەكات بە لاوە بلیمەتەكە ناوزەندی بكەن. ڕاجا هەر لە منداڵییەوە 
خەونی بەوەوە دەبینی لە داهاتوودا بێتە پزیشك، بەڵام كاتێك دێتە 
زانكۆ، ڕێڕەوی خەونەكانی زۆر لەناكاودا دەگۆڕرێ. بەتایبەت ئەو 
كاتەی داوای لێدەكەن لە ڕێگەی ئەو فۆرمەوە ئەو بوارە دیاری 
بكا كە ئارەزوومەندە تێیدا. كاتێك لە ناو فۆرمەكەدا تێبینی بواری 
ئەندازەی بۆماوەیی دەكات، كە وەك بەشێكی جیا و سەربەخۆ 
دەخوێنرێ، ئیتر ڕاجا خۆنەویستانە لە فۆرمەكەدا نیشانەی بەڵی 
لەو بەشەدا ئەدا. تا ئەو كاتەی ناوەكەی بە فەرمی لەو بەشەدا 



232

بەسەر  دوودڵیدا شەوەكانی  لە  ب��ەردەوام  ڕاجا  دەكرێتەوە،  جیا 
دەبات، تەنانەت لەسەر تای خوێندنەوە تا ماوەی چەند مانگێكیش، 
بەردەوام بیر لەوە دەكاتەوە كە داوای گۆڕینی بەشەكەی بكا بۆ 

بواری نوژداری. 
كاتێك پڕۆفیسۆر كڵارك دێتە ئەو زانكۆیەوە و دەست دەكات 
وتنەوەی  شێوازی  و  بلیمەتی  ه��ۆی  بە  وان��ەك��ان،  وت��ن��ەوەی  بە 
دروست  ڕاج��ادا  دەروون��ی  لە  بێئەندازە  حەزێكی  وانەكانییەوە، 
دەكات. ئیتر ڕاجا لەو بوارەدا ئەسپی خەون و خەیاڵەكانی خۆی تاو 
ئەدا و بەردەوام لە خەونی ئەوەدا دەژی، كە لە ڕێگەی ئەندازەی 
نەخۆشیانە  ئەو  بنبڕكردنی  و  چارەسەر  لە  بیر  بۆماوەییەوە، 

بكاتەوە كە لە ڕێگەی نوژداریەوە چارەسەریان ئەستەمە.
ڕاجا دوای تەواوكردنی زانكۆ، داواكاری ئاراستەی سەرۆكی 
ئەو بەشە دەكات كە مۆڵەتی ئەوەی پێ بدەن دەست بە خوێندنی 
بۆماوەیدا.  ئەندازەی  زانستی  بواری  لە  بكات  دكتۆرا  ماستەرو 
بلیمەتیی ڕاجا لیژنەكانی زانكۆ تەواو سەراسیمە دەكا، ناچار دەبن 
ماوەیەی  لەو  بدەن.  پەسەندكردنی  بڕیاری  م��اوەدا  كەمترین  لە 
ڕاجا لە تاقیگەكانی زانكۆدا دەست بە خوێندن دەكات، ڕەفتاری 
ناكاتەوە،  بیر  ئاسایی  ئیتر وەك كەسێكی  دەگ��ۆڕرێ،  بەتەواوی 
لە كاتی خەوتن و نانخواردن  تاقیكردنەوەكاندا  لە ناو  بەردەوام 
و ئاوخوادنەوە و ڕۆیشتنی بۆ زانكۆ، بیر لە هەموو پێكهاتەكانی 
زۆرب��ەی  تەنانەت  دەك��ات��ەوە،  م��رۆڤ  و  ڕووەك  و  گیانەوەران 
بوونەوەرە  و  گەردوون  بە  ئاڵۆزی  و  شەوەكانی خەونی سەیر 

كانیەوە دەبینێ. 

بە چەندین شێوەی جیاواز و  بوونەوەرەكان  لە خەونەكانیدا 
سەیر و سەمەرە دەبینران، زۆر جار ئاسكێكی دەبینی دوو باڵی 
گەورەی هەبوو لە ئاسماندا دەفڕی. یان گیانەوەرە گۆشتخۆرەكانی 
لە نێو دارستان و باخچەی ئاژەڵاندا دەبینی لەبری گۆشت، كاهو 
و وێنجە و ڕەگی دارە كانیان دەخوارد، چەندین باڵداری بچووك 
و گەورەی وەك پاساری و كۆترو واشە و كەناری دەبینی لەبری 
پەڕەكانیان، پێستەكانیان وەك بنیادەم بوون تەنیا پێستێكی ڕوت 
و قووت هیچی تر نەبوون، باڵەكانیان لە بری پەڕ، تەنیا پێستێكی 
جیڕی تەنك بوون و بە ئاسماندا پێی دەفڕین و بە نێو دارەكاندا 
دەهاتن و دەچوون.  كاتێك لەسەر پەلی دارەكان دەنیشتنەوە، باڵە 
پێستەكانیان لە بن هەنگڵیاندا دەچوونەوە یەك و ئەستور دەبوون.
خەونی بەو دار و ڕووەكانەوە دەبینی كە لە نێو ماڵ و شە 
قامەكاندا بۆ جوانكاری ڕوابوون. لە خەونەكانیدا ڕەگی دارەكان 
بێسەر  ئەژدیهایەكی  وەك  و  دەرەوە  دەهاتنە  عەردەكەدا  لەناو 
دارستانەكاندا  لە  دەبوونەوەو   بڵاو  خۆیاندا  لایەكی  هەموو  بە 
پەلاماری ئەو كەروێشك و سەگ و پشیلە كێویەكانیان ئەداو بە 
جەستەی  هەموو  كاتەی  تائەو  دەئاڵاند  تێوە  خۆیان  شێوەیەك 
سەعاتێكدا  ماوەی  لە  دەكرد،  نقوم  خۆیاندا  لە  گیانەوەرەكانیان 
هەموو گۆشت و خوێن و شلە لینجەكانی جەستەیان دەمژی، بە 

تەنێ ئێسك و پروسكەكانیان بەجێ دەمان.
دەكاتەوە،  لەوە  بیر  دێتەوە،  بەئاگا  خەونانە  لەو  راجا  كاتێك 
»هیچ  دەچ��وو:  بۆ  وای  ئەو  ڕاستی،  بكاتە  خەونانە  ئەو  هەموو 
لە  و  بێت  جینەكان  سەرچاوەكەی  ئەگەر  نییە  ئەستەم  شتێك 
ڕێگەیەوە دەتوانرێ كاری تیا بكرێ«. ئەو خەونانەی راجا بووە 

سەر چاوەی بیری داهێنانێكی نوێ، ئیتر راجا بیری لەوە كردەوە 
بكا،  زیندەوەراندا  لە جینەكانی ڕووەك و  بە گۆڕانكاری  دەست 

سەرەتا لە ڕووەكەكانەوە دەستی پێكرد. 
وەك ئەلینا باسی دەكرد بۆ یەكەمجار بوو تاقیكردنەوەیەكی 
لەسەر گوڵەباخ كرد. لە ڕێگەی مایكرۆسكۆبێكی ئەلەكترۆنییەوە 
پێكهاتەی تۆوی گوڵەباخەكەی بۆ هەزاران جار گەورەتر كرد، تا 
ئەو ئەندازەیەی كە دەیتوانی  هەموو پێكهاتەی كرۆمۆسۆمەكان 
بە ڕوونی لە ناو شاشە ئەلەكترۆنییەكەوە ببینێت، پاشان لە ڕێگەی 
شەپۆلە ناوكییەكانەوە دەستی كرد بە ئاڵ‌وگۆڕ كردن لە سیفاتی 
قەدی  لە  كە  لابرد  دڕكانەی  ئەو  سیفەتی  یەكەمجار  گوڵەكەدا. 
دارگوڵەكەدا هەبوو. پاشان سیفەتی ڕەنگی زەردی گوڵەكەی گۆڕی 
بۆ ڕەنگێكی شینی تۆخ.  پاش تەواو بوونی لە گۆڕانكارییەكان، راجا 
تۆوەكەی لە ناو ئینجانەیەكی بچوكدا ڕواند و كەشێكی تایبەتی بۆ 
گەشەكردن دروست كرد. راجا ڕۆژانە تێبینی گەشەی تۆوەكەی 
دەكرد، هەموو سپێدەیەك پێش ئەوەی بچێتە هۆڵی خوێندنەوە، 
تایبەتەی  لەو خۆڵە  ماوەیەك  دەركرد.   ئینجانەكەی  سەردانێكی 
كەمووڵەیەكی  ڕێگەی  لە  ڕواندبوو،  تیادا  تۆوەكەی  كە  دەڕوانی 
تایبەتەوە بە بڕێكی دیاریكراو ئاوی ئەكردە ئینجانەكەوە، پاشان 

دەگەڕایەوە بۆ هۆڵی خوێندن. 
ماوەی دوو هەفتە لە چاوەڕوانیدا بیر لە چۆنیەتی ئەنجامدانی 
گۆڕانكارییەكانی دەكردەوە، دواكەوتنی گەشەی تۆوەكە گومانێكی 
ج��ار چاوی  ، چەندین  ك��ردب��وو  دەروون��ی��دا دروس��ت  لە  زۆری 
ئەگێڕایەوە كە شێوازی گۆڕانكارییەكەی  پێكهاتانەدا  ئەو  بەسەر 
تیادا تۆمار كردبوو، بۆ ئەوەی دڵنیا بێت لە ڕاستی و دروستی 



235

ئیتر  تێدەپەڕێت،   حەفتە  دوو  لە  راج��ا  چاوەڕوانیی  ك��ارەك��ەی. 
دەكات  فەرامۆش  ئینجانەكە  تاقیكردنەوەیە  لەو  راجا  بێئومێدیی 
لە  بەهۆی سەرقاڵیی  دوات��ر  دەك��ات��ەوە.  تر  لە شێوازێكی  بیر  و 
تاقیكرنەوەیەكی تریدا، بەتەواوی ئینجانەكەی لەبیر دەچێتەوە. تا 
ڕۆژێك بە ڕێكەوت وەك ئەوەی هەستێك لە ناخیدا پێی بڵێت، دێت 
و سەیرێكی ئینجانەكە دەكات، دەبینێت، تۆوەكە گەشەی كردووە، 
راجا بەم دیمەنە زۆر دڵخۆش دەبێت و ئینجانەكە دەگوازێتەوە 
بۆ باخچە داخراوەكەی ناو تاقیگەكە، كاتێك گوڵەكە بەتەواوەتی 
گەشە دەكات، هیچ دڕكێك بە قەدەكەیەوە نابینێت و چەند گوڵێكی 
دەرئەكات.   بوو  مەبەستی  راجا  ئ��ەوەی  وەك  تۆخ  شینی  ڕەنگ 
ئیتر ئەم سەر كەوتنەی راجا لەم تاقیكردنەوەیە بیر لە هەموو ئەو 

شتانە دەكردەوە كە لە خەونەكانیدا بینیبووی. 
خۆم  بەدەست  بكەمەوە،  خەونەكانم  لە  بیر  زیاتر  دەمەوێت 
وا  بم.  ئەلینا  قسەكانی  گوێبیستی  زیاتر  دەخوازێت  وا  دڵم  نییە 
هەست دەكەم لەگەڵ بۆچوونەكانی ئارۆن یەك دەگرنەوە، بەڵام 
ناخی  نووستووەی  ئەهریمەنە  ئەو  دەگەڕێم  دووی��دا  بە  ئ��ەوەی 
ڕایمۆنە، دەبێت كەی بەئاگا بێتەوە بۆچوونەكانی ئارۆن پشتڕاست 
بكاتەوە؟! ئایا ئەوەی ئەو باسی دەكرد لە ناخ و بیری ڕایمۆندا 
بوونی هەیە؟! ئەو پرسیارە وام لێ دەكات زیاتر بیر لە ڕایمۆن 
بكەمەوە. دەمەوێت ئەوە بزانم گوێیستی ئەلینا دەبم و وێنای ئەو 

ساتانە دەكەم.
ڕایمۆن بانگهێشتی ڕاجا بۆ ژوورەكەی خۆی دەكات، نەخشەی 
بە  مێزی ژوورەك��ەی خۆی  لەسەر  ب��ەردەوام  كە  پلانانەی  ئەو 
بەشە  و  گومەز  ئەو  نەخشەی  ئ��ەدا.  نیشانی  دایناوە،  كراوەیی 

نوێیانەی تری بۆ ڕوون دەكاتەوە كە مەبەستی بوو لە داهاتودا 
كاریان بۆ بكات و گومەزەكە فراوانتر بكا. لە نەخشەكەدا چەندین 
دەژین  تێیدا  كە  گومەزەی  ئەو  هاوشێوەی  گومەزی  نەخشەی 
پێنج  و  نهۆمی  چ��وار  ئەپارتمانی  چەندین  نەخشەی  كێشراوە، 
ئەو  ڕایمۆن  هەیە،  بوونی  لە دەوروبەری گومەزەكانەوە  نهۆمی 
شوێنانەی بۆ مەبەستی تاقیگە و شوێنی حەوانەوەی مرۆڤەكان 
كێشاوە، كاتێك راجا پرسیارێك لە بارەی ئەو بەشانەوە دەكات 
كە هیچ لە بارەیانەوە نازانێت، بە خۆشحاڵیەوە وەڵامی ئەداتەوە 
و بەشەكانی بۆ ڕوونتر دەكاتەوە، بە تایبەت ئەو بەشانەی كە بۆ 

حەوانەوە لە نەخشەكەدا كێشراون، دەڵێت:
»ئەو ئەپارتمانانە جێگەی حەوانەوەی مرۆڤە كۆپیكراوەكانن«.
ئەو قسانەی ئەلینا لە بارەی ڕایمۆن و راجاوە باسی دەكات، 
ك��ردووە،  دروس��ت  دەروون��م��دا  لە  گوماناوی  پرسیاری  چەندین 
مرۆڤە  لە  مەبەستی  ڕایمۆن  دەبێت  »ئاخۆ  دەكەمەوە  لەوە  بیر 
تا  بكات؟!«.  چی  دەیەوێت  پیاوە  ئەم  بێت؟  چی  كۆپیكراوەكان 
دێت  پەیوەندیی نێوان كریستیناو ڕایمۆن لە گەڵ راجا بەهێزتر 
دەبێت. بەهۆی ئەوەی راجا بەردەوام لەناو تاقیگەكەی كریستینا 
گومەزەكە  لەناو  دەگمەن  بە  زۆر  توێژینەوەكانیەتی،  قاڵی  سەر 

دەبینرێن. 
لەهەموو  جیاواز  هەیە  جیاوازی  زۆر  سیفەتێكی  پیاوە  ئەو 
سەرسوڕهێنەر  وزەیەكی  گومەزەكە،  ناو  ئەندامانی  و  زاناكان 
لە ناخیدا دەبینم. ڕۆژان��ە ب��ەردەوام بۆ م��اوەی دەی��ان كاژێر لە 
تاقیكردنەوەكانە.  قاڵی  سەر  كریستینا   تایبەتییەكەی  تاقیگە  ناو 
چەندین ئاژەڵی وەك سەگ و پشیلەو مشك و بەرازو كەروێشك 

و مەیموونی لە ناو قەفەزی تایبەتیی تاقیگەكەدا كۆكردووەتەوە 
و لە ڕێگەی ئەو سرنجەی كە بە دەستیەوەیە، بەناو هەموویاندا 
دەگەڕێ و لە هەر یەكێكیان بڕێك خوێن دەردەهێنێت و دەیخاتە 
ناو كەمووڵەیەكی بچوكەوە كە هێندەی پەنجەیەك دەبێت، پاشان 
لەسەر كەمووڵەكان جۆرو كۆدی ئاژەڵەكان تۆمار دەكات، چەند 
دڵۆپێك خوێن دەخاتە سەر پارچە شوشەیەكی بچوك و دەیخاتە 
ئایپادە  لەسەر  زانیارییەكان  و  ئەلەكترۆنیەكەوە  وردبینە  ژێر 

سلیكۆنیەكە تۆمار دەكات.  
تاقیگەكەی كریستینا لەناو ئەو ئەپارتمانە گەورەیەدایە كە یەكەم 
سەردانم  پشكنین  مەبەستی  بۆ  گومەزەكە  ناو  بۆ  هاتنم  ڕۆژی 
نەخۆشخانە  تاقیگەو  بە  تایبەتە  بەتەنێ  ئەپارتمانە  ئ��ەو  ك��رد، 
هەموو  بۆ  ئەپارتمانە  ئ��ەو  س��ەردان��ی  كریستینا.  تایبەتییەكەی 
گەشتیارەكان  لە  یەكێك  ئەگەر  ئەستەمە،  زۆر  كارێكی  كەسێك 
ئەپارتمانە  ئەو  دەرگا سەرەكییەكەی  لە  نەشارەزایی خۆیاندا  لە 
پاسەوانە ڕۆبۆتەكانەوە ڕێگرییان  لە ڕێگەی  بوونایەتەوە،  نزیك 
لێ دەكرا، ئەوە بە تەنیا بۆ گەشتیارەكان نەبوو، هەموو ئەندامانی 
گومەزەكە جگە لە ڕایمۆن و راجا، هیچ كەسێك بەبێ ئاگاداری 
بكا، ئەگەر كارێكی  نەبوو سەردانی ئەو جێگەیە  كریستینا، بۆی 
ڕێگەی  لە  كریستینا  ئەوا  هەبوایە  تایبەت  پشكنینێكی  یان  كتوپڕ 
ڕۆبۆتەكانەوە ئاگادار دەكرایەوە و پاسەوانە ڕۆبۆتەكان مۆڵەتیان 

بە كەسەكان ئەدا.
بینینیم  ت��ام��ەزرۆی  دەك��ردم،  بۆ  راج��ای  باسی  ئەلینا  كاتێك 
ئەستەمە  ڕۆبۆتەكان  ڕێگریكردنەی  ئەو  بەهۆی  ب��ەڵام  دەك��رد، 
بتوانم سەردانی ئەپارتمانەكەی كریستینا بكەم. وێنای ئەو ڕۆژە 

دەكەم  بۆ یەكەم جار بەڕێكەوت راجا لەگەڵ كریستینا لە نزیك 
كە  ئەڕواند  گوڵانەیان  لەو  پێكەوە  دەبینم،  گومەزەكە  سەكۆی 
كڵارك گۆڕانكارییەكی جیناتی تیا كردبوون، راجا بە پەنجە كورت 
و گۆشتنەكانی گەڵای گوڵەكان دەگرێ و كەمێك لێیان دەڕوانێ 
پ��ەڕەی گوڵە گ��ەورە و  و ئەمدیو ئەودیویان دەك��ات، دەست بۆ 
بۆنخۆشەكان دەبات و بە لووتە پان و گەورەكەی بۆنی دەكات، 

كریستینا بە تاسێكەوە لە راجا دەڕوانێ و  دەڵێت:
»ئەوە یەكێكە لە كارە مەزنەكانی كڵارك«.

ئەو ڕۆژە كریستینا و راجا بۆ ماوەیەكی زۆر بەناو هەموو 
دەڕوان��ی،  گوڵەكانیان  دارو  لە  و  سوڕانەوە  گوڵانەدا  دارو  ئەو 
راجا بە چاوە ڕەشە بچووكەكانی لە قەدی دارە مەزنەكان ورد 
دەبێتەوە و بەو زەردەخەنەیەی كە هەمیشە لەسەر لێوەكانی بوو، 

بە كریستینا دەڵێت:
بەڵام  مەزنە،  زۆر  كارێكی  داوە  ئەنجامی  ك�اڵرك  »ئ��ەوەی 

دەتوانم پەرەی زیاتر بە كارە جێماوەكانی بدەم«.
لێ  وای  قەڵەوییەكەی  ب��ەڵام  باڵامامناوەندە،  پیاوێكی  راج��ا 
ڕوومەتەكانی  گۆشتی  دەرك��ەوێ��ت،  خڕیلە  كورتەباڵاو  ك��ردووە 
چاوەكانی هێندەی تر بچوكتر كردووەتەوە، دەموچاوی ڕەنگێكی 
راجا ی  و  كریستینا  ئ��ەوەی  دەیگوت   ئەلینا  ڕەش��ە.  ئەسمەری 
زیاتر لێك نزیكتر كردووەتەوە، لێكچوونی خەونەكانیانە، كریستینا 
بەردەوام لە خەونی ئەوەدایە، لە ڕێگەی گۆڕانكاری جیناتەكانەوە، 
دروس��ت��ب��وون��ەوەی  شێرپەنجەو  وەك  نەخۆشیەكانی  ل��ە  زۆر 
ئەندامەكانی جەستەو هەناو چارەسەر بكات، تەنانەت بیری لەوە 
دەكردەوە لەو ڕێگەیەوە ڕێگری لە پیربوونی مرۆڤەكان بگرێ و 

لە ڕێگەی  پیرەكان  بتوانێت، كەسە  یان  بیانهێڵێتەوە،  وەك خۆی 
ئەوەی  لاوێتیان،  دۆخی  بگەڕێنێتەوە  جینەكانیاندا  لە  گۆڕانكاری 
نێو  ت��ەواوی خستبوویە  بە  لێ دەك��ردەوە، راجا  بیری  كریستینا 

بەرنامەی كارەكانیەوە. 
ب���ەردەوام  راج��ا  ك���ردووە،  وای  نێوانیان،  لێكچوونەی  ئ��ەم 
توێژینەوەی  و  تاقیكردنەوە  سەرقاڵی  كریستینا  تاقیگەكەی  لە 
ئەپارتمانەدا  ئ��ەو  نێو  ل��ە  ب����ەردەوام  ئ���ەوان  ب��ن،  خەونەكانیان 
تەنانەت  دەمێننەوە،  شەوەكان  بەدرێژایی  داوە،  قەتیس  خۆیان 
لە  دەگمەن  بە  زۆر  لەوێدایە،  هەر  خواردنەوەشیان  و  خ��واردن 
یان  تایبەت  كارێكی  بۆ  ئەویش  دەرەوە،  دێنە  تاقیگەكەیاندا  نێو 
ئەگەر هەست بەماندووبوونێكی زۆر بكەن. سپێدە بە گوڕێكەوە 

دەچنەوە تاقیگەكان و دەست بە كارەكانیان دەكەنەوە. 
پیر  كە  دەكۆلییەوە  گەشتیارانەی  لەو  ب��ەردەوام  كریستینا   
بانگهێشتی  جەستەییانەوە  پشكنینی  بیانووی  ب��ە  ب��ووب��وون، 
نەخۆشخانەكەیان دەكات و لە ڕێگەی ئامێرێكی بچوكەوە كەمێك 
لە خانەكانی جەستەیان لێ دەكاتەوە و دەیخاتە ناو كەموڵەیەكی 
لەسەر  كەسەی  ئ��ەو  ناونیشانی  و  تەمەن  و  ن��او  و  بچوكەوە 
دەنووسێ، پاشان بڕێكی كەم  لە خوێنیان دەگرێ  و پێكەوە لە 
ناو بەستەرە تایبەتییەكانی تاقیگەكەدا دەیانپارێزێت. لەگەڵ راجا، 
لە ڕێگەی وردبینە ئەلەكترۆنییەكانەوە لە خانەی بەساڵاچووەكان 
لاوەكاندا  گەشتیارە  جەستەی  خانەی  لەگەڵ  پاشان  دەكۆڵنەوە، 
دەكەن.  تۆمار  خۆیان  لەلای  زانیارییەكان  و  دەكەن  بەراوردیان 
تاقیگەكاندا  لەناو  كە  بچووكەی  قاوەخانە  ئ��ەو  دەچنە  دوات��ر 
هەبوو، بەدەم قاوە خواردنەوەوە، دەست دەكەن بە لێكۆڵینەوەو 

لە  كە  كڕۆمۆسۆمەكان  كۆپیكراوەی  نەخشە  لەو  ب��ەدواداگ��ەڕان 
لەو  زیاتر  هێناوە.  بەدەستیان  ئەلەكترۆنییەكەوە  ڕێگەی وردبینە 
پەككەوتە  پیرو  كەخاوەنەكانیان  دەكۆڵنەوە  خانانە  كرۆمۆسۆمی 
بوون یان نەخۆشییە درێژ خایەنەكانیان هەیە. لەناو بۆهێلەكاندا 
نەخۆشییە  هۆكاری  دەبنە  كە  دەگەڕێن  سیفەتانەدا  ئەو  بەدوای 

درێژخایەنەكان و پیربوون و پەككەوتنی بەشەكانی جەستە. 
وێ��ن��ای پ��ڕۆف��ی��س��ۆر ك�ڵ�ارك دەك���ەم ئ��ەوپ��ی��اوە م��ەزن��ەی بە 
داهێنانەكانی بیری هەموو مرۆڤایەتی گۆڕی و دەرگا نهێنیەكانی 
بۆماوەیدا  بواری  زاناكانی  هەموو  بەڕووی  بۆماوەیی  ئەندازەی 
واڵاك���رد. دەم��ەوێ��ت س��ەردان��ی گ��ۆڕەك��ەی بكەم و چەپكێك لەو 
جێهێشتووە  گومەزەكەی  بۆ  میراتی  بە  كە  ب��ۆن��داران��ەی  گوڵە 
لەسەر گۆڕەكەی دانێم و سوپاسی ئەوەی بكەم كە لە نووسینی 

پێكهاتەكاندا هاوكارم بوو، دەمەوێت پێی بڵیم: 
»تۆ كەسێكی نەمرو هەمیشە زیندووی تۆ مرۆڤبوونی خۆت 
بۆ هەموو مرۆڤایەتی نواند. دۆزینەوەكانت هەموو ڕۆژێك بە بۆن 
و بەرامە خۆشەكانیان، تۆمان بەبیر دێنێتەوە و هەستێكی پڕ لە 
شادمانی و خۆشەویستیمان بۆ ژیان زیندوو دەكاتەوە و وامان لێ 
دەكات لە هەموو بۆنەكاندا گوڵەكانت بكەینە دیاری بۆ دەربڕینی 
بیریان  و  دەوێ��ن  خۆشمان  ب��ەوان��ەی  بەرامبەر  هەستەكانمان 
دەكەین. دڵە زویرەكانی پێ ئاشت دەكەینەوە. گوڵەكانت هەموو 
كووچەو كۆڵان وشەقامەكان و ماڵەكانمانی پێ دەڕازێنینەوە. بە 
بۆن و بەرامە خۆشەكانی دڵ و دەروونمان ئاسوودە دەكەین«. 

و  بۆباسدەكەم  هەستەكانمی  و  دەك��ەم  گۆڕەكەی  سەردانی 
دەرونم ئاسودە دەكەم.

ڕۆژی   2048-6-14          
ئارۆن  ئەچێت،  بەڕێوە  بەباشی  زۆر  ناوگومەزەكە  كارەكانی 
هەموو ئەو كێشانەی چارەسەر كردووە كە پەیوەندییان بە ئاو و 
هەوای ناو گومەزەكەوە هەیە، ئامێرەكان بەهەڵمبوونی ئاوەكانی 
بەشێوەیەك ڕێك خستووە، كە دەتوانرێ لە هەموو ڕۆژێدا چەند 
جارێك بڕێكی زۆر بارانی ببارێنرێ. ئەو ئامێرانەشی كە تایبەت 
بوون بە دروستكردنی با، هێندە بەهێز بوون، كە ئەگەر هەموو 
تواناكانیت بخستایەتە كار، لەوانە بوو هەموو دارە بەرزەكانی ناو 

گومەزەكەی لە بن دەر كێشایە. 
ئەو كارەی ئارۆن كردبووی ئاو و هەوای گومەزەكەی بەتەواوی 
ئۆكسجینی  كەمیی  گەرماو  لە  گەشتیارەكانی  ك��ردووە،  خۆشتر 
ناو گومەزەكە قوتار كردووە. لەو ماوەیەدا بەهۆی ئەو ناوبانگە 

گرنگەی پڕۆژەی مانگ كە لەسەر هەسارەی زەویدا دەنگۆی پەیدا 
كردبوو، گەشتیارێكی زۆر ئارەزووی ئەو دیمەنە دڵڕفێن و داهێنانە 
مەزنانەكانی سەر مانگیان دەكرد، ئەو گەشتیارانەی دەگەڕانەوە 

بۆ وڵاتەكانی خۆیان، بەوپەڕی تامەزرۆییەوە دەیانگێڕایەوە. 
چونكە  بوون،  گرنگ  زۆر  ڕایمۆنەوە  بەلای  ئامێرە  دوو  ئەو 
خاوێن  بەتەواوی  گومەزەكەی  ناو  هەوای  و  ئاو  ڕێگەیانەوە  لە 
دەكردەوە، جگە لەوەش لە ڕێگەی بارانەكانەوە ئەو دار و گوڵ 
دەك��رد،  تێرئاو  ت��ەواو  ناو گومەزەكەی  ب��ەرداران��ەی  و ڕووەك��ە 
هەیان  خێرادا  گەشەكردنی  لە  كە  تایبەتمەندییانەوە  ئەو  بەهۆی 
بوو جیاوازیی زۆریان لە ڕووەكە ئاساییەكانی سەرزەوی هەبوو، 
گەشەكردنە  بۆ  هەبوو  ئاو  زۆری  بڕێكی  بە  پێویستیان  ڕۆژان��ە 

خێراكانیان. 
ب��ەردەوام كار دەكات بێئەوەی بۆ تەنیا  وێنای ئارۆن دەكەم 
وەك  خۆی  سەرەكییەكانی  ك��ارە  لە  جگە  بوەستێت،  ساتێكیش 
ناو  ئەندازیارەكانی  كاری  سەرپەرشتی  فیزیۆلۆجی،  پسپۆرێكی 
گومەزەكەشی لە ئەستۆیە، ڕایمۆن بۆخۆی ئەو كارەی بەفەرمی 
بە ئارۆن سپاردبوو، بۆئەوەی لە نزیكەوە ئاگاداری چۆنێتیی ئەو 
پێكهاتانە بێت كە لەناو كوورەكانی ئاسن و ئەلەمنیۆم توانەوەدا 

ئامادە دەكران بۆ دروستكردنی پارچەكانی پڕۆژەكە.
بەشەكانی گومەزەكە تەواو فراوانتر بووە، جگە لە گومەزەكەی 
لەدەوریدا  بازنەیی  بەشێوەیەكی  شەپۆلەی  ئەو سێ  ناوەڕاستی 
ناوەڕاستی  ل��ە  ك��ە  شەقامەشدا  چ��وار  ئ��ەو  كۆتایی  ل��ە  ب���وون، 
گومەزەكەوە دەچوونەوە كەناری گومەزەكە، بەناو سێ بازنەكەدا 
درێژ كرابوونەوە، لە دەرەوەی پڕۆژەكە هەر یەكەیان ڕاستەوخۆ 

كە ڕۆبۆتەكان  نوێیەی  گ��وم��ەزە  چ��وار  ئ��ەو  دەچ��وون��ەوە س��ەر 
بەناو  سەرقاڵی دانانی ئاسمانەكەی بوون، ڕۆبۆتەكان بەردەوام 
ئەو شەقامانەدا دێن و دەچن، كە بەناو دارەكاندا تێپەڕ دەبێت، ئەو 
شەقامانە بەدرێژایی شەو و ڕۆژ، لە جووڵەی ڕۆبۆتەكان ئارامی 
بەخۆیەوە نەدەبینی، وەك شارە مێروولە ئۆتۆمبێلە ڕۆبۆتەكان لە 
بەشی پشتەوەیان ئەو پێداویستی و كەرەستانەیان بۆ دەرەوەی 
گومەزەكە دەگواستەوە كە ڕۆبۆتە تەكنیكارەكان پێویستیان پێی 

هەبوو.
دەكران  پڕۆژەكە دروست  دەرەوەی  لە  ئەو چوار گومەزەی 
كەمێك لە گومەزە سەرەكییەكە بچوكتر بوون، ڕایمۆن بەپێی ئەو 
نەخشەیەی كە بەردەوام لەسەر مێزەكەیەتی، ئەو گومەزانەی بۆ 
مەبەستی گەشتیاران و مرۆڤە لەبەرگیراوەكان تەرخان كردووە، 
لە دەوری ئەو  ب��ەردەوام لەگەڵ ئارۆن و پسپۆڕەكانی میكانیك 
و  دەوەستێت  ڕایمۆن  تەك  لە  ئ��ارۆن  كاتێك  دەبنەوە.  كۆ  مێزە 
ئەندازیارەكانی  و  ڕایمۆن  كە  دەكات  گفتوگۆیانە  ئەو  بەشداری 
هەستێكی  دەیكەن،  پڕۆژەكەوە  نوێی  بەشی  بارەی  لە  میكانیك 
ئارۆندا دەبینرێ، ڕایمۆن ڕوو دەكاتە ئارۆن و  لە ناخی  گەورە 
بەشەكانەوە  و  كارەكان  لەبارەی  ئەو،  بۆچوونەكانی  دەیەوێت 

بزانێت:
هاوشێوەی  گومەزەكان  ئاسمانی  چۆنە  پێت  ئارۆن،  »بەڕێز 

ئەم گومەزە بێت؟!«.
بە  دەكاتەوە و  بڵند  فیزێكەوە سەرە بچكۆلانەكەی  بە  ئارۆن 

دەنگێكی گڕەوە دەڵێت:
»بە بڕوای من پێویست ناكات، لەبەر ئەوەی ئەگەر ئاسمانی 

ئەو گومەزانە هەمووی تێكەڵەی سلیكۆن و جێرمانیۆم بن، ئەوا 
ناتوانرێ سوود لەو وزە سروشتییەی خۆر بە تەواوی وەربگیرێ، 
چونكە ئێمە ئەم گومەزانە تەنیا بۆ مەبەستی بەدەستهێنانی خۆراك 

دروست دەكەین«.
ڕایمۆن مەبەستی نییە پلانەكانی خۆی بۆ ئارۆن ئاشكرا بكات، 
بكاتە جێگەی مرۆڤە  ئەو گومەزانە  داهاتوودا  لە  مەبەستێتی  كە 
كۆپیكراوەكان. سەرێكی ڕەزامەندی بۆ ئارۆن دەلەقێنێت و ئارۆن 

بەو هەڵوێستەی ڕایمۆن خۆشحاڵ دەبێت.
كەشتییەكان  ب��ەردەوام  دەكەم،  گومەزەكە  ناو  دیمەنی  وێنای 
گیزەگیزیان دێت، ژمارەی ئەو كەشتیانەی كە هات‌وچۆی نێوان 
مانگ  سەرەكیی  لیژنەی  بوونە.  زیاتر  دەك��ەن،  زەوی  و  مانگ 
زیادبوونی  ك��ردووە،  دروست  تری  كەشتیی  دوو  زەوی  لەسەر 
دروس��ت  گەشتیاران  بۆ  باشی  ئاسانكارییەكی  كەشتییەكان، 
داوای گەشتیاران بۆ سەر  ئەو ماوەیە بەهۆی زۆریی  كردووە، 
لە  كە  پڕۆژەكە  سەرەكییەكەی  نووسینگە  زەوی  لەسەر  مانگ، 
شاری نیویۆركە، ناوی ژمارەیەكی زۆری گەشتیارانی لە هەموو 
وڵاتانی دنیاوە تۆمار كردووە. بەو هۆیەوە گەشتیارەكان دەبێت 
ب��ۆ م��اوەی��ەك��ی دوور ن��ۆرەی��ان ب��ۆ دی���اری ب��ك��رێ، داه��ات��ی ئەو 
گەشتیارانەی سەردانی مانگیان دەكرد، هێندە زۆر بووبوو، وای 
لە لیژنە سەرەكییەكەی مانگ كردبوو، بیر لە دروستكردنی ئەو 
هەر  لە  دەیانتوانی  كەشتییەكان  بكەنەوە.  مەزنە  كەشتییە  دوو 
كاروانێكیاندا، دووسەد و پەنجا گەشتیار لەگەڵ خۆیاندا بار بكەن، 
زیاتر لەو دوو كەشتیە كۆنەی كە سەرەتا دروست كرابوون و 

توانای پەنجا گەشتیار زیاتریان نەبوو. 

گەورەكانی  ش��ارە  دیمەنی  بە  ت��ەواو  گومەزەكە  ناو  دیمەنی 
ئەمەریكا دەچێت، بەهۆی هاتنی گەشتیارێكی زۆرەوە، سەراپای 
ل��ە گ��ەش��ت��ی��اران جمەیان  ئ��ەپ��ارت��م��ان��ەك��ان  ش��ەق��ام و ك���ۆڵان و 
ل��ە ه���ات‌وچ���ۆدان، ل��ەو دیمەنە  دێ��ت، ب��ەدرێ��ژای��ی ش��ەو و ڕۆژ 
و   ڕادەمێنن  دەستكردەكان  دەریاچە  و  تاڤگە  سەرنجڕاكێشانەی 
بە كامێراكانیان وێنەی ئەو كیژە ڕووتانە دەگرن كە لە كەناری 
دەریاچەكەوە بەڕاكردن و گاڵتەكردنەوە خۆیان فڕێ ئەدەنە ناو 
ئاوەكەوە.  مەمكە قوتەكانیان لەگەڵ ڕیتمی ڕاكەڕاكیان دەلەرێنەوە، 
سمتە گۆشتنەكانیان سەمایەكی هەستبزوێن دەكەن و دڵی لاوەكان 
زیاترجۆش ئەدەن. زۆریان دەچنە ژێر ساباتی ئەو كەپرانەی لە 
كراون،  دروست  دارەكان  گەڵای  دارو  بە  دەریاچەكەوە  كەناری 
لەژێریدا پشوو ئەدەن و داوای ساردەمەنی لە ڕۆبۆتەكان دەكەن.
دەرزی  ق��ەرەب��اڵ��خ��ە،  هێندە  دەری��اچ��ەك��ە  شەقامی  ك��ەن��اری 
هەڵبدەیت لە عەرد ناكەوێت، زۆر بەئاستەم دەتوانی بە نێویاندا 
دیاری  كڕینی  بازاڕەكاندان، سەرقاڵی  لەناو  ئەوانەی  بیت،  تێپەڕ 
دروس��ت  م��ن��داڵان  ی��اری  شێوەی  لەسەر  كە  ڕۆبۆتانەن  ئ��ەو  و 
دەكەن،  ناوزەندی  زیرەكەكان  یارییە  بە  گەشتیارەكان  ك��راون، 
و  ئەنیمەیشنەكان  ئەكتەرە  و  بووكەشوشە  یارییانە  لەو  زۆرێك 
ئاژەڵ و ئۆتۆمبێلن، كە بۆ خۆیان  وەك ڕۆبۆتێكی زیرەك كار 
دەكەن و دەجوڵێنەوە، دەتوانرێ قسەیان لەگەڵدا بكرێ و وەڵامی 

خاوەنەكانیان بدەنەوە.
و  دەگەڕێن  دوكانەكاندا  بەنێو  شەقامەكاندا  لەناو  هەندێكیان 
هەمە  خواردەمەنییە  كە  ئەكەن  چێشتخانانەدا  ئەو  بەناو  خۆیان 
و  ساردەمەنی  دوكانی  دەك��رێ،  ئامادە  تیا  وڵاتانی  جۆرەكانی 

دەبێت  بكەیت  ئارەزوویان  ئەگەر  قەرەباڵخە،  هێندە  شیرینیەكان 
بەستووە.  ڕیزی  درێژایی شەقامەكە  بە  كە  نۆرەیەی  ئەو  بچیتە 
ئەو شیرینییانەی ڕۆبۆتەكان دروستی دەكەن تام و چێژێكی سەر 
وێنەی  دوكانی شیرینییەكان،  ناو  بەدرێژایی  هەیە،  سوڕهێنەری 
هەموو ئەو شیرینییە بەناوبانگانەی وڵاتانی دنیای تیا هەڵواسراوە، 
وێنەكان ژمارەی تایبەت و ناوی ئەو وڵاتەی لەسەرە كە یەكەمجار 
دروستی كردووە. ئەوەندە بەسە ناوی وڵاتەكە و ژمارەی وێنە 
زۆر  ماوەیەكی  لە  بڵێیت،  كارگوزارەكان  ڕۆبۆتە  بە  شیرینیەكە 
كورتدا بە ئامادەكراوی دەیهێننە سەر ئەو مێزەی گەشتیارەكان 

لەبەر دەمیدا داواكارییەكانیان پێشكەش دەكەن.
نامۆبوونی  بە  هەست  ئێستا  ب��ووە  دڵگیر  ت��ەواو  گومەزەكە 
بۆ  ئێواران  بووم،  ئاشنا  دیمەنەكانی  هەموو  لەگەڵ  ناكەم  خۆم 
بەسەربردنی پشوویەكی كورت، پەیوەندی بە ئەلیناوە دەكەم و 
پێكەوە دەچێنە دوكانی شیرینییەكان و ماوەیەك لەوێ دەمێنینەوە. 
ئەلینا ئارەزووی شیرینیەكانی ڕۆژهەڵات دەكات منیش بە ویستی 
ئەو دەجوڵێمەوە، ئارەزووی هەمان خواستی ئەو دەكەم. لە دوای 
و  دەكەم  تاقیگەكە ڕێ  بەرەو  پیادە  بە  تەواوبوونی شیرینییەكە 

ئەویش بەرە و ئەپارتمانەكەی ڕایمۆن دەگەڕێتەوە. 
وێنای ئارۆن دەكەمەوە و بیر لە ڕەفتارەكانی دەكەمەوە. ئەو 
ماوەیە بەردەوام سەردانی كارگەكانی دروستكردنی ڕۆبۆتەكان 
دەكات، لە ماوەیەكی زۆر كەمدا توانی دەیان ڕۆبۆتی كارگوزار 
پارچەكانی  هەموو  بەستنی  ل��ەدوای  ڕۆبۆتەكان  بكا.   دروس��ت 
مێشكیان  كۆمپیوتەرییەوە،  ئامێرێكی  ڕێگەی  لە  جەستەیان، 
بەپێی ئەو كارەی بۆیان دیاری كراوە، داتا دەكرێ و ڕاستەوخۆ 

دەنێررێنە ئەو شوێنانەی كە پێویستیان پێی هەبوو. بەتایبەت ئەو 
لە  بازاڕانەی زۆر گەشتیار ڕووی��ان تێ دەك��رد. جگە  دوك��ان و 
ڕۆبۆتە كارگوزارەكان  بە دەیان ڕۆبۆتی ئۆتۆمبێلی تری دروست 
كردبوو، بۆ ئەوەی گواستنەوەی ئەو گەشتیارە بێشومارەی ناو 
گومەزەكە ئاسانتر بكا. ئارۆن وەك ئەوەی لەگەڵ بنیادەمدا قسە 
بە  دەبێت،  تووڕە  كارخانەكە  ناو  ڕۆبۆتەكانی  لە  توندی  بە  بكا، 

دەنگێكی بەرز بە سەریاندا دەنەڕێنێت:
گومەزەكە  مەجوڵێنەوە..  بەهێواشی  ئ��ەوەن��دە  »خ��ێ��راك��ەن.. 
لەبەر زۆری گەشتیاران وا خەریكە دەئاوسێت، دەی كارەكانتان 

بەخێرایی ئەنجام بدەن«.
ت��ەواوی درۆسیای  بە  ك��ردووە،  هێندە خۆی سەرقاڵ  ئارۆن 
لەیاد نەماوە، جاران ئەگەر درۆسیا هەستی بە بێزارییەك كردبا 
لەناو ئەپارتمانەكەیدا، نیوەی شەویش بوایە، لەتەك خۆیدا دەیبردە 
دەیگەڕاند  شەقامەكاندا  ناو  گوڵانەی  و  دار  ئەو  بەناو  دەرەوە، 
ڕایمۆن  لەوەتەی  هەڵئەمژی،  پڕلەئارامیان  هەوایەكی  پێكەوە  و 
ئەو كارانەی پێ سپاردووە بە تەواوی درۆسیا ی بەستەزمانی 

فەرامۆش كردووە. 
سەرقاڵە  ب��ەردەوام  ئەو   ، نەبینیوە  ئارۆنم  زۆرە  ماوەیەكی   
كاتێكی  تاقیگەكاندا  ل��ەن��او  بتوانم  ئەستەمە  ك��ارەك��ان��ی��ەوە،  ب��ە 
و  شەقام  بەناو  زۆر  گەشتیارێكی  ئەمشەو  بدۆزمەوە.  گونجاو 
ڕۆشتنەوەی  ئ��ارەزووی  كەسیان  كردووە.  بڵاوەیان  كۆڵانەكاندا 
ئوتومبێلەكان  ماوەیە  ئەم  بەتایبەت  ناكەن،  ناوئەپارتمانەكان 
دەست  ئۆتۆمبێلێكم  ئاستەم،  بە  زۆر  ڕاناگەن،  گەشتیارەكان  بە 
دەكەوێت و هەر چۆنێك بێت جێگەیەك لە بەینی دە گەشتیاردا بۆ 

خۆم دەكەمەوە. ئوتومبێلەكە چواركەس دەگرێ، بە منەوە ژمارەكان 
شەش كەس بوو، زۆر بەهێواشی ڕێ دەكات.  ماوەیەكی زۆری 
پیادە خۆم  تا گەیشتمە نزیك ماڵی ئارۆن، دابەزیم و بە  خایاند 
ئەلبوومانەی  ئەو  بوو  لەماڵەوە  بەتەنێ  درۆسیا  ماڵیان،  گەیاندە 
بەدەستەوە بوو، كە ڕۆژانە لە دیمەنەكانی ناو وێنەكانی دەڕوانی، 

لەبەر خۆیەوە لەگەڵ وێنەكاندا دەپەیڤێت:
»ئەوە وێنەی ئەو كوڕەیە كە زۆر زیرەك بوو، بەردەوام لە 

وانەكانیدا نمرەی تەواوی بەدەست دەهێنا«.
لە  كەمێك  ئ��ەدات��ەوەو  هەڵ  ئەلبوومەكە  لاپ��ەڕەی  تر  تاوێكی 

وێنەیەكی تر ورد ئەبێتەوە، دەڵێت:
ب��ەڵام زۆرم خۆش  ب��وو،  »ئ��ەوە ›ج��اك‹ە. بەخوا زۆر بزێو 

دەویست، هەرچییەكم پێ گوتبا بەقسەی دەكردم«.
بێنمەوە، بەڵام  بەئاگای  لەو خەیاڵە خۆشەی  مەبەستم نەبوو 
هەواڵی ئارۆن بۆ من زۆر مەبەست بوو، بەناچاری كەمێك لێی 
نزیك بوومەوە، ئەو هەر لە وێنەكان دەڕوانێ.، بێئەوەی ئاگای لە 
هاتنەژوورەوەم بێت، بەهێمنی نەرمە كۆكەیەك دەكەم و ئەویش 

بێئەوەی سەری بڵندكا لەبەر خۆیەوە دەپەیڤێت:
»ئارۆن.. ئەوە بۆچی ئەوەندە درەنگ دێیتەوە؟«.

ئەو قسەیەی، هەستی بەتەواوی بزواندم، هەستی تەنیایی ئەو 
ئەو،  دانا، كەچی  ئارۆندا  پێناوی  لە  ژیانی  دام��اوەی هەموو  ژنە 
نەرم  بەدەنگێكی  كردووە،  فەرامۆشی  ڕایمۆندا  پێناو  لە  بێباكانە 

دواندم:
»خاتوو درۆسیا.. ئەوە منم ئاریا«.

كە گوێبستی ناوەكەم بوو، خێرا سەری بڵند كردەوە و وتی:

»ئاریا كوڕەكەم.. ئەوە تۆی؟! ئەی بۆچی قسە ناكەی! وەرە 
لامەوە دانیشە، سەیری ئەو وێنانە بكە، بزانم كەسیان دەناسیت؟!«.
كە  كاتێك  هەر  ب��ووم،  ئاشنا  درۆسیا  و  ئ��ارۆن  بە  لەوەتەی 
نیشان  قوتابییەكانی  وێنەی  هەموو  درۆسیا  دەك��ردن،  سەردانم 
دابووم،  هیچیانم  نەئەناسی كە ئەو باسی دەكردن. هەموو كاتێك 
چەكمەجەی  لەنێو  ئەلبوومەكەی  و  دەك��ردم  بانگی  شێوەیە  بەو 
بۆ  ن��اوی  وێنەكانی  باسی  و  دەردەهێنا  نووستنەكەی  ژووری 
دەكردم.  بۆئەوەی درۆسیا هەست بە دڵتەنگی نەكات، بەناچاری 
دەچوومە تەكیەوە. ئارۆن بەم كارەی، زۆر جاڕس دەبوو، دەیگوت:
تایبەتی  كاری  ئەو  نەهاتووە،  ئەوە  بۆ  كوڕە  ئەو  »درۆسیا.. 

هەیە.. دەبێت زوو بڕوات«.
ئەلبوومەكەی  منداڵێك  وەك  گ���رژەوە  ڕووی��ەك��ی  ب��ە  ئیتر 
ب���ەرەو ژووری  دڵ��ش��ك��اوی��ی��ەوە  ب��ە  و  هەنگڵی  ب��ن  دەخ��س��ت��ەوە 
نووستنەكە دەڕۆیشتەوە. درۆسیا سەرقاڵی هەڵدانی لاپەڕەكانی 

ئەلبومەكەیە، بەهێمنی پێی دەڵێم:
»ئەوە، بەڕێز ئارۆن، كەی دێتەوە؟«

ئەویش بە ڕوویەكی گرژەوە وەڵامم ئەداتەوە:
تا  جار  زۆر  دێتەوە..  خۆی  كەیفی  بە  ئەو  نازانم.  »ك��وڕم.. 
بەرەبەیان چاوەڕوانی دەبم، بەڵام هەر نایەتەوە«. چاوەكانی پڕ 
ئاو دەبن، فرمێسكەكانی بە ڕوومەتە چرچەكانیدا دێنە خوارەوە. 
»جاران زوو زوو دەیبردمە دەرەوە، بەڵام ئێستا نامبات، دەڵێت 

با نەبیتە گاڵتەجاڕی گەشتیارەكان«.
وەك منداڵێك كە وڕك بۆ شتێك بگرێ، دەستە لەرزۆكەكانی 
هەموو  دیمەنەی  ئەو  ئ��ەدا.  هەنسك  و  چاوەكانی  سەر  دەخاتە 

هەستی بزواندم، خۆم پێ ناگیرێ، ئەگەر ئێستا ئارۆن خۆی لێرە 
بوایە هەرچی نەشێ پێم دەكرد، پێی دەڵێم:

بە  وا  دەتوانیت هەر  تۆ چۆن  ناپیاو..  ئەی  وەف��ا..  بێ  »هەی 
تۆی  بهێڵیت؟!  جێ  ماڵەوە  لە  تەنێ  بە  دام��اوە  ژنە  ئەو  ئاسانی 
خۆشەویست  ڕایمۆنە  ئەو  دەم  لەبەر  خۆت  بۆئەوەی  خوێڕی.. 
ئەكرد،  ماوەیە سەرزەنشتت  ئەو هەموو  بە درێژایی  بكەیت، كە 
ئێستا درۆسیات كردووەتە قوربانی.. ئەو ژنە داماوەت بۆچی وا 

سەرگەردان كردووە هەی ناپیاو؟!«.
ئەگەر بتوانم لەوەش خراپتری پێ دەڵێم، بەڵام چی بكەم! خۆ 
ناتوانم  هیچ شتێك لە بەرامبەریدا بكەم. بیر دەكەمەوە چۆن ڕەفتار 
ڕەق‌وتەقەكەی  جەستە  ئ��ەدا،  هەنسك  ب��ەردەوام  درۆسیا  بكەم! 
كە بە داهۆڵێك دەچوو كە بە دەم باوە دەجووڵێت. بە دەنگێكی 

خەمگینەوە دەڵێم:
بەناو گومەزەكەدا بگەڕێین، زۆر خۆشە،  پێكەوە كەمێك  »با 

گەشتیارێكی زۆری لێیە، لەوانەیە كەسێكیان بناسیت..«.
نەدابێ،  ڕووی  هیچ  ئەوەی  وەك  دەبێت،  ئەوە  گوبیستی  كە 
ئەلبومەكەی دەباتە ناو چەكمەجەی نووستنەكەیەوە. ئەو  بەپەلە 
سۆڵانەی كە لە هاتنی لە زەوییەوە لەگەڵ خۆی هێنابووی، بەپەلە 
بۆخەوتنیش  ئەو كراسە سپییەكەی كە  بەهەمان  دەكا و   لەپێی 

نایگۆڕێ، دێتە بەردەم دەرگاكە:
و  بێتەوە  ئ��ارۆن  ن��ەوەك  بێینەوە..  زوو  تا  بڕۆین..  با  »دەی 

بەدوومدا بگەڕێ«.
لە چاوەڕوانی  تەنیایی تەنگی بە درۆسیا هەڵچنیوە، زۆرجار 
ماوەیەكی  ئەپارتمانەكەدا  دەرگ��ای  لەنێو  دەبێت  ناچار  ئارۆندا، 

بە  كە  دەبینێ  گەشتیارانە  ئەو  درۆسیا  كاتێك  دابنیشێت،  زۆر 
بەردەمیدا تێدەپەڕن‌و سڵاوی لێ دەكەن، بێئەوەی گەشتیارەكان 
ئەو  بەهۆی  دەك��ەوت.  دوای��ان  بەكۆڵان  بزانن، كۆڵان  بە خۆیان 
لەبیر چوونەوەیەی كە تووشی هاتووە، نەیدەتوانی ئەپارتمانەكەی 
خۆی بدۆزێتەوە، بەتەنێ بەناو كۆڵان و شەقامەكاندا وەك شێت 
ئەسوڕایەوە، خۆی دەكرد بەناو باڕ و یانە شەوانەكاندا. دەستی 
ئامادەیان  كە  دەب��رد  كان  گەشتیارە  بەردەمی  پێكانەی  ئەو  بۆ 
لێیان  س��ەرس��وڕم��ان��ەوە  بە  ئەوانیش  خ��واردن��ەوە،  بۆ  ك��ردب��وو 
لەسەر  زۆر  ماوەیەكی  كە  گەشتیارانەی  لەو  هەندێك  دەڕوان��ی. 
ئاسایی  بە  كارەیان  ئەو  دەناسی.  درۆسیایان  مابوونەوە  مانگ 
ئەگەر  كردبوو،  بۆ  حسێبیان  شێت  كەسێكی  وەك  وەردەگ��رت، 
توڕە  لێی  و  كردبا  كارەی  ئەو  نەناسراودا  كەسێكی  دەم  لەبەر 

بوونایە، ئەوانەی دەیانناسی پێیان دەگووت:
»لێ گەڕێ.. داماوە، تەواو نییە، پارەی پێ نییە بخواتەوە«.

خواردەمەنییەكانیشدا  دوكانی  بەناو  دەكرد  خۆی  زۆرجاران 
دەكرد  خواردنانەی  ئەو  داوای  بێت  پێ  پارەی  هیچ  بێئەوەی  و 
كە حەزی پێیان بوو. ڕۆبۆتەكانیش درۆسیا دەناسن، بە خێرایی 
داواكەیان جێبەجێ دەكرد. ئەو شەوانە ئەگەر ئارۆن نەهاتایەتە 
ماڵەوە، تابەیانی بەناو گومەزەكەدا دەسوڕایەوە. زۆرجار لەسەر 
لێواری شەقامەكان، یان لەنێو ئەو گوڵانەی لە نێوان دوو سایدی 
ئەیزانی  ئەهاتەوە،  ئارۆن  كە  دەنووست.  ڕوابوون،  شەقامەكاندا 
پەیوەندیی  ئامێری  ڕێگەی  لە  ئەسوڕێتەوە،  گومەزەكەدا  لەناو 
بگەڕێن  شوێنیدا  بە  دەك��رد  ڕۆبۆتەكان  لە  داوای  گوێكانیەوە 

بیهێننەوە.



252

لەبیرمە كە یەكەم جار بوو درۆسیا بەهۆی تەنیایەوە لەماڵ 
نییە،  ماڵ  لە  دەبینێت  دێتەوە،  ئارۆن  كاتێك  دەرەوە،  چووبووە 
هەموو گومەزەكە بە دوایدا تەی ئەكا. هەموو ڕۆبۆتەكان ئاگادار 
نامێنێت  شوێن  شەوە  ئەو  بزانن،  هەواڵێكی  بۆئەوەی  ئەكاتەوە 
و  كون  و  كۆڵان  و  جادە  هەرچی  بەناو   ڕۆبۆتەكان  نەگەڕێن، 
قوژبن و دوكان و یانەكان و قاوەخانەكانی ناو ئەو گومەزە هەیە 
دەگەڕێن و هەر نایدۆزنەوە. ئارۆن بەناچاری داوا لە ڕایمۆن دەكا 
هاوكاری بكا لە دۆزینەوەی. ڕایمۆن بڕیاری ئەوە بە ڕۆبۆتەكان 
كارو  بخەنە  بڵندگۆكان  ڕۆبۆتەكانەوە  ئۆتۆمبێلە  ڕێگەی  لە  ئەدا، 
جاڕ بدەن بۆ ئەوەی هەر كەسێك كە درۆسیای بینیوە، ئاگاداریان 
بكاتەوە. ڕۆبۆتەكان بەناو شەقام و كۆڵانەكانی ناو گومەزەكەدا 

جاڕ ئەدەن، هاوار ئەكەن:
»درۆسیا ژنێكی پیرە.. تەمەنی شەست و سێ ساڵە.. خێزانی 
سپی  كراسێكی  ن��اوەن��دە  م��ام  ب��اڵای  ئ��ارۆن��ە..  پڕۆفیسۆر  بەڕێز 
زانیاری  كەسێك  هەر  ب��ووە،  سپی  ت��ەواو  پرچەكانی  لەبەردایە، 

لەبارەوە هەیە پەیوەندیمان پێوە بكا«.
ماوەیەك بەو شێوەیە بەناو گومەزەكەدا ئەسوڕێنەوە، ئەوەندەی 
پێ ناچێت، چەند گەشتیارێكی ژن لە ئەپارتمانێكی نزیك سەكۆی 
دەكەنەوە،  ئاگادار  ڕۆبۆتەكان  و  دەرەوە  دەهێننە  گومەزەكەوە 
جار  یەكەمین  بۆ  ئارۆن  ماڵەوە،  بۆ  دەیبەنەوە  ڕۆبۆتەكان  ئیتر 
دەبێت كە لە ژیانیدا لە درۆسیا تووڕە بێت. بەو هۆیەوە درۆسیا 
ماوەیەك ڕوو بە ئارۆن نادات تەواو گۆشەگیر دەبێت و خواردنی 

لە ڕۆژانی تر كەمتر دەبێتەوە. 
بە بینینی ئەو گەشتیارە زۆرەی ناو شەقامەكان هەستێكی نامۆ 

لە دەم‌وچاویدا دەبینم، بەدەم ڕێوە  لە هەموو لایەكی شەقامەكە 
شەقامەكان  نێوان  دارتەلەكانی  بۆ  سەری  تاوناتاوێك  دەڕوان��ێ.‌ 
بڵند دەكاتەوە. چاوی بەناو ئەو دوكان و بازاڕانەدا ئەگێڕێت كە 
سۆڵەكانی  ك��ردووە،  دوكانەكاندا  ب��ەردەم  لە  كاڵاكانیان  نمایشی 
پێی بەدەم ڕۆیشتنەوە لە زبری شەقامەكە دەخشێنێت. درۆسیا، 
وەك منداڵیك ڕەفتار دەكات، كە یەكەم جاری بێت بەناو بازاڕدا 
بگەڕێت. ئەو ڕەفتارانەی درۆسیا بووەتە جێگەی سەرنجی زۆری 
گەشتیارەكان. هەندێكیان بە خەندەوە لە ڕەفتارە منداڵ ئاساكەی 

دەڕوانن. درۆسیا پەلی ڕاستم بۆ خۆی كێش دەكات و دەڵێت:
»وەرە با بچینە ئەو دوكانی شیرینییە، كەمێك دانیشین«.

ئەو،  دڵی  لەبەر  ب��ەڵام  ناكەم،  شیرینی  خواردنی  ئ��ارەزووی 
خۆمی بۆ شل دەكەم، پێكەوە دەچینە ئەو دوكانەی كە چەندین 
شیرینی و ساردەمەنی هەمەجۆری هەیە، هەر كە پێمان دەخەینە 
ناو دەرگای دوكانەكەوە  دەست بۆ ئەو شیرینییە درێژ دەكات 
درەنگانێك  تا  ش��ەوە  ئ��ەو  هەیە.  لێی  ئ���ارەزووی  ب���ەردەوام  كە 
لەگەڵ درۆسیا پێكەوە بەناو هەموو گومەزەكەدا دەگەڕێن، تەواو 
شەكەت بووم، بنی پێیەكانم ژان دەكات، زۆر بە زەحمەت دەتوانم 
ڕێ بكەم. ئەو هەست بە ماندووبوون ناكات، بەدەست ئەو بێت تا 
بەیانی پێكەوە بەناو گومەزەكەدا بسوڕێینەوە، ماندوێتی زۆرم بۆ 

دەهێنێت و دواجار پێی دەڵێم:
و  هاتبێتەوە  ئ��ارۆن  بەڕێز  ن��ەوەك  ماڵەوە  بۆ  بتبەمەوە  »با 

چاوەڕێت بكا، ئەگەر نەڕۆیتەوە لەوانەیە لێت نیگەران بێت«
هەنگاوەكانی  خۆی،  دەكەوێتە  بەپەلە  كرد،  ئارۆنم  باسی  كە 
خێراتر دەكات، كاتێك دەگەڕێینەوە ماڵەوە كاتژمێر دووی بەیانییە.

مەراقی ئارۆن دەكەم، دەمەوێت ببینم و هەواڵی تاقیكردنەوەكانی 
راجای لێ بپرسم، كاتێك دەچینە ماڵەوە،  هێشتا نەگەڕاوەتەوە. 
هەموو شەوێك  ئارۆن  ئاخۆ  دەكەم  درۆسیا  لە  ئەوە  پرسیاری 
ئاوا درەنگ دێتەوە! ئەویش بە هەستێكی پڕ لە بێزاریەوە وەڵامم 
ئەداتەوە كە تا ئێستاش لەگەڵ لیژنەی گومەزەكە لە كۆبوونەوەدایە، 
باس لەوە دەكەن چۆن و بە چ شێوازێك  ئاهەنگی ڕێزلێنان بۆ 
كریستینا و راجا ڕێك بخەن. هەست بە نائارامیی خۆم دەكەم و 

پەستانی خوێنم بەرز دەبێتەوە و دڵم خێرا لێئەدات.
ئەپارتمانەكەم  بەرەو  ترسێكەوە  بە  و  دەهێڵم  بەجێ  درۆسیا 
بەخێرهاتنەوەم  هەمیشەیی  عادەتێكی  وەك  جنیفەر  دەڕۆم��ەوە. 
دڵم  دەك��ات،  ئامادە  بالكۆنەكە  مێزی  لەسەر  قاوەیەك  و  دەكات 
ب��ووە،  جەنجاڵ  ت��ەواو  مێشكم  ناكەم.  هیچ  ئ���ارەزووی  گ��ی��راوە، 
لە  خەو  و  دەچن  و  دێن  مێشكمدا  بە  ب��ێ-وەڵام  پرسیارگەلێكی 
لە ئارۆن و راجا دەكەمەوە،  چاوەكانم ناكەوێ و تا سپێدە بیر 
پرسیاری ئەوە لە خۆم دەكەم »تۆبڵێی راجا شەپۆلەكانی مێشكی 
دۆزیبێتەوە! ئەگەرنا، بۆچی لەگەڵ ئارۆن و كریستینا بەم درەنگانە 
سەرقاڵی ڕێكخستنی ئاهەنگن؟! ئەگەر وا بێت چی ڕووئەدات؟ بۆ 
خۆیشم نازانم چۆن گومانەكانم هەڵسەنگێنم و بیری خۆم ئارام 

بكەمەوە! بەو دۆخەوە چاوەڕێی ڕووداوەكان دەكەم. 
دەمەوبەیان  نزیكی  تا  ش��ەوە  ئ��ەو  س��ات��ەدەك��ەم،  ئ��ەو  وێنای 
قسە دەكەن و تاووتوێی بابەتی ڕێزلێنانەكانیان دەكەن، دواجار 
كریستینا بڕیاری ئەوە ئەدا كە لەگەڵ ئاهەنگی ڕێزلێناندا نییە، بەڵكو 
ئەوە نەبێت ئەو بڕوانامەیەی كە پێی دەبەخشرێ بە ئامادەبوونی 
هەموو دەستەی گومەزەكە، پێشكەشیان بكرێ، لەوە زیاتر هیچی 

نییە  كریستینادا  بۆچوونەكانی  لەگەڵ  ڕاجا  بەڵام  ناخوازێت،  تر 
و وای بە گونجاو دەزانێ كە لە ئاهەنگێكی شایستەدا ئەو كارە 
قایل  بەوە  ڕاجا  باسەكە،  لە  ڕایمۆن  تێهەڵقورتانی  بەڵام  بكرێ، 
باشی  كاریگەرییەكی  راجا  داهێنانەكانی  ئاشكرابوونی  كە  دەكا 
بۆ  راج��ا  كارانەی  ئەو  پێویستە  بۆیە  گومەزەكە.  لەسەر  نابێت 
ماوەیەكی دوور بە نهێنی بمێنێتەوە، هەموو ئەندامانی گومەزەكە 
بە ئارۆنیشەوە پشتگیری قسەكانی ڕایمۆن دەكەن ، ئیتر راجا بۆ 

دواجار لەسەر ئەو بابەتە نادوێتەوە.
دڵم  راج��ا،  و  كریستینا  دۆزینەوەكانی  ه��ەواڵ��ی  بیستنی  بە 
تەواوی  بە  بوون،  گرنگ  كریستینا  داهێنانەكانی  دەبێتەوە،  ئارام 
ڕێگەی  لە  توانیبووی  ئەو  كردبوو،  ك��اری  خۆیدا  بوارەكەی  لە 
نەخۆشیەكانی  بنەڕەتیی  چارەسەری  بۆهێڵەكانەوە  گۆڕانكاری 
خانەیەكی  چەند  وەرگرتنی  بە  ئەویش  بكا،  بەگشتی  شێرپەنجە 
چۆنیەتی  لە  لێكۆڵێنەوە  و  نەخۆشەكان  جەستەی  لە  شێرپەنجە 
ئەركی  خانانەو  ئەو  ناتەندروستی  گەشەكردنی  و  دروستبوون 
بۆ هەمان  بووە، گەڕانەوەیان  لە سروشتدا چۆن  بنەڕەتییان كە 
شێوازی پێشتریان لەو بەشەی جەستەدا. كریستینا خانەكانی لە 
و  گومەزەكە  هاتبوونە  كە  دەرهێنابوو  نەخۆشانە  ئەو  جەستەی 
و  بوون  مردندا  لە چاوەڕوانی  هەبوو،  نەخۆشیی شێرپەنجەیان 
هاتنی  كاتی  لە  بەردەوام  كردبوو،  مانگیان  دواجار سەردانی  بۆ 
گەشتیارەكان  كە  دەكۆڵییەوە  پ��ەڕاوان��ەی  ل��ەو  گەشتیارەكاندا 
لیژنەكانی  لای��ەن  لە  زەوی  لەسەر  گومەزەكە  بۆ  هاتنیان  پێش 
پ��ەڕاوان��ە  ئ��ەو  ك��راب��وون.  ت��ۆم��ار  م��ان��گ��ەوە  گەشتی  پزیشكانی 
جەستەیی  ڕووی  لە  بوو،  تێدا  گەشتیارەكانی  ت��ەواوی  زانیاری 

باری  ب��ارەی  لە  پرسیاریان  لیژنەكان  تەنانەت  دەروونییەوە،  و 
دارایی  لە گەشتیارەكان دەكرد، ئەگەر كەسێك لە گەشتیارەكان 
بۆ  ن��اوەوەی  هاتنە  لەكاتی  هەبوایە،  شێرپەنجەی  نەخۆشییەكی 
گومەزەكە، لە ڕێگەی ڕۆبۆتەكانەوە بانگهێشتی نەخۆشخانەكەی 

دەكرد و دەكەوتە پرسیار دەربارەی نەخۆشیەكەی.
بە  نەخۆشەكان  دڵ��ی  دەی��ت��وان��ی  بەئاسانی  زۆر  كریستینا 
نەخۆشانە  ئەو  ئەوەی  لەبەر  ئەویش  بكا،  قایل  تاقیكردنەوەكانی 
بۆیە  مانگ. هەر  هاتبوونە سەر  ژیان  دوادی��داری  زۆریان وەك 
دەب��وون، هەندێكیان  قایل  بەو كارەی كریستینا  بێ یەك و دوو 

دەیانگوت:
»ئەمە قەدەرە، دەشێت ئەو كارە ببێتە شیفایەك بۆم«.

لەو  زۆرێ���ك  ب��ۆ  شیفا  ببێتە  ك���ارەی  ب��ەو  ت��وان��ی  كریستینا 
نەخۆشانەی چانسیان هێنابوونیە گومەزەكەوە.  لەو ماوەیەدا چەند 
نەخۆشێكی شێرپەنجەی لە ڕێگەی تاقیكردنەوەكانییەوە چارەسەر 
كردبوو، توانیبووی هیوای ژیانیان پێ بداتەوە، ڕایمۆن بەو كارەی 
بكەوتایە  كریستینا  بە  چاوی  كاتێك  خۆشحاڵە،  تەواو  كریستینا 
بۆ  باوەشێكی  دوورەوە  لە  بوایە  ناوگومەزەكە  لەهەر شوێنێكی 
ماچ  لێوەكانی  لە خۆشەویستیەوە  پڕ  هەستێكی  بە  و  دەگرتەوە 

دەكرد.
ڕایمۆن  لە  وای  ئ��ەوەی  ب��وو،  گرنگ  زۆر  راج��ا  داهێنانەكەی 
كرد ئەو كارەی راجا بە نهێنی بهێڵێتەوە، خەونە نهێنییەكانی بوو. 
لەو  زەوی  هەسارەی  نەبوو  مەبەستی  دەیویست،  ئەو  ئ��ەوەی 
كارانە ئاگادار بن.  تاقیكردنەوەكانی راجا لەسەر ئاژەڵی سەگ و 
پشیلە بوون، راجا توانیبووی لە ڕێگەی گۆڕانكاری جیناتەكانەوە 

بكا،  ئاژەڵەكاندا  لە  نوێ  پێكهاتەیەكی  پاشان چاندنی شێوازی  و 
ئەزموون  بە  بلیمەتە، هەرچەندە وەك كڵارك  پیاوێكی زۆر  ئەو 
نییە لە نهێنیی پێكهاتەی بۆهێلەكان، بەڵام كاتێك دێتە سەر مانگ 
و ڕایمۆن، هەندێك لە بۆچوونەكانی كڵارك لە بارەی گۆڕانكاری 
زیندەوەران لە ڕێگەی بۆهێلەكانەوە  دەخاتە بەر دەمی راجا. ئیتر 

ئەو بۆچوونانەی كڵارك دەخاتە بواری تاقیكردنەوەكانیەوە.
راجا توانیبووی ئەو بەشەی لە بۆهێڵی باڵندەكاندا تایبەتن بە 
شێوەی باڵەكانیان، لەناو بۆهێڵەكانی سەگ و پشیلەدا جێگیری بكات 
و گۆڕانكاریان تێدا بكا، ئەو لە ماوەیەكی زۆر كەمدا توانی باڵ بۆ 
سەگ و پشیلەكان دروست بكات. سەرەتا هیچ كەسێك متمانەی 
بە كارەكەی نەبوو.  كاتێك هێلكەكان دەپیتێنێت و دەیانخاتە ناو 
لەشی سەگ و پشیلەكانەوە، تەنانەت ئارۆن ئەو كارەی راجای بە 
سەركێشییەكی شێتانە دەبینی. راجا بەردەوام چاودێری گەشەی 
كۆرپەلەكانی دەكرد، ڕۆژانە چەند جارێك دەچووە لایان و یاری 
لەگەڵ دەكردن، داوای لە ڕۆبۆتەكان كردبوو، هەموو ڕۆژێك لە 
كاتی خۆیدا ژەمە خۆراكە تایبەتەكانیان بۆ ئامادە بكەن. هەموو 
هیوا و خەونەكانی بەو دوو ئاژەڵەوە بەند كردبوو، لەو ماوەیەدا 
راج��ای  كانی  پشیلە  و  س��ەگ  س��ەردان��ی  جارێك  چەند  ڕای��م��ۆن 
كردبوو، بەردەوام  هەواڵیانی دەپرسی، لە ڕایمۆن بەولاوە هیچ 
كەسێكی تر متمانەی بەوە نەبوو راجا بتوانێت لەو تاقیكرنەوەیەدا 
راجایان  كە  گومەزەكە  ئەندامەكانی  جار  زۆر  سەركەوتووبێت. 
لەلای سەگ و پشیلەكە دەبینی پێكەنینیان پێ دەهات، جارێكیان 
یەكێك لە تەكنیكارەكانی ناو گومەزەكە راجا دەبینێت و پێی دەڵێت:
»ئەوەندەی بەو خەیاڵانەوە خۆت ماندوو دەكەیت، بیرێك لە 

باشتر  بكەیتەوە  گومەزەكە  ناو  ئۆكسجینی  ڕێ��ژەی  زیادكردنی 
نییە؟!«.

كاتێك  نەئەدا،  ئ��ەوان  پلارێكی  و  توانج  هیچ  بە  گوێی  راجا 
ئەوان لەو بارەیەوە قسەیان لەگەڵ دەكرد بە زەردەیەكەوە لێی 

دەڕوانین و دەیگوت:
بە چاوی  ئەو ڕۆژەی  تا  بن،  »ئێوە سەرقاڵی كاری خۆتان 

خۆتان خەونەكان دەبینن«.
سەگ  سكی  ن��او  كۆرپەلەكانی  تا  تێپەڕی  زۆر  ماوەیەكی 
ئ��ەوەی  س��ەر  هاتە  ك��ات  ك��رد،  ت��ەواوی��ان  گەشەی  پشیلەكە  و 
كۆرپەلەكان تەواو گەورە بوون. كاتی ئەوەیان هاتبوو لەدایك بن، 
ئەو ڕۆژە راجا دوای ئەوەی پشكنینی تەواو بۆ سەگ و پشیلەكە 
و كۆرپەكانیان دەكات، بە پەلە پەیوەندی بە كریستیناوە دەكات، 
دەربێنیت،  بەچكەكان  نەشتەرگەریەوە  ڕێگەی  لە  ئ��ەوەی  بۆ 
كریستینا بۆ شەوەكەی ئاژەڵەكان دەباتە نەخۆشخانەكەی خۆی 
و ڕایمۆن لەو كارەی ئاگادار ئەكاتەوە، ئەوشەوە بێئەوەی هیچ 
كەسێك بزانێت، بێچووەكان لەناو سكی ئاژەڵەكان بە زیندوویی و 
بە دووباڵی داپۆشراو بە پەڕ، دەردەهێنرێنە دەرەوە، بێچووەكان 
ڕایمۆن  كاتێك  ب��وون،  نغرۆ  لینجیدا  خوێن  ناو  لە  جەستەیان 
ت��ەواوی  بە  دەبینن،  باڵەكانیانەوە  بە  بێچووەكان  كریستینا  و 
كە  ناكەن  بەوە  ب��اوەڕ  خۆیان  چاوەكانی  بە  دەب��ن،  سەراسیمە 
ڕایمۆن سەگ و  ئەو شەوە  بكا. هەر  كارە  ئەو  توانیبێتی  راجا 
خۆی  ئەپارتمانەكەی  ناو  دەباتە  بێچووەكانیان  لەگەڵ  پشیلەكە 
ئەكات،  دابین  بۆ  شیاویان  جێگەیەكی  تایبەتدا  ژوورێكی  لە  و 

س��ەردان��ی��ان  ب����ەردەوام  ڕۆژێ���ك  ه��ەم��وو  كریستینا  و  ڕای��م��ۆن 
دەكردن، وەك دوو منداڵی ساوا سەرپەریشتیان دەكردن، ڕایمۆن 
فەرمانی بە ڕۆبۆتەكانی ناو ئەپارتمانەكەی خۆی كردبوو، جگە 
نزیك  لێیان  ن��ەدەن  كەسێك  هیچ  بە  ڕێگە  راج��ا  كریستیناو  لە 
بكەونەوە و هەستیان پێ بكەن. ئەو ماوەیە كارە كانی راجا بە 
و  بوون  گەورە  تەواو  بێچووەكان  كاتەی  ئەو  تا  مایەوە  نهێنی 
باڵەكانیان هێندەی درێژی جەستەیان دەكشێت، پەڕی باڵە كانیان 
و  ئیتر سەگ  دەزانیت  راجا  درێژبوون.  كلكەكانیان  هێندەی  بە 

پشیلەكان جەستەیان تەواو كامڵ بووە، بە ڕایمۆن دەڵێت:
گومەزەكەدا  ن��او  لە  هاتووە  ئ��ەوە  كاتی  ئێستا  »س���ەرۆك، 

پەراوەیەك بە باڵەكانیان بكەین«.
ڕایمۆن كەمێك بیر دەكاتەوە، لە ژێر چاویلكە سیحراویەكەیەوە 

لە راجا دەڕوانێت، پاش كەمێك دەڵێت:
بتوانن  قورسەیانەوە  جەستە  بەو  ئەمانە  ناكەم  بڕوا  »راجا 

بفڕن«. 
راجا بە هەستێكی تەواو متمانەبەخۆبوونەوە دەڵێت:

»گەورە م جوان سەیریان بكە، بزانە چلۆن یاری بە باڵەكانیان 
دەكەن و باڵەفرتێ دەكەن، ئەوە بۆ خۆی نیشانەی ئەوەیە هەست 
لە  باڵەكانم  باڵەكانی خۆیان دەكەن، كاتێك نەخشەی  بە بوونی 
دڵنیا بووم لەوەی ئەو نەخشەی  بازەكەدا دەرهێنا،  ناو بۆهێڵی 
بۆهێڵانە هەموو زانیارییە بۆماوەییەكانی ›فڕین‹ی تێدایە، ئەگەر 

وا نەبێت، ناتوانن یاری بە باڵەكانی خۆیان بكەن«.
ئەو قسانەی راجا بە تەواوی كار لە بیری ڕایمۆن  دەكات، 

ناو  لە  نامۆیانە  ئاژەڵە  ئەو  چۆن  دەكاتەوە  ل��ەوە  بیر  ڕایمۆن 
گومەزەكەدا بەرەڵا بكا.. بە راجا دەڵێت:

»من نامەوێت جگە لە ئەندامانی ناو گومەزەكە هیچ كەسێك 
لە گەشتیارەكان بەم كارە بزانێت«.

دەخاتە  پلانێك  بگرێ،  خۆی  جێی  داواك��ەی  بۆئەوەی  راجا 
بیری ڕایمۆنەوە دەڵێت:

»ئ��ی��م��ە دەت��وان��ی��ن ل��ە ك��ات��ێ��ك��دا ئ���ەو ك���ارە ب��ك��ەی��ن ڕێ��گ��ە لە 
گەشتیارەكان بگرین ئەو ماوەیە نەیەنە دەرەوە«.

بۆیە  هەر  نازانێت.  شیاو  بە  راجا  بۆچوونەی  ئەو  ڕایمۆن 
فڕینی  توانای  لە  دڵنیابوون  بۆ  دەكاتەوە  تر  ڕێگایەكی  لە  بیر 
خۆدەرخستن  حەزێكی  راجا  دەكات  هەست  ڕایمۆن  ئاژەڵەكان. 
و گەورەبوون لە ناخیدا بوونی هەیە، بەڵام ئەو خەونەی راجا 
بیری لێ دەكاتەوە، دەبێتە لەباربردنی خەونەكانی ڕایمۆن، بۆیە 
بیر لەوە دەكاتەوە یەكێك لەو چوار گومەزانەی كە لە دەرەوەی 
گومەزە گەورەكە تەواو بوون بەكار بهێنێت، بەڵام ئەو گومەزانە 
بە  بوونەوەرەكان  ئەستەمە  نییە.  تیادا  ئۆكسجینی  گازی  هێشتا 

مرۆڤیشەوە بتوانێت ژیانی تیا بگوزەرێنێت. 
لە  یەكێك  كات  بەزووترین  دەك��ات  ئ��ارۆن   لە  داوا  ڕایمۆن 
تاقیكردنەوەی  لە  راجا  دەزانێت  ئارۆن  بكا،  ئامادە  گومەزەكان 
ئەنقەست  بە  ب��ەڵام  ب��ووە،  سەركەوتوو  جینەكاندا  گۆڕانكاری 
و  راجا  لای  باسەی  ئەو  كلوجێك  بەهیچ  و  ئەدا  لەگێلی  خۆی 
ڕایمۆن ناكاتەوە. تەنانەت كاتێك ڕایمۆن داوای ئەوەی لێ دەكا 
یەكێك لە گومەزەكان پڕگازی ئۆكسجین بكا، زۆر بە سادەییەوە 

ماوەی  لە  دەك��ات  ڕۆبۆتەكان  بە  فەرمان  بڵێت  هیچ  بێئەوەی 
ڕۆژێكدا لە ڕێگەی ئەو ئامێرانەوە كە گازی ئۆكسجین بەرهەم 
دەهێنن بڕێكی گونجاو لەگەڵ گازی نایترۆجین و چەند گازێكی 
پێوەری  ئامێری  لە  ئارۆن  بكەنەوە.  بڵاو  گومەزەكەدا  لەناو  تر 
بڕی گازەكانی ناو گومەزەكەی دەڕوانێ كە ڕەنگێكی سەوزیان 
ئەنواند، ڕەنگی سەوز لە نیشاندەری ئامێری پێوەری گازەكاندا 
لەڕێگەی  ئارۆن  بۆژیان.  گونجاوە  هەوایەكی  بوونی  نیشانەی 

ئامێری پەیوەندییەكانەوە بە ڕایمۆن دەڵێت:
» بەڕێز سەرۆك.. گومەزەكە ئامادەیە بۆ ژیان«.

خۆی  تایبەتەكەیەوە  ئۆتۆمبێلە  ڕێگەی  لە  بەپەلە  ڕایمۆن 
خۆڵ  لە  تەنیا  كە  گومەزەی  ئەو  لەناو  گومەزەكە،  دەگەیەنێتە 
دوای  لە  شوشانەی  پارچە  ئەو  و   مانگ  ع��ەردی  خاشاكی  و 
تری  شتێكی  هیچ  جێمابوو،  گومەزەكەوە  سەقفی  دروستكردنی 
تیا نییە، ئەو گومەزە  تەواو لە بیابانێكی وشك ئەچێت، تا چاو 
بڕی بكردبایە بەدرێژایی ناو گومەزەكە لە خۆڵ و خاشاك زیاتر 
گوێكانیەوە  ئامێری  ڕێگەی  لە  ڕایمۆن  نەبوو.  لێ  تری  هیچی 

دەپەیڤێت:
گومەزی  وەرنە  ئێستا  هەر  ئەندامان،  هەموو  بۆ  »ئاگاداری 
ئاژەڵەكان  فڕینی  نمایشی  ب��ۆئ��ەوەی  دەرەوە،  لە  ی��ەك  ژم��ارە 

ببینن«.
پاشان لە ڕێگەی هەمان ئامێرەوە داوا لە ڕاجا دەكات:

»هەر ئێستا ئاژەڵەكان لەگەڵ خۆتدا بهێنە بۆ گومەزی ژمارە 
یەك«.

خۆی  ئوتۆمبێلێكەوە  بە  خولەكێكدا  پانزە  م��اوەی  لە  راج��ا 
دەكات بەناو گومەزەكەدا، بە دوایدا كریستینا و پاشان یەكەیەكە 
بەناو  دەك��ەن  خۆیان  پەلەكروزێ  بە  گومەزەكە  ئەندامەكانی 
ناوگومەزەكەدا. ئەلینا دەبینم  بە ئۆتۆمبێلێكی تایبەتەوە لە دوای 
هەموویانەوە دائەبەزێت و دێتە نزیكمەوە، بە لێوە ئەستوورەكانی 
چاوە  بە  ڕایمۆن  دەك��ات.  بۆ  خۆشەویستیم  لە  پڕ  خەندەیەكی 
بكا.  ئازاد  ئاژەڵەكان  دەكات،  راجا  بۆ  ئیشارەتێك  بچكۆلەكانی 
و  سەگ  و  دەكاتەوە  ئۆتۆمبێلەكەی  دەرگ��ای  پڕتاو  بە  ئەویش 
لە  و  دەردەهێنێت  هەڵگەڕاوەكانی  ڕەش  دەستە  بە  پشیلەكان 

بەردەمی هەموویاندا بەرەڵایان دەكا. 
بكەن  جێگەیە  ئەو  نامۆیی  بە  هەست  وەكئەوەی  ئاژەڵەكان 
راج��ا  چ��ۆن  وەك  خ��ۆی��ان،  جێگەی  ل��ە  بكەن  ج��ووڵ��ە  بێئەوەی 
دەبێتەوە،  نزیكتر  لێیان  كەمێك  راج��ا  مانەوە.  ئ��اوا  داینابوون 
بەهەموو هێزی چەپڵەیەك لە نزیكیانەوە لێ ئەدا، سەگ و پشیلەی 
ئەوەندە  هەڵدێن،  گومەزەكە  ناوەڕاستی  ب��ەرەو  لەهیكڕا  تاین 
نابات پشیلەكە دەست بە باڵە فڕین دەكات و بەدەم ڕاكردنەوە 
هێدی  هێدی  و  دەكاتەوە  بڵاو  خۆیدا  ه��ەردوولای  بە  باڵەكانی 
قاچەكانی لە عەرد بەرزدەبێتەوە و لە شەقەی باڵ ئەدا. بەدوایدا 
دوو  وەك  هەردوكیان  و  ئاسمان  دەگەیەنێتە  سەگەكەش خۆی 
ئەسووڕانەوە.  گومەزەكەدا  ئاسمانی  لە  ئەزموون  بە  باڵداری 
باڵە كانیان دوو هێندەی جەستەی خۆیان  بڵاو كردووەتەوە و 
كلكیان لە دواوە وەك دارێكی ڕێك درێژكردووە. تادێت خێراتر 

دەفڕن و ئەزموونی زیاتری فڕین فێردەبن، هێندە بڵند بوونەتەوە 
ئەوەندەی نەماوە بگەنە سەقفی گومەزەكە.

هەموو ئەوانەی لەوێدان، چاوەكانیان لەسەر ئەو دوو ئاژەڵە 
نامۆكەیە كە بە ئاسمانی گومەزەكەدا ئەسووڕێنەوە، سەریان بۆ 
ئاگای  كەس  داچەقاندووە،  دەمیان  و  كردووەتەوە  بڵند  ئاسمان 
لەوەی تەنیشتی خۆی نەماوە. ڕایمۆن چاوە بچكۆلەكانی دوو هێندە 
گەورەتر بوون، لەگەڵ سوڕانەوەی ئاژەڵەكاندا سەری ئەسوڕێنێت 
بۆ ئەوەی لە سەیركردنی ئەو دیمەنە نامۆیە چاوەكانی ون نەبێت. 
كەس ورتەی لێوە نایەت، وا هەست دەكەم گومەزەكە كەسی تیا 
و  دەفڕن  ئاسمانەكەیدا  بە  كە  نەبێت  باڵدارە  دوو  لەو  نییە جگە 
لە دوورەوە دەنگی وەڕینی سەگەكە دەبیستم، لەوە ئەچێت بەو 
فڕینە زۆر خۆشحاڵ بێت. لەگەڵ باڵەفڕێدا زیاتر دەوەڕی و گوڕی 

زیاتری بە باڵە گەورەكانی ئەدا.
ئەوەی  بۆ  ناوە  سەری  پشت  لە  باریكەكانی  دەستە  ئ��ارۆن 
بە  هەست  ڕای��م��ۆن  ڕاگ���رێ.  پ��ێ  بچوكەكەی  س��ەرە  لەنگەری 
ماندووبوون دەكات، سەرە بچكۆلەكەی دائەنەوێنێت و پێڵوەكانی 
چاوەكانیەوە  بە  دەستی  نابزوێ.  خۆی  جێگەی  لە  و  دائەخات 
بڵند  سەری  پاشان  دەمێنێتەوە  شێوەیە  بەو  ماوەیەك  گرتووە. 
دەكاتەوە و لە ڕاجا نزیك دەبێتەوە. دەمی لە گوێچكە بچكۆلەكانی 

راجا نزیك دەكاتەوە:
»ئەو باڵانەش بۆ مرۆڤ دەچێنرێ؟!«.

راجا هەردوو دەستەكانی پێكەوە دەنووسێنێ و دەیخاتە ژێر 
چەناگەیەوە بە سڵاوێكی هیندیانەوە دەڵێت:

»بەدڵنیایەوە.. گەورەم، ئاسانە.. كارەكان بە هەمان شێوەی 
ئەو دوو ئاژەڵەیە«.

بۆ  ئەسووڕێنێ  خ��ۆی  ئ��ەولای  و  ئەملا  بۆ  س��ەری  ڕایمۆن 
ئەوەی هیچ كەسێك ئاگای لێ نەبێت:

بۆ  دەك��ەم..  پرسیار  تەنیا  نموونە..  بۆ  ئەوەیە..  »مەبەستم 
بچێنیت؟!  مندا  وەكو  كەسێكی  لە  ئەوە  دەتوانیت  ئاخۆ  نموونە 

ها؟! شتی وا دەكرێ؟!«.
راجا بە گومانێكەوە لە ڕایمۆن دەڕوانێ و چاوە ڕەشەكانی 

كەمێك بچوكتر دەبنەوە:
ئەوەش  بۆ  نەبێت،  ئەستەم  لەوانەیە  بەڵام  نازانم،  »ئەوەیان 

دەبێت تاقیكردنەوە لەسەر مرۆڤێكی تەواو بكەم«.
ڕایمۆن سەرێك بە ئەملا و ئەولای خۆیدا با ئەداتەوە و بە 

خەندەیەكەوە كە تەواو بۆنی ترسی لێ دێت:
»لەوانەیە ئەستەم نەبێت!«.

هەرگیز ڕایمۆنم بەو شێوەیە نەبینیوە، لێی دەڕوانم و زیاتر 
بۆنی ترس دەكەم، سەری ئەلەقێنێ و دەستی دەخاتە سەر شانی 
بە  دەكا.  گیر  راجا  چاوانی  لەنێو  نهێنییەكانی  پڕ  چاوە  و  راجا 

دەنگێكی نزمی پڕ لە ترسێكی گەورەوە پێی دەڵێت:
دەبێت  بەڵام  كارە،  ئەو  بۆ  زۆرە  نییە، مرۆڤ  گرنگ  »ئەوە 
زۆر نهێنی بێت، نابێت هیچ كەسێك بەوە بزانێت، باشە راجا؟ من 

ئەوەت بۆ ئەكەم. ڕێكەوتین«.
ب��ەردەوام  چاوەكانی  ترسەوە  لە  پڕ  دەم‌وچاوێكی  بە  راجا 
لەسەر چاوە پڕ نهێنیەكانی ڕایمۆنە و بە خەندەیەكی پڕ گومانەوە:

»ڕێكەوتین گەورەم«.
ئەو ڕۆژە تا ئێوارە باس باسی فڕینی ئاژەڵەكانە، ئەندامانی 
چۆنیەتی  و  وردەك��اری  باسی  پێكەوە  دوو  دوو  ئەنجومەنەكە 
باڵی سەگ و پشیلەكانیان دەكرد، بەوە سەراسیمە بووبوون كە 
چۆن ئەو باڵانە دەیانتوانی بە ئاسانی ئەو جەستە قورسەی ئەو 

ئاژەڵانە بۆ ئاسمان  بڵند بكەنەوە.
ئەو  ب��ووە،  شاگەشكە  ت��ەواو  دیمەنە،  ئ��ەو  بینینی  بە  ئەلینا 
ئێوارەیە لە گومەزەكەوە تا گەیشتینە ئەو قاوەخانەیەی بەردەوام 

جێگەی ژوانمان بوو، لەبەر خۆیەوە هەر ئەوە ئەڵێتەوە:
»ئێستاش بڕوا ناكەم وا ئەزانم خەون ئەبینم«.

ئەلینا بەشی دەرمانسازیی تەواو كردووە. بەڵام ئەو كارەی 
راجا نەك بۆ ئەلینا، تەنانەت بۆ خۆیشم وەك خەونێكی منداڵی 
دێتە پێش چاوەكانم. ئەوەی راجا كردبووی، كارێكی كەم نییە. 
بەدەست خۆم نییە كە ئیرەیی پێ دەبەم. نازانم بۆچی بەو شێوەیە 
بیر دەكەمەوە! لە ناخمدا هەست بە بوونی ترسێك دەكەم! ترس 
لەوەی راجا بەهۆی تواناكانیەوە ڕۆژێك هەرەس بە خەونەكانم 
بهێنێ. ئەلینا بەردەوام باسی دەكات، دەمەوێت باسەكە بگۆڕم، 
لەو  چۆن  نەمزانی  خۆیشم  بۆ  بێت  خۆم  ویستی  بە  بێئەوەی 
كاتەدا ئەوەم بە مێشكدا هات، ئەلینا هەر دوو دەستەكانی لەسەر 
كردووە،  گیر  چاوانم  لەنێو  سەوزەكانی  چاوە  دان��اوە،  مێزەكە 
بدوێم،  راج��ا  كارەكانی  لەمەڕ  بێت  چ��اوەڕوان��م  ئ��ەوەی  وەك 
لەپی دەستەكانی بە ڕوومەتە  بە تاسەوە  دەستەكانی دەگرم و 
دەستەكانی  بەری  هەردوو  پاشان  دەنووسێنم،  ساردەكانمەوە 

لە  پڕ  هەستێكی  بە  دەنێم،  چاوانی  لە  كانم  چاوە  و  ڕادەموسم 
عەشقەوە پێی دەڵێم:

»لەوانەیە بەم نزیكانە مژدەی سەركەوتنت بدەمێ..«.
بە بیستنی ئەو قسەیە چاوەكانی هێندەی تر گەورەتر دەنوێنن. 
خوێنی جەستەی ڕەنگی پێستە سپییەكەی تەواو سوور دەكات، 
ڕەفتار  بێئاگایانە  و  دەكاتەوە  لێك  كەمێك  ئەستورەكانی  لێوە 

دەكا و دەڵێ:
وتت  وت؟!  ئەوەت  تۆ  ئاریا؟!  بەڕاستە  ئەوە  ها..  ها..  »ها.. 

مژدەی سەركەوتن؟! ها؟!«.
و  ل��ەرزۆك  دەنگێكی  بە  و  بەگەورەزانی  خۆ  هەستێكی  بە 

پڕگومانەوە دەڵێم:
»لەوانەیە، بەم نزیكانە.. ئیتر نازانم«.

بۆ خۆیشم نەمزانی چۆن ئەوە بە مێشكمدا هات و لەو دەمە 
بەڵام  دەك��ەم.  پەشیمانی  بە  هەست  دەرپ���ەڕی،  م��ردووەم��ەوە 
هیچ  بە  ئێستا هیچم  تا  بڵێم  ناكرێ  ترازا، خۆ  كار  لە  كار  تازە 
نەكردووە. دەنگێكی نادیار لە ناخمەوە دێت وەك ئەوەی كەسێك 
پێم بڵێت: ئاریا هێشتا زووە بۆ ئەوەی نهێنیی كارەكەت بدركێنی. 

ئاگات لە خۆت بێت، عەشق خەونەكانت نەخنكێنێ!.
دەنگی ئەلینا بەئاگام دێنێتەوە:

»ئاریا ئەوە لە كوێی؟! ئەوە گوێت لە من نییە؟!«.
بۆ ئەوەی گومانەكەی دەروونم بشارمەوە، بە پێكەنینێكەوە دەڵێم:
نزیكانە  ب��ەم  دڵنیام  ئ��ەوەی��ە  مەبەستم  گیانەكەم،  »ل��ێ��رەم 

ئەبێت«. ئەنجامێكم 

ك��ردووە.  داگیر  ئەلینای  پانكۆڵەكەی  دەم‌وچ��اوە  گومانێك  
بێت،  دڵنیا  زیاتر  دەیەوێ  دەڕوانێ،  چاوەكانم  نێو  لە  ماوەیەك 
كەمێك  دواوە،  دەكێشێتە  دەستمدا  نێو  لە  نەرمەكانی  دەستە 
بە  ئ��ەدات��ەوە،  كورسییەكەوە  بە  پاڵ  و  گرژدەكا  خۆی  ڕووی 

نازێكەوە دەپەیڤێت
»تۆ بەگومانی لە سەركەوتنی خۆت؟!«.

ئێستا  ن��ەف��ام،  گێلی  ه��ەی  دەڵ��ێ��م:  بەخۆم  و  دەك��ەم��ەوە  بیر 
چۆن ئەو كارە ڕاست ئەكەیتەوە؟ ئیرەیی راجا وای لێ كردیت، 
نهێنی كارەكەت بدركێنیت كە هێشتا دڵنیا نیت لەوەی بەدەستت 
ئەلینا  دڵی  شێوازێك  چ  بە  دەكەمەوە  لەوە  بیر  نا!  یان  هێناوە 
ئاسایی بكەمەوە، بە هەناسەیەكی قوڵ ئەو بارە ئاڵۆزەی ناخم 

ئەشارمەوە و پێی دەڵێم:
»نا گیانەكەم.. ئەو قسەیەم بۆ ئەوەكرد دڵنیات كەمەوە لەوەی 
سەركەوتن  دەتوانم  راج��ا   پێش  لە  بێت  چۆنێك  هەر  دەتوانم 

بەدەست بێنم«.
ئەلینا هێور دەبێتەوە و بە نازەوە ڕەفتار دەكا:

»بە دڵنیاییەوە.. دەبێت وا بیت ئەزیزم«.
بۆی  بكەم، دەستی  قوتار  دژوارە  بارە  لەو  ئەوەی خۆم  بۆ 

درێژ دەكەم و پێی دەڵێم:
»با كەمێك سەردانی تاڤگەكە بكەین.. وا باشتر نییە؟!«

ئەلینا بە خەندەیەكەوە داواكەم پەسەند دەكا، بە دەم هەڵمژینی 
بۆن و بەرامەی گوڵەكانی كڵاركەوە ملی ئەو شەقامە سەرەكییە 

دەگرین كە دەچێتەوە سەر تاڤگەكە.

14 

ڕۆژی   2048-7-5              
دیمەنی گومەزەكە تا دێت لە سەوزیدا نغرۆ دەبێ، دارگوڵەكان 
و درەختە باڵا بەرزەكانی كڵارك، ناو شەقام و كۆڵانەكانی ناو 
كڵارك  گوڵانەی  ئەو  تەكیاندا  لە  داپۆشیوە،  تەواو  گومەزەكەی 
كە راجا گۆڕانكاری تیادا كردوون، بەو ڕەنگانەی كە لە ماوەی 
بیست‌وچوار كاتژمێردا هەموو ڕەنگەكانیان دەنواند، گەشتیارەكانی 
تەواو سەراسیمە كردووە. دیمەنی گومەزەكە تەواو بەو دیمەنە 
بڕیاری  كە  گەشتیارەكان  لە  زۆر  دەچێت،  بەهەشت  خەیاڵییەی 
دڵڕفینانەی  ئەو دیمەنە  بەهۆی  دابوو،  مانەوەی چەند ڕۆژێكیان 
ناو گومەزەكەوە داوا لەو فەرمانگەیە دەكەن كە تایبەت بوو بە 
درێژكردنەوەی ماوەكانیان، كاتی مانەوەیان زیاتر درێژتر بكەنەوە.

یانەكان تا دێت گەرمترو قەرەباڵغتر دەبێت بە هۆی  شەوانە 
هاتنی گەشتیارێكی زۆر بۆ ناو گومەزەكە.  هەوای ناو گومەزەكە 
بەهۆی فراوانی و زۆری سەوزاییەكانەوە زیاتر لە جاران خاوێنتر 
و سازگارتر بووە، ئەو شنە بایەی كە بەردەوام لە ناو گومەزەكەدا 
هەبوو، بەردەوام یاری لەگەڵ ئەو دارانە ئەكات كە پەلەكانیان بۆ 
ئاسمانی گومەزەكە هەڵكشاوە. دیمەنێكی وەهای خوڵقاندووە، دڵی 
دیمەنە  بەو  ڕایمۆن  ئەكاتەوە.   لە خەم خاڵی  بنیادەمێك  هەموو 
تەواو سەرمەست بووە، هەستێكی پڕ لە بەختەوەری لە چاوەكانیدا 
دەبینرێ، بەتایبەت  تەواوبوونی ئەو چوار گومەزەی كە دەكەوێتە 

كۆتایی دەرەوەی چوارڕیانەكانی ناو گومەزە سەرەكییەكە.
بێئەوەی  دەك��ەن  كار  ڕۆژ  و  شەو  و  ب���ەردەوام  ڕۆبۆتەكان 
دێن و دەچن و چوار  ب��ەردەوام  بكەن،  ماندووبوون  بە  هەست 
گومەزەكەیان بە تەواوی سەوز كردووە، لە ناو چوار گومەزەكەدا 
و  ف��راوان  شەقامی  ناوەڕاست،  گەورەكەی  گومەزە  هاوشێوەی 
ناوەڕاستی  لە  دروستكراوە،  تیادا  نهۆمییەكانی  سێ  ئەپارتمانە 
شەقامەكان و لێواری شۆستەكان، چەندین داری بەرداری وەك 
مۆز و پرتەقاڵ و سێو و هەرمێ و قۆخ و  هەڵوژەی لێ ڕوێنراوە. 
لە ناوەڕاستی شەقامەكاندا، لە نێوان هەر دوو دارێكی بەرداردا بە 
چەندین جۆری گوڵەكانی كڵارك و راجا ڕازێنراونەتەوە. كاتێك 
لە  تێكەڵ  بۆن‌وبەرامەیەكی  كردبا   گومەزەكاندا  بەناو  س��ەرت 
هەموو جۆرە گوڵەكان لەگەڵ شەماڵێكدا كونەلووتەكانتی پڕدەكرد.
بەردەم  نەخشەكەی  لەسەر  خەونانەی  لەو  زۆرێك  ڕایمۆن  
كریستینا  لە  داوا  ڕۆژان��ە  هێناون.  بەدی  كێشابووی،  مێزەكەیدا 
دەك���ات پ��ێ��ك��ەوە ب��ۆ م��اوەی��ەك��ی زۆر ل��ە ن��او ئ��ەو گ��وم��ەزان��ەدا 

بمێننەوە. كریستینا لە دوای ئەوەی توانی داهێنانەكانی لە بواری 
و  دەروون  لە  ج��ی��اواز  هەستێكی  بهێنێتەدی،  نەخۆشییەكاندا 
جاران  لە  جیاواز  و  گ��ۆڕراوە  تەواو  بووە.  دروست  كەسایەتیدا 
ڕەفتار دەكا، بەردەوام لەگەڵ ڕایمۆندا دێتە نێو یانەكانی شەوانە 
و لە جاران زیاتر دەخواتەوە، وای لێ دێت  بە تەواوی كۆنترۆڵی 
خۆی لەدەست ئەدا. زۆرجار ئەوەندە سەرخۆش دەبێ كە ڕایمۆن 
لە قسەكانی تێ ناگات، لەبەر خۆیەوە دەبۆڵێنێ.. لێوەكانی هێندە 
بۆڵەبۆڵێكەوە  بە  نییە،  وشەكانی  دەربڕینی  توانای  دەبن  قورس 

دەڵێت:
»ڕڕاایمۆۆۆن با بڕڕۆۆینەوە، خخخەوم دێ«.

ڕایمۆن دەیزانی كاتێك كریستینا دەخواتەوە وای بەسەر دێت، 
بە ئەنقەست جڵەوی بۆ شل دەكات و ڕێگری لە زۆر خواردنەوەی 
بەو  فەرمان  پاشان  دەبێ.  بێئاگا  تەواو  تا  دەكا  ناكات. چاوەڕێ 
وەستاون.  تەكیا  لە  ب��ەردەوام  پاسەوان  وەك  كە  ئەدا  ڕۆبۆتانە 
ئەوانیش بە پەلە دەچنە ژێر باڵە لاوازەكانی كریستینا و لە جێگەی 
خۆی تا دەرگای ئۆتۆمبێلەكە بڵندی دەكەن و ڕەوانەی ماڵە كەی 

خۆی دەكەنەوە.
ڕایمۆنیش، بە كەیف‌ و سەفاوە لەگەڵ كیژە سۆزانییەكان ئەو 
شەوە بەسەر دەبات و لە نێوانیاندا دائەنیشت. ئەوەندە دەخواتەوە 
تا چاوە هەنگوینیەكانی تەواو سوور دەبن. شێوەی دەم‌وچاوی 
وەها دەگۆڕرێ لەو ڕایمۆنە ناچێت كە سەرەتا دێتە ناو یانەكەوە. 
بەشێوەیەك دەگۆڕرێ تەواو بە دڕندەیەكی ترسناك دەچێت. زۆر 
لەو  بڕوانیت،  لە چاوەكانی  زۆر  ماوەیەكی  بۆ  بتوانیت  ئاستەمە 
مەمكە  بەتوندی  دەكا،  ڕەفتار  دڕندەیەك  وەك  ڕایمۆن  ساتانەدا 

قوتەكانی سۆزانییەكەی نێو باوەشی دەگوشێ و گاز لە هەموو 
جەستەی كیژەكان ئەگرێ و لیك بە دەمیا دێتە خوارەوە. تەواو 
بەسەگێكی هار دێتە پێش چاوی سۆزانییەكان، ئەوانیش لە ترسی 
ئەو دیمەنەی ڕایمۆن، تەنانەت بوێری ئەوەیان نەبوو لەتاو ئازاری 
گازە سەگ ئامێزەكانیدا هاوارێكیش بكەن. بە توندی دەمی خۆیان 
ئەو  جەستەی  دەكرۆشن.  ددانەكانیان  بە  لێوەكانیان  و  دەگ��رن 
كیژانەی شەو لە باوەشی ڕایمۆندا بوون، شوێنیان نەبوو جێگازی 
پێوە نەبێت، بۆ بەیانی هەموو جەستەیان شین و مۆر هەڵدەگەڕا. 

بەو شێوەیە هەستی دڕندەیم لە ڕایمۆندا دەبینی.
هیچ كەسێك وەك ئارۆن هەست بە دڕندەیی ناكات. ئەو زۆر 
لە مێژە ڕایمۆن دەناسێت. دەزانێت كاتێك ڕایمۆن لە ئامانجەكانی 
بەدەر  هێدی  هێدی  ناخی  ڕاستەقینەكەی  ڕووە  دەبێتەوە،  نزیك 
دڕندەیەكی  وەك  ڕایمۆن‌م  خۆم  بەچاوەكانی  جارێك  دەكەوێت. 
لە  ڕایمۆن  ئ��ەدات،  ئ��ازارم  دیمەنە  ئەو  ئێستاش  تا  بینی  ت��ەواو 
ڕەفتارە  ب��ەو  هەستم  دەم��ای��ەوە.  زۆر  ماوەیەكی  بۆ  یانەكەدا 
دڕندانەیەی كردبوو. ئێستا وێنای ئەو كاتە دەكەم و بە ڕوونی 
دانیشتووە،  ن��ازداردا  سۆزانی  دوو  نێوان  لە  یانەكە  لە  دەیبینم، 
تازە  هەردووكیان  دەبێت،  ساڵێك  بیست‌وپێنج  نزیكەی  تەمەنیان 
هاتبوونە سەر مانگ. پێشتر لە یانەكانی نیۆركدا كاریان كردبوو، 
كاتێك دەنگۆی ئەوە لە هاوڕێ سۆزانییەكانیان دەبیستن لەسەر 
مانگ دەتوانن بڕێكی زیاتر پارە بەدەست بێنن، بەهۆی ئەو جوانییە 

دڵبەرەیانەوە، داواكانیان لە لایەن ڕایمۆنەوە پەسەند دەكرێ. 
ئەو شەوە دووەم شەویان بوو لەناو گومەزەكەدا، تا ئەو كاتەش 
گومەزەكەدا  ناو  ئەوانەی  و  گەشتیار  پیاوێكی  هیچ  باوەشی  لە 

نەخەوتبوون. ڕایمۆن ئەو شەوە بە تایبەت بانگهێشتی كردبوون 
پەرداخێك  كیژەكان  لە  یەكێك  بمێننەوە.  ئەو  لای  سپێدە  تا  كە 
بۆ  ك��ردووە،  ئامادە  ڕایمۆن  بۆ  ناسكەكانی  دەستە  بە  ویسكی 
ئەوەی بیكا بە دەمیەوە. یانەكە تەواو چۆڵ بووە، جگە لە چەند 
گەشتیارێكی مەست كە تەواو بێئاگان، كەسی تری لێ نییە، ڕایمۆن 
دەوروبەری  ئەوانەی  بوونی  بە  بووە، هەست  هێندە سەرخۆش 
ڕانەكانی  لەسەر  كە  كیژەیە  دوو  ئ��ەو  لای  بیری  تەنیا  ناكات. 
ب��ەدەم  بكا  پ��ەرداخ��ەك��ە  دەی��ەوێ��ت  دام��اوەك��ە  كیژە  دانیشتوون. 
ڕایمۆنەوە، بەڵام ڕایمۆن لەو ساتەدا تەواو هۆشی لەدەست داوە 
و سەرە بچكۆلانەكەی وەك بندۆڵێك بە ئەملاو ئەولادا ئەكەوێت، 
بەهۆی لەدەستدانی كۆنترۆڵی جووڵەیەوە، پەرداخە كهولەكە  بە 

دەم‌وچاوی خۆیدا ئەڕژێ. 
لە جێگەی  و  دەبێت  بەر  تێ  ئاگریان  ڕایمۆن چاوەكانی  ئیتر 
خۆی بڵند دەبێتەوە و پەلە لاوازەكەی كیژە داماوەكە دەگرێ و 
بە هەموو هێزی  توڕی ئەداتە سەر مێزەكە. سەری كیژە كە لە 
لای ڕاستیەوە دەشكێت و خوێنێكی زۆری لێ دەچۆڕێت، ڕایمۆن 
دەگەیەنێتە  خۆی  لارەلار  بە  نەدابێت،  ڕووی  هیچ  ئەوەی  وەك 
ئەوەم  دەگەڕێتەوە.  ئەپارتمانەكەی  بەرەو  و  ئۆتۆمبێلەكەی  ناو 
زۆر  ترسێكی  ئەو شەوە  بینیوە،  ڕایمۆن  لە  خۆم  چاوەكانی  بە 
هەموو هەستی داگیر كردبووم. ئەو دیمەنە قسەكانی ئارۆنی بیر 
لە  بینراو  ڕاستییەكی  دەبنە  خەریكە  ئارۆن  قسەكانی  هێنامەوە. 

مێشكمدا.
ماوەیەكی زۆرە ئارۆن نابینم. بەتەواوی لێم دوركەوتووەتەوە 
و بەهیچ كلوجێك ڕووم پێ نادات. لە هەموو ئەو شوێنانەی بە 

ڕێكەوتیش لووتمان بە یەكتریدا تەقیبا، بە ساردیەكەوە سڵاوێكم 
لێ دەكات و بە بیانوی كارێكەوە خۆیم لێ دەرباز دەكات. وێنای 
ئەو ڕۆژە دەكەم بە ڕێكەوت لەو قاوەخانەیە دەیبینم كە دەقم پێوە 
گرتبوو، ئارۆن لە گۆشەیەكی قاوەخانەكەدا بە تەنێ دانیشتووە، 
لە  نێو هەردوو دەستەكانییەوە.  سەرە بچكۆلانەكەی خستووەتە 
بەردەم مێزەكەدا كوپێك قاوەی تەواونەكراوی لێیە. بەهێمنی لێی 
دائەنیشم،  بەرامبەری  كورسییەكەی  لەسەر  و  دەبمەوە  نزیك 

بەدەنگێكی نزم گازی دەكەم:
»بەڕێز ئارۆن.... بەڕێز ئارۆن..«.

خ��وارەوە،  بدەنە  فڕێی  ئاسمانێكەوە  لە  ئ��ەوەی  وەك  ئ��ارۆن 
لێم  بچكۆلەكانی  بە چاوە  كەمێك  ڕائەپەڕێ،  لە جێگەكەی خۆی 

ئەڕوانێ و بەخەندەیەكەوە دەڵێت:
»ئاریا.. ئەوە تۆی.. بمبورە بێئاگابووم لە هاتنت«.

دەستە لاوازەكانی لە دەم‌وچاوە چرچەكانی هەڵ دەسوێ. بە 
دەم‌وچاوێكی پڕ لە خۆشحاڵیەوە  لێم ئەڕوانێ:

»دەمێكە هاتویت؟«.
ئەبەخشێت،  دەروون���م  ب��ە  خۆشحاڵی  ئ���ارۆن  نیگایەی  ئ��ەو 

خەندەیەكی بۆ دەكەم و دەڵێم:
»نا ئەوەندە نابێت، كە هاتمە ژوورەوە تۆم بینی، ئاسایی نیت، 

هیچ بووە«.
ئارۆن بە بیستنی ئەو وشەیە كەمێك دەم‌وچاوی دەگۆڕرێ. 
لەبەر خۆیەوە هەناسەیەكی پڕ حەسرەت هەڵ ئەكێشێ. بە چاوە 
كەمێك  بڵێ  شتێك  ئەیەوێت  دی��ارە  ئ��ەڕوان��ێ..  لێم  بچكۆلەكانی 

سەری با ئەدا:

»ئااای ئاریا.. چیم بەسەر هاتووە؟ بۆچی نازانیت؟ ها؟ نازانیت؟ 
ئەوە ژیانە منی تیادام؟ ها؟ دۆزەخ لەم ژیانەم زۆر باشترە؟ ئەی 

وا نییە؟! ها؟!«.
هەست بە شتێكی نامۆ دەكەم، دەمەوێت بۆ خۆی بپەیڤێت:

»نا.. من نازانم.. چی بووە بەڕێز ئارۆن؟ بڵێ بزانم«.
ئەوەی پێ دەڵێم و ئەویش پەنجەكانی وەك مار لێك دەئاڵێنێ، لە 
قووڵایی چاوەكانم دەڕوانێ، كەمێك چاوەكانی بچوكتر دەكاتەوە و دەڵێت:
بۆ  نەعلەتیە  گومەزە  ئەم  چ��ووم.  تیا  ت��ەواوی  بە  من  »ئاریا 
گێل  ئەوەندە  من  برد.  لەناو  ژیانمی  هەموو  دۆزەخ،  بووەتە  من 
ئەم گومەزە.. وام  قوربانی  ژیانی خۆم و درۆسیام كردە  بووم 
بۆ  ڕۆژەی  ئەو  بیرمە  م��ەزن.  دەبێتە شكۆیەكی  من  بۆ  دەزان��ی 
بە درۆسیام  پێم خستە سەر ئەم هەسارە مردووە،  یەكەم جار 
وت ئێرە دەكەینە ئەو بەهەشتەی كە هەموو مرۆڤایەتی خەونی 
دەستی  بە  من  ئەفسوس..  ئاریا..  ئەفسوس  بەڵام  دەبینێت.  پێوە 
خۆم دۆزەخێكم بۆ خۆم و بەهەشتیشم بۆ ڕایمۆن دروست كرد.. 
ئەزانیت كە درۆسیا بەو هیوایەوە بەدووم كەوت، بەڵام نەمزانی 
ئەوانەی  هەموو  سەرچاوەی  بوومە  خۆم  تەنیا  بە  خ��ۆم   هەر 
بەسەر درۆسیای خێزانیشمدا هات.. ئاریا.. من چی بكەم ها؟! پێم 

بڵی چیم لە دەست دێ؟! توخوا تۆ پێم بڵێ«.
لەگەڵ قسەكانیدا چاوەكانی بە تەواوی تەڕ بووبوون، ئەوەندە 
نابات خۆی لە بەردەم ئەو ئازارەی ناخیدا بۆ ڕاناگیرێ و لەهیكڕا 
تر  ئەوەندەی  بە گریان دەكات. چاوەكانی  منداڵێك دەست  وەك 
بچوكتر بوونەوە و سوورتر هەڵگەڕان، بەردەوام وەك منداڵێك 

دەگری و دەناڵێنێ:

»من چیم بە خۆم كرد ئاریا؟!«.
ئەم ماوەیە درۆسیا بە تەواوی باری دەروونیی خراپتر بووە، 
بەردەوام بەناو شەقام و كۆڵان و ناو ئەپارتمانەكاندا ئەسوڕێتەوە. 
هەستێكی  هۆش‌و  هەموو  ت��ەواوی  بە  ماڵەوە،  ناكەوێتە  هەرگیز 
بەرەو خراپتر  دەروونیی  باری  داوە. ڕۆژبەڕۆژ  لەدەست  خۆی 
دەچێت. درۆسیا بەردەوام وەك منداڵێك ڕەفتار دەكات بێئەوەی 
پرس بكات خۆی بەناو ئەپارتمانی گەشتیارەكاندا ئەكات و دەچێتە 
لە  پاڵ  بە  گەشتیارەكان  زۆرج��ار  خواسەكانیانەوە.  و  باس  ناو 
گەشتیارەكان  لە  هەندێك  دەرەوە.  دەیكەنە  ژوورەكانیانەوە  نێو 
بۆ ئەوەی لە خۆیانی دوور بخەنەوە گازی پۆلیسە ڕۆبۆتەكانیان 
ڕەفتارانەی  ل��ەم  ت���ەواوی  بە  ئ��ارۆن  ئ��ەوەی  دوای  لە  دەك���ەن. 
بەتەواوی  نامێنێت،  لا  چارەسەرێكی  هیچ  دەبێت،  بێزار  درۆسیا 
نێو  لە  درۆسیا  ڕۆبۆتەكانەوە  ڕێگەی  لە  ناچار  دەبێت،  بێهیوا 
ئەپارتمانەكەی خۆیدا بەند ئەكات و ڕێگەی پێ نادات بێتە دەرەوە. 
ڕەفتارەكانی درۆسیا ئازاری ناخم ئەدەن. كاتێك دەیبینم، دایكم 
ئازار  حەزناكەم  ئەبینم.  لەودا  دایكم  خۆشەویستیی  دێتەوە.  بیر 
بكێشێت و بەو شێوەیە ببێتە گاڵتەجاڕی گەشتیارەكان. دەمەوێت 
شتێك بكەم، بەڵام نازانم ئایا هیچم پێ دەكرێ! ئەوەی بیری لێ 
ئومێد  درۆسیا.  بۆ  چارەیە  ڕێگە  دۆزینەوەكەم  تەنیا  دەكەمەوە 
هەست  ئێستا  هەیە  خۆم  بە  متمانەم  و  بم  سەركەوتوو  دەك��ەم 
هەموو  ئەوە سەرچاوەی  دەك��ەم.  ناخمدا  لە  گ��ەورە  هێزێكی  بە 

شتەكانە، دەبێت وا بیر بكەمەوە.. هەر وا دەكەم. ئارۆن دەڵێت:
گەشتیارەكان  چاوی  لەبەر  ك��ردووە  وای  كارێكی  »درۆسیا 
ئەندامانی  هەموو  لای  تەنانەت  بكەم،  ش��ەرم��ەزاری  بە  هەست 

گومەزەكە، بوومەتە جێگەی تانە و تەشەری هەموو ئەوانەی كە 
ئەوان  وا  ئێستا  ك��ردووە.  لە درۆسیا  ئاوایان  بە ویستی خۆیان 

تانەم لێ ئەدەن و پێم دەڵێن كە بۆچی ناگەڕێمەوە بۆ زەوی«.
بەدەم هەنسكی گریانەوە ئەوە دووبارە دەكاتەوە:

ئاریا..  ئەزانی  زەوی..  بۆ  ناگەڕێمەوە  بۆچی  كە  دەڵێن  »پێم 
ئەوان باش ئەزانن كە ڕایمۆن ڕێگەم پێ نادات بگەڕێمەوە.. بەڵام 

تەنیا بۆئەوەی ئازارم بدەن ئەوەم پێ دەڵێن«.
ئەو قسانەی ئارۆن پرسیارگەلێكی لە مێشكمدا دروست كرد، 

خۆم پێ ناگیرێ، بە مەبەست پرسیاری ئەوە لە ئارۆن دەكەم:
»بەڕێز ئارۆن.. ئەی بەڵێنەكەی ڕایمۆن بوو بە چی؟!«.

تر  ئەوەندەی  چاوەكانی  دەپەیڤێت،  هەڵچوونێكەوە  بە  ئارۆن 
سوور هەڵگەڕاون تەواو بەگۆمی خوێن دەچن، وەك ئەوەی بە 

ڕومدا بتەقێتەوە، دەنگی بەرز دەكاتەوە:
»ئاریا.. بۆ ئەوەی خۆم و درۆسیا لەم دۆزەخە دەرباز بكەم 
باوەڕم بە ڕایمۆن كرد.. ئەگەرنا، بۆچی نازانم گێلێكی وەك راجا 
ئێرە  هاتووەتە  راج��ا  لەوەتەی  بكا؟!  ك��ارە  ئەو  دەتوانێت  چۆن 
بەردەوام پێكهاتە ئامادە دەكا تا ئێستاش نەیتوانیوە هیچ شتێك 
بەدەست بێنێت.. ئاریا.. دڵنیا بە خۆنزیكبوونەوەم لە ڕایمۆن تەنیا 
لەم دۆزەخە..  بۆ خۆدەربازكردن  بدۆزمەوە  كەلێنێك  ئەوەیە  بۆ 

من چۆن متمانە بەو ڕایمۆنە شەیتانە ئەكەم«.
ئارۆن ئەوە دەڵێت و چاوەكانی وەك باران فرمێسكیان لێ دێتە 
خ��وارەوە. خەمی درۆسیا بە تەواوی هەموو دڵی داگیر كردووە. 
دەبینرێ  شێوەیەك  بە  دەبینم،  چاوەكانیدا  لە  تەواو  بێهیواییەكی 
دڵی هەموو مرۆڤێكی بە ویژدان دەبزوێنێ. هەستێكی پڕ بەزەیی 

لە ناخمدا دەب��زوێ. قسەكانی كاری لە دەروون��م كرد. هەست بە 
هەموو خەمەكانی دەكەم و ئازاری بۆ دەچێژم. گریان لە ناخمدا 
چۆن  نازانم  بۆخۆیشم  دەبێت.  تەڕ  بۆی  چاوەكانم  و  ئەدا  قوڵپ 
ئازارەكانی دڵی بڕەوێنیمەوە! لە خۆم ڕانابینم ئەوە بە ئارۆن بڵێیم، 
ئەو  بهێنم.  بەدەست  توانیومە هاوشێوەی شەپۆلەكانی مێشك  كە 
لە دوای  لە گوێكانمدا ئەزرنگێتەوە كە  ب��ەردەوام  قسانەی كڵارك 
یەكترناسینمان پێی وتبووم: »هەرگیز بیرۆكەی داهێنانەكانت لای 
هیچ كەسێك مەدركێنە.. تاكو دڵنیا نەبیت لە سەركەوتنی ، ئەگەر نا.. 
كەسێكی تر بۆ خۆی تەواویان دەكات و خۆی دەكات بە خاوەنی«.
منیش  ن��ەك��ردووە،  داگیر  ئارۆنی  دڵ��ی  تەنیا  درۆسیا  خەمی 
ه��اوش��ێ��وەی ئ��ەو ه��ەس��ت ب��ەو ئ����ازارەی ئ���ارۆن دەك���ەم، ب��ەڵام 
ئەفسوس لەوە ناچێت درۆسیا بەو حاڵەوە هیوایەكی هەبێت بۆ 
چاكبوونەوە. بۆئەوەی كەمێك دەروونە ئاڵۆزەكەم ئارام بكەمەوە، 
داوای ئەوە لە ئارۆن دەكەم ڕێگەم پێ بدات ڕۆژانە درۆسیا بۆ 
تەنیا ساتێكیش بێت بەناو گومەزەكەدا بیگەڕێنم. سەرەتا ئارۆن بە 

داواكەم ڕەزامەند نییە. لەبەر خۆیەوە بۆڵە بۆڵ دەكا:
گاڵتەجاڕی  جێگەی  دەبێتە  درۆس��ی��ا  نابێت،  وا  شتی  »ن��ا 
خۆیدا  ژوورەك��ەی  لە  با  دەك��ەم،  وا  شتی  چلۆن  گەشتیارەكان، 
گاڵتەجاڕی  ببێتە  ع��وم��رەوە  ئاخری  ب��ەو  ل��ەوەی  باشترە  بێت، 

گەشتیارەكان«.
لەگەڵ قسەكانیدا گەرووی قوڵپ ئەدا، چاوەكانی سپێتیان تیا 
نەماوە، جارجارێك لوتە تەڕەكەی بەدەم گریانەوە هەڵئەلووشێ، 
دەستێك دەخەمە سەر شانی و بە خەندەوە لێی دەڕوانم، ئەوەی 

پێ دەڵێم:

نادەم هیچ كەسێك  بە ڕێگە  دڵنیا  ئ��ارۆن..  بەڕێز  بە  »بێخەم 
بێزاری بكا.. هەر كاتێك بیەوێت لەگەڵ خۆمدا دەیبەمە دەرەوە.. 
دام��اوە  ژنە  ئەو  ئیتر  با  ن��ادەم..  كەسێك  هیچ  بە  ڕێگە  بە  دڵنیا 
تاكەی  بگەڕێت،  خ��ۆی  بەدڵی  كەمێك  م��اوە  ژیانی  ئ��ەوەن��دەی 
بەتەمایت لەو ژوورە نەعلەتیە كە بۆ ئەو وەك بەندیخانەیەك وایە، 

بەندی بكەیت، دڵنیام لەو ژوورەدا لەوە خراپتری بەسەر دێت«.
بۆ  ڕەزامەندیم  سەرێكی  دەبێت  قسانە  لەو  گوێی  كە  ئ��ارۆن 

ئەلەقێنێ، بە بێئەوەی تەنیا وشەیەك لە دەمیەوە بێتە دەرەوە.
خراپیی باری دەروونیی درۆسیا، بە تەواوی كاری لە ئارۆن 
كردووە، هەرگیز وەك جاران سەردانی تاقیگەكان ناكات. كاتێكیش 
ئەدزێیەوە.  خۆی  كارێكەوە،  بیانووی  بە  دەكات،  بانگی  ڕایمۆن 
بۆ  بهێنێت  بەدەست  ڕایمۆن  متمانەی  ناتوانێت  چیتر  دەزانێت 
گەڕانەوە. ئارۆن بە تەواوی بێهیوایە، بۆخۆیشی نازانێت سەر بە 

چ كون و قوژبنێكدا بكا، بەردەوام هەڕەشە دەكا و دەڵێ:
»دڵنیام لەوەی ڕۆژێك تۆڵەی خۆم لە هەموویان دەكەمەوە«.
ئەوەندە ئەم قسانەی دووبارە و سێبارە كردوەتەوە، تەنانەت 
ڕۆبۆتەكانیش كە گوێیان لێی دەبێت خەندەیەك لەسەر لێوەكانیان 
دروست دەبێت. ئارۆن پیاوێكی بە كردار و زرنگە، ئەوەی بیری 

شێواندوە درۆسیایە. وەك خۆی دەڵێت:
»ئەگەر بەهۆی نەخۆشییەكەی درۆسیاوە نەبوایە، زۆر لەمێژ 

بوو خۆم دەرباز كردبوو«.
ئەو ماوەیە ئارۆن بەو هیوایەوە دەژیا كە ڕایمۆن بەڵێنی پێ 
دابوو گەر ڕاجا لە تاقیكردنەوەكانی شەپۆلی مێشكدا سەركەوتوو 
متمانەی  ئارۆن  هەرچەندە  بكا.  چارەسەر  پێ  درۆسیای  و  بێت 

تەواوی بە تواناكانی راجا نەبوو، بەڵام وەك خۆی دەڵێت: كاتێك 
بەو  دەب��ات.  پووشێكیش  چڵە  بۆ  دەس��ت  دەبێت،  بێهیوا  م��رۆڤ 
قسانە پەشیمانییەكەی خۆی دەرئەبڕێ. لە هەستەكانی تێدەگەم و 
پرسیاری ئەوە لە ئارۆن دەكەم ئایا بیر لە ڕێگەیەكی تر دەكاتەوە 
بۆ گەڕانەوەی زەوی. چاوەڕێی دەكەم و ئەویش سەری دائەخاو 

هیچ وەڵامێكم ناداتەوە. 
وێنای راجا دەكەم بەردەوام لە كارەكانیدا سەركەوتووە، بەڵام 
نییە.  بەهێز  بۆماوەییدا  زانستی  لە  ڕەحمەتی  ك�اڵرك‌ی  هێندەی 
لەو ماوەیەدا توانی ئەو بۆهێڵانە بدۆزێتەوە كە تایبەت بوون بە 
چاندنی باڵ لە مرۆڤەكاندا، لەسەر بڕیاری ڕایمۆن  تاقیكردنەوەكان 
بەنهێنی ئەنجام ئەدا، هیچ كەس نازانێ ڕاجا بیر لە چی دەكاتەوە 
و سەرقاڵی چییە؟ تا ئەو كاتەی ڕۆژێك بە چاوەكانی خۆم ئەوەم 

لە راجا بینی.
سەرئێشە  چ��ارەس��ەری  وەرگرتنی  مەبەستی  بە  ڕۆژە  ئ��ەو 
هیچ  بە  ڕۆبۆتەكان  دەك��ەم.  كریستینا  ئەپارتمانەكەی  سەردانی 
هەموو  ئ��ەوان  نەگرت،  ژوورەوەم  چوونە  لە  ڕێگەیان  كلوجێك 
وێنە  تەنانەت  دەناسن،  گومەزەكە  ناو  خوێندكارانی  و  ئەندامان 
كرابوو.  تۆمار  لەمێشكیاندا  گەشتیارەكانیش  هەموو  زانیاری  و 
نەبوو  ئەوەیان  خەیاڵی  سەرقاڵییانەوە  هۆی  بە  پێشتر  دیاربوو 
نەدەن  كەسێك  هیچ  بە  ڕێگە  ئاگاداربكەنەوە  ل��ەوە  ڕۆبۆتەكان 
دەگەیەنمە  خ��ۆم  خۆ  ڕاستەو  ئاسایی  زۆر  بكات،  سەردانیان 
دەرگای ئەو ژوورە تایبەتەی كە كریستینا كاری تیادا ئەكا. لەو 
كەلێنەوە كە هێندەی چوار پەنجەی دەستی مابوو دەرگاكە تەواو 
جووت ببێت، لەناو ژوورەكە دەڕوانم. دەمەوێت بە لێدانی دەرگاكە 

مۆڵەتی چوونە ژوورەوە وەربگرم، بەڵام لە دەرچەی دەرگاكەوە 
شتێك سەرنجم بۆ خۆی كێش دەكات. كریستیناو ڕایمۆن و راجا 
دەبینم لە دەوری ئەو قەرەوێڵەیە كۆبوونەتەوە كە نەخۆشەكان بۆ 
پشكنین لە سەری پاڵدەكەوتن. لەسەر قەرەوێڵەكە كۆرپەلەیەكی 
تازە لەدایكبوو بە ڕووتی دەبینم كە جووتێك باڵ بە پشتیەوەیە. 
كۆرپەلەكە تەواو بە مریشكێكی خوساو لە ئاودا دەچێت، باڵەكان 
لە ناوەڕاستی پشتی كۆرپەلەكەوە تانزیكی سمتی درێژبوونەتەوە، 
كەمێك پەڕ كە لە شێوەی پارچە گۆشت دەچوون بە باڵەكانیەوەیە. 
كریستینا و ڕایمۆن هەست بە هاتنم دەكەن و بەپەلە ئەو پارچە 

قوماشە ئەدەن بەسەر كۆرپەلەكەدا كە لە ژێریدا بۆی ڕاخراوە.
تەقە لە دەرگاكە ئەدەم و خۆم لە گێلی ئەدەم، ڕایمۆن بە چاوە 
بچكۆلە ترسناكەكانی لێم دەڕوانێ  و سەرسام دیارە. كریستینا 
بەپەلە بەرەو ڕووم دێت و بەرەو ژوورەكەی گازم دەكا، كریستینا 
تەواو شپرزە دیارە، بۆ ئەوەی ئەو هەستە لە چاوەكانیا بشارێتەوە 

بە پێكەنینەوە دەپەیڤێت:
»بەڕێز ئاریا.. چۆن دەتوانم یارمەتیت بدەم؟«.

ئەوە دەڵێت و بە دوو دڵییەكەوە ئەو كڵاوە نایلۆنەی سەری 
دەمەوێت  دەنێت.  لەسەری  نەشتەرگەری  بۆ  كە  دەخاتەوە  ڕێك 
پرسیاری ئەوەی لێ بكەم كە بینیومە، بەڵام دۆخەكە بە گونجاو 
سەرم  كە  دەڵێم  پێ  ئ��ەوەی  و  ئ��ەدەم  گێلی  لە  خ��ۆم  و  نابینم 
كەمێك دێشێت. كریستینا بێئەوەی هیچ شتێك بڵێت بە پەلە خۆی 
كەمێك  پارێزراوە،  تیا  دەرمانەكانی  لۆكەرانەی  ئەو  دەگەیەنێتە 
چاوەكانی بەنا و ئەو پاكەتانەدا دەخشێنێ  كە لەناو لۆكەرەكەدا بە 
چەند ڕیزێك دانراون، لە ناویاندا پاكەتێك دەر ئەهێنێت، پاكەتەكە 

تیایە،  ناویدا چوار دەنك حەبی بچوكی  لە  ڕەنگێكی شینی هەیە 
ئەیداتە دەستم و دەڵێ:

باش  ئەگەر  بخۆیت،  حەبانە  لەو  دەنكێك  ئێستا  »دەتوانیت 
نەبوویت، ئاگادارم بكە بۆئەوەی پشكنینێكت بۆ بكەم«.

ئەوە دەڵێت و بە پێكەنینێكەوە لە قووڵایی چاوە كانم دەڕوانێ، وەك 
ئەوەی بیەوێت شتێك بخوێنێتەوە ئاخۆ هەست بە نهێنیی كارەكەیان 
بە  بكەم كە هەستم  ڕەفتار  بە شێوەیەك  نامەوێت  بەلام من  دەك��ەم! 
شتێك كردووە  ئەوەندە نەبێت وەك هەموو جارێك بە سەرجووڵاندنێك 

سوپاسی دەكەم و بە هێمنی خۆم دەگەیەنمەوە دەرەوە. 
ڕۆژبەڕۆژ ئیرەییم بەرامبەر راجا زیاتر دەبێت، دەمەوێت وا 
بەو  دەكەن  لێ  وام  هەستەكانم  نییە  خۆم  بەدەست  بەڵام  نەبم، 
دەكەمەوە.  بیر  جاران  لە  جیاوازتر  ئێستا  كەمەوە،  بیر  شێوەیە 
و  بەهێزی  بە  هەست  زیاتر  ناخمەوە،  هاتووەتە  ئەلینا  لەوەتەی 
تواناكانی خۆم دەكەم، جیاواز لەجاران، كە ترسم لە هەموو شتەكان 
هەبوو ترسی شكستهێنان لە تاقیكردنەوەكان و خۆبەكەمزانین‌م 
ئەندامەكانی  تێكەڵاوبوونی  لە  شەرمكردنم  یان  بەرامبەریان،  لە 
ئێستا  وا  بەلام  دەوروب��ەرەك��ەم.  لە  گۆشەكیربوونم  و  پڕۆژەكە 
خۆم بە خاوەنی هێزێكی مەزن دەزانم، ئەو هێزەی لەناو مێشك و 
ناخمدا دەبزوێت و بە متمانەیەكی بەهێزەوە تاقیكردنەوەكان دەكەم 
ئایا ئیرەیم  و بیر دەكەمەوە. پرسیاری ئەوە لە خۆم دەكەم كە 
بەرامبەر راجا لە خۆبەكەمزانینمەوەیە! یان ئەو ترسە شاراوەیەیە 
كە خۆمی لێ گێل دەكەم و نامەوێت بیری لێ بكەمەوە، ترسی 
سەرنەكەوتنم بەرامبەر راجا! ئایا ئەو دەتوانێت ئەو كارە بكات و 

سەركەوتوو بێت! 

بە  و  دەك��ەم��ەوە  بیر  لۆژیكیانە  و  هەیە  خ��ۆم  ب��ە  متمانەم 
دەبم،  ب��ەردەوام  تاقیكردنەوەكانم  لە  عەشقەوە  لە  پڕ  هەستێكی 
بە خەونەكانمان دەبەخشێت.  بەردەوامی.. هیوا  كڵارك دەیگوت: 
لە  بیرم  زیاتر  دەبەخشێتەوە.  پێ  هێزم  ب���ەردەوام  قسەیە  ئەو 
خەونەكانم  تا  دەبم  ب��ەردەوام  و  دەكەمەوە  چڕتر  دۆزینەوەكەم 
دەكەمە ڕاستی.. بڕیاری ئەوە بە خۆم ئەدەم و هەر وا دەكەم.    

وێ��ن��ای ئ���ەو ڕۆژە دەك����ەم  ه��ەرگ��ی��ز ل��ە ی���ادم ن��اچ��ێ��ت��ەوە. 
تاقیكرنەوەكانم هێندە ئاڵۆز بوون كە ئەگەر ئەو ئایپادە سلیكۆنیە 
دەكرد،  تۆمار  تیا  پێكهاتەكانم  تێكەڵكردنی  شێوازی  كە  نەبووبا 
گۆڕانكاریانە  لەو  سەر  یان  بكەم،  كارێك  توانیبام  بوو  ئەستەم 
دەر بكەم كە بەسەر پێكهاتەكانی كڵاركدا هێناومە. ئەم ئێوارەیە 
كەشی ناو گومەزەكە زۆر ساردبووە، گەرمی دەستەكانی ئەلینا 
بزانم  خۆیشم   بۆ  بێئەوەی  ماونەتەوە،  دەستمدا  لەناو  هێشتا 
ویستی خۆم،  بەبێ  بووە،  دروست  دەرونمدا  لە  نامۆ  هەستێكی 
بەرەو تاقیگەكە بەڕێ دەكەوم، بێئەوەی بیر لەوە بكەمەوە چۆن 

بەرنامەی كارەكانم ڕێك بخەم! 
بە ئارەزووكردنێكی زۆرەوە دەست بە تاقیكردنەوەكان دەكەم، 
سەرەتا چاوێك بەناو ئەو پێكهاتەیەدا ئەگێڕم كە دواجار توانیم 
بەڵام  بدۆزمەوە،  پێ  هاوشێوەی شەپۆلەكانی مێشكی  شەپۆلێك 
ئەو شەپۆلە بەو شێوەیە نییە كە بتوانێت ڕاستەوخۆ هاوشێوەی 
چەندین  مێشكمدا  لە  بكا.  ك��ار  م��رۆڤ   مێشكی  بیری  شەپۆلی 
بیری ئاڵۆز دێن و دەچن، كەمێك لە جێگەی خۆم ڕادەمێنم وەك 
لای  بۆ  بیرم  بڵێت،  پێم  دوورەوە  شوێنێكی  لە  كەسێك  ئ��ەوەی 
چەند توخمێكی وەك هایدرۆجین و كاربۆن دەچێت. پێشتر ئەو 

توخمانەم لەو تێكەڵەی كە دواجار ئامادەم كردبوو، زۆر بەكارم 
نەهێنابوون. 

ئەو شەوە چەندین جار ماددەكانم بۆ جارێكی تر بە چەندین 
ڕێژەی جیاجیا تێكەڵ بە یەكتری كرد، لەگەڵ هەر دەرئەنجامێكدا 
هەست دەكەم  زیاتر شەپۆلەكان لە مێشكمدا ڕوونتر و كاریگەرتر 
تێپەڕ  چۆن  كات  نەمدەزانی  كرد،  تاقیكردنەوەم  ئەوەندە  دەبن. 
دەبێت. دواجار ڕێژەی ماددەكانی پێكهاتەكەم بە شێوەیەك ڕێك 
خانەكانی  كە  پێكهاتانەی  ئەو  بڕی  لەگەڵ  بوو  هاوشێوە  خست، 
تر  ج��ارەك��ان��ی  ه��ەم��وو  وەك  دەه��ی��ن��ا.  پێك  م��رۆڤ��ی��ان  مێشكی 
پێكهاتەكە لەناو ئامێرە ئەلەكترۆنەكەدا پەیوەست دەكەم و  كڵاوە 

ئەلەكترۆنییەكە لەسەرم دەنێم.
داگیر  دەروون��م  نامۆ  هەستێكی  ئامێرەكەدا،  پێكردنی  لەگەڵ 
دەك���ات، كەمێك هەست ب��ە گ��ران��ی س��ەرم دەك���ەم.  دەس��ت بۆ 
بەهێزتر  وێنەیە  ئەو شەپۆلی  و  دەكەم  درێژ  ئامێرەكە  ڤۆلیۆمی 
تاقیكرنەوەكانم  مەبەستی  بۆ  ئامێرەكەدا  لەناو  پێشتر  كە  دەكەم 
تۆمارم كردووە، لە هیكڕا وێنەی ئەو تۆمارە لە پێش چاوەكانمدا 
تێكەڵ بە وێنەی دیمەنەكانی ناو تاقیگەكە دەبن. وەك دوو فیلمی 
مونتاژكراو لە پێش چاوەكانمدا تێكەڵ بە یەكدی دەبن. بیرم تەواو 
ئاڵۆز بووە، متمانە بەوە ناكەم كە ئەو وێنەیە لە ڕێگەی ئامێرەكەوە 
دەكوژێنمەوە،  ئامێرەكە  دڵنیابوونم،  بۆ  مێشكمەوە.  ناو  هاتبێتە 
وێنەكە لە پێش چاوەكانما دیار نامێنێت. جارێكی تر ئامێرەكە پێ 
دەكەمەوە، وێنەكە بۆجارێكی تر، بە هەمانشێوەی پێشتر، دێتەوە 

پێش چاوەكانم.

بە گومانێكەوە لەگەڵ خۆم ئەدوێم: ئای خوایە.. چی ڕوئەدات.. 
توانیم شەپۆلەكان بدۆزمەوە؟! تەزوویەكی پڕ لە شادمانی هەموو 
ناكرێ.  ڕاگیر  پێ  كورسییەكە  لەسەر  و خۆم  ئەتەنێت  جەستەم 
هاوار دەكەم و هەموو  بە گەرووم  پڕ  تاقیگەكە  ناو  لە  خەریكە 
بە  متمانە  خۆیشم  بۆ  دێنمەوە.  بەئاگا  گومەزەكە  ن��او  خەڵكی 
چاوەكانی خۆم ناكەم، لە خەونێك دەچێت كە هەرگیزاو هەرگیز 
بەیانی  دەڕوانم، 4.00ی  تاقیگەكە  كاتژمێری  لە  ناچێتەوە.  لەیاد 
نیشان ئەدا. بە جەستەیەكی شەكەتەوە بەرەو ئەپارتمانەكەم ڕێ 

دەكەم، جێنیفەر چاوەڕێم دەكات.
 *****            *****         *****

»ئاریا ئەوە لە كوێیت؟ زۆر دەمێكە لە قاوەخانەكە چاوەڕوانتم«
ئەو قسانەی ئەلینا بەئاگای هێنامەوە، كە سەیری كاتژمێری 
بە  جەستەم  ئ��ەدا،  نیشان  دوانیوەڕۆ  3:43ی  دەك��ەم  تاقیگەكە 
تەواوی شەڵاڵەی ئارەق بووە، ئارەق لە ژێر كڵاوە ئەلەكترۆنیەكەی 
سەرمەوە ڕێچكەی بەستووە، لە سپێدەوە ئامێرەكە لەسەر خۆم 
ڕووداوەكانی  هەموو  یادی   هاتنەوە  بەهۆی  دەكەمەوە،  تاقی 
زیاتر لە ساڵێك لەمەو پێش، تەواو بێئاگام. جەستەم بە تەواوی 
بڵند  خ��ۆم  كورسییەكە  لەسەر  نییە  ئ��ەوەم  توانای  ب��ووە،  سڕ 
بە  هێز  كەمێك  ببزوێم.  دەتوانم  ئاستەم  بە  زۆر  بكەمەمەوە. 
ڕاوەستم  پێكانم  لەسەر  كەمێك  ئ��ەوەی  بۆ  ئ��ەدەم  دەستەكانم 
ژان  چاوەكانم  گوێچكەو  بڕەوێنمەوە.  جەستەم  سڕییەكەی  و 
پارچە  ئەكەم  هەست  وا  ب��ووە،  ق��ورس  هێندە  س��ەرم  دەك��ەن. 
بە  هەست  بەتەواوی  بەستراوە.  بەسەرمەوە  گ��ەورە  ئاسنێكی 

تێكشكانی هەموو جەستەم دەكەم.

دوای كەمێك مووچوڕكێكی نامۆ هەموو جەستەمی ئەتەنێت، 
ئازاری  هەموو  مێشك،  شەپۆلەكانی  دۆزینەوەی  لە  سەركەوتنم 
جەستەمی لەیاد بردمەوە. هەستێكی پڕ خۆشبەختی جێگەی هەموو 
دەكەم  گەشكەیەك  بە  هەست  دەگرێتەوە،  جەستەم  ئازارەكانی 
بەناو هەموو جەستەمدا دێت و دەچێت، بیر لەوە دەكەمەوە ئەوەی 
كردوومە كارێكی كەم نییە، وەك ئارۆن پێی وتبووم، »ئەوەی تۆ 
ئارۆن  مرۆڤایەتیدا«.  مێژووی  لە  داهێنانە  گەورەترین  دەیكەیت 
ڕاست دەكا.. تا ئێستا هیچ كەسێك نەیتوانیوە درك بەو شەپۆلانەی 
مێشك ببات و لە ڕێگەیانەوە بتوانێت كۆنترۆڵی هێنانەوەی بیر و 

تۆماركردنەوەیان و چەسپاندنی بیری نوێ لە مێشكدا بكا. 
یان  خەونە  كردوومە  ئەوەی  ناكەم  بە خۆم  متمانە  ئێستاش 
و  تاقیگەكە  دەچمە لای دەستشۆری  ڕاستییەكی حاشاهەڵنەگرە! 
لە ئامێرەكە  كەمێك ئاو بە چاوەكانمدا دەكەم و پاشان ئاوڕێك 
یان  داوە خەونە  ئەنجامم  لەوەی  بم   دڵنیا  بۆئەوەی  ئەدەمەوە، 
پڕ خۆشی  ئامێرەكەم دەڕوان��م، هەستێكی  لە  ب��ەردەوام  ڕاستی، 
عەرز  لە  پێكانم  دەگەڕێت،  جەستەمدا  هەموو  بەناو  ب��ەردەوام 
ناكەون، تا ئێستاش وا هەست ئەكەم ئەوەی بە چاوی خۆم دەیبینم 
بەتەواوی  و  دێت  مێشكمدا  بە  بیرێك  دوات��ر  دەچێت.  خەون  لە 
بەو  پەیوەندی  بەدگومانییەم  ئەو  لەوەی هۆكاری  دەبمەوە  دڵنیا 
ڕووداوانەوە هەیە كە لە ڕێگەی ئامێرەكەوە هاتبوونە یادمەوەو 
ڕوداوەكانی لەدووكاتی جیاوازی ئێستاو ڕابردوودا دەهێنایە پێش 
چاوەكانم. بە ئەسپایی هەناسەیەكی قووڵ هەڵئەمژم  و بە پەلە 

خۆم دەگەیەنمە ئەو قاوەخانەیەی ئەلینا چاوەڕێم دەكات.

بەدەم شنەبایەكەوە باران نم نم دەبارێ. گومەزەكە كزەیەكی 
ساردی هەیە. ئەو گەشتیارانەی كە بە بەردەم ئێمەدا تێدەپەڕن، 
بۆن‌   ، دەك��ەن  ڕێ  بەپەلە  گیرفانەكانیاندایە،  لە  دەستەكانیان 
وبەرامەی گوڵەكان لەگەڵ بۆنی بارانەكەدا دڵ‌ودەروونی بنیادەم 
بەهۆی  زۆربەیان  قەرەباڵغترە،  جاران  لە  قاوەخانەكە  دەكاتەوە. 
كە  دەكەن  گەرمانە  خواردنەوە  ئەو  داوای  كەشەكەوە  ساردیی 
بۆ  قاوەخانەكەدا  هۆڵی  بەناو  عەرەبانەكان  لەسەر  ڕۆبۆتەكان 

گەشتیارەكانی ئەگێڕن.
ئەلینا بەردەوام لەنێو چاوەكانم دەڕوانێت. وای بۆ دەچم هەستی 
بەشتێك كردبێت، نوزەی لێوەنایەت، ئەم ئێوارەیە نیگاكانی زۆر 
نامۆن دەبینرێ‌ ، ئەو دیمەنە تووشی گومانم دەكا، توانای ئەوەم 
نییە زیاتر خۆم لەبەر چاوەكانی ڕاگرم، ناچارم دەكات شتێك بڵێم. 

سەرەتا لەوەوە دەست پێدەكەم:

»بۆ ئەوەندە لێم دەڕوانیت؟! هیچ شتێكی نامۆ دەبینیت؟!«
لێوەكانی  لەسەر  خەندەیەك  قسەیە  ئ��ەو  بیستنی  بە  ئەلینا 

دروست دەكا و كەمێك لێم ڕادەمێنێ و دەڵێ:
»ئەمڕۆ لە هەموو ڕۆژێك جوانتر دێیتە پێش چاوەكانم«.

ئەوە  پرسییاری  و  دەكاتەوە  تۆختر  گومانەكەم  قسەیە  ئەو 
لە  ی��ان  زانیبێت!  سەركەوتنەكەمی  بە  تۆبڵێی  دەك��ەم   خ��ۆم  لە 
چاوەكانمەوە هەموو شتێك دەخوێنێتەوە. ئەلینا تا بڵێی كیژێكی 
لە  زرنگە، چاوەكانی تەواو بە چاوی جادوگەر دەچن. ئەو هەر 
دیوارەی  ئەو  و  بمخوێنێتەوە  توانی  یەكترناسینماندا  سەرەتای 
ئەو  بووبوو.  ئەستوور  ترسدا  و  ش��ەرم  لە  كە  ڕوخاند  ناخمی 
كەسێكی زۆر جیاوازە، دەتوانێت بە چاوە شین و گەورەكانی پەی 
بە هەموو شتەكانی ناخم ببات. دوور نییە ئەوەی لە نێو چەوانم 
دەتوانێت  بێت،  بەهێز  ئەوەندە  ئەو  نابێت!  نەخوێندبێتەوە! بۆچی 
لێم  ئ��ەوب��ەردەوام  بكا.  شتەكان  هەموو  بە  درك  بەئاسانی  زۆر 
بێدەنگییە  ئ��ەو  ت��ر  جارێكی  پرسیارێك  ب��ە  منیش   دەڕوان��ێ��ت، 

دەپچڕێنم و دەڵێم:
»ئادەی بزانم چی لە نێوچەوانمدا دەبینی؟!«.

ئ��ەو  ه��ەم��وو  س��ەرن��ج��ی  ت��ەل��ی��س��م��اوی��ی��ەوە،  پێكەنینێكی  ب��ە 
گەشتیارانەی كە لە نزیكمانەوەن بۆ لای خۆی كێش دەكات:

دەكەم  هەست  بڵی..  پێم  دڵتدایە..  لەنێو  كە  ئ��ەوەی  »ئاریا.. 
هەواڵێكی زۆر خۆشت پێیە بۆ من.. وا نییە؟! ها؟!«.

خەندەیەكەوە  بە  بووم،  سەراسیمە  تەواوی  بە  قسەیەی  بەو 
دەستەكانم درێژ دەكەم و بە توندی پەنجەكانی دەستی دەگوشم 
و بە نیگایەكی پڕ لە ئەویندارییەوە لە سیما گەشەكەی دەڕوانم. 

خەندە لەسەر لێوەكانی هێشتا ماوە، بەردەوام سەرنجی لەسەر 
ڕێك  خۆم  كەمێك  بپەیڤم،  بۆی  ئەوەیە  چاوەڕوانی  لێوەكانمە، 

دەكەمەوە، بە هەستێكی شادمانیەوە ئەوەی پێ دەڵێم:
بەڵام سەرەتا  بڵێم،  پێتی  دەمەوێت  هەیە،  »گیانەكەم.. شتێك 
دەبێت پەیمانی ئەوەم پێ بدەیت كە لە لای هیچ كەسێك نەیدركێنیت 
و باسی ناكەیت، تەنانەت لای بەڕێز ڕایمۆنیش، بەڵێم ئەدەیتێ؟!«.
ئەلینا بەپێكە نێنێكی ساردەوە سەرێكی ڕەزامەندم بۆ ئەلەقێنێ 

و دەڵێ:
لای  خۆشەویستیمان،  بە  بێت..  بەڵێن  گیانەكەم..  بە  »دڵنیا 

كەس، باسی ناكەم، دە پێم بڵێ چییە؟!«.
پاڵنەری  ئەو  ك��ردووم،  داگیر  هەستی  هەموو  ئەلینا  عەشقی 
تەواوی دۆزینەوەكەمە، ئاستەمە بتوانم ئەو دۆزینەوەیەی جێگەی 
نازانم چۆن  لێی بشارمەوە. بۆ خۆیشم  هەموو ئومێدێكی ئەوە، 
داوە!  گەمارۆ  دڵە ساویلەكەیەمی  ئەو  تەلیسمەی چاوەكانی  بەو 
زۆر هەوڵی ئەوە ئەدەم ئەو نهێنیە نەدركێنم، بەڵام بێئەوەی بە 
ویستی خۆم بێت، ئەوە لە دەمم دێتە دەرەوە. كە بیر دەكەمەوە 
و لەگەڵ ناخمدا ئەدوێم، هەست  بە پەشیمانی دەكەم، بەڵام چی 
نەڵێم دواتر هەر  پێی  ت��رازاوە، خۆئەگەر  لە كار  تازە كار  بكەم! 
بكەم،  ئاشكرا  ڕایمۆن  و  گومەزەكە  ئەندامانی  لای  ئەوە  دەبێت 
ئەی باشە دواتر چی بە ئەلینا بڵێم؟ ئەو چۆن بەوە قایل دەبێت 
ئەوەی ئەو خەونی پێوە دەبینیت و بەردەوام هاوكار و پاڵنەرم 
بووە بۆ ئەوەی بەو ئەنجامە بگەم، چۆن دەبێت ئەو عاشقم بێت 

و دوایەمین كەس بێت بیزانێت.

ناكەیت؟!  لە چی دەكەیتەوە؟! بۆ قسەیەك  بیر  »ئەوە چییە؟! 
ناتەوێت هیچم پێ بڵێت؟!«.

بەو قسەیە بەئاگام دێنێتەوە بڕیاری ئەوە ئەدەم  هەموو شتێك 
بۆ ئەلینا بدركێنم. لێوەكانم دەلەرزن، بە ئاستەم  قسەم بۆ دەكرێ، 
هەست بە نائارامیی خۆم دەكەم. هەرچۆنێك بێت گوڕێك بە خۆم 

ئەدەم و پێ لە جەرگی خۆم ئەنێم دەڵێم:
ئەوەیە.. من  مەبەستم  ئا..  بڵیم.. من..  پێت  دەمەوێت  »ئەلینا.. 

توانیم.. توانیم سەركەوتن بەدەست بهێنم«.
ئەلینا بە بیستنی ئەو قسەیە نەستیانە، پڕ بە گەرووی هاوار 

دەكات:
»بەڕاست؟! ئەوە تۆ بە ڕاستە ئاریا؟!!!«.

هۆشی  ت��ەواو  دەب��ن،  ئاو  لە  پڕ  لە خۆشیدا  ئەلینا  چاوەكانی 
لەدەست داوە..

»بە ڕاستتە؟! پێم بڵێ..«.
دڵنیای  زیاتر  لێوەكانمەوە  لەژێر  ل��ەرزۆك��ەوە  دەنگێكی  بە 

دەكەمەوە:
»ئا.. بە ڕاستمە.. گیانەكەم، من سەركەوتم«.

لە جێگەی خۆی بە پەلە هەڵدەستێت و بە توندی لە ئامێزی 
خۆیم دەگرێ، بە شێوەیەك خۆی بە جەستەمەوە توند كردووە، 
وەك ئەوەی زۆر لە مێژەوە یەكترمان نەبینیبێت، گەشتیارەكانی 
لە  ڕۆژە  ئەو  سەرسامن.  ئەلینا  ڕەف��ت��ارەی  بەو  دەوروب��ەرم��ان 
خۆشیدا نەیدەزانی چلۆن ڕەفتار دەكا! بەردەوام باوەشم پیادا دەكا 
و تاوناتاوێك ماچێكی لێوەكانم دەكا. بەتەواوی هۆشی لەدەست 
داوە، لەدوای بیستی ئەو هەواڵە، ئەلینا خۆی پێ نەگیرا كە زیاتر 

لە قاوەخانەكە بمێنێتەوە. داوای ئەوەم لێ دەكات بچینە دەرەوە، 
سەرەكییە  شەقامە  ئەو  ملی  و  دەك��ەم  ئ��ەوە  ئ���ارەزووی  منیش 

دەگرین كە دەمان گەیەنێتەوە ئەپارتمانەكەم.
گوڵەكانی  دەك��ەون،  بەدەر  جوانتر  شەقامەكان  ئێوارەیە  ئەو 
بۆ  ئامێزمان  شەقامەكان  و  پێدەكەنین  دەممانەوە  بە  ك�الرك 
دەكەنەوە و گومەزەكە تەواو بە بەهەشتێكی ڕاستەقینە دەچێت، 
دەك��رێ.  لێوە  باسی  پیرۆزەكاندا  كتێبە  لە  كە  بەهەشتەی  ئەو 
بۆن‌وبەرامەی هەموو ئەو دارو گوڵانەی نێوان شەقام و كووچەو 
كۆڵانەكانی ناو گومەزەكە، هەستێكی زۆر جیاوازتری لە جاران 
ل��ەن��او دەروون���م���دا دروس���ت ك����ردووە. ه��ەس��ت ب��ە ه��ام‌وش��ۆی 
گەشتیارەكان ناكەم، هەستێكی جیاواز لە جاران وەك ئەوەی بە 
تەنێ لە خۆمان زیاتر هیچ كەسێكی تر لەناو گومەزەكەدا نەبێت، 
ئەو دیمەنە وەك خەونێك دێتە پێش چاوەكانم، من وای دەبینم. 
ئەم  بۆ  هەستی  هەمان  و  دەكاتەوە  بیر  من  وەك  ئەویش  ئاخۆ 
لەئامێزی  دەیبینێ،  وا  ئەویش  دڵنیام  هەیە!  ئەفسووناویە  ساتە 
دەگرم و سەری ئەنێم بە سنگمەوە. لە هیكرا ئەو قسەیەی ئارۆنم 
كەم  كارێكی  دەیكەیت  تۆ  ئەوەی  »ئاریا  دەیگوت  كە  بیردێتەوە 
نییە..  دەزانیت تۆ دەبیت بە چی ها؟! دەبیت بە مەزنترین زانا. 

هەموو جیهان شانازیت پێوە دەكا.. ئەوە دەزانیت؟!« 
ئارۆن ڕاستی دەكرد، ئێستا ئەوەی لای هەموو مرۆڤایەتی وەك 
خەونێك وا بوو من توانیم بیكەمە ڕاستی، ئێستا هەست بە مەزنی 
و توانای خۆم دەكەم و بیر لەوە دەكەمەوە، چ كارێكی مەزن لە 
ئەو  خاوەنی  دەزان��م  ئێستا  دەك��ەم.  تۆمار  مرۆڤایەتیدا  مێژووی 
هێزە مەزنەم كە دەتوانم، بیری هەموو مرۆڤایەتی لە ڕێگەی ئەو 

ئامێرەوە بگۆڕم. دەتوانم پەی بە هەموو خەون و بە بیری هەموو 
كەسەكان ببەم و نهێنیەكانی ژیانیان بدۆزمەوە و ڕێگەچارەیان 

نیشان بدەم. 
چاك  ب��ەت��ەواوی  دەروون��ی��ەك��ان  نەخۆشییە  هەموو  دەت��وان��م 
لەنێو  دەتوانم  بكەم،  ئازارەكانیان  بوونی  بە  هەست  و  بكەمەوە 
گومەزەكەوە دەست پێ بكەم، بیری ئەو كەسانە بگۆڕم لە بری 
ئەوەی گوڵەكانی كلارك لێ بكەنەوە و بێنرخانە لە شەقامەكاندا 
بێئەوەی  بكەن  بۆنی  لووتیان  بە  پڕ  دوورەوە  لە  بدەن،  توڕیان 

گوڵەكان بژاكێنن. 
بكەمەوە  پ��ووچ  كەسانە  ئەو  بیری  لە  خەونانە  ئەو  دەتوانم 
مرۆییەكان  تاوانە  بۆ  پێشوەخت  پلانی  شەوەكان  بەدرێژایی  كە 
بۆ  ئ��ەوەی  بری  لە  بگۆڕم  سۆزانییانە  ئەو  هەستی  دائ��ەڕێ��ژن. 
لە  بێدەسەڵات  مەڕێكی  وەك  ڕۆژان��ەی��ان  بژێوی  بەدەستهێنانی 
شەو  درێژایی  بە  برسی  گورگێكی  وەك  پیاوانەی  ئەو  ب��ەردەم 
بەو  ڕێگە  تەنیا  دەك��ەن،  گیر  جەستەیان  هەموو  لە  كەڵبەكانیان 

كەسە بدەن لەگەڵیان بێت كە خەونی پێوە دەبینن.
من  ئ��ەوەی  ب��دەم.  ئەنجام  مەزنتر  ل��ەوە  زۆر  ك��اری  دەتوانم 
كردوومە، خەونێكە بە درێژایی مێژوو نەهاتووەتە دی. لەوانەیە 
زۆر لەوانەی هەموو تەمەنیان لە زانستدا بەسەر بردووە ڕۆژێك 
لە ڕۆژان ئەوەی من كردوومە بە خەون بینیبێتیان، بەڵام ئاشكرایە 
بە  هەست  ئێستا  ڕاستی.  بیكەنە  من  وەك  نەیانتوانیوە  كەسیان 
جیاوازم،  زۆر  مرۆڤێكی  دەك��ەم  هەست  دەك��ەم،  خۆم  گەورەیی 

جیاواز لە هەموو ئەوانەی كە خۆیان بیری لێ دەكەنەوە.
لەناو ئەودا نغرۆ بووم، بێئاگا لە هەموو شتێك. ئەلینا بەئاگام 

دێنێتەوە و داوای ئەوەم لێ دەكات  سەردانێكی تاقیگەكە بكەین، 
ببینێ.  ئامێرەكە  نزیكەوە كاری  لە  بە چاوەكانی خۆی  بۆئەوەی 
منیش داواكەی بە خۆشحاڵیەوە پەسەند دەكەم و بەرەو تاقیگەكە 
ڕێگەكەمان دەگۆڕێن. ئەلینا وەكو منداڵێكی بزێو ڕەفتار دەكا، بە 
ئەملاو ئەولای شەقامەكاندا دێت و دەچێت، بەتەواوی كۆنترۆڵی 
خۆی لەدەست داوە، منیش نغرۆی ناو جیهانێكی ئەفسووناویم. 
بەردەوام بیر لە گرنگیی ئامێرەكە دەكەمەوە. دواجار بڕیاری ئەوە 
بێت  تاقیكردنەوەیەك  ئامێرەكەم  كاری  دەستپێكی  یەكەم  ئەدەم 
لەسەر درۆسیا. دەمەوێت ئەوە بكەم، دڵنیام  ئەلینا بەوە خۆشحاڵ 

دەبێت.
ئەپارتمانەكە  بەندیخانەی  لەناو  م  درۆسیا  كاتانەی  لەو  زۆر 
دەهێنایە دەرەوە بۆ ئەوەی كەمێك هەوای ناو گومەزەكە هەڵمژێت، 
ئەلینام لە تەكدا بوو. درۆسیا بە تەواوی هۆگرمان بووە، زۆرجار 
لەگەڵ ئەلینا دەپەیڤین  باسی ئەو كاتانەی بۆ دەكردین كە چۆن 
گاز  بە كچەكەم  ئەلینا  بەردەوام  ناسیبوو.  ئارۆنی  یەكەمجار  بۆ 
جیاواز  لەبیرچوونەوەیەكی  تووشی  ت��ەواوی  بە  درۆسیا  دەك��ا. 
باسەكەی  ن��ی��وەدا  ل��ە  دەك���ات،  بابەتێك قسە  ل��ەس��ەر  ك��ە  ب���ووە، 
لەبیر دەچێتەوە.  دەگۆڕێ بۆ باسێكی تر و قسە سەرەكییەكەی 
ئەو ماوەیە هەسێكی جیاواز لە نێوانماندا دروست بووە، كاتێك 
دەچین.  خێزانێك  بە  ت��ەواو  دەسووڕاینەوە  گومەزەكەدا  بەناو 

گەشتیارەكان بەو شێوەیە دەیانبینین.
قاوەخانەو  و  باڕەكان  ناو  دێت،  جمەی  گومەزەكە  ئەمشەو 
یانەی سەماكان پڕن لە گەشتیار، كەشی ناو گومەزەكە هەوایەكی 
خۆشی هەیە. دارەكان بە دەم باوە سەما دەكەن، هەموو دوكانی 

بابەتێكی  هەموو  بازاڕانەی  ئەو  و  خواردەمەنیەكان  و  شیرینی 
گەشتیارەكان  كراونەتەوە.  تیایە،  پڕۆژەكەی  ناو  دروستكراوی 
ڕۆبۆتەكان  ئۆتۆمبێلە  كردووە.  قەرەباڵغ  ناوەیان  ئەو  بەتەواوی 
بەناو شەقامەكاندا فڕكەفڕكیانە، بەردەوام گەشتیارە ماندووەكان 
لە جێگەیەكەوە بۆ جێگەیەكی تر دەگوازنەوە، بەبێئەوەی هەست 

بە ماندووبوون بكەن.
كاتژمێر نۆی شەوە بە كاتی گومەزەكە، ئەلینا لە پێش مندا لە 
ماڵی ئارۆن  چاوەڕێم دەكات، درۆسیا  عەزییەكی ڕەنگ پەمەیی 
كاڵی لەبەر كردووە. جەستە ئێسكنەكەی لەناو عەزییەكەیدا دیار 
نەماوە. تەواو بە داهۆڵێك دەچێت جلكیان لەبەر كردبێت، پێستی 
دەچێ  مردوویەك  لە  تەواو  نووساوە،  دەم‌وچاویەوە  ئێسكی  بە 
تازە لە نێو گۆڕەوە هێنابێتیانە دەرەوە. ئەلینا خۆی پێ ناگیرێ، 

بەردەوام دەڵێت: 
ئەنجام  كارەكە  با  نەهاتووەتەوە..  ئارۆن  بەڕێز  تا  »درەنگە.. 

بدەین«.
لە  ئێستا  دەزان���م  نییە،  گ��رن��گ  لاوە  ب��ە  ئ��ارۆن��م  ه��ات��ن��ەوەی 
گۆشەیەكی باڕەكانی ناو گومەزەكەدا خۆی سەرمەست كردووە. 
چارەنووسی  لە  بیر  بێئەوەی  دەگ��ری،  خۆیدا  بێدەسەڵاتیی  لە 
خۆی بكاتەوە. تێكچوونی باری دەروونیی درۆسیا كاریگەریەكی 
پۆڵائاسا  پیاوەی  ئەو  ك��ردووە،  دروست  ئارۆن  لەسەر  ت��ەواوی 
بەرامبەر ڕایمۆن دەوەستایەوە، ئێستا  بەهۆی درۆسیا وە، وەك 
باڵندەیەكی نێو قەفەز ڕەفتار دەكا، دڵنیام هیچ هیوایەكی تری بۆ 

دەربازبوون نییە. 

ئامادەیە،  ئەپارتمانەكە  دەرگ��ای  لەبەر  ڕۆبۆتەكە  ئۆتۆمبێلە 
درۆسیا وەك هەموو جارەكانی تر بێئەوەی پرسیاری ئەوە بكا 
ناو  دەگەیەنێتە  منداڵانەوە خۆی  ڕەفتارێكی  بە  دەچین،  بۆ كوێ 
ئۆتۆمبێلەكە، وا هەست دەكا وەك هەموو شەوەكانی تر دەچینە 
ناو بازاڕ و شەقامەكانی ناو گومەزەكە و بەدەم پیاسەكردنەوە 
دەك��ات.  ئ���ارەزووی  ب���ەردەوام  كە  دەكڕین  بۆ  شیرینییەی  ئ��ەو 
دەرگای  بەردەم  دەمانگەیەنێتە  كەمدا  ماوەیەكی  لە  ئۆتۆمبێلەكە 
هیچ  بێئەوەی  دەك��ا،  ڕەفتار  ئاسایی  زۆر  درۆس��ی��ا   تاقیگەكە، 
بەدوومان  تاقیگەكە  ناو  تا  دەرەوە،  بێتە  دەمیەوە  لە  ورتەیەك 
لە  دەگ��ێ��ڕێ.  تاقیگەكەدا  ب��ەن��او  بچكۆلەكانی  چ��اوە  دەك����ەوێ. 
چاوەكانیدا گومانێك دەبینم، ترسی ئەوەم لادوست دەبێت درۆسیا 
یاد و وەك گایەكی  بێتەوە  داڤیدی  تاقیكردنەوەكەی  بەو دیمەنە 

شێت لە دەستمان هەڵبێت.
لەبەر خۆیەوە دەڵێت: »ئێرە شیرینیی لێ نییە ئاریا!«، بۆئەوەی 
هەست بە شتێك نەكات و پلانەكەمان تێك نەچێت، بە دەستێكم 
باسكە لاوازەكانی دەگرم و بەرەو ئەو كورسەیە پەلكێشی دەكەم  
كە ئەو ڕۆژانەی ئەلینا دەهاتە لام و لەسەری دائەنیشت، درۆسیا 
بە هێمنی خۆی بۆ شل كردووم  و لەسەر كورسییەكە دائەنیشێت، 
دادەنیشێ، كەمێك  بەرامبەری  تر دەهێنێت و  ئەلینا كورسییەكی 
لێی دێتە پێشەوە دەستە باریكەكانی توند دەگوشێ و پێی دەڵێت:

»خاتوو درۆسیا.. دەتوانیت بۆ ماوەیەك چاوەكانت دابخەیت، 
شتێكی خۆشم هەیە بۆ تۆ«.

درۆسیا ئەو كارەی وەك گەمەیەكی منداڵانە دێتە پێش چاو 
و ئەوە دەكات كە ئەلینا دوای لێدەكات. بە خەندەیەكەوە دەڵێت:

وا  بهێنیت..  بۆ  دەتەوێت شیرینییەكەم  »دەزانم چی دەكەیت، 
نییە؟!«

دەنگێكی  بە  ب��دا،  كارەكەی  بە  ب��ەردەوام��ی  ئ��ەوەی  بۆ  ئەلینا 
نەرمەوە پێی دەڵێت:

زۆر   ماوەیەكی  بۆ  جارە  ئەم  دەبێت  بەڵام  دڵنیاییەوە..  »بە 
ئارام بگریت، بەڵێنم بدەرێ«.

لەژێر لێوەكانیەوە دەڵێت: »بەڵین ئەدەم كچەكەم«. من خۆم 
چاوەڕوانی ئەوەم نەدەكرد درۆسیا هەر وا بەئاسانی متمانەمان 
پێ بكا، ئەو كاتێك چاوی بەو ئامێر و كەرەستە پزیشكیانە كەوتبا، 
بەبێ ویستی خۆی هەموو جەستەی دەكەوتە لەرزین، چاوەكانی 
سوور دەبوونەوە و دەمارەكانی ملی زیاتر ئەستور دەبوون و 
لەهیكڕا پڕ بە گ��ەرووی ه��اواری دەك��رد و دەیناڵاند و دەی��وت: 
»وا مەكەن، چیم لێ دەكەن، نامەوێت ئەو شتانە ببینم«. ئەوەندە 

هاواری دەكرد تا بەتەواوی لە هۆشی خۆی دەچوو. 
نێزیكتر  درۆس��ی��اوە  س��ەری  پشت  لە  ئامێرەكەم  هێمنی  بە 
هێمنی  بە  و  دەبەم  ئەلەكترۆدییەكە  بۆ كڵاوە  دەكەمەوە، دەست 
لەسەر درۆسیای دەكەم. هەست بە ترس دەكەم و وێنای ئەوە 
دەكەم درۆسیا هەست بەو كارە نامۆیە بكات و لە جێگەی خۆی 
ڕاچەنێت، هەست بەوە بكات بە مەبەستی تاقیكردنەوە هێناومانە 
بۆ ئێرە. ئەگەر ئەوە بزانێت هەموو ڕۆبۆتەكانی ناو گومەزەكە بە 
سەرمانا دائەبارێنێت، ئەوسا دەبێت چی بكەم! چۆن دەتوانم ئەو 
ئەوان وەك  بشارمەوە.  ڕۆبۆتەكان  ترسناكەكانی  لە چاوە  كارە 
مرۆڤ نین و وەك مرۆڤ بیر ناكەنەوە، نازانن هەستی مرۆڤایەتی 
چییە و چۆن هەستی پێ دەكرێ! تەنیا ئەوە نەبێت، لەسەر ئەو 

بەرنامەیە كار دەكەن كە ڕایمۆن لە مێشكیاندا جێگیری كردووە. 
دەستەكانی  ب���ەردەوام  نابزوێت،  خۆی  جێگەی  لە  درۆسیا   
دەك��ات.  ت��ەواو  ئارامیەكی  بە  هەست  ن��اوە،  ئەلینا  دەستی  لەنێو 
خۆی  جێگەكەی  لە  بنوێنێ  نامۆ  پەرچەكردارێكی  هیچ  بێئەوەی 
جووڵەی لێوە نایەت وەك كۆترێكی ماڵی و دەستەمۆ لەبەردەم 
ئەلینا كرزۆڵەی كردووە. هەست دەكەم كارەكان بەباشی بەڕێوە 
دەچێت. بۆئەوەی درۆسیا لەو بارە دەروونییە ئارامەدا بمێنێتەوە، 
ئەلینا بەردەوام پرسیاری ئەوەی لێ دەكات. كە چۆن لە سەرەتادا  
›ئارۆن‹ی ناسیوە و چۆن خۆشی ویستووە! ئەویش  بەردەوام 
حەز بەوە دەكات كە چیرۆكی عەشقی خۆی بۆ هەموو كەسێك 
بگێرێتەوە. ئەو بەو كارەی یادەوەرییە شیرینەكانی تەمەنی لاوێتی 
خۆی دەبینێتەوە. كاتێك كە باسی خۆشەویستی دەكات، هەستێكی 
جیاواز لە دەروونیدا دەبزوێ، چێژێكی تایبەت ئەدا بە گێڕانەوەی 
باسەكەی، وا هەست دەكات ئەو ساتانەیە كە تێیدا ژیاوە، لەگەڵ 
ئەنجامی  كاتانەدا  لەو  كە  ئەنوێنێتەوە  ڕەفتارانە  ئەو  قسەكانیدا، 

داون.
كرتە لەسەر دوگمەی پێكردنی ئامێرەكە دەكەم! ئەلینا بەردەوام 
ڕەفتارێكم  هەموو  چاودێریی  منە،  لەسەر  گ��ەورەك��ان��ی  چ��اوە 
درۆسیا  وشكهەڵهاتووەكانی  دەم‌وچاوە  لە  جارناجارێك  دەكات، 
دەڕوانێ بۆ ئەوەی لێی دڵنیا بێت، ئەوەندە نابات لەسەر شاشەی 
دەكات،  لێوە  باسی  درۆسیا  كە  دەرك��ەون  وێنانە  ئەو  ئامێرەكە 
وێنەی یادەوەرییەكان ئەوەندە ڕوون دەبینم، تەواو بە وێنەی ئەو 
دەیانكڕی  گومەزەكە  لەناو  گەشتیارەكان  كە  دەچێت  كامێرایانە 
وێنەی یادگارەكانیان پێ دەگرت. ئەلینا كە وێنەكانی ناو شاشەی 

ئامێرەكە دەبینێ، هاوشێوەی قسەكانی  درۆسیا دەبزوێ، تەواو 
درۆسیا  دەستی  لە  هێمنی  بە  دەستەكانی  ب��ووە.  سەراسیمە 
چاوەكانی  دەك��ات��ەوە،  نزیكتر  ئامێرەكە  لە  خ��ۆی  و  ئەترازێنێ 
بیر  بێئەوەی  دەك��ات،  قسە  ب���ەردەوام  درۆسیا  دەب��ن،  گەورەتر 
هەموو  گێڕانەوەی  لەگەڵ  دەبێت.  گوێبیستی  كێ  بكاتەوە  لەوە 
چیرۆكەكانی خۆشەویستی لەگەڵ ئارۆن، ئامێرەكە وەك فلمێكی 
سینەمایی، وێنەكانی درۆسیا و ئارۆن نیشان ئەدا. تەنانەت ئەو 
دیمەنانەش كە درۆسیا باسی دەكردن و لەو شوێنانەی كە پێكەوە 
قسەیان دەكردو دەگەڕان، هەمووی وەك خۆی نیشان ئەدا. ئەلینا 
ئەوەوەیە  بەهۆی  نازانم   ناڵێت،  هیچ  و  بەستراوە  تەواو  زمانی 
كە درۆسیا بەئاگا نەیەتەوە، یان سەرسامیی ئەو ئامێرە وای لێ 

كردبوو توانای قسەكردنی نەبێت.
لە ڕێگەی كیبۆردی ئامێرەكەوە كرتە لەسەر ڕێكخستنی یەك 
ڕێكیان  مێژوویی  شێوەیەكی  بە  دەك��ەم.  وێنەكان  دوایەكی  بە 
دا  ئامێرەكە  بە  فرمانم  بەرنامەیەوە  ئەو  ڕێگەی  لە  دەخەمەوە، 
كە  بكاتەوە  لێ  شێوەیە  بەو  درۆسیا  بیری  هەبووی  توانای  كە 
ئامێرەكەوە  كۆمپیوتەری  ڕێگەی  لە  پاشان،  هەیبووە.  پێشتر 
جارێكی تر فرمانی ئەوەم دا، كە هەموو ئەو بیرانەی كە پیشتر 
تێك  داڤیدەوە  تاقیكردنەوەكەی  بەهۆی  و  بوون  پێكەڵ  و  تێكەڵ 
سەرەكییەكانی  بیرە  خستنەوەو  ڕێ��ك  هەموویانم  چ��ووب��وون، 
مێشكی  درۆسیام  بە شێوەیەك بەهێز كرد كە چیتر ئەو بیرە 
خراپانەی پێشتر هەیبوون نەتوانن جارێكی تر كاریگەریی خراپ 
شێوە  بەو  ئامێرەكە  بكەنەوە،  دروست  درۆسیا  مێشكی  لەسەر 

زیرەكییە فەرمانەكانم بە تەواوی جێبەجێ دەكا.

مردوو  لاشەیەكی  وەك  نابزوێ،  خۆی  شوێنی  لە  درۆسیا 
لەسەر كورسییەكە كەوتووە، دەستە لاوازەكانی بە ئەملاو ئەولای 
كورسیەكەدا شۆڕ بووەتەوە. زۆر بەئاستەم هەناسە ئەدا، ئەلینا 
بۆ  نایەت،  لێوە  نوتقی  وەستاوە.  تەكییەوە  لە  پەیكەرێك  وەك 
لە ئەلینا  ئەوەی ئاگاداری تەندروستی درۆسیا بێت داوای ئەوە 
دەكەم  چاودێریی بكات. ئەلینا وەك ئەوەی لە خەونێكی ترسناك 
بەئاگا بێتەوە لە جێگەی خۆی بە ترسێكەوە ڕائەچەنێ. وەكئەوەی 

گوێبیستی قسەكانم نەبووبێت:
»چیت وت ئاریا؟!«.

بە هێمنی لە ژێر لێوە كانمەوە بەدەنگێكی نەرم دووبارە ئەوەی 
پێدەڵێمەوە:

دەروون��ی��ی  ب��اری  بزانە  بێت،  درۆسییا  لە  چاوێكت  »ئەلێم 
چۆنە؟!«.

ئەلینا بە هێمنی دەچێتەوە سەر ئەو كورسیەی كە بەرامبەری 
داینابوو، كەمێك لە نێو چەوانی دەڕوانێ و بە نیگایەك لەوە دڵنیام 
دەكاتەوە كە هیچ شتێكی نامۆ لە گۆڕێدا نییە. ئامێرەكە بەردەوام 
شەپۆلی بیرەكانی مێشكی درۆسیا بە خێرایی دەهێنێ و دەبات. لە 
ناخمدا هەست بە ترسێك دەكەم، دڵم زۆر بەپەلە لێ ئەدا، هەموو 
جەستەم  تەواو شەڵاڵی ئارەق بووە، دەستەكانم كەمێك دەلەرزن، 
بۆ خۆیشم نازانم چیم بەسەر هاتووە، زۆرجار بۆ ئەوەی باری 
تێبینی  هەڵئەمژم،  قووڵ  هەناسەیەكی  بكەمەوە  هێمن  دەروونیم 
درۆسیا دەكەم لە جێگەی خۆی نابزوێ. چەند بیرگەلێكی خراپ 
بە مێشكمدا دێن و دەچن، ترسی ئەوەم هەیە، لەهیكڕا ئامێرەكە 

تووشی ناڕێكییەك بێت، یان بە تەواوی لەكار بوەستێت.

بەردەوام لەسەر ئەو شاشەیەی كە بە ئامێرەكەوە پەیوەستە، 
لە  ت���ەواو  دەچ���ن.  و  دێ��ن  درۆس��ی��ا  مێشكی  بیرەكانی  شەپۆلی 
لەژێر  درۆسیا  چەندە  م��اوەی  نازانم  بێئاگام،  كات  تێپەڕبوونی 
ئامێرەكەدا ماوەتەوە، بیر لە تاقیكردنەوەكە دەكەەمەوە و توانای 
بەرهەڵستیی درۆسیا هەڵدەسەنگێنم و بەخۆم دەڵێم  ئەو كەسێكی 
هەموو  ئەو  بەرگەی  بەئاسانی  نەتوانێت  لەوانەیە  نییە  ئاسایی 
شەپۆلانە بگرێ كە لە ئامێرەكەوە ئاراستەی مێشكە بچكۆلەكەی 
ئەنجامێكی  ئامێرەكە  كە  دەكەمەوە  لەوە  بیر  ب��ەردەوام  دەك��ەم. 

دڵخۆشكەرم پێ بدات.
لێی  ترسێكەوە  ب��ە  منیش  و  دەك���ات  گ��ازم  پسكە  ب��ە  ئەلینا 
دەكا،  درۆسیا  دەستەكانی  بۆ  ئاماژەی  بە چاوەكانی  دەڕوان��م.  
لێك  پەنجەكانی بەهێمنی دەبزوێن، پاشان هەر دوو دەستەكانی 
و  دەئاڵێنێ  تێك  كۆشی  لەسەر  پەنجەكانی  و  دەكاتەوە  نزیكتر 
لە  وەك��ئ��ەوەی  هەڵدەكێشێ،  حەسرەت  پڕ  قووڵی  هەناسەیەكی 
خەمێكی گەورە دەربازی بووبێت. كەمێك ملە باریكەكەی بە لای 
ئارۆن  گازی  لەبەر خۆیەوە  دەجووڵێنێ.  و چەپی خۆیدا  ڕاست 
بەهۆی  ئ���ارۆۆن؟!«،  لە كوووێی  دەك��ات: »ئ���ارۆۆۆن...ئ���ارۆۆن 

قورسیی لێوەكانیەوە بەتەواوی لە قسەكانی حاڵی نابم.
بۆ لای  هەردووكمانی  هێمن سەرنجی  زەنگێكی  بە  ئامێرەكە 

خۆی كێش دەكا.  لەسەر شاشەی ئامێرەكە ئەوە نووسراوە:
))ڕێكخستنەوەی فایلەكان بە سەركەوتوویی كۆتایی پێ هات((.
ئەلینا بە بینینی نووسینەكە خەندەیەك لەسەر لێوەكانی دروست 
دەبێت و بە نیگایەكی پڕ لە پرسیارەوە لێم دەڕوانێ.  تا ئەو كاتەش 
گومانم لە كاری ئامێرەكە هەبوو كە شەپۆلەكانی بیری درۆسیای 

پێ ڕێك بخرێتەوە.  كڵاوە ئەلەكترۆدییەكە لە سەری دەكەمەوە. 
درۆسیا  بەردەوام بێئاگایە، تەنیا دەستەكانی دەبزوێ، ئامێرەكە 
بە  پێكەوە  ئەلیناوە و  نزیكی  لە درۆسیا دوور دەخەمەوە، دێمە 

تاسەوە لە سیما چرچ و ڕەقەكەی ڕادەمێنێن، ئەلینا دەپەیڤێت:
»لەوانەیە خەوی لێ كەوتبێت«.

بە گومانێكەوە لێی دەڕوانم و دەستەكانی دەگرم و بە هێمنی 
گازی دەكەم:

»بەڕێز درۆسیا.. ئایا تۆ گوێت لێمە؟!«.
وەك ئەوەی لە خەوێكی زۆر قووڵ بەئاگا بێتەوە، پێڵووەكانی 
بە ئاستەم دەبزوێ، لەگەڵ كردنەوەی پێڵووی چاوەكانی، هەستێكی 
پڕ شادمانی بە دەرونمان دەبەخشێتەوە. درۆسیا وەك دوو كەسی 
نامۆ لێمان دەڕوانێ،‌ بێئەوەی هیچ بڵێت، سەری بەئەملاو ئەولای 
خۆیدا ئەگێڕێ، وەك ئەوەی بۆ كەسێك بگەڕێت. چاوەكانی لەسەرم  
وێستە دەكات  بە دەنگێكی نەرم و هێمن پێم دەڵێت: »ئارۆن لە 
كوێیە؟«، ئەوە دەڵێت و لە جێگەكەی خۆی بە ئاستەم خۆی بڵند 
دەكا، گرانییەكی زۆر بە جەستە لاوازەیەوە دیارە. كەمێك بەناو 
ئامێر و كەرەستانە دەڕوانێ كە  لەو  تاقیگەكەدا دێت و دەچێت، 
داگیر  تاقیگەكەی  نێوەی  و  دان��راون  گەورەیە  مێزە  ئەو  لەسەر 
چاوەڕوانی  و  دەڕوانین  لێی  گومانەوە  بە  هەردوكمان  كردووە. 
دەسوڕێتەوەو  تاقیگەكەدا  بەناو  بپەیڤێت.  درۆسیا  دەكەین،  ئەوە 
لە هەموو شتێك ورد دەبێتەوە، وەكئەوەی یەكەمجاری بێت ئەو 
شوێنە ببینێ، دوای كەمێك ئاوڕێك بۆ هەردوكمان ئەداتەوە و بە 

پێكەنێنێكەوە دەڵێت:
ئەزانن ئێرە بەتەواوی لە تاقیگەی قوتابخانەكەم دەچێت؟«.

ب�������ەردەوام چ���اودێ���ری���ی ڕەف���ت���ارەك���ان���ی ئ���ەو دەك���ەی���ن، بە 
س��ەرس��وڕم��ان��ەوە ل��ەو ڕەف��ت��ارە ج��ی��اوازان��ەی دەڕوان��ی��ن ك��ە لە 
بە  درۆسیا  دەك��ەم  هەست  ئ��ەدا،  ئەنجامی  تاقیكردنەوەكە  دوای 
تەواوی گۆڕاوە، گۆڕانێكی تەواو و سەرسوڕهێنەر، بە شێوەیەك 
ڕەفتاردەكا و قسە دەكات، بە چاوەكانی خۆم متمانە بەوە ناكەم 
ئەوە درۆسیا بێت، قسە و ڕەفتارەكانی زۆر هێمن و لەسەرخۆن، 
ژنێكی  وەك  ت��ەواو  دەك��ات،  ئاسایی  بەشێوەیەكی  پرسیارەكان 
ڕۆشنبیر و پلەدار خۆی  ئەنوێنێ. ئەو ڕەفتارانەی ئەو دەیانكات، 
تەواو ڕەنگدانەوەی كەسایەتیی ڕاستەقینەی خۆیەتی، كە پێشتر 
نەماوە،  ت���ەواوی  بە  س��ەری  ب��ەردەوام��ەك��ەی  ئ���ازارە  هەیبووە، 
هاتنەوەی هۆشی  بەهۆی  دەكات،  ›ئ��ارۆن‹  پرسیاری  ب��ەردەوام 
ئەوە  پرسیاری  هەیە،  تاقیگەكە  لەناو  گومانی  بۆ دۆخی جارانی 
زەردەخەنەیەكی  بە  دواج��ار  ئێرە،  بۆ  هێناوە  منتان  بۆچی  دەكا 

شیرینەوە دەڵێت: 
»با سەردانێكی ئارۆن بكەین.. بزانم خەریكی چییە!« 

ئەوە دەڵێت و بە چەند شەقاوێك خۆی دەگەیەنێتە لای دەرگای 
تاقیگەكە.

ئەلینا بە چاوە پڕلە پرسیارەكانی لێم دەڕوانێ، تەواو سەراسیمە 
بە  بێت،  بزر  دەرگاكە  نێو  لە  نەماوە  ئەوەندەی  درۆسیا  دی��ارە. 

ئەلینا دەڵێم:
»وا باشترە خاتوو درۆسیا بگەیەنیتە ماڵەوە، دواتر یەكتری 

دەبینینەوە«.
بێئەوەی هیچ بڵێت تەنیا سەرێكی ڕەزامەندیم  بۆ ئەلەقێنێ  و 

بەدووی درۆسیا دەكەوێت.

خۆیشم  بۆ  بشارمەوە،  پێكهاتەكە  چۆن  دەكەمەوە  لەوە  بیر 
دەك��ەم  دەك��ات! هەست  گ��وزەر  مێشكمدا  بە  ئ��ەوە  چ��ۆن  نازانم 
شاردنەوەی  هۆكاری  لە  بیر  دەڵێت   پێم  نادیارەوە  لە  كەسێك 
ئایا  دەكەم  خۆم  لە  ئەوە  پرسیاری  و  دەكەمەوە  دۆزینەوەكەم 
ئەگەر دۆزینەوەكەم لای ڕایمۆن و لیژنەكەی مانگ ئاشكرابكەم، 
›ڕایمۆن‹م  تۆقێنەرەكانی  ڕەفتارە  پرسیارە  ئەو  دەبێت!  ئایا چی 
بیر دێنێتەوە. دڵنیام دۆزینەوەكەم وەك كارەكانی ›راجا‹ی بەسەر 
و  دەگرێ  بەسەردا  دەستی  بێماناوە  بیانوویەكی  چەند  بە  دێت 
تەواوی  بە  ئێستا  دەمبات،  ئاقارێكدا  چ  بە  دەزانێت  خوا  دواجار 
ڕاست  ئارۆن  دەك��ەم.  ڕایمۆن  ڕەفتارەكانی  دڕندەیی  بە  هەست 

دەبێژێت كە دەڵێت:
»ڕایمۆن شەیتانێكی نووستووە تا بەئاگا نەیەتەوە نازانیت تا 

چەند بێبەزەییانە ڕەفتاردەكا!«.
مێشكم  بكەمەوە،  گونجاو  چارەسەرێكی  لە  بیر  دەم��ەوێ��ت 
ئارام  شوێنێكی  ئەدەم  ئەوە  بڕیاری  دواجار  بووە،  ئاڵۆز  تەواو 
بۆ شاردنەوەی پێكهاتەكە بدۆزمەوە. هەر وا دەكەم و پێكهاتەكە 
كە  دادەنێم  بچووكەدا  سندوقە  ئەو  لەنێو  سلیكۆنیەكە  ئایپادە  و 
ماددەكانی تیادا دەپارێزران، سندوقەكە هەڵدەگرم و بەرەو ماڵەوە 
ڕێ دەكەم. جێنیفەر لە چێشتخانەكە خەریكی ئامادەكردنی خوانی 
منیش  و  دەكات  بەخێرهاتنەوەم  ناسكەكەی  دەنگە  بە  ئێوارەیە، 
نووستنەكەم. جێنیفەر چاوی  ئەدەمەوە. دەچمە ژووری  وەڵامی 
لەسەرم نییە، سندوقەكە دەخەمە سەر ئەو دۆڵابەی كە جێنیفەر 

بۆ پاكژكردنەوەش دەستی پێ ناگا.

كات نزیكی دووی بەیانییە، هێشتا خەو لە چاوەكانم نەكەوتووە، 
مێشكم تەواو ئاڵۆز بووە  بیر لە شتگەلێكی نامۆ دەكەمەوە، ئێستا 
دەك��ەم،  بۆ  ك��اری  دەبێت  ساڵێك  دوو  نزیكەی  پێكهاتەیەی  ئەو 
بەدەستی  نەیانتوانی  راجا  و  دیڤد  ئەوەی  دەستەكانمدایە،  لەنێو 
بهێنن، من دۆزیومەتەوە. دەمەوێت  بیر لە پاراستنی بكەمەوە و 
بەئاسانی ڕادەستی ›ڕایمۆن‹ی نەكەم، ئێستا ئەو پارچە شووشەیە 
مرۆڤێكی  بمكاتە  دەتوانێت  ئامانجەكانم.  و  هیوا  هەموو  بووەتە 
بە  خۆیان  كە  زانایانەی  ئەو  هەموو  لە  جیاوازتر  زۆر  جیاواز، 
كەسێكی جیاواز لە مرۆڤایەتی دەزانن لە خۆیان بایی بوون. ئێستا 
بەتەواوی هەست بە مرۆڤبوونی خۆم دەكەم، بیری كڵارك دەكەم 
بۆن و بەرامەی گوڵەكانی وام لێ دەكات لە ژوورەكەمدا هەست 
بیر  دەپەیڤم و  ناخمدا  لەگەڵ  ب��ەردەوام  بكەم.  بوونی كلارك  بە 
لە ناخمدا خۆی  لەگەڵیدا ئەو ترسەی  لە پێكهاتەكە دەكەمەوە و 

مەڵاس داوە گەورەتر دەبێت.

ئاسمانی  بەسەر  دەبینم،  جوانی  بە  زۆر  زەوەی  هەسارەی 
گومەزەكەوە وەستاوە، هێندە گەورە دیارە ئاسمانی گومەزەكەی 
ناوچە  و  كیشوەرەكان  دیمەنی  ك��ردووەت��ەوە،  پڕ  ت���ەواوی  بە 
دەچنەوە،  شین  تەواو  زەریاكان  دەبینم،  ڕوونی  بە  سەوزەكانی 
شینێكی وەها تا دڵت حەز بكا تامەزرۆی بینینی بكەیت. ماوەیەكی 
ئەویش  دەك��ەم  هەست  وا  نەبینیوە،  شێوەیە  بەو  زەوی��م  زۆرە 
لە  نامۆی  هەستێكی  دیمەنە  ئ��ەو  دەك��ا.  گ��ەڕان��ەوەم  ت��ام��ەزرۆی 
دەروونمدا دروست كردووە. هەستێك كە بۆنی نامۆیی لێ دێت، 
ئارەزووی گەڕانەوە دەكەم، گەڕانەوە بۆ یادگارییەكانی منداڵیم، لە 
مانگەوە وێنای ئەو شەقامانە دەكەم دایكم لە بۆنەكاندا بەرگێكی 
تایبەتی لەبەر دەكردم و لەتەك خۆیدا بەناو شەقامەكانی شاری 
نیویۆركدا دەیگەڕاندم. بەنێو بازاڕەكاندا دەسوڕاینەوە  بێئەوەی 

نێزیكی  دوكانەی  لەو  كۆتاییدا  لە  بكەین.  بەماندووبوون  هەست 
پێكەوە  درێژخایەندا  پشوویەكی  لەگەڵ  بوو  ئەپارتمانەكەمان 
ئەو شەربەتە تێكەڵەمان دەخ��واردەوە كە لە هەموو جۆرە میوە 

تازەكان دروست دەكران.
دایكم ئەو ژنە خۆنەویستە بوو، كە هەموو تەمەنی خۆی بۆ 
تەرخان كردبووم، هیچ كاتێك بواری بەوە نەدابوو تەنانەت بۆ تەنیا 
نائارامی و دڵتەنگی و تەنیایی بكەم. بیری  ساتێكیش هەست بە 
دایكم دەكەم، وا هەست دەكەم ئەمرۆ دیمەنی زەوی بە تەواوی 
بە وێنەی سیما ڕوون و جوانەكەی ئەو دەچێت، دڵنیام ئێستا ئەو 
هەست بە هەموو شتێكم دەكات، هەست بە سەركەوتنەكانم، بە 
هەموو ئازار و ناخۆشی و خۆشییەكانم، لە زەویدا دیمەنی ئەو بە 
خۆشحاڵی دەبینم. وەك زەوی بە سیمایەكی جوانەوە لێم دەڕوانێ، 
دڵنیام لەوەتەی سەردانی ئێرەم كردووە، لە كوردوستانەوە  بە 
درێژایی هەموو ئەو شەوانەی مانگ بە ڕوونی دیارە لێم دەڕوانێ، 
ماوەیەكی زۆرە غەریبیی دەكەم، بە تایبەت ئەوە بۆ چوار ڕۆژ 

دەبێت سەركەوتنم لە داهێنانەكەمدا بەدەست هێناوە.
هەستێكی نامۆ، هەستێك كە بۆنی دایكمی لێ دێت لە ناخمدا 
كەسێكم  هیچ  بینینی  ئ���ارەزووی  ك���ردووم  لێ  وای  دەب��زوێ��ت. 
بە  درۆسیام  ش��ەوەی  ئەو  دوای  لە  ›ئەلینا‹ش.  تەنانەت  ناكەم، 
تەواوی چاك كردەوە بۆ چەند جارێك پەیوەندیی پێوە كردووم، 
ئارەزووی وەڵامدانەوەو بینینی ناكەم. دواجار بەناچاری بە داوای 

لێبوردنەوە پێی دەڵێم:
دواتر خۆم  بم،  بەتەنیا  پێم خۆشە  ماوەیە  ئەم  »ئازیزەكەم.. 

پەیوەندیت پێوە دەكەم«.

ئیتر ئەلینا لەو ڕۆژە بەدواوە پەیوەندی پێوە نەكردوومەتەوە، 
بەیانی  بۆ  كرد،  درۆسیا  لەسەر  تاقیكردنەوەكەم  شەوەی  ئەو 
ئارۆن بۆ چەندین جار هەوڵی ئەوەی دابوو پەیوەندیم پێوە بكا، 
بەڵام من وەڵامم نەدایەوە، دواجار لە ڕێگەی دەنگە نامەیەكەوە 
پێم بكەوێت. بەبێ ئەوەی  لە شوێنێك چاوی  لێكردبووم  داوای 
بمبینێت،  دەیەوێت  مەبەستێك  چ  بۆ  ئارۆن  بكەمەوە  لەوە  بیر 
بەتەواوی هەموویانم فەرامۆش كردووە، دووریی دایكم هەموو 
هەستەكانی داگیر كردووم. ئارەزووی ئەوە دەكەم لە كەمترین 
نێزیكەوە مژدەی  سەركەوتنەكانمی پێ  لە  بگەڕێیمەوە،  ماوەدا 
شەوەكان  درێژایی  بە  كە  بدەمێ  خەونانەی  ئەو  مژدەی  بدەم، 
زۆر  خەونەكانمدا  هێنانەدیی  پێناوی  لە  ئەو  دەگێڕایەوە.  بۆم 
ئازاری تەنیایی چەشت، ئێستاش لەبیرمە ئەو ڕۆژەی هاتمە سەر 
گەڕایەوە.  كوردستان  بۆ  ڕۆژێك  چەند  بە  ئەوە  لەدوای  مانگ 
ناچێ،  ئێرە  دایكانەی  لەو  هەرگیز  جیاوازە،  زۆر  دایكێكی  ئەو 
بەردەوام بیری لام بوو، تەنانەت لە شەویشدا كاتێك لە قووڵایی 
خەودا بووم  چەندین جار بۆ ئەوەی دڵی ئارام بێت سەردانی 
ژوورەكەمی دەكرد. لە دوای مردنی باوكم زیاتر هۆگرم ببوو، 

ئەو دەیگوت:
لەتۆ  دنیایەدا  ل��ەم  منی..  هیوایەكی  هەموو  تۆ  »ك��وڕەك��ەم.. 
زیاتر، هیچ كەسێك شك نابەم.. ئاگاداری خۆت بە.. لەگەڵ هەموو 

كەسێكدا مەگەڕێ.. ئیرە وڵاتێكی پڕ كارەسات و پڕ مەترسییە«.
ئەو قسانەی دایكم بەتەواوی گوشەگیری كردبووم، بەتەواوی 
لە هەموو هاوڕێكانم دوورەپەرێز بووم، تەنانەت لەناو زانكۆدا لە 
سووچێكدا دائەنیشتم و وەك چاودێرێك لە هاوڕێكانم دەڕوانی، بۆ 

خۆیشم لەوە تێنەئەگەیشتم، قسەكانی دایكم بوون یان خەونەكانی 
خۆم كە گەیاندمیانە ئەم گومەزە.

***
ڕایمۆن زۆر شڵەژاوە.. لەوەتەی مقۆمقۆی مرۆڤە باڵدارەكان 
كردووە.  بزر  خۆی  تەواوی  بە  دەبیسترێ  گەشتیارەكاندا  لەناو 
سەرەكییەكەدا  گومەزە  دەوری  گومەزەكانی  بەناو  ب���ەردەوام 
دەسوڕێتەوە، بڕیاری داخستنی هەموو ئەو چوار شەقامەی داوە 
پەیوەندییەكانی  هەموو  دەرەوە،  گومەزەكانی  دەچنەوە سەر  كە 
فڕۆكانە  ئەو  گەشتی  تەنانەت  بڕیوە.  ئەمەریكای  و  مانگ  نێوان 
و باڵە فڕیوەكانیشی ڕاگرتووە بۆ ئەوەی هیچ كەسێك نەتوانێت 
بكا.  باڵدارەكان  مرۆڤە  بەبوونی  درك  گومەزەكەوە  ئاسمانی  لە 
گەشتیارەكان هەستیان بە شتێكی نامۆ كردبوو لە ئاسمانی یەكێك 
قاوەخانەكاندا،  و  یانەكان  و  باڕ  لەناو  دەرەوە،  گومەزەكانی  لە 
تەنانەت لەنێو شەقام بازاڕەكانیشدا، باسی ئەو مرۆڤانە دەكەن كە 

لەناو یەكێك لە گومەزەكانی دەرەوەدا بینیویانە.
یەكێك  ناو  لە  دەبم  تەمەن شەست ساڵە  پیاوێكی  گوێبیستی 
لە باڕەكاندا دانیشتووە و كۆمەڵێك كچ و كوڕی لاو گرمۆڵەیان 
ئەوەیان  باسی  كهولەوە  خ��واردن��ەوەی  دەم  بە  ئەویش  داوە، 
لە  ئەپارتمانەكەیدا  سێهەمی  نهۆمی  لە  كاتێك  دەگێڕێتەوە  بۆ 
باڵكۆنەكەی خۆیدا دانیشتووە لەو دیمەنی گەشتیارانەی دەڕوانی 
كە لە خوارەوە هام‌وشۆیان دەكرد، كاتێك سەری بڵند دەكاتەوە 
لە ئاسمانی یەكێك لە گومەزەكانی دەرەوەدا بە چاوەكانی خۆی 
بە  خۆیان  باڵەكانی  بە  دەبینێ.  باڵدار  بچوكی  مرۆڤێكی  چەند 
ب��ەردەوام لە شەقەی باڵ ئەدەن و بەرزو نزم  ئاسماندا دەفڕن، 

فڕینەوە  بەدەم  گومەزەكەدا  ناوەڕاستی  لە  هەندێكجار  دەبنەوە. 
دەوەستن و دوو دوو پێكەوە وەك ئەوەی قسە بكەن لێك نێزیك 
دەبنەوە، باسی ئەوەشی دەكرد بە چاوەكانی خۆی بینیبووی لەناو 
باڵدارەكاندا هەستی بە دوو ڕەگەزەكە كردبوو، هەندێكیان بە كچ 
خۆیان  باڵای  هێندەی  بوون  درێژ  هێندە  پرچەكانیان  دەچ��وون 
دەبوو لەگەڵ فڕیندا لە دواوەیانەوە درێژ ببوونەوە و شەپۆلیان 

ئەدا.
ئەوانەی لە دەوری كۆبوونەوە بە تاسەوە گویان بۆ هەڵخستبوو، 
گەشتیارەكاندا  لەناو  دەڕوان���ن.  لێی  گومانەوە  بە  هەندێكیان 
كەسە  هەر  بڵاوە.  بەتەواوی  باڵدارەكان  مرۆڤە  بوونی  دەنگۆی 
و  بە شێوەیەك بینیبوونی و دەیگێڕایەوە. ئەوانەی نەیانبیون، لە 
دوور  بە  هەندێكیان  داناوە،  كورسیان  ئەپارتمانەكاندا  سەربانی 
بینەوە لە چوار گومەزەكە دەڕوانن كە لە دەرەوەی گومەزەكەوە 
دیاربوون. چاوەڕوانی ئەوە دەكەن ئەوەی باسی لێوە دەكرێ بە 

چاوەكانی خۆیان بیبینن.
ك��ات��ێ��ك ڕای���م���ۆن گ��ەش��ت��ی��ارەك��ان دەب��ی��ن��ێ ل���ە س��ەرب��ان��ی 
زیاتر  دەكەن،  دەرەوە  گومەزەكانی  چاودێری  ئەپارتمانەكانەوە 
تووڕە دەبێ، چاوەكانی ئاگریان لێ دەباری. بەردەوام لە هەوڵی 
وەها  شتێكی  ل��ەوەی  بكاتەوە  دڵنیا  گەشتیارانە  ئ��ەو  ئ��ەوەدای��ە 
بوونی نییە كە باسی لێوە دەكرێ. بینینی ئەو مرۆڤە باڵدارانە بۆ 
ئەوان شتێكی نامۆیە، گەشتیارەكان بۆچوونیان جیاوازە لەسەر 
باڵدارانە لە هەسارەیەكی  باڵدارەكان. هەندێكیان پێیان وایە، ئەو 
ترەوە هێنراونەتە سەر مانگ، هەندێكی تریان وای بۆ دەچوون 
تەنیا  لەوانەیە  ڕاستییەوە.  لە  دوورە  دەكرێ  لێوە  باسی  ئەوەی 

پڕوپاگەندەیەك بێت بۆ ئەوەی گەشتیارێكی زیاتر ڕوو لە مانگ 
بكەن.

خۆم  بۆ  بینیبوو.  خۆیان  چاوی  بە  باڵدارەكانیان  كەس  زۆر 
دەمزانی ئەوانەی بینیویانە ڕاست دەبێژن، لەوانەیە یەكەم كەس 
بم كە باڵدارێكی ساوای تازە لەدایكبووم لە ناو نەخۆشخانەكەی 
كریستینا بینی. دیارە ڕایمۆن ئەو كارانەی بە نهێنی ئەنجام ئەدا، 
تەنانەت جگە لە كریستینا و راجا هیچ كەسێكی تر لە ئەندامانی 

گومەزەكە ئاگاداری دروستكردنی مرۆڤە باڵدارەكان نییە. 
لە چاوەكانی ڕایمۆندا ترسێكی گەورە دەبینم، هەر ئەو ترسەشە 
بم.  بەگومان  دۆزینەوەكەم  ئاشكراكردنی  لە  ك��ردووم  لێ  وای 
باڵدارەكانەوە  بە ئاشكرابوونی  هەست دەكەم سەرقاڵیی ڕایمۆن 
بكەمەوە.  چارەسەرێك  لە  بیر  ئ��ەوەی  بۆ  بێت  باش  دەرفەتێكی 
بەڵام چلۆن؟ ئایا دەبێت چی بكەم؟ بۆ خۆیشم هیچ بیرۆكەیەك 
بە مێشكمدا نایەت. زۆرجار ئەو قسانەی ئارۆنم بیر دێتەوە كە 

پێی دەگوتم:
»ڕایمۆن تاوانبارێكی گەرەیە ئەو لە شەیتان دەچێت«.

بۆ خۆیشم نازانم بۆچی هەستێكی یاخی لە دەرونمدا بوونی 
نێوان هەستێكی  لە  ناكەم،  بینینی هیچ كەسێك  ئارەزووی  هەیە، 
پڕ لە هیوا و ترسێكی گەورەدا ڕاماوم. توانای بڕیاردانی ئەوەم 
نییە ڕاشكاوانە بچمە بەردەم ڕایمۆن و لە ڕاستیەكان ئاگاداری 
بكەمەوە. دەبێت هەر وا بكەم، خۆ نابێت هەر وا بەئاسانی بۆی 
دەرچم و ئەو كارە مەزنە لە ڕایمۆن بشارمەوە. دڵنیام كە عاقیبەتی 
لەگەڵدا  گەمەی  ئاسانی  بە  بتوانم  نییە  كەسێك  ئەو  نابێت،  باش 

بكەم. 

سپێدەیەك   هەموو  ڕۆژە   چەند  ئەو  درێژایی  بە  ب���ەردەوام 
گەشتیارێكی  وەك  كۆڵانەكاندا  و  شەقام  بەناو  و  دەرەوە  دێمە 
نامۆ دەسووڕێمەوە. بە تەواوی خۆم بزر كردووە، مێشكم توانای 
ئەوەی نەماوە چیتر بەرگەی ئەو ڕاڕاییەی نەماوە. دواجار بڕیاری 
دۆزینەوەكەمی  مژدەی  و  دەكەم  ڕایمۆن  سەردانی  ئەدەم  ئەوە 

ئەدەمێ. ئیتر ئەوە دوا بڕیاری خۆمە و هەر وا دەكەم. 
لە بەردەم قاوەخانەیەكدا خۆم دەبینمەوە، لەسەر كورسیەك 
دائەنیشم و داوای قاوەیەك ئەكەم، بیرم هێندە ئاڵۆز بووە، تەواو 
لە دەوروبەم بێئاگا بووم، دەنگێكی ناسراو لە دوورەوە بە هۆشم 

دێنێتەوە:
»ئاریا، ئەوە لێرە چی ئەكەی؟!«.

ئەو دەنگە نامۆ نییە، دەنگی ئارۆنە لە شەقامەكەی بەرامبەرمەوە 
دوورەوە  لە  لام.  دەگەیەنێتە  خۆی  پەلە  بە  شەقاوێك  چەند  بە 
دەگرێ،  ئامێزم  لە  بەتوندی  و  دەكاتەوە  بڵاو  دەستی  ه��ەردوو 
پڕ  هەستێكی  بە  نەبینیبێ.  یەكترمان  ساڵێكە  چەند  ئەوەی  وەك 
بەرامبەرم  و  ڕادەموسێ  بەتوندی  ئ��ەولام  ئەملاو  خۆشیەوە  لە 
لێوەكانی  دیارە.  گەشتر  جاران  لە  چاوەكانی  ئارۆن  دائەنیشێت. 
بەردەوام زەردەخەنەی لەسەرە، بەو ئارۆنەی جاران ناچێت. زۆر 
بە كەیف‌و دڵخۆشە، بەتاسەوە لە چاوەكانم دەڕوانێ. بە هەستێكی 
پڕ لە خۆشەویستییەوە دەستە لاوازەكانی دەخاتە سەردەستم و 

دەڵێت:
قەرزدارتم،  من  م��ردن  تا  ئاریا  مەزنیت!  زۆر  كەسێكی  »تۆ 
ك��ردەوە!  چاك  درۆسیات  تۆ  ه��ا؟!  ك��رد!  بۆمن  چیت  تۆ  ئەزانی 
تۆ منت قوتار كرد! ئاریا دڵنیا بە ئەوەندەی نەمابوو لە درۆسیا 

خراپترم بەسەر بێت. ئەوەی تۆ كردت كارێكی كەم نییە ئاریا«.
بە نیگایەكی شەرمنانەوە دەڕوانم و زەردەیەكی سوپاسگوزاری 
بۆ دەكەم. ئارۆن وەك ئەوەی ئاگری لە ژێردا بێت خۆی لەسەر 
كورسییەكە بۆ ڕاناگیرێ، بەردەوام دەبزوێ، كەمێك لێم دەڕوانێ 

و دیارە لە نیگاكانمدا هەست بە نائارامییەكەم دەكا و دەڵێت:
»ئەوە چیتە؟! بۆچی بێدەنگیت؟! هیچ بووە؟!«.

بە بینینی ئارۆن خۆشحاڵم، دەمەوێت ناخی خۆمی بۆ هەڵڕێژم 
و پێی بڵێم ئەوەی تۆ لە بارەی ڕایمۆنەوە دەتگوت، ئێستا وا بووەتە 
مۆتەكەیەك و بەسەر سنگمەوەیە. بەڵام چۆن ئەوە بڵێم كە خۆی 
بووەتە كۆیلەی دەستی ئەو. ئایا ئەو هیچی پێ دەكرێ! دەمەوێت 

بۆ خۆی قسە بكا، هەربۆیە بەو شێوەیە وەڵامی ئەدەمەوە:
»هیچ نییە، تەنیا كەمێك بیری دایكم ئەكەم«.

ئارۆن وەك ئەوەی تووشی گەشكە هاتبێت لە خۆشیدا نازانێت 
چی دەكات، بەردەوام دەستەكانمی توند لەنێو دەستی خۆی ناوە، 

بە هەستێكی باوەڕ بەخۆبوونەوە دەڵێت:
»گ����وێ ب��گ��رە ئ���اری���ا.. ل���ەو ش������ەوەوەی درۆس���ی���ات چ��اك 
كردووەتەوە، من بە دووی تۆدا دەگەڕێم.. چەند جارێك پەیوەندیم 
پێوە كردوویت، وەڵامت نەبوو، دڵنیا بە زۆر ترسام لەوەی ئەو 
ڕایمۆنە شەیتانە كارێكی بەسەر هێنابیت.. ئاریا، گوێم لێ بگرە.. 
بەقسەم بكە كوڕەكەم.. ئەو پیاوە جێگەی متمانە نییە، خۆزگە ئەو 
كارەت لای ئەلینا باس نەكردبا. من دەزانم تۆ ئەوت زۆر خۆش 
دەوێت، بەڵام ئەوەش بزانە ئەلینا كچی ئەو شەیتانەیە. لەوانەیە 

لای ڕایمۆن باسی كردبێت«.

من متمانە بە ئەلینا دەكەم. ئەو بەڵێنی ئەوەی پێ داوم لای هیچ 
ئەلینا  ئایا  باوكیشی.  ڕایمۆنی  لای  تەنانەت  نەیدركێنێ،  كەسێك 
ئەوە دەكا؟! نەستیانە ڕەفتار دەكەم، ئارۆنیش هەست بە شێواوی 

ناخم دەكا. كەمێك لێم دەڕوانێ و پاشان دەپەیڤێت:
دەوێت،  تۆم  بەرژەوەندیی  من  ئاریا..  نەبێت  ناخۆش  »پێت 
دەبێت،  پێت خۆش  دڵنیام  بدەم،  پێ  هەواڵێكی خۆشت  ئەمەوێت 
بەڵام تۆ ئەوەم پێ بڵی هیچ شتێكت دەربارەی دۆزینەوەكەت لای 

ڕایمۆن باس كردووە؟! ها پێم بڵێ«.
بە بێزارییەكەوە لە چاوە بچكۆلەكانی دەڕوانم كە بە تاسەوە 

چاوەڕێی وەڵام دەكا تەنیا ئەوەی پێ دەڵێم:
»نا.. هیچم بۆ ئەو باس نەكردووە. پێم بڵێ بەڕێز ئارۆن ئەو 

هەواڵە خۆشە چییە؟!«.
و  دەكاتەوە  نێزیكتر  بچكۆلانەكە  سەرە  خۆشحاڵییەكەوە  بە 
ملێك بۆ ڕاست و چەپی خۆی ئەسوڕێنێ تا دڵنیا بێت لەوەی هیچ 

كەسێك گوێبیستمان نییە. بە دەنگێكی پسكەوە دەپەیڤێ:
ب���ەردەوام  دەك���رد،  ك��ارم  تاقیگەكاندا  لەناو  م��اوەی��ەی  »ل��ەو 
ئ��ەوەی كۆدی  بۆ  ب��دۆزم��ەوە  ئامێرێك  ب��ووم  ئ��ەوەدا  لە هەوڵی 

ڕۆبۆتەكان هەڵ بوەشێنمەوە«.
سەیرێكی ڕاست و چەپی خۆی دەكاتەوە و بە سەری ئاماژەی 
ئەوەم بۆ دەكات زیاتر خۆمی لێ نزیكتر بكەمەوە. هەردووكمان 
سەرمان پێكەوەناوە، ئارۆن ئەوەندە بە نزمی قسە دەكات زۆر بە 

ئاستەم لە قسەكانی حاڵی دەبم.
ڕۆبۆتەكان  خولەكێك  چەند  ماوەیەكی  بۆ  تەنیا  »ئامێرەكە 
زیرەكانەی  زۆر  كۆدێكی  شەیتانە  ڕایمۆنە  ئەو  دەكا،  كۆنترۆڵ 



314

داناوە، لەماوەی پێنج خولەكدا كۆدەكان بە شێوەیەكی ئۆتۆماتیكی 
دیسان دەگۆڕرێن، بەڵام دڵنیا بە كۆدە سەرەكییەكان ئەدۆزمەوە، 

گرنگ ئەوەیە ئامێرەكەم دروست كردووە«.
كەمێك بە بەر خۆی دێتەوە و دەستەكانم ئازاد دەكات، سەری 
بەقسان  دەس��ت  گ��ڕەوە  دەنگێكی  بە  و  ئەكێشێتەوە  دواوە  بۆ 

دەكاتەوە:
»تكات لێ دەكەم ئاریا.. ئەوەی كردووتە لای ڕایمۆن باسی 
مەكە.. با نەزانێت.. دڵنیا بە كارێكی باش ناكەیت.. بەڵێنم پێ بدە 
زۆر  چارەسەرێكی  ئاریا  هەیە..  چارەیەكم  من  نەكەیت،  باسی 

گرنگم هەیە«.
كاتێك ئارۆن باسی چارەسەرم بۆ دەكا، ئاهێك بە دەرونمدا 

دێتەوە بە پەلە ئەوەی پێ دەڵێم:
»چارەی چی؟! بەڕێز ئارۆن.. ئەتەوێت چی بكەم؟!«.

ئارۆن هەست بەوە دەكات دەمەوێت لە بارەی بیرۆكەكەیەوە 
شتێك بزانم، بە خۆشحاڵییەكەوە دەڵێت:

كەس  با  هەڵدێین،  لێرە  پێكەوە  ئەمشەو  بكە  ئامادە  »خ��ۆت 
نەزانێت باشە؟!«.

ئەو قسەیەی ئارۆن ئاهێكی بە دەروونە شەكەتەكەم دایەوە، 
ئارامیی جەستەم ئەتەنێتەوە. بێئەوەی بیر لەوە بكەمەوە هەڵهاتنم 
بڕوابەخۆبوونەوە  ب��ەوپ��ەڕی  دەك��ەوێ��ت��ەوە،  چ��ۆن  مانگ  لەسەر 
ڕەزامەندیی خۆمی بۆ نیشان ئەدەم، ئەویش  بەوە زۆر دڵخۆش 

دەبێ، پێكانی بەر عەرد ناكەون.
ئەو ئێوارەیە تا درەنگ پێكەوە بەناو گومەزەكەدا دەسوڕێینەوە، 
وەك دوو هاوڕێی هاوتەمەن ڕەفتار دەكەین ئارۆن باسی درۆسیام 

بۆ دەكات كە چۆن ئەو ئێوارەیە لەگەڵ ئەلینا هاتوونەتەوە، ئەلینا 
ئەپارتمانەكە درۆسیا بەجێ  لە دەم دەرگای  بڵێت  بێئەوەی هیچ 
لە  دەهێڵێت و دەڕوات، كاتێك درۆسیا ئارۆن دەبینێ بە توندی 

ئامێزی دەگرێ و بە دڵێكی پڕ لە گریانەوە دەڵێت:
»ئارۆن.. خۆشەویستەكەم.. ئەوە بۆ دیار نیت لە كوێ بویت؟!«.
دەبینێت   دەبێت،  سەراسیمە  تەواو  درۆسیا  هەڵوێستەی  بەو 
هەڵسوكەوتەكانی زۆر گۆڕاون، زۆر جیاواز لەو ڕۆژانەی پێشتر 
هەست  دەك��رد.  ڕەفتاری  منداڵانە  و  هەڵەشە  شێوەیەكی  بە  كە 
دەكات.  قسان  لەسەرخۆ  و  بەهێمنی  زۆر  درۆسیا  دەكات  بەوە 
تەواو وەك ئەو كاتانە ڕەفتار دەكا كە چۆن هاتبوونە سەر مانگ، 
درۆسیا  بەهۆی ئەو تاقیكردنەوەیەی دایڤید لەسەری كردبوو بە 
تەواوی مێشكی تێك چووبوو، توانای بیرهاتنەوەی هیچ شتێكی 
ی��ادی.  دەه��ات��ەوە  پێكەڵ  و  تێكەڵ  بە  یادەوەریەكانی  نەمابوو. 
دەكرد  تێكەڵ  بابەتەكانی  دەكرد  شتێكی  باسی  كاتێك  بەتایبەت 
زۆر ئاستەم بوو بتتوانیبا بەئاسانی لە مەبەستەكانی بگەی. كاتێك 
بەهۆی ئامێرەكەوە شەپۆلی بیرەكانیم ڕێك خستەوە، هەموو ئەو 
لەیاد  زۆربەیانی  بینیبوونی  نەخۆشییەكەوە  دوای  لە  ڕوداوانەی 
كردبوو. هەربۆیە وەك ئارۆن باسی دەكات، درۆسیا  وا هەست 
دەكات هێشتا ئەو كاتەیە كە تازە هاتوونەتە ناو گومەزەكەوە و 
بەردەوام باسی ئەوكاتانە دەكا. بەو گۆڕانكاریانەی ناو گومەزەكە 
سەرسامە كە ڕوویان داوە. بەتایبەت زۆربوونی ئەو دارو گوڵانەی 
كە ڕۆبۆتەكان ڕواندوویانن. سەیری لەو گوڵانەی راجا دێت كە 
بەردەوام ڕەنگەكانیان دەگۆڕرێن. بەردەوام پرسیاری من و ئەلینا 

لە ئارۆن دەكات و دەڵێت:

»ئارۆن.. ئەو كوڕ و كچە لە لام نامۆ نین.. وا هەست دەكەم 
دەیانناسم.. بەڵام نازانم لە كوێ و كەی بینیومن«.

ئارۆن زۆر شتی نامۆ لە بارەی درۆسیا دەگێڕێتەوە. درۆسیا 
ئەو شەوە تا درەنگ خەوی لێ نەكەوتوبوو، بەردەوام وا هەستی 
بیر دەكاتەوە و پرسیار  ب��ەردەوام  دەكرد شتێكی لێ ون بووە، 
كە  كاتەوە  جیاوازیی  ئەو  دوستبوونی  بەهۆی  دەك��ا،  ئ��ارۆن  لە 
لەگەڵ  ئەو چەند ڕۆژە  دوای  لە  بەڵام  داوە.  مێشكیدا ڕووی  لە 
ب��ەلاوە  گۆڕانكارییانەی  ئ��ەو  و  دەبێتەوە  ئاسایی  ڕوداوەك��ان��دا 

ئاسایی دەبێتەوە.  
گەشتیارەكانەوە  دەمی  لە  باڵدارەكانی  مرۆڤە  باسی  ئ��ارۆن 
بە هۆی  چ��ۆن  كە  ب��وو  ڕایمۆن  ئ��اگ��اداری  ب��ەت��ەواوی  بیستبوو، 
ئارۆن  بووە.  شڵەژان  توشی  چۆن  باڵدارەكانەوە  ئاشكرابوونی 
ئەوە بە دەرفەتێكی گونجاو دەزانێ بۆ هەڵهاتنمان، بۆچەندجارێك 

ئەوە دووبارە دەكاتەوە و دەڵێت:
زۆر  ڕایمۆن  ئێستا  ناكەوێت،  ڕێك  بۆ  باشترمان  كاتە  »لەم 

سەرقاڵە، ئەو بەتەواوی بێئاگایە لێمان«.
لەو ماوەیەی كە پێكەوەین، ئارۆن باسی شێوازی هەڵهاتنەكەم 
بۆ دەكات، چەندین جار قسەكانی دووبارە و سێبارە دەكاتەوە، 
ئەو  باسی كردووە.  بكا كە چەند جارێك  بەوە  بێئەوەی هەست 
ناو  شەقامەكانی  و  ك��ۆڵان  و  كووچە  بەناو  ئ��ەوەن��دە  ئێوارەیە 
نییە  ئەوەم  توانای  دەك��ات.  ژان  پێكانم  سوڕاینەوە  گومەزەكەدا 

خۆم بە پێوە بگرم، دواجار بە ناچاری ئەوە بە ئارۆن دەڵێم:
بڕۆمەوە  دەم��ەوێ��ت  م��ان��دووم،  زۆر  ئێستا  ئ���ارۆن..  »بەڕێز 

ماڵەوە.. شەو چاوەڕێتم«.

ب��ە هەستێكی  ب��ەئ��اس��ای��ی وەردەگ�����رێ و  داواك�����ەم  ئ����ارۆن 
نێو  لە  چركەیەكدا  م��اوەی  لە  و  دەهێلێت  بەجێم  خۆشحاڵیەوە 

قەرەباڵخیی گەشتیارەكاندا بزر دەبێت.
ماڵەكەم بەلاوە نامۆیە، لەوانەیە تاوێكی تر بۆ تاهەتایە بەجێی 
ئەپارتمانەدا  لەم  دەبێت  ساڵێك  دوو  نزیكەی  ماڵەی  ئەو  بهێڵم. 
بە  هەیە،  بۆی  جیاوازم  هەستێكی  ئێستا  دەگوزەرێنم.  تیا  ژیانی 
درێژایی ئەو دوو ساڵە بە تەنێ لەگەڵ ئەو ڕۆبۆتە كارگوزارەی 
كە بۆیان دانابووم، ژیانم بەسەر بردووە. جنیفەر  بۆ من  وەك 
مرۆڤێكی ئاسایی وایە. بەردەوام خواردن و خواردەمەنییەكانم بۆ 
ئامادەدەكا. هەموو ڕۆژێك ژوورەكان خاوێن دەكاتەوە، بێئەوەی 
بەناو  چ���وون���ەدەرەوەم،  ل���ەدوای  بكا.  م��ان��دووب��وون  بە  هەست 
دەخاتەوە.  ڕێك  بۆ  خەوەكەم  جێگەی  و  دەگەڕێت  ژوورەكاندا 
ئەو قاپ‌و قاچاخانە كۆ دەكاتەوە كە ڕۆژانە لەدوای نانخواردن 
كە خۆم  دەكات  ئامادە  بۆ  ئەو خواردنانەم  دەكەم.  فەرامۆشیان 
ئارەزوویان دەكەم. هەر كاتێك ئارەزووی خواردنەوەی قاوە یان 
بە  كەمدا  زۆر  ماوەیەكی  لە  هەبێت،  ترم  شتێكی  هەر  یان  چا 
ڕەفتار  مرۆڤ  وەك  ئەو  دەك��ات.  پێشكەشم  تایبەتی  شێوازێكی 
دەكا، تەنیا جیاوازی لەگەڵ مرۆڤەكاندا ئەوەیە، توانای بیركردنەوە 
و داهێنانی نییە. ئەو تەنیا مێشكی بەو شێوەیە بەرنامە كراوە كە 

داواكانم مەیسەر بكا. 
ئەو  تایبەت  بە  ئ��ەدا،  ئەنجام  بۆ  ترم  كاری  زۆر  لەوانە  جگە 
دەكەم،  جەستەم  ماسولكەكانی  گرژبوونی  بە  هەست  ساتانەی 
بە  نەرمەكانی  پەنجە  كیژێكی شۆخ و شەنگ  وێنەی  بە  ت��ەواو  
ئەو  مەگەر  دەكردم  بۆ  مەساجێكی  و  دەهێنا  جەستەمدا  هەموو 

ئەو  هەموو  لەگەڵ  ب��وون.  ش���ارەزا  زۆر  كە  بیانكردبا،  كیژانە 
بۆ دواجار  بكەم و  بۆ  ناتوانم وەك مرۆڤێك حسێبی  شتانەشدا 
ماڵئاوایی لێ بكەم و سوپاسی ئەو كارانەی بكەم كە بە درێژایی 
كانزاو  پارچە  چەند  لە  تەنیا  ئ��ەو  ك��ردب��ووم.  ب��ۆی  ماوەیە  ئ��ەو 
گەیەنەرێك زیاتر هیچی تر نییە، بەڵام كارەكانی زۆر لە مرۆڤەكان 
و  نەرمی  بە  هەست  هەڵوێستەكانیدا  لە  من،  بۆ  بوون  بەنرختر 
نیانی دەكەم. زۆر بە ڕێزەوە وەڵامم ئەداتەوە بەردەوام بە ›بەڕێز 
ئاریا‹ گازم دەكات، ئەوەی ئەو بۆمی كردووە دڵنیام هیچ كیژێكی 

بنیادەم توانا و ئارەزووی ئەوەی نییە.
بنی  گەڕاوم  ئەوەندە  دەكەم،  زۆر  ماندووبوونێكی  بە  هەست 
پێكانم خوێنیان تێ زاوە، توانای خۆبەپێوەگرتنم نەماوە، تەنانەت 
داوا  ن��اچ��اری  بە  ب��گ��ۆڕم،  جلكەكانیشم  نییە  ئ��ەوەم  ئ���ارەزووی 
فەرمانەكەم  هێمنی  بە  ئەویش  بكا،  هاوكاریم  دەكەم  جێنیفەر  لە 
جێبەجێ دەكا و دەگەڕێتەوە ئەو شوێنەی كە لێی وەستاوە، لەسەر 
ماندووە.  و  ئاڵۆز  زۆر  مێشكم  پاڵدەكەوم.  پشتا  بە  سیسەمەكە 
توانای بیركردنەوەم لە هیچ شتێك نەماوە، چاوەكانم تەواو قورس 
سووك  خەوێكی  ك��ەم  ماوەیەكی  دەك��ەم  هەست  كاتێك  ب��وون، 
بووەتە میوانی چاوەكانم، لە هیكڕا دەنگێكی نامۆ بەئاگام دێنێتەوە:
»ئ��اری��ا.. خێرا خ��ۆت ئ��ام��ادە ب��ك��ە.. ب��ەڕێ��ز ڕای��م��ۆن دەی��ەوێ 

بتبینێت«.
بەسەر  دەبینم  جێنیفەر  و  دەك��ەم��ەوە  ئاستەم  بە  چاوەكانم 
س��ەرم��ەوە وەس��ت��اوە، چ���اوە خ��ەواڵ��ووەك��ان��م ه��ەڵ ئەگڵۆفم و 
لەكاتژمێری دیوارەكە ئەڕوانم 2.12 ی شەو نیشان ئەدا. لەجنیفەر 

دەڕوانم و پرسیار دەكەم:

»وتت بەڕێز ڕایمۆن داوام دەكا؟!«.
پۆلیسێك  بە  تەواو  دەكا،  قسە  ترسناك  دەنگێكی  بە  جێنیفەر 
دەچێت. كە بەندكراوێكی لەبەر دەستدا بێت، بە دەنگێكی گڕ كە 

بەتەواوی بە دەنگی ڕایمۆن خۆی دەچێت، پێم دەڵێت:
سەرۆك  لای  بۆ  بچین  پێكەوە  با  ك��ە..  ئامادە  خۆت  »خێرا 

ڕایمۆن«.
لە ناخمدا دروست  ئەو ڕەفتارەی جێنیفەر ترسێكی گەورەی 
جلكەكانم  بەپەلە  گۆڕێدایە،  لە  نامۆ  شتێكی  دەكەم  هەست  كرد، 
بەڕێ  ڕایمۆن  س��ەرۆك  ئەپارتمانەكەی  ب��ەرەو  و  دەك��ەم  لەبەر 
دەكەوین. شەقامەكان چۆڵن لە چەند گەشتیارێك كە تاك و تەرا 
بەناو شەقامەكاندا دەسوڕانەوە هیچ كەسێكی تر لە دەرەوە نابینم. 
تەنیا ئەو ڕۆبۆتانە نەبێت كە بە ئامێرە پاككەرەوەكانیان پاشماوەی 
ئەو  درێژایی  بە  گەشتیارەكان  كە  دەكەنەوە  پاك  شەقامانە  ئەو 
لە  پۆلیسێك  وەك  جێنیفەر  داوە.  تووڕیان  خۆیان  لەپاش  ڕۆژە 
تەنیشمەوە ڕێ دەكا. دەگەینە ناو ئەپارتمانەكەی ڕایمۆن و ئەو 
دەرگاكەی  بەردەم  پاسەوانی  ڕۆژ  شەو  درێژای  بە  ڕۆبۆتانەی 
تا  ڕاستەوخۆ  و  دەكەنەوە  ئەپارتمانەكە  دەرگای  بوون،  ڕایمۆن 
دوو  لەگەڵ  ئینجا جێنیفەر  دەكەن.  بەڕێمان  ڕایمۆن  ژوورەك��ەی 

ڕۆبۆتە پاسەوانەكاندا دەچنەوە دەرەوە.
ڕایمۆن لە پشت ئەو مێزەی كە نەخشەی پڕۆژەكانی لەسەر 
بوون  س��وور  هێندە  چاوەكانی  دانیشتووە،  ك��ردووەت��ەوە  ب�اڵو 
لەو  بووە،  گرژ  بەتەواوی  دەچن. سیمای  ئاگر  بڵێسەی  دوو  بە 
ڕایمۆنەی جاران ناچێت كە بە پێكەنینەوە پێشوازی لێ دەكردم و 
قسەی خۆشی بۆ دەكردم. ئەو ئێستا لە شتێكی تر دەچێت، تەنیا 

لە مرۆڤ ناچێت، وەك دەڕندەیەكی برسی دێتە پێش چاوم. بە 
هێمنی لە مێزەكەی بەردەمی نزیك دەبمەوە. ڕایمۆن وەك جاران 
پێشوازیم لێ ناكات، دڵنیام وەك تاوانبارێك لێم دەڕوانێ. چاوە پڕ 

لە ئاگرەكانی لە چاوانم ناوە، بە تەوسێكەوە دەڵێت:
»بەخێر بێیت«.

ئەو  ڕاگرتنی  توانای  قاچەكانم  دەل���ەرزێ،  جەستەم  هەموو 
جەستە سووكەڵەیەمی نەماوە، بە شەرمێكی ترسنۆكانەوە وەڵامی 

ئەدەمەوە:
بە  ناردووتانە  شەوە  بەم  خێرە  ڕایمۆن،  سەرۆك  »سوپاس 

دوومدا؟!«.
توانای ئەوەم نییە لە چاوە گڕكانەكانی بڕوانم، بە پێكەنێنێكی 

گاڵتە ئامێزەوە دەڵێت:
بەدەست  ئەنجامێكت  هیچ  ك���رد؟!  چیت  ب���اش..  ك��وڕی  »ه��ا 

هێناوە؟!«.
ئەو پرسیارەی ڕایمۆن، گومانی ئەوەی لا دروست كردم كە 
و  دەكەمەوە  بیر  گەیاندووە،  پێ  داهێنانەكەمی  هەواڵی  كەسێك 
گومان لە ئارۆن دەكەم. لەو زیاتر كەسێكی تر ئەو كارە ناكات، 
دڵنیام لەوەی ئەلینا بەڵێنی ئەوەی پێداوم، لای هیچ كەسێك تەنانەت 
لای ڕایمۆنی باوكیشی نەیدركێنێ، ئەو كارە هەر لە ئارۆنە شێت 
ئەوەشێتەوە ئەو ئێستا هیچ كارێكی پێم نەماوە. درۆسیای خێزانی 
چاك بووەتەوە، بۆ ئەوەی خۆی لە لای ڕایمۆن خۆشەویست بكا 
و مۆڵەتی گەڕانەوەی بداتێ. دڵنیام قسەكانی ئەم ئێوارەیەی بۆ 
ئەوە بوو تاوانێك بخاتە پاڵم، تاوانی هەڵهاتن، ئەگەر نا ڕایمۆن 

بەو شێوەیە ڕەفتار ناكات، بیر دەكەمەوە و بۆ خۆم دەپەیڤم:

»ئای ئارۆنی خوێڕی.. من چاكەم لەگەڵ كردیت و تۆش بەو 
شێوەیە پاداشتت دامەوە؟!«.

چارم نەماوە دەبێت خۆم ڕادەستی ئەو قەدەرە بكەم كە ڕایمۆن 
بۆمی دیاری كردووە، بە دەنگێكی لەرزۆكەوە وەڵامی ئەدەمەوە:

»با گەورەم.. توانیم ئەو پێكهاتەیە بدۆزمەوە كە لە ڕێگەیەوە 
پەیوەندی بە شەپۆلەكانی مێشكەوە دەكرێ«.

خۆشحاڵیەوە  بە  و  دەبێتەوە  بڵند  خۆی  جێگەی  لە  ڕایمۆن 
دەڵێت:

»بەڕاستتە ئاریا؟! پێكهاتەكە لەكوێیە؟! بیهێنە با تاقی بكەینەوە«.
و  شانم  سەر  دەخاتە  دەستێك  تەنیشتمەوە  دێتە  هێمنی  بە 

دەڵێت:
زرنگیت،  زۆر  لاوێكی  تۆ  دەزانی  ئەوەم  لە سەرەتاوە  »هەر 
ئەگەر لەوە دڵنیا نەبوومایە بانگهێشتی ئێرەم نەئەكردیت، ئادەی 
بڕۆ پێكهاتەكە بێنە با بیبینم، پاشان پێكەوە تاقی دەكەینەوە، باشە 

كوڕم؟!«.
هەرچەندە ڕایمۆن ڕەفتارەكانی ئاسایی بوونەوە بەڵام ترسێكی 
دانامركێتەوە.  بەئاسانی  وا  هەر  دەبینم.  چاوەكانیدا  لە  توقێنەر 
ترسێك كە بۆنی مەرگی لێ دێت. ڕایمۆن دوو ڕۆبۆتەكەی بەردەم 
كاتێك  ئەپارتمانەكە،  بۆ  دەنێرێ  تەكما  لە  جێنیفەر  و  دەرگاكە 
نووستنەكەم  ژووری  دەچمە  ڕاستەوخۆ  ماڵەوە،  بۆ  دەچینەوە 
سندوقی  كە  درێژدەكەم  جلكەكانم  كەنتۆری  سەر  بۆ  دەست  و 
پێكهاتەكەم لێ دانابوو. چەند جارێك دەستەكانم بە هەموو لایەكیدا 
ئەگێڕم، هیچ شتێك بەدەستمەوە نایەت. لەگەڵ خۆم ئەدوێم و بیر 
دەستەكانی  بە  خۆ  نەمابێ،  دیار  دەبێ  چۆن  »ئاخر  دەكەمەوە: 

خۆم لەو شوێنە دامناوە. ئێ خۆ ڕۆبۆتە كارگوزارەكەش بە هیچ 
خاوێن  ئەوێش  نە  و  شوێنە  ئەو  دەگاتە  دەستی  نە  شێوەیەك 
ماڵە  ئەو  كەرەستەیەكی  هیچ  بۆ  دەس��ت  ئەو  پاشان  دەك��ات��ەوە، 

نابات ئەگەر خۆم فەرمانی پێ نەكەم«.
دەهێنم  لەگەڵ خۆمدا  میوانەكە و كورسیەك  دەچمە ژووری 
و دەچمە سەری بۆ ئەوەی بە چاوەكانی خۆم  سەر كەنتۆرەكە 
بپشكنم، لەسەر كەنتۆرەكە هیچ شتێكی لێ نییە. لەوە دڵنیا دەبم 
كەسێك بەبێ ئاگاداریم  هاتووەتە ژوورەكەم و بردوویەتی.. بۆ 
نابێت.. لە خۆم و جنیفەر زیاتر هیچ كەسێكی تر لێرە ناژی. ڕوو 

دەكەمە جێنیفەر و پرسیاری لێ دەكەم  و پێی دەڵێم:
»تۆ دەستكاریی ئێرەت نەكردووە؟!«.
ئەویش  بەدەنگێكی گڕەوە پێم دەڵێت:

»نەخێر.. من ئاگاداری هیچ نیم«.
ت���ەواوی گ��ی��راوە، توانای  ب��ە  ه��ەم��وو گیانم دەل����ەرزێ، دڵ��م 
خۆبەپێوەگرتنم نەماوە، لەسەر سیسەمەكە دائەنیشم و بیر لەوە 
دەكەمەوە دەبێت لە چ جێگەیەك دامنابێت! ئێستا بە بیرم نایەتەوە، 
بۆ ماوەیەك بیر لەو ڕۆژە دەكەمەوە كە پێكهاتەكەم هێنایەوە بۆ 
چەند جارێك ئەوە دێنمەوە یادم لە كوێدا حەشارم داوە؟ تەواو 
گومانی  دەچێت.  خۆی  لەسەر  دڵم  خەریكە  دەبم،  دڵنیا  خۆم  لە 
ئەوە دەكەم  ڕایمۆن لە ڕێگەی جێنیفەرەوە  ئەو كارەی كردبێت، 
ئەگەرنا، چۆن دەكرێ كەسێك بە ئاسانی بێتە ژوورەكەمەوە، بە 
یان  نەكات  ئاگادارم  پێكهاتەكە بەرێت و  بەر چاوی جێنیفەرەوە 

بەشی فریاگوزاری لێ ئاگادار نەكاتەوە.

لەگەڵ ڕۆبۆتەكان هەموو ژوورەكان بەوردی دەپشكنم، هیچ 
ك��ردووە،  درەنگی  زۆر  كات  نابینمەوە،  پێكهاتەكە  ئاسەوارێكی 
هێندەی نەماوە، ئاسمانی گومەزەكە بەتەواوی ڕۆشن بێتەوە، بە 
كاتێك  ڕایمۆن،  لای  بۆ  دەگەڕێمەوە  سپی  بەدەستی  و  ناچاری 
كە  دەڕوان��ێ  پڕۆژەكەی  نەخشەی  لە  ڕایمۆن  ژوورەوە،  دەچمە 

لەسەر مێزەكەیەتی، سەری بڵند دەكا و دەڵێت:
»ها ئاریا.. پێكهاتەكەت هێنا؟!«.

بووە،  ئارەقە  شەڵاڵی  بەتەواوی  گیانم  هەموو  دەمیدا  لەبەر 
هەموو جەستەم، زمانم بووەتە پارچەیەك پەڵاس و توانای قسەم 
نەماوە، ڕایمۆن بەردەوام لە چاوەكانم دەڕوانێ چاوەڕوانی ئەوەیە 
شتێك بڵێم، زۆر لە خۆم دەكەم دەمەوێت شتێك بڵێم، زمانم بۆ 
بەردەمیدا  لە  دەب��اری،  لێ  ئاگریان  ڕایمۆن  چاوەكانی  ناگەڕێت، 
هێندەی نەماوە بەناو عەردەكەدا ڕۆ بچم، كەمێك لێم دێتە پێشەوە 

و بە دەنگێكی نەرم دەپەیڤێت:
كوێ  لە  پێكهاتەكەت  ناكەیت،  قسە  بۆ  چیتە؟!  ئ��ەوە  »ك��وڕم 

داناوە؟! پێم بڵێ.. بۆچی بەو شێوەیە وەستاویت؟! هیچ بووە؟!«.
بە دەنگێكی لەرزۆكەوە لەبەر خۆمەوە ئەوەی پێ دەڵێم:

»سەرۆك ڕایمۆن.. پیكهاتەكە... دیار نەماوە«.
كە گوێی لەو قسەیە دەبێ بەتەواوی شێتگیر دەبێت، كەللەی 
سەری پڕ لە خوێن دەبێ. چاوەكانی كە بە هۆی نەخەوتنی ئەو 
دەبنەوە.  تر سوورتر  ئەوەندەی  هەڵگەڕابوون،  ماوەیەوە سوور 
دەم��ووچ��اوی سوور  دەچ��ێ،  برسی  گورگێكی  وێنەی  بە  ت��ەواو 
كە  بەدەنگێك  پێشەوە،  دێتە  لێم  دڕندەیەیەك  وەك  هەڵگەڕاوە، 

هەرگیز بەو شێوەیە نەمبینیوە، بە سەرمدا ئەنەڕێنێ:

»چی دیار نەماوە؟ چۆن شتی وا دەبێت؟ چیت لێ كردووە؟ 
ها؟ پێم بڵێ.. هەر ئێستا ئەو پێكهاتەیەم دەوێت، تێگەیشتی؟! هەر 

ئێستا«.
لە بەردەم ڕایمۆندا هێندە بچوك بوومەتەوە هێندەی تۆزێكم 
ماوەتەوە، هەمووگیانم دەلەرزێ، بیر لەوە دەكەمەوە كە لە ڕایمۆن 
لەدەستدانی  تەنیوە  جەستەمی  كە  ترسەی  ئەو  بەڵكو  ناترسم، 
پێكهاتەكەمە. كەسێك خۆی دەكاتە خاوەنی و خەونەكانمی دزیوە. 
بەدبەختیم  ن��ەم��اوە.  دی��ار  كە  دەك��ەم  پێكهاتەكە  لە  قیروسیاش 
لەوەدایە، لەگەڵ پێكهاتەكەشدا ئەو ئایپادە سلیكۆنیەش براوە، كە 
شێوەی هەموو پێكهاتەكانم تیادا تۆمار كردووە. ئەستەمە بتوانم 
بە ئاسانی، ئەو مادانەی لێم دروست كردوون، بەبیری خۆمیان 

بهێنمەوە.
دەمەوێت ئەو ئاگرەی لە چاوەكانی ڕایمۆندا بڵێسەی سەندووە، 
بۆ  ڕێگەیەكم  هیچ  و  ت��رازاوە  كار  لە  كار  ت��ازە  دایمركێنیمەوە، 
ئارام  دۆخەكە  بۆئەوەی   نییە.  ڕایمۆن  دەستی  لە  ڕزگاربوون 

كەمەوە، پێی دەڵێم:
»بەڕێز ڕایمۆن، دڵنیام لەوەی كەسێك بردوویەتی، بەڵام نازانم 
كێیە، من چی بكەم؟! دەسەڵاتم چییە كەسێك هاتبێتە ماڵەكەم و 

ئەو كارەی كردبێت«.
ڕایمۆن بە پێكەنێنێكی گاڵتەئامێزەوە ئەوەندە لێم نزیك دەبێتەوە 

ئەوەندەی نامێنێ بێتە ناو چاوەكانمەوە، بە هێمنی دەپەیڤێت:
»بڕوا ناكەم كەس بتوانێت لێرە كاری وا بكا. لەكوێ حەشارت 
داوە؟! ئەگەر نەیهێنیت هەتا ماویت چاوت بە زەوی ناكەوێتەوە.. 

تەنانەت لەناو گومەزەكەشدا نابیت، تێگەیشتی ئاریا؟!«

قسەكردن  دەك���ەم   هەست  و  دەك��ەم��ەوە  قسەكانی  ل��ە  بیر 
دەزانم  بۆخۆم  ئیتر  هودیە،  بێ  ڕایمۆن  وەك  دڕندەیەكی  لەگەڵ 
دڵنیام  ببێت،  با  نابێت، چی دەبێت  باشتر  ئارۆن  لە  چارەنووسم 
بەو شێوەیە  بۆچی  ئەی  نا،  ئەگەر  كاری خۆیەتی،  ئەوە  لەوەی 
دەیەوێت سزام بدا؟! لەوانەیە پێكهاتەكە لای خۆی بێت. بێباكانە 
كە  ترسناكەی  سیما  ئەو  بدەمە  گوێ  بێئەوەی  تێدەكەم  ڕووی 

ناویەتی بە ڕوومەوە پێی دەڵێم:
»بەڕێز ڕایمۆن.. من هیچ هەڵەیەكەم نەكردووە، ئەوە پەیوەندی 
بە ئاسایشی ناو گومەزەكەوە هەیە.. بەڕێزتان دەتوانن ئەو كەسە 
بدۆزنەوە كە ئەو كارەی كردووە، ئیتر پێویست بەوە ناكات خۆتان 
ماندوو بكەن پاشان ئەوەی ئەو كارەی كردووە داهێنانەكەی منی 

بردووە نەك هی ئێوە«.
دەچێتەوە  بەهێمنی  دەكەوێتەوە،  دوور  لێم  شەقاوێك  چەند 
و  دەخاتەوە  ڕێك  كەمێك  چاكەتەكەی  ئێخەی  و  مێزەكەی  لای 
ئارام دەبێتەوە، وەك ئەوەی وتار پێشكەش بكا دەست بە قسان 

دەكاتەوە:
»گوێ بگرە تۆ وادەزانیت ئاگاداری هیچ نیم. بۆ ئەوەی دڵنیا 
بیت، ئاگاداری ئەوەم كە لەگەڵ ئەلینای كچم ئەو شەوە درۆسیات 
لە ڕێگەی پێكهاتەكەوە چاك كردووەتەوە، كاتێك ئەلینا درۆسیای 
ماویتەتەوە،  بەتەنێ  تاقیگەكەدا  لەناو  تۆ  ماڵەوە  بۆ  هێناوەتەوە 
لەناو  پێكهاتەكە  كە  دی��ارە،  تاقیگەگاندا  چاودێری  كامێراكانی  لە 
سندوقێك دەكەیت و لە تەك خۆتدا دەیبەیتە دەرەوە. پاشان ئەگەر 
مەبەستێكت نەبێت، چ پێویست دەكا ئەو پێكهاتەیە لەناو تاقیگەكە 

بەریتە دەرەوە.. ها؟! ئێستا لە قسەكانم تێگەیشتی؟!«.

ڕایمۆن هەموو شتێك دەزانێت، دڵنیام لەوەی ئاگاداری ئەوەش 
بووە كە چۆن پێكهاتەكەم لە ژوورەكەی خۆمدا حەشار داوە، ئەو 
لە ڕێگەی كامێراكان و ڕۆبۆتەكانەوە دەتوانێت ئاگای لە هەموو 
تاقیگەكان كە  بەتایبەت  ناو گومەزەكە بێت،  جووڵە و كردارێكی 
لە ڕێگەی كامێراكانەوە چاودێری كارەكانی دەكات، هەر چییەك 
بێت تازە كارەكان بەو شێوەیە ڕووی داوە كە بە ویستی خۆم 
نەبوو، داوا لە ڕایمۆن دەكەم بواری ئەوەم بداتێ دووبارە هەوڵی 
دروستكرنەوەی پێكهاتەكە بدەمەوە. بەڵام ئەو داواكەم بە توندی 
كە  دەبم  دڵنیا  لەوە  داواك��ەم،  ڕەتكردنەوەی  بە  دەكاتەوە.  ڕەتی 

پێكهاتەكە لای خۆیەتی. هەر بۆیە بێباكانە ئەوە دەڵێت:
»ئێستا دەتنێرم بۆ جێگەیەك.. دڵنیا بە هەر لەوێ دەمێنێتەوە 
ل��ە كوێ  پێكهاتەكەت  ك��ە  دەك��ەوێ��ت��ەوە  ب��ی��رت  ك��ات��ەی  ئ��ەو  ت��ا 
شاردووەتەوە. كەی بیرت هاتەوە دەتوانیت ئاگادرام بكەیتەوە«.

لەگەڵ  دەرگاكە،  بەردەم  ڕۆبۆتەكانی  و  دەڵێت  ئەوە  ڕایمۆن 
جێنیفەر پێكەوە دێنە ژوورەوە و تاو ئەدەنە دەستەكانم و دەمخەنە 
ناو یەكێك لەو ئۆتۆمبێلە تایبەتیانەی كە دەرەوەم لێ دیار نییەو 

نازانم بەرەو كوێم دەبەن.

گڵۆپەكان  ت��اری��ك��ە،  بكا  ب��ڕ  چ��او  ت��ا  ژێرزەمینەكە  ڕاڕەوی 
خ��واردن  ڕۆبۆتەكان  كە  دائەگیرسێن  كاتانەدا  لەو  هەستیارن، 
ئامێری  دەنگی  هەبێت،  ژێرزەمەینەكە  بە  كارێكیان  یان  دەهێنن، 
دێ،  هاژەهاژی  دوورەوە  لە  گومەزەكە  هەوای  بادەركێشەكانی 
بەدرێژایی شەو و ڕۆژ كار دەكەن، تەنانەت بۆ ساتێكیش چییە 
ئەوەیان  توانای  داون،  پێ  پەرەی  بەشێوەیەك  ئارۆن  ناوەستن، 
گەرم  ماتۆڕەكانیان  بێئەوەی  بن  كاركردندا  لە  ب��ەردەوام  هەیە 
دابێن، خۆئەگەر بادەركێشەكان بە هەر هۆیەك بێت لەكار كەوتبان 
ئەوا لە ماوەیەكی كەمدا هەرچی بوونەوەری ناو گومەزەكە هەیە 

دەخنكێن.
ڕێكخەری  ئامێرێكی  ڕێگەی  لە  ژوورەك���ان  گ��ەرم��ای  پلەی 
كونێكی  چەند  ژوورەكاندا  دی��واری  لە  خ��راوە،  ڕێك  گەرمییەوە 

ئاڵوگۆڕی هەوای ژوورەكان،  گەورە بە تیرەی 50سم هەیە بۆ 
هەندێكیان هەوای ناو گومەزەكە دەهێنێتە ناوەوە، هەندێكی تریان 
هەوا ڕا دەكێشێتە دەرەوە. ئەو كونانەی هەوای لێوە دێتە دەرەوە، 
بۆن و بەرامەی گوڵەكانی كڵارك لەگەڵ خۆیدا دەهێنێتە ژوورەوە، 

هەر كاتێك بۆنی گوڵەكانی دەكەم هەست بە بوونی دەكەم.
چاوەڕوانی  ب��ەردەوام  نەعلەتیەدا  ژێرزەمینە  لەم  ڕۆژە  پێنج 
بیری  نەپرسیومەتەوە.  لێی  ڕایمۆن  ڕۆژەوە  لەو  دەكەم.  مەرگ 
ئەلینا دەكەم، داوام لە ڕۆبۆتەكان كرد هەواڵی منی پێ ڕابگەیەنن، 
هیچ وەڵامێكیان نەدامەوە. تۆبڵێی ئاگاداری ئەم دۆخەم بێت، دڵنیام 
ڕایمۆن ئەوەی پێ ڕادەگەیەنێت و ئەویش بەو كرداەری باوكی 
ناڕازییە و هەوڵی بینینم ئەدا و فشارێك دەخاتە سەر ڕایمۆن بۆ 
ئازادكردنم و پێی دەڵێت كە ناكرێ ئەوە لەگەڵ كەسێكدا بكات كە 
خۆشەویستی كچەكەیەتی و ئایندەی پێوە بەستراوە. ئەو هەمیشە 
ئەوەی دەگوت، دڵنیام هەر وا دەكا. چاوەڕوانی دەكەم، دڵنیام بە 
هەر كلوجێك بێت سەردانێكم هەر دەكا، دڵم بەرگەی ئەم دۆخە 
ناگرێ، تەواو بێئومێدم و چاوەڕوانی فریادڕەسێكم. بەردەوام بیر 
دەكەمەوە و پرسیاری ئەوە لە خۆم دەكەم ئایا ماوەیەكی زۆر 
لێرە دەمێنمەوە یان شتەكان بە شێوەیەكی تر دەگۆڕرێن كە من 
خۆم  و  بم  خۆڕاگر  ئ��ەدەم  ئەوە  بڕیاری  ناكەم،  لێ  چاوەڕێیان 

لەگەڵ دۆخەكەدا ئەگونجێنم.
ن��اوەڕاس��ت��ی  لای��ەك��ی  ك��ەوت��ووەت��ە  ل��ێ��م،  منی  ژوورەی  ئ��ەو 
ڕاڕەوەكەوە، ئەو دیوارەی دەكەوتە سەر ڕاڕەوەكە لە ماددەیەكی 
پلاستێكی ڕوونی وەك شوشە دروست كراوە،  تەنانەت دەرگاكەشی 
بەهەمان شێوەیە، دەتوانم بە دووری چەند مەترێك ڕاست و چەپی 

ڕاڕەوەكە ببینم، ڕووناكیی گڵۆپەكانی ژوورەكە ئەوەندە بەهێزە، 
ژوورەكەمو  لەنێوان  كردووەتەوە،  ڕۆشن  ڕاڕەوەك��ەی  دی��واری 
ڕوون  پلاستێكی  دیوارێكی  تەنیا  لەتەنیشمەوەیە،  ئ��ەوژوورەی 
هاوشێوەی دیوارەكەی پێشەوە لەنێوانماندایە، لەو دیوارەدا پێنج 
كونی بازنەیی هەیە كە بە شێوەیەكی ئەندازەیی خڕ دروستكراوە، 
تەنیشتم،  ژوورەك��ەی  دەب��ێ،  10س��م  نێزیكی  تیرەیان  كونەكان 
سێ سیسەمی تیایە لەگەڵ تەلەفزیۆنێكی قەبارە گەورە كە لەناو 
دیوارەكەی بەرامبەرمەوە دیارە، ئەو كەناڵانە نیشان ئەدا كە لەناو 
بنەوەدا  دیوارەكەی  لای  گۆشەیەكی   لە  دەمبینی،  گومەزەكەدا 
دیواری  ب��ەدوو  تەنیا  لێیە،  خۆشتنی  دووشێكی  و  ئاودەستێك  
پلاستیكیی تەڵخ لە ژوورەكە جیا كراوەتەوە، یەكێك لە دیوارەكان 
ناوەڕاستی  لە  بۆ چوونە ژوورەوە،  دەكرێتەوە  دەرگایەك  وەك 
چوار  مێزەكە  دەوری  لە  دان��راوە،  بازنەیی  مێزێكی  ژوورەك��ەدا 
ژوورەكەمدا  لە  ك��راون،  دروست  پلاستێك  لە  كە  هەیە  كورسی 
كە  لێیە  سیسەمی  یەك  تەنیا  هەیە،  دووش  و  ئاودەست  هەمان 
بە دیوارەكەی دواوە نووساوە. لە ناوەڕاستدا هەمان مێز و دوو 
لە ژوورەكەی  كورسی هاو شێوەی ژوورەك��ەی تەنیشتم هەیە. 
مندا تەلەفزیۆنی لێ نییە، مەگەر لە نێوان دیوارە پلاستیكیەكەی 

نێوانمانەوە سەیری بكەم.
تەنیشتمەوە دوو  لە ژوورەكەی  ئێرە،  ئەو شەوەی هێنامیانە 
بەهۆی  دیاربوو  تریان  ئ��ەوی  خەوتبوو،  یەكێكیان   بینی.  ژنم 
نەبوو،  لەبەردا  جلیان  هیچیان  هاتبووەوە،  بەئاگا  منەوە  هێنانی 
ژوورەوە،  دام��ە  فڕێیان  دەرگ��اك��ەوە  نێو  لە  ڕۆبۆتەكان  كاتێك 
بكا  بێئەوەی جووڵە  دانیشتووە،  لەسەر جێگەكەی خۆی  ئەوەی 

لێمی دەڕوانی، ترسێكی گەورە لە چاوە شینەكانیدا دەبینرا، ژنێكی 
باڵابەرزی ئێسك ئەستوورە، پێستی ورگی وەك تورەكەیەك بۆ 
خورماییە  ڕەنگ  پرچە  لەگەڵ  بووەتەوە،  شۆڕ  بەرموسوڵدانی 
ژاكاوەكەیدا دیمەنێكی ترسناكی پێ بەخشیوە. تەواو بە مرۆڤێكی 
ڕاڕەوەك��ە  تاریكی   لەناو  ڕۆبۆتەكان  كاتێك  دەچ��ێ.  سەرەتایی 
ڕێگەی  لە  نووستووە،  ژن��ەی  ئەو  ئەداتە  تاو  بەپەلە  دەب��ن،  ون 

كونەكانەوە گوێبیستی دەبم، دەڵێت:
»ئەنجێلا.. هەستە.. پیاوێكیان هێناوە بۆ ئێرە«.

ئەنجێلا دەبێ، وەك ئەوەی كارەبایەك  ناوی  لە  كاتێك گوێم 
لە جەستەم بدەن ڕادەچەنم و بە تاسەوە لە هەردوكیان دەڕوانم، 
دەمەوێت زیاتر دڵنیا بم، چاوەكانم دەخەمە سەر ئەو ژنەی لەسەر 
سیسەمەكە نووستووە جەستەیەكی ئێسك باریكی گۆشتنی هەیە، 
لەشێكی  بە  داپۆشیوە،  خڕەكەی  دەم‌وچ���اوە  ئالۆزەكەی  پرچە 
لەسەر سیسەمەكە  بڵند دەبێتەوە و  لە جێگەكەی خۆی  گرانەوە 
دائەنیشێت. بە دەستەكانی پرچە ئاڵۆزكاوەكەی سەر دەم‌وچاوی 
بووبووەوە،  تورتەكانی شۆڕ  لائەدا كە بۆ سەر سنگ و مەمكە 
قەڵەوییەكەی شێوەی دەم‌وچاوی گۆڕیوە، زۆر دڵنیا نیم لەوەی 

ئەو ژنە ئەنجێلا بێت.
كاتێك ئەنجێلا چاوی پێم دەكەوێت، بە تاسەوە لە جێگەكەی 
خۆی قوت دەبێتەوە و كەمێك لێم دەڕوانێ، وەك ئەوەی بیەوێت 
پلاستیكییەی  دیوارە  ئەو  بەردەم  دێتە   بەپەلە  بێت،  دڵنیا  زیاتر 
كە لە نێوانماندایە. دەستە گۆشتنەكانی دەنێ بە دیوارەكەوە، ئەو 
چاوانەی بەهۆی قەڵەویی دەم‌وچاویەوە كەمێك بچوك بوونەتەوە، 

هێندەی تر گەورەتر دەبن، بە دەنێگی گوماناویەوە دەپەیڤێ:

»بەڕێز ئاریا.. ئەوە لێرە چی دەكەیت؟«.
دەنگی  گوێبیستی  ئ��ەگ��ەر  گ���ۆڕراوە  زۆر  ئەنجێلا  ش��ێ��وەی 
نەبوومایە ئەستەم بوو هەر وا بەئاسانی ناسیبامایەتەوە، بەپەلە 
دەچمە بەردەم ئەو كونانەی كە لە نێوان دیوارە پلاستیكییەكەدایە. 
ناكەم  خۆم  چاوەكانی  بە  متمانە  دەبینم،  خەون  وەك  ئەنجێلا  
بە  هیوایەك  بەندیخانەكەدا  لە  ئ��ەو  بینینی  بێت.  لێرە  ئ��ەو  كە 
ژیانم دەبەخشێت. ئەوە بۆ چەند ڕۆژە بەردەوام لە ڕێگەی ئەو 
بەردەوام  بینینم زۆر خۆشحاڵە،  بە  ئەنجێلا  دەپەیڤین.  كونانەوە 
یەك  دەك��ا.  لێ  سۆزانییەكانیم  ه��اوڕێ  گومەزەكەو  پرسیاری 
لێرە  دەك��ات  لێ  ئ��ەوەم  پرسیاری  و  دەهێنێ  ناوەكانیان  بەیەك 
چی دەكەم؟! منیش هەموو شتەكانی لە سەرەتاوە بۆ دەگێڕمەوە، 
ئەویش بەو كارە زۆر نیگەران دەبێت و  بەدڵێكی پڕ لە گریانەوە 
باسی دڕندەیی ڕایمۆن و كریستینام  بۆ دەكات. هەست دەكەم 
ئەگێڕێتەوە كاتێك دەیهێنن  ئەدا. ئەوەم بۆ  ئازاردا قوڵپ  لە  دڵی 
بۆ ئەم بەندیخانەیە، كارۆلین بە دووگیانی دەبینێت، ئەوە یەكەم 
تاقیكردنەوەكەی كڵارك دەبێت لەسەر گەشەی خێرای مرۆڤەكان، 
ڕایمۆن بە بیانووی ئەوەی كارۆلین نهێنیی كارەكانی كریستینای 
لای ئەو پیاوانە دركاندووە كە شەوانە لە تەكیا دەخەوتن، بڕیاری 
شتێكی  هیچ  دەیگێڕایەوە  كارۆلین  وەك  بەڵام  ئەدا،  بەندكردنی 
لەو بارەیەوە نەدركاندبوو، تەنیا ئەوە نەبێت كە ڕایمۆن بۆئەوەی 

كارەكانی كڵارك بە ئەنجام بگەیەنێت ئەو بڕیارە ئەدا.
ئەنجێلا لە سەرەتادا هەست بەوە دەكا سكی كارۆلین نزیكەی 
ئەنجێلا  كە  ڕۆژەی  پێنج  ئ��ەو  م��اوەی  لە  دەبێت،  مانگێك  پێنج 
هاتبووە بەندیخانەكە، هەست بە گەشەیەكی نامۆی كۆرپەلەكەی 

و  دەك��ا  زیاتر  قەبارەی سكی  ڕۆژب���ەڕۆژ  دەك��ا،  كارۆلین  سكی 
هەست  ڕۆژانە  ئەو  بەدرێژایی  كارۆلین  دەبێ،  گەورە  بەخێرایی 
پێنج ڕۆژەدا  لە ماوەی ئەو  ناو سكی دەكا.  ئازارێكی زۆری  بە 
قەبارەی سكی  بە هێندەیەك گەورە دەبێ،  توانای ئەوەی نامێنێ 
ب���ەردەوام  ڕاب��گ��رێ،  پێوە  بە  خ��ۆی  سكییەوە  قورسیی  بەهۆی 
لەسەر گازی پشت  دەكەوێت و بەهۆی ژانی زۆری ناو سكیەوە 
بپرسێتەوە،  لێی  كەسێك  تەنیا  بێئەوەی  دەناڵێنێ،  و  دەكا  هاوار 
ئەنجێلا چەند جارێك داوا لەو ڕۆبۆتانە دەكات كە ڕۆژانە ژەمە 
خۆراكەكانیان بۆ دەهێننە بەندیخانەكەوە، بەڵام ئەوان زۆر بێباكانە 
خواردنەكان  نەبیستبێ  شتێكیان  هیچ  وەكئەوەی  دەكەن،  ڕەفتار 
تووڕ دەدەنە ژوورەوە و بە بێدەنگی دەچنەوە دەرەوە. بۆ ڕۆژی 
نامێنێت  ئەوەندەی  دەبێت،  گەورە  هێندە  كارۆلین  حەوتەم سكی 
لە گەورەبوونیدا وەك تۆپێك بتەقێت، قریشكەو هاواری كارۆلین 
لەژێر زەمینەكەدا دەنگ ئەداتەوە، ئەنجێلا پڕ بە گەرووی هاوار 

دەكا بۆ ئەوەی بە فریادڕەسیەوە بێن.
ئەو شەوە كارۆلین لەتاو ئازاری سكی تا سپێدە هاوار دەكاو 
منداڵەكەی  ناپرسێتەوە،  لێیان  كەسێك  هیچ  تاسپێدە  دەناڵێنێ، 
ناوسكی بە هێندەیەك گەورە دەبێت دەست و مەچەكی لە پێستی 
ورگیەوە بە ئاسانی دەبینرێ، ترسێكی گەورە دڵی ئەنجێلا داگیر 
بەهۆی  منداڵەكە  تر  تاوێكی  نا  ئێستا  دەك��ا  ب��ەوە  هەست  دەك��ا، 
دەرەوە،  دێتە  و  ئەدڕێت  پێستی سكی  قەبارەیەوە  گەورەبوونی 
ئەو شەوە تا نزیكی سپێدە شێوەی منداڵەكە لەگەڵ گەورەبوونیدا 
زیاتر لە پێستی سكیەوە بەدەر دەكەوت، لەگەڵ جوڵانی پەلەكانیدا 

كارۆلین زیاتر هاواری دەكرد و دەیناڵاند.

نامۆیە، تەواو سەراسیمە دەبێ،  بینینی ئەو دیمەنە  ئەنجێلا بە 
بێت،  بنیادەم  كارۆلیندایە  سكی  لەناو  ئ��ەوەی  ناكات  بەوە  متمانە 
ئەگەرنا چۆن لە ماوەی ئەو چەند ڕۆژەدا بەو شێوەیە قەبارەی بەو 
خێراییە گەشە دەكاو گەورە دەبێت. ئەو ڕۆژەی ئەنجێلایان هێنایە 
بەندیخانەكەوە لە دوای چەند سەعاتێك پرسیاری ئەوەی لە كارۆلین  

كردبوو، كە سكی چەند مانگە، ئەویش  بە گومانێكەوە وتبووی:
منداڵانم  لەناو  پیتێنراویان  هێلكەیەكی  حەفتەیەكە  دوو  »تەنیا 
چاندووە،‌ نازانم بۆ لەو ماوەیەدا هێندە بە خێرایی گەشە دەكا؟!«.
ناو  لە  ئ��ەوەی  نەبوو  ب��ەوە  متمانەی  س��ەرەت��اوە  لە  ئەنجێلا 
سكیدایە منداڵ بێت، بیری بۆ ئەوە چووبوو، كارۆلین بیەوێت ئەو 

قەبارەی زلەی ورگی بەو قسانە بشارێتەوە.
ڕێگە  لە  دەبینن،  حاڵەوە  بەو  كارۆلین  ڕۆبۆتەكان  سپێدە  بۆ 
چاوەكانیانەوە وێنەی ئەو دیمەنەی سكی  دەگوازنەوە بۆ كریستینا، 
كاتێك كریستینا وێنەكە دەبینێ، لەڕێگەی ئۆتۆمبێلێكەوە كارۆلین 
گەورەیی  بەهۆی  ب��ەڵام  خ��ۆی،  نەخۆشخانەكەی  دەگەیەنێتە، 
قەبارەی سكەكەی. ناتوانرێ بە سروشتی لەدایك بێت، كریستینا 
بە  منداڵەكە  و  ئەدات  كارۆلین  ورگی  لە  نەشتەرێك  ناچاری  بە 

مردوویی دەهێنێتە دەرەوە.
كریستینا تێبینیی ئەوەی نەكردبوو ئەو گۆڕانكارییەی كڵارك 
كردبووی لە خێرایی گەشەی منداڵەكەدا بەو هێندەیە خێرا بێت، 
هەر بۆیە بێباكانە فەرامۆشی كردبوو. كاتێك ئەنجێلا ڕووداوەكەم 
بۆ دەگێرێتەوە، كارۆلین ئەو ئازارەی دێتەوە یاد كە چەشتبووی، 
ب��ەدەم  خ���وارەوە،  دێتە  پیا  فرمێسكیان  ب��اران  وەك  چاوەكانی 

هەنسكی گریانەوە لەبەر خۆیەوە دەڵێت:

لەبیر  ڕایمۆنم  و  كریستینا  دڕندەیی  دەمرم  ڕۆژەی  ئەو  »تا 
ناچێتەوە«.

ئەو كاتانەی ئەنجێلا باسی ئەو ژیانە تاڵەی خۆیانم بۆ دەكا، 
هەست بەو ئازارانە دەكەنەوە كە چەشتوویانە، گەروویان دەگیرێ 

و توانای ئەوەیان نییە بەردەوامی بە قسەكانیان بدەن. 
باسی  ئەنجێلا  وەك  مەنگە،  و  هێمن  تابڵێی  ژنێكی  كارۆلین   
دەكات، تەنانەت ئەو ساتانەی لە باڕەكاندا پێكەوە كاریان دەكرد، 
تر  لاوەكانی  سۆزانییە  وەك  نەئەدوا،  پیاوەكاندا  لەگەڵ  ئەوەندە 
ئارەزووی ئەوەی نەبوو جەستە تۆكمەو كەڵەگەتەكەی خۆی بۆ 
كڕیارەكان نمایش بكا، لەگەڵ ئەو كەمتەرخەمییەی بۆ كارەكەی، 
زۆر لەو پیاوانەی تەمەنیان لە سەروو پەنجاكانەوە بوون، زیاتر 
ئارەزووی ئەو جەستە سپی و پڕەی كارۆلینیان دەكرد. زۆر لەو 
شەوانەی یانەكان جمەی دەهات، كڕیارەكان لە چاوەڕوانی ئەوەدا 

بوون، كارۆلین لە باوەشی كڕیارەكەی پێشتریان قوتاری بێ.
نەشتەرگەریەكەی  مانگێك بەسەر  تەنیا  تێپەڕبوونی  لە دوای 
و  كڵارك  ناوی  بە  پیتێنراو  هێلكەی  دوو  كریستینا   كارۆلیندا، 
ئەو  لەماوەی  هەردووكیانەوە،  جەستەی  ناو  دەخزێنێتە  سۆفیا 
هەموو  دەك���ەن،  گەشە  ت���ەواوی  ب��ە  كۆرپەلەكان  ڕۆژەدا  س��ی 
ڕۆژێك بەدەم ئازاری خێرای گەورەبوونی ورگیانەوە لەناو ئەو 
هاوارەكانیانەوە  هانای  بە  بێئەوەی كەسێك  دەناڵێنن،  زیندانەدا  
بەو شێوە خێرایە  یەكەم جارە   بۆ  كە  ئەنجێلا،  بەتایبەت  بچێ، 
سكی گەورە دەبێ. لەدوای ئەو دوو منداڵە كریستینا هێلكەیەكی 
تر دەخزێنێتە ناو جەستەی ئەنجێلاوە، وەك خۆی باسی دەكات، 
ئەوەندە گوێی لە كریستینا دەبێ كە بە ڕایمۆن دەڵێت: ئەم منداڵە 

بۆیەكەم  كە  باڵدارەكەیە،  منداڵە  مەبەستی  دی��ارە  ئەنجڵە.  ناوی 
ئەو  تا  ئەنجێلا  ب��ەڵام  بینیبووم،  كریستینا  ژوورەك���ەی  لە  ج��ار 
سكیدا  لە  منداڵەی  ئەو  نەیدەزانی،  دەك��ردم  بۆ  قسەكانی  كاتەی 
كارەی  بەو  بوو،  باڵدارەكان  تاقیكردنەوەی مرۆڤە  یەكەمین  بوو 

سەرسام دەبوو دەیگوت:
»بۆچی كریستینا، لەگەڵ دانانی هێلكەكاندا ناوی لە منداڵەكان 

دەنا؟!«.
چۆن  كە  دەگ��ێ��ڕم��ەوە  بۆ  باڵدارەكانی  مرۆڤە  باسی  منیش 
ئ��ەدان.  ش��اردن��ەوەی  هەوڵی  ڕایمۆن  بینیویانەو  گەشتیارەكان 
بۆ  ڕاج��ا-ش��ی  باسی  تەنانەت  دەك��ەم،  ب��اس  بۆ  شتێكی  هەموو 

دەكەم، ئەویش بە هەستێكی پڕ لە ئازارەوە دەڵێت:
»هاتنمان بۆ ئێرە لە پێناوی بەدەستهێنانی بڕێك پارەیە، تەنیا 
بۆ ئەوە جەستەی خۆمان دەفرۆشین بۆ ئەوەی زیاتر درێژە بەو 

ژیانە قێزەونە بدەین«.
دەنگی ماتۆڕی ئۆتۆمبێلی ڕۆبۆتەكان نزیكتر دەبێتەوە، كاتێك 
ئەنجێلاو كارۆلین، گوێبستی دەبن، بە ترسێكەوە خۆیان دەخزێنە 
گۆشەی دیوارەكەی پشتەوە، هەموو جەستەیان دەلەرزێ، ورتەیان 
ژوورەكەیان  دەرگای  لەبەردەم  ئۆتۆمبێلەكە  كاتێك  نایەت،  لێوە 
وێستە دەكا، هەردووكیان باوەش بە یەكدا دەكەن، ئەوان دەزانن 
یەكێك  نییە،  مەرام  بێ  نەگونجاوەدا  كاتە  لەو  هاتنی ڕۆبۆتەكان 
دەرگاكەوەیە  بە  بچوكەی  شاشە  ئەو  ڕێگەی  لە  ڕۆبۆتەكان  لە 
ئەو  دەكرێتەوە،  دەرگاكە  و  دەنووسێ  دەرگاكە  نهێنی  كۆدی  و 

ڕۆبۆتەی كۆدەكەی نووسی بەدەنگێكی بەرز دەڵێت:
»كارۆلین.. كریستسنا كاری پێتە«.

ئەوەندە دەڵێت و هیكڕا كارۆلین پڕ بە گەرووی هاوار دەكا و 
دەڵێت:

توخوا  نەماوە..  منداڵبوونم  توانای  چیتر  گەڕێن،  لێم  »توخوا 
وازم لێ بهێنن.. ناتوانم ئەو كارە بكەم..«.

دەمیانەوە  لە  ورتەیەك  هیچ  وەستاون،  بێدەنگ  ڕۆبۆتەكان 
نایەت، چاوەڕوانی كارۆلین دەكەن بۆ خۆی وەك هەموو جارێك 
بێتە ناو ئۆتۆمبێلەكەوە. دەستەكانم لە دیوارە پلاستیكیەكە توند 
كردووە، كاتێك كارۆلین دەبینم هێندە بە لاوازی لە بەردەم ئەو 
پارچە كانزا بێگیانانەدا هاوار دەكا و دەپاڕێتەوە، دڵم قوڵپ ئەداو 
ئەو  ناخم گڕ دەگرێ.. دەمەوێت شتێك بكەم بۆ ئەوەی ڕێگری 
دەك��ەم.  بە لاوازی��ی خۆم  ب��ەڵام هەست  بكەم  نامرۆڤانەیە  ك��ارە 
ئەگەر لە توانامدا با، بە مستەكۆڵەیەك ئەو دیوارە دەڕمێنم و ڕێگە 
بەو كارە نادەم و بەرامبەر ڕۆبۆتەكان دەوەستمەوە و لەگەڵیان 
دەنگێكی  بە  ویستی خۆم  بەبێ  تەنیا  بكەم!  بەڵام چی  ئەجەنگم، 

بەرز لە ژوورەكەی خۆمەوە هاواردەكەم:
خوێڕی  ئارۆنی  لە  نەعلەت  سەد  دڕن��دەك��ان..  گەڕێن  »لێیان 
كە ئێوەی بەو شێوەیە دروست كردووە.. لێیان گەڕێن.. ئەوەندە 

ئازاریان مەدەن نامرۆڤینە..«.
ئەو ڕۆبۆتەی لەناو دەرگاكە چاوەڕوانی دەكرد بە چاوە شینە 
سەر  بۆ  نیگاكانی  پاشان  و  دەڕوان��ێ  لێم  كەمێك  ترسناكەكان 
چاوەڕوانی  ئەچێ  لەوە  وەستانەكەی  بە  دەگوازێتەوە،  كارۆلین 
كرد  ه��اواری  و  گریا  ئەوەندە  كارۆلین  بێت،  كەسێك  فەرمانی 
هێزی لێ بڕابوو، لە ترسا چووبووە باوەشی ئەنجێلاوە و هێندەی 
تۆزێكی مابووەوە، لەبەر خۆیەوە نووزەی دێ، ئەنجێلا بە چاوێكی 

پڕ لە نائومێدییەوە لێم دەڕوانێ، چاوەڕێی شتێكم لێ دەكاو منیش 
لە بێدەسەڵاتیمدا ناخی خۆم دەكرۆژم. 

م���اوەی���ەك ب���ەو ش��ێ��وەی��ە م��ان��ەوە ل��ەه��ی��ك��ڕا ئ���ەو ڕۆب��ۆت��ەی 
لە  بەپەلەی  فرمانێكی  ئ��ەوەی  وەك  وەستابوو،  دەرگاكە  لەناو 
بە  و  دەبێتەوە  نزیك  كارۆلین  لە  بەپەلە  كەسێكەوە وەرگرتبێت، 
كێوێك  بە  كە  زلەی  ژنە  ئەو  دەكا  پیا  پڕی  ئاسنینەكانی  دەستە 
كارۆلین  دەك��ا.  بڵندی  جێگەی خۆی  لە  پووشێك  وەك  دەچ��وو، 
بە  قاچەكانی  ڕۆبۆتەكەوە  بەدەست  باڵندەیەكی سەربڕراو  وەك 
ئاسمانەوە پەلەقاژە دەكەن. لە هیكڕا  هەموو جەستەی وەك شەق 
شەقە دەلەرزی، ددانەكانی وەك چەسپ بەیەكەوە جووت دەبن 
دەرەوە،  دەردەپەڕێنە  گەورە  هێلكەیەكی  بەهێندی  چاوەكانی  و 
بە  ئەنجێلا  نایەت،  دەمیەوە  لە  نوزە  و  بەتەواوی شكاوە  زمانی 
بینینی ئەو دیمەنە ترسناكە هێندەی نەماوە بەتەواوی لە هۆشی 
خۆی بچێ. بیر لەوە دەكەمەو ئەو ژنەی بە كێوێك دەچوو چۆن 

بەدەست ئەو ڕۆبۆتەوە زمانی دەشكێت و جەستەی دەلەرزێ!
ڕۆبۆتەكە  تێدەگەم،  ل��ەوە  و  دێ��ت��ەوە  بیر  ئ��ارۆن��م  قسەكانی 
پەنجەكانی  س��ەری  لە  تایبەتەی  ك��ارەب��ا  بارگە  ئ��ەو  ڕێگەی  لە 
تەنانەت  دەكەن،  كۆنترۆڵ  كارۆلین  دانراوە، جەستەی  دەستیاندا 
بۆ  ئەوەی  پێشتر  ئارۆن  نەمابوو،  ه��اواری  و  قسەكردن  توانای 
كردبوو،  دروست  بە شێوەیەك  ڕۆبۆتەكانی  كە  كردبووم،  باس 
ناهەمواردا  بارودۆخێكی  هەموو  لە  هەیە،  ئەوەیان  توانای  كە 
توانای بەرگریكردن لەخۆیان هەبێت، یان وەك پۆلیسێك بتوانن 
ئەو كەسانەی پێ دەستگیر بكەن، كە لە یاساكانی ناو گومەزەكە 

دەردەچن.

كارۆلین بەتەواوی لە هۆش خۆی چووە، هەموو جەستەی وەك 
لە سێدارە درابێت بەدەست ڕۆبۆتەكەوە شۆڕبووەتەوە،  ئەوەی 
و  ئۆتۆمبێلەكەوە  ناو  دەخاتە  شێوەیە  بەو  كارۆلین  ڕۆبۆتەكە 

بەرەو تاریكیی ناو ڕاڕەوەكە بەڕێ دەكەون.
لە  م��اوە،  قەتیس  خۆیدا  جێگەی  لە  پەیكەرێك  وەك  ئەنجێلا 
چاوەكانیا ئەو ترسە ئەبینم، لە دوای كارۆلین ئەویش بەو نمایشە 
كارۆلین  دیمەنەی  ئەو  بكەن.  كریستینا  لای  پەلكێشی  ترسناكە 
هەستی هەموو مرۆڤێكی بەویژدان ئەبزوێنێ، خوێن لە جەستەما 
نەماوە تكا لە خوا دەكەم هێزێكم پێ بەخشێ تا بتوانم بەرەنگاری 
ئەوە ببمەوە، دەرونم ئازار ئەچێژێ، بیر لەوە دەكەمەوە، كە باسی 
ئەو ساتانەیان بۆ دەگێرامەوە كە چۆن بەدەست ئازاری گەشەی 
ئازاریان  بەردەوام  دەیانناڵاندو  ناو سكیانەوە  منداڵەكەی  خێرای 
ئەچەشت، چما ئەو دیمەنانە بە چاوەكانی خۆم ببینم، ئایا دەتوانم 
بە  ڕایمۆندا هەست  كریستیناو  دڕندانەیەی  كارە  ئەو  بەردەم  لە 

مرۆڤبوونی خۆم بكەم!
ئەو دیمەنە هەموو ئەو كارە نامرۆڤانانەم بەبیر دێنێتەوە كە 
ئەو  وێنەی  كراوە.  مرۆڤایەتی  بە  بەرامبەر  زانستەوە  ڕێگەی  لە 
بەخشینی  بۆ  ئاخۆ  دێتەوە..  بیر  هەڵەبجەم  مرۆڤەی  هەزار  پێنج 
ئازاریان  بە  هەست  كاتێك  چەشتبێت!  ئ��ازاری��ان  چەند  گیانیان 
دەكەم قێز لە زانست دەكەمەوە لە هەموو ئەوانەی لە پێناو وشەی 
ئەسڕنەوە..  مرۆڤایەتی  ئەهریمەنەكانیان،  خەونە  و  مرۆڤبوون 
ئارۆن  لە  لە ڕایمۆن و كریستینا..  لە هەموویان دەكەمەوە..  قێز 
ئایا  دەڵێم  پێی  و  ئەكەمەوە  كڵاركیش  پڕۆفیسۆر  لە  تەنانەت  و 

مرۆڤبوون ئەوەیە؟!

بەندیخانەكەدا  بەناو  باڵی  ترسناك  هەستێكی  ماوەیە  ئ��ەو 
كێشاوە، جووڵەمان لێوە نایەت، ئەو دیمەنەی كارۆلین بە تەواوی 
بەسەر  كاژێرێك  نیو  ئەوەندەی  كردووە.  داگیر  بیرمانی  هەموو 
ب��ەردەم  دەگەڕێنەوە  ڕۆبۆتەكان  ب��ووە،  تێپەر  كارۆلیندا  بردنی 
چواردەستە  بە  كارۆلین  هەردووكیان  بە  بەندیخانەكە.  دەرگای 
لەناو ئۆتۆمبێلەوە وەك لاشەیەكی مردوو دەهێننە دەرەوە، ئەنجێلا 
بە چاوە پڕ لە ترسەكانی لێیان دەڕوانێ، بە قونگە خشكێ زیاتر 
خۆی بە دیوارەكەی پشتەوە توند دەكا، كارۆلین تەواو لە هۆش 
خۆی چووە، لە جەستەیەكی بێگیان زیاتر هیچی تر نییە، لەسەر 
سیسەمەكەی خۆی بە هێمنی ڕای دەكێشن و فەرامۆشی دەكەن.

ترس  بڕابوو  لێ  ئاراممان  شەو  درەنگانی  تا  ئێوارەیە  ئەو 
هەموو ناو زیندانەكەی تەنیوە، بۆ خۆشمان نازانین چارەنووسمان 
هەسارەی  لە  میل  ه��ەزارەه��ا  درێ��ژای��ی  بە  زیندانەی  ئ��ەو  لەناو 
مرۆڤایەتیەوە دوورە، بەرەو كوێ دەچێ؟ دەنگمان بە كێ دەگاو چ 
هێزێك فریاد ڕەسمانە؟ هەستێكی نامۆ دڵی هەموومانی گوشیوە.. 
تەواو  جێگەكەی خۆم  لە  نییە،  قسەكردنمان  ئارەزووی  هیچمان 
دۆش دام��اوم، ب��ەردەوام پرسیاری ئەوە لە خۆم دەكەم، ئایا لە 
دەربازبوون  بۆ  ڕێگایەك  دەستەدا  دوورە  هەسارە  ئەم  كرۆكی 
بوونی هەیە! جا ئەگەر هەشبێت، چۆن دەتوانین لەناو ئەو گومەزە 
بین؟!  ئاسنین، دەرباز  بە چەندین ڕۆبۆتی جەستە  گەمارۆدراوە 
بگاتە  پێكانمان  تا  ئەو كۆدانە بشكێنم  یان چۆن دەتوانم هەموو 
گومەزە  ئەم  ناو  هێناوەتە  ئێمەی  شوومەی  كەشتییە  ئەو  ناو 

ترسناكەوە؟!
»ئاریا.. كارۆلین هۆشی هاتەوە بەر خۆی«.

دەنگی ئەنجێلا بە هۆشم دێنێتەوە، كارۆلین لەسەر سیسەمەكە 
وەك مارێك خۆی گرمۆڵە كردووە، لەبەر خۆیەوە ئەوە دەڵێت:

»توخوا وا مەكەن، بەخوا هێزی ئەوەم نەماوە..«.
بەردەوام ئەو قسەیە دووبارە دەكاتەوە. 

 كاتژمێرەكە سێ‌ و چارەكی سپێدە  نیشان ئەدا، ئەنجێلا سەری 
كارۆلینی لە باوەشی خۆی ناوە، وەك ئەوەی منداڵێك بلاوێنێتەوە، 
دەستە گۆشتنەكانی بە سەریدا دەهێنێ، ئەوەندە نابات كارۆلین بە 
ئاستەم پێڵووەكانی هەڵدەهێنێ و بە چاوە سوور هەڵگەڕاوەكانی 

لە ئەنجێلا دەڕوانێ، بە دەنگێكی خەمگینەوە دەڵێ:
»كۆرپەلەیەكی تریان خستە ناو سكمەوە«.

ئەوە ئەڵێ و ئەداتە پڕمەی گریان، دیمەنی ئەو دوو ژنە هێندە 
كاریگەرن تەواو هەموو هەستم دەبزوێنێ.  هەستێك زۆر جیاواز 
لە هەموو ئەوانەی بە درێژایی شەوان بە هۆی كەم دەرامەتییانەوە 
ئەو  مانگ..  هەسارەی  بۆ سەر  دەبینی  گەشتێكەوە  بە  خەونیان 
هەسارە وشك و مردووەی كە بە درێژایی دروستبوونی گەردوون، 
كپ‌ و بێدەنگ بوو، ئێستا لە سایەی دڕندەیی مرۆڤەكانەوە بووەتە 
دۆزەخێكی پڕ لە هاوار، ئەو دۆزەخەی كە بە درێژایی ژیان لێی 
ڕادەكەین. ئەو دیمەنەی ناو بەندیخانەكە هەستێكی نوێی لە ناو 
دەروونمدا دروست كردووە، هەستێك پڕ لە نائومێدی و پەشیمانی 
كردووەتە  و سادەیی خۆم  لە خۆشبەختی  پڕ  تەمەنێكی  لەوەی 
شەونخونیم  چاوەڕوانیدا  لە  ئ��ەوەی  پ��ووچ،  خەونێكی  قوربانی 
مرۆڤایەتی  بە  بەختەوەری  و  ئاسودەیی  ئەوەی  بۆ  دەكێشا،  بۆ 
ئامێرەی دۆزیومەتەوە،  بەو  ڕایمۆن،  ئێستا  نییە  ببەخشم، دوور 
هەموو مرۆڤەكانی پێ كۆیلە بكا، كۆیلەیەك بە درێژایی تەمەنی 

بیر لە كۆیلەبوونی خۆیشی نەكاتەوە.



341

ئەوەی كردوومە، ئێستا تەواو پێچەوانە كەوتووەتەوە، لەوانەیە 
تاوێكی تر، ئەو ڕۆبۆتە نەعلەتیانەی كە وەك خۆی و كریستینای 
خێزانی  هیچ هەستێكی مرۆڤایەتیان تیا نییە، بێنە وێزەم و بەو 
ئامێرەی خۆم، ئا ئەوەی كە خۆم دروستم كردووە، هەموو بیر 
و هۆش و كەسایەتیم بگۆڕن، ئەو ئێستا دەتوانێت لە ڕێگەیەوە 
چۆنی بوێت ئاوام لێ بكا، لەوانەیە بیەوێت بمكاتە مرۆڤێكی تەواو 
نەژیابم،  مرۆڤایەتیدا  لەناو  هەرگیز  ئەوەی  وەك  ن��ەزان،  و  گێل 
دەتوانێت  ئەو  خۆمدا،  ناخی  گژ  بە  بمكا  دڕندەیەك،  بمكاتە  یان 
بە ویستی خۆی بمگۆڕێت و لەوانەیە تەنیا بۆ گاڵتەجاڕی خۆی 
بمكاتە ئاژەڵێك و لەبەر دەمی خۆیدا گەمەم پێ بكا، ئەو هێزێكی 
گەورەی لەدەستدایە، بەهێزتر لە هەموو ئەو چەك و ئامێرانەی كە 

ئێستا هەیە كە بۆ لەناوبردنی مرۆڤایەتی دروست كراون.
ماتۆڕی  دەن��گ��ی  ل��ە  جگە  م��ات��ە،  و  ك��ش  ت���ەواو  بەندیخانەكە 
بادەركێشەكان هیچ دەنگێكی تر نابیسترێ، ئەنجێلا و كارۆلین  لە 
گۆشەكەی دواوە  یەكدیان لە ئامێز گرتووە. ڕۆچوونەتە خەونێكی 
پڕ لە ترسەوە، خەو زۆری بۆ هێناوم و پێڵوەكانمی قورس كردووە، 
دەچمە سەر جێگەكەم و ئەوەندەی دوو خولەكێك دەبێت چاوەكانم 
دەنگەی  ئەو  دەبیستم،  لەگوێكانمدا  تۆقێنەر  دەنگێكی  ناوە،  لێك 
كاتێك گوێبیستی دەبین، هەموو جەستەمان دەهێنێتە لەرزین. ئەو 
دەنگەی لە مەرگ زیاتر، هیچی تری پێ نییە. بەئاستەم پێڵووی 
بەندیخانەكە  دەرگ��ای  لە  ترسێكەوە  بە  و  هەڵدەهێنم  چاوەكانم 
دەڕوانم، لەگەڵ نزیكبوونەوەی ئەو دەنگە، زیاتر جەستەم نغرۆی 
ئەو  زیاتردەبێ،  نزیكبوونەوەیدا  لەگەڵ  دڵم  لێدانی  دەبێ.  ترس 
بیستنی،  بە  ناخمدا ڕواندبووی،  لە  ئۆتۆمبێلەكان  دەنگی  ترسەی 

دەكەم.  ئێوارە  دیمەنی  دووبارەبوونەوەی  ترسی  ئەلەرزێ..  دڵم 
خەونەكانی  قوربانیی  دەبێتە  ئەنجێلا  ج��ارە  ئ��ەم  بەدڵنیاییەوە 

كریستینا و ڕایمۆن.
دەرگ��ای  ب��ەردەم  لە  ڕۆبۆتەكان  ئۆتۆمبێلی  نابات  ئ��ەوەن��دە 
ژوورەكەمدا وێستە دەكا، كەمێك ئەو ترسە لە ناخمدا دەڕەوێنێتەوە. 
چاوەڕوانی ئەوە دەكەم ڕۆبۆتەكان، بەرەو شوێنێكی نادیارم بەرن، 
بۆ هەتاهەتایە كەس نەمبینێتەوە، یان دەمكوژن بۆئەوەی ڕایمۆن، 
ئیتر لەم هەسارە دوورەدەستە  داهێنانەكەم بۆ خۆی داگیر بكا، 

كێ دەتوانێت تەنانەت لاشەكەشم بدۆزێتەوە؟!
لەگەڵ كردنەوەی دەرگای ئۆتۆمبێلەكە، ئارۆن بەپەلە دائەبەزێت، 
بەو ئامێرەی كە بۆ شكاندنی كۆدی ڕۆبۆتەكان دروستی كردووە، 
دەرگاكەی  ڕێگەیەوە  لە  كە  دەكا  چەسپی  بچوكەوە  ئامێرە  بەو 
پێ دەكرێتەوە.  هاتنی ئارۆن وەك خەونێك دەبینم، بە چاوەكانم 
ڕاستی  لە  تا  هەڵدەگڵۆفم  پێڵوەكانم  جارێك  چەند  ناكەم،  متمانە 
دەرگاكەوە  كردنەوەی  بەدەم  ئارۆن  ببمەوە.  دڵنیا  ئارۆن  هاتنی 

دەڵێت:
كەممان  زۆر  كاتێكی  ك��ە..  ئامادە  خ��ۆت  ك��ە..  خێرا  »ئ��اری��ا.. 

لەدەستدایە..«.
لە  نامێنێ  ئەوەندەی  لە خۆشیا  دەبیستم،  ئارۆن  لە  ئەوە  كە 
ئەكەم،  ڕەفتار  شێتێك  وەك  تەواوی  بە  دەرەوە،  بێمە  جەستەم 
دیوارەی  بەو  دەكێشم   هێزەوە  بە  دەستەكانم چەند جارێك  بە 
بە  پڕ  بێئاگان،  بەتەواوی  ئەوان  دایە،  ئەنجێلا  و  لەنێوان من  كە 

گەرووم هاواردەكەم:
»ئەنجێلا.... ئەنجێلا.... هەستن.. خێرا كەن.. با ڕاكەین«.

كاتێك بەو شێوەیە دەمبینن، بێئەوەی هیچ وشەیەك لە دەمیان 
بێتە دەرەوە بە پەلە دێنە بەردەم دەرگاكەی خۆیان و چاوەڕوانی 
كردنەوەی دەرگاكە دەكەن.  ئارۆن لە ماوەی نیو خولەكدا دەرگاكە 
ئارۆن  ئەوان،  دەرگاكەی  ئامێری  دەداتە  تاو  پەلە  بە  دەكاتەوە، 
ئەوەندە بە پەلە دەبزوێت، لە ماوەی دوو خولەكدا كۆدی هەردوو 
دەرگاكە دەشكێنێت و بە پەلە خۆی توڕ ئەداتە ناو ئۆتۆمبێلەكە و 

بەردەوام دەڵێت:
ناو  بگەیەنینە  خۆمان  خێرا  با  نەماوە..  كاتمان  كەن..  »خێرا 

كەشتییەكان«.
لە  پڕ  هەستێكی  ب��وو،  كەشتییەكان  وش��ەی  لە  گوێم  كاتێك 
پێشەوەی  لە  درۆسیا  تەنییەوە،  هەموومانی  جەستەی  خۆشی 
ئەو  كە  لەبەردایە،  ئەو كراسەی  هەمان  دانیشتووە،  ئۆتۆمبێلەكە 
شەوە تاقیكرنەوەكەم لەسەر كردبوو، هەرسێكمان بەپەلە خۆمان 
گەیاندە ناو ئۆتۆمبێلەكە، كورسییەكەی دواوە تەنیا بۆ دوو كەس 
دانیشتووە،  ئارۆن  لەگەڵ  پێشەوە  لە  درۆسیا  كرابوو،  دروست 
بەپەلە خۆمان خزاندە  ئەوەندە  باوەشدایە.  لە  جانتایەكی ڕەشی 
كەوتووین.  یەكدیدا  بەسەر  هەرسێكمان   ئۆتۆمبێلەكەوە،  ناو 
ئەنجێلا سمتە گۆشتنەكەی كەوتووەتە نێو باوەشمەوە، سەریشی 
كەوتووەتە نێو باوەشی كارۆلینەوە. ئۆتۆمبێلەكە ئەوەندە بەخێرایی 

ڕێ دەكا، نەمدەزانی بەرەو كوێ دەچین، بە ئارۆن دەڵێم:
»بەڕێز ئارۆن.. ئێستا بەرەو كوێ دەچین؟!«

ناو  لایەكی  هەموو  بە  بچكۆلەكانی  چ��اوە  ب���ەردەوام  ئ��ارۆن 
ڕاڕەوەكەی ژێر زەمینەكەدا ئەگێڕێ، بۆئەوەی دڵنیا بێت لەوەی 
بەلای  ئۆتۆمبێلەكە  ماوەیەدا  لەو  بزانێت،  پێمان  ڕۆبۆتێك  نەكا 

ڕێگە  سەر  دەهاتنەوە  كە  نەكردەوە  پێچی  كۆڵانانەدا  لەو  هیچ 
وەڵام  خۆشبەختییەوە  لە  پڕ  دەنگێكی  بە  ئ��ارۆن  سەرەكییەكە. 

ئەداتەوە:
ئ��ەم ڕێگەیە ڕاس��ت��ەوخ��ۆ دەم��ان��ب��ات��ەوە ژێ��ر بنكەی  »ئ��اری��ا.. 

كەشتییەكان!«.
  ئەنجێلا و كارۆلین جووڵە ناكەن. لەو ماوەیەدا هیچ وشەیەك 
بڕیوە،  باریكە  ڕێگا  لەو  چاویان  دەرەوە،  نەدەهاتە  دەمیان  لە 
دەرگای  ب��ەردەم  لە  ئۆتۆمبێلەكە  دەك��ا.   پیا ڕێ  ئۆتۆمبێلەی  كە 
دەك��ا،  جووڵە  بەپەلە  هێندە  ئ��ارۆن  دەوەس��ت��ێ،  ئەسانسۆرێكدا 
پێشتر  شێوەی  هەمان  بە  پێگەیشتووە،  ت��ازە  لاوێكی  دەتگوت 
لەگەڵ  ئەسانسۆرەكەوە،  دەرگ��ای  بە  دەنێ  دەستی  ئامێرەكەی 

كردنەوەیدا، هاوار دەكا:
»خێرا كەن... خێرا وەرنە ژوورەوە...«.

هەموو  گۆشتی  ڕاك��ردن��ەوە  ب��ەدەم  پێشمەوەیە،  لە  ئەنجێلا 
سمتی یاری دەكا، بە پەلە دەچینە ناو ئەسانسۆرەكەوە. بیر لەوە 
دەكەمەوە، ئەگەر ڕایمۆن بەم كارە بزانێت، دەبێت چیمان بەسەر 
بهێنێت، دوور نییە ئێستا لە پشت یەكێك لەم دەرگایانەوە، چەندین 
ڕۆبۆتی جەستە ئاسنینی ئامادە كردبێت و بە تەنیا دەستێكیان بۆ 
جارێكی تر توڕمان بداتەوە ناو ئەو زیندانەی بەردەوام لە مەرگ 

زیاتر بۆنی هیچی تری لێ نەدەهات.
ئەنجێلاو كارۆلین لە گۆشەیەكی ناو ئەسانسۆرەكەدا خۆیان 
قەتیس داوە، ئارۆن چاوە بچكۆلەكانی بۆ ئاسمان بڵند كردووەتەوە، 
مەبەست،  شوێنی  بۆ  ئەسانسۆرەكە  گەیشتنی  لە  بێت  دڵنیا  تا 

خۆیەوە  لەبەر  ناوە،  سنگیەوە  بە  توندی  بە  جانتاكەی  درۆسیا 
لێوەكانی دەب��زوێ، لەوە دەچێ نزا بكا بۆ ئەوەی بە سەلامەتی 

قوتار بین. بە دەنگێكی نزم بە ئارۆن دەڵێم:
»زۆرمان ماوە بۆ ناو كەشتیەكە؟«.

بێئەوەی لێم بڕوانێت، بەردەوام نیگاكانی لە ئاسمانە و وەڵامم 
ئەداتەوە:

ئ��ەم ئەسانسۆرە  ن��ەم��اوە..  ئ��ەوەن��دەم��ان  ن��ەب��ێ��ت..  »خ��ەم��ت 
ڕاستەوخۆ دەمانباتە بەردەم دەرگای كەشتییەكە«.

پیتێكی  و  ژمارە  چەند  و  دەكا  دەستی  ئامێرەكەی  سەیرێكی 
دوگمە سوورەی  بەو  دەنێ  پەنجە  پاشان  دەكا.   تۆمار  تێكەڵاو 
كە لە دامێنی خوارەوەی ئامێرەكەدایە. ئەسانسۆرەكە دەوەستێت، 
خۆی  جەنگ  سەركردەیەكی  وەك  دەرگاكە  ب��ەردەم  لە  ئ��ارۆن 
ڕەفتارەكانیدا  سیماو  لە  خۆبەگەورەزانی  هەستێكی  دەنوێنێ. 
دەبینم، كاتێك دەرگای ئەسانسۆرەكە دەكرێتەوە، ئارۆن خۆی قیت 
دەكاتەوە و سنگە توكنە سپیەكەی دێنێتە پێشەوە، بە شەقاوێك 
خۆی دەگەیەنێتە ناو ڕاڕەوێك، لەلای ڕاست و چەپی ڕاڕەوەكەدا 
ڕیز  بە  ڕاڕەوەك��ە  ئەو سەری  تا  ڕۆبۆتێك وەك سەرباز  چەند 
دەستی  هەموویان  ڕاڕەوەك���ەدا،  ناو  چوونە  لەگەڵ  وەس��ت��اون، 
ڕاستیان بڵند دەكەنەوە و سڵاوێكی سەربازی بۆ ئارۆن دەكەن. 
ترسێكەوە  بە  ئێمەش  تێدەپەڕێت،  بەناویاندا  فیزێكەوە  بە  ئارۆن 
بە دوای ئارۆندا ڕێ دەكەین، ئەنجێلا و كارۆلین توانای ئەوەیان 
نییە لە دیمەنی ترسناكی ڕۆبۆتەكان بڕوانن، هەردوكیان ڕاست 
و چەپیان گرتووم و باسكە سپی و گۆشتنەكانیان وەك مار لە 

كەمەرم ئاڵاندووە.

ئەو ڕاڕەوەی بەرەو دەرگای كەشتییەكە دەچێ، درێژییەكەی 
تەنیا دە مەترێك دەبێ، كاتێك ئارۆن لە كەشتییەكە نزیك دەبێتەوە، 
دی��وارەك��ەوە،  ن��او  دەچێتە  لادا  ه��ەردوو  بە  هێمنی  بە  دەرگ��اك��ە 
ئارۆن  دەكەین،  كەشتییەكەدا  بەناو  پڕتاو خۆمان  بە  هەموومان 
كڵۆم  دەستییەوە  ئامێرەكەی  ڕێگەی  لە  ئەسانسۆرەكە  دەرگ��ای 
بۆ  ڕۆبۆتەكان  كە  دائەنیشێت  كورسیە  ئەو  لەسەر  و  ئەداتەوە 

لێخوڕینی كەشتیەكە بەكاری دەهێنن.
ئەو  ه��ەم��وو  نییە،  ل��ێ  ڕۆبۆتێكی  هیچ  كەشتییەكەدا  ل��ەن��او 
و  زەوی  ه��ەس��ارەی  نێوان  ه��ام‌وش��ۆی  ب���ەردەوام  كەشتییانەی 
دێن  كەشتییەكەدا  لەناو  ڕۆبۆتێك  بەردەوام چەند  دەكەن،  مانگ 
لە  بن  دڵنیا  ئەوەی  بۆ  دەگەڕێن  گەشتیارەكاندا  بەناو  دەچن،  و 
بەستنی ئەو پشتێنەی بە كورسییەكانەوە چەسپ كراوە، بۆ ئەوەی 
لەكاتی فڕێن و نیشتنەوەدا سەرنشینەكان بەهۆی نەمانی كێشی 
لەشیانەوە تووشی پێكان نەبن. ئارۆن لە ڕێگەی ئەو دوگمەیەی 
لەسەر كیبۆردەكەی بەردەمی بوو، دەرگای كەشتییەكە كڵۆم ئەدا. 

بە دەنگێكی كەمێك تووڕە و بەرزەوە هاواردەكا:
پشتێنەكانتان  و  دانیشن  كورسیەكان  لەسەر  ك��ەن  »خێرا 

ببەستن«.
ئ��ارۆن  كە  دەك��ەن  ئ��ەوە  هەموو  ئ��ارۆن  قسەكەی  دوای  لە 

دەیخوازێت، بە دەنگێكی گڕەوە بە منیش دەڵێت:
»ئاریا ئەو جانتایە لە درۆسیا وەرگرە و وەرە لامەوە دانیشە«.
درۆسیا زۆر ئاسایی ڕەفتار دەكا، زۆر جیاواز لەو ساتانەی كە 
لەناو گومەزەكەدا ناسیبووم، لێی نزیك دەبمەوە، لە دەم و چاوی 
درۆسیادا هەستێكی پڕ لە خۆشبەختی ئەبینم، ئەنجێلا و كارۆلین 

دەبینم.  لێوەكانیانەوە  بە  خەندە  دانیشتوون،  یەكەوە  تەنیشت  لە 
جانتاكە لە درۆسیا وەردەگرم و لەسەر ئەو كورسییە دائەنیشم 
كە بە تەنیشت كورسییەكەی ئارۆنەوەیە. ئارۆن ئەو كیبۆردەی بۆ 
لێخوڕینی كەشتییەكە بەكاری دەهێنێت لە خۆی نزیكتر دەكاتەوە، 
كەمێك چاو بەناو ئەو دوگمانەدا ئەگێڕێ كە ڕووی كیبۆردەكەیان 
داگیر كردووە، پاشان دەست دەكات بە تۆماركردنی چەند پیتێك، 
نووسراوە:  ئەبینم  ئەوە  بەردەمی  شاشەكەی  لەسەر  دوات��ر  كە 
»لێخوڕینی ئۆتۆماتێكی كار دەكا بە ئاراستەی بنكەی 2 لەسەر 

هەسارەی زەوی«.
لە  قەبارەی  كە  دەك��ا  دوگمەیەك  لەسەر  كرتە  ئ��ارۆن  دوات��ر 
هەموو دوگمەكانی تری سەر كیبۆردەكە گەورەترە، ئەو دوگمەیە 
ڕەنگێكی سووری هەیە. ئەوەندەی چەند چركەیەكی پێ دەچێت، 
لەگەڵ بیستنی گیزە گیزی كەشتییەكە كێشی جەستەمان بەتەواوی 
كەم دەبێتەوە. وا هەست دەكەم لەناو ئاوێكی قووڵدا مەلە دەكەم. 
بەرزبوونەوەی  بە  هەست  جەستەمانەوە  كێشی  نەمانی  بەهۆی 

كەشتییەكە ناكەین، كاتێك لە ئارۆن دەپرسم:
»بەڕێز ئارۆن لە مەترسی دەرباز بووین؟!«.

ئارۆن بە پێكەنینێكەوە دەڵێت:
لە  بە.. پێشبینیی هەموو شتێكم كردووە، بۆ زانیاریت  »دڵنیا 
شاشەكەی بەردەمت بڕوانە.. ئەها.. ئەوە بیست هەزار میل زیاتر 

دەبێت لە هەسارەی مانگ دوركەوتینەتەوە«.
ئارۆن تەنیا نەخشەی ڕۆبۆتەكانی نەكردووە، بەڵكو هەموو ئەو 
بەشانەی كە پەیوەستن بە كاری ئەلەكترۆنییەوە خۆی نەخشەی 
بۆ كێشاون و دروستی كردوون. ئەو بە هەموو كون و قوژبنێكی 

دەوری  لە  تاوەرەی  چوار  ئەو  تەنانەت  ئاشنایە،  گومەزەكە  ناو 
گومەزە گەورەكە بوون و چەكی لەیزەریان پێوە پەیوەست كرابوو 
لە نزیكی  بۆ شكاندن و وردكردنی ئەو بەردە ئاسمانییانەی كە 
گومەزەكەوە دەكەوتنە خوارەوە، ئەوانیشی لە كار خستووە، بۆ 

ئەوەی ڕایمۆن نەتوانێت لە ڕێگەیانەوە كەشتیەكەی پێ بپێكێت.
 ئارۆن كەشتییەكەی ڕادەستی لێخوڕی ئۆتۆماتیكی كردووە، 
بە كورسییەكەیەوە خۆی بە لامدا ئەسوڕێنێ و بە پێكەنینێكەوە 

كە پڕە لە خۆشبەختی و سەركەوتن، دەپەیڤێ:
»شتێكی لەناكاوم هەیە بۆت، دەزانیت چییە؟«.

چرچی  پێكەنینەكەی  دەڕوان���م،  لێی  سەرسوڕمانێكەوە  بە 
ڕومەتەكانی زیاتر كردووە، بە گومانێكەوە دەڵێم:

»نا... چییە؟ بەڕێز ئارۆن پێم بڵێ«.
دەست بۆ جانتایەك درێژ دەكات، لە نیگای چاوەكانی تێدەگەم 
لەسەر  ئارۆن جانتاكە  دەك��ەم،  ڕادەس��ت  هێمنی جانتاكەی  بە  و 
ڕانە لاوازەكانی دائەنێ و پاشان دەیكاتەوە، لەناویدا ئەو سندوقە 
سلیكۆنییەكەمی  ئایپادە  و  پێكهاتەكە  شوشەی  كە  دەرئەهێنێ 
تیادایە، بە زەردەخەنەیەكەوە سندوقەكەم ڕادەست ئەكات و ئەڵێت:

»فەرموو بەڕێز ئاریا.. ئەوە داهێنانە مەزنەكەتە«.
لە چاوەكانی خۆم بە گومانم، كاتێك سندوقەكە دەكەمەوە، لەوە 
دڵنیا ئەبم ئەو پێكهاتەیەی لە ناویدایە هەمان ئەو پێكهاتەیەیە كە لە 
ڕێگەیەوە درۆسیام چاك كردەوە، بە تەواوی لەو كارەی ئارۆن 
سەراسیمە بووم، هەستێكی پڕ لە خۆشی هەموو جەستەمی تەنیوە. 
نەمدەزانی چۆن سوپاسی بكەم! هەموو ئەوانەی ئارۆن كردبووی 
وەك خەونێك دەبینم، هەر لە ڕزگاركردنمانەوە لە بەندیخانەكە و 

هەڵاتنمان لە هەسارەی مانگ و دۆزینەوەی ئەو پێكهاتەیەی كە 
ئەوەی تووشی گومانی كردووم  بوو.  خەونی سەرەكی ڕایمۆن 

ئەوەیە، چۆن ئەو پێكهاتەیە، كەوتووەتە لای ئارۆن. 
بەردەوام بە هەستێكی خۆ بە گەورە زانییەوە لێم دەڕوانێ، ئەو 
لەنێوان  نەبووە.  ون  هێشتا  لێوەكانیەتی  لەسەر  زەردەخەنەیەی 
دوو هەستی پڕ لە خۆشی و گوماندا نازانم چۆن ڕەفتار دەكەم، 
ئارۆن وەك تەلیسم بازێك دێتە پێش چاوەكانم. ئەوەی مێشكی 
زیاتر ئاڵۆز كردوم، ئەوەیە چۆن ئەو پێكهاتەیە كەوتووەتە دەستی 
ئارۆن، ئەوەی من بەتەمای نەبووم و بێهیوا بووم لێی ئەوە بوو، 

هەربۆیە بە گومانێكەوە لە ئارۆنم دەپرسم:
»بەڕێز ئارۆن.. ئەو پێكهاتەیە چۆن گەیشتە لای بەڕێزتان؟!.. 

دەتوانیت پێمی بڵێیت؟!«.
ئارۆن وەك ئەوەی گەمەم لەگەڵدا بكا، لەناو جانتاكە ئایپادە 
تیا  پێكهاتانەم  ئەو  هەموو  زانیاری  كە  دەرئەهێنێ  سلیكۆنیەكە 
پاشان  لەسەر دەكردن،  تاقیكردنەوەم  تۆمار كردبوو كە ڕۆژانە 
زیاتری  نیوەی  كە  دەرئەهێنێ  جانتاكە  لەناو  گ��ەورە  هاردێكی 
گەیەنەرێكی  ڕەش��ە،  ڕەنگی  هاردەكە  ك��ردووە،  داگیر  جانتاكەی 

پێوەیە كە جەمسەرێكی بە هاردەكەوە چەسپ كراوە.
كیبۆردەكەی  لەژێر  هاردەكەی  بكا،  قسەیەك  هیچ  بێئەوەی 
یەكێك  بە  گەیەنەرەكەی  ت��ری  جەمسەرەكەی  دان��او  ب��ەردەم��ی 
كیبۆردەكەدا  پێشەوەی  بەشی  لە  كە  پەیوەستكرد  كونانەوە  لەو 
ئارۆنمان  سەرسوڕهێنەرانەی  كردارە  لەو  هەموومان  هەبوون. 
ئەو ڕەفتارە  ك��ردووم،  ب��ەت��ەواوی سەرسامی  ئ��ەوەی  دەڕوان��ی 
لێ  پرسیارێكم  ئەگەر  ناچێت،  ج��اران  لە  ئەو  ب��وو،  جیاوازانەی 

كردبا، بێئەوەی مۆڵەتم پێ بدا بەردەوام قسەی دەكرد و شتەكانی 
دووبارە  باسەكەی  ئەوەندە  زۆرجار  دەكردم،  باس  بۆ  بەوردی 
دەكردەوە، بێزار دەبووم لە گوێگرتنی. ئارۆن ڕووی لە هەموومان 

دەكاو بەدەنگێكی گڕوە دەڵێت:
»ئەزانن ئەم هاردە چییە؟!«.

بۆ  ئەوەین،  چاوەڕوانی  نایەت.  دەممانەوە  لە  نتوق  كەسمان 
خۆی شتێك بڵێت، بە فیزێكەوە ئەڵێت:

دای��ك.. هەر چی  ه��اردی  پێی دەڵێن  ئەو هاردەیە كە  »ئ��ەوە 
ڕوداوەكانی ناو گومەزەكە هەیە لە ڕێگەی كامێراكانی چاودێریەوە 
تیایدا تۆماركراوە. تەنانەت ڕوداوەكانی ناو ئەپارتمانەكانی ڕایمۆن 
تیادا بەند كرابوون،  و كریستینا. ئەو ژێر زەمینەی كە ئێوەشی 
شەقامەكان و كۆڵانەكان و  ناوی هەرسێ شەپۆلەكانی دەوری 
گومەزەكە، هەموو شتێكی تیایە ئاریا.. ئێستا بە چاوەكانی خۆتان 
ئەوەم  پێشتر  من  بووە!  دڕندەیەك  چ  ڕایمۆنە  ئەو  بزانن  ببینن، 
هاردە  ئەو  نەبوو،  قسەكانم  بە  ب��ڕوات  تۆ  بەڵام  ئاریا..  دەزان��ی 
پێشكەشی داواكاری گشتی ئەمەریكا دەكەم.. دڵنیا بن، دەبێت ئەو 
ڕایمۆنە و هەموو ئەوانەی وەك ڕایمۆن تاوانبارن، بە گەورەترین 
سزایان بگەیەنم.. ئەو دڕندەیە نەیدەزانی لە سەرەتای دامەزراندنی 
نهێنیدا  شوێنێكی  لە  ه��اردەم  ئەم  خۆم  بەدەستی  گومەزەكەوە، 
چاودێری  كامێراكانی  زانیاری  دەزان��ێ  وا  ئەو  كردبوو..  جێگیر 
لەو  دانا زۆر  ئارۆنی  نازانێت  تۆمار دەكرێ،  تەنیا لای خۆیەوە 
زرنگترە. فەرموون بە چاوەكانی خۆتان هەموو ئەو تاوانانە ببینن 

كە ڕایمۆن ئەنجامی داوە«.

ئەستورتر  زیاتر  ملی  خوێنبەرەكانی  دەكا  قسانە  ئەو  كاتێك 
لە  دەگری.  خەریكە  دەیبینم  وا  تێزاوە،  ئاویان  چاوەكانی  دەبن، 
لەسەر  دەك��او  پێ  ه��اردەك��ە  كیبۆردەكەوە  دوگمەكانی  ڕێگەی 
هەڵواسراوە،  كەشتییەكەوە  دیوارێكی  بە  گەورەیەی  ئەوشاشە 
وێنەی ئەو گەشتیارانە دەبینم بەناو شەقامەكانی ناو گومەزەكەدا 
كیبۆردەكەی  سەر  دوگمەكانی  ڕێگەی  لە  ئ��ارۆن  دەسوڕێنەوە، 
بەردەمیەوە، ئەو ڤیدۆیانە جیا دەكاتەوە كە شەوی پێشووتر لە 
ڕێگەی ئامێری شكاندنی كۆدەكانەوە لە هاردەكەوە دەری هێنابوو. 
ڕایمۆن  لەگەڵ  كریستینا  ساتەی  ئەو  سەر  دێتە  ڤیدۆ  یەكەم 
پێكەوە پلانی ئەوە دائەڕێژن كە چۆن پڕۆفیسۆر كڵارك لە ڕێگەی 
دەرزییەكی كوشندەوە لەناو بەرن، ڕۆژێك پێش ئەوەی ئاهەنگی 
كارگوزاری  ڕۆبۆتی  ڕێگەی  لە  ئامادەبكەن،  بۆ كڵارك  ڕێزلینان 
خ��واردن��ەوەك��ان��ی  دەكرێتە  تایبەت  دەرمانێكی  ژوورەك���ەی���ەوە 
خراپی  ب��ە  هەست  ك�اڵرك  خولەكێك  چەند  دوای  ك�اڵرك��ەوە، 
گوێكانیەوە  ئامێری  ڕێگەی  لە  دواتر  دەكات،  خۆی  تەندورستی 
پەیوەندی بە كریستیناوە دەكا. بۆئەوەی پشكنینی بۆ بكا، كریستینا 
لە ناو ئەپارتمانەكەی خۆیدا بە نهێنی دەرزییەكی تایبەتیی ئامادە 

كردووە بە مەبەستی چارەسەر لە جەستەی كڵاركی ئەدا.
ئەو دیمەنە ئەبینین كە كریستینا لەگەڵ ڕایمۆن پێكەوە باسی 
ئەوە دەكەن، كە لە ماوەی بیست‌وچوار كاژێردا كڵارك كۆتایی 
ب��ارەی  لە  داهێنانەی  بیرۆكەی  ئ��ەو  هەموو  و  دێ��ت  ژیانی  بە 
بەگەنجی  هێشتنەوەیان  و  مرۆڤەكان  تەمەنی  درێ��ژك��ردن��ەوەی 
زەوی  زانستی  باڵای  لیژنەی  بەبێئەوەی  دەمێنێتەوە،  خۆیان  بۆ 

ئاگادار بێت.

كاتێك ئەو دیمەنانە دەبینم، هەست دەكەم چاوەكانم تەڕ بوون، 
بەسەر  كە  دەگوشرێ  نامرۆڤانەیە  ڕەفتارە  ئەو  بەرامبەر  دڵم 
و  ئەكەمەوە  ڕەفتارانەیان  لەو  بیر  هێناوە،  كڵاركیان  پڕۆفیسۆر 

ئازار ئەچێژم.
بین،  یەكتر  ئاگاداری  بێئەوەی  بڕیوەتە شاشەكە  چاوەكانمان 
تەڕ  تەواوی  بە  چاوەكانی  دیارە  خەمگین  ئارۆن  دەكەم  هەست 
و  هەڵئەلوشێ  ن��اوەوە  بۆ  لووتی  ت��ەڕی  هەناسەیەك  بە  ب��وون. 
بەردەوام چاوی لەسەر شاشەكەیە، شاشەكە وێنەی ئەو ساتانە 
نیشان ئەدا كە چۆن ڕایمۆن، داوا لە ئەلینا دەكا لێم نزیك بێتەوە 
وێنانە  ئ��ەو  دواج��ار  بێت،  دۆزی��ن��ەوەك��ەم  ئ��اگ��اداری چۆنیەتی  و 
ئەبینم، كە ئەلینا بە بێئاگاداریم لە ڕێگەی ئامێرێكی تایبەتی زۆر 
بچوكەوە كە لەژێر كراسەكەیەوە لە ملی كردووە، وێنەی هەموو 
ئەو پێكهاتانە دەگرێ كە كڵارك بۆی ئامادەكردبووم، پاشان ئەوە 
دەبینم ڕایمۆن وێنەی ئەو پێكهاتانە ڕادەستی راجا دەكا بۆ ئەوەی 

لە ڕێگەیانەوە تاقیكردنەوە لەسەر شەپۆلەكانی مێشك بكا.
هەموو  نامۆ  هەستێكی  دەبینم  ئەلینا  دیمەنانەی  ئەو  كاتێك 
مێشكم داگیر ئەكا، هەستێك هەرگیز چاوەڕوانی ئەوەم نەئەكرد 
دابێت،  مەڵاس  فریشتەدا خۆی  بەرگی  لە  ئەلینا وەك شەیتانێك 
ئارۆندا  نیگاكانی  لە  ئازار بەخشە.  تەواو  ئەوە بۆ من هەستێكی 
هەست بە گێلیی خۆم دەكەم، ئێستا مەرگ بە ئاوات دەخوازم، ئەو 
دیمەنەی ئەلینا وام لێدەكا هەموو ئەو ساتە خۆشانەی كە پێكەوە 
بوین لە یادەكانما بیانسڕمەوە بۆ هەتاهەتایە بیری لێ نەكەمەوە. 
ئ����ارۆن ب��ە چ��اوەك��ان��ی س��ەرن��ج��ەك��ان��م ب��ۆ لای ش��اش��ەك��ە 
ڕادەكێشێتەوە. ئەو دیمەنانە دەبینم، كە كریستینا داوا لە ڕایمۆن 

كەسێكی  كاتەی  ئەو  تا  بهێڵێتەوە  دەستبەسەری  بە  ئارۆن  دەكا 
وەك خۆی بەتوانا ئەدۆزنەوە بۆ ئەوەی پڕۆژەكەی سەر مانگ بە 
كۆتا بگا، پاشان بەهەر شێوەیەكی نهێنی بێت پلانی ئەوە داڕێژن 
كۆتایی بە ژیانی ئارۆن بهێنن بەبێئەوەی لیژنەی باڵای زانستی 

زەوەی هەستی پێ بكا.
لەوە دەكەن  لەگەڵ كریستینا باس  تردا ڕایمۆن  لە دیمەنێكی 
دەردی  بەهەمان  كارەكانی  ت��ەواوب��وون��ی  دوای  لە  راج��ا  چ��ۆن 
كڵارك بەرن، ڕایمۆن لەناو شاشەكەدا ئەوەندە ترسناك دەبینرێ، 
بازێك  تەلیسم  وەك  ڕایمۆن  دەكەین،  بەوە  هەست  هەموومان 
لەناو كەشتییەكەدا خۆی مەڵاس دابێت و بمانگەڕێنێتەوە بۆ ئەو 

دۆزەخەی لە ڕواڵەتدا بە بەهەشت دەچوو.
نوێیەی  پلانە  ئەو  دەبینم،  زیاتر  وێنەگەلێكی  شاشەكەدا  لە 
ڕایمۆن و كریستینا دەبینین كە ڕایمۆن بۆ كریستینا دەپەیڤێ، چۆن 
بیری هەموو  ڕێگەیەوە  لە  ئەوەی  بۆ  بهێنێ  بەكار  داهێنانەكەم  
گومەزەكە  سەردانی  كە  بگۆڕێت  پێ  كەسانەی  و  گەشتیار  ئەو 
دەكەن بۆ ئەوەی لە ڕێگەیەوە بتوانێت هەموویان بكاتە كۆیلەی 
خواست‌و خەونەكانی خۆیان. تەنانەت دیمەنی ئەو ساتانە ئەبینم 
هێلكە  ئەو  پێكەوە  ڕایمۆن  و  كریستینا  و  راجا  شەو  دوێنێ  كە 
جێگیر  كارۆلیندا  جەستەی  لەناو  باڵدارەكان  منداڵە  پیتێنراوەی 
دەكەن، بۆ ئەوەی باڵدارەكان هێندە زۆر بن وەك دوو ڕەگەزی 
دەرەوە  گومەزەكانی  لەناو  جوتبوونیانەوە  ڕێگەی  لە  جیاواز 
گەشە بكەن و پاشان لە ڕێگەی داهێنانەكەمەوە لەماوەیەكی كەمدا 
هەموو زانیارییەكی تەواوی بیری مرۆڤێكی بەتەمەن لە مێشكیان 

بچەسپێنن.

بە  ئەو شەوە دەبینم كە ڕایمۆن ڕۆبۆتەكانی  پاشان دیمەنی 
دوومدا دەنێرێ، لەدوای ئەوان ئارۆن لەسەر ئەو بەڵێنەی پێمی 
ئێمە  دوای  لە  ئ��ارۆن  هەڵبێین،  گومەزەكە  لە  پێكەوە  كە  داب��وو 
دێتە ژوورەكەمەوە و هەموو شوێنێك دەپشكنێت تا ئەو سندوقە 

ئەدۆزێتەوە و لەگەڵ خۆی دەیبات.
كەسمان ورتە لە دەممان نایەتە دەرەوە.. لە نێوان هەستێكی 
بە  ئ��ارۆن  دەك��ەی��ن،  نامۆیی  بە  هەست  و خۆشیدا  ت��رس  لە  پڕ 
هەستی  كۆكەیەك  نەرمە  بە  ب��ووە،  سەرسام  بێدەنگییەكانمان 
پێم  هەموومان بۆ لای خۆی كێش دەكاتەوە، بەدەنگێكی گڕەوە 

دەڵێت:
»ئاریا.. كە چووینەوە بۆ زەوی پێكەوە هەموو ئەمانە دەخەینە 

بەردەم لیژنەی باڵای زانستی.. باشە؟«.
تەنانەت  ك��ردووە،  داگیر  هەستمی  هەموو  ئەلینا  دیمەنەكانی 
توانای ئەوەم نییە، وەڵامی ئارۆنیش بدەمەوە. ئارۆن هەست بەو 
ئازارەی ناخم ئەكا.. بۆ ئەوەی هۆشم بێنێتەوە بەگاڵتەئامێزێكەوە 

ئەڵێت:
گەیشتینەوە چی  كە  بڵێ،  پێم  ئاریا..  بكەرەوە  ئێستا  لە  »بیر 

دەكەیت؟ ها؟! بەرنامەت چییە؟ پێم بڵێ«.
پاشان  و  دەڕوان���م  هەموویان  لە  خەمگینەوە،  نیگایەكی  بە 

نیگاكانم لەسەر ئارۆن جێگیر دەكەم و ئەوەی پێ دەڵێم:
»دەگەڕێمەوە بۆ كوردستان.. بەڵی بۆ كوردستان.. بۆ شاری 
دوا  ئەوە  چاوەڕێمە،  لەوێ  دایكم  كە  ئەو شارەی  بۆ  هەڵەبجە.. 

بڕیارمە.. بە تەواوی لەوێ دەژیم«.
بۆ  ك��ە  دەبینم  خۆشەویستییە  ئ��ەو  ئەنجێلا،  چ��اوەك��ان��ی  ل��ە 

یەكەمجار لە یانەكەی ناو گومەزەكە هەستم پێی كرد، ئەنجێلا بە 
دەنگێكی پڕ لە خۆشەویستسەوە دەڵێت:

»دەتوانم لەگەڵت بێم؟!«.
منیش بە هەمان هەستی ئەو وەڵامی ئەدەمەوە:

»بە دڵنیاییەوە«.
لە هەردووكمان دەڕوانێ، كارۆلین  بە خەندەیەكەوە  درۆسیا 

هیچ قسەیەك ناكات، تەنیا خەندەیك لەسەر لێوەكانی دەبینم.
دەنگێكی  بە  دەك��ەم،  بێزاری  بە  هەست  ئارۆندا  نیگاكانی  لە 

لەرزۆكەوە ئەویش ئەڵێت:
چاوەڕێی  بە  دڵنیا  بەڵام  دەخ��وازم،  بۆ  »هیوای سەركەوتنت 

گەڕانەوەت دەكەم«.
بە خەمباریەكەوە لێم دەڕوانێ و هەناسەیەكی پڕ لە ناچاری 

هەڵدەكێشێ.
*** 

كەشتییەكە دەلەنگێ، زیاتر دەلەنگێ.. وا هەست دەكەین لەناو 
سووك  زیاتر  جەستەمان  كێشی  دەژەن��ن،  ڕامان  و  جۆلانەداین 

دەبێت، گیزە گیزی كەشتیەكە بەرەو هەڵكشان دەچێت:
»لە دوای پانزە خولەك كەشتیەكە بەتەواوی لەسەر هەسارەی 
زەوی جێگیر دەبێت، تكایە ئاگادرا بن، بەخێر بێنەوە بۆ هەسارەی 

دایك«
گوێكانمان،  دێتە  كەشتییەكەوە  كۆمپیوتەری  لە  دەنگە  ئەو 
كێشكردنەوە،  هێزی  ئاراستەی  گۆڕانی  بەهۆی  نابا،  ئ��ەوەن��دە 
جەستەمان  هەست بە سوڕانی كەشتییەكە دەكەین، كە سەرەو 

ژێر دەبێتەوە، لەگەڵ نزیكبوونەوەی كەشتییەكە لە زەوی زیاتر و 
زیاتر گیزەگیزەكەی بەهێزتر دەبێ، هەستێكی خۆشحاڵی بە ڕووی 
هەموومانەوە دیارە، بۆ یەكەمجار ئەو پێكەنینە لەسەر لێوەكانی 
ناسینماندا  یەكتر  ش��ەوی  یەكەمین  لە  كە  دەبینمەوە،  ئەنجێلا 

سەرنجەكانی ڕاكێشام.
بێت  تاریكیەوە  ق��وڵای��ی  ل��ە  دەچ��ێ  دەن��گ��ە  ب��ەو  ك��ە  دەنگێك 

دێتەگوێكانمەوە گازم دەكا:
ئاریا.. ئاریا..

دەك��ەم،  ئەنگوستەچاو  تاریكیەكی  بە  هەست  چاوەكانما  لە 
هەست بە ونبوونی خۆم دەكەمەوە، بۆ خۆیشم نازانم لە كام پنتی 
مێشكمی  هەموو  نامۆ،  هەستێكی  بووم،  جێگیر  گەردوونەدا  ئەم 
داوە،  لەدەست  بەتەواوی  بیركردنەوەم  توانای  ك��ردووە،  داگیر 
هەست بە گرانی و سڕبوونی هەموو جەستەم دەكەم، دەمەوێت 
پرسیاری ئەوە لە خۆم بكەم: ئەوە من لە كوێم؟! بۆچی توانای 
نابم،  لەناو گۆڕیان  هیچ جووڵەیەكم نەماوە، تۆ بڵێی مردبێتم و 

بڕوا ناكەم«.
دووبارە هەمان دەنگ، وەك ئەوەی لە گەردوونەوە بێت، تەواو 
بە دەنگێكی تەلیسماوی دەچێت، ئەو دەنگە وەك ئەوەی لە هێزێكی 
گەورەوە بێت فەرمانم پێ دەكا و ناتوانم بەرهەڵستی بكەم، ئەو 
دەنگە كار لە هەموو بیر و هۆش و تەنانەت جەستەشم دەكا، ئەو 

چی بڵێت، بەو شێوەیە ڕەفتار دەكەم.. ئەو پێم دەڵێت:
»هەست دەكەیت هێدی هێدی هەموو جەستەت سووك دەبێت، 
پێڵوی چاوەكانت زیاتر سووكتر دەبن، هەست بە ئارامی هەموو 

تەنیوە،  جەستەتی  هەموو  خۆش  هەستێكی  دەكەیت،  جەستەت 
ئاسانی  بە  دەتوانیت  دەبێت،  سووكتر  خەوت  دەكەیت،  هەست 
لەخەو  و  بجووڵێنیت  پەلەكانت  دەتوانیت  هەڵبێنی..  چاوەكانت 

هەڵسیت، ئاریا هەستە لەخەو.. ئاریا هەستە لە خەو..«.
نامۆ  بە گوێكانم، دەنگێكی  ئاشنایە  دەنگە  ئەو  هەست دەكەم 
نییە، كە پێڵوەكانم دەكەمەوە، سیمای كارزان-ی هاوڕێم بە تەڵخی 
دەبینم، بە دەستە سڕەكانم كەمێك چاوەكانم هەڵئەگڵۆفم و لەگەڵ 
ڕوون بوونەوەیدا، دایكم ئەبینم  لەلای سەرمەوە دانیشتووە، بە 
پێكەنینەوە لە دیمەنە خەواڵووەكەم دەڕوانێ، ئەوسا هەست بەوە 
خەون  هەمووی  بینیبووم،  كە  ڕووداوان���ەی  ئەو  هەموو  دەك��ەم 
خەواندنە  ئەو  كاریگەریی  لەژێر  پ��ووچ.  ت��ەواو  خەونێكی  ب��وون. 
بە  داب��وو  ئەنجامی  ه��اوڕێ��م  ك��ارزان��ی  كە  ب��ووم  موگناتیسیەدا 
منداڵیمەوە  لە  ترس و شەرمەی  ئەو  مەبەستی چارەسەركردنی 

لە ناخمدایە.
كاتێك چاو بە ژورەكەمدا ئەگێڕم ئەو كاتە لەوە دڵنیا ئەبمەوە 
دەب��م،  بڵند  خ��ۆم  جێگەكەی  لە  هێمنی  بە  خۆمانم.  ماڵی  لە  كە 
ئەگرم،  لەئامێز  توندی  بە  دایكم  بێت،  خۆم  ویستی  بە  بێئەوەی 
هێشتووە،  بەجێ  مێشكمدا  لە  كاریگەری  ئ��ەوەن��دە  خەونە  ئ��ەو 
كاژێری  لە  كاتێك  نەبینیوە،  دایكم  مێژە  لە  زۆر  هەستدەكەم  وا 
ئەدا..  نیشان  شەوی  12:23ی  دەڕوان��م،  بەرامبەرم  دیوارەكەی 
ئەو كاتە هەست دەكەم ماوەی دوو كاژێرێك دەبێت خەوێنراوم.

كۆتایی     2015/4/14

 واتای ووشەكان 

1. پلەكان: بەو بەشەی مێشك دەوترێت كە لە ڕووی زانستیەوە كراوە 
بە چەند بەشێكەوە و هەر بەشەیان بە پل ناو دەبرێت.

بۆ  جیاوازە  ماددەیەكی  جەند  تێكەڵكردنی  لە  مەبەست  پێكهاتە:   .2
دروستكردنی ماددەیەكی نوێ‌.

3. بێتا: ناوی یەكێكە لە شەپۆلەكانی مێشك بەڵام لێرەدا وەك پێوەرێكی 
شەپۆلی مێشك بەكار هاتووە.

lq .4: پێوەرێكی جیهانیە بۆ دیاریكردنی ڕێژی زیرەكی لە مرۆڤدا. 
5. بۆهێڵ:  بەو پێكهاتانە دەوترێت كە زانیارییە بۆماوەییەكانی كەسێتیی 

تیادا تۆمار كراوە. 
6. پێكهاتەی كیمیاویی ئاڵۆز:  مەبەست لە پێكهاتەیەكی كیمیاوییە كە 
چەند ماددەیەكی جیاوازی تیایە بە چەند شێوەی جیاواز  تێكەڵ بووبن.
7. پێكهاتەی زیندوو: ئەو ماددە ئۆرگانیانەن كەلە پێكهاتەكانی جەستەی 

مرۆڤدا بونیان هەیە. 
8. دەنكۆڵەی نیسڵ: یەكێكە لە پێكهاتەكانی ناو خانەكانی مێشك.

9. فسیۆلۆجی: ئەو زانستەیە كە لە زانستی كۆئەندامی دەمار دەكۆڵێتەوە.
10. باڕ br:  پێوەرێكە بۆ هێزو خێرایی هەوا یان ئاو.

11. بادەركێشراو: بەتاڵكردنەوەی سندوقێك یان شوشە لە هەوا.
12. ئایۆن: ئەو پێكهاتانەن كە بارگاوین بە بارگەی كارەبایی.

ب��واری   ه���ەردوو  لە  كە  زانستییە  بوارێكی  ئەلەكترۆنیك:  بایۆ   .13
ئەلەكترۆنی و زیندەوەرزانی دەكۆڵێتەوە.


